
 !ډالۍ

 دا کتاب د هغه ګران استاد روح ته ډالۍ کوم چې

 د افغانستان د دوو سترو شخصیتونو،

 ولسمشر برهان الدین رباني او شهید وزیر، وفي الله سمیعي

 ترڅنګ یې په زرګونو کونړیان هم شاګردان دي.

 دا کتاب هغه غازي ته ډالۍ کوم چې په میاشتو میاشتو به له کوره لیرې؛

 په سپینه ږیره؛ د روسي ښکیلاک خلاف؛ په مورچل کې پروت شپې رڼې کولې.

دا کتاب هغه شمله ور کونړي ته ډالۍ کوم چې د عمر ډیره برخه یې 

 پګړۍ تړله.

 زاهد ته ډالۍ کوم چې د پالکو او کوچو لسمه برخه به ېې دا کتاب هغه

 د زکات په څیر اړمنو ته ورکوله.

 په فقر کې دا مستغني انسان، بل څوک نه دی؛

 هغه زما اروا ښاد پلار، استاد محمد امین ملکزی دی.

 ، ځما د زړه په تل کې میشته پلاره!ای

 نړیان ګران وو،دا چې تا ته خپل هیواد او هیوادوال، کونړ او کو 

 نو د کونړ په هکله دا کتاب دې ستا اروا ته ډالۍ وي.

 

 ستا ځوی

 ولي الله ملکزی



 

 په کونړۍ مينه!

 محمد اکبر کرګر

 

د ملکزي صيب دې کور آباد وي چې په دې ښکلو کرښو اوعناوينو يې يو 

وار بيا زما مخ خپل ماشومتوب، زلميتوب او  تېرعمر ته ستون که، راته يې 

ما د دې « دا يوه هڅه مې کړې چې ستا په نظر به څنگه وي؟» وويل: 

اثر چې ملکزي صيب په کې زيات کړاو گاللي وليده، لومړې خو د هغه د 

ساس قدردانی کوم او بله دا چې يو څوک له خپل کلي او کوره ليرې اح

شي، له خپلې ديرې، هوجرې او هديرې ليرې لاړ شي، له خپلو ونو او 

غنو ليرې شي نو بيا يوه ژوره نوستالژيا د تير د ياد په پار د هغه په اندامونو 

لکه خپسه، خوله لگوي۔ پر ما يې هم دا کانې وکړې. زه چې هرکله 

هسې خو ټول افغانستان زموږ په تنگ او مساپر زړه کي پروت دې( د )

 کونړ نوم اورم نو دا شعر مې سم دواره خولې او ذهن ته راځي  چې وایي: 

 اى مسته، مسته کونړه مسته 

 غم جاله مې درکې لاهو کړه د

 نيسه، اى زبردسته اوس يې در

يو وخت قدرمند، شاه محمود مياخيل صيب خپل يو ډير با ارزښته اثر چې 

نوى چاپ شوي وو، راوليږه. کله چې مې  کتاب خلاص کړ، يوې کليمي 

زه همدې « په کونړۍ مينه!»زما ټول تن او بدن وريږداوه او هغه دا وه 

کليمې دوه شيانو ته په فکر کي يوړم؛ يو د کونړ ولسونه او بل د کونړ 

عيت، دا دواړه ستر موهبتونه دي۔ د کونړ د خلکو مينه، صداقت، طب

رښتينولي، ميړانه په زغرده خبره، بې ترهې پريکړه لکه د کونړ د سرشاره 



طبعيت نه مالا مال هستي ده. رښتيا هم، هلته چې څوک د يو ولسي 

کونړي سره مخامخ شي، نو ټټر در سره جنگوي. د دې ټټر له لارې د 

در سره شريکوي، صداقت درسره شريکوي او لکه د کونړ  خپل زړه مينه

باعظمته غرونه، تا ته په ښه بده کې لکه د کونډ غر دريږي۔ حکومتونه 

هغوئ نه شي رعيت کولي، بلکې د هغوئ دود او سنت داسې ټينگ، 

 سپيڅلي او د درناوي وړ قانون دې چې هر زور ور ورته غاړه ږدي. 

ري او هوجري ته ورشې، هغه که تازه د خپل که ته د يو کونړي کور، يا دې

پټي او کار نه راغلې وي، پايڅې به يې لمدې وي، خولې به پرې راماتې 

وي، خو هر څه چې په کور کې لري، ستا مخ ته به یې کيږدي او درته 

د کونړي په هماغه سپيره سوکړک « تور توتان، له يار نه قربان» وايي به 

خوند وي چې د دنيا د سترو رستورانونو په  او د شوتلو په سبو کې داسې

خوړو کې نه وي۔ دا کيفيت په څه کې دې؟ کيفيت يې په دې کې دې 

چې کونړۍ مينه په خوړو کې، په سوکړک او د شوتلو په سبو کې يوځاې 

شوې وي او هغې ته يې جلا خوند او مزه ورکړې وي۔ په دغو خوړو کې 

و صميميت په کې وي او ريا او روحانيت او معنويت غځيدلی وي، مينه ا

تظاهر ترې تښتیدلی وي۔ نو همدا کونړۍ مينه ده او همدا د کونړیانو 

 ځانګړتیا ده۔ 

زه او ټول کونړيان، د درانه ملگري ولي الله ملکزي پوروړي يو، چې زموږ 

د بيوزلي خو په هوډ او عزم کي د هندوکشي کونړ يادونه يې کړې ده. ښه 

رونه يې ورله ستايلي دي. درې يې ورله ستايلې دي يادونه يې کړې ده. غ

او باتور ولس يې ستايلی دی۔ ملکزي ته مبارکي وايم او په دې برخه کې 

 يې نوره زياته بریا غواړم۔ 

 ( ۰۲۰۲) لندن / د اپريل نهمه / 



 

 

  

 د کونړ غرونه، غورځنګونه او ښاغلی ملکزی

 حیات الله پیاوړی

 

زه د کونړ د غرونو، غورځنګونو او عامو کونړیانو سره له ډیره وخته څه نا څه 

بلدتیا او خوږه راشه درشه لرم. هلته یو شمیر درانه ملګري او دوستان لرم 

چې د ټولو په پیژندګلوۍ، دوستۍ او ملګرتوب زښت ډير ویاړم. سره له 

غان وګړی دې چې زه د ډیرې لږې پوهې او تجربې څښتن او یو غریب اف

یم، خو ډیر دوستان لرم چې د هغو خوږو دوستانو په ډله کې مې یو هم د 

همدې کتاب لیکوال، ګران دوست او اشنا ښاغلی ولي الله ملکزی 

صاحب هم شامل دی. دا چې زه د کونړ د ولسونو، غرونو او غورځنګونو 

یو سره ولې او څرنګه بلدتیا لرم، د هغه لاملونه روښانه او څرګند دي. 

لامل یې دا دی چې زه د لومړني ښوونځي له مهاله بیا تر اوسه د جغرافیې 

د مضمون سره یوه ځانګړې مینه لرم. البته د یو مضمون په توګه د خپل 

هیواد د ولایتونو او بیلا بیلو سیمو سره یوازې فطري مینه نه، بلکې د نړۍ 

ماتو سره هم د جغرافیې او د هغې پورې نورو اړوندو موضوعاتو او معلو 

مینه لرم. د کونړ سره زما ځانګړې بلدتیا او مینه له دې امله ده چې د 

جهاد د لومړیو کلونو د پیل راهیسې مونږ هم هلته ډیر جهادي او مبارز 

ملګري او دوستان درلودل، چې البته یو شمیر یې په ډيره میړانه د جهاد 

ښیندلي دي او د  او مبارزې په دې برحقه او مقدسه لار کې خپل سرونه

 خدای شکر دی یو شمیر لا اوس هم ژوندي دي. 



د کونړ د غورځنګونو سره زما د مینې او څه نا څه زما خبرتیا له دې سرچینه 

اخلي چې زه د یو نیمګړي ژورنالیسټ او همدارنګه د یو داسې کس په 

توګه چې د علمي او سمو معلوماتو، ګران هیواد افغانستان د خپلواکۍ او 

رازۍ او افغان ولس د سرلوړۍ، پرمختګ او سوکالۍ سره مینه لرم، ما ښی

ته دا فرصت را په برخه کړی چې هم د خپلې خاورې او هم خپل ولس 

سره په پرتلیزه توګه ښه پیاوړې او نژدې اړیکې او پیوند ولرم. د ملکزي 

صاحب د کتاب د لوستلو پر مهال له داسې موضوعاتو او اشخاصو له 

ه مخامخ شوم چې ما لا پخوا ډیر ښه پیژندل، خو د کتاب د نومونو سر 

مطالعې له برکته د هغوی نومونه راته بیا مخ ته راغلل او ډیر ارزښتمند 

یادونه را تازه شول. البته ځینې داسې نومونه او موضوعات هم مخ ته 

راغلل چې زما لپاره یا هغه نوي وو او یا مې معلومات د هغوی په اړه 

لودل، چې د دی کتاب د مطالعې له امله ور سره اشنا یا مې نیمګړي در 

 معلومات یو څه نور غني شول.   

څومره چې زه معلومات لرم، نو ښاغلی ملکزی په یوې نامتو، علمي، روڼ 

اندې، جهادي او مبارزې لویې کورنۍ کې زیږیدلې او ور سره تړاو لري. 

په خپله هم د ښه لوړ تعلیم لرونکی او یو نامتو ژورنالیسټ او لیکوال دی. 

زه د ملکزي صاحب سره د څو ډوله پیژندګلوۍ تر څنګ اوس نژدې 

رتیا هم لرم. د نورو ډیرو ځانګړنو تر څنګ هغه یو دروند، متدین، ملګ

مسلمان او په وطن مین افغانپال، میلمه پال او د پراخه اړیکو درلودونکی 

افغان انسان دی. دلته په لنډه توګه زه غواړم تاسې سره د خپلې 

ه د پیژندګلوۍ د بیلا بیلو لاملونو یادونه وکړم. لومړی دا چې په ټولیزه توګ

مطالعې سره زما مینې، د دې ښاغلي له نوم سره څه نا څه بلد کړی وم. 



دوهم دا چې د ده ښاغلي د کورنیو له نورو غړو سره زه بلد وم او د هغوی 

 له لارې مې هم دی پیژانده. 

د هغه د کاکا زامن لکه د بیلګې په توګه د کابل پوهنتون پخوانی استاد 

ما سره د یو سنګر ملګری دی. ښاغلی عبدالقادر ملکزی زما مشر او ز 

ډاکټر محمد فرید بزګر )ملکزی( او زه په پیښور کې په داسې یوه مؤسسه 

کې همکاران وو چې په نشه يي توکو د روږدو ناروغانو روغتیايي، 

اقتصادي او ټولنیزه بیا رغونه یې تر سره کوله. د ډاکټر فرید بزګر په 

یو ورور طارق بزګر )ملکزی( سره چې  واسطه د هغه ارواښاد پلار او د هغه

د دعوت د رسنیو مسئول چلونکی دی، بلد شوی وم. د دوی کورنۍ بل 

ځوان غړي او با استعداده کدر، ښاغلي قدرت الله هیوادپال ملکزی مې 

هم په یوه اداره کې همکار و. په غیری مستقیمه توګه د هغه د کورنۍ نور 

وږدیدو د مخنیو په خاطر د هغوی د ښاغلي غړي هم پیژنم خو د لیکنې د ا

نومونو د یادونې څخه لږ څه څنګزن تیریږم. دریم دا چې له دوهم ځل 

کډوالۍ وروسته زما د اوسیدو لومړۍ قرارګاه یا زما د ورور د کور څخه 

وروسته لومړی کور چې زه هغه ته د میلمه په توګه لاړم، له نیکه مرغه 

پلوان په ذریعه هلته ولاړم او د هغه د ملکزي صاحب کور و چې د یو خ

ملکزي صاحب سره د مخامخ پیژندلو له نعمت څخه برخمن شوم. او 

څلورم داسې وخت هم راغی چې ملکزی صاحب او زه په یوه اداره کې د 

 یو څه وخت لپاره سره همکاران هم وو.  

ښايي د همدې پورته پیژندګلویو او اړیکو له برکته به وو چې ښاغلي 

ما د دې کتاب د لوستلو او له نظر څخه تیرولو باور وکړ. زه یې  ملکزي پر

له دې باور څخه ډیر منندوی یم. د کونړ ولایت په اړه د ده دې کتاب د 

لیکلو او د هغه د دې کوښښ د زړه له تله او تود هرکلی او د زیار ګاللو 



ستاینه یې کوم. دا کتاب د کونړ ولایت د بشپړې جغرافیې، اقتصاد، 

ست، خلکو د عقایدو، دودونو، قومي جوړښتونو، ژبو، د ځايي سیا

اوسیدونکو ټولنیز ژوند په اړه د غني معلوماتو درلودونکی کتاب دی، نو 

ځکه یې لوستل یوازې د کونړي عزیزانو لپاره نه، بلکې د نورو هیوادوالو 

لپاره هم ډیر ګټور بولم. هیله ده د هیواد د نورو ولایتونو اوسیدونکي هم 

په خپل وار د خپلو ولایتونو په اړه همداسې د هر اړخیزه او اړینو 

موضوعاتو او معلوماتو درلودونکی کتابونه ولیکي. دا کار به زمونږ د هیواد 

د نورو ولایتونو په اړه لوستونکو ته له یو پلوه ډیر ښه ګټور معلومات چمتو 

و سیمو سره زمونږ د او وړاندې کړي او له بله پلوه به د خپل هیواد د بیلابیل

 اوسني او راتلونکي نسل اړیکې او پیوندونه لا پیاوړې کړي. 

ټینګ باور لرم چې د نوموړي کتاب د لیکلو پر مهال، ښاغلي ملکزي 

صاحب زیات وخت لګولی او کوښښ یې کړی چې ژور، باوري او رښتينې 

معلومات راټول کړي. سره له دې چې دا کار ډیر او نه ستړی کیدونکي 

زغم او زیار غواړي، خو ښاغلي ملکزي دې ستړیا ته په نره غاړه ایښې ده 

او د کتاب د لیکلو لپاره یې ډير هر اړخیز معلومات او موضوعات را ټول 

کړي او ترتیب کړي دي. زما ارزونه داسې ده چې هغه د دې کار په تر 

ه سره کولو کې د یو څه بیړې څخه کار اخیستی دی. زما غوره وړاندیز ب

هغه ته دا وه چې هغه باید له بیړې کار نه وای اخستی او لا نور کار یې 

پرې کړی وای، تر څو یې په شیدو لږ څه سوچه غوړي هم اچولای وای. 

سره له دې چې هغه د معلوماتو د راټولولو پر مهال د هغو د پخلي او کره 

یا هم په کولو لپاره د بیلابیلو سرچنیو او اشخاصو څخه ګټه اخیستې ده. ب

ځینو مواردو کې سړي ته داسې بریښي چې ښايي ملکزي صاحب ځینو 

برخو، موضوعاتو یا معلوماتو ته لاسرسی نه دی پیدا کړی او یا هم د چراغ 



لاندې تیارې د حالت سره مخامخ شوی وي. بله کومه ستونزه چې زه ور 

کې د ته د سمون په موخه ګوته نیول غواړم هغه دا ده چې په ځینو برخو 

معلوماتو په وړاندې کولو کې ډیر لڼد راڅرخیدلی دی او په ځینو برخو کې 

پرې خپلې سلیقې غلبه کړې ده او تر اندازې زیات معلومات یې وړاندې 

کړي دي، چې زما په اند به ښايي د ځینو لوستونکو لپاره ډیر په زړه پوې 

 تمام نه شي. 

اید و وایم چې سره له د معیاري ژبې څخه د ګتې اخستې په برخه کې ب

دې چې ملکزي صاحب د هیواد د بیلابیلو سیمو د پوهو او عامو خلکو سره 

اړیکې لري، خو د کتاب له متن څخه سړی داسې انګیرنه تر لاسه کوي 

چې پر هغه د کونړۍ لهجې یا د خپلې سیمې د ژبې اغیز ډير دی او له 

، چې ښايي د همدې امله يې په کتاب کې داسې کلمات هم کارولي دي

هیواد د نورو سیمو اوسیدونکو ته په هغه پوهیدل یو څه سخت وي. ډیره 

به ښه وه چې د خپلې سیمه ییزې ژبې په پرتله، ډیره پاملرنه د هغو 

معیاري کلماتو کارولو ته شوی وای چې ډیر ساده او یا زمونږ ډیر 

ی هیوادوال پرې په آسانه پوهیږي. دا سپارښتنه ځکه کوم چې نوموړ 

کتاب یوازې د کونړي عزیزانو د مطالعې لپاره نه دی لیکل شوی، بلکې د 

نورو د لوستلو لپارهم یو ښه کتاب ګڼل کیږي. دا چې ملکزی صاحب د 

لوړو زده کړو څښتن او زیاتره لوړې زده کړې يې له هیواده بهر په سعودي 

ي عربستان او د امریکا په متحده ایالاتو کې تر سره کړې، نو د ملکز 

صاحب په څیر نامتو لیکوالو ته باید سپارښتنه وشي چې د وطن څخه د یو 

څه وخت لیرې پاتې شوی، نو له همدې امله د پښتو ژبې د معیاري 

کلماتو په لیکلو کې ور ته لا نوره پاملرنه په کار ده. دا سپارښتنه هم کوم 

کولو پر چې د سرچینو څخه د اړینو موضوعاتو په اړه د معلوماتو د را نقل 



مهال یې باید د اړینو نخښو څخه کار اخیستی وايي چې له بده مرغه دا 

کار د کتاب په متن کې ډير نه تر سترګو کیږي. د لیکل شوو موضوعاتو 

او معلوماتو د کره کولو او پر هغې د خلکو د لا ډير باور لپاره به دا ډيره 

هرې موضوع  غوره وه چې د کتاب د هر مخ او یا د کتاب په پای کې د

 اړوند د را نکل شوي معلومات مآخذ یې د ګڼې په ترتیب یاد کړی وای.   

هیله لرم چې ملکزي صاحب به زما ځینې وړاندیزونه چې زه د خپل اند پر 

بنسټ د هغوی په پام کې نیول بې ګتې نه بولم، رغنده و ګڼي. زه په 

م تر څو د همدې نیت خپل وړاندیزونه او سپارښتنې له هغه سره شریکو 

هغه د راتلونکي کار او زیار سره مرستندوی ثابت شي. په خپله ښاغلی 

ملکزی صاحب او هم نور لوستونکی کولای شي زما وړاندیزونه او 

سپارښتنې د انصاف په تله وتلي او هغه تایید او یا رد کړي. ټول ګران 

بولم. هیوادوال او په ځانګړې توګه ځوانان د دې ګټور کتاب لوستلو ته را

په پای کې ملکزي صاحب ته د ستر رب څخه ښه روغتیا، خوشحالۍ او د 

سوکالۍ سره مل اوږد عمر او په راتلونکي ژوند کې لا ډیر او نور بې شمیره 

 بریالیتوبونه غواړم. قلم يې تاند اوسه!       

 

 په وطنی مینه

 نیټه  ۱۲لمریز لیږدیز کال، د وري د میاشتې  ۲۰۲۲

 

 

 

 

 



 

 

 

 

 هېواد سره مینه )زړ بېلګه( دهله 

 سید اصغر هاشمي

)کونړ، غرونه او غورځنګونه( کتاب د کونړ د ژورنالیست ملکزيد هڅان

پېژندنې هڅه ده. د کونړ ولایت لنډه پېژندنه، د ولسوالیو پېژندنه او د دې 

مشهورو کسانو لنډه پېژندنه پکې راوړل او  لیکوال و پوهانو،ولایت د ځین

هڅه د ستایلو وړ ده خو د دې خبرې واضح کول پکار دي شوې ده. دغه 

 چې هغه کوم لاملونه دي چې دی یې دې کار ته هڅولی دی؟

فکر کوم یوه لامل یې له کونړ سره مینه، عشق او محبت دی چې د 

له هېواد سره مینه ډېره پخوانۍ  لیکوال په داخلي نړۍ کې جریان لري.

ه او تېر تدی پل هېواد ارمان کړی سابقه لري او د نړۍ لویو پوهانو د خ

لکه په  ی،د وتکې داسې پر  ي رغښتګرځیدلي دي. ماضي زموږ په دننن

لکه څنګه چې په اوبو کې د لاس  وي، يړ کاوبو کې چې مالګه رسوب 

ل سکه راځي، کله کله د ځینو بهرنیو عتسر  وهلو په وسیله مالږه د اوبو

او دغه کړنې د  ځوالعملونو او د حسونو د بېلابېلو اغېزو په وسیله تېر ته 

دې لامل کېږي چې لیکوال د خپل تېر د تغذیه کولو او ځان ته یو ډول 

مښت ورکړي او ځان ته اراته رسوي چې نې سر ډاډ ورکولو لپاره داسې کړ 

 .په حال کې ماضي خړوب کړي

اخلي نړۍ کې شته او ځینې پوهان په له هېواد سره مینه د هر انسان په د

دې نظر دي چې د ټولنې په داخلي کې ځینې داسې شیان او مسایل شته 



چې انسان ته په میراث کې پاتې کېږي چې له دې جملې له هېواد سره 

 مینه او یا هم د مینې زړ بېلګه )صورت مثالي ـ زړ بېلګه( ده.

د نړۍ له د مینې مفهوم د نړۍ ټولو انسانانو په ذهنونو کې شته. مینه 

ی شي، څوک به د حقیقي مینې لاروی وي او لبېلابېلو شیانو سره کېد 

څوک به د مجازي مینې په لومو کې نښتی وي. د لومړنیو بدوي انسانانو 

په رغښت کې هم د مینې ماده لېدل کېده؛ خو د وخت په تېرېدلو چې کله 

پیاوړې کېږي. کله چې ماشوم نوی ه پرمختګ کوي د مینې برخه لنټو 

مینه د یو زوړ ارکي ټایپ په  پیدا شي، د مینې ماده پکې لیدل کېږي.

ډول د نړۍ په انسانانو کې لیدل کېږي. د جسم، روان، شعور او لاشعور 

 ر منځ یو ډول هماهنګي پیدا کوي.ت

ې یوه لرغونې زړبېلګه ده. د د نړۍ په لومړنیو اسطورو کې افرودیت د مین

ښځینه وو هغه ښکلا ده چې د مقابل لوري د داخلي شور لامل ګرځي. 

افرودیت له ښځینه وو سره مرسته کوي چې جذاب وي او په دې فکر کې 

وي چې څنګه خپل داخلي ښکلا ښکاره کړي. دا له بهرنۍ ښکلا پرته 

ورته اهمیت  داخلي ښکلا ته ډېر ارزښت ورکوي او له صورت څخه سیرت

 لري. 

په نوم یادېږي « ونوس»د افردویت ښکلاییز سېمبول په لاتیني ژبه کې د 

او په اسطورو کې د ښکلا ملکه ده. په یوناني ادبیاتو کې افرودیت اولاد 

نه زېږوي، چې لوی لامل یې دا کېدای شي چې ښکلا ته یې زیان ونه 

 رسېږي. 

ې مینیدل، شپږ ورځې او شپږ د سومریانو په حماسه کې په ګلګمېش د اله

شپې له انکیدو سره د الهې شپې تېرول او له هغه سره مینه کول، د 

د مینې داستان، « رام او سیتا»کې د « راماین او مهابهارت»هندوانو په 



د مینې خبرې او داسې نور په دې « اولیس»په الیاد او اودیسه کې د 

 ګه ده.دلالت کوي چې مینه او مینیدل یوه زړه زړبېل

له هېواد سره مینه داسې مانا لري لکه څوک چې له مور سره مینه کوي، 

 Four( ټایپ یادونه په )Mother Archetypeنو ځکه یونګ د مور ارکي )

Archetypesخلکو سره  لهه هېواد سره مینه د هغې جغرافیې (کې کوي. ل

ه وخت مینه پیدا ده. له یو ځای او یا مملکت سره هغ په مانا د مینې

کړې وي، لوی شوی یې خاپوړې یو کس پیدا شوی وي، کېږي چې هلته 

وي، پلرنۍ هدیره یې وي، تېر یادونه یې پکې پراته وي او همدارنګه په 

لري  ېچې د ده له روان او روح سره اړیکلسګونو داسې نورې خبرې دي 

هم کېږي او د سایکالوژي له مخې څېړنې ته اړتیا لري. کله کله داسې 

چې یو کس په خوبونو کې خپل تېر او ماضي ته ځي او د خپلو اجدادو او 

په هغه ځای کې چې مشرانو سره په خوبونو کې د مینې اظهار کوي او 

دی پیدا شوی وي په خوبونو کې ګوري. په خوبونو کې د خپل پیدايښت 

ځای لیدل په دې دلالت کوي، چېرته چې موږ پیدا شوي یو له نورو 

ن ته په ځان ناخبري ونو سره توپير لري، لامل یې دا دی چې هر انساځای

ځانخبري کې ځینې داسې شیان په میراث پاتې کېږي چې او ټولنیز نا

هغه خبرې او واقعې د یو زمان او مکان سره تړاو لري چې دغه وخت او 

وي او د یوې ځانګړې مینې لامل ځای د انسان له ماضي سره تړاو پیدا ک

 ګرځي.

ي او ه د مینې اغېرې له ورایه ښکار ملکزي په کتاب کې له هېواد سر  د

تېرې هېرې خاطرې دي  هغه نه د ده له روان سره تړاو لري. دادغه می

 چې د نورو اغېزو پرته د نوستالژیکو تاثیرات څخه پیدا شوي دي.



په پای کې لیکوال ته خوښ او خوشحاله وخت غواړم چې نور علمي 

هاشمي خپرندویه ټولنه ویاړي چې داسې علمي اثار کارونه وکړي او 

 چاپوي.

    

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 )ن. وَالقَْلَمِ وَمَا يسَْطرُُونَ(

 

 ښې چارې!

اف کوم چې زما دا کتاب )کونړ، غرونه او غورځنګونـه( نیمګـړی او زه اعتر 

له عیبه خالي نه دی. ځکه د نړۍ پرمخ یواځنی کتاب چې خاونـد یـې پـه 

هغه د کره توب او له هر ډول شک او شـبهې څخـه د پـاکۍ او پیل کې د 

ذلک الکتـاب لاریـب فیـه( د دې برائت اعلان کوي، هغه قرآنکریم دی )

کتاب لیکلو، شپږ میاشتې ونیولې ترڅو ستاسو درنو لوستونکو چوپړ ته یـې 

وړاندی کړم. له ګران افغانستان او په ځانګړي ډول د کونړ سره زما مینه، 

ې سره د پیغمبر )ص( د مینې، لمانځنه او تسلسل بولم. یثرب تـه زه له مک

پـه الله قسـم » د هجرت په شپه یې کعبې ته مخ کړ او داسـې یـې وویـل 

چې ته د ستر رب ډیره مبارکه مځکـه یـې؛ الله تـه هـم ګرانـه یـې؛ کـه زه 

 «.مجبور شوی نه وای؛ هیڅکله به هم نه ووم تللې

 ینو منارو، د ختریزو او نرګسو خوشـبویۍ،ځما د خاړپوڅو کوڅو، د کونړ خټ

د څپانده سیند رڼو اوبو، د دنګو غرونو سپینو واورو، هسـکو نښـترو او شـنو 

درو بیا بیا زما احساس وتخنولو او رابیدار یې کړم. هڅـه مـې وکـړه چـې د 

تعلیمـي او پرمختـایي  خپل مات ګوډ قلم لـه لارې د راتلونکـو اقتصـادي،

پاره، د یوې کوچنۍ معلومـا  سرچینـې پـه توګـه څـه پلانونو د جوړونکو ل

ولیکم. فکر کوم ځما دا لنډه سیاسي، ټولنیزه او تـاریخي څیړنـه، د شـمله 

ورو پيژندګلوي، د غورځنګونو یادونه، د کلتوري دودونو معرفي او په خپلـې 

ژبې، د خپلو خلکو د ولسي ژوند انځور، په خروار کې چیټـاکۍ ګټـه لـري. 



غواړم د چـارواکو او مرسـتندویه مؤسسـو پـام دیخـوا تـه را  له همدې بابته

واړوم. ترڅو د کونړیانو ستونزې د خپلـو پرمختیـایي پلانونـو پـه بهیـر کـې 

نادیده ونه ګڼي. دلته غټې پروژې په کار واچوي؛ د ځوان کول د پوهاوي 

کچه لوړه کړي او د دې ولایت د باتورو خلکو د ژوند پـه سـمون او رغـون 

 وکړي چې دوئ یې مستحق او حقدار دي. کې هغه څه

په دې کتاب کې د کونړ د غرنۍ او اقلیمي جغرافیـا، د اوبـو او سـیندونو د 

بهیــدو، د شــنو ځنګلونــو د بــې رحمــه غوڅولــو د مخنیــوي او ســیلانیانو د 

قومونـو لنـډه  ۲۱راجلبولو لپاره وړاندیزونه شويدي. په کونړ کې د اسـتوګنو 

نځو سترو ښاخونو سره د هغوئ مـزي تـړل شـوي تاریخچه او د پښتنو له پ

دي. ښایي دا به لومړی ځل وي چې په کوم کتاب کې د کونړ د ساداتو د 

سترې روحاني کورنۍ په هکله دومره تفصیلي یادونه شوې وي. ما د کونړ 

میشتو پاچایانو د هر نیکه شجره د هغوئ له لمسیانو سره شریکه کړه چې د 

هم یې د استوګنې سیمې په نښه شي. په کونړ  دوئ له خولې یې واورم او

کې د پنج پیري او سلفي غورځنګونو په جوړښت بانـدې خـبرې شـوې دي 

ترڅو د ولس په متن کې د هغـو اغیـز او غبرګـون څرګنـد شي. همدارنګـه 

تنو سره مخامخ او ټلیفوني مرکـې وکـړې، کتابونـه مـې ولټـول،  ۰۲مې له 

چینو ته مې سر ورښکاره کړ. په پایلـه ویکپیډیا، ګوګل او نورو ډیجیټل سر 

شـمله ورو او تعلـیم یافتـه کـونړو سـوانح  ۲۲۱کې مې د دې کتاب لپاره د 

نــورو مخــورو کونړیــانو نومونــه او  ۰۲۲)بیــوګرافۍ( پیــدا کــړې او د نــژدې 

 ځایونه مې ومیندل. 

دلته د کونړ د شپاړسو اداري واحدونو پيژندګلوي، د هرې ولسوالۍ نفوس، 

و شــمیر، د مشــهورو درو، غټــو کلیــو او بانــډو نومونــه، کــونړي د ښــوونځی

ــازې مراســم او  ــه او د واده او جن ــوبې، ســندریز هدون دودونــه، ســپور  ل



رواجونه په ګوته شوي دي. په ناخوالۍ سره، زمـوږ یـوه غمیـزه دا ده چـې 

تاریخ مو بل څوک، په پردۍ ژبه لیکي. د خیرات او درویزې کلتور دومـره 

و چې د کوهي او پلچک جوړل هم له بل چا غواړو. اوسیږو په لټان کړي ی

حال کې، خو د خولې خوند د ماضي په تشو یادونو خوندور ساتو. زه هیلـه 

مند یم چې د دې کتاب تورې کرښې به زموږ نوی کول، خپلـه مـاضي لـه 

مستقبل سره وتړي او له خپلو اقدارو او ارزښتونو سره به لږ څه نور هم اشنا 

کونړ په هکله دا کتاب نـه لـومړنې دی او نـه بـه وروسـتنې وي. د شي. د 

کونړ یو شمیر پخو لیکوالانو او پوهانو ډیرې هر اړخیـزې او پراخـه څیړنـې 

کړې او د شاباس او قدردانۍ وړ دي. ما دلتـه پـه هغـه څـه بانـدې زیـات 

لنګر اچولې چې په نورو اړونده کتـابونو کـې لـږ پـه سـترګو کیـږي او یـا دا 

 یې اړتیا زیاته محسوسیږي. مهال

له خپلو ډیرو درنو دوستانو؛ لیکوال او څیړونکي ډاکټر عبدالرحمن زمـاني، 

محمد اکبر کرګر، لیکوال او ژورنالسـت، حیـات الله  لیکوال او سیاستوال،

اسـتاذ سـید اصـغر  پیاوړي او )هاشمي د څیړنې او ژبـاړې مرکـز( د مشرـ،

هاشمي څخه د کونړ د غرونو پـه تـول او تلـه، مننـه کـوم چـې مـا تـه یـې 

مسلکي مشورې را کړې. د خپلو مصروـفیتونو سره سره یـې، د دې کتـاب 

ارزونه وکړه او زه یې داسې ټکو ته متوجه کړم چې ځما ورتـه هـډو پـام نـه 

به سـتړی او وو. زه د خپلې میرمن د ننګې او هڅونې منندوئ یم چې کله 

زړه تنګې شوم، نو هغې به ډاډ راکړ. د خپلـې ننګـور د همکـارۍ هـم قـدر 

کوم چې د کتاب د لومړۍ پښتۍ )وقایې( دغه ښکلی انخـور یـې پـه ډیـر 

 زحمت او دقت سره رسم کړ.

 

 انتظار مو نه اوږدوم. تور توتان، له تاسې قربان



 

 ولي الله ملکزی

 د سکرمنټو ښار / کلیفورنیا

 مبارکې وروستی مازیګرد روژې 

 هجري لمریز کال ۰۰۱۱د غوایي دوه ویشتمه / 

 م۰۱۰۰د می د میاشتې دولسمه / 

 

 ټکي یو څو 

د باغي هندوکش د هسکو څوکو، ناوونو او شیلو په غیږ کـې غزیـدلی کـونړ، 

که یو پلو ته د افسانوي سرښندونو خاوره ده، نو بله خوا د ویاړونو ځـانګو او د 

ټاټوبی دی. دلته د یرغلګرو پښې ګوډې شوې او د پان اسلامیزم شمله ورو 

او ولسي غورځنګونو سالار )نابغه سید جمال الدین افغاني( زیږیـدلی دی. د 

پیرنګیانو له سترګو سره، سترګې جنګول شوې او په ارنوۍ او چـترال کـې د 

خپلواکۍ د څلورمې جبهې د سوبې جنډه پورتـه شـوې ده. دلتـه د شـوروي د 

ر لښکر ارتینه بوره شوې او د الحادي رژیـم پـه تـابوت د ګـل میخـۍ پـه سو 

ټــک وهلــو سره، د هیــواد د لــومړني آزاد ولایــت بیــرغ پورتــه شــوی دی. د 

جهادي سمبول په توګه، د پکول کلچر له دې ځایه خپور شوی او د عقیدې 

او مذهب پر بنسټ ولاړ، پنج پيري او سـلفي غورځنګونـه راټوکیـدلي دي. د 

ډیو لومړنۍ کونړۍ ویانـده )مسـتوره شـال( او د جـادوګر آواز میـرمن ل راکاب

 )ګلنار بیګم( دواړه هم دلته ځیږیدلې دي. 

کونړ د امیر شیر علي خـان د واکمنـۍ پـه مهـال د ننګرهـار اړونـده سـاحه 

ومنل شوه او درې برخې یې درلودې: بر کونړ )اسمار( کوز کونړ )ښـیوه او 

ډول کونړونه یا )کدها( بلل کیـده. پـه  رسمي شګه( او خاص کونړ چې په



م( کـال کـې د صـدراعظم، ډاکټـر محمـد یوسـ  پـه ۲۱۲۰لمریز ) ۲۱۰۰

وړاندیز او د اعلیحضرت محمد ظاهر شاه په منظـورۍ، کونړونـه پـه کـونړ 

بـدل شـو چـې اوس شـپاړس اداري واحدونــه لـري. خـو ډیـره د تاســ  او 

والي دفــتر او د دې ولایــت  اندیښــنې وړ خــبره دا ده چــې حتــی د کــونړ د

ځینی تعلیم لرونکي او لیکوال وګړي، اوس هم کونړونه لیکي چې دا یـوه 

ــه ده. ځکــه د اســمار ولســوالي اوس پــه څــو  تــاریخي او تخنیکــي تیروتن

ولسوالیو ویشل شوېده، ښیوه د ننګرهار اړونده ولسوالي ده او خاص کـونړ 

خپلې سپینې کودتا پـه  په خپل حال پاتې دی. شهید سردار محمد داود د

لومړیو کې کونړ بیرته لویه ولسوالي او اروا ښاد حاجي محمد خان څمکنی 

یې د لوی ولسوال )حکمران( په توګه وګماره. دوه کاله وروسته یـې کـونړ 

له لویې ولسوالۍ څخه بیرته ولایت اعلان کړ چې اسعد آبـاد یـې مرکـز او 

سرکاڼو، د پیچ دره، اسمار شپږ ولسوالۍ یې درلودې؛ خاص کونړ، څوکۍ، 

 او کامدیش. 

کيلو متر مربـ   ۰۱۰۲د افغانستان په لیرې ختیځ کې پروت د کونړ ولایت 

دنګو غرونو، همیشه بهار نښترو او د رڼو اوبـو څپانـدو  ۱۸مساحت لري. ٪

 ۱۰یــې هــواره ده. دا ولایــت د افغانســتان د  ۲۱ســیندونو نیــولې، پــاتې ٪

ې درجې ولایت دی، په هر یو کيلو مـتر مربـ  ولایتونو په کتار کې د دریم

یې په  ۱۰یې په ښارونو کې او ٪ ۲تنه میشت دي. ٪ ١۰۱مساحت کی یې 

کلیو او بانډو کې اوسیږي. د کونړ شمال ته نورسـتان، شـمال لویـدیځ تـه 

 ۲۸۲یې لغمان، لویدیځ ته یې ننګرهار او جنوب او جنوب ختیځ تـه یـې د 

رنډ کرښه پرته ده. د دې ګډې لیکې په اوږدو کیلو مترو په اوږدوالي د ډیو 

بنه شۍ او دوکلام د  لارې دي چې د ناوه پاس، ۰۲کې د تګ راتګ لپاره 

یې د  ۰۱غاښي له لارې د موټرو لپاره ترانسپور  آسانتیاوې لري خو پاتې 



 پلو تلونکو، خرو او کچرو لپاره دي. 

نړ د نفوسـو د اټکل لـه مخـې، د حکومـت د احصـائې رسـمي ادارې د کـو 

شمیر پنځه لکه ښودلی، خو ځینو روغتیایي او خپلواکو مؤسسو دغه شمیره 

دوه چنده په ګوته کړې ده. ما څلور جلا جلا سر شـمیرنې یـو لـه بـل سره 

پرتله او دوه ځلي وکتلې، د هغو په رڼا کې زه خپله دې پـایلې تـه رسـیدلې 

وي، مګر باید ومنـو  «اوه لکه او اتیا زره تنه» یم چې ښایي د کونړ نفوس 

چې دغه یوه احصائیه هم سل په سلو کې کره نه ده. د یوې احصـائې لـه 

سلنه په شیګل او  ۱،۰۱سلنه خلک د پیچ په درې کې  ۲۲،۱مخې د کونړ 

سـلنه پـه خـاص کـونړ کـې او نـور  ۸،۸سلنه په ناړۍ کې،  ۸،۱شلتن کې 

میشـت دي. کـونړ تـه هرکـال لـه پاتې په اسعد آباد او پاتې ولسوالیو کـې 

پورې کوچیان راځي چې اکـثره یـې تـر غـازي آبـاد  ۲۱۲۲څخه تر  ۲۲۲۲

 پورې سفر کوي او بیا بیرته ستنیږي.

 ۲۰۲۱۱په کونړ کې د یوې بلـې احصـائې لـه مخـې، پـه مجمـوعي توګـه 

دی، لـه دې ډلـې څخـه  ۸۸۲کورنۍ ژوند کوي او د غټو کلیـو تعـداد یـې 

کلیو کې د پښتو ترڅنګ په نورو ژبو  ۲۲دي او په  کلي یواځی پښتانه ۸۲۲

خلک د خپلـو کورونـو دننـه  ۲۲هم خبرې کیږي. اوسمهال د کونړ نژدی ٪

د رواجي کنارابونو څخه کـار اخـلي  ۲۰په تشنابونو کې کمودونه کاروي، ٪

خلک د کورونو د باندی خپل قضای حاجـت تـرسره کـوي. د  ۱۲او پاتې ٪

یـی ګـوجر، سـاوجي، کوهسـتاني،  ۱نه او ٪پښـتا ۱۸کونړ د ټول نفـوس ٪

قومونـه اوسـیږي،  ۲۱ګورایي، پشه یي او نورستانيان دي. دلته بیلا بیـل 

سلفیان یا  ۲یې حنفیان دي. ٪ ۱۱دوئ سل په سلو کې سني مذهبي او ٪

اهل حدیث هم شته او دغـه شـمیره مـخ پـه بـره روانـه ده. پـه کـونړ کـې 

ون لري او د نورو جوماتونو رغول جام  او واړه جوماتونه شت ۲۰۱۲دمګړۍ 



او جوړول روان دي. په یوه سیمه کـې د خپـل تعـداد لـه مخـې، تـر ټولـو 

زیات جوماتونه، په اسعد آباد کې او تر ټولو لږ د غازي آباد په ولسوالۍ کې 

 دي. 

 

 

 د غرونو لړۍ د کونړ 

ګاونډ کې، د هندوکش د اوږدو، دنګو او ځیږو  ځد همالیا او پامیر په لویدی

غرونو لړۍ د افغانستان د خورو ورو غرونو سـکنۍ مـور ده چـې پـه يونـاني 

ژبې کې د ښاپيریو د سیل غرونه یاد شـوي دي. دغـه نـوم د لـومړي ځـل 

لپاره د مشهور مراکشي سیلاني )سیاح( ابن بطوطه له خـوا اسـتعمال شـو 

ه دریمه لسیزه کې دې سیمې ته په سفر چې د څوارلسمې میلادي پیړۍ پ

راغلــی وو. نومــوړی د دې غرونــو د نــوم د وجــه تســمیې پــه هکلــه داســی 

کاږي: کله چې افغان واکمنانو له هندوستان څخه یو ګڼ شمیر هندوان د 

پـه واوریـن او  هیواد شمالي برخو تـه لـه ځـانونو سره راوسـتل، نـو د ژمـي

مړه شول، نو له همدې املـه یـې  کنګلیز موسم کې یو غټ شمیر یې دلته

 ورباندې د هندوکش نوم کیښود.  

اسلام د مخه، دلته هندوان او زردشـتیان  لهتاریخي اسناد څرګندوي چې 

اوسیدل او کله چې اسلامي فتوحات پیل او بیا خونړي شول نو په زرګونـو 

 ېهنـدو مذهبـه خلــک دلتـه ووژل شـول. اســلامي مؤرخینـو او فــاتحینو د

په اصطلاح )د تبرک په خـاطر( د هنـدوکش غرونـه وویـل او پـه غرونو ته 

ترتیب زموږ د جغرافیا په پاڼو کې ورتـه دغـه نـوم غـوره وبلـل شـو. یـو  ېد

اند دي چې کله مقـدوني  ې)ارکیالوجستان( په د شمیر لرغون پيژندونکي

سکندر د خپلو مستو او تکړه پوځونو سره دې سـیمې تـه راغـي، نـو د کـوه 



رته والي له مخې یې دې غرونو ته د اندوکس نوم ووایه چـې قاف سره د و 

د وخت په تیریدو سره له هغـه څخـه هنـدوکش جـوړ شـو. پـه یونـان کـې 

اندوکس هغه ځای ته ویل کیده چـې افسـانوي ښـاپیرۍ بـه یـې سـیل او 

ډاکټـر زمـان سـتانیزې پـه دی بـاور  سیاحت ته ورتللې. مشهور څیړونکی،

د خلکـو د لهجـې پـورې تړلـې خـبره ده،  دې چې دا اصلا د دغې سـیمې

ځکه هغوئ د پيښ په ځای د زیـر تلفـک کـوي. یعنـې هنـدوکیش )هنـدو 

بانــدې اوښــتې او  (ضــمې)پــه پــيښ  ه(کس ــ)مذهبــه( خــو بیــا دغــه زیــر 

هندوکش ورڅخه جـوړ شـوی دی، دغـه مهـال د دې سـیمې ټـول خلـک 

 ښي.زما په فکر، دا نظر کره او ژور بري هندوان او زردشتیان وو.

ــې څخــه دی چــې د  ــه ډل ــو ل ــو غرون ــرو لوي ــدوکش د افغانســتان د ډې هن

افغانستان په شمال ختيځ کې، لـه کـوچني پـامير څخـه پيـل او د سـويل 

لويديځ په لور د باميان پورې غزيدلې لړۍ ده او د هیواد مرکزي برخې پـه 

بر کې رانغاړي. د هندوکش د غرونو لـړۍ پـه دوو برخـو ويشـل شـوی ده، 

وکش او لويديځ هندوکش. ختيځ یې د بدخشان له زيبـاک درې ختيځ هند

څخه د خاواک تر کنډو پورې غزيدلى او زيات لوړوالى لري. جګـه څوکـه 

مـتره لـوړوالى  ٧٧۲۱يې تراجمير نوميږي چې پـه چـترال کـې پرتـه ده او 

لري. بله لوړه څوکه يې د افغانستان په خاوره کـې نوشـان نـوميږي چـې د 

متره لوړه ده. لويـديځ هنـدوکش د خـاواک  ٧٧۱۰ه سمندر له سطحې څخ

له کنډو څخه د باميانو تر درې پـورې غځېـدلى دى چـې لـوړوالى يـې لـه 

ختيځ هندوکش نه لږ دى او د کنډوونو تر مـنځ تـگ راتـگ پـه کـې نسـبتا 

مترو پـه  ٠٠٣٣مترو او د شيبر کنډو د  ٠٧٣٣اسانه دى. د سالنگ کنډو د 

 کش له مشهورو کنډوونو څخه دي.لوړوالي سره، د لويديځ هندو 

د هندوکش د غرونو لړۍ د کونړ، کابل، هلمند، آمو او اباسين په ګـډون د 



ټولو سیندونو د اوبو اصلي سرچینه بلل کیږي. دا غرونه په ځینو ځایونو کې 

نژدې شپږ نیم زره متره لوړوالی لري او په ځینو برخو کې څلورنیم زرو مترو 

ز ډول یې اوږدوالی شپږ سوو کیلو مترو تـه رسي. د ته راټیټیږي او په ټولی

کونړ غرونه، د بابا غر، د سلیمان غر، سالنگونه، سپين غر، تورغر، خیبر او 

د لته بند درې سپیره غرونه د هندوکش سره تړلـې برخـې ګڼـل کیـږي. دا 

سلسله، کونړ له چترال او بدخشان له پاکستان، تاجکسـتان او چـین سره 

 نښلوي. 

کـې کـاږي « لرغونى او اوسنی کـونړ»رازقي نړیوال په خپل کتاب پوهاند 

)کونړ یوه نورستانۍ لرغونې کلمه ده او د ښـونانو یـا زيتونـو درې تـه ویـل 

کیږي(. همدارنګه د )ګل( کلمه هم لرغـونۍ ده او د درې پـه معنـې داه، 

ګنجګـل، کوړنګـل، باجګـل او... پـه چپـې درې،  لکه شیګل، دیوه ګـل،

یل، وټـه پـور او شـیګل کـې د ډبـرو ډول ډول قیمتـي کانونـه ماڼوګي، باډ

شتون لري چې ډیره برخه یې د سیمه ییزو، خلکو او مافیا په کنټرول کـې 

ده، حکومت چندان کنترول وربانـدې نـه لـري. دلتـه د بیـرون، کونزیـت، 

اکومارین او مرمرو کانونه په غیر مسلکي او بی رحمه ډول راویستل کیږي 

خـرڅلاو لپـاره بهـر اسـتول کیـږي چـې پـه ملیـاردونو ډالـره  او د توږنې او

 ارزښت لري.

 

 سمسور ځنګلونه د کونړ 

ځنګــل د الله تعــالی نعمــت او د رڼــو اوبــو سرچینــه ده. همــدا ځنګلونــه د 

اکســیجن د پیدایښــت ځایونــه او د حیوانــاتو او مرغــانو غیــږه ده. هغــه د 

غرونـو د ښـکلا اصـلي سیلابونو د مخنیوي لـومړنی دیـوال دی او د دنګـو 



لامل. څومره چـې ټکنـالوژي پـرمخ تللـې او صـنعت پراختیـا مینـدلې، پـه 

هماغه کچه د ځنګل اقتصادي اهمیت زیات شوی او د ملتونو په ژوند کې 

یـې بــدلون راوسـتی دی. د کــونړ شـنه او پراخــه ځنګلونـه چــې مجمــوعي 

ــه رسي، د  ــاره مځکــې ت ــې دری لکــه او دری دیــرت زره هکت مســاحت ی

فغانستان ملي او طبیعـي شـتمني ده او د ټـول هیـواد د نښـترو د طبیعـي ا

ځنګلونو اویا سلنه دلته ده. خو د روسي ښکیلاک له ماتې، د مجاهـدینو د 

کاواکې واکمنۍ، د طالبانو د امارت او د ډیموکراسۍ د موجوده معجون له 

ډیـرې راتګ سره دغه ملي شتمني د مافیایي کړیو او زور واکانو له خوا په 

بي دردۍ سره وهل کیږي. د خپلمنځي تربګینو له امله ورته څو څـو ځلـې 

اورونه واچول شول او  په پرله پسې ناقانونه ډول، بهر ته په قاچاقي توګـه 

نښـتر او  ۱۲سلنه څیړۍ او ښـونان، ٪ ۲۲استول کیږي. د کونړ د غرونو ٪

 یې مختل  النوع میوه لرونکې او بی میوې بوټي دي. ۲۲پاتې ٪

افغانستان د یوې بهرنۍ جیولوژیکي سروې له مخې، د دری ټریلنـو )درې 

زره میلیـاردو( ډالــرو پــه ارزښــت طبیعــي زیرمـې لــري چــې د افغــان ولــس 

ملکیت دی. د دغې بې جوړې طبیعي پانګې یوه غوښنه برخه همدا د کونړ 

ځنګلونه او د کـونړ د غرونـو پـه خیټـه کـې پرتـې خزانـې دي. د کـونړ پـه 

کې درې ډوله ونې کېږي: لومړۍ پاڼه رژوونکی ونې لکـه غـوزان ځنګلونو 

)چار مغز( او د پنجه چنار ونې دي. دوېم همیشه بهار پاڼې لروونکې ونـې 

دي چې تل شنې وي، لکه د ښـونانو او څېړیـو ونـې. درېـم د تېـرو څوکـو 

 لروونکې شنې ونې دی لکه نښتر، لمنځې او کاچل )ارچه(. 

کــل کیــږي چــې د افغانســتان نــيم پــه نیمــه م راهيســې داســې اټ۲۱۱۲د 

ځنگلونه وهل شوي دي. د نړۍ د وحشي چاپېريال د ساتنې ادارې )ډبليو 

م کې يو راپور خپور کړ چې په افغانستان کې هر کال ۲۱۱۸ډبليو اي ( په 



شاو خوا د شل زره هکټارو ځمکې ونې بوټي وهل کيږي، خو بیرتـه څـوک 

ونړ ولايت د کرنې رياست د معلوماتو له نوي بوټي او نیالګي نه لګوي. د ک

مخې د دی ولايت له پنځه شپیته سلنې ډيره ځمکه د نښترو، ښونانو، ګور 

ګورو، څېړیو او نورو میوه لرونکو او بی میوې ځنګلونو پوښلې ده. په کـونړ 

کې د لرګيو د صنعت د کارو باريانو په وينا، پخوا بـه د اسـعد آبـاد پـه ښـار 

ابره ونه تر اتیا زرو افغانيو پورې پلورل کیدله، مګـر اوس کې د نښتر یوه بر 

 یې بیه درې چنده لوړه شوې ده. 

د کونړ پخواني والي، عبدالستار ميرزکوال د خپل ماموریت د پیل په مهال 

د انيس دولتي ورځپاڼې ته ويلي وو چې له دې وروسته به دولتي ځنګلونـه 

يـې د ولسـواليو او کليـو پـه  د خلکو پرملکيت بدل شي او د دې کـار لپـاره

ولسي شوراګانې جوړې کړېدي. هم به د ځنګلونو ساتنه وشي او  ۸۲کچه 

هم به زرګونو کسانو ته د کار زمينه برابره شي. همدا شان د کـونړ د کرنـې 

پخواني رئيس هم د )آوا( خبري اژانس سره په خبرو کې د دغه پروګرام د 

ميليونـه ډالـرو د منظـورۍ خـبره  ۲۱ مخ ته وړلو لپاره د ولسمشر له لوري د

کړې وه. د کونړ د ځنګلونو د عمومي مدير، مطي  الله صبور د معلوماتو لـه 

مخې دا ژمنې او خبرې يوازې پر واوره وليکل شوې، لمر ته کیښودل شوې 

 او هېڅ عملي ګام وانخیستل شو.

رو ماده کې د ځنګل وهونکو لپـاره لـه پنځـو ز  ۱۰۲د افغانستان د جزا کوډ 

څخه تر شپیتو زرو افغـانیو پـورې نقـدي جریمـه ټاکـل شـوې او د ځنګـل 

وهل، قانوني جرم ګڼل کیږي. د پوهنتون استاد، محـب الله د قـانون پـه 

پورتنۍ مادې د نیوکې تر څنګ دغه نقـدي جریمـه د خنـدا او حیرانتیـا وړ 

ګڼي او وايي چې یاد قانون باید تعدیل او د مـلي شـتمنیو قاچـاق کوونکـو 

پــاره دې درنــه ســزا وټاکــل شي. د آزادۍ راډیــو د یــو راپــور پــر بنســټ د ل



پـه »ماڼوګي ولسوالۍ د کوړنګل درې یو قـومي مشرـ سـلام الـدین وايـي 

سیمه کې يې پخوا د نښترو دنګې او د سلګونو کـالو پخـوانۍ ونـې ولاړې 

وې، خو کله چې کونړ کې د جنګونو او پاکستان ته د هجرتونو لـړۍ پیـل 

یې د لرګیو د سوداګرو او ځنګل وهونکو سره لاس یـو کـړ. مـوږ  شوه هلته

خپله لږه ځاني ګټه په نظر کې ونیوله خو  وطن او راتلونکو نسـلونو تـه مـو 

سخت زیان ورساوه. دغه سیمه اوس سپېره شوې ده، پخوا به په کـې راز 

راز ځــنګلي ځنــاور او مرغــان وو، خــو اوس څــه نــه لیــدل کېــږي. زمــوږ د 

سـت لـه خـاورو سره خـاورې شـو او کـه څـوک لـږ بصـیرت او کوړنګل ښای

 «. ژوندی احساس هم ولري، په دی حالت یې زړه غمژن کیږي

خسو مومند د ځنګل د اهمیت په اړه د یوې ساینسي څیړنې په تـر  کـې 

کیلو ګرامه  ۰۸۲یو هکتار ځنګل کولاې شي چې په یو وخت کې » لیکي 

جـذب کـړي او هـم د تودوښـې د  ټنـه ګـرد او دوړې ۱۲کاربن اکسـایډ او 

په هیواد او په ځانګړي ډول په «. درجې په راټیټولو کې مهم رول ولوبوي

کونړ کې د ځنگلونو وهل او ورکېدل درې ستر لاملونه لري: اول پـه خپلـه 

ولــس؛ دوهــم تپــل شــوې جګــړې او دریــم کــورني او بهــرني قاچــاقبران. 

هلته حاکمیت نه لـري. ځنګلونه په هغو ځایونو کې وهل کیږي چې دولت 

په ټولنیزو رسنیو کې ځينې داسې راپورونه هم خپاره شوي چې قاچاقبران د 

چپې درې څخه د غرونو لـه لارې د ننګرهـار ولایـت ښـیوې ولسـوالۍ تـه 

لرګي لیږدوي، بله لار یې د اسمار ولسوالۍ د اوغز باغ د درې لار ده چـې 

 د ډیورنډ بلې غاړې ته اوښتې ده.

اوس هم د »یتي شورا منشي، حاجي جمال الدین سیار وايي د کونړ د ولا

چپې درې، ماڼوګي او د څوکۍ په ولسوالیو کې په بې رحمـه ډول د برقـي 

ارو په وسیله ځنګلونه پرې کېږي؛ د غرونو له لارې د ننګرهـار دره نـور تـه 



د کـونړ د «. لیږدول کیږي او د ننګرهار ځینې مافیايي کړۍ په لاس لـري

( هکتاره ځمکه شنو ۱۱۰۲۲۲پخوا دلته )» الدارۍ ریاست وايي کرنې او م

ځنګلونو پوښلې وه او دا سیمه ښـکلې ښـکارېده، خـو اوس يـې څلویښـت 

سلنه ځنګلونه وهل شوي او لا هم دغه پرې کول روان دي. دغه ځنګلونه 

د نورو ګټـو تـر څنـګ، د پـاک چاپیریـال، کورنیـو حیوانـاتو، وحشـی ژوو، 

رڼو اوبو د سلګونو چېنو په درلودولو سره ځـانګړی مقـام  هوایي مرغانو او د

 «.او ارزښت درلود چې اوس ورته نه دی پاتې

د شهید محمـد داود د صـدراعظمۍ پـه مهـال، د پنځـه کلـن پرمختیـایي 

پلان له مخـې پـه سـالار بـاغ کـی د دی ځنګلونـو څخـه د سـالمې ګټـی د 

ه. دغـې فـابریکې پـه ترلاسه کولو په موخه د نجارۍ یوه فابریکه جوړه شو 

لمریز کال کې د فرانسویانو په همکارۍ او سـامان آلاتـو سره خپـل  ۲۱۰۸

لومړني تولیدات پیل کړل. همـدا شـان د قیمتـی ډبـرو د توږلـو او سـمون 

لپاره پلان جوړ شو او د چای صنعت ته ودې په پار، له چین سره د چای د 

راوړل شول. خـو کلـه  کرلو یو تړون لاسلیک او د چایو مختل  النوع بوټي

چې دغه بوټي په حاصل راغلل د جنگونو اور په غرغنـډو شـو، د فـابریکی 

ټول وسائل له منځه ولاړل او هر څه کنډر شول. د اسعد آباد په ګډون، په 

یو شمیر ولسوالیو کی د ترکاڼۍ )نجارۍ( زیات شمیر وړو کارخـانو شـتون 

مګـر د دغـو کارخـانو درلود چی نژدې پنځه زره تنـه پـه کـې مصروـف وو، 

 زیاته برخه اوس د دولت د نه پاملرنې له امله تړل شوې ده.

کال د کب په لومړۍ نیټه  ۲۱۱۸سیمه ییز خبریال، محفوظ الحق کاکړ د 

د نرنــګ او باډیــل پــه ولســوالۍ کــې یــوې » پــه خپــل راپــور کــې ولیکــل 

کال نامسئولې وسله والې ډلې د یو ځايي چارواکي په همکارۍ، په تېر یو 

کې د سل ملیونو افغانیو په ارزښـت د باډیـل ځنګـل د نښـترو ونـې لـوټلې 



امنیتي پوستې جوړې کړې دي او تر اوسـه  ۲۱دي. دغې خپل سرې ډلې 

د » راپــور زیــاتوي « څخــه زیــاتې د نښــتر ونــې وهلــې دي ۲۰۲۲یــې لــه 

ولسوالۍ له لوري یو مکتوب د دغه ولایت ملي امنیت، امنیه قوماندانۍ او 

کسانو نومونه په کې یاد شوي او د  ۰۰ې ریاست ته ولیږل شو چې د د کرن

« ځنګل په وهلو او قاچاق تورن شوي دي، خو چا پری سر نـه دی ږرولـی

لمریـز  ۲۱۱۲د پيک د څېړنیز ژورنالیزم مرکز موندنې هم څرګندوي چې پـه 

کال کې د کونړ د ځنګلونو عمومي مدیریت د ځنګلونو د خپلسي وهلو پـه 

لایتي چارواکو ته نږدې اتیا رسمي مکتوبونه لیږلې، مګر دمګړۍ یـو تړاو و 

 مکتوب ته هم ځواب نه دی ویل شوی. 

د نرنګ ولسوالۍ د باډيل درې يو قومي مشر، عبـد القـادر صـافي د پيـک 

د کـونړ سـيمه ييـزه اداره ټولـه ښـه خـبره ده چـې يـوه » خبريال ته وويـل 

همکارۍ د باډيل ځنګل قاچـاق مافيايي کړۍ د يو سيمه ييز چارواکي په 

په ولسي جرګې کې د کونړ سناتور، محمد « کوي، خو هېڅ اقدام نه کوي

ونـې د کـونړ پـه ځنګلونـو کـې پـه  ۱۲۲۲هره ورځ نژدې »طيب عطا وايي 

خپل سري او غير قانوني ډول وهل کېږي او د هيواد دغه مـلي شـتمني د 

ځپـاڼې، وال سـټریټ د امریکایي معتبرې ور « له منځه تلو په حال کې ده

لمریز کال د وري په دوه ویشتمه په خپل راپور کې  ۲۱۱۱ژورنال خبریال د 

د کونړ د لرګیو نوعیت له دې څخه څرګندیږي چې د شپږ » داسی لیکلي: 

ډالره او کله  ۲۲۲فوټه لرګي بیه په کونړ کې لس ډالره ده، په کراچۍ کې 

 «.وه ډالره شيچې دوبۍ یا قطر ته ورسیږي نو دغه قیمت درې س

 

 په اړه سپارښتنې د ځنګلونو 

په لومړي قدم کې د ځنګلونو د پرې کولو د مخنیوي لپاره باید په ټولو هغو 



توکو چې د ونو د پرې کولو لپاره ترې کـار اخیسـتل کیـږي، بنـدیز ولګـول 

شي. برقي ارې، لـويې لاسـې ارې، لـوی تبرګـي او نـورو آلات، یـواځی د 

چارواکو د نظر لاندې دې وپلورل شي چـې کنـترول او څارنـه یـې ممکنـه 

. دوهم ګام، له ځنګلونو څخه د ولسـوالیو مرکزونـو تـه دی د هـر ډول شي

لرګیو په لیږد، په ځانګړي توګه په تازه پریکړل شویو لرګیو بانـدې سـخته 

جریمه او سزا وټاکل شي. دریم ګـام، د پخوانیـو لرګیـو څخـه د اغیزمنـې 

 ګټې اخیستنې لپاره باید په کونړ کـې د لویـو صـنعتي فـابریکو جوړولـو تـه

زمینه برابره او خصوصي سکتور دی وهڅـول شي چـې پـه دې برخـه کـې 

د دولـت لـه خـوا دې ورتـه ځمکـه، بریښـنا او  پانګونه وکړي. څلورم ګـام،

نورې آسانتیاوې برابرې او د کور دننه دی هغې تـه بـازار پیـدا شي. پـنځم 

 ګام، دا فابریکې باید د دې وړتیا ولري ترڅو له لرګیو اغیزمنه ګټـه واخـلي

او په نړیوالو معیارونو برابر د کورونو او دفترونـو تـوکي تولیـد کـړي. شـپږم 

ګام، دولت باید ټولې ادارې په دې مکلفـې کـړي چـې د بهرنیـو توکـو پـر 

ځای، د دوئ تولیدات واخلي. اووم ګام، دولت او مرستندویه ټولنو تـه پـه 

فـارمونو او د  کرهڼیزو کار ده چې د یو بدیل په توګه، د کونړیانو مالدارۍ،

میوه لرونکو ونو ترویج ته وده ورکړي ترڅو د ځنګلونو د وهلو پـه مخنیـوي 

کې اغیزمن ثابـت شي. اتـم ګـام، حکومـت دی د ځنګلـو د سـاتنې لپـاره 

تمرین شوي ساتونکي پر دنـدو و ګومـاري، ترڅـو د غاصـبینو لاسـونه لنـډ 

 کړي.

ته « آی ډبليو پې آر»د کورنيو چارو وزارت پخواني وياند، لط  الله مشعل 

تنـو يـو وسـله وال  ۱۲۲اوسمهال د ځنګلونو د ساتنې لپاره بـه د »ویلي وو 

غونډ د هېواد په سرحدي سيمو، په تېره بيا له ډیورنډ سره په ځنګلي سيمو 

تنـو پـورې لـوړه شي.  ۰۲۲۲کې ځای په ځای شي او دغه شـمېره بـه تـر 



سـتان سره د بـادغيس پـه دوئ به د ډیورنډ په پوله، نورسـتان او لـه ترکمن

د کرنـې وزارت د ځنګلونـو رئـيس، سـيد بهـرام « ولایت کې وګومـارل شي

ســعيدي د اټکــل لــه مخــې د هيــواد د دوو مليونــو هکټــاره ځــنګلي ســيمو 

نيمايي برخه، د وروستیو جګړو او وچکالۍ له امله په وچـو ډاګونـو اوښـتي 

ې، د افغانسـتان د ده. د ملګرو ملتونو د چاپېريال پروګـرام د وينـا لـه مخـ

له منځه تللې او يو شمېر ځايي ماهرين خو دا شمېره  ۸۲طبيعي ځنګلونو ٪

تردې هم ډیره لـوړه ګڼـي. د ملګـرو ملتونـو د نړيـوال خـوراکي پروګـرام د 

ځنګلونو د برخې مشر، حسن خاورين د کورنیو چارو د وزارت د وړانـدیز پـه 

لـري او نـه سـامان او هغوئ د اوس لپاره نـه بودیجـه »غبرګون کې وايي 

 «. لوازم

له بله پلوه، د کونړ د لرګیو قاچاقبران په دې خبرو پوری ملنډې وهـي. يـو 

هغـه د »ځنګل وهونکى سړى د خپل هويت د نه رسوا کولو په شرط وايـي 

د بریښـنا ارې لـري او د  ۱۲تنه پـه کـار اچـولي،  ۱۲۲کونړ په ولايت کې 

لـوي. د حکومـت هڅـې بـې ګټـې دغو خلکو لپار هره ورځ شپږ پسونه حلا

دي ځکه پوليس او ځايي لوړ پوړي چارواکي ټول بډې اخلي. څـوک چـې 

دلته نوی وټاکل شي يو څو ورځې جديت ښيي، خـو لـږ وروسـته راسره بیـا 

د کونړ پخوانی والي، اسدالله وفـا منـي چـې چـارواکي «. روغه جوړه کوي

او هغـه مـامورين بـه بهر ته د لرګیو په غير قانوني لېږدونه کې ښکيل دي 

له کاره وشړي چې له قاچاق وړونکو څخه بډې اخلي. کـه مـا تـه د فرقـې 

 واک راکړل شي نو څوک به يوه ونه هم غوڅه نه کړي. 

د کونړ په ځنګلونو کې څو وارې ډیر بد بد اورونه بل شول او په لسګونو زره 

نگلونـو غټ او واړه بوټي یې ایره ایره کـړل. لـه همـدې املـه د کـونړ لـه ځ

څځه رقم رقم ليـوان، پړانگـان، هوسـۍ، سـوۍ، شـکاڼه، گيـدړان، سـور 



لنډي، بی شمیره حشرې او خزندې یا سوځیدلې او یا نورو سـیمو تـه کـډه 

شوې دي. د مرغانو بی شمیره ډولونه لکه غـرني چرگـان، بـازان، باښـې، 

خیراړي، کوترې او مرغ زرين نورو خوندي سیمو ته والوتل. یوه سروې په 

( جريبه ۱۱۰۲۲۲لمریز کال وړاندې ) ۲۱۲۱وته کوي چې په کونړ کې له ګ

ميليونه متر مرب  صنعتي لرگي یې درلودل،  ۰۲زمکه په ځنگلونو پټه وه او 

 زره مترو مکعبو ته را ټیټه شوې ده.  ۱۲خو اوس دغه کچه 

مشهوره ژورنالسته او د بي بي سي پښتو څانګې پخـوانۍ خبریالـه، صـفیه 

د ځنګلدارۍ په ادارې کې د سروې او څېړنـې » باور ده چې  حلیم په دې

خیال ساتل او په بيارغونې کې د تخنيکي او اقتصـادي اصـولو کـارول، د 

ځنګلونو تنظيم بلل کيږي. عادي ځنګلونه هغه دي چې نباتات يې پـه زړه 

پورې تنې، ريښې او مناسبه اندازه ولري. هر هېواد وال باید وپوهـول شي 

ځنګلونو څخه معقوله اسـتفاده وکـړي او هغـه ځنګلونـه چـې د چې د خپلو 

طبېعي يا قصدي پيښو له املـه د منځـه تلـلي، دوه ځـلي بايـد پـه نيـالګېو 

وپوښل شي. که څوک د کونړ او نورستان پر درو د هوایي سفر په تر  کې 

لاندی وګوري، نو د اسمار او کامدېش هغه شنه ځنګلونه بـه یـې لـه نظـره 

وروستیو څلورو لسیزو کې وهل شوي او د ګنجـي سـړي د  تیر شي چې په

سر په شان لو  ښـکاري. د ځنګلونـو وهلـو نـه یـوازې کـونړ تـه، بلکـې د 

 «. افغانستان چاپیریال ته دروند زیان اړولی دی

 کونړ او سيلانيان
 

هغـه هیوادونـه چـې شــنه ځنګلونـه لـري، غرنــی سـياحت او تـوریزم یــې د 

چینه ګڼل کیږي. که چیری د کونړ ځنګلونـه اقتصاد او ګټې وټې ستره سر 

مناسبې آسانتیاوې پیدا او د سیلانیانو امنیت خوندي شي، نو کونړیـان بـه 



یوه مهمه اقتصادي منب  تر لاسـه کـړي. مـا پخپلـه د کالیفورنیـا، کانـاډا، 

ترکیې او ټایلنډ ځنګلونه له نژدی څخه لیدلي او په جرئت سره ویلای شـم 

ن د ځنګلونو طبیعي ښکلا، له هغوئ سره په یوه تلـه چې د کونړ او نورستا

او توله برابره ده. دغه هیوادونه هر کال له دی لارې پـه مليـاردونو ډالـرې 

لاسته راوړي. د کونړ ځنګلونه دومره ډیر او پراخه دي چې د ډیر لږ څه په 

 ترسره کولو سره به د هر کورني او بهرني سيلاني زړه را مات کړي. 

یال او په ولسي جرګې کې د کونړ استازی، نعمت الله کریاب پخوانې خبر

که څه هم په اسعد آباد کې یو څـو مسـافر خـانې او هوټلونـه جـوړ » وایي 

شوي دي، خو هغه اړتياوې چې يو سيلاني يې غواړي دلته په پام کې نـه 

دې نيول شوې. د بيلګې په توګه د اسعد آباد په یو دوه پوړيز هوټل کې د 

لپاره ځانګړى تشناب نشته ټول خلـک لـه يـو يـا دوو تشـنابونو  هرې کوټې

څخه کار اخلي. د سړو او تودو اوبو اسانتيا په کې نشته، په کوټه کـې يـو 

يو چپرکټ او ځمکني توشکونه غوړيدلي خو ټلويزیون پـه کـې نشـته. کـه 

څه هم د ودانۍ په جوړښت ډير لګښت راغلى خو دغه نورې آسانتیاوې په 

کونړ په مسافر خانو او هوټلونو کې نه د سـيمې د اوسـيدونکو  کې نشته. د

اړتياوې او نه د سیلانیانو غوښتنې او معیارونه مهم ګڼل شوي دي. پخـوا 

به دلته فرانسويان او نور اروپايي سیلانیان راتلل چې ښځې به هـم ورسره 

 وې، تر برګيمټاله پورې به تلل خو اوس د امنیتي او نورو ستونزو لـه املـه

 «.څوک د ولايت له مرکز څخه د باندې نه شي وتلى

زمـا پـه نظـر د افغانسـتان »د فنلنډ له هلسنکي څخه رشید یوسفزی وایـي 

حکومت ته په کـار ده چـې د ملګـرو ملتونـو د ګرځنـدوئ لـه ادارې څخـه 

مرسته وغواړي او هغوئ و هڅوي چـې پـه کـونړ کـې ژوبـڼ او د سـیاحت 

کـه څـه هـم زه د »له ریاض څخه عبد القـدوس وایـي « ځايونه جوړ کړي



ېدونكی يم خو كونړ رښتيا هم ډیره ښکلا لـري، د کـونړ ارزګان ولايت اوس

خلک دې اول پخپله د دې ښکلا خيال وسـا . ځنګلونـه دې نـه وهـي، 

اور دې ورته نه اچوي، بيا دې د سيلانيانو د راجلبولو او د هغوئ د اوسېدو 

زمـا » له سویس زرلینډ څخه ډاکټر احمد احسان لیکي « بندو بست وکړي

یوه لویه خبره وه، کله چې دلته په سـویس کـې یـوی زړې لپاره د حیرانتیا 

سویسۍ مېرمنې د خپل هېواد د ډېرو ښایسته ځایونو پـه پرتلـه، د کـونړ او 

نورستان ولایتونه غوره او ښایسته وبلل. دغه مېرمن د اعلیحضرـت ظـاهر 

شاه او شهید داود خان د واکمنیو پر مهال له کونړ او نورستان څخه لیدنه 

ه پیښور څخه سعاد شفق په دی ټینګار کـوي چـې د امنیـت او ل« کړې وه

سهولتونو تر اړخه بل مهم شی د رسنیو له لارې پرله پسې تبلیغ او د خلکو 

د پام را اړول دي. زه چې ګورم د کونړ خلک سـيلانيانو تـه د اسـانتياو پـه 

چمتو کولو کې کمزوري دي. که په خپل نوښت او مټ لـه دولـت څخـه د 

لپاره بوديجه نه شي اخيستلای، نو د باميانو ولايت لـه چـارواکو سيلانيانو 

دی مشــوره واخــلي چــې څرنګــه یــې دولــت قــان  کــړ او پــه څــه ډول یــې 

 «.سیلانیان راجلب کړل؟

 د کونړ څپانده سیندونه
 

 ما د کونړ له سینده جار کړې

 زما لالي به په کې مخ و ینځلی وینه

ساکښ او نبـات لـومړنۍ اړتیـا ده، بلکـې اوبه نه یواځې د ژوند کولو او هر 

» هغه د جماد او د دې پراخـه طبیعـت ښـکلا هـم ده. قرانکـریم فرمـایي 

ءٍ حَيٍّ  موږ هر څه له اوبـو څخـه پیـدا او ژونـدي  -وَجَعَلنَْا مِنَ المَْاءِ كلَُّ شَيْ

اوبه زراعت دی، سیاست دی، اقتصـاد دی او پرمختـګ دی. « کړي دي



پخوا، یو کاناډایي پوهاند یوه تیوري وړاندې کړې وه له نن څخه اویا کاله 

چې د را روانې پیړۍ جنګونه به د تیلو پر ځای د اوبو پر سر وي چې نښې 

یې ورو ورو څرګندیږي. د نړۍ په پنځو سترو وچو کې له یو نـیم زر څخـه 

، خو د امریکـا د جـان هـاپکنز پوهنتـون زیات غټ او واړه سیندونه بهیږي

م کال وروسته به د نـړۍ د هـرو دریـو تنـو  ۰۲۰۲ي چې له خبرداری ورکو 

څخه یو تن په داسې یو هیواد کې ژوند کوي چې هلته به د اوبـو کمښـت 

که ولاړې اوبه د ژوند سرچینه ده، نو روانې اوبـه »وي. یو بل پوهاند وایي 

افغانستان د اوبو له بابتـه یـو بسـیا او بډایـه هېـواد دی « د انرژۍ منب  ده

میلیاردو مترو مکعبو ته رسي. د پرله پسـې  ۸۲وبو کلنی جریان یې چې د ا

بهرنیو یرغلونو، کورنیو جګړو، د ځینو مغرضو او بدنیتـه ګاونـډیانو لاسـوهنو 

او د تخنیکي ظرفیتونو د کمي له امله، یوازې شل ملیارده مکعبه اوبـه پـه 

بهیـږي.  هېواد کې مصرفیږي او پاتې یې وړیا په وړیا د ګاونډیانو پـه لـور

لوی او کوچني سیندونه او روان خوړونـه لـري چـې د  ۲۱۲افغانستان ټول 

 کتار کې ولاړ دی.  ومړيکونړ سیند، د دغو سیندونو په ل

د کونړ لنډی یا د اسمار سیند چې پـه تـاریخي لحـاظ ورتـه راسـا او ځینـې 

خلک یې د چترال سیند هم بولي، د پامیر د څلـور زره مـتره لـوړې څـوکې 

بروغل کوتـل سره پیـل او د هنـدوکش غـر پـه ختیځـه څنـډه کـې څخه د 

واخان له یارقند سره نښلوي. دغه سیند چې کله د چترال له لوري د ارنوۍ 

په برخه کې د ډیورنډ له کرښې را واوړي، نو د کونړ سیند نوم خپـل کـړي. 

د غرنیو ناوونو او کږلیچونو په اوږدو کې د پامير څخـه رابهیـدونکې د ګڼـو 

و شیلو او خوړونو سره يوځاى او د اوبو کچه یـې ورو ورو لـوړیږي. د کمکی

مـترو لـه  ۰۰۸۲کونړ د سيند بله مهمه برخه د هندوکش له غرونـو څخـه د 

لوړې څوکې څخه را بهیدونکې اوبه دي چې له باشګل، وايګـل او پـارون 



څخه راکوزیږي او د پیچ سیند جوړوي. دغه سیند د خپل مزل په تر  کې 

ک خوړ، د کوړنګل خوړ او د وټه پور پـه سـیمه کـې لـه غټـو چینـو د شوړی

څخه له راغلو اوبو سره یو ځای او په اسـعد آبـاد کـې لـه لنـډي سـیند سره 

ملیـارده مـتر مکعبـه اوبـه لـري او پـه  ۲۲غاړه غړۍ کېږي. د کـونړ سـیند 

بهسودو کې د کابل له سیند سره ګډیږي. دغه سیند د غرونو له جګو څوکو 

کیلـو مـتره( واټـن لـري. د کـامې، ګوشـتې، ۲۲۰هـاره اویـا میلـه )تر ننګر 

لعلپورې او نورو سيمو څخه تېرېږي او بیا د کوزې پښـتونخوا پـه لـور ځـي 

 ، لـهچې له آباسین سره یوځای شي. د کونړ د سـیند مجمـوعي اوږد والـی

 کیلو متره دی. ۰۲۲پیله تر پایه 

والو له دې څپانده سيند څخـه د له بده مرغه، نه کونړیانو او نه پاتې هیواد

زراعت، انرژۍ او بریښنا په برخو کې چندان ګټه وانخسـتله. یـواځې د نـو 

آباد، نرنګ، څوکۍ، نورګل، پشد، سرکـاڼو او خـاص کـونړ پـه سـیمو کـې 

ويالې تیرې شوې او په اسعد آباد کې یو وړوکې بریښنا بند جوړ شوې دی. 

اوبو له مخې د هېـواد دويـم لـوى د کونړ سيند د امو سيند څخه وروسته د 

سيند دى. د هندوکش په لمنو کې د دې سیند غاړو ته میشت ولسـونه او د 

اريایي قبيلو مهاجرتونه، د کونړ د سيند نـامتوالى ښـايي کـوم چـې زمـوږ د 

لـري. د تـل لپـاره بـه دا  اړیکـههېواد د لرغوني تاريخ سره نـه شـلېدونکې 

ري او اقتصادي سرچینو کې به د يوې اهميت وسا  او زموږ په ملي، کلتو 

 شتمنې پانګې په توګه پاتې وي. 

 لاملونه  سیند د بندونو، د نه جوړیدو پر   د کونړ
 

د کونړ پر سیند د بنـدونو خـبرې د شـهید ولسمشرـ، محمـد داود لـه وختـه 

کیږي خو تر اوسـه داسـې کـار ونـه شـو چـې د دې سـیند اوبـه مهـار او د 



کـې ور څخـه سـم کـار واخیسـتل شي. اوس د  کرهڼې او انرژۍ په برخـه

بندونو د جوړیدو په ځای داسې ګونګسې دي چې کونړ ته واردا  بریښـنا 

را روانه ده. د شهید داود خان په پلان کې وه چې د اسمار د سور طـاق د 

هجــري لمریــز کــال کــې پیــل شي، خــو د غــوايي ۲۱۲۱برېښــنا پــروژه پــه 

کـې لاهـو کـړل. لـه یـو څـو ویـالو خونکارې کودتا هرڅه په همدغه سیند 

پرتــه، د کــونړ ســیند یــا ځوانــان وړي او یــا د وهــل شــوو نښــترو ګرګــې او 

شاوړي راوړي. د کونړ د اوبو د مهـارولو او پـه نرنـګ، مـره ورې، څـوکۍ، 

نورګل او خاص کونړ کې د استحکامي او پخو ویالو د جوړولو پـه منظـور، 

نـو خپـل ژونـد لـه لاسـه ورکـړ. زموږ یـو شـمیر هیوادوالـو او امنیتـي ځواکو 

همدارنګه یو ترکې، یو هندې او یـو جاپـانې انجنیـر هـم د پردیـو د نغښـتو 

قرباني شول. د کونړ ولسونه بـه د تـل لپـاره د دغـو انجنیرانـو سرښـندنو او 

 پیرزونو ته درناوې کوي او هغوی به هیڅکله هم له یاده ونه باسي. 

ي چې د کونړ په سیند د بنـدونو د لیکوال او څیړونکی، داود نیازی فکر کو 

نه جوړیدو ستر عامل د افغانستان او پاکستان ترمنځ د اوبو د ویش مسئله 

ده چې د ډیورنډ د لیکـې پـورې پـه مسـتقیم ډول تړلـی بریښـي. سـیاسي 

پنډتان او د انرژۍ سـیمه ییـز څـارونکي انګیـري، کلـه چـې دغـه حیـا  

بـه ورسره پـه ورتـه مهـال خپـل  ستونزه حل شي نو د اوبو او بندونو ستونزه

منطقي انجام ته ورسي. پاکستان دعوه لري چې د کونړ سـیند لـه چـترال 

څخه سرچینه اخلي اوغواړي چې له افغانستان څخـه ډیـرې اوبـه ترلاسـه 

کړي. د ملګرو ملتونو د راپور له مخې پاکستان د اوبو د کمښت هیوادونـو 

کې د پاکسـتان د دلچسـپۍ  په اووم نمبر کې ځای لري او په افغان سوله

یو عامل، اوبه دي. پاکستان لا ډیر پخوا د کابل پر سیند ګڼ شمیر بندونه 

جوړ کړيدي او هـر وخـت چـې د اوبـو د ویـش مسـئله رامـنځ تـه کیـږي، 



پاکستان به د ډیرو اوبو مستحق شي. ځکه د نړیوالو اصولو له مخې هغـه 

اسیسات جوړ کړي وي، هېواد چې د اوبو له تقسیم څخه وړاندې یې ډیر ت

 ډیره برخه اوبه ترلاسه کوي. 

زمـوږ د هيـواد »اکرام ایمان، د سیندونو په هکله پخپلې څیړنې کې کاږي 

طبيعي جوړښت د بندونو جوړولـو تـه ښـه سـاز ګـار دی او پـه کـم لګښـت 

کولاې شو ډیر بندونه وتـړو. پـه دې سره بـه مـوږ د ګاونـډيو هيوادونـو لـه 

خلاص او د خپلې انرژۍ څښتنان شو. ګاونـډیان بیـا واردا  بريښنا څخه 

نه شي کولاې چې زموږ له مجبوريتونو څخه بده استفاده وکړي او مـوږ بـه 

د يو آزاد ملت په توګه، له دوئ سره د متقابلو اړيکو او ګټو پر بنسټ چلنـد 

کوو. د اوبو د ښه کنټرول او مدیریت بله ګټه دا ده چې د کرنې سکتور مو 

ي، د نهرونو اوبه بې ځایه نـه مصرفـیږي، خپلـې اړتيـاوې پـوره پياوړی کو 

 «.کوو او د نړۍ مارکېټونو ته لار مومو

په جرمني کې میشت افغان انجنير، عبدالغفار سـتارزوی د یـوې څیړنیـزې 

اوس د افغانستان حکومت لـه ازبکسـتان »مقالې په تر  کې یادونه کوي 

ردوي چې د شپږ سوه کیلومترو څخه د خپلې بیړنۍ اړتیا له مخې بریښنا وا

واټن وهي.  د دغه برق انتقال او په ځانګړې توګه د پايو ساتنه پـه دې نـا 

امنه شراېطو کې ډېرې ستونزې لري. افغانستان اوس مهال هـر کـال لـه 

ملیونـه ۲۰۲ازبکستان څخه زر میګا واټه بریښنا واردوي چې کلنۍ بیه یې 

و پـه کـارولو سره، د کـونړ د سـيند د ډالره ده. په هېواد کې د شته امکانـات

پاسه د سور طاق، مناګي، کامې او ګمبيري پـروژې کـه پـه عمـومي ډول 

پلی شي او د برېښنا ستر بندونه جـوړ شي، نـو د لـومړۍ سروې لـه مخـې 

مېګا واټه برق لاس ته راځي. دا اندازه برق د کونړ له اړتیا زياتـه او  ۲۱۲۲

انتقال کیدلای شي. کونړ او ننګرهار به  کیلو مترو په واټن ۱۲۲کابل ته د 



هم ګل ګلزار شي او د ګمبيرې دښته بـه د سمسـورو او ښـکلو منظـرو پـه 

 «. ټاټوبي بدله شي

د کونړ ولايت ډیرې لږې هوارې ځمکې لري او د سيند دواړه خـواوې یـې 

جلګو او بېلو نیولې دي. که چېرته په عصري سيستم سره بندونه او ويـالې 

په ځينو برخو کـې اسـتنادي دېوالونـه پورتـه شي، نـو تقريبـا  جوړې شي او 

شپیته زره جريبه نـوره ځمکـه بـه د کرنـې وړ وګرځـي او دغـه شـته آبـادې 

د سـور طـاق د « ځمکې به د سيند له همېشـني خطـر څخـه خلاصـې شي

پروژې په څنګ کې د وخت حکومت پلان درلود چې پـه مـره ورې کـې د 

وباسي. دغه کانـال تقريبـا  شـل زره جريبـه  لاهور ډاګ ته څیرمه یو کانال

ځمکې ته اوبه ورکولې، خو دغـوایي کودتـا دا هرڅـه پـه لغتـه ووهـل او د 

کاغذ پر مخ پاتې شول. د حامـد کـرزي پـه لـومړۍ دورې کـې فرانسـوۍ 

مؤسســې، مــدیرا پــه کــونړ، نورســتان، جــلال ابــاد او لغــمان کــې ځینــی 

د جوړیدو بودیجې ته چمتو وه. پرمختيايي پروژې درلودې او د دغه کانال 

د مدیرا د زون مشرـ، ځـوان او هیـواد پـال انجنیـر عبـدالرحمان سـتارزي 

ډیرې منډې ترړې وکړې او غوښتل يې چې د پخواني پـلان پـر بنسـټ د 

مره ورې د کانال کار شروع کـړي، خـو مـخ تـه یـې ډیـرې ډبـرې واچـول 

 شوې. 

ه هرات کـې د روسي شک نشته، جدال اسماعیل خان د جهاد په مهال پ

یرغلګرو په وړاندې ښه مقاومت او قومنـداني کړیـده، ولـی هغـه د اوبـو او 

ــو  ــلکي وزارت دی او ی ــو مس ــه وو. دا ی ــس ن ــاره وړ ک ــنا د وزارت لپ بریښ

عسکري قومندان دغه وړتیا نه لري، نو ځکه یې ونه شـو کـولاې چـې پـه 

سـتانکزی  کونړ کې بریښنايي بنسـټیزې پـروژې پـه کـار واچـوي. عبـدالله

اوبـه ګاونـډيو هېوادونـو تـه بهېـږي چـې  ۸۲د افغانستان نـژدې ٪» کاږي



زره مېګا واټه برېښنا توليد کړي، په داسې حـال کـې چـې  ۰۲کېدای شي 

مېګاواټه برېښنا څخه ګټه اخيستل کېږي. که چیرې  ۲۲۲۲اوس يوازې د 

یواځی د مناګي بند د یو افغاني شرکت سره د شوې هوکړې له مخـې جـوړ 

شي، نو د کونړ څلور زره کورنۍ به له برېښنا برخمنې او یو شمیر کسانو تـه 

د مناګي د برېښنا بنـد د کـونړ پـه مـاڼوګي ولسـوالۍ کـې د « کار پيدا شي

مليونه ډالرو په ارزښت جوړېږي چې پېسې يې د افغان دولت له  ۲۲نژدې 

 بوديجې څخه ورکول کېږي. 

د مـالیې » ست، عبـدالله هـوډ وايـي د کونړ د ماڼوګي اوسیدونکی او ژورنال

پخوانی وزیر، ډاکټر عمر زاخیلوال د یو پلاوي په ترکیب کې کونړ ته سفر 

درلــود او ویــې ویــل چــې د ســور طــاق د بنــد پــروژه پــه دوو پړاوونــو کــې 

مليونــه امريکــايي ډالــره لګښـــت  ٠٣٣جــوړیږي. پــه لــومړي پــړاو کــې بــه

اټه برېښـنا بـه توليـدوي او مېګا و  ٠٣٣څخه تر ٠٥٣ورباندې راشي چې له 

مليونه ډالر مصرف شي چې او توليد به  ٠٣٣په دوهم پړاو کې به پری نور 

لمریز کال د غبرګولي په پنځلسـمه  ۲۱۱۱مېګاواټو ته ورسي. د  ١٣٣٣یې 

د اوبو او انرژۍ وزارت له  يوې ايرانۍ كمپنۍ سره د کونړ پر سیند د اوبو د 

چـې تـر درېـو مليونـو امريكـايي ډالـرو  یو بند د جوړولو تړون لاسـلیک کـړ

پیسې به پری ولګېږي او د ګمبيري په دښته كې به د بریښنا یوه تولیـدي 

دستګاه هم نصب شي. د دغې پروژې له مخې به د شګې په سيمه كي د 

اوبو يو بند وتړل شي چې د جلال آباد ښار تـه اوبـه ورکـړي. د بنـد جـوړل 

اندې یې پراته خنډونه لکه د سیمې د دومره ستونزمن کار نه دی، خو پر وړ 

هیوادونــو ســیالي، ترهګریــزې کړنــې، د هیــواد دننــه ســیاسي کــړکیچ، پــه 

حکومت کې پراخه فساد، کمزوری اقتصاد، د ډیورنډ کرښه، د ملي ویښتیا 

او عامه پوهاوي کمې، د افغانستان د نظام راتلونکی برخلیک او روانه تپل 



د دغـې سـترې، غښـتلې او مـلي  شوې جګړه، ټول هغه خنډونـه دي چـې

 پروژې مخه یې ډب کړې ده.

)افغان ولس د کونړ پر سیند د بریښـنا د بنـدونونو جوړېـدل غـواړي( دا پـه 

ټولنیزو رسنیو په ځانګړي ډول فیسبوک او ټویټر کې د بندونو د جوړېدو په 

پــار د یــو کمپــاین شــعار دی چــې پــه دی وروســیتو کــې پیــل شــویدی. د 

وايي چمتو دي چې د بریښنا د بندونو د جوړېدو پـه چـاره کمپاین ګډونوال 

کې د خپل وس په اندازه له افغان حکومـت سره مـالي مرسـتې وکـړي. د 

افغانستان د اوبو د تنظیم ادارې ویاند، نظـام خپلـواک د ازادۍ راډیـو تـه 

د کونړ پر سیند د اوبو د چارو د تنظیم ملي ادارې پنځه بندونه پـه » وویل 

ي، د ځینو بندونو د سروې او ډیـزاین چـارې روانـې او د ځینـو نښه کړي د

بشپړې شوې دي. مـوږ خپـل مسـئولیت ادا کـوو او لـه ولـس نـه مـو هـم 

 «.غوښتنه ده چې د داسې پروژو ملاتړ وکړي

د رسنیو کارونکي وايي: دولت تـه پـه کـار دي چـې سر لـه اوسـه سـلګونه 

تـر لاسـه کولـو پـه پـار ځوانان د مسلکي زده کـړو او تخنیکـي مهـارتونو د 

وروزي او حتی بهر تـه یـې واسـتوي ترڅـو د مـلي احسـاس لرونکـي ژمـن 

مسلکي کدرونه ولرو. په عین حال کې، د دې لپاره چې د نړیوال بانک او 

د آسیا پراختیایي بانک مالي مرستې ترلاسه کړو، په کار ده چې افغانستان 

د بانکونـه پـه هغـو د پاکستان سره یوې معقولې پریکړې تـه ورسـیږي. یـا

پروژو کې پانګونه کوي چیرته چې د هیوادونو تـرمنځ شـخړې نـه وي او د 

همکارۍ هوکړې ولري. که موږ داسې یوې موافقې ته ورسیږو چـې زمـونږ 

ګټې په کې خوندي وي، نو د بهرنيو پورونو او مرستو په تر لاسه کولو کـې 

ا پـه دی فکـر دي به له اقتصادي فشار سره نه مخ کیږو. ځینې پوهان بیـ

چې د ګمبیري په دښتې کې د یو نړیـوال هـوایي میـدان د جوړیـدو خـبره 



اصلا د اوبو پورې تړلـې ده، ترڅـو اوبـه دلتـه مصرـف نـه شي، ښـکته تـه 

 وبهیږي او د بند په ځای میدان جوړ او د خلکو پام بدل شي.

په ولسي جرګې کې د کونړ د خلکو استازی، نعمت الله کریاب د کـونړ پـر 

ترڅـو پـه » سیند د بندونو د جوړولو په اړه کمپاین ګټـور بـولي، خـو وايـي 

افغانستان کې کورنې سیاسي کړکېچ او استخبارا  جګړه پای ونه مومي، 

نړیوال مرستندویه بنسټونه ښایي دې برخې کې پانګونـه ونـه کـړي. ځکـه 

نړیوالې ټولنې د اقتصادي ګټو په څنګ کې سـیاسي ابعـاد هـم سـنجوي. 

کله چې یو څوک راپیدا کېږي او د همکارۍ په ځای درته ګواښـونه کـوي 

 «. او ورور وژنه روانه وي، نو د غټو پروژو تطبیقول به یواځی هیلې وي

 

 جوړ شوي پلونه ۰۲ ،سیند پر  د کونړ 
 

د ارواښاد اعلیحضرت محمد ظاهر شاه او شهید ولسمشرـ، محمـد داود د 

واکمنۍ پر مهال د کونړ په سیند باندې یواځې درې پاخه پلونه وو. لومړی 

د کامې په برخه کې وو، دوهم د سرکاڼو او دریم په اسمار کې، خـو اوس 

د  پلونو ته رسیدلی دی. د تازه جوو شوو پلونو په لړ کـې یـو ۰۱دغه شمیر 

زیړي بابا په سیمه کې دی چې له ګاشکوټ او ګوریک سره یـې نښـلوي، 

بل د سپین جومات او خاص کونړ تر منځ دی چې پخوا به خلک دلتـه پـه 

 جالو کې پورې وتل. ورپسې پل د څوکۍ او حکیم آباد په ساحه کـې دی،

بیا د کوټکي او پشد ترمنځ، بیا د ډنډونو او بیلې تر منځ کیبلي پل دی چې 

البته دا د موټرو لپاره نه دی. د سرکاڼو او ډنډونو مشهور پل، د مره ورې او 

اسعد آباد ترمنځ یو لوی پل او دوه نور د لاهور ډاګ او پلوڅې لـه نـاو سره 

دي. د بیلې او شلتن تر منځ کیبلې پل، د شـلتن او اسـمار تـرمنځ د ډمـبر 



مـنځ پـل. د پل، د شین کوړک په ساحه کې پل او د شیګل او شـلتن تـر 

اسمار نوی غټ پل، په دانګام کې دوه پلونه، د ناړۍ په سیمه کې کیـبلي 

او د لرګو پلونه او د دوکلام او بریکوټ ترمنځ ګڼ شمیر پلونه د یـادونې وړ 

دي چــې لــه برکتــه یــې د خلکــو پــه ورځنــي ژونــد کــې ډیــرې ترانســپورټي 

 اسانتیاوې رامنځ ته شوی دي.

 

 کونړ میشتي قومونه
 

قومونـو پـه اړه لنـډه  ۲۱له دې چې د کونړ په ولایت کې د میشتو  وړاندې

څرګندونه ولرو، غوره بولم چې د پښتنو د ستر قوم د تاریخچې پـه اړه یـوه 

ځغلنده یادونه وکړم. ځینې مغرضـې او متعصـبې کـړۍ پـه لـوی لاس تـور 

لګوي چې ګوندې پښتانه قبطیان او یـا د موسـی علیـه السـلام اولاده ده. 

یا وایي چې دوئ د بني اسرائیلو ورکه شـوې دولسـمه قبیلـه ده، دا ځینی ب

هم ویل کیږي چې پښتانه د خالد بن ولید ځامن دي. کـه چیـرې پښـتانه 

په رښتیا سره د انبیاوو او یا د کوم قدرمند صـحابي بچیـان و اوسي، نـو دا 

کـره  خو به د شرم او عیب په ځای د ویاړ او عزت خبره وي. ولی د باوري،

و تاریخي اسنادو پر بنسټ، پښتانه د مرکزي آسـیا د هیوادونـو پـه میشـتو ا

ولسونو کې تر ټولو ستر اریایي قوم او د سلیمان د غره اصلي اوسـیدونکي 

دي. ځموږ په ټوله سیمه کې له ترکانو وروسته تـر ټولـو غـټ تـوکم همـدا 

دی. د  پښتانه دي او د نفوسو شمیر یې د پنځه شپیتو او اویا ملیونو ترمنځ

پښتو ژبه د نړۍ د شپږ زره اوه سـوو پیـاوړو او ژونـدیو ژبـو د پـوړۍ پـه یـو 

دیرشم پاټکي ولاړه ده. ځینی ژبپوهان انګیري چې ګوندې پښتو د نړیوالو 

 ژبو په شپاړلسمه لیکه کې ځای لري، خو فکر کوم چې دا مبالغه ده.



 د پښتنو سترې پنځه سټې
 

سـتاذ، پوهانـد عبـد الحـی حبیبـي او پټه خزانـه، تـاریخ مرصـ ، نومیـالی ا

مشهور څیړونکی، ډاکټر عبد اللطی  یاد د معـاېې ژبپـوهنې د تـاریخي 

اسنادو په رڼا کې په دی بـاور دي چـې پښـتانه د خټـې او نسـب لـه پلـوه 

آریایان، ژبه یې آریايي او دوئ هیڅکله د بني اسرائیلو له نسـل څخـه نـه 

لویو ښاخونو یـا پنځـو پلرونـو بانـدې دي. پښتانه په بنسټیزه توګه په پنځو 

 ویشل شوي او د اوسني افغانستان اصلي اوسیدونکي دي.

 لومړی، کرلاڼي

دوئ د کرلاڼ بابا اولاده ده چې د افغانستان په جنوبي ولایتونـو خوسـت، 

پکتیا، وردګو او ډيورنډ د کرښې اخـوا سـیمو کـې اوسي. د کرلاڼـي پښـتنو 

ګ، اورکزي، منګل، ځـدراڼ، بـنګښ، مهمې قبیلې یا څانګۍ دا دي: ورد 

اپریدي، خټک، اتمان خیل، خوږیاڼي، ځاځي، توري، دوړ یا داوړ، تڼي، 

بنوڅي او مندوزي. دوئ ته ځکه کرلاڼي وایی چې د کـر کیلـې سره زیاتـه 

مینه لري. کرلاڼي پښتنو د هند په بنګال کـې هـم واکمنـي کـړې ده چـې 

هند په تـاریخي  شخصـیتونو سلیمان خان کرلاڼي، او تاج خان کرلاڼي د 

 کې شمار دي.

 دوهم، غرغښت 

غرغښت، د پښتنو د یادو پنځو سترو قبيلو بل مشـهور ټـو لنيـز ګـروپ او د 

غرغښت اولاده ده چې مؤرخینو دغه ټـبر د ده لـه نـوم سره تړلـی دی. پـه 

بهرنيو مؤرخينو کې ابو الفضل علامي چې د مغول واکمـن، جـلال الـدين 

: درې وروڼـه هـر یـو؛ بيټنـی، نـامتو مـؤرن دی لیکـي محمد اکبر د دربـار

هجـري قمـري  ٠٠٠غرغښت او سړبن د پښـتنو نيکونـه ګڼـل کیـږي او د 



کال په شا او خوا کـې یـې ژونـد کـړی دی. پروفيسـور، ولي محمـد خـان 

سيال کاکړ کاږي: غرغښت په اصل کـې لـه دوو کلمـو څخـه مرکـب دی 

یوه زړه اريايي کلمه ده  «ګور ګښت»چې یو یې غر او بل یې غښت دی. 

چې د غرونو ګرځيدونکو او هستوګنو تـه ویـل کیـده. پـه مجمـوعي ډول د 

غرغښت پښتنو په ټولنيز ګروپ کې دا قبيلې ډېرې مشهورې دي: صافي، 

 کاکړ، ګدون / جدون، مندوخیل، لودین او مشواڼي.

 دریم، سړبن

شـهرت  د پښتنو دغه ستر ټبر د خپل غټ نېکـه، سـړبن )سـړبني( پـه نـوم

لري چې اصلي نوم یې ابراهیم وو. سليمان ماکو په خپل تذ کـر  الاوليـاء 

او د مغلي دربار مشهور مؤرن ابو الفضل علامي دواړه په دی باور دي چې 

ســړبن د قــيس عبدالرشــيد زوی او د غرغښــت او شــيخ بيټنــي ورور دی. 

نوم سړبن دوه ځامن درلودل چې د يو نوم شرخبون )شرف الدين( او د بل 

هجري  ٧١١خرښبون )خير الدين( وو. د پټې خزانې له مخې، نوموړی په 

قمري کال کې وفات شوی دی. ابـداليان/ درانیـان، محمـد زي، تـرين، 

شيراڼي، بابړ، بړيڅ، پوپلزي، بارکزي، اڅکـزي، اسـحاقزي، موسـی زي، 

نورزي، یوسفزي، مندړ، داود زي، ترکـاڼي، ګګيـاڼي، سرکـاڼي، څمکنـي، 

 مومند، او شينواري د ده اولاده ده. ملا ګوري،

 څلورم، بیټني

د دغې قبيلې خلک د خپل لوی نيکه بيټ د نامه له کبله په بيټنـو شـهرت 

لري. ځینو تاریخونو د هغه نوم بيټ نيکه، بيټنی او بـټن هـم لیکلـې دی. 

نعمت الله هروي په مخزن افغاني کې د شيخ بيټني په هکله کاږي: هغـه 

، غرغښت او سړبن څخـه کـوچنی او د زهـد او تقـوی لـه د خپلو دوو وروڼو



امله ډير شـهرت درلـود او پـه کوچنيـوالي کـې يـې عربسـتان او عـراق تـه 

سفرونه کړي وو. سلیمان ماکو، اخوند درويزه او علامه عبد الحـی حبيبـي 

هجري قمري په حدودو کې ژوند کړی او يو روحاني  ٠٥٣وایي چې هغه د 

 اء د ده يو مناجات راوړی: شخصيت وو. تذکر  الاولي

 لويه خدايه، لويه خدايه ستا په مينه په هر ځايه

 غر ولاړ دی درناوۍ کې، ټوله ژوي په زارۍ کې

 دلته دي د غرو لمنې، زموږ کيږدۍ دي په کې پلنې

 دا وګړي ډير کړې خدايه!

 لويه خدايه، لويه خدايه!

په پخوا وختونو کې د دغې قبيلې خلک د سليمان غـره پـه لويديځـه خـوا 

کې اوسيدل، خـو پـه هندوسـتان کـې د پښـتون واکمـن سـکندر لـودي د 

واکمنۍ په وخت دوئ د خپل اصلي ټاټوبي څخه وکوچيـدل او د ګومـل د 

سيند پرغاړه په ټانک کې ميشت شول. بيټني په ننګرهـار، غـزني، کابـل، 

ديره اسماعيل خان، ټانک، بنو او لکي مروت کـې آبـاد  جنوبي وزيرستان،

دي.  همدارنګه په هندوستان کې د لودي او سوري پښـتنو د واکمنـي پـه 

مهال، دوئ په پوځ کې ستره ونډه درلوده او په دربار کې په مهمو ځـایونو 

کې ګـمارل شـوي وو. اورکـزي، مزيـاڼي، منـدوخيل، ادم خيـل، معـروف 

 يل د بيټني اولاده بلل کیږي.خيل، حسن خيل او ملا خ

 پنځم، غلجيان / لوديان

غلجيان په افغانستان کې د پښتنو د شجره انساب او تاریخي روايتونـو لـه 

مخې د بیټ نیکه د لور، بي بي متو او لاده ده. پـه ځینـو مخطوطـاتو کـې 

دوئ غلجي، خلجي، غلزي او غوري بلل شوي دي. سلطان عـلاء الـدين 

لدین غوري، سلطان شهاب الدین غوري، سـلطان غوري، سلطان غیاث ا



قطــب الــدين غــوري او لــومړنۍ مســلمانه پښــتنه ملکــه، ســلطانه رضــیه د 

څخـه تـر  ۲۰۱۲همدې غـوري واکمنـې شـاهي کـورنۍ غـړې وه چـې لـه 

م پورې یې په هندوستان واکمني کړې ده. د غلجيو د ټولنيز ګروپ ۲۰۰۲

، تـره کـي، خروټـي، مهمې قبيلې په دې ډول دي: هوتـک، تـوخي، انـدړ

سليمان خېل، ابراهيم خېل، توتا خېـل، عـلي خېـل، عمـر خېـل، عيسـی 

خېل، ملا خېل، یوس  خېل، اکاخېل، امرخېل، اوريا خېل، حسين خېل، 

هودخېل، بابکرخېل، جبارخېل، کړوخېل، معروف خېل، تـره خېـل، رسـتم 

خیل، احمدزي، ستانکزي، دولتـزي، ملکـزي، جلالـزي، شـملزي او عبـد 

 رحيمزي.ال

په غور کې سلطان شهاب الدین غوري او د هغه ورور، غیاث الدین غوري 

د یولسمې میلادي پیړۍ په مهال په چغچران )فیروز کوه( کې یوه سـتره 

او متمدنه واکمني جوړه کړې وه، غوري شاهان د پښتنو لـومړني واکمنـان 

شمال کـې بلل کیږي. همدارنګه ګورګانیانو ته له ماتې وروسته، د هند په 

شیر شاه سوري )فریـد خـان( د لودیـانو بـل یـاد واکمـن وو چـې پـه خټـه 

پښتون او له قندهار څخه هلته تللی وو. په ډیلي کې د ابدالي احمـد شـاه 

بابا ستره واکمني د پښتنو د تیر برم او سیاسي وړتیا تر ټولو ستره بیلګـه او 

 د دې قوم د ویاړمن تاریخ ژوندۍ شاهده ده. 

 ۱۲۲۲ه له اریایي لرغونو ژبو څخه ګڼـل کیـږي او عمـر یـې لـه د پښتو ژب

کالو څخه کم نه دی. د پښتو ژبې لیکل د عربي ژبې د الفبـا هجـایي بڼـه 

ده، البته په عربي تورو سربیـره خپـل نهـه ځـانګړي تـوري هـم لـري چـې 

غږیزه لهجه او لیک دود یې له عربي سره توپیر لـري، تـوري دا دي )ټ، 

 ، ښ، ڼ(. د دغو ټولو یادو واکمنانو مورنۍ ژبه پښتو وه، ډ، ړ، ږ، ژ، ځ، 

خو د دوئ په دربارونو کې فـارسي او عـربي ژبـې کاریدلـه او دغـه لـړۍ د 



امیر شیرعلي خان تر واکمنۍ پوری روانه وه. ولې د هغه له مرګ وروسـته 

ځل بیا د دربار رسمي ژبه شوه او تر ننه حاکمه او مسـلطه دري / فارسي یو

 ده.

یو مځکني حقیقت په توګه، د استعماري ځواکونو یوه همیشنۍ حربـه دا د 

ده چې د خپلې واکمنۍ په قلمرو کې لږکیو )اقلیتونو( تـه واک سـپاري. د 

جاسوسۍ فعالیتونه او د خپلو مخالفینو ځپل او د مقاومتونو د څارنې چارې 

دا نـن ځکه دوئ یو بل ته ډیر اړ وي. همـ د اقلیتونو په لاس پرمخ بیايي،

ګورو چـې پـه افغانسـتان کـې زیـاتره مهـم ټلویزیـوني چینلونـه، راډیـویي 

سټیشنونه، میډیا ګروپونه، چاپ خـانې او د تجـار  اعلانونـو شرکتونـه د 

ملاتړ او پالیسۍ یې د بهرنیـو اړخونـو لـه  اقلیتونو په واک کې دي او مالي

واد کـې د خوا برابریږي. دغه رسنۍ، په ځانګړي ډول بصري میډیا په هیـ

قومي تعصب، مذهبي کرکې، پردي پالي فکر ترویج او د مـلي ټرمنـالوجۍ 

 په پیکه کولو کې ډیر رول لري او ناوړې پایلې یې په غړیدلو سترګو ګورو.

ته رسي چې د نفوسو د اکثریـت لـه  ۲۱په کونړ کې د میشتو قومونو شمیر 

ه دا دي: مخې، د صافي قوم په لومړي کتـار کـې راځـي. د قومونـو نومونـ

ســادات )پاچایــان( شــینواري، مشــواڼي، مومنــد، مامونــد، ســالارزي، 

یوسفزي، الکـوزي، ملکـزي، مـلا ګـوري، سرکـاڼي، ترکلاڼـي، افریـدي، 

بزرګ خیل، ګجر، ساوجي، نورستاني او پشه یي چې په دره نور کـې ورتـه 

شاړي هم ویل کیږي. په کونړ کې ځینی کسب کـار او هـد پيشـه خلـک 

ې لـه یــادو قومونــو او قبیلــو څخـه نــه دي لکــه دوزګــران هـم اوســیږي چــ

ــه د  ــان او مســګران. دوئ دلت ــه وان )نجــاران( اهنګــران، جولاګــان، جال

دیګانو او تاجکو په نوم یادیږي او داسی انګیرل کیږي چې دوئ لـه نـورو 

 ځایونو څخه د خپلو کسبونو سره راغلي او بیا دلته میشت شویدي. 



 صافي )ساپي(

ځو غټو او له نفوسو ډکـو درو )پـیچ، باډیـل، دیـوه ګـل، مـزار، د کونړ د پن

شونکړۍ( غو  اکثریت صافي دي. یوه احصائیه څرګندوي چې د کـونړ د 

سلنه خلـک، صـافي دي. همدارنګـه د صـافي قـوم ځینـي  ۰۸ټول نفوس 

خیلونه د کاپيسا په تګاب او نجراب، د پکتیا په ګربـز، د لغـمان پـه عـلي 

شــاه، عمــر زیــو او د ډیورنــډ د لیکــې پــوری غــاړه د  نګــار )الینګــار( دولــت

مومندو، شمالي او جنوبي وزیرستان په ایجنسیو کې آباد دي. صافی قـوم 

چې په غټه کې د پښتنو د غرغښت له ټبره دي، پـه دریـو لویـو خيلونـو یـا 

څانګو بانـدې ویشـل کیـږي: ګربـز، مسـود )مسـعود د محسـود( او ودیـر 

یو ټولو تاریخي اسنادو او کتابونو کې دغه قوم )وزیرد قندهاري(. په پخوان

د صافي یا صـافیانو پـه بڼـه لیکـل شـوی دی چـې عـربي تـوري دي. پـه 

)اف( په توري لیکل کیږي خو هیڅ چیرې د )پي( په  Safiانګریزۍ کې د 

تــوري نــه دې لیکــل شــوې. ولــې پــه دی وروســتیو کــې د یــو ډول ژبنیــو 

افي پـه ځـای سـاپي او جمـ  یـې تعصبونو او بدلونونو پـه پایلـه کـې د صـ

ساپیان لیک دود شوی او حتی ځینې یې څاپیان لیکي چـې ډیـر نـا اشـنا 

بریښي. البته په ځینو کلاسیکو مخطوطاتو کې د سوپتا، سابیت او سـاپیتا 

نومونه یاد شوي او مؤرخین فکر کوي چې ښايي مطلب به همدغه اریایان 

 صافي دي.

قوم د جنوبي هنـدوکش پـه لمنـو کـې  چې دغه تاریخپوهان په دی اند دي

میشت وو او بیا ورو ورو د ختیځ او سهیل هوارو سـیمو تـه را وکوچیـدل او 

همدلته میشت شول. ولی یوه خبره ډیره جوته ده، صافیان چې هـر ځـای 

اوسیږي خویونه، عادتونه او حتی لهجې یې بیخي سره ورتـه او یـو شـانته 

شـاه د واکمنـۍ پـه وروسـتیو دي. ګڼ شمیر صافیان د اعلیحضرـت ظاهر 



دریـو لسـیزو کــې د دولـت لـوړو مقــامونو تـه ورسـیدل، خــو د خپـل غــرني 

موقعیت او د شاهي نظام سره د مخالفتونو له کبله یې اقتصادي حالت ډیر 

کمزوری دی. زیاتره یې په داسی غرنیـو سـیمو کـې اوسـیږي چـې ډیـری 

ت لـه وجـې پـه کمې یا هیڅ د کر کیلې مځکې نه لري. نو د ډیـر مجبوریـ

هوارو سیمو کې د نورو خلکو په مځکو کې په دهقـانۍ کـار کـوي، یـا پـه 

کوزې پښتونخوا، پنجاب او سند کې پـه چوکیـدارۍ پیسـې ګټـي او خپلـو 

کورنیو ته یې را استوي. پخـوا بـه صـافيانو پـه خپلـو لاسـونو د ځـان لپـاره 

ړۍ، چپنې، وړینې جامې جوړولې. د بزو )اوزو( او سیرلیو له وژغنو څخه ش

پیتاوې او لمڅي جوړول او خپله ګوزاره به یې کوله. دوئ اوس هم د خپلـو 

غواګانو او بزو په شیدو، پنیرونو او غوړو باندی د ورځني ژوند چارې پر مـخ 

 بیایي.

د اقتصــادي حالــت د کمزورتیــا سره سره، صــافیان پــه عمــومي ډول ډیــر 

جـوار او وربشـې یـې د ډوډیمار، غیړ  او په تنګه کې د کنډو خلک دي. 

خوراک عمده برخه ده او له وريجو او پلاو سره چندان اشنایي نه لـري. د 

غرونو او بانډو خلک هیڅکله سر لوڅي نه ګرځي، پکول یا سپینه تیله داره 

خولۍ په سر کوي. ملایان، حاجیان، ملکان او مخه ور سپین ږیـري یـې 

ل کیږي. لـه موسـیقي پګړۍ تړي او هغه د دوئ د وقار او مشرۍ نښه ګڼ

سره ډیره علاقه لري؛ منګي، سیتارونه، بینجوګـانې، ربابونـه او شـپلۍ پـه 

دوئ کې ډیره دود او د ساتیرۍ او خوښیو یوه مهمه مشـغولا ده. همیشـه 

په کورونو کې ټوپکونه سا ، خو له بده مرغه زیاتره یـې پـه خپـل منځـي 

د ټولنیز عدالت زيات  دښمنیو او فتنو کې ژوند کوي. د صافو په سيمو کې

خيال ساتل شویدی، حتی د کمزورو کورنيو لکه کسبه کارو سـهم هـم پـه 

ټولنه کې خوندي دی او دوئ د نورو ميشتو قومونـو پـه مـنځ کـې مسـاوي 



 حقوق لري. 

 ساپي کال

کله چې د امیر عبد الرحمان خان له خوا فرمان صادر شو چې په هرو اتـو 

نارینه وو کې به د کورنۍ یو غړی په لازمي توګه عسـکري خـدمت کـوي. 

هیوادوالو د دغه فرمان په منلو کې کوم مخالفـت او سرغړونـه ونـه کـړه او 

څو لسیزې دغه د جلب او جذب لړۍ روانه وه. مګـر د اعلیحضرـت ظـاهر 

تره او صدراعظم، سردار محمد هاشم خان له خوا په دی فرمان کـې شاه 

بدلون راوستل شو چې تر مخه به یې هر ځوان چې عمر یې د دوه ویشـتو 

او اوه ویشتو کلونو ترمنځ وي، په جبري ډول د عسـکرۍ لپـاره خپـل نـوم 

ثبتوي. دا یو له هغو لاملونو څخه وو چې د کونړ صافیانو او په ځینو جنوبي 

ختیځو ولایتونـو کـې د دې فرمـان پـه خـلاف د بغـاوت سرونـه راپورتـه او 

شـول. د حکومـت بـې ځایــه بیګارونـه، رشـوتونه، پـه کــال کـې څـو ځــلي 

مالیات، د غلو دانو لپاره د دولتي ګودامونو لری والی، بی کاري، بیوزلي او 

 د تعلیمي کچې ټیټوالی د صافو د خوابدۍ او پاڅون نور لاملونه وو. 

م( کـال د دیـوه ګـل ۲۱۰۰لمریز کال د وږي پـه یویشـتمه نیټـه ) ۲۱۰۱د 

درې د ملک ماموند صـافي پـه مشرـۍ د کـونړ یـوه ډلـه مخـه ور مشراـن 

آباد ته لاړل تر څو د سردار محمد داود خان، د ننګرهار د والي او د  جلال

یولسمې فرقی له قومندان سره وګوري. خو جرګه بیرته تش لاسونه راستنه 

مت له خوا ورته هیڅ کوم ډاډ ور نه کړل شو چې ګونـدی د دوئ او د حکو 

ستونزې به هوارې کړي او یا به خپل قوانین بدل کړي. مـا د سـاپي کـال 

په اړه دری بیلا بیل تاریخي اسـناد پیـدا او ولوسـتل، پـه ټولـو لیکنـو کـې 

تقریبا په متحد المال ډول راغلي چې د صافي قوم ملکـانو د دیـوه ګـل پـه 

ې کې غونډه ترسره او د حکومت سره یـې د مخالفـت جنـډه پورتـه پلار در 



کړه. د غونډې د مشرانو نومونه دا دي: د باډیل درې څخه ملک میر سلام 

خان، ملک رحیم دل خان، ملک سیدان شاه او ملک دوا جان. لـه دیـوه 

ګل درې څخه ملک ماموند صافي، ملک ګلزار خـان او ملـک میـرزا عبـد 

ار درې څخه مولـوي ابـا )عیـان( خـان، ملـک الله داد الکریم خان. له مز 

خان او ملک دابن )دائین( خان. د پیچ له درې څخه ملک عظـیم خـان، 

وکیل محمد سید، ملک محمد جـمال، ملـک محمـد شـاه، ملـک محمـد 

صفدر خان، حاجي غلام عمر خان او ملک سید ستار خان. د شونکړۍ له 

څخه ملـک دلاور خـان او ملـک درې څخه عبد الجلال خان او د دره نور 

 شاد نور برخه اخیستې وه. 

د لسو ورځو اوږدو جرګو مرکو په پای کې دغو مشرانو پریکړه وکړه چې یـو 

ځل بیا د اوو تنو سپین ږیرو یـوه جرګـه جـلال آبـاد تـه واسـتوي او خپلـې 

غوښتنې د یو څه تنازل او ټیټې اوږې سره حکومتي چارواکو تـه وسـپاري. 

ې د ټولو غټو درو، یو یو تن استازي برخه درلوده او مخامخ په دغې ډلې ک

یې د صدر اعظم، سردار محمد هاشم خان سره خبرې وکړې. څرنګه چې 

خبرې بیا بې خونده وې، نو کونړ ته له راستنیدو سره جوخت یې د حکومت 

 سره د ډاګیز مخالفـت تابیـا ونیولـه. پـه خـاص کـونړ، باډیـل، مـزار درې،

یچ درې په ګډون ځای ځای غلچکي او وسله وال بریدونه چغسای او د پ

 پیل شول.

میرویس جمال ساپی د دغه خونړي پړاو د جګړې او بیا د روغې جوړې په 

شـیر داد » هکله د محوري کسانو د نومونو او ځایونو پـه اړه داسـې لیکـي 

خان او میا عمر د دیوه ګل له درې، سردار خان او وکیـل فضـل جمیـل د 

کلي. مولوي عبدالصمد خان، محمد زاده خان او سلطان محمـد وطلې له 

خان د ګل سلک له کلي. محمد صفدر اخند زاده، راز الدین او سید اکرام 



د بسطلې له کلي. ملک ایشان د کنډۍ له کلي، ګل میران د لینډه لام له 

کلي، ملک محمد حسن د سینزو له کلي، محمد جمال خان، ملک محمد 

او ملک حیدر د لېچلام له کلي، ملـک عمـرا خـان د  لایق، محمد صدیق

ماڼوګي له کلي او حاجي ظفر د وره دیش له کلي څخه. ملک سید خان د 

کولک کلي، ملک ایشان د کنډګل، ملک عزیز الله، ملک عین الله خـان 

د برکنډۍ، ملک عبد القادر د کور باغ کـلي، میـر اعظـم خـان د شـوړیک 

 «.څخه

عظم خان او حـاجي جمـدر خـان او وکیـل محمـد وکیل میر ا» همدارنګه 

اکرام د وټه پور څخه. ملک عطاء الله د کیرالې څخه، حاجي نظام الـدین 

د دم کلي، حاجي سی  الرحمن او ملـک عزیـز د مـره ورې څخـه. ملـک 

معبود او حکیم اخند زاده د نرنګ او میر سلام خان د باډیل علاقې څخه. 

زریـن، مولـوي فقیـر الله )صـاحب ملک شین ګل، وکیل میـر بـاز، ملـک 

الحق( د څوکۍ څخه. ملک محمـد عمـر، ملـک جمیـل د دیـوه ګـل نـه، 

ملک متصل، علي خان، دوست خان او باز محمـد خـان د نورګـل څخـه. 

وکیل محمد قدیر د خاص کونړ، وکیل محمد جان، ملـک رحمـت، ملـک 

د کریم د سرکاڼو نه، ملک نور بازی، علي خـان، مفـاد خـان او تـاج محمـ

 «.خان د شيګل نه، سید ملک او حاجي محصل د اسمار څخه

دغه جګړه چې په ساپي کال سره شـهرت لـري یـولس میاشـتې یـې دوام 

لمریـز کـې پیـل او د  ۲۱۰۰وکړ. ولې دغـه ترینګلـی او نـاکراره حالـت پـه 

کال په ژمي کې پای ته ورسید. زرګونو کونړیانو او دولتـي ځواکونـو  ۲۱۰۲

رکـړ او د بـی شـمیره مـادي تـاوان لامـل وګرځیـده. د خپل ژوند له لاسه و 

حکومت یوه جنګـي الوتکـه د نرنـګ د چـار قلعـه کـلي پـه عیـدګاه کـې را 

وغورځیدله. یو پیلوټ یې ځای پـه ځـای مـړ او بـل پيلـوټ، ګلبهـار خـان 



ځاځی په ټپي حالت کې ونیول شو. ارواښاد حاجي حکیم خـان صـافي او 

لا د شونکړۍ دي او په چارقلعه او کړه ارواښاد منجور صافي چې دواړه اص

مار کې اوسیدل، پیلوټ ته پناه ورکـړه او بیـا یـې د حکومـت ځواکونـو تـه 

وسـپارلو. څــه مــوده وروسـته، جــدال ګلبهــار خـان ځــاځی د افغانســتان د 

هوايي ځواک عمومي قومندان وټاکل شو. نوموړي پيښور ته هجـرت وکـړ 

 آباد کې وفات شو.  م کال کې په حیات۰۲۲۱او غالبا چې په 

د ساپي کال د جګړې پایلې د صافي قوم د مشرانو لپـاره ډیـرې دردونکـې 

وې. ځینې یې د جنګ په مهال ووژل شول، څـه ټپیـان شـول او څـه یـې 

ولچک کابل تـه واسـتول شـول او هلتـه پـه زنـدانونو کـې وفـات شـول. د 

شهسوار، سلیمي او طالب اخند زاده نومونه ښـه وځلیـدل، خـو د څـوکۍ د 

د چوڼۍ له تالان پرته، صافو بل هیڅ ترلاسـه نـه کـړل.  رباط او چغسای

 ۰۲۲نـژدی » عبد المالک صافی په دې هکله په خپلې څیړنې کـې کـاږي 

کورنې د جګړې په پای کـې نـورو ولایتونـو تبعیـد شـوې. د ځینـو مشراـنو 

منصور خـان، میـرزا خـان، شهسـوار جمیـل، سـلیمان  نومونه یې  دا دي:

امـان خـان، ګلـو  خـان او انځـر  ر خـان،خان چمبیل، ملک خان، تجـو 

خان. رحم دل خان، دوا جان، میر اعظم خان، غلام جان، قطـب خـان، 

عبد القادر خان. ملک عظـیم، شـاه جهـان، څرګنـد خـان، غـلام عمـر او 

هاشم خان. وکیـل محمـد صـدیق، محمـد کـمال، کپتـان حضرتـیا ګـل، 

ل، عبــد عبدالواحــد او محمــد جــلال. ســید عظــیم، کــریم،  محمــد جــما

الکریم، محمد لیق )لایـق( محمـد قاسـم، شریـ  الـدین، مبـین، مـالي 

جان، سید اکرم، میا عمر، سردار خان، سید عمر، عین الله خان، حضرت 

ولي، یوس ، ایکه خان، ګل میران، سلیمان شاه، حبیب ګل، هجران او 

 «.رحمت الله خان



 

 مشواڼي

نو تـاریخي اسـنادو کـې مشواڼي د غرغښت له پښته، پښتانه دي او په ځی

کاکړ بلل شوي دي. دوئ د هیواد په جنوب او جنوب لویدیز کې د ډیورنډ 

د لیکې په اوږدو کې اخوا دیخوا پراته او اصـلي ټـاټوبی یـې د سـلیمان د 

غرو لمنې دي. بیا په مزه مزه له هغه ځایه د هجرتونو د سترې لړۍ په پیل 

تــه، ورپســې د ډیورنــډ  کــې، د بلوچســتان شــمالي او شــمال ختیــزو څنــډو

ختیځې لیکې دواړو غرنیو خواو ته چې اسمار، دانګام، ناړۍ او شلتن هـم 

په بر کې نیسي، ځای پـه ځـای شـوي دي. د ننګرهـار پـه بټـي کـوټ، د 

کابل په کوهدامن، د قندهار په سنګ حصار، د هلمند په ګرمسیر، د زابل 

مشـواڼي آبـاد دي.  په قلات، بغلان او پروان په ولایتونـو کـې پـه زرګونـو

همدا ډول د دې غټ قوم بـی شـمیره کـورنۍ او واړه واړه خیلونـه د کـوزې 

پښتنونخوا په پیښور، مردان، کاټلنګ، صوابۍ، دیره اسماعیل خان، دیر، 

 جندول او باجوړ کې خال خال پراته دي. 

په کونړ کې د دوئ شمیره د پنځه دیرشو او پنځه څلويښتو زرو تنـو تـرمنځ 

، مګر په دې شمیر کې د زیا  او کمي امکان په خپل ځای ښودل شوی

وزن لري. د مشواڼیو د مړي او ژوندي دودونه، ژبه، راشه درشـه او  کلتـور 

د کونړ د نورو قومونو سره غټ توپیر نه لري. دا هم ویل کیـږي چـې دوئ 

د لودیانو نژدې تربوران او شریکه وینه ده. د کوزې پښتونخوا په ګنډا پور، 

پور، هـزاره، او سریکـوټ کـې میشـت پښـتانه پـه اصـل کـې همدغـه هری

مشواڼي دي. سید یوس  شاه )شاه جي( په خپل کتاب )حالات مشواڼې( 

کې چې د پاکستان له جوړیـدو څخـه پـنځلس کالـه وړانـدې پـه اردو ژبـه 



پـه دغـو سـیمو کـې نـژدې دولـس زره مشـواڼي اوسـیږي. » لیکلی وایـي 

جنګیالي خلک وو، نو پیرنګیانو به له هغوئ څرنګه چې دوئ ډیر میړني او 

څخه د خپلو پوځونو په لیکو کې کار اخیسته او پوځ کې لـوړو مقـامونو تـه 

میلادي کال کې د سـیکانو  ۲۱۱۲وو. سلیم شاه مشواڼی چې په  رسیدلي

له لښکر سره د تاریخي جګړې په پای کې ووژل شـو، پـه مشـواڼو کـې د 

لـري او پـه درنـاوي سره یـادیږي. د  شهید او اتـل پـه نـوم کـافي شـهرت

هندوستان په دکن او پاکستان د سند د صوبې پـه ځینـو صـحرایي سـیمو 

کې یو زیات تعداد مشواڼي اوسیږي. ولی اوس د هغه ځـای پـه خـم کـې 

رنګ او تش په نامه د پټان په نومونو سره یادیږي چې له نورو پښـتنو سره 

شـاه مشـواڼي دغـه شـمیره، د سـلیم « بیخي جلا او بدل شوی کلتور لري

 ممکن اوس مهال پنځه چنده لوړه و اوسي.

 شينواري

د پټې خزانې، پښتانه د تاریخ په رڼا کـې او د پښـتنې قبیلـې )شـجرې( د 

اسنادو له مخې، شینواري د خرښبون په زوزات کې د کنـد او خمنـد اولاده 

وونو او په غټه کې د سړبن څانګـه ده. شـینواري د سـلیمان د غرونـو او نـا

څخه د هیواد ختیځو څنډو ته کوچیدلي او په ځانګړي ډول د سپین غر په 

دواړو خواوو کې میشت شوي دي. په ننګرهار کې د شینوارو لویه ولسوالي 

په اوسنی اداري تشکیل کې د نازیانو، هسکې مینې، اچین، دور بابا، غني 

د اسـتوګنو  خیلو، سپین غر، روداتو، چپرهار او مومند درې ولسوالۍ دي او

اکثریت یې شینواري دي. همدارنګه د پروان په ولایت کې د شینوارو پـه 

زرګونو کورنۍ میشتې دي او د هغه ځای خوئ بوئ یـې خپـل کـړی دی. 

په کوزې پښتونخوا کې د شینوارو زیاتره خیلونه د تورخم او لواړګي څخه د 

پاکستاني  کوهاټ تر هوارو میرو پوری تیت پرک پراته دي او دغه لړۍ تر



کشمیر پوری رسي. همدا راز په باجوړ، چمرکنډ، څاګي، شـېخ بابـا او سره 

کمره کې هم شينواری استوګنه لري. په کونړ او ګرد چاپیره نـژدې سـیمې 

کې د شینوارو څلور ښاخونه آبـاد دي چـې هغـه؛ هـلال زي، عبـد الـرحیم 

 خیل، شبیل خیل او سلیمانخیل دي. 

ینواري دي، دوئ دوه نیمې پیړۍ وړاندې خلک ش ۱۲د شیګل ولسوالۍ ٪

د کوزې پښتونخوا د مومندو ایجنسۍ د شیخ بابا او سره کمر څخه کونړ ته 

راغلي دي. شینوارو د پخـواني کافرسـتان )اوسـني نورسـتان( پـه نیولـو او 

هلته یې د اسلام په خپرولو کې عمده او بنسټیز رول لوبولی دی. شیخ بابا 

ا دی، د سور کمر او چمرکنډ لـه سـیمې څخـه چې خپل نوم یې شیخ زکری

دلته راغلی، د اسلامي دعوت په تبلیـغ او غزاګـانو کـې یـې مخـکښ رول 

درلود. په یو شمیر تاریخي او ادبي لیکنو کې شینوارو ته خیبریان هم ویل 

شوي؛ د تورې، میلمه پالنې او وفا داستانونه یې یاد شوي دي. د شینوارو 

مېلمنو او مسافرو پرمخ خلاصـې وي. د شـینوارو حجرې او جوماتونه تل د 

. د جرګې سیسټم ډېر پیاوړی او د خپلو مشرانو خبره، د کاڼي کرښـه ګڼـي

ښایي له همدی امله دوئ اکثره خپلې حقوقي لانجې او کورنۍ ستونزې د 

 حکومت په ځای د قومي جرګو له لارې هواروي. 

ډول د  رادي او ناڅـاپيډیر کله چې د شینواري نوم یاد شي، نـو پـه غیـر ا

ادب د خلکو په ذهن کې د پښتو د غزل بابا، حمزه شینواري انځور هد او 

په ذهن کې چورلک ووهي، دغه شعر یې له خپلو وږمـو او خوشـبیو سره را 

 یاد چې:

 ستا په اننګو کې، د حمزه د وينو سره دي

 ته شوې د پښتو غزله ځوان، زه دې بابا کړم

هجري لمریز کال په لومړیو کې ګڼ شمېر شینواري د کابل ښار په ١٠٠٠د 



باغ علیمردان کې سره راټول شول او د یوې قومي شورا بنسټ یې کیښود. 

څو میاشتې وروسته شینوارو خپله دغه نوی شورا د عدلیې وزارت د سیاسي 

یـې ګوندونو او ټولنیزو سازمانونو په ریاسـت کـي ثبـت او د فعالیـت اجـازه 

ترلاســه کــړه. دوئ اوس یــوه ویبپاڼــه او خپرونــه هــم لــري. د سر محقــق 

دوست شینواري، ماما زرغون شـاه او زمـا د ښـاغلی دوسـت، زرغـون شـاه 

شینواري لـه نـوم سره بیخـي ډیـر خلـک اشـنا دي. نومـوړی یـوه تکـړه او 

پیژندل شوی ژورنالسـت دی، د کلیفورنیـا پـه لاس انجلـس کـې د سـولې 

یوه ټلویزیـوني اونیـزه خپرونـه لـري چـې زیـاتره سـیاسي او کاروان په نوم 

 ټولنیز موضوعات راسپړي او څیړي. 

 سالارزي

که چېرې د سالارزيو د قبيلې شجره په غور سره وڅېړو، نو څرګنده به شي 

چې دوئ هم سړبني پښتانه او د ترکاڼيو د پنځو ښاخونو )ماموند، ابـراهيم 

خه يـو مهـم ښـان ګڼـل کيـږي. خيل، سالارزي، اسوزي او شمل زي( څ

سالارزي د ډیورنډ د لیکې هغه غاړه د باجوړ په لـر او بـر امـدک، لـر او بـر 

سدين، د باجوړ ښار، نـاوه ګـۍ، کـوټکي، اليکـي، چـار منـګ، بـابو قـره، 

رودکې او نو ښار کې ځای ځـای آبـاد دي. د کـونړ پـه کیرالـې، دم کـلي، 

ز باغ، ساو، نرنګ، سرکاڼو، مرورې، دانګام، بارګام، اسمار، شونکړۍ، اوغ

ګنجګل، باروګۍ، پشد او دونایي کې میشت او په خپلو منځونو کې ډیرې 

 مزبوتې او نه شليدونکې اړيکي لري.

د » ډاکټر لطی  یاد پـه خپـل کتـاب، پښـتنې قبیلـې وپيژنـۍ کـې لیکـي 

سالارزو يو بل ښان د سـدين او امـدک پـه دوو لويـو څـانګو وېشـل شـوی 

ې دا دي: سين خېل، کټکي خېل، عالي خېل، قلنـدر دي. د سدين څانګ

خېل، خير خان خېل، کندريان.  د امدک څانګې دا دي: ابـراهيم خېـل، 



برم خېل، هلال خېل، مېر داد خېل، شومه خېل، اکا خېل، محمود خېل، 

د «. ګبري، فتح خان خېل، حيدر خېل، تور خېـل، څرګنـد خېـل او تـاراڼ

ې په باجوړ کې د سالارزيو ټـول شـمېر م کال د سر شمېر نې له مخ١٦٩١

اویا زره تنه او په کونړ کې څلویښت زره تنه ښودل شـوی وو. اوس چـې د 

دغې سر شمېرنې څخه پوره شپیته کلونـه تېـر شـوي، ښـايې د دغـو وګـړو 

 شمیر اوس درې چنده وي.

سالارزي په پښتنې ننګ، غـيرت او پښـتو نـوالې بانـدې ټينـګ ولاړ، ډیـر 

تورزن خلک دي. تل یې حجرې له میلمنـو ډکـې او ټوپـک ميلمه پالي او 

او غاړه کۍ دیوالونو ته ځوړندې وي. د هند په نېمه وچه باندې د انګريزي 

يرغلګرو په وړانـدې يـې ډېـرې غټـې جګـړې کـړې دي. دوئ د شـوروي 

اتحاد د لښکرو سره د کونړ پـه سرحـدي جبهـو کـې، هـم خپلـې او هـم د 

کړېدي. د افغانستان د علومو د اکاډمۍ  ښکیلاک ګرو پریمانه وینې توئ

پخوانی غـړی، سر محقـق محمـد نعـيم سـالارزی او د ولسمشرـ پخـوانی 

ویاند او په ملګـرو ملتونـو کـې د افغانسـتان د دایمـې نمایـده ګـۍ غـړی، 

 نظي  الله سالارزی د یادولو وړ شخصیتونه دي.

 یوسفزي

هم یوسـفزي دي د سړبن د ټولنیزې سترې قبیلې له غټو څانګو څخه یوه 

چې د خرښـبون اولاده بلـل کیـږي. دوئ د کـوزې پښـتونخوا پـه مـردان، 

صوابۍ، د پیښور په هشنغر، دیر، باجوړ، هزاره او ملکنډ کې آباد دي. ولی 

ژوب  د خرشبون د دریو ځامنو هر یو کند، زمند او کاسي اولاده په کـویټې،

اره پراتـه دي. د او لوی قندهار کې هم په پراخه کچـه میشـت او خـواره و 

اخوند درویزه د وینا له مخې، یوسفزي او مندوړ د کند ځامن او د خرشبون 

کړوسي دي چې د پیړیو پیړیو راهیسې دلتـه آبـاد او د مغلـو سره د مقـابلو 



اوږد تاریخ لري. د حیات افغاني په ګډون، ځینی مؤرخین په دی باور دي 

چیـدلی قـوم دی چـې چې یوسفزي اصلا د ارغستان او سورغر څخـه راکو 

سوکه سوکه د کوزې پښتونخوا هوارو مځکو ته راکوز او بیـا میشـت شـوي 

دي. د کونړ په سرحدي ولسوالیو کې د یوسفزو ګڼ شمیر خیلونه اوسیږي 

چې زیاتره یې د خاص کونړ، سرکاڼو، پشد، اسـمار، دانګـام او اسـعد آبـاد 

 کې دي.

 بابړ

يو د قبيلې يوه څانګه ده، خو نن بابړ په اصل کې سړبني پښتانه او د شيراڼ

دوئ خپل ځـانګړی هویـت لـري او د يـوې جـلا قبيلـې پـه توګـه پیژنـدل 

کیږي۔ د تـاريخ حيـات افغـاني د شـجرې پـر بنسـټ بـابړ د ودم ځـوی، د 

شيراڼي لمسی او د شرخبون کړوسی دی. بابړ د انجر او سنجر په نامه دوه 

مان غر ګڼل شوی دی. ځامن درلودل او د استوګنې اصلي ځای یې د سلي

د بابړو د قبـيلي خلـک د پخـوا زمـانو راهيسـی د سـوداګرۍ د کـارونو سره 

ليوالتيا درلوده او هندوستان او د منځنۍ اسيا د بخـارا او سـمرقند تـرمنځ د 

پوستينونو، اينجـې او وريښـمينو ټوکرانـو سـوداګري کولـه. د افغانسـتان د 

محمد خان بابړ ته د مسـتوفي لوی بابا، احمد شاه دراني په وخت کې نور 

الممالک او ګل محمد خان بابړ ته د امين الملک )لوی خزانه دار( مهمې د 

 ندې سپارل شوې وې.

 ترکاڼي

ترکاڼي د پښتنو يوه ډيره مشـهوره قبيلـه ده چـې د سـړبن پـه ټـولنيز ښـان 

پورې تړاو لري. دوئ يوسفزو، مندوړو او ګګياڼو ته ډير نـږدې او تربـوران 

تذ کر  الأبرار »کیږي. په پخوانيو متونو او هم د اخوند درويزه په یې ګڼل 



بلل شوي، خـو اوس د ترکـاڼي پـه ليکـدود سره « ترکلڼي»کې « والأشرار

ليکل کيږي۔ ترکاڼي په اصل کې د قندهار د ارغسـتان د غونـډان او سره 

غره اوسیدونکي دي، مګر وروسته د مقر غوریاخیلو او بیـا د تیمـوري مـرزا 

سعید د واکمنۍ په مهال کابل تـه کوچیـدلي دي. لـه اتمـانخيلو سره د ابو 

خپلوۍ او ملګرتیا په پایله کې د کابل اړونـده شـنو غرونـو او هـوارو سـیمو 

کې دوئ پـه یـو مهـم ځـواک بـدل شـول. مـرزا ابوسـعید د دوئ د تورزنـو 

م کال کې له کابل څخه تر غزني پـورې پراخـې ١٧٩٦ځوانانو له برکته په 

ونیولې. کله چـې مغـول پـه پښـو ودریـدل نـو لـومړنې ګـوزار یـې د سیمې 

همدوئ په سرونو وکړ. له کابل څخه راښکته شول او پـه لغـمان کـې یـې 

واړول، مګر یوسفزو، ګګيـاڼو او اتمـانخيلو ننګرهـار تـه مخـه کـړه. مغولـو 

واکمنو دغه دری واړه قبیلې د خپل ځان لپاره یـو جـدي ګـواښ ګڼلـو، لـه 

تل د فشار او څارنې لاندې سـاتل او دیتـه یـې اړ ویسـتل  همدی امله یې

چــې کــونړ، بــاجوړ او ســوات تــه کــډه شي. مامونــد، ســالارزي، شــملزي، 

 اسوزي او ابراهيم زي د ترکاڼي ټبر پنځه مهمې څانګې دي.

 خليل

خلیل د غورياخيلو له پښته راوتلې قبیله ده، لوی نيکه یې غوريا نوميده او 

څلور ځامن یې درلودل چـې یـو یـې خلیـل وو. کـه چـيرې د خليلـو قبيلـې 

شجره په غور سره تر څيړنې لاندې ونيسو نو جوته به شي چې دغـه قبيلـه 

ر د هم د سړبني پښتنو د ټولنيز ښان پـورې اړه لـري او د ظهیـر الـدین بـاب

واکمنۍ په لومړیـو وختونـو کـې لـه قنـدهار څخـه غـزني تـه، بیـا کابـل او 

ننګرهار ته راغلل او د څو لسـیزو پـاتې کیـدو وروسـته، د خيـبر د تـاريخي 

درې له لارې پيښور ته وکوچیدل. د حيات افغـاني د تـاریخ مؤلـ  داسي 

د دغــې قبيلــې وګــړي چــې د پيښــور پــه ميــداني برخــو کــې » لــيکلي دي 



ه لري، د مومندو او برو درانيو سره یو ځای له قندهار څخـه غالبـا د استوګن

 «. دراني احمد شاه بابا په و خت کې دلته راغلی او ميشت شوي دي

د دې قبيلې زياتره خلـک د پيښـور ښـار چـوڼۍ، برتهکـال، کـوز تهکـال، 

سپينه وړۍ او لنډۍ کې اوسیږي. خليل زړور، علم خوښوونکي او په پښتو 

لۍ باندې ولاړ خلک دي او په پيښور کې یـې مشراـن د اربابـانو او پښتونو 

په نامه يادېږي۔ د خیبر پښتونخوا پخوانی ستر وزیـر، اربـاب جهـانګیر، د 

افغان مهاجرینو کمشد ارباب نیاز محمد خان، ارباب سکندر خان، ارباب 

ولي محمد خان، ارباب امداد خان او مشـهور ليکـوال او شـاعر، همـيش 

قبیلې یـاد خلـک دي. همدارنګـه د افغانسـتان پخـوانی لـوی  خليل د دی

 څارنوال او سیاستوال، عبد الهادي خلیلزی د خلیل قوم سره تړاو لري. 

 سرکاڼي

باور دي چې سرکاڼي قبيله، د سړبن ټـولنيز ښـان  ېنسب پېژندونکي په د

اړونده قبيله ده، په الکوزو ورګډيږي او اصلي ټاټوبی یې قنـدهار دی. بيـا 

وسته د ځينو اقتصادي ستونزو، کورنیو جګړو او غوره فرصتونو د لټون په ور 

خاطر د هیواد ختیځو برخو ته کډه شوي او یو ګڼ شمیر یې دلته د کونړ د 

د همدغې قبيلـې  سرکاڼو ولسوالۍ ته راغلي دي. د دې ولسوالۍ نوم هم،

له امله غوره شویدی. ولی ځینی مؤرخین بیـا فکـر کـوي چـې دوئ اصـلا 

درانیان دي او د امیر دوست محمد خان او امیر شیرعلي خان پـه لښـکرو 

کې د صاحب منصبانو او پوځیانو اولاده ده چې دلته د خپلو دندو پـه پـای 

 کې پاتې شوي او بیرته لوی کندهار ته نه دي تللي.

د سرکاڼو باتورو او جنګالیو ولسونو نه یواځی د پیرنګیانو په خلاف پـه درې 

و کې پراخه برخـه اخیسـتې، بلکـې د شـوروي یرغـل او کورنیـو واړو جنګون

کمونستي رژیمونو پر ضد یې کلکه مجاهده کړې؛ په زرګونـو ځوانـان یـې 



شهیدان او ټپیان شوي دي. یوه وروستۍ احصائیه څرګندوي چې د مـلي 

م کلونو په تر  کې یـواځې د سرکـاڼو د ۰۲۰۲او  ۰۲۰۲اردو په لیکو کې د 

 انان شهیدان شوي دي. دوئ اوس څنګ په څنـګ،تنه ځو  ۰۱لوي کلي 

لکه د خپلو قشلو پـه څیـر د نـاوه پـاس د سـړک خـوا تـه څیرمـه پـه یـوې 

هدیرې کې خاورو تـه سـپارل شـوي او د افغانسـتان مـلي بیـرغ وربانـدې 

 رپیږي.

 الکوزي

الکوزي د پښتنو لرغونې قبيله ده، د آرا کوزيا په نامه سیمې کـې اوسـیدل 

او سړبني پښتانه دي. شکرزي، سرکاڼي، مـلازي، يعقـوب زي، دولتـزي، 

ابــراهيم زي، موســی زي، عمــرزي، خــان خيــل، اکــا خيــل، ســيد خيــل، 

پــانيزي، بــاروزي، بيــان زي، جيلانــزي، رامــوزي، او لالګــي خيــل هــم د 

وینـه ده. د الکـوزو د قبيلـې خلـک د کنـدهار پـه مرکـز،  همدی ټبر هډ او

ارغنداب، خاکريز، ارغستان، ميوند او پنجوايي، د ارزګان په تيرين کـوټ 

او دهراود، د زابـل پـه ميـزان، ترنـک او جلـدک، د هلمنـد پـه لښـکرګاه، 

نادعلي او بغران او د هرات په انجيل، ګذرې، پښتون زرغون، زنده جان، 

ان کې د زرګونو په شمیر آباد دي. همدارنګه د لغمان په ادرسکن او  کهس

الینګار او د ننګرهار په روداتو، د مومندرې په ګردي غوث او د جلال آبـاد 

په ښار کی هم په غټ شمیر کې الکوزي آباد او ډیر تجارت پيشه او تعلیم 

 یافته خلک دي. 

حکیم ابـاد  د الکوزو ګڼ شمیر کورنۍ د خاص کونړ په شامکار، کیلګرام /

کې میشتې دي. د افغانسـتان د سـوداګرۍ د خـونې اوسـنی مشرـ، خـان 

جان الکوزی، ډاکټر عبد الواحد الکوزی او څارنوال عبد الشکور الکـوزی، 

د سرکاڼو یاد خلک دي. له تاریخي پلوه، د کشمیر لپاره د احمد شـاه بابـا 



مشروطه والي، شاه غاسي نواب الکوزی، د اعلیحضرت ظاهر شاه مور، د 

غوښتونکي غورځنګ ځینې مشران لکه مولوي محمد سرور خـان واصـ ، 

بابا عبد العزیز او قومندان نقیب الله )د والي ګـل آغـا شـیرزي پـلار( ټـول 

الکوزي وو. الکوزي زړور، ميلمه پالي او په علم مين خلک دي. د یادونې 

شهید ده چې د مرحوم مولوي شامکار الکوزي ځوی، محمد الله الکوزی د 

 ولسمشر محمد داود یاور وو.

 ګګياڼي

ګګياڼي له آره سړبڼي پښتانه دي او دا قبيله د خپلې مور، ګاګۍ د نوم لـه 

وجې په ګګياڼيو مشهوره شوې ده. د مستندو تاريخي روايتونو پر بنسټ، د 

ګګياڼيو اصلي استوګنځی د قندهار د ارغستان د غوړې مرغۍ سـيمه ده. 

پیړۍ وړاندې، د يوسفزو، مندړو او ترکـاڼيو سره ګګياڼي له نن څخه پنځه 

يو ځای لومړی غزني او وروسته د کابل ورشوګانو ته تللي چې هغـه وخـت 

په کابل کې مغولي ميرزا الغ بيګ واکمنـي وه. سره د دې چـې پښـتنو لـه 

نومــوړي سره د غــزني او کابــل د نــژدی ســیمو پــه نیولــو کــې لویــه ونــډه 

ه جفا وکـړه او دیتـه یـې اړ ویسـتل چـې د واخیسته، خو هغه ور سره سخت

 هیواد ختیځو سیمو ته کډه وکړي.

لکه د نورو پښتنو چې تل په تربګنیو او کورنیو جنګونو کې د خپلو ورونـو او 

خیلونو سره په ډغرو بوخت وي، ګګياڼيو د دله زاکو، یوسفزو او مندړو سره 

 ۲۱یبـا تل دښمنۍ کړی دي. بـالاخره دغـه ګګیـاڼي لـه پيښـور څخـه تقر

کیلومتره لیرې د دوابې په منطقه کې ځای په ځای او میشـت شـوي دي. 

دوابـه د ټـل او سـدې تـرمنځ ښـکلې سـیمه ده، سرسـبزه غرونـه لـري او د 

ګګیاڼو د ښاخي خيلو، تورغالي، سـورغالي، ترکـاڼي، مـيري خيـل، منـدرا 

خيل، مزنړي او د حيدر خيلو څانګې همدلته اسـتوګن دي. د دوئ سـتانه 



شر نیکه چې غني بابا نومیده، د سیمې عام خلک یې مزار ته د تـبرک او م

او دعا په خاطر ورځي او ویل کیږي چې په دوابې کې د ګګياڼيو نفوس د 

زرو ترمنځ دی. په سرکاڼو، نرنګ، خاص کونړ او اسعد آباد کـې  ۰۲او  ۲۲

د ګګیاڼیو محدودې کـورنۍ آبـادې دي او لـه نـورو قومونـو سره د ښـځینه 

 لیو په تارونو تړل شوي دي.خپلو 

 مومند )مهمند(

د پښتنو د سړبن ټبر د لویې څانګې بل غټ قوم، مهمنـد یـا مومنـد چـې د 

غوریا )غري( اولاده ده او د ډیورنډ د لیکې دواړو غاړو ته پراته دي. زیاتره 

تاریخي اسناد او میندل شوې مخطوطات څرګندوي چې د مومنـد نیکونـه 

وو. دوئ بیا له هغـه ځایـه  او قره باغ اوسیدونکيپه اصل کې د غزني مقر 

د زابل د قلات او د ترنک د سیند غاړو کې آباد شول. د نفوسو د ډیروالي، 

قومي شخړو او د زراعتي مځکو د لټون په موخه، دوئ لـه غـزني څخـه د 

ختیځ په لور، لومړی کابل او بیا د هیواد ختیځو او جنوب ختیځو څنډو تـه 

ې پښتونخوا د نن ورځې د مومندو ایجنسۍ کې یې دیـره وکوچیدل. د کوز 

ونیوله او له هغه ځایه بیا د پیښور په ګډون د خیبر پښـتنونخوا نـورو سـیمو 

 ته خواره واره شول. 

هزار نـاو،  کامې، ګوشتې، لعل پورې، روداتو، چپرهار، مومند د مومندرې،

و ولسوالیو کـې کوټ او باسول په ګډون، د کونړ ولایت په هغ بټي شګې،

میشت دي چـې د ډیورنـډ د فـرضي کرښـې سره جـوختې پرتـې دي. دوئ 

زیاتره د خاص کونړ، سرکاڼو، پشد، نرنګ، نورګل او اسعد آباد پـه ښـارګي 

آباد او نسبتا تعلـیم لرونکـي او هوښـیار خلـک دي. د دوئ مځکـې اکـثره 

ــه دی.  ــر ن ــدان ډی ــي محصــولات یــې چن ــۍ دي او زراعت للمېــزې او غرن

ــوی ــل، ښ ــوډا خي ــازي، ک ــزي، باب ــایزي، ترک ــزي، ب ــانزي، حلیم زي، اتم



 خوګاخیل، میټاخیل او کاچي یې مشهورې پښې او څانګې دي.

لکه د نورو پښتنو قومونو چـې تـل یـې د بلـواکۍ او اسـتعمار پـه خـلاف د 

خپلواکۍ بیرغ پورته کړی، مومنـد هـم د هـر لښـکر پـه لـومړي کتـار کـې 

ې او نـاموس څخـه یـې دفـاع کړیـده. د دریدلي او د خپلې عقیدې، خاور 

مغولي امپراتورۍ له خوا په پښتنو باندی د ظلمونو د مخنیوي پـه خـاطر د 

ایمل خان مومند مبارزه او میړانه زموږ د معاې تاریخ یو عمـده څپرکـې او 

فصل دی. شهید صدراعظم، محمد موسـی شـفیق، حمیـد مومنـد بابـا، د 

ملي دفاع لپاره د پښـتنو د ځـای پـه  هیواد په شمال کې د ټولنیز سمون او

ځای کولو د سترې کارنامې او مشورې نوښتګر، ارواښاد وزیـر محمـد ګـل 

خان مومند، استاذ قیام الدین خادم، قلندر مومند، دوسـت محمـد کامـل، 

مولانا امیر محمد )چکنور ملا صیب( صنوبر مومند، غـازي محصـل خـان 

وړ شخصیتونه دي. د مومنـدو پـه مومند او میرا جان سیال مومند د یادولو 

میړانه د ښمنان هم معترف دي او مني چې دوئ ډیر بهادر خلک دي. له 

میلادي کال څخه رانیولې د خپلـواکۍ د اعلانیـدو پـورې، دوئ لـه ۲۱۲۲

غټې او وړې جګړې کړې دي. مومندو له خپل ناموس،  ۱۲پیرنګیانو سره 

ه شـبقدر او میچنـۍ کـې د کلیو او بانډو دفاع کړې او د کوزې پښتونخوا پ

سیکانو ړنګې برجه ورې قلاګانې، د مومندو د شهامتونو او کارنامو شاهدي 

 ورکوي.

 ماموند

د پښتنو د شجرو او قبیلو د څیړونکو د معلوماتو له مخې، ماموند د ترکـاڼيو 

پښتنو يو ښان دی چې په لویه کې د سړبني له ټولنيز ګروپ سره نښـلي او 

باندې ويشل کیږي: لوى ماموند چې کاکازي هم ورته په دوو غټو ښاخونو 

وايي او واړه ماموند. د دوئ لوى اکثريت د پښتونخوا د باجوړ په ايجنسۍ 



)ضل ( کې استوګنه لري، ختيځ ته یې سالارزي، شمال ته يـې دانګـام او 

اسمار، شمال لويديځ ته يې شلتن او مره وره او لويـديځ تـه يـې چارمنـگ 

وند بیا په مسعود خیلو، مغدو خیلو، عمرخيلـو، يوسـ  پروت دى. لوی مام

خيلو، سلیمان خیلو او خلـوزو بانـدی تقسـیمیږي. د لـوی مامونـدو ځينـې 

 خيلونه د مره ورې په دره کې هم استو ګنه لري.

واړه ماموند یې درې څانګې لري چې هغه بړوزي، اوريـا زي او بـرم کـازي 

دانګام، پيچ درې، وټـه پـور او  دي. د وړو ماموندو ځينې خيلونه په شلتن،

اسعد آباد کې ميشت دي. واړه ماموند د سالارزو څخه وروسته دانگـام تـه 

راغلي او د گوريگا په دره کې ځمکـې لـري او مالـداري کـوي. کاکـازي / 

ــوزې  ــره، د ک ــيچ سربی ــره ورې، شــولتن، دانګــام او پ ــه م ــد پ ــوی مامون ل

الوزۍ، کـږه، پېښـور او پښتونخوا د باجوړ غاښـي، زري، ترخـو، لغـړۍ، کـ

ايبټ اباد کې هم استوګن دي. همدا شان د کاکازي د قبیلې غـټ شـمیر 

خلک د پاکستان په لاهور، کشـمير، جهلـم، سرګـودې، سـيالکوټ، ديـره 

غازي خان او چکوال کې هم په پوره اندازه شتون لـري. د عـوامي نشـنل 

قـاضي عبـد  ګوند د بلور کورنۍ، مشهوره وکیلـه اسـما جهـانګیر او مشـهور

الوحید خان په خټه ماموند پښتانه دي چې د وخت پـه تیریـدو سره یـې د 

 خپلې ژبې او خلکو سره واټن نیولی دی.

 ملاګوري

ملاګوري په غوریاخیلو پښتنو باندې ورګډیږي او د موموندو د ستر قوم یوه 

مهمه څانګه ده، په غټه کې سړبني پښـتانه دي. د دوئ اکثریـت د خیـبر 

کې اوسیږي چې یوه یې هواره سیمه ده هغې ته ښـکته مېنـه  په ایجنسۍ

وایی او بله یې لوړه سیمه ده چې لوړه مېنه یې بولي. همدا راز ملاګوري د 

شبقدر په منډا، د پيښور د ډبګرۍ، شاه قبول او دله زاک روډ، د مردان په 



پیر سادو، د چارسدې په هـري چنـد، شـکور کـلي او د ملاکنـډ پـه بدرګـه 

ې اسـتوګن دي. ملاګـوري د ننګرهـار پـه لعـل پـورې او دور بابـا سیمو کـ

. د ملا ګورو سیمه د اپریدو د تاترې له غرونو نیـولې ولسوالیو کې آباد دي

د مومندو ایجنسۍ په پاسنۍ برخې کې د کابـل د سـیند پـوری اوږده پرتـه 

 ده. 

ه د پښتو ژبې ستر شاعر او لیکـوال، امیـر حمـزه بابـا د )پښـتانه( کتـاب پـ

ملاګـوري د ژبـې، لهجـې او کـړو وړو لـه » لومړي ټوک کې داسي لیکي 

پلوه د مومندو د سترې قبیلـې سره تـړاو لـري، دوئ د کمکـي شـلمان لمـر 

خاته لوري ته د تاترې د مشهور غره په لمنو کې اوسیږي او د سیمو نومونه 

د پښـتونخوا بـل مـؤرن، سـید « یې مراد ډنډ، شهید مینـه او لـوړه مینـه ده

هادر شاه ظفر کاکا خیل او د حیات افغاني د تاریخ لیکوال، محمد حیات ب

هم ملاګوري مومند بللی دي. احمد خیل، دولت خیل، پارخیل، تار خیل، 

میاخیل، چمیار خیل، اره خیل او علي خیل یې مشهورې څانګې دي. ملا 

ګوري میلمه پالي، په علم او پوهې مین او په پښتني ننګ او غیرت ټینګ 

لک دی. د مغولو او پیرنګیانو پر ضد یې مقاومت کړی او په اکثرو جګړو خ

کې یې برخه اخیستې ده، بلـه دا چـې دوئ همیشـه د خـدايي خـدمتګار، 

 عبدالغفار خان په څنګ کې دریدلي دي.

 بزرګ خیل

بزرګ خیل د پښتنو بله نسبتا وړه، مګر یاده قبیله ده. دوئ پـه بـر نرنـګ، 

ړ کې په یوه محدوده پیمانه آباد دي. دوئ هـر کوډو، څوکۍ او خاص کون

چیرې چې دي، په خپلو منځونو کې ښه وحدت لري، یو شـمیر ډیـر تکـړه 

 او نومیالي پوهان لري چې یو له هغو څخه پوهاند رازقي نړیوال دی.

 



 

 سادات )پاچایان(  د کونړ
 

مبـارک آیـت کـې د  ۱۱د )سید( لفک د قرانکریم د آل عمران د سورت په 

یحیی علیه السلام د شخصیت او نبوت په هکله د قدردانۍ په بڼه داسـی 

ـُـکَ  اللهََّ  أنََ » راغلــی دی  ــى يبُشَرر ــنَ  بِيحَْيَ ٍِ مِ ــ قا  بِکَلمَِ ــيردا  وَ  اللهَِّ  مُصَــدر وَ سَ

الحِِينَ  حَصُورا  وَ نبَِيّا  مِنَ  الله تا ته د یحیی زیری درکوي چې هغه بـه  - الصَّ

ینې ګڼي، هغه به غوره مشر وي، هغه به پاک نفسـی او لـه منلـو خبره رښت

همدارنګه رسـول صـلی الله علیـه وسـلم د خپلـو دوو « پیغمبرانو څخه وي

نــازولو لمســیانو؛ حســن او حســین رضي الله عــنهما پــه اړه د )ســید( کلمــه 

حسـن او  -الحسن والحسين سيدا شباب أهل الجنـِ » استعمال کړې ده 

نـو د عـربي « کې د ځوانانو سرداران او سر لښکري ويحسین به په جنت 

ژبې د لغوي مانا له مخې )سـید( بـادار، سردار، مـنلي، قدرمنـد او عزتمنـد 

شخص ته ویل کیږي. څرنګه چې د رسول الله )ص( ځامن په وړوکـوالي 

وو، نو له یواځنۍ لور، حضرت فاطمې )رض( څخه چې د  کې وفات شوي

 )رض( میـرمن وه، همدغـه دوه لمسـیان څلورم راشد خلیفـه حضرـت عـلي

 درلودل. 

کوم خلک چې په عربي نړۍ کې په قریشيـ، هاشـمي، شریـ  او علـوي 

سره یادیږي، هغوئ ته په افغانستان کې د سید، سـیدګي، بخـاري، آغـا، 

ګیلاني، بادشاه، باچا، پاچا او ایشان نومونه ویل کیږي. له بله پلوه، اهل 

سیني، جعفري، موسوي، کاظمي، عابدي، ح تشی  خپل سیدان د حسني،

باقري، نقـوي، رضـوي او فـاطمي پـه لقبونـو او مقـامونو سره یـادوي. پـه 

هیوادونو او ټولنو کې عـام ولسـونه د خپـل رښـتیني پیغمـبر سره د  اسلامي



مینــې، عقیــدت او دینــي ســپیڅلتیا لــه مخــې، د هغــه اولادې تــه پــه یــو 

 ځانګړي درناوي او مقام قایل دي. 

یدانو په څنګ کې، اخوند زادګان، صاحب زادګان او مياګـان هـم پـه د س

ټولو پښتنو په ځانګړې توګه په کلیوالو سیمو کې له درناوي څخـه بـرخمن 

دي او خلک د دعا په تمه، د دوئ خانقاه، لنګرونو او کورونو تـه ورځـي او 

له ځانونو سره تحفې او ډالـۍ ور وړي. د تـبرک پخـاطر د هغـوئ لاسـونه 

څپلۍ ورته سیخوي او له ښیرو او آزار څخه یې ځانونه سـا . د  وي،ښکل

حنفي فقهې له مخې، سیدانو ته زکات نـه ورکـول کیـږي، البتـه هدیـه او 

تحفه سمه ده. لکه د نورو ختیځو ټولنو په څیر، کونړیان هـم دوئ تـه ژور 

درناوی لري او په ولسي ژبـه کـې ورتـه سـادات، سـیدان او پاچـا صـیبان 

 وایي.

د همدې ځانګړي درناوي، پیرۍ او مریدۍ په پلمه به پیرنګیانو او سـیمه 

ییزو واکمنانو د ساداتو مشران او ستانې هغو ځایونو ته استول، چیرته چې 

ــاوت او  ــلاف د بغ ــو خ ــتعمار( او حکومتون ــکیلاک )اس ــوئ د ښ ــه د هغ ب

نافرمانۍ لـوګي را پورتـه کیـدل. ښـایي لـه همـدې املـه، د افغانسـتان او 

زې پښتونخوا په لر او بر کې به داسې غټ کلی او سیمه نه وي چېرتـه کو 

ــو  ــه وي. پخوانی ــر ن ــر، خواجــه، آغــا، مخــدوم او پی چــې پاچــا، ســید، می

ښکیلاکي او یرغلګرو ځواکونو له یو شمیر مذهبي روحانیونو څخه د خپلـې 

سلطې د پراخولو، جاري ساتلو او د خپلـو مخـالفینو پـه ځپلـو او لـه منځـه 

 کې له دوئ څخه روا او ناروا استفادې کړې دي. وړولو

د مغلو او پیر بابا د لمسیانو اړیکې، د اخوند درویزه او روښـانیانو مبـارزې، د 

هند او پاکستان له پیرانو سره د پیرنګیانو روابط او د کافرستان او نورستان 

پیښې، زموږ د معـاې تـاریخ بابونـه او فصـلونه دي. ولـی د کـونړ ویـاړلي 



چایان زموږ د مبارزو، جهادونو او غورځنګونو مخکښ او سرلاري دي. له پا

دې جملې څخه کولاې شو د علامه سید جمال الدین افغاني، د پشد سید 

محمود پاچا، د کوز کونړ شیخ پاچا او د شـینکوړک سـید حضرـت شـاه )د 

 سید شمس الدین مجروح پلار( یادونه وکړو. 

 

 نابغه، سید جمال الدین افغاني
 

مـیلادي ۲۱۱۱هجري قمري کال د شعبان په میاشت کې چـې د ۲۰۲۰د 

کـې د سـید  د کونړ د مرکز اسعد آباد په ښارګوټي کال سره سمون خوري،

صفدر په کور کې یو ماشوم وزیږید چې مور او پلار یې د هغه لپاره د سـید 

جمال الدین نوم غوره کړ. خو هـیڅ څـوک نـه پوهیـدل چـې دغـه ګلالـی 

یــوه ورځ د پــان اســلامیزم بنســټګر، پــه ختیځــه نــړۍ کــې د  ماشــوم بــه

خپلواکۍ د معاېوغورځنګونو سپاه سالار او د سیاسـت او صـحافت نابغـه 

وي. د علامه افغاني د پلار نیکه، له پشد څخـه کاشـکوټ تـه تللـی دی. 

ولې د سید صفدر پلار له هغه ځایه لومړی اسـلامپور او بیـا اسـعد آبـاد تـه 

ه پـاتې شـوی دی. علامـه لـومړنۍ دینـي زده کـړې پـه کډه شـوی او هلتـ

چغسای کې د هغه وخت د مشهور عالم، سید فقیر پاچا څخـه وکـړې بیـا 

یې پلار د کامې د شیرګړ د حضرتانو په مدرسه کې شامل کړ. سید جـمال 

الدین لا تنکی ځلمی وو چې د امیر دوست محمد خان د امر له مخې یې 

اد سید صـفدر خپـل ځـوی د ګـدای ګـذر پـه پلار کابل ته کډه شو. ارواښ

جام  جومات کې د هغه مهال د مروجه علومو د زده کـړې پـه موخـه چـې 

 منطق او اصول فقه پـه بـر کـې نیسيـ، تفسیر، حدیث، فقه، بدی ، بیان،

 داخل کړ.



م( کال د هند په لور رهي شو او هلته یې ۲۱۲۲سید په شپاړس کلنۍ کې )

نګ، انګلیسي او اردو ژبې هـم زده کـړې. یـو دري او عربي تر څ د پښتو،

کال او څو میاشتې وروسته د حج د فریضې د اداء کولو په خـاطر د حجـاز 

په لور رهي او له هغه ځایه بیرته وطن ته راستون شو چـې پـه دغـه وخـت 

کلـن وو. لـږه مـوده وروسـته د امیـر محمـد اعظـم پـه لنـډې  ۰۸کې هغه 

د فـبرورۍ تـر  ۲۱۲۱ه اومې څخـه د م کال د اکتوبر ل۲۱۲۸پاچاهۍ کې )

یویشتمې پورې( د نوموړي نژدې سلاکار وګمارل شو. یو کال وروسته چې 

امیر شیر علي خان له خپل ورور څخه د حکومت واګې په خپل لاس کـې 

واخیستې نو محمد اعظم خان له خپل وراره سره ایـران تـه پښـې سـپکې 

هــم لــه دربــار څخــه  کـړې او د پیرنګیــانو پــه شرارت، ســید جــمال الــدین

وویستل شو. له بله پلوه علامه سید جمال الدین د امیـر شـیرعلی خـان د 

لوي مختار )صدراعظم( سـید نـور محمـد شـاه سره سـیالي درلـوده، ځکـه 

دواړه سیدان وو او دواړه د شاهي دربار د ملا تیر په څیر وو. نـو بـالاخره د 

سـتونزمن شـول چـې علامه او صدراعظم تـرمنځ اختلافـات دومـره ژور او 

 کابل پریږدي او بیا ځلي هند ته ولاړ شي. 

م کال کې د سـمندر لـه لارې مصرـ تـه ۲۱۲۱علامه سید جمال الدین په 

ورسید او څلویښت ورځې وروسته استانبول ته پـه سـفر لاړ، چیرتـه چـې د 

عثماني سلطان، عبد العزیز محمود لخوا په خپل قصرـ کـې ومنـل شـو. د 

د دربار له واکمنانو سره دوستي مزبوته او پراخه شـوه. وخت په تیریدو یې 

د استانبول په مشهورو جوماتونو کې د جمعې د ورځو په خطبو کې د نـوي 

سیاسي خوځښت او بیدارۍ د موعظو په ورکولو سره درباریـانو، د سـلطان 

په غوږونو کې د خطر زنګونه وشرنګول. سلطان هم پرته له کوم تحقیق او 

تبعید او له ترکیې څخه د ویستلو فرمـان صـادر کـړ. سـید  څیړنې د سید د



م کال د مارن په یو ویشتمه بیرته قاهرې ته لاړ او د ۲۱۸۲جمال الدین د 

مصر د صدراعظم، ریاض پاشا لخوا ورته هرکلی وویل شو او د دولت لخوا 

ورته کـور او میاشـتینی معـات وټاکـل شـول. د مصرـ پـه نړیـوال مشـهور 

 ( کې ورته د استاذۍ دنده ورکړل شوه. پوهنتون )الازهر

اته کاله وروسته بیرته اړ ویستل شو چې د دریم ځل لپار هند تـه ولاړ شي 

م کال کې یې ۲۱۱۱او درې کاله وروسته لندن ته په تګ مجبور شي. په 

پـه نـوم یـوه سـیاسي خپرونـه پیـل کـړه، کومـه چـې « ضیاء الخافقین»د 

ه نه وه. نو د پیرنګیانو پلازمینـه هـم انګریزانو ته له همیشني سرخوږي کم

ورباندی سره بټۍ وګرځیده او فرانسې ته کډه په سر شو. په پـاریس کـې 

یې د عرو  الوثقی په نوم بله جریده پیل کړه کومه چـې د پـان اسـلامیزم، 

ولی هغه هم له اتلسو ګڼو وروسته سانسـور او چـاپول  پیلامه ګڼل کیږي،

ده له شخصیت او فعالیت څخـه وډاریـدل  یې بند شول. فرانسویان هم د

 او په بهانو او چلوټو یې وهڅولو چې د هغوئ خاوره پریږدي. 

نـاې الـدین  سید جمال الدین، دا ځل تهـران تـه لاړ او د ایـران د شـاه،

قاجار لخوا په ورین تندي ومنل شو، مګر په شیراز کې له مذهبي آیت الله 

او حلال والي باندی د یوې اختلافي ګانو سره د تمباکو د څکلو په حرمت 

مسئلې له جنجال وروسته، عراق ته لاړ او له هغه ځایه بیا لنـدن تـه کـډه 

م کال کې عثماني سلطان بیرته دعوت کړ چې استانبول ته ۲۱۱۰شو. په 

میلادي کـال د مـی ۲۱۱۲ورشي او د هغه له نظر لاندی کار وکړي. خو د 

غه چـا لخـوا ووژل شـو چـې د سـید د میاشتې په لومړۍ نیټه، سلطان د ه

جمال الدین افغاني د شاګردۍ دعوه یې درلوده. له همدی امله سید نظـر 

بند او د هر ډول سیاسي، اصلاحي او دعو  فعالیتونو څخه منعه شـو. دا 

هم ویل کیږي چې علامه جمال الدین افغاني ته د هغه ترکي طبیب لخوا 



لنې لپاره ګمارل شـوی وو. دغـه زهر ورکړل شول چې د ده د غاښونو د درم

فیلسوف او نومیالی سیاستوال د اته پنځوس کلنۍ په  ستر نابغه، دعوتګر،

م کال د مارن په نهمې نېټې، د غاښونو د سرطان له امله، له ١٠٦٧عمر د 

 دی نیمګړې دنیاګۍ سترګې پټې او هلته خاورو ته وسپارل شو.

او ترکیې د حکومت د ګـډې کاله وروسته، د افغانستان د شاهي دولت  ۰۸

مـیلادي کـال کـې د علامـه سـید ۲۱۰۰همکارۍ او موافقې له مخې، په 

جــمال الــدین افغــاني تــابوت کابــل تــه راوړل شــو او پــه پــوره درنــاوي او 

حکومتي مراسمو سره د کابل پوهنتون په انګړ کې خاروته وسپارل شـو. د 

ګونو پیغـامونو ترڅنـګ زرګونو لیکچرونو، سلګونو مقالو او واکمنانو ته د لس

یې ځینې لیکنې لکه نیچریه، تتمِ البیان في تاریخ الافغان او د هند سفر 

نامه ځموږ د سـیمې د مشـهورو پوهنتونونـو، کتـابونو او تدریسيـ نصـابونو 

 مهمې سرچینې ګڼل کیږي. 

ــه  ــکوریدو او د ۲۱۱۰پ ــت د نس ــب الله حکوم ــر نجی ــې د ډاکټ ــال ک م ک

مجاهدینو ترمنځ د کورنۍ جګړې په مهال، د کابل پوهنتون سیمه د حزب 

وحدت په لاس کې وه. دغې کور ړنګې جګړې د پوهنتون د نورو تـاریخي 

م ۰۲۲۸ودانیو او ارشی  تر اړخه، د علامه قبر هم ډیر بد بد ویجاړ کـړ. د 

خـواو شـا  ،زه د هغه د قبر سـلام او درنـاوي تـه ورغلـم کال په ډسمبر کې

. خو او کار ور باندې روان وو سیمټ، شګې او د لرګیو قالبونه لیدل کیدل

په ټولنیزو رسنیو کـې لاس پـه لاس شـوي انځورونـه څرګنـدوي تازه اوس 

چې د قبر تور رنګې مرمرې تختې بیا مـاتې شـوې ښـکاري. بلـه د پـام وړ 

ید د قـبر تـر اړخـه د مشـهور شـاعر، اسـتاذ خلیـل الله خبره دا ده چې د س

وپارول چې باید دلته نـه وای دفـن  خلیلي خښولو هم ځینې حساسیتونه را

 شوی. خو د زور ورو اوبه همیشه په بره ځي او اوس د هغوئ واکمني ده.



سید جمال الدین افغاني د خپلې یوې  له ویکي پیډیا څخه په مننې سره،

اې لويه خدايه! زموږ له » ې په تر  کې داسی وایي مناجات ډوله لیکن

سترگو څخه د وهم پردې پورته کړه ترڅو حقايق هغسي ووينو لکه څنگه 

چې دي، تر څو له بدمرغۍ او گمراهۍ څخه وژغورل شو. لويه ربه! ته 

وهم ټپ کړه ځکه کله، کله هغه د ډار هنداره شي او ډاروونکي څېرې په 

کله انسان ته بې حقيقته خوشحالي ځلوي. وهم  کې ليدل کيږي او کله نا

په هر حال د حقيقت په وړاندی حجاب دى او پر ليمو باندې پرده 

غوړوي. وهم په ارادې واکمن او پر عزم غالب دی، نو ځکه شر زيږوي او 

د خير مخه نیسي. وهم د امن ځاى، له خطره ډک څرگندوي او د پناه 

و ناولی روح دی او وهمېدلي ځاى، د مرگ خوله ښکاره کوي. وهم ي

انسان د گمراهۍ چول ته غورځوي. پر ناليدلو او کږو وږو لارو يې سر 

منلی ادیب او «.  کوي ترڅو د مقصد لوری ورڅخه ورک او لا درکه کړي

شاعر، ګل پاچا الفت د سید جمال الدین افغاني په ستاینه کې داسې 

 وایي:

 د کونړ د لوړو غرونو په لمن کې

 زند پيدا د سيد صفدر شينابغه فر 

 پښتنه مور هسې زوی واخلي په غېږ کې

 چې د دهر او جهان نامي پس شي

 

 سيد شمس الدين مجروح

ارواښاد سيد شـمس الـدين مجـروح، د 

شیګل ولسوالۍ د شین کوړک د ساداتو 



د درنې کورنۍ د مشر پاچا صیب ځوی دی او په پنځه کلنـۍ کـې د خپـل 

هجـري ۲۰۱۱پلار له سیوري څخه محـروم شـوی دی. سـید مجـروح پـه 

لمریز کال کې زیږیدلی، پلار یې )مرحوم سید حضرـت شـاه( د لغـمان لـه 

ه راغلی چې د تيرگړو په پاچا صیب باندی مشـهور وو. ولایت څخه کونړ ت

نوموړی د هډې صیب )نجم الدین اخند زاده( د صوفي طریقت پیرو او یو 

زاهد انسان وو. هغه مهال چې نورستان لا کافرسـتان بلـل کیـده، د سـید 

کورنۍ د دغې نارامې سیمې په ارامولو او دیني دعوت او تبلیغ کـې عمـده 

امیر حبیب الله خـان،  ې امله، امیر عبد الرحمن خان،رول درلود. له همد

غازي امان الله خان او اعلیحضرت ظاهر شاه، دغې اغیزمنـې کـورنۍ تـه 

ځانګړې پاملرنه درلوده او په شاهي دربارونو کې دوئ ته پـه درنـه سـترګه 

 کتل کیدل. 

وزیر، سـفیر او شـاعر شـمس الـدین مجـروح د خپـل شخصـیت د ودې، لـوړ 

ما چې د خاورو خاشاکو د لوبو دوره طى » فعالیت په اړه داسی لیکي همت او 

کړه او پاڅېدم، نو جامې مې وڅنډلې او له قلم او کتـاب څخـه پرتـه بلـه هـیڅ 

مشغولا می نه درلوده. زموږ د کلي شا او خوا لوړو غرونو، گڼـو ځنگلونـو، روانـو 

«. حه ژوندۍ کـړه اوبو او نورو قدر  مظاهرو په ما کې د شعر او شاعرۍ قري

د سید مجروح مشر ورور، مرحوم سید عبد الرزاق نومیده چۍ د شـال پـه پاچـا 

صیب باندې مشهور دی. شـال پاچـا ډیـر بارسـوخه او غښـتلی سـړی و؛ درې 

ځامن یې درلودل؛ سید علي اکبر )ګل آغا( سید علي اصغر )شیر آغا( او سـید 

یـې د راډیـو کابـل  فضل عظیم. همدارنګـه هغـه پنځـه لـوڼې لرلـې چـې یـوه

مشــهوره ویانــده، شــاعره او معلمــه، مســتوره شــال وه. د ســید شــمس الــدین 

مجروح کشر ورور، سید جلال الدین نومیده چې په شینکوړک کې اوسـیده او 

 دوو دورو لپاره د مشرانو جرګې غړی وو.



هجري لمریز کال کې د صدراعظم محمد هاشـم ۲۱۲۱ارواښاد مجروح په 

ور وغوښتل شو او د نظربند پـه توګـه د مشراـنو جرګـې  خان لخوا کابل ته

انتصابي غړی شو، کوم ته چې هغـه وخـت د اعیـانو مجلـس ویـل کیـده. 

درې کاله وروسته د افغان ملي بانک د تفتيش رئيس، بیا د قند جوړولـو د 

م په پای کـې ۲۱۰۱فابريکې رئیس، ورپسې د پيټرولو د شرکت مشر او د 

لمریـز کـال  ۲۱۰۰په توگه مقرر شو. کله چـې پـه د قبايلو د مستقل رئيس 

کې د ډاکټر محمد يوس  له خوا نوی کابينـه جـوړه شـوه نـو سـید شـمس 

الدین د عدليې وزیر او دوه کاله وروسته د صدارت مرستيال و ټاکـل شـو. 

له بله پلوه، ارواښاد مجروح د ډيموکراسۍ په لسـيزې کـې د افغانسـتان د 

کال کې مصر ته  ۲۱۰۲ېټې مشر هم وو. په اساسي قانون د جوړولو د کم

د افغانستان د سفير په توګـه واسـتول شـو او د څلـور کلنـې ډیپلومـاتیکې 

لمریز کې د شورویانو لـه  ۲۱۲۱دندې په پای کې بیرته هیواد ته راغی. په 

يرغـل سره جوخـت د هېـواد پرېښـودو تـه اړ شـو او لـه خپلـې کـورنۍ سره 

ه د امریکـا د جورجیـا ایالـت تـه کـډه او د لومړی پېښور او څو کاله وروست

 ژوند تر وروستۍ ورځې هملته پاتی شو. 

که څه هم مرحـوم مجـروح رسـمي زده کـړې نـه وې کـړې، خـو ډیـر ښـه 

استعداد یې درلـوده او پـه پښـتو، دري، عـربي، انگليسيـ او اردو ژبـو یـې 

 خبرې کولې او د نثر تر اړخه یې ډیـره روانـه شـاعري هـم کولـه. ارواښـاد

استاذ، ګل پاچا الفت د مرحوم مجروح د منتخبو اشعارو د ټولگې په سريزه 

د ښاغلي اديب، سيد شمس الدين مجـروح لـه لـوړې » کې داسې لیکي: 

قريحې او شعري استعداد څخه ځينې داسـې اشـعار پيـدا شـوي چـی کـه 

چیرې د اشعارو پېرل او پلورل رواج واى او یا د راکړې ورکړې په بازار کې 

تن شعر د بل کېدل شوني وای، نو ما به خپل څـو  شـعرونه، د ده پـه  د یو



همدارنګه، ویاړلی ادیب او څیړونکی، عبدالروف بېنوا «. يو شعر ورکړي وو

ښاغلى مجروح د پراخې مطالعې له مخـې » د مجروح په اړه داسې وايي: 

پــه اکــثرو ادبي، ټــولنیزو، فلســفي او ســختو مــذهبي مســائلو کــې د ژورې 

خاوند بلل کیږي. هغه یو با وقاره او د خپلواک طبيعت څښـتن دی  څیړنې

 «.چې د حق په ويلو کې د هیڅ چا پروا نه سا 

سید شمس الدین مجروح د افغانستان پـه حکومـت کـې، لـه کـونړ څخـه 

لومړنی کس و چې د وزارت مقام ته ورسید. هغه یو ښه سیاسـتوال، خولـه 

فکر خاونـد وو. مجـروح د لسـګونو ور او مخه ور شخصیت او د ښه قلم او 

تحقیقي او علمي مقالو تر څنګ، د پریشانه خوب، د عمر خیام د رباعیاتو 

پښتو ژباړه، یاد فریاد او د منتخبو اشعارو مجموعه چې د نوموړي د شعرونو 

ټولګه ده، لیکلي او پخپل ژوند یې چاپ ته سپارلي دي. د کونړ دغه منلی 

د  ۰۲۲۰هجري لمريز کال ) ۲۱۱۲د  شخصیت، سيد شمس الدين مجروح

مه( د امریکا د متحدو ایالتونو د جورجیا د ایالت په مرکـز اټلانټـا ۰۰جون 

کالو په عمر وفات او جنازه یې هیواد ته واستول شوه. د نوموړي  ۱۰کې د 

جنازه د کابل په هوايي ډګر کې د ولسمشر حامد کرزي او دولت د لوړ رتبه 

ل او د چورلکې په واسطه کونړ ته واستول شوه چې مامورینو له خوا استقبا

د خپل شهید ځوی، ډاکټر سید بهاء الدین مجروح په څنګ کې خاورو تـه 

 وسپارل شي.

په مننې سره، د مرحوم سـید شـمس الـدین مجـروح لمسيـ او زمـا محـترم 

دوست، سید مسعود مجروح د ارواښاد درې واړه چاپ شوي کتابونـه ماتـه 

 ډالۍ کړي دي.

 



 

 هاند سيد بهاء الدين مجروحپو 

پوهاند ډاکټر سید بهاء الدین مجروح، د هیواد په کچه یو له هغو استاذانو 

او پوهانو څخه دې چې کله د فلسفې، تـاریخ، جـبر او اختیـار ډیالکټیـک 

بحثونه رامنځ ته کیږي، نو د هغه نوم ورسره جوخت ذهن ته راځـي.  سـید 

شـمس الـدین مجـروح ځـوئ  مجروح د کونړ د یو درونـد شخصـیت، سـید

هجـري لمریـز( د ۲۱۲۲م کال د فبرورۍ پـه دولسـمه نیټـه )۲۱۰۱دی، د 

شیګل ولسوالۍ د شـینکوړک پـه غرنـۍ او لـه طبیعـي ښـکلا څخـه ډکـې 

سیمې کې زیږیدلی دی. لیک لوست یې پخپل جومات کې پیـل کـړل او 

په دیارلس کلنۍ کې یې پلار د کابل د استقلال لیسې پـه څلـورم ټـولګي 

کې شامل کړ. دغه لیسه چې د فرانسویانو له خوا تازه جوړه شـوې وه او د 

م ۲۱۲۲تدریس ژبه یې هم تر ډیره ځایه فرانسوي وه، نوموړی ورڅخه په 

 کې فارغ شو.

ــه بابتــه، د  ــرو ل ــتعداد او عــالي نم ــي اس ــل ذهن ــروح د خپ ــاد مج ارواښ

اعلیحضرت ظاهر شاه د حکومت له خوا د لوړو تحصیلاتو لپـاره د پـاریس 

ډیر معتبر پوهنتون، سوربون ته په یو رسـمي بـورس بانـدې واسـتول شـو. 

هجري شمسيـ( کـال کـې نـه یـواځی دا چـې ۲۱۱۸م )۲۱۲۱نوموړي په 

امه ترلاسه کړه، بلکې د زیات زیار له املـه یـې پـه مافوق لیسانس شهادتن

عین وخت کې انګلیسي او جرمني ژبې هم زده کړې. د عالي تحصیلاتو د 

وروستي پړاو له بشپړیدو وروسته کابل ته راغـی او د ادبیـاتو پـه پـوهنځي 

کې د استاذ په صفت د تدریس خپله لومړنۍ دنده پیل کړه چې لـږه مـوده 

پوهنځي رئـیس و ټاکـل شـو. د يـادونې وړ ده چـې د وروسته بیا د همدی 



لمریز کـال کـې د  ۲۱۰۰اکټر مجروح په علمي او کدري وظیفو تر اړخه، ډ

 کاپیسا د والي په توګه دنده تر سره کړې ده.  

لمریز کـال كـې يـو ځـل بيـا فرانسـې تـه لاړ او د  ۲۱۰۸پوهاند مجروح په 

لسـفې پـه برخـه كـې خپلـه مونت پليه له پوهنتون څخه يې د ادبيـاتو او ف

کال كې د افغانستان د  ۲۱۲۲ډكټورا واخيستله. بیرته وطن ته راغی او په 

تاريخ د ټولنې رئيس وګمارل شو، مګر د ادبياتو په پوهنځي كې د تدريس 

کـال کـې د غـوایي لـه كودتـا وروسـته،  ۲۱۲۸چاره یې ټکنۍ نه کړه. پـه 

عالیتونـه څنـګ تـه ډاکټر مجروح خپل ځـان ګوښـه او هـر ډول سیاسـی ف

کړل. خو كله چې روسـانو د را روان کـال د مرغـومي پـه شـپږمه نېټـه پـر 

افغانستان بانـدی خـونړی او کرغیـړن یرغـل وكـړ، نـو د نـورو بـی شـمیره 

 هغه هم پاكستان ته مهاجر شو.  افغانانو په شان،

لږه موده وروسته یې په پيښور کې د افغـان اطلاعـا  مركـز پـه نـوم يـوه 

خبري او تحقیقي اداره پرانیستله تر څو د افغانستان او بهرنـۍ نـړۍ فعاله 

ترمنځ د یو پل په څیر د خبر او نظر وسیله شي. زه شخصا د یو خبریال په 

توګه د دې شاهد یم چې هغه د معلوماتو یو خپلواک او غیر تنظیمي مرکز 

ټولنه  وو؛ په عین حال کې د مهاجرو افغانانو په منځ کې یوه مؤثره کلتوري

هــم وه. د اســتاذ مجــروح لــه شــهادت وروســته د هغــه ځــوی، ســید نعــیم 

مجــروح د دغــه مرکــز سرپرســتي کولــه او پیــاوړي لیکــوال، زرغــون شــاه 

په نوم یوه مجله خپروله چې موږ به هلته کلـه نـا « افغانستان»شینواري د 

 کله کلتوري غونډې او ناستې درلودې. 

کال د فـبرورۍ پـه  ۲۱۱۱یت، د د هیواد دغه سترعلمي او سیاسي شخص

د سلواغې میاشت( چـې د جمعـې مبارکـه شـپه وه، د  ۲۱۲۲یولسمه نیټه )

خپل دفتر په دروازه کې د ناپیژاندو قاتلینو لخوا وویشـتل شـو او ځـای پـه 



ځای یې د ارواو خالق ته خپله ساه وسپارله. شهید مجروح دوه ودونه کړي 

نعیم مجروح او سید احمد خالد وو، دری ځامن؛ سید مسعود مجروح، سید 

مجروح او یوه لور یـې ترشـا پریښـوده. د کـونړ دغـه سـید او د افغانسـتان 

فیلسوف د بی شـمیره علمـي او څیړنیـزو مقـالو، کنفرانسـونو او سـیمنارونو 

ترڅنګ د ځانځانۍ ښامار / دري بڼه یې اژدهای خودي، د جـبر او اختیـار 

سـید، نـا اشـنا سـندرې، صـوفي او ډیالکټیک، د مور پیغام، دشمن را بشنا

پرستايی قرن  شکن به بت نوې دنیا، چنین ګفت زردشت، پيام صوفی بت

السـايرين يـا صـد  الـدين و برخـورد شرق و غـرب، منـازل ، سيد جمال۰۲

ميــدان حکــيم ســنايی  پــه نــوم کتابونــه ولیکــل. د پوهنتونونــو یــو شــمیر 

لـې رسـالې ولیکلـې ترڅـو محصلینو او محصلانو په دغو کتابونو بانـدې خپ

علمي او کدري رتبې واخلي. د شهید مجروح جنازه چـې پـه پيښـور کـې د 

امانت په ډول خاورو ته سپارل شوې وه، د هغـه مشرـ ځـوی سـید مسـعود 

مجروح څوارلس کاله وروسته شینکوړک ته انتقال او د خپل مرحوم پـلار، 

 سید شمس الدین مجروح سره خوا په خوا دفن کړه.

 شال مستوره

ډیرو تکړه او پخوانیو راډیویي نطاقانو او ښځینه شاعرانو له ډلې د هیواد له 

څخه، یوه هم ارواښاده مستوره شال ده. نوموړې د اسمار د شال سیمې د 

هجـري  ۲۱۲۱مخور شخصیت، سید عبد الرزاق )شال پاچا( لور ده چې د 

ل کـې د لمریز کال د وږي په میاشت کې پیدا شـوې ده. نومـوړې پـه کابـ

رابعه بلخي په لیسې کې خپلې زده کړې پوره کـړې او بیـا همدلتـه معلمـه 

شوه او کلونه کلونه یې د کابل په راډیو کې نطاقي وکـړه. مسـتوره شـال د 

هجري لمریز کال د وږي په نهمه نيټه په پيښور کې وفات او جنـازه ۲۱۸۸

وسـپارل  یې کونړ ته یووړل شوه ترڅو پخپلې پلرنۍ هدیرې کې خـاورو تـه



شي. ارواښاده د پوړني په نوم یوه شعري ټولګـه هـم لـري چـې څـه مـوده 

وړاندې په کابل کې چاپ شوه. غواړم د دغې با استعدادې کونړۍ د شـعر 

یوه بیلګه چې د استاذ بینوا په کتاب )پښتانه لیکوال( کـې زمـا تـر سـترګو 

 شوه دلته رانقل کړم:

 دا شپه ده د شبقدر چې جهان رڼا رڼا دی

 که ستا د مخ څراغ مې د زړه خونه کې بليږي

 ای شمعی ژړا پريږده په خندا زما سره شه

 پتنګه غورزه پرزه بی تابي مې دې خوښيږي

 زه ځار شمه له تا نه، له ځانه راته ګرانه

 راځه راځه چې خاندو، دا وختونه نه ټاليږي

 د ژوند په پسلو کې چې د زړه ګل ورته خاندي

 مستورې ته هوسيږياميد او تلوسه اوس 

 

 سید فضل اکبر
 

ارواښاد سید فضل اکبر د اسمار د سیدې کورنۍ د مشرـ،  والي او لیکوال،

شال پاچا لمسی او د سید علي اکبر پاچا ځوی دی چې د ده لـه پيدایښـت 

څخه وړاندی په حق رسیدلی وو. د سید فضل اکبر قلم او ژبـه د هیـواد او 

ړل شـوې وه او لـه خپلـې خـاورې څخـه هیوادوالو د حال او احوال سره تـ

م کـال کـې پـه ۲۱۰۲دفاع ورته د عبادت په څیر بریښـیدله. نومـوړی پـه 

اسمار کې زیږیدلی او لومړنۍ زده کړې یې د شال په جومات کې تـر سره 

کړې وې. بیا کابل ته تللی او د استقلال په لیسې کې د زده کړو تر اړخـه 

کړې ده. له فراغت وروسـته د کابـل یې د کابل په راډیو کې دنده تر سره 



پوهنتون د حقوقو پوهنځي ته بریالی شو او خپل لیسانس یې واخیست. د 

کابل راډیو لخوا مسکو ته د پښتو د نطاقانو له ډلې سره هلته واستول شو؛ 

دوه کاله وروسته بیرته کابل ته راغی او د څه مودې لپاره د کابـل د راډیـو 

و د واکمنۍ په مهال یې خپله دنده پریښوده رئیس وټاکل شو. د کمونستان

 او پيښور ته مهاجر شو. 

د سور پوځ له یرغل وروسته یې خپلې قلمـي مبـارزې تـه دوام ورکـړ او پـه 

پيښور کې یې د رسنیو او خبرونو یو مرکز جوړ کړ. په عین وخت کې یـې د 

ه د ، اسوسیټد پریس او نورو نړیوالـو آژانسـونو سر امریکا غږ، ای، اف، پی

خبریال او نماینده په توګه همکاري درلوده. په نوي یمې لسیزې کـې یـې 

په هندوستان کې د افغانستان په سفارت کې د سـیاسي مشـاور پـه توګـه 

دنده ترسره کړه او له دوه زرم کال راهیسې یې د عامه اړیکو د ویاند او بیا 

ختونو رئيس په صفت کار وکړ. ولسمشر کرزي د خپل حکومت په لومړیو و 

م کال کې ۰۲۲۲کې ارواښاد سید فضل اکبر د کونړ والي وټاکلو، مګر  په 

ــه کــور  ــالیتونو څخــه ځــان ګوښــې کــړ او پ ــه هــر ډول ســیاسي فع یــې ل

کښیناست. نوموړی له خپلې کورنۍ سره د امریکـا د کالیفورنیـا پـه ایالـت 

م کال د مارن په دیارلسـمه نیټـه د پنځـه ۰۲۰۲کې اوسیده چې بالاخره د 

 ویا کالو په عمر وفات او د هیورډ په ښار کې خاورو ته وسپارل شو.ا

 
 

 

 

 

 

 



 

 د پشد سيدان

 سید محمود پاچا

د نړۍ په کچه له پیژندل شـوي نابغـه او 

وتلي شخصیت، سید علامه جمال الدین 

افغاني څخه وروسته د کونړ بـل ډیـر یـاد 

او منلی سید، د پشـد سـید محمـود پاچـا 

بهاء الدین ځـوی، د دی. نوموړی د سید 

ــد اللطیــ  لمســی او ســيد عــلي  ســید عب

ترمذي یې شپږم ستر نیکـه دی چـي پـه 

لرې او بـرې پښـتونخوا کـې پـه پـير بابـا 

باندې مشهور دی. سـید عـلي ترمـذي د 

سید قمبر علي ترمذي ځوی او په هند کې د مغلي امپراتـورۍ د بنسـټګر، 

وی دی. مغـل امپراطـور ظهیر الدین بابر لمسی او د همایون بابر د خور ځـ

بابر، سید قنبرعلي ترمذي د ازبکستان د ترمـذ لـه ښـار څخـه د ځـان سره 

هند ته راوست ترڅو د پښتنو په دغو سیمو کـې د بغـاوتونو مخـه وربانـدی 

ونیسي. سید قنبر علي کنـدوز تـه لاړ او هلتـه د چـار درې پـه منطقـه کـې 

 وفات او دفن شو.

 ۱۱۲هجـري قمـري کـې پیـدا او پـه  ۱۲۱)پیر بابـا( پـه  سید علي ترمذي

م( کې د سوات د بونیر په پاچا کلي کې وفات او خـاورو تـه ۲۲۱۱قمري )

سپارل شوی دی. د پیر بابا مذهبي دربار او لنګـر د ټولـو مغلـو شـاهانو لـه 

واکمنۍ رانیولی تر ننه، د هغه د عقیدت مندو د دعا او د سـیاحت او چکـر 



او پلویـان یـې زیـارت تـه ورځـي. د یو مرکز دی چې ګـڼ شـمیر مریـدان 

مذهبي غورځنګونـو څیړونکـي پـه دی بـاور دي چـې سـید عـلي ترمـذي د 

سيدانو د کورنۍ بنسټ ايښودونکي او د دې پراخې سـیمې د پاچایـانو بابـا 

بلل کیږي. په کونړ کې د ټولو سیدانو روحـاني او سـیاسي بنسـټګر مشرـ، 

یر بابا د لمسي ځـوی دی. د سید میرعباس )میا عباس بابا( نومیده چې د پ

میا عباس له وفات وروسته یې ځوی، سید عبد الله او بیـا یـې لمسيـ سـید 

عبد اللطی  د هرکال په تیریـدو سره د خپلـې اغیـزې او واکمنـۍ لمـن لـه 

چترال څخه د کوز کونړ )ښیوې، کاشکوټ، ګوریک( تر پولو وغزوله. مګر 

واکدارۍ پر مهال د په دوئ کې ډیر ځواکمن او سیاسي شخصیت چې د 

برجه ورو کلا ګانو، فیلانو او لټانو کیسې یې نن هم تـازه دي، هغـه سـید 

 محمود پاچا دی.

د افغـان مــؤرن پوهانـد حســن کــاکړ د څیړنـې پــر بنسـټ، د ســید محمــود 

جغرافیایي سرحدونه د کونړ د اوسني موقعیت سره په لږ تـوپیر، د ننګرهـار 

سمۍ پيړۍ پورې، کونړ د پشد سيدانو تر بهسودو پوری رسیدلې وو. تر نول

د مشرۍ لاندې نیمه خپلواکه اداره وه. په کال کې به یې شپږ زره اشرفۍ 

م کال کې ۲۱۰۲او د پوځیانو لپاره غله دانه د کابل واکمنانو ته استوله. په 

له یوې خوا د محمدزيو د واکمنۍ په وخت پـه دې سـیمې کـې لاسـوهنې 

انو د کور دننه لانجې هم بربنډې او تـودې پيل شوې او له بلې خوا د سيد

شوې. ولی د امـير شـيرعلي خـان د واکمنـۍ پـه دوران کـې دوئ لا ډيـر 

صلاحيتونه ترلاسه او خبره آن د ډیورنډ د بلې غاړې تر ناوه ګۍ، چمرکنـډ، 

 مومندو ایجنسۍ، باجوړ، دير، تيمرګرې او سوات پوري وغځیدله.

م کـی د هنـد لـه کلکتـې څخـه ۲۱۰۱کله چې امیر دوست محمد خان په 

ــی  ــه لاس ک ــې پ ــد او د افغانســتان ســیاسي واگــې ی ــه را وګرځی ــل ت کاب



واخيستې، نو د سید محمود پاچا پلار، سید بهاء الدین یې په خپـل دربـار 

م کـال ۲۱۲۲کې د معتبرو سلاکارانو او درباریانو په ډله کې راووست. پـه 

ه ځـوئ )سـید محمـود کې د سید بهاء الدین له مړینې وروسـته یـې د هغـ

پاچا( د پلار ځای ناستی او د وزیر محمد اکبر خان لور، درانۍ بي بي چې 

د امير دوست محمد خان لمسی وه، ده ته په نکاح کړه. سید محمود پاچـا 

د امیر شیرعلي خان د هغې مشـور  او مهمـې دیـارلس کسـیزې جرګـې 

علي هغـه د  م کال کې یې جوړه کړې وه. امیر شیر۲۱۸۲غړی وو چې په 

خپل ځانګړي استازي په توګه د مومندو، باجوړ، ناوه ګـۍ، سـوات او دیـر 

و چې په دې چاره کې ټاکلی و  د ټینګولو لپاره  خانانو او نوابانو سره د اړیکو

                                                                                                                                                                                                                                                                                                                                                                                                                                  .                         ډیر زیات بریالی را وخوت

له امیر عبد الرحمان خان سره د سید محمـود پاچـا مخالفـت د دې لامـل 

م کی د سـپه سـالار، غـلام حیـدر خـان څرخـي پـه ۲۱۱۰شو چې امیر په 

لښکر سره ولیږي. په نورګل کـې  مشرۍ کونړ ته د جنګ د پاره له یو غټ

د یوې وړې نښتې په پای کې د سید محمود پاچا غیر منظم او ایله جاري 

پوځیــانو پښــې ســپکې کــړې، نــو ســید محمــود پاچــا اړ شــو چــې لــومړی 

شونکړۍ او بیا په میټۍ کې پناه واخـلي. خـو هلتـه هـم تـر سـخت فشـار 

ته کډه شو. لـه م کال کې د پنجاب حسن ابدال ۲۱۱۲لاندی راغی او په 

دغه ماتې وروسته کونړ د کابل د مرکزي حکومت تر مستقیم واک لانـدی 

راغی او په ختیځ زون کې د لویې ولسوالۍ په نوم، د لـوی ننګرهـار برخـه 

 شو.

د سید محمود پاچا دواړو ځامنو، سـید یوسـ  او سـید محمـد د هیـواد پـه 

دي. سـید  مهمو عسکري او ملکي مهمو پوستونو کې دنـدې اجـراء کـړې

ــه شــمال کــې د دهــدادي د عســکري چــوڼۍ بیرګــټ  ــواد پ محمــد د هی



وو چې په اوسني وخت کـې د ډګـروال معـادل رتبـه ده، بیـا د « بریګیډر»

لغمان او اسمار د چوڼیو قومندان شو. نوموړی د یو اوږد عسکري خـدمت 

هجري لمریز کې وفات او د پشد د همدان بابا له قبر  ۲۱۲۲په پای کې په 

سره متصل خـاورو تـه وسـپارل شـو. د همـدان بابـا ګـومبزه د سـلفي فکـر 

پیروانو د خپلې لنډې واکمنۍ په مهال ونړوله. سید محمد پاچا دوه ځـامن 

لرل؛ مشر یې سید حسن پاچا او کشر یې سید حسین پاچـا )رئـیس پاچـا( 

 چې په کوکو بي بي سره مشهوره وه. او یوه لور یې درلوده 

سید حسن پاچا د سردار داود خان د صدرات په مهال د شینوارو حکمران، 

ډیر مدبر او د غټ جایداد څښتن سړی وو. دوه ودونه یې کـړي وو، پنځـه 

ځامن یې لرل؛ سید شیرین جـان، سـید شـاه جهـان، سـید افنـدي، سـید 

چې یـوه یـې زمـا خواښـې خوشحال او سید جمال. شپږ لوڼې یې درلودې 

م کال د جون په یولسمه وفات شـویده. ۰۲۰۲)زما د میرمنې مور( ده او د 

ســید حســین )رئــیس پاچــا( پــه خپــل وار ډیــر تعلــیم لرونکــی او ســیاسي 

شخصیت وو، په ترکیې کې یې عالي تحصیلات کړي وو، پـه افغانسـتان 

وه ودونـه کې د قبایلو د ریاست بنسـټګر او لـومړنی رئـیس وو. هغـه هـم د

کړي وو، اوه لوڼې او یو ځـوی یـې درلـود، سـید عبـد المجیـد )لعـل پاچـا(  

نومیده او د هجرت په مهال په کوزې پښـتونخوا کـې وفـات او خـاورو تـه 

 سپارل شوی دی.  

د سید محمود پاچا دویم ځوی سید یوس  نومیده او څلور ځامن یې لـرل: 

واکمنۍ پـه مهـال قنـدهار سید فقیر احمد )حکیم پاچا( د ظاهر شاه د  -۲

کې ولسوال وو، دوه ځامن یې لرل، مشر یـې مـدیر سـید نـادر احمـدي او 

سید نصیر احمد )امـو جـان پاچـا( د دریـو ځـامنو  -۰کشر یې سید ګل آغا 

سید بشیر  -۱پلار دی: سید عبد البصیر، سید صبیر او سید قاري ذاکر الله 



یم الله، سـید امـین الله، احمد )بابا جان پاچا( څلور ځـامن لـري: سـید نعـ

سـید جـان آغـا پاچـا، اولاد یـې نـه  -۰سید نجیب الله او سـید عاشـق الله 

درلودل. لکه چې یادونه وشوه، د پشد تاریخي کلـی، د کـونړ د پاچایـانو د 

غو  اکثریت اصلي ټاټوبی ګڼل کیږي او د پشـد سـیدان پـه ټولـه کـې د 

چې په شاه جي بابا بانـدی  دریو نیکونو لمسیان دي. لمړی، سید احمد پاچا

مشهور دی، ټول ژوند یې په پشد کې تیـر کـړی خـو یـو ځـوی یـې )سـید 

غریب( د ننګرهار د سره رود سلطانپور ته تللې او د ژوند تر پایه هلته پاتې 

شویدی. د نوموړي اولاده بیا د ننګرهار بوډیالۍ، اسلامپور او بر نرنګ تـه 

د جان نومیده بیرته پشد ته راغلی خوره شوې او یو لمسی یې چې سید محم

 دی.

د ملګرو ملتونـو د یونمـا د مرکـزي دفـتر پخـواني چـارواکي او زمـا محـترم 

دوست، انجنیر سید فرید الله فرید ما ته د خپلې کورنۍ په اړه داسې وویل 

د سید محمد جان بابا څلور ځامن وو، سید ګل جان پاچا، سـید حسـین » 

احمد پاچا او یـوه لـور فاطمـه چـی پـه بي بي پاچا، سید جان پاچا او سید 

ابۍ سره مشهوره وه. د سید ګل جان پاچـا درې ځـامن او دوه لـوڼی وی. 

مشر ځوئ یی مرحوم بابا پاچا نومیده چې زما نیکه دی. دوهـم ځـوئ یـی 

سید عبدالله جان پاچا او دریم یې سید محی الدین پاچا وو. د سید حسین 

ظم، سید عبد الرسول او سید قیوم چې پـه پاچا هم درې زامن وو، سید کا

تورا پاچا سره مشهور وو. د سید جان پاچا یو زوی وو چـی د واده پـه شـپه 

وفات شو. سید احمد پاچا هم د خپل ورور په شان درې زامن لرل، هر یو 

سید فریـد الله زیـاتوي «. سید غلام محمد، سید شاه جهان او سید قاسم

ب الله پاچـا درې خوینـدې او یـو ورور درلـوده زما ارواښاد پلار، سید حبیـ»

چې سید امان الله پاچا نومیده او پدی وروسـتیو کـې وفـات شـوی دی. د 



کال کي د جهاد  ١٠٩۸سید امان الله یواځنی ځوی، سید شهاب الدین په 

په مهال له پلان شوي واده څخه فقط یوه میاشت تـر مخـه د روسـانو پـه 

 «.لاس شهيد شو

دوهمه کـورنۍ د سـید حسـین شـاه اولاده ده، نومـوړې د  د پشد د ساداتو

سید بهاء الدین ځوی او د سید عبد اللطیـ  لمسـی دی. دې کـورنۍ تـه د 

میرزا شاه بابا لمسیان ویل کیږي، اصلي نوم سید عبدالله دی پـه میـر بابـا 

غــازي بانــدی مشــهور دی. ســید حســین شــاه پنځــه ځــامن او دوه لــوڼې 

یې په دی ډول دي: سید محمد، سید فقیر، سید  درلودې. د ځامنو نومونه

احمد شاه، سید نور محمد شاه او سید حضرت شـاه )صـوفی پاچـا(. سـید 

محمد پاچا نهه ودونه کړي وو، نهه ځامن او پنځـه لـوڼې یـې درلـودې. د 

سـید  ځامنو نومونه یې دا دي: سید محمد ګل شاه، سید نور محمـد شـاه،

ګل محمـد شـاه، سـید سردار خـان، سـید بابا جان، سید محمد شاه، سید 

سـید جـان آغـا )جـان پاچـا( او کشرـ « په وړوکوالي کې مـړ دی» بیرګټ 

م ۰۲۲۰ځوی یې سید محمد عارف شاه نومیږي په پهلـوان مشـهور وو، د 

کال د مې د میاشتې په یو دیرشمه په پشد کې د بم په یوې چاودنې کـې 

غه ټول ورونـه اوس پـه حـق شهید شو. له مدیر سید جان آغا پاچا پرته، د

 رسیدلي دي.

مګـر د خپـل درونـد روحـاني شخصـیت لـه  سید محمد پاچا تعلیم نه وکړی،

وجې یې د شاهي کورنۍ سره نژدې اړیکې درلودې. سردار شاه محمود خان 

یې کور ته راغلی وو او د ده لپاره یې کلنۍ بودیجه ټاکلې وه. د ختیځ زون د 

و په مجلس کـې سـناتور وو. سـید فقیـر پاچـا پـه ټولو ساداتو مشر او د اعیان

خپل وار سره، د اعلیحضرت ظاهر شاه د واکمنۍ په مهال د پیچ، ښیوې او 

باسول ولسوال او د کونړ په سیدانو کې یاد سړی وو. د حکومـت وزیـران او 



عالیرتبه مامورین به له کابل څخه د هغه کـور تـه راتلـل او د پشـدیو وریجـو 

ځایه د پشد د سیدانو د میلمستیاوو سره تړلي دی. سـید شهرت هم تر ډیره 

فقیر پاچا د پشد د پاسـه غرونـو کـې د ګلاپـړۍ د جنـګ پـه مهـال د سردار 

محمد داود خان کوربه وو. سید فقیر پاچا څلور ځامن درلودل، څارنوال سید 

شیرآغا، سید سخي، سید شاه جهان او سید ګل محمد او دوه لوڼې یې هـم 

ل اوس وفات شوي دي. همدارنګه د دونایي )دونـاهي( سـید لرلې. دوئ ټو 

جلال پاچا هـم د خپـل وخـت ډیـر منلـی سـړی وو، لـه نومـوړي څخـه دوه 

 خامن، سید مقام شاه )ملنګ پاچا( او سید معبود شاه پاتې دي. 

 پاچا سید سردار 

ــزمن  ــو اغی ــد د ی ــا د پش ــید سر دار پاچ ــاد س ارواښ

ځوی او د سید روحاني مشر، سید محمد پاچا پنځم 

میلادي  ۲۱۱۰حسین شاه لمسی دی. سید سردار د 

کال د نومبر پـه لـومړۍ نیټـه د پشـد پـه کـلي کـې 

زیږیــدلی او خپلــې زده کــړې یــې لــه خصــوصي 

استاذانو څخه په خپل کلي کې تر سره کـړې دي. 

د نرنګ په لیسې کـې لـه سرکـاتبۍ څخـه نیـولې د 

ا د لږ وخت لپاره د مـره ورې کامدیش په ولسوالۍ کې د اداري مامور او بی

د علاقدارۍ تر سر پرستۍ پورې حکومتي دندې اجراء کړې دي. کله چې 

نـو لـږه مـوده وروسـته د خپلـې ټـولې  روسانو په هیواد خونړی یرغل وکـړ،

کورنۍ سره ناوه ګې او باجوړ ته مهاجر شو. له مجاهـدینو سره مورچلـو تـه 

د داعیـې تـر څنـګ کلـک لاړ، هلته یې شپې رنې کـړې او د خپـل ولـس 

 ودرید. 

مرحوم نه یواځی ډیر مینه ناک، میلمه پالې او د پراخـې دیـرې او حجـرې 



څښتن وو، بلکې د سرکاڼو او نرنګ په ولسوالیو کې د جرګو او مرکو سـړی 

هم وو. د خپل ښه استدلال او حاضر جوابۍ له بابته، ډیـر کـم بـه داسـې 

شوي چې په جرګه کـې د هغـه خـبره لـه پامـه غورځـول شـوې وي. سـید 

م کال د مارن په څوارلسـمه ۰۲۲۲چا د ورپيښې ناروغۍ له امله د سردار پا

په پیښور کې وفات او په پشد کې خاورو ته وسپارل شو. نومـوړي یـو واده 

کړی وو، څلور ځامن او پنځه لوڼې لري. مشر ځوی یې سید زمان شاه پـه 

کاناډا کې، سید زرغون شاه په هالنډ کې، دریم ځوی یې د پشد د نجونو د 

مدیر، سید نثار احمد شاه او کشرـ ځـوی یـې د سرکـاڼو د معـارف د  لیسې

تفتیش امر، سید صادق شاه نومیږي. زما میـرمن، د اروا ښـاد سـید سردار 

 پاچا لور ده. 

لکه څرنګه چې په پاسنیو کرښو کې یادونه وشوه، سید عـلي ترمـذي )پیـر 

ه د دغــه بابـا( د کـونړ د ټولـو پاچایـانو سـتر نیکــه بلـل کیـږي. غـواړم دلتـ

نومیالي مذهبي او روحاني ټبر لنډ تسلسل ستاسې خدمت ته وړانـدی کـړم 

چې د همدې کورنۍ لخوا ما ته راکـړل شـویدی. د پشـد ټـول سـیدان پـه 

خپلو منځونو کې یوه لویه کورنۍ او د یو نیکه اولاده ده، خو د تسلسل پـه 

دار، د خاطر به یې پیل، له ارواښاد سید سردار پاچا څخـه وکـړم. سـید سر 

سید محمد ځوی، نومـوړی د سـید حسـین شـاه ځـوی، هغـه د سـید بهـاء 

الدین ځوی، هغه د سید محمد نظی  ځوی او نوموړی د سید عبد اللطی  

« میر صاحب غازی بابا»ځوی دی. سید عبد اللطی  د سید عبدالله ځوی 

نوموړی د سید عباس ځوی او هغه د سـید جـمال ځـوی. نومـوړی د سـید 

ځوی، هغه د سید مصطفی ځوی او سید مصطفی د سید علي عبد الوهاب 

ترمذي ځوی دی. د همدې شجره نسب له مخې، د اسـلام سـتر پیغمـبر، 

محمد صلی الله علیه وسلم، د ارواښاد سید سردار او د هغه د کاکـا ځـامنو 



 څلور څلویښتم نیکه دی.

 سید جمال الدین حسني

د شخصیت، سـید محمـد سید جمال الدین حسني د پشد د سیدانو د درون

حسن پاچا ځوی او د کونړ د پخواني واکمن، سـید محمـود پاچـا کړوسـی 

لمریز کال کې د سرکاڼو ولسـوالې د پشـد پـه کـلي  ۲۱۱۱دی. نوموړی په 

کـې زیږیــدلی او لـومړنۍ ښــوونځی هــم پـه خپــل کـلي کــې لوســتې دی. 

متوسطه یې د نرنګ په منځني ښـوونځي او د لیسـی دوره یـی د څـوکۍ د 

لمریز کې د کانکور  ۲۱۲۲معیت په عالي لیسه کی پای ته رسولې ده. په ج

د بریالۍ ازموینې په پایله کې د کابل پوهنتون د ادبیـاتو او بشرـي علومـو 

کال یـې د تـاریخ او جغرافیـا لـه څـانګی  ۲۱۲۲پوهنځي ته کامیاب او په 

څخـه د لیسـانس شـهادتنامه واخیسـتله. لــه فراغـت وروسـته د نرنـګ پــه 

ســې، د ننگرهــار د ښــوونکو د روزنــې پــه عــالی مؤسســې او پشــد کــې د لی

 استاذۍ دندې ترسره کړې دی.

لمریـز کـال کــې د جرمنـي د پوتسـدم ښـار تــه لاړ او د ادارې او  ۲۱۲۲پـه 

منجمنټ په برخه کی یی زده کړی وکړې او یو کال وروسته له ډګري سره 

بیرته وطن ته راغی. د معارف د وزارت د چوکـاټ دننـه، لـومړی د کـونړ د 

ښوونې او روزنې رئیس وټاکل شو او څه موده وروسته د لغمان ولایت ته د 

لمریز کال کې یو ځل بیـا د  ۲۱۱۱رئیس په توګه واستول شو. په معارف د 

کـال پـوری همدلتـه  ۲۱۱۸کونړد ښوونې او روزنې رئيس مقرر شو چې تـر 

پــاتې شــو. نومــوړي وکــولاې شــول پــه دی نهــو کلونــو کــې د وســله والــو 

مخالفینو د ګواښونو سره سره، د کـونړ پـه لـر او بـر کـې پـه لسـګونو نـوي 

و درسي چارې لا ګړندۍ او معیاري کړي. اسـتاذ سـید ښوونځي پرانیزي ا

جمال الدین حسني، اوسمهال کومه دولتـي دنـده نـه لـري، پـه کـور کـې 



مطالعـه او د اړتیـا پـه وخـت کـې خپلـو هـم مسـلکو تـه مشـورې ورکـوي. 

نوموړی د انګلیسيـ، جرمنـي او اردو ژبـو سره بلـد دی، واده یـې کـړې؛ د 

 دی.څلورو لوڼو او دریو ځامنو پلار 

 

 شاه فقیري سید سکندر 

شهید، سید سکندر شاه فقیري د اروا ښاد څارنوال سید شیر آغا ځوی او د 

هجـري لمریـز کـال  ۲۱۱۲مرحوم سید فقیر پاچـا لمسـی دی. نومـوړی پـه 

 ۲۱۰۰زیږیدلې او لومړنۍ زده کړې یې د پشد په کلي کـې کـړې دي. پـه 

په دار المعلمین کې شـامل او لمریز کې جلال آباد ته لاړ او هلته د ننګرهار 

پنځه کاله وروسته له دولسم ټولګي څخه فارغ شو. ورپسې د قندهار عالي 

ــن   ــم ص ــې د څوارلس ــته ی ــه وروس ــل او دوه کال ــې داخ ــین ک دار المعلم

شهادتنامه ترلاسه کړه. یو کال وروسته د کابل په عالي دار المعلمـین کـې 

تنامه واخلي. نوموړي د شامل شو ترڅو د ښوونې او روزنې تخصصي شهاد

ښوونکي په توګه خپله دنده د نرنګ په لیسې کـې پیـل کـړه او لـږه مـوده 

وروسته د پیچ ولسوالۍ د ننګلام د لیسې مدیر وټاکـل شـو. بیـا د نرنـګ د 

لیسې مدیر او د معارف د وزارت د چوکـاټ دننـه د څارونـدۍ مشرـ شـو. د 

مدیر سکندر شاه یـو هغه دوستان او حتی سیاسي مخالفین ټول وايي چې 

کـال پـه لـومرۍ  ۲۱۲۱ډیر پاک نفسه، متدین او بی غرضه انسـان وو. د 

میاشت کې یو ټولې عسکر یې د شپې له خوا کور ته راغلـل او پـه ترږمـۍ 

کې یې د سرکاڼو ولسوالۍ او بیا د اسعد آباد زندان ته لـه ځـان سره یـووړ. 

ژیم له خوا شـهید څه موده وروسته څرګنده شوه چې نوموړی د کمونست ر 

 شوی دی. له شهید  څخه یوه لور او یو ځوی پاتې دي.

 سيد سليمان شاه سعادتیار



سـيد  ډیپلومات او خبریال، سيد سليمان شاه سعادتیار د ارواښاد څارنوال،

لمريز کال  ۲۱۱۰شيرآغا ځوى او د مرحوم سيد فقير پاچا لمسى دی. هغه د 

ۍ د پشـد پـه کـلى کـى زيږيـدلى او د وري په لمړۍ نيټه د سرکاڼو ولسـوال

لومړنۍ زده کړى يې د پشد ابتدائيـه ښـوونځي کـې تـرسره کـړې دي. پـه 

لمریز کال کې د کابل په حربي ښوونځي کـې داخـل او لـه فراغـت  ۲۱۰۲

سره جوخت د کابل د حربي پوهنتون په پياده پوهنځي کى شامل شو. پـه 

څانګـه کـى كال کې هندوسـتان تـه واسـتول شـو چـى د طـب پـه  ۲۱۲۲

کال د ثور د کودتـا لـه املـه يـي زده كـړې  ۲۱۲۸تحصیلات وکړي، خو د 

 نيمګړې پاتى شوې.

درې کالـه وروسـته پيښـور تـه لاړ او د مجاهـدينو سره یـې د مطبوعـاتو او 

تبلیغاتو په برخه کى کار پيل کړ. د مجاهدينو پـه عبـوري حکومـت کـى د 

په توګه وګمارل شو او په  ميډيا او مطبوعاتو په رياست کى د عمومي مدير

لمریز کى پـه اسـلام ابـاد کـى د افغانسـتان د سـفارت د سـياسي او  ۲۱۸۲

مطبوعا   چارو د لومړي سکرتر په توګه کـار وکـړ، بیـا پـه پيښـور کـى د 

افغانستان د قونسل جدال په توګه مقرر شو. د یـوې لنـډې مـودې لپـاره، 

رې پـه اسـلام آبـاد کـې د سيد سليمان شاه د طالبانو تر واکمـن کیـدو پـو 

لمریــز کــې د پيښــور  ۲۱۲۱افغانســتان سرپرســت ســفیر وو. ســعادتیار پــه 

پوهنتون څخه د انګريزي ادب او ژبې په څانګه کى خپله ماستري ترلاسه 

لمریز کې د امريكـا د  ۲۱۱۲کړه. بیا د یو رسمي تعلیمي بورس له لارې په 

پـه کـالج کـې د انګريـزي ژ  او مسـل   « NOVA» ویرجینیا ایالـت د 

ليکنو او ترجمې په رشته کـى ډیپلومـه واخيسـتله. سـيد سـليمان شـاه لـه 

م کــال راهیســی پــه واشــنګټن ډي سي کــې د امريكــا غــږ د پښــتو ۰۲۲۲

څانګې د خبري څانګې د ویاند او پروډسر په توګه کار کـوي او د ویرجنیـا 



 په ایالت کې اوسیږي.

 

 الله فریدانجنیر سید فرید 
 

پوهنمل انجنیر، سید فرید الله فرید د ارواښاد سید حبیـب الله پاچـا ځـوی 

م کال د ډسمبر په پنځلسمه د پشـد د سـاداتو پـه مشـهورې ۲۱۲۲دی؛ د 

کورنۍ کې زیږیدلی دی. لمړنۍ زده کړې یی په خپـل کـلي کـې او ثـانوي 

دی. لـه  پړاو یې د اسعد آباد په مرکزي لیسې، عمرا خان کې سرته رسولی

کانکور وروسته د کابل پوهنتون انجنیـرۍ پـوهنځي تـه لاړ او پنځـه کالـه 

وروسته یې د بریښنا د انجنیر په توګه خپل لیسانس واخیست. همدارنګـه 

یې د روسیې، هندوستان، جرمني، پاکستان، ترکیې، تایلند، مصر او اردن 

د ښـارونو  په هیوادونو کې خپل لوړ تحصیلات جاري وساتل. انجنیر فرید

او کرهنیزو انحصاراتو ته د بریښنا انرژۍ د رسولو او هم د خړوبولو کوچنیـو 

ــه برخــو کــې جــلا جــلا دوه د ماســترۍ  ــيرۍ پ زیرمــو د ســاختماني انجن

شهادتنامې تر لاسه کـړې او د انجنیـرۍ د ادارې پـه برخـه کـې د ډکټـورا 

 علمي رتبې ته کاندید دی.  

مل د علمي رتبې په لرلو سره، د ننګرهـار د ننګرهار په پوهنتون کې د پوهن

پوهنتون د خپرونې لوی مدير او په افغانستان کي د ملګرو ملتونو د یونامـا 

او یونوچــا پــه مرکــزي دفترونــو کــي د بشرــی مرســتو پــه ســکتورونو کــي د 

پروګرامونو د مشر افس او مینجر په توګـه وظیفـې اجـراء کـړې دي. دري 

چې له دغې مودې څخه اتلس کاله یې د  څلویښت کلنه کاري تجربه لري

ملګــرو ملتونــو لــه مختلفــو ادارو سره، یــولس کالــه د نړیوالــو غیــر دولتــی 

مؤسسو سره او څوارلس کاله یې د افغانستان پـه دولتـي چوکـاټ کـې پـه 



م کـال ۰۲۲۰بیلا بیلو دفترونو او سازمانونو کې دندې تر سره کړیدي. پـه 

ین کې د ستر توپان نه دوه ورځې وروسته، کې د ملګرو ملتونو لخوا په فلپا

د بیړنیو مرستو او بیا رغونی د چار سمبالي په توګـه هغـه هیـواد تـه ولیـږل 

م کال تر پایه د ملګرو ملتونـو د بشرـي ٠٣١٠ - ٠٣٣٦شو. انجنیر فرید له 

مرستو په ډګر کي پاتی شو او د پام وړ بشري خدمتونـه یـې تـرسره کـړل. 

ــد الله  ــر ســید فری ــه دري، انجنی ــګ پ ــر څن ــې ت ــې مــورنۍ ژب ــد د خپل فری

انګلیسي، روسي، اردو، عربي او جرمني ژبو پوهیږي او د کمپیوټر په نړۍ 

 کې ښه ډیر مهارتونه لري. 

 

 ډاکټر خلیل الله هاشمیان
 

د کونړ د ساداتو د منورې کورنۍ له بچیانو څخه یو هـم ژب پیژنـدونکی او 

شاه » هاشمیان دی. نوموړي د څیړونکی ارواښاد، پوهاند ډاکټر خلیل الله

له ټبر څخـه دی، نیکـه یـې لـه پشـد څخـه کابـل تـه تللـی او د « جي بابا

شاهي کورنۍ سره د نژدې اړیکو له کبله په دربار کې ګمارل شوی دی. د 

ډاکټر هاشمیان پلار، سـید محمـد سرور نومیـده، د زابـل پـه ولایـت کـې 

قلات کې پیدا شو. کورنۍ م کال کې په ۲۱۰۲حاکم وو چې خلیل الله په 

یې بیرته کابل ته راغله او د استقلال لیسه یې ولوستله. له فراغت وروسته 

د بهرنیو چارو په وزارت کې د مامور په توګه مقرر او بیا لندن ته پـه افغـان 

م کـې د کابـل ۲۱۲۱سفارت کې د دویم سکرتر په رتبه واسـتول شـو. پـه 

سانس واخیست او د اسستانت اسـتاذ پوهنتون د ادبیاتو له پوهنځي یې لی

م کال کې یې د امریکا د کولمبیا لـه ۲۱۸۱په ډول یې تدریس پیل کړ. په 

پوهنتون څخه ماستري او څلور کاله ورسته له همدغه پوهنتون څخه خپله 



ډکتورا واخیسته او وطن ته لاړ. د شوروي یرغل په پایله کې یې کلیفورنیـا 

دولتـي پوهنتـون کـې د ژب پیژنـدنې پـه  ته کډه وکړه او هلتـه یـې پـه یـو

 ډیپارټمنت کې پنځه کاله د استاذۍ دنده اجراء کړه. 

م کې یې د )آیینه افغانستان( په نوم یـوه ډیـره بریـالۍ او افغـان ۲۱۱۱په 

شموله جریده په دري، پښتو او انګریزي ژبو را وویسته چې په ډیر متوازن 

دۍ او ګړنـدۍ وسـاتله. کاله په خپل شخصي لګښت سره ژون ۰۲ډول یې 

م کال د جون په میاشت کـې د ۰۲۲۱پوهاند ډاکټر خلیل الله هاشمیان د 

خپلې ساه امانت، خالق ته وسپارلو او یو شمیر علمي او څیړنیز کتابونـه او 

په سلګونو مقالې یې را روانو نسلونو ته په میراث وق  کړې. زه )ملکـزی( 

لیکوالې ډلې د غړیتوب ویاړ  د هغې ډکشدۍ )قاموس کبیر افغانستان( د

لرم چې ارواښاد هاشـمیان د انجنیـر قـیس کبیـر، اسـتاذ فـاراني، صـالحه 

واهب، ډاکټر عبدالله کاظم، پوهنـدوئ بهانـد او نـورو علمـي شخصـیتونو 

سره پیل او دمګړۍ جریان لري. زه یې هغه لغاتونه پښتو او دري ژبو ته را 

 لري.اړوم چې اصلا عربي دي او یا عربي ځیلۍ 

 

 نرنګ سیدان د اسلامپور او 

د پشد، دره نور، اسلامپور او بر نرنګ د سیدانو ډیرې د شاه جي بابا )سید 

م کال کې په پشد کـې اوسـیدلی دی. د ۲۲۲۲احمد( لمسیان دی چی په 

م کال کې د سره رود په ۲۸۰۲نوموړي یو ځوی سید غریب نومیده چې په 

د سـید غریـب یـو زوی، سـید  سلطانپور کـی وفـات او همدلتـه دفـن دی.

م کال کې له سلطانپور څخه پشد ته د اوسیدو پـه تکـل ۲۸۱۲مصطفی په

کډه شو خـو د میـا عبـاس بابـا د لمسـیانو سره د کـورني اخـتلاف پـه وجـه 

اسلامپور/ سلامپور ته لاړ او لږه موده وروسته پـه اسـلامپور کـی وفـات او 



یو سـید غـلام رسـول  خاورو ته وسپارل شو. د سید مصطفی دوه ځامن هر

م کـال کـې لـه ۲۱۲۲ - ۲۱۲۲م او بل یی سید محمد جان ۲۱۸۲ - ۲۱۲۲

اسلامپور نه یو ځل بیا د استوګنې په نیت پشد ته راغلل، سید غلام رسول 

بیرته اسلامپور ته لاړ او سید محمد جان په پشد کې اوسیدل غوره کـړل. 

دې پيـژني، درې د سید غلام رسول پاچا چې خلک یې په میـاجي بابـا بانـ

ځامن وو: سید امیر، میر صاحب جان )شیخ پاچا( او سید غفور پاچـا چـې 

دوئ ټول په اسلامپور او بیا په دره نور کـی میشـت شـول. شـیخ پاچـا نـه 

یواځې دا چې ښه غښتلی شخصیت درلود، بلکې په عین حال کې د هډې 

یـر نفـوذ صیب )نجم الدین اخند زاده( د پنځلسو ماذونانو پـه ډلـه کـې د ډ

خاوند ګڼل کیده او د پیرنګیانو خلاف پـه غزاګـانو کـې یـې مخـکښ رول 

 لوبولی او په مومندو او شاو خوا سیمو کې یې ګرځنده جبهې درلودې. 

کله چې د هډې اخند زاده )نجم الدین( وفات شو، نو امیر حبیب الله خان 

رخـه په خپله د شیخ پاچا په دسـتار بنـدۍ او د پګـړۍ پـه سر کولـو کـې ب

واخیسته. شیخ پاچا دوه ځامن لرل؛ د یو نوم سـید مصـطفی او د بـل نـوم 

سید عباس وو او دوئ د اسلامپور څخـه د دره نـور د شـکیالۍ سـیمې تـه 

وکوچیدل او هلته میشت شول. سـید مصـطفی څلـور ځـامن درلـودل چـې 

، سید افندي مشر یې سید غریب پاچا )سید آغا جان پاچا( سید غلام علي

علي اصغر وو. سید آغا جان پاچا څلور ځامن لري؛ مشر ځوی یـې او سید 

مولانا سید عبد الوهاب دی او یو ځوی یې چې سید فاروق نومیده، شـهید 

 شوی دی.

په دره نور کې د نورو سیدانو تر اړخه یو هم د سید غریب پاچا اوښې، سید 

 حسین پاچا دی چې اصلا د لغمان له ولایت څخـه لـه ده سره د خپلـولۍ

وروسته همدلته پاتې شوې، درې ځامن لري د امریکا په متحـدو ایـالتونو 



کې اوسي. د دوئ نومونه دا دي: سید حسن پاچا د نیو جـرسي پـه ایالـت 

کې، سید غفران پاچا او سید مطی  الله پاچـا پـه کلیفورنیـا کـې اوسـیږي. 

سید حسن ښه شاعر او ولسيـ شخصـیت دی او سـید غفـران پـه ټـولنیزو 

 ې ځانګړی ځای او سټایل لري. رسنیو ک

د شیخ پاچا ورور، سید امیر پاچا چـې یـو وخـت د پـيچ حـاکم وو، د خپلـو 

ځامنو سید عبد القادر او سید عثمان په ملتیا نرنګ ته د پاتې کیدو په نیت 

بیرتــه « ســید عــثمان»لاړ. لــږه مــوده وروســته پخپلــه او مشرــ ځــوی یــی 

په بـر نرنـګ « سید عبد القادر»اسلامپور ته ستانه شول او کشر ځوی یې 

کې میشت شـو. سـید عبـدالقادر پاچـا څلـور ځـامن درلـودل: سـید محمـد 

یوس ، سید ګل، سید غلام رسول او سید غلام سرور. کله چی سـید عبـد 

القادر پاچا د خپل مشرـ ځـوی )سـید محمـد یوسـ ( د واده د تیـارۍ پـه 

مقصد جلال اباد تـه لاړ، نـو هلتـه سـخت ناروغـه او کـور تـه پـه لاره پـه 

ات او هم هلته دفن شو. دوهم ځوی یی )گل پاچـا( هـم اسلامپور کی وف

د وبا د مرض له امله په اسلامپور کی وفـات شـو. د سـید عبـدالقادر پاچـا 

پاتی اولاده په نرنگ او د سید عثمان پاچـا اولاده )سـید حسـام پاچـا( پـه 

اسلامپور کی استوګن شول. د بر نرنګ ارواښاد، سید غلام سرور پاچا شپږ 

ځامن درلودل؛ جګړن سید خلیل الله، سید قریش، سید شاه  لوڼې او پنځه

جي ګل، سید شهید الله او کشر ځوی یې سید امیر الله هاشمي نومیږي. 

مرحوم سید محمد یوس  پاچا یو ځوی لري، په ملنګ پاچا مشهور دی او 

ارواښاد سید غلام رسول پاچا یوه لور لرله، هغه هم څه موده وړاندې وفات 

 شوه.

نور کې د قلعه شاهي سیدان د کونړ د نورو سـیدانو پـه څیـر چـې د  په دره

امام حسین )رض( اولاده ده، دوئ د امام حسن )رض( لمسـیان دي چـې 



له مشهورو شخصیتونو څخه یې یو هم سناتور سید حبیب اشـنا دی او پـه 

جان آغا پاچـا سره شـهرت لـري. د امریکـا غـږ او اشـنا ټلویزیـون مشـهور 

د، سید سلیمان شاه اشـنا د همـدی ارواښـاد سـناتور لمسـی خبریال او ویان

دی. د استاذ ګل پاچا الفت کورنۍ، د سید شمس الدین مجروح کورنۍ او 

د لغمان د چار باغ سیدان، ټول په دریم نیکه کې سره یوځای کیـږي او د 

امام حسن )رض( له نسله دي. د بډیالۍ د پاچایانو بله یاده کورنۍ د سید 

ه، د پلار نوم یې سید شهزاده او نیکه یې سـید عبـد الکـریم شری  پاچا د

 نومیده چې د پشد د سید محمد نظی  کړوسی دی. 

 

 وټه پور سیدان د خاص کونړ او 

د خاص کونړ د تد په طلا په بانډه کې هم لـه پشـد څخـه راغـلي د سـید 

نظی  پاچا لمسیان اوسیږي چې ځینې یـې اوس کابـل او نـورو ځـایونو تـه 

ویدي، ولی کورونه او جایدادونه یې پخپل واک او اختیار کې پـاتې کډه ش

دي. په کلیفورنیا کې میشت زما محترم دوست، ډاکټر سید جمال الدین د 

اوله کورنۍ د »دغو سیدانو د پنځو کورنیو تفصیل په اړه ما ته داسی وویل 

سید عبد الکریم پاچا د ځوی، سید محمـد شـعیب ټـبر دی او دری ځـامن 

سید محمد حسیب، سید محمد قاسم او سید شیرین. دوهمه کورنۍ  لري:

د سید عبد الحنان ده چې د سید ابراهیم پاچا ځوی دی او هغـه هـم درې 

ځامن لري: سید جلال، سید فرید او سـید فرهـاد. دریمـه کـورنۍ د سـید 

محمد یوس  پاچا ده، هغه هم درې ځامن درلودل؛ مشر یې سید عبـدالله 

 «. حاکم صیب باندی مشهور دیپاچا دی چې په 

حاکم صیب د درې ځامنو پلار وو، نومونه یې پدی ډول دي؛ سید احسان 

الله، سید انعام الله او سید اکرام الله. د حاکم پاچا دوه ورونـه وو، یـو یـې 



سید مطی  الله دی او د سید عطاء الله په نوم یو ځـوئ لـري. دوهـم ورور 

وی لرلـو او نـوم یـې سـید عبـاد الله یې سید مصطفی وو چې هغه هم یو ځ

دی. څلورمه کورنۍ د سـید حسـین پاچـا ده، شـپږ ځـامن یـې لـرل: سـید 

افندي، سید شاه حسین، سید محسن، سید حسن، سید فدا او سید منیر. 

پنځمه کورنۍ د سید احمدي پاچا ده چې په علاقدار پاچا سره یـې خلـک 

لام عــلي، ســید عبــد پیــژني او هغــه د پنځــو اولادونــو پــلار دی: ســید غــ

الهادي، شهید سید عبد اللطی ، ډاکټر سید جمال الـدین او سـید فضـل 

 الهادي وحدت.

د وټه پور د سیدانو نیکه، سید قیوم پاچـا نومیـده چـې د بـاجوړ د ګـټ پـه 

سیمه کې اوسیده او ځوی یې ارواښاد ملک سید پاچا د کونړ وټـه پـور تـه 

ید کـاظم، سـید حسـن، سـید راغلی دی. نوموړي څلور ځامن درلودل: سـ

جعفر او سید محمد رسول. سید حسـن دوه ځـامن لـرل چـې یـو یـې سـید 

محمد او بل یې سید قاسم وو. سید جعفر د پنځو ځامنو پلار وو: سید شاه 

محمد، جګړن سید محمد حسن، انجنیر سید حسن، سید حضرـت حسـن 

نیر سـید او سید عاشق الله. سید محمد رسول هم پنځه اولادونه لرل: انج

حبیب الرسول، ډګروال سید حضرت رسول، سید غلام رسول همت )غـلام 

 پاچا( ډاکټر سید عبد الرسول او سید اغا پاچا. 

د مفتش سید جان پاچـا، »باید یادونه وکړم چې د اسعد آباد په یارګل کې 

سـید غـلام »په ډنډونو کـې د « سید حبیب شاه او سید سکندر شاه کورنۍ

کـورنۍ او د چغساـی پـه دوشـاخیلو کـې هـم د « پاچـاعلي او نبي جـان  

ساداتو څو ګوتې په شمار کورنۍ اوسیږي. په دانګام او اوغز باغ کـې هـم 

د پاچایانو څو کورنۍ آبادې دي چې نیکونه یې د ډیورنډ له هغې خوا نژدې 

 یوه پیړه وړاندې دلته را کوچیدلي او میشت شوي دي.



 سیدان  بهسودو د نورګل او 

عباس بابا له کړوسیانو څخه یـو هـم سـید اشرف پاچـا دی چـې دوه د میا 

ځامن یې درلودل، یو یې سید جلال او بل یې سید غلام صدیق نومیده او 

له پشد څخه د نورګل سیمې ته تللې او هلته آباد شـوي دي. سـید جـلال 

پاچا د دوه ځامنو پلار وو، هر یو سید عمر پاچا او سید بابا پاچا. سید عمـر 

ا درې ځامن درلودل: سید عثمان، جګړن سید حسن او ډګـروال سـید پاچ

محمد حسن پاچا. سـید بابـا پاچـا بیـا څلـور اولادونـه لـرل: ډګـروال سـید 

 حسین، ډګرمن سید مصطفی، تورن ګل پاچا او ډګرمن سید آقا. 

د سید اشرف پاچا دویم ځوئ سید غـلام صـدیق پاچـا وو چـې لـه نورګـل 

سیمې ته لاړ او هلته میشت شو. له هغـه څخـه  څخه د ننګرهار د بهسودو

دوه ځامن پاتې شول، اول سید اکـبر پاچـا چـې د څلـورو ځـامنو پـلار وو: 

څارنوال سید غلام فرید، معلم سید لطی ، ډاکټر سید قاسم او ډاکټر سید 

داود. دوهم ځوئ یې سید کریم پاچا نومیده چې پنځه ځامن لـري: معلـم 

اچا، ډاکټر سـید بهـاء )د ننګرهـار د طـب اسـتاذ( سید امیر پاچا، سید آقا پ

انجنیر سـید عبـدالله پاچـا او سـید جـمال پاچـا چـې پـه وروسـتیو پارلمـاني 

انتخاباتو کې له ننګرهـار څخـه ولسيـ جرګـي تـه کاندیـد وو. زه لـه خپـل 

محـترم دوسـت، انجنیـر سـید عبـدالله څخــه مننـه کـوم چـې دغـه پاســني 

 معلومات یې ما ته راکړل.

 

 

 څوکۍ سیداند 

کورنۍ میشتې دي چی یوه  ېد کونړ د څوکۍ په ولسوالۍ کی د سیدانو در 



یی د میاعباس بابا، بله یی د شاه جي بابا او دریمه یی د میرزا شاه بابا لـه 

کورنیو سره تړاو لري. د مرحوم سید پاچا کورنۍ چـي غـور نیکـه یـې سـید 

د د اتلسـمې پیـړۍ احمد نومیږي، د میا عباس بابا لمسی دی. نوموړی سی

په سر کي د پشد څخه د ساپو د غوښتنی په اساس، د سـتانی پـه توګـه د 

څــوکۍ ولســوالۍ د شــلوټۍ کلــی تــه کــډه شــوی دی. د ســید احمــد دری 

لمسیان هر یو سید اعظم پاچـا، سـید درویـش پاچـا او سـید امـبر پاچـا پـه 

کورنیو ویشل شويدي. سید پاچا څلور ځـامن درلـودل: ډګـروال سـید ګـل 

پاچا، مل پاسوال سید ګل اغا پاچا، جګړن سید جـان اغـا پاچـا او ډاکټـر 

او په څوکۍ،  سید شیر اغا پاچا دوئ ټول د عالي تحصیلاتو خاوندان دي

، د میرزا شاه بابا د کورنۍ جلال اباد او کابل کی استوګنه لري. همدارنګه

ه عمـراني مخور، ارواښاد ډګروال سید پهلوان عمراني او د هغه لور، انیسـ

 چې له ننګرهار څخه د شوری وکیله ده، د یادونې وړ دي.

 



 

 بنسټګر کې د پنج پیري او سلفي غورځنګونو  په کونړ 

 )شیخ جمیل الرحمن(
 

د کونړ د اغیزمنو مذهبي سیاستوالو په سر کـې، 

د شهید مولـوي محمـد حسـین اخونـد زاده نـوم 

راځي. ارواښاد د هجرت او جهاد په مهال، خپل 

نوم په شیخ جمیل الرحمن باندې بدل کړ او پـه 

لږ وخت کې د شهرت او قـدرت لـوړې زینـې تـه 

وخوت. هغه په افغانسـتان کـې لومـوړی د پـنج 

ځنګ او بیا وروسته د سلفي یـا پیري مذهبي غور 

د عوامو په اصطلاح د وهابي عقیـدې سرلارې ګڼـل کیـږي. نومـوړی پـه 

میلادي کال کې د کونړ د پیچ درې د ننګلام په کلي کـې دنیـا تـه  ۲۱۱۱

سترګې وغړولې، په اوه کلنۍ کې یې دیني تعلیم پیل کـړ. لا ځلمـوټی وو 

ه کـړه. هلتـه یـې پـه چې خاص کونړ ته لاړ او ورپسې یې پیښـور تـه مخـ

مختلفو مدرسو کې شرعي علوم ولوستل، مګر د مولانـا محمـد طـاهر پـنج 

پيري مشهوره مدرسه یې د فکري او مذهبي لید لوري شاخص بلل کیږي. 

هغه په دې لاره کې یواځې نه وو، مولوي سعید، مولوي ابـراهیم، مولـوي 

غـلام حیـدر،  غلام رباني، مولوي فقیـر الله، مولـوي احسـان الله، مولـوي

مولوي بصیر، ملا ګـوډ )محمـد وکیـل( مولانـا فـید محمـد او د مولـوي 

رحمت جمال په څیر عالمان یې تر څنـګ ولاړ او د همـدې لارې لارویـان 

 وو.

محمد داود د جمهوریت په لـومړي کـال  مولوي حسین د شهید ولسمشر،



اټ دننه کې بیرته کونړ ته راستون شو او د حنفي او دیوبندي اصولو د چوک

پـه خـلاف « د شرک، خرافاتو، بدعتونو او قبر پرستۍ» یې د دوئ په وینا 

اواز پورته کړ. دغه اصلاحي غورځنګ په شروع کې له توند ولسي غبرګون 

سره مخ شو چې د حکومت د نا لیدلي ملاتړ څخـه بـرخمن وو. پـه دوئ د 

 ې ولګیدې،لا مذهبو، غیر مقلدو، د پاکستان د ګوډاګیانو او جاسوسانو ټاپ

خو په مزه مزه دغه تونده څپه غلې شوه. مولوي جمیل الرحمن، که یو پلو 

ته دیني عالم او د خپل ځانګړي فکر خاوند وو، نو پـه عـین حـال کـې یـو 

سیاسي فعال هـم وو. د اعلیحضرـت ظـاهر شـاه د واکمنـۍ پـه وروسـتېو 

بـات د پارلماني سیالیو کې یې ځان ولسي جرګې ته کاندیـد کـړ، خـو انتخا

 چپې درې، سید محمد وګټل. 

م کــال کــې د ګلبــدین حکمتیــار تــر مشرــۍ لانــدې د اســلامي ۲۱۸۰پــه 

ځوانانو له غورځنګ سره مل او پنځـه کالـه وروسـته د کـونړ لپـاره د حـزب 

کـال د  ۲۱۲۱اسلامي مشر وټاکل شو. کلـه چـې د اسـمار غرنـی غونـډ د 

مشرۍ له مجاهدینو زمري په پنځمه، د ډګروال عبد الروف خان صافي په 

سره مل شو، نو د دغو بیدریغه وسلو او مهماتو ډیره برخه ذخیرې او د هغو 

ویــش د مرحــوم جمیــل الــرحمن او ارواښــاد کشــمیر خــان پــه لاس کــې 

پریوت. ما په خپله د دغه غونډ پنځه تنه بندیان عسکر د حزب اسـلامي د 

باډیـل پـه  قومندان، مرحوم ملا عبدل په جهادي مرکز کې ولیـدل چـې د

غازي خان غونډې کې یې جوړ کړی وو. څو ورځـې وروسـته دغـه بنـدیان 

 آزاد او خپلو ولایتونو ته د تګ اجازه ورکړل شوه. 

له حکمتیار سره د ژور اختلاف او سعودي شیخانو سره د نـژدی اړیکـو پـه 

پایله کې، شیخ جمیل الرحمن له حزب اسلامي څخه خپله لاره جدا او په 

کـال کـې یـې پـه پیښـور کـې د ځـان لپـاره نــوی « م۲۱۱۲»لمریـز  ۲۱۲۲



ګونـدونو پـه  مذهبي ګوند جوړ کړ. دغـه ګونـد د نـورو جهـادي او سـیاسي

خلاف، حتی نوم یې هم په عـربي ژبـه دی )جماعـِ الـدعو  الـی القـران 

والسنِ(. د څو میاشتو دننه، د عربي خلیج شتمنو شیخانو او دولتي خیریـه 

ې پرانیستې او د بی توله پیسو شین لیکې بـوجۍ مؤسسو ورته خپلې درواز 

پیښور ته راورسیدی. مرکزي دفـتر یـې پـه اربـاب روډ کـې پرانیسـت او د 

افغان مهاجرینو په کمپونو کې د دعوت او تنظیم مرکزونو خپل کـار شروع 

کړ. د لسګونو جهادي جبهو او د مهاجرینو د ګـڼ شـمیر کمپونـو د شـتون 

او افغان کمشدۍ دغه مـذهبي جماعـت د  سره سره، د پاکستان حکومت

 سیاسي ګوند په نوم په رسمیت ونه پیژندلو. 

ځینی څیړونکي په دې باور دي چې مولوي غلام الله رحمتـي کنـدوزي )د 

جماعِ الدعو  مرستیال( د هیواد په شمال کې د سلفي حرکت مخکښ او 

شـمس د پنج پیري مکتب اصلي څیره ده. نوموړي په پيښور کې د مولوي 

الــرحمن ســلفي سره د الجامعــِ الاثریــِ پــه نــوم یــوې مدرســې کــې درس 

ورکولو چې بیا وروسته دغه مدرسه د عربانو د مالي کومکونو له برکته ډیـره 

پراخه شوه. څو کاله وروسته سلفیانو د پیښور په ختیځه څنـډه کـې اسـلام 

 آباد ته د عمومي سړک پـه غـاړه څمکنیـو کـې د امـام بخـاري پـه نـوم یـو

پوهنتون جوړ کړ. دغه پوهنتـون اوس مهـال پـه زرګونـو محصـلین او پـه 

لسګونو استاذان لري او په لرې او برې پښتونخوا کې د سلفي عقیدې تـر 

 ټولو ستر تعلیمي او تربیوي مرکز ګڼل کیږي. 

م( کې د شوروي لښـکرو ۲۱۱۱لمریز کال د وږي په میاشت کې ) ۲۱۲۸د 

ولایت وو چې د مجاهدینو لاس ته ولوید. د کونړ لومړنی  له ماتې وروسته،

اوو جهادي تنظیمونو لـه خـوا یـوه د مشرتـابه شـوری جـوړه شـوه چـې هـر 

ــوط  ــلامي مرب ــت اس ــودل او د جمعی ــتازي درل ــه اس ــیم درې درې تن تنظ



قومندان، مولوي غلام رباني نورستانې یې والي وټاکلو. پـه همـدی وخـت 

ولـوی احسـان الله یـې والي کې سلفیانو هم جلا موازي شوری جـوړه او م

اعلان کړ. د اوه ګوني شوری مجاهدینو د مره ورې حاجي حضرت رحمان 

خپــل مرســتال تعــین کــړ او ســلفي مجاهــدینو حــاجي روزی خپــل معــاون 

وټاکه. دوه کالـه وروسـته د کابـل لـه خـوا د جمعیـت اسـلامي بـل اړونـده 

 کـړ. کـال لا قومندان، د وټه پور استاذ محمد علي د والي په توګه معرفي

م کال کـې ۲۱۱۲پوره نه وو چې حالات د سلفیانو په ګټه تمام شول او په 

مولوي جمیل الرحمن تر خپلې مشرۍ لاندی په کونړ کې اسلامي امـارت 

او کابینه اعلان کړه. په دی نوي تشکیل کې مولوي عبد الرحمن د امارت 

ي حـزب هـم مرستیال او حاجې روزی د کونړ والي وو. د حکمیتـار اسـلام

خپله اداره اعلان کړه، د کوم تر مخه چې مولوي فقیـر الله نورسـتانی یـې 

 مشر او مولوي محمد هاشم منیب یې مرستیال وو.

جماعِ الدعو  الی القران والسنِ د خپل قلمرو لاندې سـیمو کـې پاټكونـه 

له مينځه يوړل، د شرعي حدودو د پلي کولو هڅـه یـې وکـړه چـې قـاتلين 

کارو ته د شرعي قوانینو له مخې سزا ورکړل شي. په مخدره قصاص او زنا 

موادو، حتی په نصوارو او سـگريټو یې بندیزونه ولګول او دغه توكي یې له 

بازارونو څخه را ټول او وسوځول. لـږه مـوده وروسـته، د حـزب اسـلامي او 

سالار  سلفیانو د ګوند په مینځ کې سختي جګړې پیل شوې او په سرکاڼو،

وپچي او د چغه سرای په اړونـده سـیمو کـې خـونړۍ نښـتې وشـوې باغ، ت

کومې چې د غټې جاني او مالي بربـادۍ لامـل وې. د حـزب اسـلامي یـو 

مشهور قومندان، ناې د لغمان له ولایت څخه د خپلو سلګونو وسـله والـو 

په مټ د سرکاڼو په ځینو کلیو باندی بریدونه وکړل چې مرګ ژوبله یې هم 

م کال د اپریل په شلمه د اسعد آباد په ښار کې یوه زوروره ۲۱۱۲درلوده. د 



په دې پيښه کې د سلفیانو زیات غړي، خواخوږي او ولسي  چاودنه وشوه،

وګړي ووژل شول. سلفیانو د تور ګوته حزب اسلامي ته ونیوله، کومه چـې 

حکمتیار په قاطعیت سره رد کړه. البته شيخ جميل الـرحمن پـه دغـو شـپو 

خپله په باجوړ کې اوسیده او کونړ ته لـه تـګ څخـه یـې ډه ډه ورځو كي پ

 کوله. 

 د شیخ جمیل الرحمن شهادت

د جماعِ الدعو  الی القران والسنِ د مشر، شیخ جمیل الرحمن قاتل )ابـو 

صهیب( عبدالله رومي نوميده او په خټه مصری وو. ما له قاتل سره مـازې 

د غرمې د ډوډۍ په مهـال د دوه ورځې وړاندې، یعنې د چار شنبې په ورځ 

پـه « البنیان المرصوص»استاذ سیاف د اتحاد اسلامي د میاشتینۍ مجلې 

دفتر کې ولیدل. دغه مجله چې زه یې هم د لیکوالې ډلـې غـړی وم، دوه 

دفترونه درلودل، یو یې په آبدره روډ کې، دوهم یې په هجرت کلي کې وو 

دغه مجله د یو مصري  چې د چیراټ خوا ته د پبو په دښتې کې جوړ دی.

او بل سـوډاني ژورنالسـت لـه خـوا پـه ډیـر عـالي تیـراژ او رنګـه صـحافت 

خپریدلــه او پــه عــربي نــړۍ کــې یــې پــه زرګونــو لوســتونکي او مینــه وال 

د څـه مـودې راهیسـې  درلودل. ابو صهیب به د دیرشـو کـالو پـه عمـر وو،

ې بـه د ذهني مرید وو. غلی او مستانه مزاجـې ځـوان وو؛ پـه پيښـور کـ

عربانو په مختلفو مهمانخانو او دفترونو کې اوسیده. وخت نا وخته به یې د 

 البنیان المرصوص مجلې دفتر ته سر راښکاره کړ.

م كال د اگست په دیرشمه د جمعي په ورځ، پـه داسـې حـال کـې ۲۱۱۲د

شيخ جميل الرحمن باندې د الله اكبر په ویلو سره د تمـانچې ډزې وکـړې 

كلن شیخ جمیل الرحمن ځای  ۲۰انځه لپاره تیاري نیوله. چې ارواښاد د لم

په ځای ساه ورکړه، د نوموړي امنیتي کسانو پرته له ځنډ او جنایي تحقیق 



څخه پـه عبـدالله رومـي باړونـه وچلـول او د مـاجرا د څیړنـې او انګیـزې د 

معلومولو پرته، قاتل ووژل شو. د جماعِ الدعو  شهید مشر په بـاجوړ کـې 

ــه ــار  خــاورو ت ــي چــې د ننګره ــوي ســمي  الله نجيب وســپارل شــول او مول

 اوسیدونکی دی، د هغه ځاي ناستی او خلیفه وټاکل شو.

 

 ما لیدنېځله شیخ جمیل الرحمن سره 

له شهید شیخ جمیل الرحمن سره ما څو ځلې لیدلي وو. لـومړی ځـل کلـه 

چې موږ د غوایي د خونړۍ کودتا په لومړي کال پیښور ته کډه وکړه، زه او 

زما د ماما ځوی او زما همزولی، الحاج امین الله امین د هغه د لیدلو لپـاره 

شمیر په کوهاټ روډ کې د مولوي صیب کور ته ورغلو. دغه وخت ډیر کم 

خلک مهاجر شوي وو چې زیاتره یې له کونړ نه راغلي وو. یوه وړه غوندې 

حجره وه چې دوئ بیټک بللـه. شـنه پلاسـتیکي سـطرنجۍ غوړیـدلې وه، 

برګ برګ دوه درې توشکونه او څو دانې بالښتونه هم د دیوال ته خـوا تـه 

 ایښودل شوي وو. موږ دواړه چې دغه مهال مو عمرونه له شلو کلونو څخه

کم وو، د ډیر تاوده او له احترام څخـه ډک هـرکلي سره مـخ شـو او خپـل 

ځانونه راته بیخي سپین ږیري ښکاره شول. موږ یې هـم علـم تـه تشـویق 

کړو او هم یې ځینې نصیحتونه راته وکړل چې په دغې مرحلې کـې مـوږ د 

جهادي ګوندونو پـه مـنځ کـې څـومره پـه احتیـاط ګامونـه واخلـو او څـوک 

 . انتخاب کړو

م کال کې د مدینې منورې په پوهنتون ۲۱۱۰په دوهم ځل مې ارواښاد په 

کې ولید چې زه د تاریخ او ژورنالیزم د پوهنځي د دریم صن  محصـل وم. 

ډیر زیات خوشحاله شو او د نورو افغان محصلینو د شمیر او له هغوئ سره 

د لیدنې د فرصـت برابرولـو غوښـتنه یـې را څخـه وکـړه. پـه آخـر ځـل مـی 



نوموړی د جنازې په کټ کې ولید چې د ابو صهیب په لاس شـهید شـوې 

وو. ډیره ګڼه ګوڼه وه، د هر سیاسي ګوند او جهادي ډلې اسـتازي راغـلي 

وو. د زرګونو په شمیر کې، بـاجوړ میشـتي مجاهـدین او مهـاجرین هـم را 

غونډ شوي وو. چا د غچ او انتقام خبرې کـولې او چـا د هغـه د کـورنۍ پـه 

قادونه کول چې ولې یې د قاتل په وژولو کې بیـړه کـړې او شـواهد غړو انت

 یې له منځه یووړل؟ 

شیخ جمیل الرحمن په دې باور وو چې د هر راز مذهبي او فقهي اختلاف 

حل او فصل، باید د سل  صالحینو د عمل په هنـداره کـې ولټـول شي. د 

لکـو افراطـي زیارتونو، تعویذونو، تصوف، پیرانـو او مریـدانو پـه هکلـه د خ

عقیدې باید اصلاح شي. له بله پلوه، د نن ورځې تعلیم یافته ځـوان نسـل 

هم په دې اند دی چې هرڅه ته د مذهب له زاویې کتل، د ټولو مشکلاتو 

د حل کنجي نه ده. په مقابل کې، حنفي مذهب تـه پابنـد دینـي عالمـان د 

توافـق نـه تقلید او تصوف په اړه د شیخ جمیل الرحمن له نظـر سره هـیڅ 

لري او فکر کوي چې مذهب د هرې ستونزې ځواب لري. د مذهبونو ستر 

امامان د دې امت سر لاري او د هغوئ پیروي لازمي ده. زموږ پـه سـنتي 

 او دودیزه ټولنه کې د غیر مقلدینو لپاره ځای نه شته.

د سلفي مکتب لارویان انګیري چې نظریا  لید لوری او مذهبي اختلاف 

دي انتخاب او مسئولیت دی. د مذهب لـه اصـولو سره تـګ او د هر چا فر 

نه تګ، کومه نوې خبره نه ده، بلکې د مقلد او غیر مقلـد لانجـه د اسـلام 

له دوهمې پیـړۍ څخـه را روان سرخـوږی دی. تـاریخ ګـواه دی چـې پـه 

مذهبي چارو کې افراط، د اسلامي امت د کمزورۍ د سترو لاملونـو څخـه 

په خپلې سلفي عقیدې او غیر مقلد نظر بانـدی  دی. شهید جمیل الرحمن

کلک ولاړ وو. په لږې مودې یې وکولاې شول بې حسـابه خلـک د خپلـې 



نظریې په منلو قان  او همنظري کړي. له نوموړي سره اخـتلاف، منـل نـه 

خــو نومــوړی ډیــر حــاضر جــوابی عــالم،  منــل پــه خپــل ځــای وزن لــري،

شه به یې خوله له خندا ډکـه او سیاستوال او په وطن مین انسان وو. همی

 په ساده کونړۍ لهجې به یې خبرې کولې.

 پنج پیریان څوک دي؟

یو ډیر عجیبه او له معنـوي  پنج چې په دري ژبې کې پنځو ته ویل کیږي،

راز څخه ډک عدد یا شـمیره ده. مـثلا پـنج شـیر زمـوږ د هیـواد یـوه ډیـره 

ستان د سـیاسي واکمنـۍ ښکلې دره او په وروستیو دریو لسیزو کې د افغان

امتیـازاتو څخـه برخمنـه  او عسکري ځواک اصلي ټاټوبی او له ټولو مـادي

دره ده. پنجاب په پاکسـتان کـې د پنځـو سـیندونو او زرخیـزو سـیمو هغـه 

پراخــه صــوبه )ایالــت( دی چــې د دغــه هیــواد د شــپیته ســلنې د نفوســو 

ک او ترڅنــګ، د خپــل اســتقلال او جوړښــت راهیســی تــر نــن پــوری د وا

قدرت وارث او بی سیاله سیال دی. پنج قطب د هند په ستره وچـه کـې د 

پنځو مشهورو صوفي قطبونو او اولیاوو، هر یو خواجه قطب الدین، خواجه 

بهاء الدین زکریـا  معین الدین چشتي اجمیري، نظام الدین اولیاء دهلوي،

. د اسلام ملتاني او فرید الدین ګنج شکر )لاهوري داتا( خاوره ګڼل کیږي

بناوې، د شهادت کلمه، لمونځ، روژه، زکات او حج هم پنځه دي او په شپه 

او ورځ کې، د فرض لمونځونو شـمیر هـم پنځـه دی. د پـنج پیـر سـیمه، د 

خپلې جغرافیا او مذهبي رجحان له مخې، د لرې او برې پښتونخوا د نـورو 

د حنفـي  سیمو په څیر، په کونړ کې هم ځانګړی نـوم او اغیـز لـري. دغـه

فقهې او د یوبندي مسلک دننه مذهبي غورځنګ، د کونړ د پنځو عالمانو له 

 خوا ځايي خلکو ته وپيژندل شو او په ولس کې یې ریښې وغزولې. 

د افغانستان په ګډون، د هند د لویې وچې پـه اکـثرو رواجـي ټولنـو کـې د 



تصوف کـوم لاره وی چـې څـه ناڅـه ظـاهري زهـد او تقـوی ولـري، هغـه 

ش، ملنګ، بزرګ، پیر، ستانه، مخدوم، خلیفه او مرشد ګڼل کیـږي. دروی

ښایي له همدې نظریې سره د مخالفت امله، د کوزې پښتونخوا د پنج پیر 

ــلعې  ــوابۍ د ض ــې د ص ــیمه چ ــه س ــري. دغ ــهرت ل ــانګړی ش ــه ځ منطق

کیلـومترې پـه واټـن  ۱۱اړوند ده، د پيښور شمال ختیځ تـه د « ولسوالۍ»

اوسیدونکو شـمیر اتلسـو زرو تـه رسي؛ د سـمندر لـه  پرته ده،. د پنج پیر د

متره لوړه ده؛ غو  اکثریت یې یوسفزي؛ حنفي مذهبي  ۱۱۲سطحې څخه 

او نسبتا تعلیم لرونکي پښتانه دي. د پاکستان په تاریخ کـې لـومړنۍ ډګـر 

جداله، میرمن نګار جوهر هم پنج پیرۍ ده. ځینی مؤرخین په دی اند دي 

« پـنج پانـدو»د هندوانو یـوه سـپیڅلې سـیمه وه  چې پنج پير په اصل کې

بلل کیده. بیا وروسـته د مسـلمانانو لـه خـوا پـه پـنج پیـر بدلـه شـوه او پـه 

کلونو کې د مولانا محمد طـاهر د مـذهبي غورځنـګ لـه املـه  ۱۲وروستیو 

 ډیره مشهوره او د کورنیو او بهرنیو رسنیو پاملرنه یې ځان ته را اړولې ده. 

هر پنج پیری چـې د خپلـو پلویـانو پـه مـنځ کـې پـه شـیخ مولانا محمد طا

م کال کې زیږیـدلی، پـلار یـې غـلام ۲۱۲۲القران باندې شهرت لري، په 

نبي خان او د نیکه نوم یې آص  خان وو. د مولانا فضل واحد ترنګـزي او 

مولانا نصیرالدین غورغوشـتو څخـه یـې د تفسـیر او حـدیثو دورې وکـړې. 

کې پـه پـنج « م۲۱۱۱»ړیدو نهه کاله وړاندې، په مولانا د پاکستان له جو

پیر کې د خپلې دینـي مدرسـې بنسـټ کیښـود او پـه لـږ وخـت کـې یـې د 

شهرت اوازې د مردان او چارسدې له هوارو او شنو جلګـو څخـه د ملکنـډ، 

سوات او بونیر غرنیو سیمو ته ورسیدې. له دولسو څخه زیات کتابونـه یـې 

م القـرآن، العرفـان في أصـول القـرآن، ولیکل چې مرشد الحـيران الى فهـ

النشاط عن حيلِ الإسقاط، ارشاد الانام فى تـر  الفاتحـِ خلـ  الإمـام أو 



م کال د مارن په یو ۲۱۱۸حقيقت مودودي یې د یادولو وړ دي. نوموړی د 

 دیرشمه نیټه وفات او په خپل کلي کې خاورو ته وسپارل شو.

ړي تفسیر او ترجمې اغیز ډیـر ژر د مولانا طاهر له خوا د قرانکریم د ځانګ

بنګلـه دیــش، هندوسـتان او د افغانســتان ختیځــو او شـمالي ولایتونــو تــه 

سرایت وکړ چې پیل یې د کونړ له ولایت څخه وو. شـیخ جمیـل الـرحمن 

)مولوي حسین( د پیچ مولانا احسان الله، د نرنګ حاجي ګل احمد خان، 

صیر شیګلی د پنج پیـري د سرکاڼو مولوي شمس الرحمن او مولوي عبدالب

مکتب، پنځه داعیان ګڼل کیږي. پنج پیریان خپل ځانونه د حنفي فقهـې 

هڅې یې » پابند او د دیوبندي مدرسې پیروان بولي. دوئ دعوه لري چې 

د عقیــدې د اصــلاح او د خرافــاتو، بــدعتونو او مشـرکـانه عقایــدو د ســمولو 

پـه ټولنـه کـې د قـبر لپاره، یوه علمي، فکـري او غیـر سـیاسي مبـارزه ده. 

پرستۍ، په جنازو کې د اسقاط او خیراتونـو ویشـل، پـه تعویـذ او څښـتونو 

باندې د ناروغ درمل کول، یا علي، یا پیره بابا او یا غوث الاعظم دستګیره 

رارسیږه، نعرې د توحید د سپیڅلې عقیدې سره نیغ پـه نیغـه پـه ټکـر کـې 

د کفر او شرک دائرې تـه دي؛ که د زړه له اخلاصه وویل شي نو مسلمان 

پنج پیریان تر ډیره ځایه هڅه کـوي چـې پـه سـیاسي مسـائلو، «. ننباسي

ګوندونو او بحثونو کې ځانونه په څنګ کې وسا  او د خپلې داعیې لمن د 

فقهی او مذهب له محدودې څخه بهر نه کړي. مفتي منیر شاکر یـې نـن 

ر وخـت د خپلـې سبا تر ټولو مشهور او حتی جنجالي مشر ګڼل کیـږي، هـ

سیمې له پیرانو، ملایانو او متصوفینو سره په مناظرو او بحثونو بوخت وي. 

نوموړی په ټولنیزو رسنیو کې ډیر لیدل کیږي او د ګڼ شمیر مخـالفینو پـه 

 شان، زښته زیات دوستان او پلویان هم لري.

 



 آیا وهابیان، سلفيان دي؟

رعیـِ ښـار نـه یـواځې د په سعودي عربستان کې، د النجد امـارت او د الد

شاهي کورنۍ د واکمنۍ اصلي ټاټوبي ګڼل کیږي بلکې د وهابي غورځنګ 

د عین توری پـه » لومړني مرکزونه او پخې کلاوې هم دي. د العیینه ښار 

کیلو مـترۍ پـه  ۱۲چې د ریاض شمال لویدیځ ته د « پيښ لوستل کیږي

لوهــاب واټــن پــروت دی، د دغــه غورځنــګ د بنســټګر، محمــد بــن عبــد ا

النجدي پلرنی کلی او د بنو تمیم د قبیلې سیمه ده. محمد بن عبد الوهاب 

م کال کې پـه العیینـه کـې زیږیـدلی او پـه لـس کلنـۍ کـې یـې ۲۸۲۱په 

قرانکریم حفک کړیدی. د خپلې ځـوانۍ پـه درشـل کـې د زده کـړو لپـاره، 

لومړی مکې مکرمې بیا مدینې منورې او ورپسـی د عـراق بصرـې تـه لاړ. 

وړی په ځیني فقهي مسائلو کې د امام حنبل د مذهبي اصولو سره روان نوم

بریښي، خو حقیقت دا دی چې هغه د هیڅ تقلیـد او مـذهب قایـل نـه وو. 

محمد بن عبدالوهاب خپل ځان د قرانکریم، نبـوي سـنتو او سـل  صـالح 

پیرو او د تقي الدين احمد ابن تيميه )شیخ الاسلام( د فکري او عقیـدوي 

ــه لیکــې لا  ــه پ ــن تيمي ــولي. اب ــه ۲۰۲۱ره وی ب م كــال كي زېږېــدلى او پ

 م كال کې په دمشق کې وفات شوی دى.۲۱۰۱

محمد بن عبد الوهاب د آل سعود د سیاسي، مـالي او قبیلـوي ملاتـړ او د 

خپلې ژبې د فصاحت له برکته، په خپلې دعوې او داعیې کې تر ډیره ځایه 

دویـم خلیفـه، عمـر فـاروق  کامیاب شو. ویل کېږي چې په العېنيه کـې د

رضي الله عنه د ورور، زېد بن الخطاب قبر چې د مسـېلمه کـذاب سره پـه 

جنګ کې شهید شوی، په دی بهانه له خاورو سره برابر کـړ چـې هلتـه بـه 

خلــک د دعــا لپــاره ورتلــل. د ده لــه نظــره هغــه شرک او بــدعت وو، ولــی 

له دغـې پيښـې سلفیان دغه روایت ته د شک او تهمت به سترګه ګوري. 



وروسته، د النجد معتبرو قبائلي مشرانو هغه له سیمې څخه وشړلو او دیتـه 

اړشـو چــې بیرتــه بصرــې تــه ولاړ شي. هلتـه یــې واده وکــړ او پنځــه کالــه 

وروسته، د محمد بن سعود په ملاتړ او مرستې بیرته د ریاض، الدرعیه تـه 

ړون وکړ چـې م کال کې ت۲۸۰۰راغی. محمد بن سعود او عبد الوهاب په 

د وهاب کورنۍ به د آل سعود سره پـه واک کـې شريکـه وي. سیاسـت او 

» واکمني به د آل سعود وي او دعوت، قضا، فتوی او تعلیم به د آل شیخ 

اوس د دغه تړون نژدې درې سوه کاله وشول «. عبدالوهاب د اولادې وي

م کـال د جـون ۲۸۱۲مګر بیا هم په خپل ځـای پـاتې دی. عبـدالوهاب د 

مياشت کې په الدرعیه کې مړ شو، خو د فکر، مبارزې او عقیدې اغیز یې 

 نن تر بل هر وخت زیات د اسلامي نړۍ په لمن کې محسوسیږي.

په لویدیځ کې ځینی سیاسي څیړونکي او مستشرقین په دې انـد دي چـې 

محمد بن عبدالوهاب د انګلستان له خوا هڅـول شـوې وو ترڅـو عـثماني 

ړنگ کړي. پـه نـړۍ کـې د وهابیـانو سره د عقیـدوي سلطنت کمزوری او 

دا نيوکې هم کیږي چې دوئ د اسلامي تاريخ د تمدن  اختلاف تر څنګ،

د اثارو په ړنگولو او ټولنو کې د مذهبي اختلافاتو په زیـاتولو کـې پـارونکی 

رول لري. ځینو بی طرفـو مؤرخینـو دا هـم لـیکلي چـې نومـوړي پخپلـه او 

منوره او مکه مکرمه کې د اسلامي تاریخ د لـومړۍ او پلویانو یې په مدینه 

دوهمې پیړیو په لسګونو زیارتونه، جوماتونه او نور آثار له منځه یووړل چې 

ګوندې هلته خلک د تبرک او دعا لپاره ورتلـل. پـه داسـی حـال کـې چـې 

همدا نن په ریاض او د حجـاز پـه نـورو سـیمو کـې د آل سـعود د واکمنـې 

او قصرونه پـه ډیـر ویـاړ او ځـانګړې پـاملرنې سره د  کورنۍ تاریخي توکي

 ملي میراث په توګه ساتل کیږي او څوک یې بدعت نه ګڼي.

د سل  معنی: د لغت له پلوه مخکنی، اولنی او پخواني ته ويل کېږي. خو 



کله چې خبره د عقیدې او مـذهب پـه چوکـاټ کـې مطـرح کیـږي، بیـا ور 

عین، د مـذهبونو امامـان او د څخه مطلب د رسول الله )ص( صـحابه، تـاب

احادیثو راویان دي. څرنګه چې دوئ د اسلامي امت په کچه نیک، موحد 

او په دین ټینګ ولاړ شخصیتونه دي او د حضرـت پیغمـبر لـه زمـانې سره 

نژدې تیر شوي، نو سل  صالحین بلل کیږي. په یـو حـدیث شریـ  کـې 

غوره خلـک  -یلونهم خیر الناس قرني ثم الذین یلونهم ثم الذین » راغلي 

« پیړۍ کې دي، بیا هغه چې پـه دوئ پسـې دي ېهغه دي چې زما په د

سل  صـالحین داسـې امتیـان وو چـې الله تعـالی د خپـل رسـول )ص( د 

ملګرتیا او د هغه د دین د خورولو لپاره چاڼ او غوره کړي وو. د هغه سنت، 

 وو.  اخلاق او لاره یې خپله کړې وه، په سمه او سیده لارې روان

داسې انګیـري هرڅـوک ( وهابیان) له همدې امله، د اوس مهال سلفیان

چې د کتاب الله او سنت سره برابره د توحید عقیده ولري، د شرک، بدعت 

ــو څخــه ځــان وژغــوري، ســلفیان، اهــل حــدیث او بشــپړ  ــاروا رواجون او ن

خــو دوئ هیڅکلــه ځانتــه وهابیــان نــه وایــي او د  موحــدین ګڼــل کیــږي.

صطلاح هـم د ځـان لپـاره یـو تهمـت او تـور داغ ګڼـي. سـلفیان خوارجو ا

ځانونه غیر مقلد او د هیڅ مذهب او مسلک پیرو نه بولي. دوئ فکر کـوي 

چې د اسلامي شریعت ټول احکام په احادیثو کې شته نو ولی د چـا تقلیـد 

 وکړي، بناء دوئ ځان ته اهل حدیث )د حدیثو تابعدار خلک( وایي. 

یک او فکــري بــدلون پــه توګــه، د ســعودي عربســتان د یـو مهــم ســتراتیژ

م کـې د واشـنګټن ۰۲۲۱ځواکمن ولیعهد شهزاده، محمد بـن سـلمان پـه 

مـوږ د خپلـو » پوست له معتبرې ورځپاڼې سره په یـوې مرکـې کـې وویـل 

لویدیځو انډیوالانو په خوله او غوښتنه د سړې جګړې په مهال د کمـونیزم 

ار واخیست. په اسلامي نـړۍ کـې نـور د د مقابلې لپاره له وهابیت څخه ک



خمیني د شیعه انقلاب او د سعودي پورې تړلې د وهابیـت د نظریـې لپـاره 

ځای نه شته. موږ داسی یو معتدل او مترقي نظام تـه اړتیـا لـرو چـې ټـول 

مذاهب او پيروان یې په هغه کې ځای ولري او موږ به هیڅکلـه افـراط او 

د  ۰۸کال د اپریل پـه  ۰۲۰۲شهزاده د  نوموړي« کرکې ته اجازه ورنه کړو

موږ » عربستان د العربیِ له ټلویزيوني چینل سره په تازه مرکې کې وویل: 

مـوږ هیڅکلـه . احادیثو پیروي کـوومتواترو یواځې د قرانکریم او صحیحو 

په دې باور نه یو چې انسان ته د الوهیت درجه ورکړو. کـه چیـرې محمـد 

پل قبر څخه راووځي او وګوري چې مـوږ پـه بن عبد الوهاب همدا نن له خ

پټو سترګو د هغې پسې روان یو او له عقل او اجتهاد څخه کار نه اخلو. نو 

اولنې مخالفت به د هغه له خوا وي او موږ ته به ووايـي چـې دا تاسـو څـه 

 «.کوئ؟

 

 والیان د کونړ لوی ولسوالان او 

 (پوری هجري لمریز  ۰۰۱۱  څخه تر ۰۲۰۱) له 

 شاهي او جمهوري دورو، واکمناند  -۲

جـدال  -۰عبد المجیـد خـان  -۱دوست محمد خان  -۰شیر افضل خان  -۲

 سلطان عزیز خان -۲رحیم ناېي 

حاجي محمـد  -۱محمد شری   -۱عبد الغفور ویاند  -۸عبدالحکیم خان  -۲

 خان څمکنی.

 د خلق او پرچم د دورې والیان -۰

جګـړن  -۰زیارت ګـل اپریـدی  -۱بل عبادت شاه مق -۰جان آغا پروانی  -۲

صلاح الدین هوتـک  -۸خالقیار  -۲شهنواز شیوانی  -۲نظام الدین بی خدا 



سـلیم صـافی  -۲۲کلام صـافی  -۲۲سعادت ګل آهنګر  -۱محمد امین  -۱

 ګل نبي صافی. -۲۰

 د مجاهدینو او عبوري حکومت واليان -۱

 -۰اسـتاذ محمـد عـلي  -۱حاجي روزی  -۰مولوي غلام رباني نورستانی  -۲

 قاضي اخوند زاده.

 د طالبانو د واکمنۍ واليان -۰

ملا عبد الهادي صافي، دوه نور ملا صاحبان هم شته چې مـا یـې نومونـه 

 پیدا نه کړل.

 د ولسمشرانو، کرزي او غني د مهال والیان - ۲

 هجري لمریز( ۲۱۱۲ - ۲۱۱۲قومندان جانداد خان      ) -۲

 هجري لمریز(۲۱۱۰ -۲۱۱۲)     سید یوس  شجن    -۰ 

 هجري لمریز(۲۱۱۱ - ۲۱۱۰سید فضل اکبر            )  -۱

 هجري لمریز(۲۱۱۲ - ۲۱۱۱اسد الله وفا               ) -۰ 

 هجري لمریز(۲۱۱۲ - ۲۱۱۲شالیزی دیدار            ) -۲ 

 هجري لمریز(۲۱۱۰ - ۲۱۱۲سید فضل الله واحدي    )  -۲ 

 هجري لمریز(۲۱۱۰ - ۲۱۱۰جلالا     )شجاع الملک  -۸ 

 هجري لمریز(۲۱۱۸ - ۲۱۱۰وحیدالله کلیمزی        ) -۱ 

 هجري لمریز(۲۱۱۱ - ۲۱۱۸عبدالستار میرزکوال   ) -۱ 

 تر اوس مهال پورې( - ۲۱۱۱محمد اقبال سعید      ) -۲۲ 

او په همدې تر  کې، د کونړ ولایتي شوری نهه تنه غړي لري چې اوه تنـه یـې سـړي 

دوه تنه یـې میرمنـې دي. دوئ د ټـاکنو لـه لارې د شـوری غړیتـوب ترلاسـه کـوي؛ د 

غوښـتنې او  ولسوالیو، ښاروالیو له چارواکو سره د خپلو سیمو د خلکو ستونزې، ولایت،

وړاندیزونه شریکوي. د بودیجې، بیارغونې، څارنې او ښې حکومتدارۍ اړونـده مسـائلو 

 و همغږۍ دنده پرمخ بیایي. کې له چارواکو سره د مشاورت ا



 

( دولتي او خصوصي ښوونځي او تعلیمي ۱۰۱د کونړ )

 مرکزونه

ښوونه، انسانانو ته د معرفت لارې چارې او روزنه هغوئ ته ښکلا بښي. د 

علم رڼا، انساني ټولنې د هوساینې، ښیرازۍ او نيکمرغۍ لیکـې تـه سـیده 

قرانکـریم لـومړۍ وحـې  کوي او د ژوند او ژوند کولو هد ورته انځوروي. د

چې د حضرت جبرائيل په واسطه محمـد صـلی الله علیـه وسـلم تـه رواړل 

شــوه، هغــه د لیــک او لوســت پــه امــر پیــل شــوی ده. د خــالق او خلقــت 

پیژندګلوي، انساني شرافت او د فردي کرامت ټولې ځیلۍ د علم له چینـې 

د  (NGOڅخه خړوبه کیږي او وده مومي. د یـوې غیـر دولتـي مؤسسـې )

هغـه اسـتوګن لیـک لوسـت  ۱۲معلوماتو له مخې، د کونړ د ټول نفـوس ٪

کلونو څخه زیات دي. هغـه ځوانـان او  ۱۲کولاې شي چې عمرونه یې له 

 ۰۱کلونـو تـرمنځ دي، پـه دوئ کـې ٪ ۰۰او  ۲۲نجونې چې عمرونه یې د 

نجونې اوس لیکل او لوسـتل کـولای شي. دغـه سروې پـه  ۲۱نارینه او ٪

کلونـو تـر مـنځ دي،  ۲۱او  ۲شاګردان چې عمرونه یې د  ګوته کوي، هغه

نجونې خط او کتابت کولاې شي چې دا  ۱۲هلکان او ٪ ۲۲په دوئ کې ٪

یو مهم پرمختګ بللې شو.ما په لاندی کرښو کې د کونړ ولایت د تعلیمي 

چارو د ځینو رسـمي سرچینـو سره د خـبرو لـه لارې دغـه تفصـیل لاس تـه 

 وړاندی کوم. راوړی، ستاسې خدمت ته یې

هجـري لمریـز ۲۱۱۱د ولایت مرکـز )اسـعد آبـاد( او پنځلسـو ولسـوالیو پـه 

( ښــوونځي او تعلیمــي مرکزونــه ۲۲۲م( کــال کــې پــه ټــولیز ډول )۰۲۰۲)

 ۱۲متوسـطې، ۲۲۲ابتدائیـه ښـوونځي،  ۰۰۲درلودل. لـه دې ډلـې څخـه 



 ۰دینـي مدرسـې،  ۱۸خصوصي یا غیر دولتـي لمـړني ښـوونځي،  ۸لیسې، 

ــه،  ۰دارالعلومــه،  ۱اظــه، دارالحف ــه، دوه د  ۱دارالمعلمین حماییــوي مرکزون

. زراعت مسلکي لیسې او پاتې یې خصوصي اسلامي روزنیـز مرکزونـه دي

ښـوونځي  ۰۱۰ښوونځي ودانۍ لـري او  ۰۲۱دولتي ښوونځیو کې  ۰۱۲په 

تعمیرونه نه لري. شاګردان یا د ونو د سیوري لاندې او یا هم په چوپـالونو 

کړې کوي. داسی ښوونځي هـم شـته چـې شـاګردان یـې پـه ون کې زده 

ډاګ او سره لمر کې ناست وي او فرت هـم نـه لـري. پـه شـلو خصـوصي 

عمومي تعلیمات او پنځه یې اسلامي تعلیمات دي. د کونړ  ۲۲مکاتبو کې 

تنـه یـې  ۰۰۲۱تنه دی، په دوئ کې  ۲۲۲۱د معارف ریاست ټول پرسونل 

ې اداري پرسونل او یا یـې همکـاران دي. د نفره ی ۲۰۲۲استاذان او پاتې 

زره دی چې په دوئ کې یـو لـک او نهـه  ۲۱۸کونړ د ټولو شاګردانو شمیر 

زره یې نجونې دي چې تفصیل یـې د اسـعد آبـاد پـه  ۸۱زره یې هلکان او 

 ګډون، په هرې ولسوالۍ کې په لاندی ډول دی. 

؛ پنځـه د تعلیمي مرکزونـه لـري، لـس یـې لیسـې دي ۱۱ټول  اسعد آباد:

هلکانو، څلور د نجونو او یوه ګډه یـا مختلطـه ده. نهـه ابتدائیـه ښـوونځي 

لري چې ټول یې مختلط دی، اتـه منځنـي ښـوونځي لـري چـې یـو یـې د 

نجونو، یو د هلکانو او شپږ یې مختلط دي. پنځـه منځنـي غیـر دولتـي یـا 

خصوصي ښوونځي لري چې ټول یې مختلط یا ګډ دي. یـو دار المعلمـین، 

ه دارالحفاظونه، یو دیني دارالعلوم او درې دیني مدرسـې لـري چـې دوه دو 

یې د هلکانو او یوه یې د نجونې لپاره ده. البته د سید جمال الدین افغاني 

پوهنتون خپل جلا تشکیل لري چې د دی کتاب په بله برخه کې ورباندې 

 بحث شوی دی.

تـه رسي. دولـس  ۰۸مرکزونو شـمیر  د دې ولسوالۍ د ټولو تعلیمي نرنګ:



لومړني ښوونځي لري، یو یې د هلکانو او یولس یې د نجونو او هلکانو ګـډ 

ښوونځي لري چې یو د هلکانو او دوه یې د نجونـو دي.  دي. درې منځني

اوه لیسې لري درې د هلکانو، درې د نجونـو او یـوه ګـډه ده. څلـور دینـي 

یـو حماییـوي مدرسې هم شته چـې دوه د هلکـانو او دوه مختلطـې دي او 

 مرکز لري.  تعلیمي

دوه ویشت لومړني ښوونځي لري، شل یې مخـتلط یـا ګـډ او دوه  څوکۍ:

د نجونو لپاره دي. اته منځني ښوونځي لري، اوه یې ګډ او یو تنهـا یواځی 

د نجونو لپاره. څلور لیسې لري، درې د هلکانو لپاره او یوه د نجونو ده. یـو 

دارالعلوم، یو دارالحفاظ  او دوه مدرسې لري. همدارنګه یو دارالمعلمـین او 

مجموعا یو د سواد اموزۍ مدیریت هم په دی ولسوالۍ کې فعال دي چې 

تنـه دی، پـه  ۲۰۸۲۱تعلیمي مرکزونه کیږي. د ټولو زده کونکـو شـمیر  ۰۲

 نجونې دي. ۲۲۲۲یې هلکان او  ۱۱۲۱دوئ کې 

دیارلس لمړني ښـوونځي لـري، دوه د هلکـانو او دوه د  نورګل او مزار دره:

نجونــو لپــاره، نهــه یــې مشــترک دي. اوه منځنــي ښــوونځي لــري، درې د 

دوه یې ګډ دي. څلور لیسې لري، درې د هکانو او هلکانو، دوه د نجونو او 

یوه د نجونو لپاره ده. څلور دیني مدرسې لري، دوه د هلکانو، دوه د نجونـو 

 ته رسي.  ۰۱مرکز لري چې مجموعي شمیر یې  او یو حماییوي تعلیمي

یـو د هلکـانو، درې د نجونـو او  دولس لمړني ښوونځي لـري، خاص کونړ:

نځني ښوونځي لري، دوه د نجونو او درې ګډ دي. اته یې ګډ دي. پنځه م

اوه لیسې لري، څلـور د هلکـانو، دوه د نجونـو او یـوه ګـډه ده. یـوه دینـي 

مدرسه د هلکانو لپاره او بله د نجونو لپاره، یو دار الحفاظ لري او په څنـګ 

 ته رسي. ۰۱یو حماییوي تعلیمي مرکز هم شته. د ټولو شمیر 

فعالـه  ٠٧ې امريت پـه خپـل چوکـاټ کـې فعـلا د سرکاڼو د پوهن سرکاڼو:



ښوونځي، دوه د عمومي تعليماتو او دوه دينى مدارس لري چـى مجموعـه 

ته رسي، تفصیل یې په دی ډول دی: نهه ليسې لري چې شپږ یې  ۱۱يى 

د هلکانو او درې د نجونو دي. اته متوسـطې او اولـس ابتدائیـه ښـوونځي 

یــې هلکــان او  ۲۸۲۲زره دی؛ لــري. د ټولــو شــاګردانو شــمیر یــې دولــس 

 یې نجونې دي. ۲۱۲۲

دیارلس لومړني ښوونځي لري، یو د نجونو او دولس یې ګډ دي.  مره وره:

درې منځني ښوونځي لري چې یو یې د هلکانو او دوه یـې ګـډ دي. څلـور 

لیسې لري، یوه د هلکانو، بله د نجونو او دوه یـې شریکـې دي، د هلکـانو 

تـه  ۰۲لـري. د ټولـو تعلیمـي مرکزونـو تعـداد  لپاره یـوه دینـي مدرسـه هـم

 رسیږي.

لمړني ښوونځي لري، یو د هلکانو، درې د نجونـو او پـنځلس  ۲۱ وټه پور:

منځني ښوونځي لري، څلور یې د هلکانو، دوه یې د نجونـو  ۸یې ګډ دي. 

لیسې لري چې شپږ یې د هلکانو، دوه یې د نجونو او  ۱او یوه یې ګډه ده. 

دیني مدرسـې لـري، درې یـې مختلطـې او درې یـې د  ۲یوه یې ګډه ده. 

هلکانو لپـاره دي. بایـد یادونـه وشي چـې لـه دی جملـې څخـه پنځـه یـې 

 دی. ۰۲ده؛ ټول تعداد  رسمي او یوه یې غیر دولتي

لومړني ښوونځي لري، یو د هلکانو، دوه د نجونو او اتلس یې  ۰۲ ماڼوګې:

و، درې د نجونـو او څلـور منځني ښوونځي لري، څلور د هلکان ۲۲ګډ دي. 

دیني مدرسـې  ۱لیسې لري، څلور د هلکانو او یوه د نجونو لپاره.  ۲ګډې. 

لري، دوه یې د هلکانو او یوه د نجونـو لپـاره، یـو حماییـوي تعلیمـي مرکـز 

 ته رسي. ۰۲لري. ټول تعداد 

لمړني ښوونځي لري، دوه د نجونو او دوه ویشت یې ګډ دي.  ۰۰ چپه دره:

 ۱منځني ښوونځي لري چې دوه د هلکانو، یوه د نجونو او څلـور ګـډې،  ۸



لیسې لري یوه د هلکانو او دوه ګډې. د هلکانو لپاره دری دیني مدرسې او 

 ۱۱یو دار العلـوم لـري او یـو هـم حماییـوي مرکـز لـري؛ ټـول تعـداد یـې 

 مرکزونو ته رسي. 

کو او دیـارلس یـې لري، یو د هلکانو، یو د جین لمړني ښوونځي ۲۲ شیګل:

منځني ښوونځي لري، دوه د هلکانو، څلـور د نجونـو او پنځـه  ۲۲ګډ دي. 

لیسې لري چې پنځه د هلکانو او دوه د نجونو لپـاره دي.  ۸یې ګډې دي. 

 ته رسي. ۱۰د هلکانو لپاره یوه دیني مدرسه هم لري چې د ټولو تعداد 

ــمار: ــتلط دي،  ۲۲ اس ــې مخ ــه ی ــري، ات ــوونځي ل ــومړني ښ ــي  ۲ل منځن

لیسې لري،  څلور یې د هلکـانو،  ۸ښوونځي لري، څلور یې مشترک دي. 

دوه د نجونو او یوه مشترکه ده. یوه دیني مدرسه او یو حماییوي مرکز لري 

 ته رسي.   ۰۲چې  ټول شمیر یې 

لومړني ښوونځي لري، دوه یې یواځې د نجونو لپاره او شپږ یـې  ۱ دانګام:

ي، درې د نجونو، دوه د هلکانو او پنځـه ګډ دي. لس منځني ښوونځي لر 

دوه د هلکانو، یوه د نجونو او یوه ګـډه ده. دوه  لیسې لري، ۰یې ګډ دي. 

دیني مدرسې لري، یوه یواځې د هلکانو لپاره، بلـه یـې د هلکـانو او نجونـو 

 مرکزونو ته رسي.  ۰۰ګډه ده. ټول شمیر یې 

وه یې د هلکانو، یو یـې لمړني ښوونځي لري، د ۰۱دا ولسوالي  غازی آباد:

منځني ښوونځي لري چې د هلکانو او  ۱د نجونو او پاتی شل یې ګډ دي. 

جینکو شریک دي. څلور لیسې لري، دوه د هلکـانو، یـوه د نجونـو او یـوه 

مشترکه ده. د هلکانو لپاره دوه دیني مدرسـې او یـو حماییـوي مرکـز لـري 

 ته رسي.  ۱۱چې ټول تعداد یې 

 ۸ښوونځي لـري، یـو د هلکـانو او اولـس یـې ګـډ دي. لومړني  ۲۱ ناړۍ:

لیسې لـري  ۲منځني ښوونځي لري، څلور د نجونو او درې یې ګډې دي. 



چــې څلــور د هلکــانو او دوه یــې د جینکــو دي. د هلکــانو لپــاره دوه دینــي 

 مرکزونو ته رسي. ۱۰مدرسې او یو حماییوي مرکز لري؛ ټول شمیر یې 

شپږ ابتدائیه ښوونځي لـري، دوه د هلکـانو، یـوه د نجونـو او درې  شلتن:

یې ګډ دي. شلتن یواځې یوه لیسه لري. دیني مدرسـه نـه لـري او د ټولـو 

 ښوونځیو شمیر یې اوه دی.

ډیر امکان لري چې په پاسنۍ شمیرنه کې کمې زیاتې راغلې وي، ځکه د 

والی او د خیریه او ولایت عمومی امنیتي حالت، د بودیجې زیاتوالی، کم 

غیر انتفاعي مؤسسو له خوا د ځینو پروژو بنـدول او د نـوو خلاصـول، ټـول 

 هغه لاملونه دي چې د کونړ په تعلیمي بهیر کې فوق العاده رول لري.

 

 د سید جمال الدین افغاني پوهنتون

د هیواد د نورو ولایتونو په څیر، د لوړو زده کړو وزارت د کـونړ د ځوانـانو او 

لو لپاره د اسعد آباد ښار په جنوب لویدیځه برخه کې د څپانده سـیند پـه پیغ

لمریز کال کې د سید جمال الدین افغان په نـوم پوهنتـون  ۲۱۱۱غاړه، په 

جــوړ کــړ. پــه پیــل کــې یــې د شرعیــاتو، ښــوونې او روزنــې او کرنــې درې 

پوهنځی درلودل چې بیا وروسته د اقتصاد او کمپیوټر ساینس پوهنځي هم 

تنـه دی  ۰۱۲۱زیات شول. دا مهال د پوهنتون د ټولو محصلینو شـمیر  ور

تنو یې د ماسـټرۍ  ۲۲تنه استاذان لري،  ۱۰تنه یې نجونې دي.  ۲۱چې 

تر کچې لوړې زده کړې کړې، ځینې یې لا هـم د ماسـټرۍ پـه اخیسـتنې 

بوخت دي، مګر دمګړۍ کومه ښځینه استاده نه لري. پوهنتون اوسمهال 

ې )ډیپارټمنټونه( لري: کیمیا، ریاضي، فزیـک، تـاریخ او دوه ویشت څانګ

جغرافیه، پښتو، عربي، اروا پوهنه، بیولـوژي، اګرانـومي، کرنیـزه پراختیـا، 

حیواني علوم او ځنګلونه، ملي اقتصاد او تشبثات، منجمنټ، نېټ ورکینګ 



او پروګرامینګ. جالبه دا ده چې د پوهنتـون د اداري او خـدما  پرسـونل 

تنه دی. د پوهنتـون اوسـنی مشرـ، پوهنـوال ډاکټـر محمـد  ۱۰ شمیر هم

 ګلاب عمري دی.

تنه یې نجونې او  ۰۲له پوهنتون څخه تر اوسه اوه دورې فارغې شوې دي، 

لمریز کال کې فارغه  ۲۱۱۰پاتې یې هلکان دي. د پوهنتون لومړنۍ دوره په 

الـدین  شوه او لومړنی رئیس یې پوهنیار میر احمـد حامـد وو. د سـید جـمال

افغاني پوهنتون له جوړېدو څخه تر اوسه پورې لس کاله تېریږي، خـو دلتـه 

د طب او انجنیرۍ پوهنځيو د جوړیدو ژمنه لا نه ده عملي شوې. پوهنتون د 

ام بي انټرنېټ برابر کـړی چـې پـر کتـابتون سربېـره،  ۲۰خپل کتابتون لپاره 

تـر لاسـه )ډاون  محصلین او استاذان کولاې شي په انلایـن بڼـه، کتابونـه

لمریز کال د لیندۍ پـه میاشـت کـې د پوهنتـون د انګـړ  ۲۱۱۱لوډ( کړي. د 

دننه د سولې یو مرکز هم جوړ شو تر څو په هېواد کې د اقتصادي، سیاسي، 

ټولنیزې او پراختيا لپاره د سولې په اړه د پوهاوي په بهیر کې پوهنتون خپلـه 

او څیړنیزه برخه واخلي. د یاد مرکز د فعاليتونو پر مټ به د ننګرهـار او  علمي

سيد جمال الدين افغاني پوهنتونونو د استادانو او محصـلينو تـرمنځ د علمـي 

ــونو،  ــډو کنفرانس ــاره د ګ ــلینو او محصــلانو لپ ــو او د محص ــاریو، اړیک همک

 سمپوزیمونو او تجربوي سفرونو زمینه برابره شي. 

کې د پنځوس کیلو واټو لمریزې برېښنا او معلوما  ټکنـالوژۍ  په پوهنتون

د مرکز چارې د نړیوال بانک د څه د پاسه دېرت ميليونه افغانیو په لګښت 

 ۲۲۰بشپړې شوی دي. له بله پلـوه، د پوهنتـون د عمـومي لیلیـې لپـاره د 

ملیونه افغـانیو پـه لګښـت سـتره پـروژه د کـار لانـدې ده. مرسـتیال والي، 

 ۰۲۲۲بشپړه شوې او هغه بـه د  ۲۲دیدار وايي د تعمیرا  کارونو ٪ ډاکټر

شاګردانو د هستوګنې ظرفیت ولري. کومو محصلینو ته چې په لیلیه کې د 



اوسېدو امکانات نشته، هغـوئ تـه د بانـک لـه لارې بـدل اعاشـه ورکـول 

 کېږي.

 

 

 د کونړ کرهڼیز او اقتصادي توليدات

 رئـیس، انجنیرعبـد الغیـاث د پـژواک د کونړ د کرنې او مالـدارۍ پخـواني

کونړ د حیوانـاتو لپـاره نـژدی » خبري آژانس سره په یوې مرکې کې ویلي 

زره هکتاره د څر )علفچر( مځکه لري او ټـول ټـال کرنیـزه مځکـه یـې  ۸۲

زره هکتـاره یـې آبي او پـاتې  ۲۱هکتاره ده. له دې جملې څخـه  ۰۰،۲۱۲

موسم کې ښه فصل کوي، کنه نو ون شپږ نیم زره یې للمي ده، د باران په 

هکتاره آبي مځکې کې د نارنجـانو، الوچـو،  ۲۸۲۲ډاګ پرته وي. دلته په 

د زراعتـي «. انارو، شفتالو او نورو ډول ډول میو نوي باغونه جـوړ شـویدي

مځکې د کم والي سره سره، بیا هم کـونړ د کـور دننـه ډیـر مهـم او اړیـن 

ریــده د ځــايي خلکــو ورځنــۍ خــوراکي محصــولات تولیــدوي چــې تــر یــو ب

 اړتیاوې پوره کوي او پاتې له نورو ځایونو راوړي.

د ورځنـي ژونـد عایـد او ګټـه  ۸۰د یوې سروې پر بنسټ، د کونړ د خلکو ٪

وټه، د زراعت له مدرکه ده. پـه دغـو پیـداوارو کـې غـنم، جـوار، وربشـې، 

شولې، وریجې، ګني او ګدن شامل دي. په سبو )سبزیجاتو( کـې پالـک، 

ټيپر )شلغم( بادرنګ، مـولۍ، تـورۍ، کـدوان، سره مـرن، لیـړۍ، بنـډۍ، 

ټینډې، پیاز، باتینګړ )سره رومیان( تـور بادنجـان، ګلپیـان، کـاهو، کـرم، 

ګازرې، نعناع )ایلنې( نسک، مشنګ، شړشم، دال، الو، کچـالو، ممـپلي، 

او دڼیا مهم محصولات دي. د مهمو کورنیو مېوه جاتو په ډلـه کـې نـارنج، 

ــانۍ تــور  ــاک، لوکــاټ، خوب نج، مــالټې، لیموګــان، ســنترې، چکــوترې، ن



)زردالو( کور )انګور( فارمي زیړ املوکان، توتان، انځر، غوزان )چـار مغـز( 

سنځلې، مرخڼۍ، شلتالو )شفتالو( الوچې، مڼـې او امـروت د کـونړ اصـلي 

میوه جات ګڼل کیږي. په غرنیو بوټـو کـې ځینـې یـې میـوه لرونکـې دي؛ 

غوړاسـکي، ګـور ګـرې، ټیټـاقې،  جلغـوزې، تـور املوکـان، نښتر، څیړۍ،

ــړي( پمنکــې،  ــزې، ښــونان، ګــوڅي )خری شــنۍ، لمنځــې، مماڼــې، ختری

سپیرکۍ، بارتنګ، زیره، تروکي، سرګړي، لـه نښـترو څخـه ترلاسـه شـوې 

 شونټۍ، نانځړه او کنډ )جاوله( د نورو بوټو په سر کې راځي. 

کلیو کې ګني او د ګوړې پـه لسـګونو ګـاڼۍ شـتون لـري. د  ۸۱د کونړ په 

سونډي ګـوړې پـه ګـډون، د شـیرني بـاب نـور مختلـ  ډولونـه هـم تـرې 

جوړېږي. د سپینو او تورو ګنیو زیـاتره کرونـدې پـه شـیګل، خـاص کـونړ، 

کلیـو کـې طبیعـي شـات  ۱۲نورګل، سرکاڼو او نرنګ کې دي. د کـونړ پـه 

لیدیږي، دغه کلي پـه مـره ورې، وټـه )غرني عسل( او هم فارمي شات تو 

خلک په خپلو کورونو کـې  ۱۱پور، خاص کونړ او نرنګ کې دي. د کونړ ٪

یـې وزې او سـیرلي،  ۲۱یـې غویـان، ٪ ۰۸یې غواګـانې، ٪ ۲۲چرګان، ٪

یې کچـرې او لـه  ۱یې د بارونو لپاره خره ٪ ۱۰یې وري او ګډوري، ٪ ٪۲۲

 سا .  یوې سلنې څخه هم کم خلک یې اوښان او آسونه

همدا شان ډيرى وګړي میښې او سنډا ګان په خپلـو کورونـو او دیـرو کـې 

سا . کلیوال او بالخصوص د بانډو خلک له خپلو کورنیو حیوانـاتو څخـه 

شيدې، مستې، پنير، پوڅـه، زیړغـوړي، کـون، پیـروی، شـړومبې، قـورت 

)قروت( وړۍ، وژغنې او پوستکي لاسـته راوړي. د عایـدا  سرچینـې پـه 

ه، کونړیان دغه محصولات د کور دننه مصروـفوي او یـا یـې خرڅـوي توګ

ترڅو له دې لارې د خپل ژوند، نورې اړتیـاوې پـوره کـړي. پـه کـونړ کـې 

هیلۍ، بطې، فیل مرغان، کیکـر، خیـراړې، څاکښـې، کـوترې، کارغـان، 



باښې، بازان، زرکې، مرغ زرین، غرني سپین زاڼي او په سیند کې ډینګان 

شتون لري. د افغانستان د چاپیریـال د سـاتنې اداره وایـي  په کافي اندازه

ډول ډول  ۰۰۱ډولـه   لرونکـي ژوي او  ۲۰۲چې د کـونړ پـه غرونـو کـې 

الوتونکي مرغان او په لسګونو رقمه کبان موجود دي. لـه بـده مرغـه، بـی 

حسابه شمیر یې په تیرو څلورو لسیزو کې یا ووژل شول، یـا نـورو خونـدي 

او څه یې د نا اهله او غیر فني ښکاریانو لخوا په ډیرې  سیمو ته کډه شول

 بی دردۍ سره له منځه ولاړل. 

د کـونړ سـیند پـه اوږدو کـې د ولسيـ » د زراعتي سکتور څـارونکي وایـي 

خلکو له لورې د ماهیانو غیرقـانوني نیونـه روانـه ده. دلتـه خلـک د جـالونو 

ښکار کوي. ځینی د ترڅنګ، د جداتور د شارټ او لاسي بمونو په واسطه 

شوق له مخې ماهیان نیسي، ښکاریان د همـدې لارې خپلـه روزي ګټـي 

د کـونړ ځنگلونـه لـه دی کـور «. خو د ماهیانو نسلونو ته پاملرنـه نـه کـوي

ړنګې جګړې وړانـدې، د سـلګونو ډول ډول وحشيـ ژوو )حیوانـاتو( څخـه 

ه پړانګان، ډک وو. په دغو حیواناتو کې ليوان، عام پړانگان، سپین خالدار 

ییږې )خرس(، صـحرا  خـوږان، مـارکو پولـو غرڅـه، ګـاوزې، هوسـۍ، 

 شکاڼه، گيدړان، سور لنډي او شادو ګانې شاملې دي. 

لمریز کال کې دري پنځوسمه ګڼه فرمان صادر کړ  ۲۱۱۰ولسمشر کرزي په 

او په ټول هیواد کې یې د پنځو کالو لپـاره د ځـنګلي حیوانـاتو او مرغـانو پـه 

یز ولګولو خو فرمان یې یواځی د کاغذ پرمخ رنګ پـاتې شـو، هـیڅ ښکار بند

چا پرې غـوږ ونـه ګرولـو. پخـوا بـه د غرونـو خلکـو پکولونـه، ټغـرې، لمڅـي، 

ــه، خــامکي  ــه لاسي ګڼوڼ ــو ب ــاوې، ګمنځــې او د هــوارې ســیمې میرمن پيت

روجايي ګانې او د میز د سر دسـتمالونه جـوړول، خـو دغـه کسـب اوس پـه 

یې له بازارونو رانیسي. همدارنګه په پشد او خاص  نشت حساب دی؛ خلک



کونړ کې به قلفونـه، فلـزي صـندوقچې او نـور تـوکي جوړیـدل او یـو شـمیر 

آهنګرانو به له دې لارې خپله روزي ګټله، ولی دا هد هم اوس په ټپـه ولاړ 

دی. د کونړ غرونه او رغونه له رنګ رنګ طبيعي معدنونو څخه مالا مال دي 

ې د بــيروج، اکــامرين، زمــرد، کــوارتيز، کرومايــت، کلســيم چــې پــه هغــو کــ

 کاربونيټ، مسکويټ، ابرک، سرمه او مرمر موجود دي.

 په کونړ کې رسنۍ او مدني ټولنې

په دې ولایت کې، لومړنۍ چاپي رسنۍ د کونړ په نوم یوه مجله وه چـې د 

لمریز کـال کـې بـبرک کارمـل او سـور  ۲۱۲۰شورویانو له یرغل وروسته په 

ځ د خپل تبلیغا  بهیر د پراخو په خاطر خپره کړه. دوه کالـه وروسـته د پو 

لنډو څپو یوه ټلویزیوني شبکه او ورپسې یوه سیمه ییزه راډیـو فعالـه شـوه. 

م کال کې د ځلا پـه نـوم یـو نسـبتا پرمختللـې راډیـويي سیسـتم ۰۲۲۸په 

راډیو م کې د بدلون او نښتر په نومونو دوو نورو محلي ۰۲۲۲فعال شو؛ په 

سټیشنونو خپلې خپرونې پیل کړې. ستورى، خوځښـت، غنچـه، سـپرغۍ، 

روزنه، کونړ غږ، آفاق، غزا، چغان، سيمه، فکري يون، د کریکټ مجله، د 

کونړ ځوانان، رغونه، اسعد آباد، څار، شيبه، اخلاص، ځوان يون، د ولـس 

ارمان، بدلون او د لـوپټې میاشـتینۍ مجلـه، هغـه چـاپي رسـنۍ دي چـې 

یــې لــه چــاپ څخــه لویــدلې او څــه یــې هــم اوس پــه مــنظم ډول  ځینــې

چاپیږي. ملي ټلويزیون، شمشاد، لمر، طلوع او د اريانا ټلویزیوني چینلونـه 

او د آزادۍ، مشال، بي بي سي، ډيوه او ارمان راډیويي خپرونـې پـه کـونړ 

هجري لمریـز  ١٠٦١کې خپل خبریالان او سیمه ییز سټیشونه لري چې له 

 دیخوا کيبلي خپرونې کوي. کال را په 

م کال راهیسې، د ۰۲۲۱په خوښۍ سره باید یادونه وکړم چې زه په خپله د 

لوپټې مجلې له مرستیال او مـدني فعـال، سـید رحـمان بیکـور د لارې، د 



لوپټې د لیکوالې ډلې سره قلمي همکاري لرم. په وروستیو شپږو ګڼو کـې 

راتلونکې کې بـه هـم د دوئ  زما شپږ مقالې خپرې شوی او ان شاء الله په

سـلنه خلکـو خپلـه راډیـو  ۱۲م کـې د کـونړ ۰۲۲۰په خدمت کـې یـم. پـه 

درلودله، یا یې له نورو سره په ګډه اوریدله او هغه یې د خبرونو او ساتیرۍ 

 ۸لومړنۍ او یواځینۍ وسیله ګڼل کیدلـه. پـه همدغـه کـال کـې یـواځې ٪

کونړیانو ټلویزیون دردلود او یایې له ګاونـډیانو او خپلوانـو سره پـه شریکـه 

م کال کې دغه حالت چورلټه بدل شـوي ښـکاري. لـه ۰۲۰۲لیدلو؛ خو په 

اسعد آباد پرته چې د اوبو بريښنا لري، د کونړیانو یـو لـوی تعـداد خلـک د 

نا لـري. لـه لمریزې انرژۍ )سولرو( یا د جرنیټرونو له لارې د کور دننه بریښ

سلنه خلک ټلویزیـوني پروګرامونـه ګـوري او  ۱۸همدی بابته، اوس نژدې 

 دغه شمیره د هرې میاشتې په تیریدو سره پورته خيژي.

په کونړ کې دا مهال له پنځه ویشتو څخه زیاتې کلتـوري او مـدنې ټـولنې 

فعالې دي چې دلته یې د ځینو نومونو را اخلم: په اسعد آبـاد کـې د ډاکټـر 

م الدین مالیار د رسا ادبي او کلتوري ټولنه، د سید جمال الدین افغاني نظا

مدني ټولنه، د عبـدالله نظـامي ځـوان ادبـی بهیـر، د مولـوي فرمـان الله د 

ځوانانو اصلاحي ټولنه، د فرید الله حسام د ځوانانو علمي او کلتوري ټولنه، 

محمد طیـب  د عاشق الله چکري د کونړ د ځوانانو منتخب فدراسیون او د

عطا د لوستو ځوانانو ټولنه. په مره وره کې د محمد سعید ماموند د ځوانـانو 

فکري خوځښت ټولنه، په خـاص کـونړ کـې د میـر سـلام مجـاور د شـپول 

 ادبي بهیر او د عرفان الله کوټوال د خاص کونړ کلتوري ټولنه. 

 همدا شان په غازی آبـاد کـې د جـمال الـدین احسـاس د کـونړ د ځوانـانو

ټولنیزه کلتوري ټولنه، په ناړۍ کې د نـواز حقیقـت سـانین د مـلي ارمـانونو 

فرهنګي ټولنه، په شیګل کې د امین الله سـایل د پیونـد ادبي ټولنـه او پـه 



اسمار کې د اختر محمـد مومنـد د اسـمار ادبي ټولنـه. پـه وټـه پـور کـې د 

د حضرت ولي تړون، د اخلاص ادبي کلتوري ټولنه، د محمد سفر صـافي 

ځوان فکـري یـون ټولنـه او د اجمـل حسـین محبـوب زي د ځوانـانو ادبي 

ټولنه. په څوکۍ کې د آص  میاخیل د مشرۍ لاندی د څوکۍ ادبي بهیر، 

د سرکاڼو د ځوانانو اصلاحي ټولنـه، د نرنـګ د ځوانـانو شـوری او سـپور  

فدراسیون او پـه نورګـل کـې د خـان رحمـن د مشرـۍ لانـدی د نورګـل د 

 لاحي ټولنه د یادونې وړ دي.ځوانانو اص

قدرمنو دوستانو! پورتنۍ مدني ټـولنې او د ادب او کلتـور بنډارونـه د ځـوان 

کول په فکري بیدارۍ، د نشه توکو په مخنیوي او د بدنې روزنۍ پـه برخـو 

کې اغیزمن او د پام وړ خدمت تر سره کوي. زه له ټولو هیواد پـالو، کلتـور 

والو څخه هیله کـوم چـې د خپلـو امکانـاتو د  پالو او د شعر او ادب له مینه

چوکاټ دننه، د دغو ځوانانو ملاتړ او ننګه وکړي. ځوانان او پیغلې ځموږ د 

ړنګ وطن معماران او وارثان دي. هرڅومره چې د دوئ ذهن روڼ او مټې 

مزبــوتې شي، پــه هماغــه کچــه بــه کــونړ ښــیرازه، ســوکاله او د افــراط او 

 توندلارۍ مخه ونیول شي.  

 

 ولایت د نفوسو څلور اټکلي شمیرنې د کونړ 

په یوې ټولنې او هیواد کې د خپلو وګړو د کـره شـمیرې معلومـول، د ټولـو 

روغتیـايي، اقتصـادي او ټـولنیزو  ستراتیژیکو پلانونو بنسـټ او د تعلیمـي،

اړتیاوو د څرګندوالي او ارزښتونو تومنه بلل کیږي. د هـر ډول پـروژې پـلي 

کول او د پرمختیايي پلان جـوړول د اړونـده هیـواد، ولایـت، ولسـوالۍ او 

کــلي د نفوســو د شــمیر، جــنس، قومیــت، ژبــې، مــذهب، تعلــیم ورځنیــو 

په افغانسـتان کـې د نـورو بـی معیارونو او اړتیاوو له مخې سنجول کیږي. 



شمیره ستونزو ترڅنګ، بهرنیـو یرغلونـو، لاسـوهنو، ترهګـرۍ، روا او نـاروا 

جګړو، بهر ته د علمي کدرونو تیښته، د ظرفیتونو کـم والـی او د امکانـاتو 

ټکني کیدل، د دې لامل شوي دي چې د نفوسو کره او دقیقه احصائیه او 

 سروې و نه شي.

ستخبارا  سرچینو د لیکنو پر بنسټ، د اسعد آبـاد پـه د لویدیځو رسنیو او ا

تنـه، پـه  ۲۰۱تنه، په نرنـګ او باډیـل کـې  ۰۲۸هر یو کیلو متر مرب  کې 

تنه، په  ۲۲۲تنه، په اسمار کې   ۲۲۰تنه، په وټه پور کې  ۲۰۱سرکاڼو کې 

 ۱۱تنه، پـه خـاص کـونړ کـې  ۲۲۲تنه، په مره ورې کې  ۲۲۱څوکۍ کې  

تنـه، د نورګـل او  ۸۱تنه، په مـاڼوګې کـې  ۱۲لتن کې تنه، په شیګل او ش

تنـه، پـه  ۲۱تنه، په دانګام کې  ۲۸تنه، په ناړۍ کې  ۸۲مزار په درې کې 

تنه او د غازي آباد ولسوالې په هر یوکیلو متر مرب  کـې  ۰۱چپې درې کې 

تنه اوسیږي. مازې د لوستونکو د معلوماتو لپـاره غـواړم دلتـه د نـړۍ د  ۰۲

دوو غټو ښارونو یادونه وکړم چې هلته په هـر کیلـو مـتر مربـ  کـې څـومره 

خلک اوسیږي، بیا هغه د کونړ سره پرتله کړي. د نیویارک په هر کیلو متر 

تنـه  ۱۲۱۸تنه او د کراچـۍ پـه هـر کیلـو مـتر مربـ  کـې  ۲۱۲۱مرب  کې 

 وسیږي.ا

ما په دی وروستیو کې د کونړ د سرشمیرنې په اړه خپرې شوې، څلور جـلا 

جلا احصائیې ترلاسـه او ولوسـتلې. بیـا مـې د افغانسـتان د احصـائیې لـه 

رسمي شمیرونو سره پرتله کړې خو داسی ښکاري چـې ټـولې اټکـلي دي، 

ښایي د مختلفو موخو له مخې ترتیب شـوې وي. د واکسـینو یـوه پـروژه د 

پلو رضا کـارانو او رسـمي کـارکونکو د سروې پـر بنسـټ، د کـونړ نفـوس خ

( ۱،۱۰،۱۱۱( څرګندوي. د ملي پيوستون اداره دغه شمیره )۲۲۲۱،۱۰۸)

( ۱،۰۰،۱۲۲ښايي. د انتخاباتو ریاسـت دعـوه لـري چـې د کـونړ نفـوس )



دی. د حکومت رسمي سرچینې وایـي چـې د کـونړ د اسـتوګنو پـوره شـمیر 

. زه دلته لومړی د واکسـینو د مؤسسـې ارقـام چـې د ( تنه دی۰،۱۱،۱۱۱)

کونړ نفوس تر ټولو ډیر څرګندوي، بیا د افغانسـتان د احصـائیې د مرکـزي 

ادارې معلومات ستاسې خدمت ته وړاندې کوم چې د کونړیـانو شـمیره تـر 

ټولو لږه څرګندوي. د تعلـیم لرونکـو او مسـلکي کتونکـو لـه نظـره، دا یـوه 

کره نه ښکاري، یواځې د تخمین او لـه لـری څخـه  احصائیه هم دقیقه او

 په کاغذي ډول سنجول شوې بریښي. 

باید په ډاګه کړم، زه )ملکـزی( دا حـق او صـلاحیت نـه لـرم چـې پـه دې 

احصائییو باندی خپل شخصي نظر ښکاره کړم. دا یوه قـانوني او مسـلکي 

 مسئله ده او یواځی حکـومتي چـارواکي او مسـئول اړخونـه کـولاې شي د

دغو شمیرو د سموالي او ناسموالي په اړه خپل دریځ څرګند کړي. د غربي 

شپږ لکه، »رسنیو او استخبارا  خپرو شوو راپورنو پر بنسټ، د کونړ نفوس 

 تنه دی.« اته څلویښت زره او اته سوه

 د واکسینو د ادارې انګیرنه او ارقام

ر په بـر کـې ټول نفوس چې ښځې او ن ۲۰،۲۲۲اسعد آباد: د کورنیو شمیر 

 تنه ۲۱،۲۰۸نیسي 

ټول نفوس چې ښـځې او نـر پـه بـر کـې  ۲۲،۰۱۲وټه پور: د کورنیو شمیر 

 تنه ۸۲،۲۰۰نیسي 

ټول نفوس چې ښځې او نـر پـه بـر کـې  ۲۱،۱۱۱ماڼوګی: د کورنیو شمیر 

 تنه ۲۲۲،۱۱۰نیسي 

ټول نفوس چې ښځې او نـر پـه بـر  ۲۰،۲۲۲نورګل / مزار: د کورنیو شمیر 



 تنه ۸۸،۲۸۲کې نیسي 

ټول نفوس چې ښـځې او نـر پـه بـر کـې  ۰۲،۲۲۱شیګل: د کورنیو شمیر 

 تنه ۲۰۲،۲۸۰نیسي 

ټول نفوس چې ښځې او نر په بر کـې  ۲۰،۲۲۲غازي آباد: د کورنیو شمیر 

 تنه ۲۲۲،۰۲۸نیسي 

ټول نفوس چې ښځې او نر په بر کـې  ۱،۰۰۱خاص کونړ: د کورنیو شمیر 

 تنه ۰۱،۲۱۱نیسي 

ټول نفوس چـې ښـځې او نـر پـه بـر کـې  ۲۲،۲۱۰څوکۍ: د کورنیو شمیر 

 تنه ۸۱،۸۰۲نیسي 

ټول نفوس چې ښځې او نر په بـر  ۲۰،۲۲۲نرنګ / باډیل: د کورنیو شمیر 

 تنه ۸۲،۲۲۲کې نیسي 

ټول نفوس چې ښـځې او نـر پـه بـر کـې  ۲۰،۰۲۱سرکاڼو: د کورنیو شمیر 

 تنه ۲۸،۸۱۱نیسي 

ټول نفـوس چـې ښـځې او نـر پـه بـر کـې  ۲،۱۰۲مره وره: د کورنیو شمیر 

 تنه ۱۰،۲۱۰نیسي 

ټول نفوس چې ښځې او نر په بر کې نیسي  ۱،۲۱۱اسمار: د کورنیو شمیر 

 تنه ۰۸،۲۲۱

ټـول نفـوس چـې ښـځې او نـر پـه بـر کـې  ۱،۱۱۱دانګام: د کورنیو شمیر 



 تنه ۰۰،۲۱۲نیسي 

ول نفـوس چـې ښـځې او نـر پـه بـر کـې ټـ ۲۰،۱۰۱ناړۍ: د کورنیو شمیر 

 تنه ۲۰،۸۱۸نیسي 

ټول نفوس چې ښځې او نر پـه بـر کـې  ۲۸،۲۱۲چپه دره: د کورنیو شمیر 

 تنه ۱۱،۱۱۲نیسي 

 شلتن: 

د پاسنیو احصایوي شمیرو له مخـې، د واکسـینو د پـروژې د تطبیـق دغـه 

دوه  اداره فکر کوي چې د کونړ د ټولـو کورنیـو شـمیر دوه لکـه، اتـه زره او

سوه څلور دیرت کورنۍ دي او نفوس یې یو ملیـون، یـو لـک، درې زره او 

 نهه سوه اوه ویشت تنو ته رسي.

 د حکومت رسمي احصائيه او شمیرنې

د حکومت د احصائې ریاست د خپلو رسمي څیړنو او سروې ګانو پر بنسټ، 

د کونړ د استوګنو ټول تعداد؛ څلور لکـه، نهـه نـوي زره او دری سـوه درې 

نوي تنه ښودلی دی چې په لاندې ډول د ښځو او نـرو د سـلنې سره مـل، 

 وړاندې کیږي: 

ــاد: ټــول نفــوس   ۲۱،۲۸۲پــه دوئ کــې نارینــه / ذکــور  ۱۱،۱۸۰اســعد آب

 تنه ۲۱،۸۲۰میرمنې / اناث 

میرمنې /  ۲۲،۲۱۱په دوئ کې نارینه / ذکور  ۰۱،۲۲۱مره وره: ټول نفوس 

 تنه ۲۲،۰۰۲اناث 



میرمنـې  ۲۲،۱۲۱په دوئ کې نارینه / ذکور  ۱۲،۱۲۲وټه پور: ټول نفوس 

 تنه ۲۲،۲۱۸/ اناث 

 ۲۸،۰۲۰په دوئ کې نارینه / ذکـور  ۱۰،۲۰۲نرنګ او باډیل : ټول نفوس 

 تنه ۲۲،۸۱۲میرمنې / اناث 

میرمنې /  ۲۲،۲۱۲په دوئ کې نارینه / ذکور  ۱۲،۱۰۱سرکاڼو: ټول نفوس 

 تنه ۲۲،۲۱۸اناث 

میرمنـې /  ۲،۱۱۲په دوئ کې نارینه / ذکـور  ۲۱،۲۱۲شیګل: ټول نفوس 

 تنه ۲،۲۱۰اناث 

میرمنـې  ۱۲،۸۸۲په دوئ کې نارینه / ذکور  ۲۲،۸۸۱ماڼوګې: ټول نفوس 

 تنه ۱۲،۲۲۱/ اناث 

میرمنـې /  ۲۰،۲۰۱په دوئ کې نارینه / ذکور  ۰۰،۱۰۰اسمار: ټول نفوس 

 تنه ۲۰،۰۲۲اناث 

میرمنې /  ۰۲،۸۱۸په دوئ کې نارینه / ذکور  ۰۲،۱۱۱څوکۍ: ټول نفوس 

 تنه ۲۱،۲۲۰اناث 

 ۰۲،۲۸۱پـه دوئ کـې نارینـه / ذکـور  ۱۱،۲۱۰خاص کـونړ: ټـول نفـوس 

 تنه ۲۱،۲۲۱میرمنې / اناث 

 ۲۲،۸۲۸پــه دوئ کــې نارینــه / ذکــور  ۰۲،۲۰۰غــازی آبــاد: ټــول نفــوس 

 تنه ۲۲،۱۲۸میرمنې / اناث 



میرمنـې /  ۱،۱۱۸په دوئ کې نارینه / ذکـور  ۲۱،۲۱۰دانګام: ټول نفوس 

 تنه ۱،۰۱۲اناث 

میرمنې  ۲۱،۲۸۱په دوئ کې نارینه / ذکور  ۱۲،۲۸۰چپه دره: ټول نفوس 

 تنه ۲۲،۱۱۲/ اناث 

ــوس  ــول نف ــزار دره: ټ ــور  ۱۲،۸۱۱نورګــل او م ــه / ذک ــې نارین ــه دوئ ک پ

 تنه ۲۸،۰۲۰میرمنې / اناث  ۲۱،۰۸۸

میرمنـې /  ۲۲،۲۱۲په دوئ کې نارینه / ذکـور  ۱۲،۰۰۰ناړۍ: ټول نفوس 

 تنه ۲۲،۲۱۸اناث 

میرمنـې /  ۱،۱۱۲په دوئ کې نارینـه / ذکـور  ۲۱،۰۱۸شلتن: ټول نفوس 

 تنه ۱،۲۲۲اناث 

 

 پیژندګلوي ولایت د اداري واحدونو  د کونړ 
 

یـادو شخصـیتونو د  ۲۲۱  قدرمنو لوستونکو! د کونړ د شپاړسـو اداري واحـدونو د پیژنـدګلوۍ او

ګرځول غواړم. لومړۍ خبره دا ده چې د مرکز  ژوند لیک په هکله څو خبرو ته ستاسې پاملرنه را

تورو د ابجدي تسلسل له مخې دی؛ هغه هیڅکله په دې معنی ترتیب، د دا او ولسوالیو 

ولسوالي یا سیمه، له بلـې څخـه غـوره ده. دوهمـه خـبره دا ده  نه دی چې ګوندې یوه 

چې ما د هغو شخصیتونو نومونه او بیوګرافۍ لیکلی چې ما ته پـه لاس راغلـې دي. دا 

و تنه نومیالي او شـمله کې یواځې همدا څ وهرګز دا مفهوم نه لري چې په اړونده منطق

 ور دي، نور نشته.

چې ښایي تاسې په ځینـو تـاریخونو او د ځـایونو پـه نومونـو کـې تـوپیر  دې دا ټکی بل

وګورئ. تر ممکن حد پورې، په دغو تاریخونو کـې لـه ډیـر دقـت څخـه کـار اخیسـتل 



شوې دی. مګر داسی هم شوي چې ما د یو کس د ځوي یا لمسي سره په دوو یا دریـو 

لفو هیوادونو کې ټلیفونې مرکې کړیدي. په حیرانتیا سره، یو تن به د خپل پـلار یـا مخت

نیکه د پیدایښت او وفات نیټه په یو ډول وویلـه، ورور یـا د کـورنۍ بـل غـړي بـه بـدل 

کړ. بناء، زه له تاسو ټولو څخه د هغې غیر قصدي اشتباه بښنه غواړم چې دلته  تاریخ را

 یې لولئ. 

ه، ستاسې همکارۍ ته سترګې پـه لار یـم چـې پـه آینـده کـې یـې په ډیرې تلوسې سر 

 مننه اصلاح کړم. 

 

 



 

 

 د ولایت مرکز، اسعد آباد

د کونړ ولایت مرکز، اسعد آباد )دم کلـی، چغـه سرای( د پـېچ او اسـمار د 

څپاندو سیندونو کوربه، د علامه سید جمال الدین افغاني د خاړپوڅو خاوره 

پراخیـدونکی ښـار دی. پـه لرغـوني تـاریخ کـې هغـه د او په چټکـۍ سره 

سکندر مقدومې دمه ځای بلل شوی چې شاید له همدی وجې به ورتـه دم 

کلی ویل کیږي. مغول واکمن، ظهیر الدین بابر په خپلې بابر نامې کـې د 

چغه سرای یادونه کړې چې ممکن د چغان له غونډۍ اخیستل شوی وي. 

د سمرقند څخه راغلې شاهي کورنۍ ده.  چغانیان په اصل کې د ازبکستان

دلته یې واکمني کړې او د ښار شمال لوري ته په پرتې غونډۍ یـې پخـې 

کلاوې جوړې کړې او له همدې وجې ورته د چغان غونـډۍ ویـل کیـږي. 

دغه تاریخي ودانۍ بیا د چنګیزیانو د یرغلونو په مهـال ویجـاړې شـوې او 

الان په دی اند دي چـې دغـه یوازې کنډرې پاتې دي. ځینی معاې لیکو 

نوم د چترالي چوغو د خرڅلاو له امله ورته ویـل کیـږي. دلتـه د سـیند پـه 

غاړه یوه مسافر خانه او یو سرای وو چې په هغه کـې بـه لـه چترالـه راوړل 

 شوې وړینې چوغې خرڅیدلې، نو له دی بابته د چغه سرای نوم لري.

نړ په زیاترو برخو کې د پشـد د امیر شیر علي خان د واکمنۍ تر پایه، د کو 

د سید محمود پاچا سیمه ییزه اداره وه.  په چغسای کې یواځی یـو څـو د 

ګوتو په شمار دوکانونه، درې جوماتونه او یوه وړه دیني مدرسه آبـاده وه. د 

چغسای د ختیځو غرونو زیاتره سیمې د کافرستان لویدیځـه برخـه وه او د 

ورلټه بدله وه. امیر عبد الرحمن خان د یو ځایي خلکو دین، کلتور او ژبه چ



ځواکمن مرکزي حکومت د جوړولو، د خپـل ځـان پـه خـلاف د بغـاوتونو د 

ځپلو او د مالیاتو د راټولو له مخې، سپه سالار غلام حیدر خان څرخـي پـه 

میلادي کال کې کونړ ته واستولو چې سید محمود او د اسمار خـان ۲۱۱۰

 وځپي. 

ور دي چې دغه جنګ وروسته مذهبي رنـګ خپـل مؤرخین په دې با ېځین

کړ او ترهغې یې دوام وکړ چې د پخـواني کافرسـتان ټـولې سـیمې ونیـول 

شوې او د نورستان نوم ور باندې کیښودل شو. دوئ اسـتدلال کـوي چـې 

خبره د کفر او اسلام نه وه، ځکه د کونړ په پشد او خـاص کـونړ سر بیـره، 

او قنـدهار کـې هـم پـه لسـګونو زره  په جلال آباد، خوست، غزني، کنـدوز

هندوان او سیکان اوسیدل، خو له هغوئ سره یې غرض ونه کړ. کله چـې 

له کابل څخه راغلی لښکر بریالی او ټول کونړ او نورستان یې رام کړ، سید 

محمود پاچا د پنجاب حسن ابدال ته لاړ، د ولایـت مرکـز لـه پشـد څخـه 

ي لمریز کال کـې چغساـی، اسـعد هجر  ۲۱۰۱دلته را ولیږدول شو. بیا په 

آباد وبلل شو او له دغې نیټې راهیسې په رسـمي ډول د کـونړ مرکـز ګڼـل 

 کیږي. 

د ختیځو ولایتونو د پرمختیایي پروژو په لړ کې، له جلال آباد څخـه اسـعد 

آباد ته د یو اساسي او پراخه سـړک جـوړول او غـزول وو. دغـه سـړک لـه 

  کې د هرې سیمې په خلکـو بانـدې م کلونو په تر ۲۱۰۱م څخه تر ۲۱۰۲

د حکومتي بیګار او اشر پـه ډول جـوړ شـوی دی. پـه کابـل کـې د فوایـد 

عامې ریاست چـې هغـه مهـال د صـدرات یـوه برخـه وه، یـواځی هنـدسي 

نقشې، سروې، درانه ماشین آلات او په ډیره لـږه پیمانـه سـمنټ او فـولاد 

حــدي ســیمو د اســتعمال کــړي دي. شــهید سردار محمــد داود خــان د سر 

قومونو او ولسونو د ملاتړ حاصلولو او د کونړ سیند د ستراتیژیک اهمیت له 



م کـال کـې کـونړ تـه ځـانګړې پاملرنـه وکـړه او د کـونړ د ۲۱۸۰مخې، په 

 سمسورتیا لپاره یې ځینی بنسټیزې پروژې په کار واچولې. 

و کلي لـري او پـه څلـور  ۲۰کیلو متره مرب  دی،  ۰۲۸د اسعد آباد مساحت 

 ۱۰۸ناحییو باندې ویشل شـوی دی. دا ښـار د سـمندر لـه سـطحې څخـه 

متره لوړ دی؛ دوبی یې نسبتا ګرم او ژمی یې سوړ دی. کله نـا کلـه واورې 

هم وریږي خو پسلی او منی یې ډیره په زړه پوری هوا لري. له جلال آباد 

یکې کیلو مترو او د ډیورند له ل ۰۱۲کیلو مترو، له کابل څخه د  ۱۲څخه د 

کیلـو مـترو پـه واټـن پـروت دی. د اسـعد آبـاد  ۲۱څخه شمال لوري ته د 

شمال ته د چغان غونډۍ او د وټه پور ولسـوالي، ختـیځ تـه یـې د شـیګل 

ولسوالي، جنوب ته یې د مره ورې ولسوالي، لویـدیځ تـه یـې سرکـاڼو او د 

 نرنګ باډیل ولسوالۍ پرتې دي. 

دي: لومړۍ ناحیه یې دم کلې  د اسعد آباد څلور ښاري ناحیې په دې ډول

مارکیټونه لري. دوهمه ناحیه یې کرهالـه ده،  ۰۲۸دوکانونه او  ۰۲۲۰دی  

مارکیټونه لري. دریمه ناحیـه یـې د یارګـل څخـه تـر  ۱۲دوکانونه او  ۲۱۲

مارکیټونـه لـري.  ۱۱دوکانونـه او  ۲۱۲تیشې او نـو آبـاد پـورې سـیمه ده، 

 ۰۲۰د چګـلي / لچګـلي سـیمې دي څلورمه ناحیه یې نـو آبـاد، ډنـډونو او 

 ۱۲مارکیټونه لري. د اسعد آباد ښاروالي، د ښاروال په ګډون  ۱۲دوکانه او 

تنه اجیر مامورین او کـارکونکي لـري. د کرهـالې پـه کـلي  ۲۸مامورین او 

صافي، ملاخیل، مومند او مشواڼي اوسیږي او په  کې سالارزي، ماموند،،

کلي  ۲۸شتون لري. پخوا چغسای  پاتې درې ناحییو کې د هر قوم خلک

درلودل چې پـه هغـو کـې سـودم الـ  بانـډه، جـلال بانـډه، چینـار بانـډه، 

 کندو کلي او کیراله شامل وو.  لچګلی، نو آباد، دواړه تیشې، ډنډونو،

د کونړ د لوی خان د لمسي، ډاکټـر شـیر احمـد زمـاني او د جـلالا خـان د 



م کـال ۰۲۲۰او هڅو له مخې، د  ځوی، انجنیر مسیح الملک جلالا د زیار

په جون کې د اسعد آباد ښار د شمالي کالیفورنیا د یونین سیټي سره د خور 

م کال د جنورۍ په میاشـت کـې د کـونړ ۰۲۲۱ښار په نوم، ونومول شو. د 

والي، وحید الله کلیمـزی او د اسـعد آبـاد ښـاروال، محمـد رحـیم سـیندني 

ښـار لـه ښـاروالې، چـارواکو او ګـڼ کلیفورنیا ته رسمي سفر درلود. د دغـه 

 شمیر افغانانو سره یې لیدنې او کتنې وکړې. 

 



 

 زمان خان غازي، مير 

څلــورمې جبهــې خپلــواکۍ د د ارنــوۍ او 

ــه  سر لښــکر، غــازي مــير زمــان خــان ن

یــواځی د کــونړ بلکــې د هیــواد د ختــیځ 

زون په کچه یو له ډیـرو مهمـو او شـمله 

څخـه ورو سیاسي او ولسيـ شخصـیتونو 

دی. نوموړی چې په لوی خان او غـازي 

هجـري لمريـز ١٠٧٠هم شهرت لري، په 

م( کال د نرنګ ولسوالۍ د لمټک کلي کې د حاجي گلروز خان پـه ۲۱۲۱)

کور کې دې نړۍ ته سترګې وغړولـې. حـاجي گلـروز خـان د محمـد عمـر 

خان ځوی او د محمد اکرم خان لمسی دی. مور يې د وټه پور د کټار کـلا 

کامران خان خور وه. غـازي میـر زمـان خـان، د غـازي امـان الله د ملک 

خــان د لارې، لاروی او نــژدې ملګــری وو. لــه پیرنګــي اســتعمار څخــه د 

استقلال په ارزښت پوهيده او د خپلواکۍ تر لاسه کول، د هغـې سـاتل او 

د اماني غورځنگ ملاتړ یـې د خپـل ژونـد او مبـارزې د سـیاسي تګـلارې، 

لواکۍ په وړاندې پـه مشـهورو غـزا گـانو کـې ګـډون، د مشالونه ګڼل. د ب

انگريزانو په وړاندې دریدل او لـه جنګیـالیو څخـه ډاګیـزه ننګـه، د هغـه د 

 رشادت او شهامت بیلګې دي. 

م کال کې د انگريزانو خلاف د مهمندو پـه مشـهورې او ١٦٣٠نوموړي په 

انگريزانـو تاريخي سري غزا کې د يو وتلي مشر په توگه برخه واخيسته. د 

سره د غازي مير زمان خان همدا دښمني، د وخت د ځوان شهزاده )عـين 



الدوله( غازي امان الله خان سره د پيژندگلوۍ لامل شوه. دغه دوسـتي او 

راشه درشه د بيلا بيلو تـاريخي ازميښـتونو څخـه وروسـته، پـه ورور گلـوۍ 

کــوزې  بدلــه شــوه او د ژونــد تــر پايــه يــې دوام وکــړ. مــير زمــان خــان، د

م کـال پـه جگـړه کـې هـم مهمـه ونـډه ۲۱۲۲پښتونخوا د شبقدر ډیرۍ د 

درلــوده او ســیمه ییــز مشرـاـن یــې د پیرنګیــانو پــه مقابــل کــې جگــړې تــه 

هڅول. ښایي له همدی امله، د اپريل پـه مياشـت کـې د برتـانوي هنـد د 

بهرنیو چارو دفتر، امير حبيب الله خان ته د ټلگرام په وسیله پـه یـو پیغـام 

مونږ ته خبر را رسيدلې چې ستاسې اعليحضرـت پـه سـيمه » ې ولیکل: ک

کې د مومندو گڼ شمير سړي په کوډاخيلو کې راټول شوي او د انگريزانـو 

په خاوره د برید تابیا نیسي. زه ډاډ لرم چې که دا خبره رښتيا وي، نو تاسې 

اعليحضرــت بــه سمدلاســه د دې قبــايلي ځواکونــو د خپريــدو او د هغــوئ 

وونکو ته د جزا اوامر صادر کړئ. زه پوهيږم چې تاسې اعليحضرت هم لمس

 «.زما په شان د بې ځايه وينو د تویيدو د مخنيوې له امله اندیښمن ياست

ويـل » په کابل کې د انگريزانـو د هنـدي اسـتازي پـه رپـوټ کـې راغـلي 

کيږي مير زمان خان چې د اسمار درې يو اغیـزمن مشرـ دی، د سـيمې د 

بیرگټ )لوا مشر( محمد سرور خان له خوا  تر څارنې لاندې کابل قومندان 

ته رسيدلې او په هند باندې د برید د هوډ تر څنـګ، د امـير پـر وړانـدې د 

غـازي مـير زمـان خـان د پیرنګیـانو پـه وړانـدې د « بغاوت تکل هـم لـري

مقاومت او مخالفت له امله، د امير حبيب الله خان پـه واکمنـۍ کـې درې 

شوې او په کابل کې زندان ته استول شوی دی. په لومړي ځل ځل نيول 

یو کال زنداني او بیا د نورو سياسي بنديانو او مشروطه غوښـتونکو سره پـه 

ضمانت، کونړ ته ستون شو. خو ډير ژر د دوهم ځل لپاره بيا ونيول شـو او 

د شيرپور زندان ته واستول شـو. ولـی دا ځـل د لـس زره روپيـو پـه نقـدي 



ې د شــهزاده امــان الله خــان  لخــوا ورکــړل شــوې، لــه زندانــه ضــمانت چــ

خلاص شو. پیرنګیانو همدغه کال د سپټمبر د میاشـتې پـه یـو راپـور کـې 

د اسلامپور مـير صـاحب جـان پاچـا او د کـونړ مـير زمـان » داسی وليکل 

خان، د ديرشو تنو سپرو او تقريبا  زرو کسانو سره پدې اونـۍ کـې د بـابړې 

«. ی کيدو د پاره له خپلـو کورونـو څخـه حرکـت کـړی دیملا سره د يوځا

م کال کـې د پنځـو کـالو ۲۱۲۲غازي میر زمان خان د دریم ځل لپاره  په 

لپاره بیا بندي شو. کله چې امير حبيب الله خان په ژمي کې جلال آبـاد او 

لغمان ته لاړ او امان الله خان په کابل کې د هغـه پـه وکالـت د حکومـت 

لې، نو غازي مير زمان خان او د هغه ملگري یې لـه بنـده چارې پر مخ بيو 

 خوشې کړل.

امير حبيب الله خان د دې خبر په اوریدو سره داسی وانګیرله چې ګونـدې 

مير زمان خان د هغه د کورنۍ په منځ کې درز اچوي. نو امان الله خان ته 

د  یې فرمان صادر کړ چې مير زمان خان د هغه تر ورتللو پورې د شير پـور

جرثقيل په سياه چال کې چې په اعدام د محکومو کسانو ځاې وو، واچول 

شي. د فرمان دویمه فقره دا وه چې عين الدوله )امیر امان الله خان( دې 

د مير زمان خان د بند څخه د آزادولو له امله د دولت خزانې ته پنځلس زره 

پاللو پـه  روپۍ جريمه تحويل کړي. ولی غازي امان الله خان د دوستۍ د

پار، مير زمان خان ته د تښتيدو سلا ورکړه خو هغه قبوله نـه کـړه او سـياه 

چال ته واچول شو. شپږ ورځې لا تیرې نه وې چې امير حبيب الله خان د 

لغمان په کله گوت کې ووژل شو. غازي امـان الله خـان د خپلـو لومړنيـو 

له بنده آزاد کړ،  اقداماتو په تر  کې نه يواځې دا چې غازي مير زمان خان

بلکې د هغه د ملګرو د بخښنې فرمان یې صادر او ټول له زندانه را ووتـل. 

په دوئ کې هغه کس هم و چې يـو کـال مخکـې يـې پـه زنـدان کـې پـه 



کروشنيل د غازي مير زمان خان د پاره د جهاد يـو بـيرغ اوبـدلې وو. دغـه 

پکې اوبدل شـوي وريښمين بيرغ چې قرآني آيتونه او د مير زمان خان نوم 

و، څو مياشتې وروسته د استقلال د گټلو د جگړې په څلورمې جبهې کـې 

 وکارول شو. 

د خپلواکۍ د جګړې د پلان له تیاریدو وروسـته، غـازي امـان الله خـان د 

انگريزانو سره د افغانانو د خپلواکۍ په جگړې کې د کونړ د ولسيـ لښـکرو 

خان ته وسپارله. د پیرنګیـانو  مشري او د چترال د جبهې قومنده میر زمان

خلاف دغه جګړه چې د چترال، کونړ او بريکـوټ د ارنـوۍ، دوکـلام، لمـبر 

بټ او اسمار جبهه وه، د استقلال د څلورمې جبهې په نوم یـادیږي. دغـه 

کال د مۍ څخه د جولای تر میاشتې پـورې د ولسيـ رضـا  ۲۱۲۱جګړه د 

توب پـر مـخ لاړه او د خیـبر پـه کارو او پوځي ځواکونو له خوا په ډیر بریالی

جبهه کې د سپه سالار، صالح محمد خان د ځواکونو ماتې یې جبیره کړه. 

هجري لمریز کـې د گـوډ مـلا پـه مشرـۍ د ١٠٣٠غازي مير زمان خان په 

منگلو د بغاوت په ختمولو کې غټه ونډه واخيسته، باغیان مـات او مشراـن 

جـه شـوې وسـله بیرتـه یې ونیول شول. قومي مشراـنو لـه دولـت څخـه ول

وسپارله او یو نیم سل تنه یې د مير زمان خان په ضـمانت کابـل تـه لاړل 

 چې له غازى امان الله خان سره وویني. 

مير زمان خان د اماني دورې د دولتي شورا غړې او د جلال آبـاد د هـډې 

او د پغمان په لويـو تـاريخي جرگـو کـې د کـونړ د ولسـونو پـه اسـتازیتوب 

د. نوموړي ته د بي سارې خـدمتونو پـه ويـاړ، د امـاني دورې د گډون درلو 

وفا، لوې خان، خدمت او صداقت څلور مډالونه، نغدي جایزې او د ځمکو 

امتيــازات ورکــړل شــول او کشرــ ورور یــې جــدال خــان محمــد زمــاني، د 

عسکري خدمتونو په پار فرقه مشر وټاکـل شـو. غـازي مـير زمـان خـان د 



شت کـې د غـازي امـان الله خـان د سـلطنت پـه کال د کب په میا ١٠٣٧

وروستيو مياشتو کې د شينوارو د بغاوت د غلي کولو لپاره قومنـده پـه غـاړه 

درلوده. د ګڼ شمیر سیاسي هلو ځلو او عسکري سوبو په پای کـې، لـوی 

خان د يوې دسيسې په تر  کې د کونړ د شينکوړک د کلي په جومات کې 

لـو پـه وخـت، تـر بریـد لانـدی راغـی او پـه د ماخوستن د لمانځه د اداء کو 

 کلنۍ په عمر شهید شو.  ٥۱هجري لمريز کال کې  د ۲۱۲۸

د کونړ لوی خان، اته ځامن او اوه لوڼې تر شا پریښـودې. د لـوی خـان د 

ځامنو نومونه په دی ډول دي: شیر محمد خان زماني، عصـمت الله خـان 

، خیـر محمـد خـان زماني، حبیب الله خان زماني، ګل محمد خـان زمـاني

زماني، محمد ارسلا خان زماني، یار محمـد خـان زمـاني او محمـد هاشـم 

خان زماني. د لوی خان ورور، جدال خان محمد خان زمـاني نهـه ځـامن 

درلودل، نومونه یې دا دي: مسافر خان زماني، نادر خان زماني، قادر خان 

حسـین زماني، محمد عمر خان زماني، جـان محمـد خـان زمـاني، محمـد 

خان زماني، صمد خـان زمـاني، ظـاهر خـان زمـاني او شـاه محمـود خـان 

 زماني.

غواړم دلته لږ تم شم، زما ارواښاد نیکه، میرزا شـاه پسـند ملکـزی د هغـې 

لوېې ډلې غړی وو چې د غازي میر زمان خان سره مل د کونړ د نورو مخه 

ته تللـې وو. پـه ورو مشرانو سره د غازي امان الله خان د لیدلو لپاره کابل 

دې موقعه غازي امان الله خان له لوی خان څخه د کونړیانو د زښته زیاتو 

خدمتونو او سرښندونو له امله مننه وکړه. امیر د یو ځانګړي شاهي انعام او 

فرمان د صادرولو خبره هـم ورسره یـاده کـړه او د دوئ د نظـر غوښـتونکی 

چـې میـرزا صـیب تـه څـه شو. لوی خان زما له نیکه څخه مشوره وغوښته 

وایي؟ هغوئ ورته وویل چې ته د کونړ مشر یې او ستا په خـبره زمـوږ امنـا 



ده. د ټولو په سلا او زما د نیکه په مشوره، لـوی خـان لـه امـان الله خـان 

څخه وغوښتل چې د نرنګ، سرکاڼو، خاص کونړ او څوکۍ د ولسونو لپـاره 

او اسمار ته د مالیې له  دی په دم کلي کې د غلې دانې ګودامونه جوړ شي

وړلو دی معاف شي. هماغه وو چې کونړیانو ته د نورو فرمـانونو ترڅنـګ د 

هغه کال ټوله مالیه معاف شوه، د اسمار ګودامونو ته د غله جـاتو لـه وړلـو 

 مستثنی او په چغسای کې ورته متبادل ځایونه جوړ شول.

 

 محمد هاشم زماني
 

هجـــري لمريـــز  ١٠٣٧زمـــاني پـــه سیاســـتوال او شـــاعر، محمـــد هاشـــم 

ميلادي( کال کې د نرنګ ولسوالۍ د لمټک په کلي کـې، د غـازي ١٦٠٠)

زمان خان په کور کـې زيږيـدلی دی. لـومړنۍ زده کـړې   پـه خپـل  یرم

سـه کـړې دي. پـه لاکور، کلي او جومات کې د وخت د علـماوو څخـه تـر

د خپلـی  تنکۍ ځوانۍ کې چې عمر یې له شپاړسو کالو څخه زیات نـه وو،

ټولی کورنۍ سره چې شمير یې له سلو کسانو څخه اوښـتې وو، د سـياسي 

بنديانو په توګه حکومـت د دهمزنـګ زنـدان تـه واسـتول. تانـد او هڅانـد 

زماني په زندان کې له ګڼ شمير نورو سياسي بنديانو لکه د غلام نبي خان 

ر چرخي کورنۍ، يعقوب خان غونډ مشرـ، سرحـدار عبـد الغفـار خـان، سرو 

جويا، ډاکټـر محمـودي او نـورو سره معـرفي او د نـامتو شخصـيتونو، عبـد 

نا محمد اکـرم کاکاخيـل سره د شـاګردۍ او فکـري لاالعزيز الکوزي او مو

تنـو  ٠٠تنوع فرصت ور په برخه شو. زماني په زندان کې د خپلې کـورنۍ د 

غړو د مرګ شاهد دی او خپل لومړني اشعار یې هم په زندان کـې لـيکلي 

 هغه یې د زنداني احساس په مجموعه کې راټول کړي دي. او 



ه وروسته، له خپلـې کـورنۍ سره هـرات تـه څخسياسي بند  الوک ود دیارلس

لمریز کال کې د نوي اساسي قانون تر جوړيـدو پـورې د  ١٠٧٠تبعيد او په 

اتو کلونو لپاره هلته ژوند تير کړ. د زماني ليکل شـوي اشـعار، مضـامين او 

د وطن پـه اکـثرو ورځپـاڼو او مجلـو کـې خپـرې شـوې دي. د ادبي ټوټې 

ډيموکراسۍ په لسـيزه کـې یـې قلمـي مبـارزه وکـړه او د شـهید ولسمشرـ، 

د کـونړ د وکيـل پـه توګـه  ېمحمد داود له خوا بلل شوې لويه جرګه کې ي

م کـال پـه وروسـتيو کـې پيښـور تـه ١٦٧٦زمـاني د هاشم برخه واخيسته. 

م مبارزه یې پڅه نه شوه. د کډوالۍ په مهـال هجرت وکړ، خو د ژبې او قل

یې لومړنې کتاب )قطبي خرس( ولیکه چې بیا ځینـو بهرنیـو ژبـو تـه واړول 

شو. د مهاجرت په چاپیریال کې یو شمیر منـور او عـالم شخصـیتونه لکـه 

جدال عبد الحکیم کټوازی، پوهاند بهاء الدین مجـروح او عزیـز الـرحمن 

الفت ځوی او یو ادیب وو، ترور او غږونه یې  الفت چې د ارواښاد ګل پاچا

 د تل لپاره چپ شول. 

م ١٦٠٧پـه  ،سیاستوال زماني هم د دغسـې زاره چـاودي حالـت لـه مخـې

کال کې د امريکا متحدو ايالتونو ته کډه او د کليفورنيا د بې ايريا په سيمه 

کې ميشت شو. په پښتو او دري ژبو ځينی اشعار، زنداني احساس، قطبـي 

س، سړي خوره بلا، د آزادۍ مشال، د آزادۍ ارمان، خـواره ګلونـه او د خر 

تـالی  او چـاپ کـړل. د خـورو ګلونـو  یـې سولې زمزمې په عنوانو کتابونـه

د اشعارو ټولګه او د زنداني خاطراتو پښتو  نومدوهم ټوک، د زخمي زړه په 

په  ښې بیلګې دي. د پوهنې د ملي انقلاب په نوم کتابد لیکوالۍ نثر یې 

دوهم ټوک یې د ژوند تر وروستۍ شیبې کار کاوه خو مرګي پرینښـود. کـه 

م کـال کـې د زړه د دوهمـې حملـې او مغـزو د ١٦٦٣څه هـم نومـوړی پـه 

سکتې له امله د اوږدې مودې په ناروغۍ اخته او د وجود يوه خوا يې فلـج 



شوې وه، خو د افغانستان د حالاتو سره د ژوند تر وروسـتۍ سـلګۍ پـورې 

 لې پاتی او خپلو ادبي او فرهنګي فعاليتونو ته یې ادامه ورکړه.تړ 

زه د خپـل ارواښـاد مامـا، څـارنوال  له وفات څخه یـې څـو اونـۍ وړانـدې،

صیب عبدالرزاق صـافي سره د ده پوښـتنې او سـلام تـه ورغلـم چـې دغـه 

د هیورډ په ښار کې اوسیده. په داسـې ته څیرمه،  مهال سان فرانسیسکو 

په ګرځندې چوکۍ )ویل چیر( کې ناست او وطنـي پټـو یـې حال کې چې 

په زنګنونو اچولې وو، په مخامخ میـز ورتـه یـو انبـار کتابونـه پراتـه وو. لـه 

کونړي روغبړ وروسته یې لومړنۍ خبره دا وه چـې تـازه خـبر څـه دی او لـه 

وطنه خو څوک نوي نه دي راغلي؟ هغه د کـونړ د لـوی خـان کشرـ ځـوی 

قـاني وه. سیاسـتوال وو مګـر پـه خـبرو کـې یـې دوه وو، خو لهجه یې ده

رنګي نه وه، هغه څه یې ویل چې ده ورباندې باور درلود. د شعر رنګ یـی 

هجري لمریز ۲۱۱۰ولسي او راشه درشه یې ساده وه. محمد هاشم زماني د 

/ جون( د شپږ اویا کلنۍ پـه عمـر د زړه ۰۲۲۲کال د غبرګولي په نولسمه )

ه وفات شو، جنازه یې کونړ ته انتقال او هلته خـاورو د ناڅاپي حملې له امل

 ته وسپارل شوه. د شعر یوه کوچنۍ ټوټه یې په دې ډول ده:

 دا خزان وطن به مې بهارستان شي، زه به يم او يا به نه يم

 زاغان ځي ور داخل به بلبلان شي، زه به يم او يا به نه يم

 ولسونه شا ته نه، په مخ  روان وي

 مخکی هم روان شي، زه به يم او يا به نه يم افغان ولس به

 

 ډاکټر عبد الرحمن زماني
 

یو انځورګر کیدای شي چې ښه خبر لو  و اوسي او یو انجنیـر ښـایي ډیـر 



ښه هدمند او ښه غږ ولري، خو داسی ډیر کم لیدل کیږي چـې یـو څـوک 

دی هم څیړونکی وي، هم مؤرن او هم د طب ډاکټر. زما قدرمند دوسـت، 

ډاکټر عبدالرحمن زماني یو له دغسـې لیکوالانـو او اکـاډمیکو شخصـیتونو 

ې تر اوسه يې په پښتو، دري او انگريـزي ژبـو تـر دوه ويشـتو څخه دی چ

زيات لوى او واړه كتابونه ليكلي او يا ژباړلي دي. تـر کومـه ځایـه چـې زه 

پوهیږم ډاکټر زماني شاید د هغو ګوتـو پـه شـمار کونړیـانو څخـه وي چـې 

زموږ کتابخانو ته یې دومره علمـي سـوغاتونه ډالـۍ کـړي دي. نومـوړی د 

کال د وري د مياشتې پـه دولسـمه نيټـه د کـونړ د غـازي مـير لمريز  ١٠٠٠

زمان خان د ځوي، الحاج محمد ارسلان خان زماني په کور کې زيږيـدلې 

دی. لومړنۍ زده کړې يې پـه هـرات کـې تـر سره کـړې دي، چيرتـه چـې 

ټولې کورنۍ یې د دیارلس کلن سياسي بند نه وروسته په داخلي تبعيد کې 

م کـال کـې د نـوي ١٦٩٧او ثانوي تعليمات يـې پـه ژوند تيرولو. متوسطه 

اساسي قانون د جوړيدو او سياسي بنديانو د خوشې کيـدو نـه وروسـته پـه 

کابل او کونړ کې سرته ورسول. د طب د انسـاني مسـلک سره د مینـې پـه 

م کال په پـاى ١٦٧٦پار یې د کابل پوهنتون د طب پوهنځې ولوست او د 

انو د بربنډ يرغل نه مازې څو اونۍ مخکې کې، په افغانستان باندى د روس

 یې هيواد پريښود او پاکستان ته مهاجر شو. 

ډاکتر زماني د کوچنيانو، مهاجرينو او تودو سيمو د روغتيايي چارو د ادارې 

په برخه کې په انگلستان، اطريش او هالنډ کې عالي تحصیلات وکړل او 

يا په برخه کـې ماسـټري د امريکا د متحدو ايالتونو څخه يې د عامې روغت

م( پـه پاکسـتان کـې د افغـان ١٦٦١-١٦٠٣واخیسته. د یولسو کالو لپاره )

سره د ډاکــتر او بيــا وروســته د افغــان  (UNHCRکــډوالو لپــاره لــومړى د )

سره د ډاکـــتر،  (IRCمهـــاجرو د پـــاره د اطـــريش د مرســـتو د مؤسســـې )



په توگه خـدمت  روغتيايي پروگرامونو د څارونکي، تنظیمونکي او ډايريکټر

کړی دي. نوموړي يو کال د اطريش د پرمختگ او تعاون د ادارې سره د 

اسيا او افريقا د پرمختیایي او روغتيايي چارو د مشـاور پـه توگـه دنـده تـر 

سره کړې ده. د شمال ختیځې افریقا د جيبـوټي او صـوماليا پـه هیوادونـو 

الـو مؤسسـو د کې شپږ میاشـتې او درې کالـه پـه بنگلـه ديـش کـې د نړیو 

 روغتيايي پروگرامونو د لارښوونې او همغږۍ چارې پرمخ بوولى دي.

ډاكټر زماني يولس كاله د كليفورنيا د ايالتي پوهنتون، سـان ډیـاګو عـامې 

روغتيا د عالي پوهنځي او سـان فرانسيسـكو د پوهنتـون سره دنـده اجـراء 

وگرامونــو د کړیــده. هغــه د دې ایالــت د وړكتونونــو د روغتيــايي چــارو د پر 

ډايركټر په توگه هم دنده ترسره كړې ده. ډاكتر زماني نن سبا د امريكـا د 

ــرام د  ــدمتونو د ادارې سره د پروگ ــولنيزو خ ــې د ټ ــت ك ــه ايال ــا پ كليفورني

ــو  متخصــص پــه توگــه كــار كــوي. پــه ګــڼ شــمیر ســیمه ییــزو او نړیوال

بيره، کنفرانسونو کې په ګډون او مختلفو مسل  ټولنو کې په غړيتوب سر 

د شمالي کلیفورنیا د بی ایریا په سیمه کې د افغان کلتوري ټولنې یو تکـړه 

غــړی دی. هغــه د خپــل  کلتــور او وطــن سره د نــوي کــول د پوهــاوي او 

پیژندګلوۍ په هکله یو مخکښ رول لوبوي. نومـوړی واده لـري او د دریـو 

لنډه كتنـه،  اولادونو پلار دی. د غازي مير زمان خان ژوند او مبارزو ته يوه

بــازنگرى دورا امــانى و توطئــه هــاى انگلــيس، جنــگ اســترداد اســتقلال 

افغانستان، جبهۀ فراموت شده چترال و کونر، حقايق نهفته و حرف هاى 

ناگفتۀ جبهۀ چهارم، د اسلامي فقهې په رڼا کې اوسنۍ روغتيا  ستونزې 

او پـوره  د ډاکټرعبد الرحمن زماني هغه کتابونه دي چې ښه ډیر لوستونکي

 شهرت لري.

 



 د ډنډونو، ملک سید محمد

د اسعد آباد د څلورمې ناحیې د ډنډونو د سـیمې خـورا یـاد او منلـی ملـک، 

سید محمد سالارزی د اروا ښاد ملـک محمـدا جـان سـالارزي ځـوی او د 

ســید رســول ســالارزي لمســی دی. د ارواښــاد کــورنۍ، نــژدې درې پیــړۍ 

و میشت شوې ده. ملک سید محمد یو وړاندې له باجوړ څخه دلته راغلې ا

جرګه مار او ډوډۍ مار سړی وو، تل به یې حجره لـه میلمنـو ډکـه وه. دوه 

ورونه یې درلودل، یو یې مامورغلام دسـتګیر او بـل یـې ملـک نـور محمـد 

نومیده، دوئ درې واړه اوس وفات شویدي. دوه خویندې یې درلودې چې 

یې ځـما د کشرـ کاکـا )عبـد القیـوم  یوه د نو آباد په مغل خان واده وه، بله

بزګر ملکزی( میرمن ده چـې زمـا رضـاعي مـور هـم ده. ارواښـاد پـه خپـل 

کلي، ډنډونو کې خلکو ته د دینې او عصري علومـو د زده کـړو لاره هـواره 

کړه او د سرکاڼو د لیسې په جوړولو کې یې ستره ونډه واخیسته. همدارنګه 

اوبو د مهار او کنـترول لپـاره ډیـرې یې په خپلې سیمې کې د کونړ سیند د 

منډې ترړې وکړې. د سید ملـک پـلار، مرحـوم محمـدا جـان سـالارزي د 

ارنوۍ او چترال د څلورمې جبهې په جګړه کې ګډون کړې وو. ملک سـید 

محمد د هېواد د وروستیو څلورو لسیزو په جګړه ییز چاپیریـال او نـاخوالیو 

لمریــز کــې د  ۲۱۲۰ی پــه پــه مهــال، پــه خپــل کــلي کــې اوســیده. نومــوړ 

 ناپيژاندو قاتلینو له خوا شهید شو.

د تېشي او نو آباد سیمه خورا نور مهم سیاسي او عسکري شخصیتونه هـم 

لري چې په سر کې یې ارواښاد پیـر محمـد خـان، سـلطان جـان او مغـل 

خان راځي. دوئ درې واړه د فقیر محمد خان ځامن او د محمد روز خـان 

ازي میر زمان خان سکنی کاکا وو. همدارنګه پـه لمسي دي څوک چې د غ

اسعد آباد کې د عمـرا خـان د لیسـې پخـوانی مـدیر، ارواښـاد محمـد داود 



زماني او د کرنې او زراعت مـدیر، محمـد حسـن شـیر زاد د یـادولو وړ دی 

 چې فعلا په کالیفورنیا کې اوسیږي.

 

 وکیل، نعمت الله کریاب

د ولسي جرګې د شپاړسمې دورې غړی، د پوهنتـون اسـتاذ او ژورنالسـت، 

ــه  ــوی دی، پ ــان ځ ــد افضــل خ ــاب د محم ــت الله کری ــز  ۲۱۲۱نعم لمری

م( کال کې په اسعد آباد کې زیږیدلی دی. نومـوړي د ننګرهـار پـه ۲۱۱۲)

پوهنتون کې د ادبیاتو په څانګه کې د ماسترۍ تر کچـې لـوړې زده کـړې 

م کال کې د بي بي سي له راډیو سره د سیمه ۰۲۲۱ کړې دي. کریاب په

ییز خبریال په توګه کار پیل او تـر یـوې لسـیزې پـورې لـه دغـې نړیـوالې 

راډیو سره پاتې شو. همدارنګه نوموړي د نیویارک ټایمز او اسوشیټد پرس 

سره په کار سربیره، د کـونړ پـه سـیمه ییـز راډیـو ټلویزیـون کـې د ویانـد، 

د سید جمال الدین افغاني په پوهنتون کې درس ورکړی پروډسر او د کونړ 

دی. کریاب پـه قـوم مشـواڼې دی او ښـکاري چـې د کـوم سـیاسي ګونـد 

غړیتوب نه لري. په لسګونو مقالې او راپورتاژونه یې لیکلي، ښه خـبر لـو  

 او جراره ځوان او په ځوانانو ګران دی.  

 

 

 سناتور، رفیع الله حیدري

د کونړ پخوانې استازی، رفی  الله حیدري د حاجي د مشرانو په جرګې کې 

هجـري لمریـز کـال کـې د اسـعد آبـاد د ۲۱۲۰شیر آغا ځوی دی. هغه پـه 

کیرهالې په کلي کې زیږیدلی، تر څوارلسم ټولګي پورې تحصیلات لري. 



د خپلــې ســیمې د ښــوونځي د سر معلمــۍ ترڅنــګ یــې د کــونړ پــه راډیــو 

اذانو د اتحادیې د رئیس، د سید جمال ټلویزیون کې د ویاند، د کونړ د است

الــدین افغــاني د مــدني ټــولنې د مرســتیال او د یــو خصــوصي ســاختماني 

شرکت د مشر په توګه، کاري دندې اجرا کړې دي. نوموړی ډیر خوله ور، 

ځیرکه او ځوان سیاستوال او پـه مشراـنو جرګـې کـې د مختلفـو کمیټـو او 

کال د مارن په میاشت کې د م ۰۲۰۲کمیسونونو فعال غړی وو. حیدري د 

کونړ ولایت لپاره د سولې د عالې جرګې د سیمه ییز مشر په توګـه وټاکـل 

 شو. 

 

 خبریال، سید عبدالله نظامي

د بي بي سي سیمه ییز خبریال، سید عبد الله نظامي د سید قاسم ځـوی؛ 

م کال کې په اسعد آباد کې زیږیـدلی دی. لـه لـومړني ښـوونځی ۲۱۱۱په 

را خان تر لیسې پوری ټـولې زده کـړې یـې پـه اسـعد آبـاد کـې نیولې د عم

سرته رسولې دي. لیسانس یې د ننګرهار له پوهنتون څخه واخیست او بیا 

لندن ته لاړ چې د اکسبرج په کـالج کـې د رسـنیو او ژبـې دوه کلنـۍ دوره 

بشپړه کړي. فعلا د انګلستان په ویسټمنسټر پوهنتون کې د نړیوالو اړیکو 

په برخه کې د تحصیل پـه وروسـتۍ پـړاو کـې دی او ډیـر ژر بـه او امنیت 

م کې، د سیمه ییزې راډیـو ۲۱۱۱خپله ماستري تر لاسه کړي. نظامي په 

سره یې د ماشومانو لپاره د یـوې ځـانګړې خپرونـې د وړانـدې کـونکي پـه 

م کال وروسته یې د رویټرز خبري اژانـس سره ۰۲۲۲توګه کار پیل کړ. له 

پورې د الجزیرې د ټلویزیون سره د  ۰۲۲۰څخه تر  ۰۲۲۱د خبریال او له 

پروډیوسر پـه توګـه کـار وکـړ. د څـه مـودې لپـاره کابـل کـې د مـلي بـاور 

م کــې د بي بي سي  لــه ټــیم سره د ۰۲۲۱ورځپــاڼې مســئول مــدیر او پــه 



 خبریال په توګه مل شو. 

کال کې ېې د یوې مودې لپاره  د بي بي سي د ژبو سرویس لـه  ۰۲۲۸په 

ري د بي بي سي افریقايي څانګې سره د ډیجیټل پروډیوسر په توګه کار لو 

وکړ. نن سبا، د بي بي سي د افغان څانګې د راډیويي او ټلویزیوني خپرونو 

پـه نـوم یـو « خبریال»سره د خبریال په توګه کار کوي. عبد الله نظامي د 

د پرلـه  په نوم یادښـتونه یـې« د ککرو لوبه» ناول لیکلی او خپور شوی او 

وروسـته د  ۱/۲۲پسې کالمونو په ډول خپاره شوي دي. د وبا له غیږې، لـه 

نړۍ امنیتي سکتور کې بدلون او د ابن بطوطه سفرونه یـې لنـډ لیکونـه او 

 ژباړې دي چې لا نه دي چاپ شوي.

 

 د اسعد آباد مخور مشران

 د اسعد آباد په یادو مشرانو کې چې یو شمیر یې اوس وفات شوي، د ځینو

نومونه دا دي: ملک غلام حیدر خان، حاجي جـان محمـد، ملـک سردار، 

میرزا حضرت جان، ښاروال شیر محمـد خـان، ملـک سـید غفـور او میـرزا 

سر معلـم حـاجي عبـد الهـادي، مـامور  حضرت جان. ملک شـاه محمـود،

حاجي محمد عارف، ډګروال شاه محمود، حـاجي  خالد، حاجي نادر خان،

حاجي محمد امـین، ملـک شـاه محمـد او حـاجي یوس ، حاجي شیراغا، 

حمیـد الله. د دم کلـی حـاجي غـازي خــان، وکیـل صـدیق، قـاضي غــلام 

حـاجي محمـد جـلال،  قـاضي مجاهـدین، قاضي محـي الـدین، عثمان،

حاجي نور محمد او ملک سید ولي. حاجي دوست محمد، حـاجي مهتـاب 

ن، خان، حاجي فید محمد، حضرت غلام جماعتـي، حـاجي محمـد خـا

ډګروال عبد القدوس، ډګروال بهاول خـان، معـین الـدین خـان او حـاجي 

مهتــاب خــان. حــاجي عبــد الــرب، حــاجي صــاحب الحــق، حــاجي غــلام 



حضرت، حاجي عبد الحنان، حاجي رفی  الله، حـاجي ملنـګ، مولـوي الله 

یار، حاجي شمس الهـدی او حـاجي فضـل الـرحمن. همـدا شـان حـاجي 

خـان، حـاجي داود، حـاجي لیـث خـان،  محمد غوث، ډګـروال عطـاء الله

محمد اص . د اډوال ارواښاد، استاذ امیر محمد سلیم، ارواښـاد حضرـت 

 سید او شاه زلمي د جهادي دورې یاد قومندان بلل کیږي.

 د کیرالې )کرهالې( غمیزه

هجري لمریز کال د غوایي له خونکارې کودتا وروسته، د پېچ درې ۲۱۲۸د 

ر ضـد را پاڅېـدل او مجاهـدینو تـر وټـه پـور او نورستان خلک د حکومت پ

پورې، د پېچ دره ټوله ونیوله. په دې وخت کې مولوي محمد حسین اخنـد 

زاده چې وروسته يې په شیخ جمیل الرحمن شهرت وموند، په وټه پور کې 

مرکز جوړ کړ او د اسعد آباد پـه ښـارګوټي د مجاهـدینو وسـله وال بریدونـه 

کــال د وري د  ۲۱۲۱شــهنواز شــیواني، د ډیــر زیــات شــول. د کــونړ والي 

میاشتې په شلمه د دم کلي او کیرالې څخه درې تنه سپین ږیري؛ ښاروال 

شیر محمد، مولوي رحمت الله او ملک شیخ محمد وټه پور ته ولېږل چـې 

د مولوي حسین سره خـبرې وکـړي او پـه اسـعد آبـاد بانـدې عملیـات بنـد 

ای، شـیخ جمیـل الـرحمن تـه کړي. دغو مشرانو د حکومت د پیغام په ځـ

وویل چې د کابل حکومت مسـلمان نـه دی، کمونسـت دی؛ تاسـې خپـل 

جهاد ته دوام ورکړئ موږ هـم ستاسـې ملاتـړي یـو. د دغـو درېـو مشراـنو 

څخه ملک شیخ محمد بېرته اسعد آبـاد تـه رانغـى، لـه مجاهـدینو سره یـو 

 ځای شو.

راستانه شول، نو د  کله چې ښاروال شیر محمد او مولوي رحمت الله بېرته

حکومت اسـتخبارا  کسـانو وار دمخـه، د دوئ د خـبرو راپـور ولایـت تـه 

رسولې وو. والي د دواړو مشرانو د نیولو امر ورکړ، مولوي رحمت خان یې د 



مه نېټـه او ښـاروال شـیر محمـد او د هغـه زوى ډګـروال شـاه ۰۰حمل په 

ن يـې جـلال مه نېټه ونیول. مولـوي رحمـت خـا۰۱محمود یې د حمل په 

کــال د وري پــه دېرشــمه ۲۱۲۱آبــاد تــه ولیــږه او هلتــه یــې شــهید کــړ. د 

م / اپریل شلمه( د شپې له خوا مجاهدین کیرالې تـه ننوتـل او پـه ۲۱۸۱)

کـه پـه » حکومتي پوستو یې سخته حمله وکړه. حاجي محمد روزی وايي 

همدغه شپه د شیګل خلکو لکه څنګه چې پـه پـلان کـې وه جنـګ کـړی 

عینـي «. و چغسای به هـرو مـرو د مجاهـدینو لاس تـه پریـوتې وووای، ن

شاهدان وايي چې په دغه جګـړه کـې د حکومـت پلویـانو تـه ډېـر سـخت 

تاوان ورسېد او د کمانډو د قواو د قوماندان، صادق عالمیـار ورور یـا د تـره 

زوى هم په دغه شپه ووژل شو. د صـادق علـم یـار بـل ورور، عبـد الحـق 

کسـه مجاهـدین هـم  ۰۰ونډ قوماندان و. په دغه برید کـې غ ۲۱عالمیار د 

شهیدان شول او د کیرهالې خلکو د مجاهدینو مړي د شپې په تـورتم کـې 

ولیږدول. دې جګړې د کابل د کمونست رژیم د سیمه ییزو چـارواکو لکـه 

صادق عالمیار او شهواني سخته غصه را وپاروله، امر یې وکړ چې د کیرالې 

سهار لس بجـې مه( ۱۲ټول نارینه دې ونیول شي. په سبانۍ ورځ )د وري 

حکومتي ټانکونو او توپونو د ملک سید غفور او ښاروال شیر محمد کورونه 

 ویجاړ کړل او هره خوا د ګولیو او وینو ننداره پیل شوه.

د خلــق خونکــارو ګونــدي غــړو او عســکرو، د کرهــالې مشرـاـن، د کرونــدو 

دهقانان او ځوانان د کرهالې د پل سره نږدې پـه دی بهانـه یوځـای کـړل 

والي صیب له تاسې سره ګوري. خو خبر نه وو چې بریتور خلقیان پـه چې 

کونړ کې د نوې کربلا لپاره تابیا نیسي. لـه هـرې خـوا د مرمیـو، ګولیـو او 

تنه بیګنـاه کونړیـان د  ۲۰۲۲ماشیګڼو ږلۍ پیل شوه، د سترګو په رپ کې 

مرګ میلمانه او رښتیني خالق تـه یـې د وینـو لـه رنـګ سره خپلـې ارواوې 



پارلې. په هیواد کې د یو خونړي څپرکي په توګه، بلډوزرو دغه شهیدان وس

د ګنیو د ګارې په څیـر لـه تـورو خـاورو لانـدې کـړل. کمونسـتانو انګیرلـه 

ښایي د انساني ضمیر په تندي دغه لګیدلی داغ به د وخت په تیریدو سره 

 هیر او د ماضي برخه شي، خو دغه محاسبه یې غلطه وه. 

ال، احمـد فـولاد پـه خپلـې څیړنـې کـې د کیرالـې د دغـه سیمه ییز خبریـ

تاریخي جنایت او نه هیردونکي ناورین د مشرانو نومونه او مقامونه دا ډول 

په ګوته کوي: ډګروال شـهنواز شـهواني پکتیـاوال )د کـونړ والي( محمـد 

یعقوب نرنګی )د ولایت مستوفي( سپین جان لالهانـد )د ولایـت ګونـدي 

کنــډک قومانــدان( عبــد الحــق  ۰۰۰ر )د کمانــډو د منشيــ( صــادق عالمیــا

غونډ قومندان( ګلرنګ )د جبهې عمـومی قومنـدان( جګـړن  ۲۱عالمیار )د 

ــک  ــ  ټان ــد )د داف ــید محم ــورن س ــدان( ت ــډک قومن ــرورې د کن ــار )م غف

قومندان( محمد شاه )د کمانډو د ټولې قومنـدان( امـام الـدین لـوګری )د 

لـواء عملیـا  افسـ(  ۲۲لدین )د عسکري قواوو قومندان( جګړن بهرام ا

شمشیر نړیوال )د کونړ ولایـت د پـوهنی رئـیس( نـور رحمـن )د سرحـداتو 

رئــیس( ډاکټــر بــادام څوکیــوال )ســیاسي غــړی( چمتــو )د پــیچ ولســوال( 

شاهدل د سیاسي کدر غړی او د عمرا خان د لیسې مدیر، محمـد نعـیم د 

اسي کـدر غـړی، سیاسي کدر او ولایتي شورا غړی، میر علـی جـان د سـی

عبد القادر د سیاسي کدر غړی، ډاکتر نعمت د سیاسي کدر غړی او نظـام 

الدین بی خدا د ګوند کدري غړي. د دغو مجرمینو یو تـن، صـادق عالمیـار 

دا مهال په هالنډ کې ژوند کـوي. د کرهـالې محمـد نـادر سرشـار چـې پـه 

کـې  ناروې کې اوسېږي او پـلار یـې )محمـد سـلام( د کرهـالې پـه پېښـه

شهید شوی، د هالنډ حکومت ته عریضه کړې تر څو صادق عالمیار د خپل 

جرم له مخې محاکمه کړي. دمګړۍ د دغې پېښې تحقیقات جریان لـري 



 او محکمې تر اوسه کومه پریکړه نه ده کړې.

تنه د مکتبونـو تنکـي  ۰۲۰د کیرالې د ستر ناورین د قربانیانو په ډلې کې، 

تنه دینـي عالمـان،  ۲تنه دولتي مامورین،  ۰۸تنه ښوونکي،  ۲۱شاګردان، 

دوه صاحب منصبان او پاتې یې ولسي وګړي اوغریب غربه خلک دي. له 

دې پېښې څخه وروسته د کرهـالې د کـلي ښـځې او ماشـومان بـاجوړ تـه 

مهاجر شول او هلته د کیرالې د کونډو په نوم یو کمپ ورتـه جـوړ شـو. پـه 

مـتر مربـ   ۲۲۰له ییز قبر باندی چـې لمریز کې د دغو شهیدانو په ډ ۲۱۱۸

ساحه لري، یو څلي او څلورو خواو ته دیوال جوړ شو. د اسعد آباد ښاروالۍ 

( افغانیو په مالي لګښت د دغو شهیدانو په یاد کې یو ۱۸۲،۲۲۲له لوري )

ښــه ګــام دی، خــو هیڅکلــه د هغــوئ د مقــام سره برابــر نــه دی. د نــورو 

شرانو په قبرونو باندې د دولتـي بـودیجې ولایتونو خلکو د خپلو وژل شوو م

څخه په ملیونونو ډالرې ولګولې، لقبونـه یـې د پاسـه ورکـړل. څرنګـه چـې 

کونړ دریمه درجه ولایت دی، خلک یې هم په دریم کتار کـې ولاړ دي او 

 غږ یې د واکمنو غوږونو ته نه رسي چې د دوئ شهیدان هم ونازوي.

 وچ وو! هغه چينار 
ې )کرهالې( د ناورين د اته دېرشم تلين په پار، لیکوال خـواريکښ یـوه ادبي دوستانو! د کیرال

ټوټه لیکلې ده. زما خوښه شوه او بیا خپرول یې راته خوندور ښکاري، نو راځۍ چې په ګډه یې 

 ولولو.

دلته د سیند په غاړه، له زمانو راهیسې، يو دنګ چينار ولاړ وو. د پشکال »

نيمه لمن به يې تل نمجنه وه او پاتې نيمه  د سيند څپې یې تر لمن رسېدې،

به همېش د شنو کبلو د بخملو په څیر وه. د سيند پر دواړو غـاړو بـه تنکـي 

ځوانان او کليوال کېناستل. چا به لامبلې سيند کې، چا به دانګونـه وهـل. 

چا به څادر هوار کړ مخ په قبله به ودرېد او لـه سـتر څښـتن بـه يـې کـولې 



ژڼو کيندلې د چينار په ډډ کې، د مينې نښې. دا و د هر رنګارنګ غوښتنې. 

کال؛ د هر دوبي انځور. خو سږ کال سپرلي کې دا انځور بـدل شـو. وری 

لاړو، ځای يې غوايي ته پرېښود. چينار خوبونه ليدل چې يـې لمـن ده، پـه 

سرو وینو لمده. بوئ د باروتو ځورولو خوب کې او له دې خوب د ماشـينګڼو 

ېد. د خوب تعبیر ته تر سهاره په وير ژړلـې بڼـه، ويښ ولاړ و په کړسار پاڅ

او خبر نه وو چې په دې شپه، د پولېګون په وينو، د لوی جلاد نشـه لا نـه 

وه پوره. د خـوب تعبـير داسـې شـو: د لمـر زرينـې وړانګـې، لا د چغـان پـه 

غوڼدۍ. نه وې خپرې د چينار په څانګو، مرغيو د چينار د زړه درزا اورېـده 

وارخطا ښکارېدې چـې د جـلاد بړيڅـي، لـه دې سـپېڅلي کـلي لکـه د  او

شپول چاپېر شـول. مـاتولې یـې د کورونـو تمبـې او کليـوال يـې لـه کـورو 

راویستل په زوره. زاړه، ځوانان او خيالولي ژڼي، هغـه د کـلي شـازلمي او د 

وستل ښکلي. مېندې، مېرمنې، خوېندې، لوڼې، پسې شا ته ځغستې. چـا 

 وکول، چا ټترونه وهل. خپل ويښته ش

ټول ښځينه يې د جومات انګړ ته ټېل وهلې ولاړ. نارينـه يـې ټـول راټـول 

کړل د چينار و خوا ته، چينار اريان ورته کتل چې اوس به څه پېښېږي؟ د 

پولېګون د سور جلاد بړيڅي راغلل، غږ يې د اور وکړ او انسانانو پـه خپلـو 

. وینـې وينو کې ترپکې وهلې. کرونده ټوله شوه خړوبـه د کرهـالو پـه وينـو

لمن ته د چينار راغلې او له جومـات را رسـېدې، د سـوو سـاندو نـارې. څـه 

موده پس لاړم دې کلي ته زه. نه ژوند و، نه بـې رقيبـه ښـکلا. نـه و اوس 

پاتې د دې سیند څپو ته خپل زور. د ژڼـو شـور نـه و، د سـيند پـه غـاړه، د 

ه چـا مستو کټوۍ، نه نجونې وې نه چمبۍ ښکارېدې، نه چـا میـر ګـاټ نـ

چيندرۍ کوله. نه ماشومان وو چې د شګو له ډوپيو کوټنۍ جوړې کـړي او 

په تنکیو خيالو کې د راتلونکې ژوند انځور وکـاږي. هغـه چينـار ون وو، نـه 



 «. يې د څانګو شڼهار، نه يې پر تنه پروت وو د مينانو ياد ګار

 

 اسمار -۰

سمار، د کـونړ د کیلو مترۍ په واټن پروت ا ۰۸د اسعد آباد په ختیځ کې د 

لومړۍ درجې ولسوالي ده. پخـوا بـه اسـمار بـر کـونړ یادیـده، هغـه مهـال 

ــده  ــې برخــې د اســمار اړون ــاړۍ ځین ــاد او د ن ــازي آب ــام، غ شــیګل، دانګ

 ۱۱۱علاقدارۍ او سیمې بلل کیدې. اسـمار د سـمندر لـه سـطحې څخـه 

او  متره لوړ دی؛ شمال ته یې غازي آباد، ختیځ ته ناړۍ، سهیل ته دانګام

کیلـو  ۲۱۸لویدیځ ته د شیګل ولسوالۍ پرتې دي. مځکنـې مسـاحت یـې 

البتـه یـو  تـه رسي، ۱۲متره مرب  دی، د غټـو او کوچنیـو کلیـو شـمیر یـې 

شمیر خورې ورې بانډې هم لري. د خپل سـتراتیژیک او سرحـدي سـوق 

الجیشي اهمیت له مخې، شاهي حکومت یـوه لویـه چـوڼۍ او د یولسـمې 

دیرشمه غرنۍ لواء همدلتـه ځـای پـه ځـای کـړې وه. پـه  فرقې اړونده، یو

اسمار کې څلورغټ او ځینې واړه قومونـه اوسـیږي. مشـواڼي او سـالارزي 

یې اکثریت دي؛ ورپسې ماموند، شینواري او ګوجر دي؛ په لږ شمیر کـې 

وردګ، کاټني، میاګان او دیګان هم آباد دي. د شـهید ولسمشرـ، محمـد 

ایي پلان له مخې، د اسمار په سور طاق کې د داود د اقتصادي او پرمختی

ميگـا واټـه برېښـنا  ۰۲۲۲بریښنا د یو ستر بند تابیـا نیـول شـوې وه چـې د 

توليدي ظرفیـت بـه یـې درلـود. دغـه د رڼـا او آبـادۍ سرتـه پـروژه، د ثـور 

 خونکارو کودتاچیانو په همدې سیند کې لاهو کړه.

لو رسنیو کې هغه مهـال ډیـر د اسمار نوم هغه مهال په سیمه ییزو او نړیوا

لمریز کال د زمري پـه پنځمـه نیټـه، د ارواښـاد  ۲۱۲۱وځلیدلو، کله چې د 

ډګـروال، عبــد الـروف خــان صـافي تــر قومنـدې لانــدې د اسـمار مجهــزه 



سرحدي لواء د اسلامي حزب ارواښاد کشمیرخان او شیخ جمیـل الـرحمن 

ه وړې وسـلې د ته تسلیم شوه. په سـلګونو ډول ډول غټـې او زرګونـه میلـ

مجاهدینو لاس کـې کیـوتې او پـه جهـادي سـنګرونو کـې یـې ژور بـدلون 

رامنځ ته کړ. زه په خپله دغه وخت، تازه له دیوه ګل څخه باډیل ته راغلی 

ووم. ما خپل همزولي څلور تنه تنکي ځوان عسکر ولیدل چې د باډیـل پـه 

هـره  غازي خان غونډۍ کې قومندان مـلا عبـدل لـه ځـان سره سـاتلي او

شیبه یې د مرګ په کـومي کـې تیرولـه. ځینـو جمعیتـي قومنـدانانو د دغـو 

ولجو شوو وسلو یوه برخه پنجشیر ته واستوله. اسلامي حـزب ولجـه شـوي 

ټانکونه، توپونه او نورې غټـې وسـلې شـیګل تـه انتقـال کـړې او ارواښـاد 

قومندان صافي اړ شـو چـې د جمعیـت اسـلامي لـه ګونـد سره پټـه اړیکـه 

 او پيښور ته لاړ شي.  ونیسي

د یوې تاریخي یادونې په توګه، د اسمار خلکو تردې ډیر پخوا د انګریزانو 

سره غزا ګانې کړی او د نورستان په جګړو کې د حضرت علي سالارزي په 

مشرۍ له امیرعبد الرحمن خان سره ښه ډغره وهلې ده. نوموړی له خپلـې 

ابل څخه د راغلو پوځونو پـه ماتې وروسته چترال ته کډه شو او سیمه له ک

ولکه کې ولویده. د روسانو سره د جهاد په وخت کې هم اسمارو مجاهدینو 

د ملک محمد زرین، ملا طور خان، ملک جان خـان، حـاجي میـر زمـان، 

ملا رؤف سالارزي، ملک جانخان، پاچا سنګرمل سالارزي، ملک اجدري 

حماسـې زیږولـې  او قومندان میرالۍ تر مشرۍ لاندې سـترې کارنـامې او

 .دي

 مشهور کلي د اسمار 

د محبـوبې کمـر، رزیـت، کنـډرو، د مـانو نـاوه،  شال، شنگر، شیر کڅـۍ،

غشتو کڅ، خوشـحال تالـه، حـاجي گـلاب بانـډه، حضرـت بانـډه،  اسمار،



غارکو بانډه، چم بانډه، تنگي بانډه، سراغزي بانډه، لویه بیله، درگۍ، ډب 

ین آباد، چپ کوه، بروړو کلی، جوزو کلی، خوړ، قلعه وردک، د پل غاړه، آم

پیتاو کلی، پامیر کلی، درین کلی، ډنډ کلی، بلوڅه کلی، حاجي تور لعلـی 

چپـری کلـی، ملایـانو کلـی،  کلی، چره کلی، سوری کلـی،ُ سـیری کلـی،

رحمان کلی، چندو کلی، جیجی کلی، شابل کلی، برکلـی، میاگـانو کلـی، 

ړو ناو، ون ناو، حاجی سـخي کورونـو شیو کلی، تبی قوله، تنگی اسمار، ک

ناو، چنار ناو، پلوڅو ناو، سین کی، میر خانو، اوغز باغ، اوسـی، تاغگـان، 

 کوټمالی، ډمبرو، تیشه، شپلکی، چم گی، درکۍ او سنگر.

 

 قومندان، ملک محمد زرین

د کونړ د مشواڼیو مجاهدینو په منځ کې، ارواښاد ملـک محمـد زریـن یـوه 

داسی څیره وه چې هیڅ تعلیم یې نه درلود، مګـر د جدالـۍ تـر رتبـې او د 

کونړ د نهمـې فرقـې تـر قومنـدانۍ ورسـید. پـه بـن کـې د افغـان انتقـالي 

حکومت د جوړیدو په غونډو کۍ یې برخه واخیسته او د پخواني ولسمشرـ 

سره یې ډیرې نژدې او پخې اړیکې درلودې. نومـوړی د مشـواڼیو د کرزي 

م کـې کـال د اسـمار د ۲۱۱۰یو مشهور ملک، عمرا خان ځوی دی او پـه 

شوګړې په کلي کې زیږیدلی وو. ملک زرین څلور وروڼه درلودل چې باچـا 

زرین یې وفات شوی او رضا خان، امیر سـلام او سـیفور یـې ژونـدي دي. 

ي وو، اته ځامن او اوه لوڼې لري. د ملک زرین وراره او څلور ودونه یې کړ 

» زما دوست، امان الله زرین چې په کالیفورنیا کې اوسیږي، ما تـه وویـل 

کاکا ته مـې پـه پـنځلس کلنـۍ کـې لـومړی د خپلـې کـورنۍ او څـو کالـه 

وروسته د ټولـو مشـواڼیو د ملـک پـه توګـه د مشرـۍ پګـړۍ پـه سر وتـړل 

م کال کې د اسمار د ججې په کلي کې له یو ۰۲۲۲ملک زرین په «. شوه



ښوونځي څخه د لیدنې په مهال د یو ځانمرګي له خوا د اوو تنو نورو قومي 

 مشرانو او درې شاګردانو سره یو ځای د مکتب په انګړ کې ووژل شو.

 

 وکیل، محمد هاشم مشواڼی

هجري  ۲۱۲۰وکیل محمد هاشم مشواڼی د ملک سید خان ځوی دی، په 

ال د دانګام ولسوالۍ د زوړ برول په کلي کی زیږیدلی دی. لومړنۍ لمریز ک

او ثانوي زده کړی یی د اسمار په ولسوالۍ کی سرته رسولی دي. نوموړی 

لا څوارلس کلن وو چې د خپل پلار سره به یې پـه ولسيـ غونـډو کـې پـه 

برخه اخیستنې سربیره، د دانګام په علاقدارۍ کې د حکومت سره د میرزا 

لمریز کال کې د خپل پلار له وفات وروسته، د  ۲۱۰۱کار کاوه. په  په ډول

اسمار د ماموندو، سالارزو، مشواڼیو او ګجـر قـوم مخـورو مشراـنو پریکـړه 

وکړه چې هغه به ولسی جرګي ته د دوئ ټولـو ګـډ نومانـد وي. هماغـه وو 

کال انتخابات وګټل او د ولسي  ۲۱۰۱چې وکیل محمد هاشم مشواڼی په 

لمریز کال کی د کابل د رژیم له خوا د قومونـو  ۲۱۲۲ی شو.  په جرګي غړ 

او قبایلو د څار د جرګې لومړی مرستیال وټاکل شـو. لـه دغـې نیټـې درې 

کاله وروسته، د مشرانو په جرګه کې د کونړ د استازی او د قومونو او قبایلو 

د چارو د کمیسون مشر وټاکل شو. وکیل مشواڼی د زړه د اوږدې نـاروغۍ 

کلنۍ په عمر د کـوزې  ۸۱کال د غوایي په میاشت کې د  ۲۱۱۲ه امله د ل

پښتونخوا د دیر په ثمر باغ کـې ومـړ. جنـازه یـې د اسـمار انځـر کـوټ تـه 

 یووړل شوه او هلته په خپلې پلرنۍ هدیرې کي خاورو ته وسپارل شو.

 

 سناتور، سخي مشواڼى



لمریـز  ١٠٧٠حاجي سخي مشواڼى د حاجي ميرعالم خـان ځـوی دی، پـه 

کال کې د اسمار ولسوالۍ د پالوزى په کلي کې زیږیدلی دی. نوموړی په 

کابل کې د خوشحال خان له لیسې فارغ شوی او د حقوقو په څانګـه کـې 

یې د دوو کالو لپاره د پیښور په یو انستتيوت کـې خپـل تحصـیلات سرتـه 

 رسولي دي. د کمونست رژیم په مهال، مشواڼي جهادي قومندان وو؛ بیـا

په کونړ کې د نهمې فرقې د قومندان؛ بیا د کونړ د فوايد عامې رئیس او د 

اسمار د ولسوال په توګه دندې تر سره کړیدي. نوموړی د مشراـنو جرګـې 

په پنځلسمې دورې کې د کونړ د سناتور او په دی وروستیو کې د سـولې د 

 ملي شورا د رئیس د مشاور په توګه ګمارل شویدی. 

لمریز کال کې د اسمار د پلوڅـو نـاو پـه  ۲۱۲۸مشواڼۍ په  لور یې، روهینه

لمریز کـې د بي بي فـاطمې لـه  ۲۱۱۱سیمې کې زیږیدلې ده. مشواڼۍ په 

لېسې څخه فارغه شوېده. نوموړې اوسمهال په کابل کې د دنيا پوهنتـون 

ــوهنځي محصــله ده. مشــواڼۍ د کــونړ د  د حقوقــو او ســياسي علومــو د پ

 وم سیاسي ګوند پورې تړاو نه لري.ولايتي شورې ده او په ک

 ېلسېد آغا مياخ

سید آغا میاخیل، د اسمار ولسوالۍ د زوړ کلي د متقاعد ډګروال، سيد ګل 

جان صالح يار په کور کى زېږېدلی دی. هغه د خپلې کـورنۍ سره چـې لا 

وړوکــې وو، د شــورویانو د وحشيــ يرغــل پــه لومړیــو وختونــو کــې کــوزې 

ی. ابتدائیه ښوونځی يې د دير په ثمر باغ کې پښتونخوا ته مهاجر شوې د

م کـال ۰۲۲۱پېل کړي او لیسه او کالج یې په باجوړ کې لوستي دی.  په 

کې یې د پيښور له پوهنتون څخه په سـياسي علومـو کـې خپلـه ماسـتري 

واخیسته. مياخېـل پـه بـاجوړ کـى د ښـار د پښـتو ادبي ټـولنې سره پراخـه 

دت ورځپاڼـه کـې یـې ادبي ليکنـې او همکاري درلوده او د پېښـور پـه وحـ



شعرونه هم خپرول. په افغانستان کى د ډيموکراسۍ په راتلـو سره يـې پـه 

اسعد آبـاد کـې د بـدلون راډيـو د مـدير، د نښـتر راډيـو د پروډیـوسر او لمـر 

په پروګرامونو کې مسلکي فعالیت درلـود. سـيد « آند او هڅه»ټلويزیون د 

په نوم « پېسى او د پېسو سياست»خه د آغا مياخېل تازه له جرمنۍ ژبې څ

سـتړى »او « پـه سر شـال، بادونـه وړي» یو کتاب پښتو تـه ژبـاړلی دی. 

دوه شعري ټولګې دي چې تر اوسه لا چاپ شـوې نـه « شوى يم له ژونده

دي. په هېواد کى د ګډوډيو له امله، میاخیل هېواد پريښود او نن سـبا پـه 

 جرمني اوسیږي.

 

 شیر زمان صادق

لمریـز کـال کـې د  ١٠٠٧زمان صادق د ملا نعمـت الله زوی دی؛ پـه شیر 

اسمار ولسوالۍ د شال په کلي کې زېږېدلی دی. لومړنۍ زده کـړې یـې د 

شال په کلي کـې پیـل کـړې، بیـا د اسـمار لـه لېسـې څخـه فـارغ شـو. د 

هجرت په دوران کې یې د حزب اسلامي د ورځپاڼې، شـهادت د فرهنګـي 

لـو سربیـره، د بـاجوړ د پښـتو ادبي ټـولنې او دیـر د مسئول په توګه کار کو 

پښتو ادبي کاروان همکار او په جنـدول کـې د پښـتو ادبي ټـولنې بنسـټګر 

دی. هیواد ته له راستنېدو وروسته یې د کونړ راډیو ټلویزیـون د )دوسـتانو 

او « دنګـــې څـــوکې»مرکـــه( خپرونـــه پـــرمخ وړلـــه. دوه شـــعري ټـــولګې 

دق اوس مهـال د کـونړ ولایـت پـه یـې چـاپ شـوې دي. صـا« خاطرې»

 مستوفیت کې د دنده اجراء کوي.

 



 

 چپه دره -۲

ــې  ــوالۍ کیڼ ــاڼوګي ولس ــې د م ــوم دی، همداس ــې ن ــې چ ــه ی ــه څرنګ لک

)لودیځې( خوا تـه، کـږه وږه غزیـدلې دره ده. جنـوب تـه یـې د څـوکۍ او 

نورګل ولسوالۍ، شمال ته یې د نورستان ولایت او لویدیځ ته یې د لغمان 

ولایت او یوه کوچنۍ برخه یې د ننګرهار د دره نور له ولسوالۍ سره نښـتې 

ره د دوهمې درجې ولسوالي ده؛ مرکز یې په کنډۍ کې دی او د ده. چپه د

کيلو  ۲۱۲متره لوړه ده. مځکنی مساحت یې  ۱۱۱سمندر له سطحې څخه 

ته رسي، په لسګونو خال  ۲۲۱متره مرب  دی؛ د غټو او وړو کليو شمیر یې 

 خال بانډې هم لري او د استوګنو غو  اکثریت یې صافي دي. 

 

 د چپې درې مشهور کلي

کنډۍ، ګـل سـل ، مورچـل، دیګـل، کولـک، وتلـه، څـړي ګـل، بسـتله، 

سامتول، سیدور، سینزي، سید خیل، محبت کلی، خادي خیل، ګـاګیزي، 

څوکۍ، کلپو کلی، سسم تـل، غنـدی گـل، آواره، شـویس غـاړه، ترنیـک، 

کاندړ، کوزه بسـطله، ون نـاو، سرتـور،  خټکو ډډه، تنگی کلی، ساري گل،

، سکندر آباد، سـیدور، سـود منـه، زمکـی، نیـک سانتول، مټا خان، کټاک

گاه، خاره، پټو غاړه، مجید کـوټ، توحیـد آبـاد، بهـادر کلـی، قلعـه کلـی، 

کربوړۍ، پاس، ټانگو، درگو کلی، هزار میـر، گجـر آبـاد، کـوټکی، بولـک 

دیگل، باد گاه، پنیر دیگل، چمبرک، گوشه لام، غنـدی دیگـل، ورسـک، 

 سره چینه او مارتیگل.

لب دین آخند زاده چې د پیج د سلطان محمد خان پـلار وو، د د مورچل ط



مســودو د قــوم منلــی مشرــ دی. د ګربــزو مهــم مشرــ، غــازي حیــدر خــان 

شوړیکې او د ودیرو یاد مشر، ګل میران هغه نومونه دي چې د صافو غټ 

او واړه ورسره اشــنا دي. پــه ســاپی کــال کــې د دی ولســوالۍ خلکــو ډیــر 

او له همدی کبله یې ځینې مشران زنداني او  مخکښ او مرکزي رول درلود

 د هیواد لویدیزو او شمالي ولایتونو ته تبعید شول.

 

 د پیچ سلطان محمد خان
 

ارواښاد سلطان محمد خان، په کونړ کې د صـافي 

قوم په ځانګړي ډول د پیچ درې سیاسي او قـومي 

م( په منـي ۲۱۱۱هجري لمریز کال )۲۰۸۰مشر، د 

ګل سلک )مورچل( کلي کې  کې د پیچ ولسوالۍ د

ــد زاده  ــدین اخن ــب ال ــلار یــی طل ــدلی دی. پ زیږی

نومیده؛ هغه هم یو مخور مشر او د امیر حبیب الله 

خان په وخت کې د پیچ حاکم وو. نیکه یې محمد لعل آخند زاده په خپـل 

وار مهم قومي سـپین ږیـری وو. سـلطان محمـد خـان دوه کشراـن ورونـه 

وس، بل یې عبـد الظـاهر وو. پـه نـاروې کـې د درلودل؛ د یو نوم عبد القد

سلطان محمد خان صافي ځوی او زما محـترم دوسـت، وکیـل سـمی  الله 

خان صافی چې د افغانستان د ولسي جرګـې د دیارلسـمې دورې غـړې او 

ما ته له ناروې څخه په یوې ټلیفوني مرکې کـې د  یو تکړه ژورنالست دی،

ر په یوې تعلیم لرونکې، هستمنې زما پلا »خپل پلار په هکله داسې وویل 

او اغیزمنې کورنۍ کې پیدا شوی وو، مګـر لـه وړوکـوالي څخـه تـر سـپین 

ږیرتوبه، د کړاوونو او ستونزو سره په ډغره وو. لا بیخي ځوان وو چې پـلار 



یې ووژل شو او بیا د خپل پلار د قاتلینو سره مسلسل مخالفتونه، لـه کـلي 

خلکو سره اړیکې ساتل، د هغه په کریکټـر کور څخه لری والی او له خپلو 

 «.کې ژور اغیز درلود

ډیره جالبه دا ده چې د سلطان محمد خان، خاني او سیاسي قد قامت لـه 

ده سره پیل شو او له مـرګ سره یـې پـای تـه ورسـید. د هغـه شـهرت څـو 

لاملونه درلودل؛ تر ټولو مهم عامل یې په تنکۍ ځـوانۍ کـې د خپـل وژل 

لینو په وړانـدې د کلـک دریـځ نیـول وو. بـل لامـل یـې د شوي پلار د قات

ولسي اعتبار او ملاتړ د تسلسل جاري ساتل وو چې د پلار تشه )خلا( یې 

محسوسه نه شي. دریم لامل یې د ننګرهار د رئیس تنظیمه، سردار محمد 

داود خان سره مخامخ تـاوده بحثونـه او لـه خپلـې قـومي داعیـې او دریـځ 

عامل یې د اسلامپور د مرحوم، بابا پاچـا سره ډاګیـز  څخه دفاع وه. څلورم

مخالفت او د صافو په چارو کې د هغه د اغیز مخنیوی وو. ځکه بابا پاچا د 

ملکې ثریا د نکاح پلار وو او د هغه هره خبره د شاهي دربار د واکمنانو پـه 

 غوږونو ښه لګیده. 

ل په پکتیا کې د مرحوم سلطان محمد خان د قومي اغیز د پراختیا بل عام

د ګوډ ملا د پاڅون ټکول وو. کله چې د شـاه امـان الله خـان لـه خـوا پـه 

پکتیا کې د منګلو د بغاوت د ځپلو لپاره د میرزمان خان په مشرۍ د ولسي 

کلن ځوان وو.  ۰۸لښکر تیارۍ پیل شوې، سلطان محمد خان هغه مهال 

ار درې، حتی د نوموړي په دغو تشکیلاتو کې د پیچ، باډیل، دیوه ګل، مز 

لغمان او کوه صـافي، صـافیان د جنـګ لیکـو تـه سـوق کـړل او د منګلـو 

بغاوت ختم شو. همدغه وجه وه چې اعلیحضرت امان الله خان، کونړ تـه 

ځانګړی پاملرنه وکـړه او د میـر زمـان خـان پـه مشرـۍ یـې کونړیـان ښـه 

 ونازول.



د زنـدانونو او  زما د پلار د ځوانۍ ډیـره برخـه»سمی  الله خان صافی وایي 

سیاسي لانجو په سیوري کې تیره شوه. په ځلمیتوب کې لومړی هرات بیا 

بلخ او بلاخره شبرغان ته تبعید شو. په اعـدام محکـوم شـو خـو دغـه سـزا 

وروسته په عمري قید باندې بدله شوه. اګر که زمـا پـلار لـه ډیـرو غټـو او 

الیـه( محمـد مهمو خلکو سره پیژندل چې په هغوئ کې مسـتوفي )وزیـر م

حسین صافی چې د استاذ خلیل الله خلیلي پلار دی، هـم شـامل وو، بیـا 

 «. کاله په زندان کې پاتې شو ۰۲هم 

څرنګــه چــې دښــمنۍ، تربګنــۍ وې، حجــرې پراخــه »وکیــل صــافی زیــاتوي 

شوې، نوکر چاکر او په نننۍ اصطلاح باډیګارډان پیدا شول؛ نو په دغسـی یـو 

او مقام هم رامنځ ته شو. دغـه د )خـان( لقـب چاپیریال کې د خان اصطلاح 

زما د پلار سره پیل شو؛ ډیر کله چې ما ته څوک د )خـان( غـږ وکـړي نـو اول 

هک پک شم، یوه خوا بله خوا وګورم، بیا وروسته ووایم چې هو مطلب به یـې 

زه یم. د وخت واکمنانو زما په ارواښاد پلار ډیر زور واچولـو چـې پـه کـونړ کـې 

نه حکومت ته حواله او په بـدل کـې تـر هغـه زیـات د هیـواد پـه خپل جایدادو 

د پـیچ دغـه شـمله ور او «. شمال کې ترلاسه کړي، خو هغـه ورسره ونـه منلـه

هجــري لمریــز کــال د ۲۱۰۸خولــه ور ســپین ږیــری )ســلطان محمــد خــان( د 

م( د اتیـا کـالو پـه عمـر ۲۱۲۱، ۱۲مرغومي د میاشتې په لسمه نیټـه )ډسـمبر

ل( کـې د ځیګـر د رنـځ لـه املـه وفـات او پـه خپلـې پلرنـۍ پخپل کلي )مورچ

هدیرې کې خاورو ته وسپارل شو. مرحوم سلطان محمد خـان د قرانکـریم پـه 

ترجمه او ګڼ شمیر احادیثو پوهیـده، همیشـه بـه یـې د فـردوسي د شـاهنامې 

 مطالعه کوله، نهه ځامن او څو لوڼې یې ترشا پریښې دي.

 

 وکیل، سمیع الله خان صافی



جرګې د دیارلسمې دورې غـړی، پیـاوړی ژورنالسـت او د  هیواد د ولسيد 

صافي قوم د مشهور شخصیت سلطان محمد خان ځوی، سمی  الله خـان 

ــتمه  ۲۱۲۱صــافی د  ــو ویش ــه ی ــتې پ ــال د وږي د میاش ــز ک هجــري لمری

م( د چپې درې د ګـل سـلک پـه کلـی کـې زیږیـدلی دی. ۲۱۰۲)دسمبر،

نوموړی لا شپږ کلن وو چې کورنۍ یې لـه کـونړ څخـه هـرات، بیـا بلـخ او 

ورپسې شبرغان ته تبعید شوې وه. لومړنۍ زده کړې یې د هغـه د وینـا لـه 

مخې، د هرات په زندان کې د خپـل تـره او مشرـ ورور څخـه پیـل کـړې. 

هلته په ابتدائیـه ښـوونځې کـې شـامل شـو. شبرغان ته له تبعید وروسته، 

ثانوي دوره یې د کابل په ابن سینا کې بشپړه کړه، بیا یې د کابل عالي دار 

هجري لمریـز  ۲۱۰۲المعلمین ولوست. د کابل پوهنتون ته بریالی شو او په 

کال کې یې د ادبیاتو پوهنځي د ژورنالیزم له څانګې څخه خپـل لیسـانس 

 څنګ یې سیاست ته مخه کړه. واخیست او د صحافت تر 

سره د دی چې سمی  الله صافي د خپل ژوند ډیره برخه له کونړ څخه لـری 

او د باندی تیره کړې وه، خو د خپل لیاقت او پلرني اثر او رسون له مخـې 

یې د اعلیحضرت ظاهر شاه د حکومـت د ولسيـ جرګـې دیارلسـمې دورې 

پر بنسټ وکـولاې شـول د  ته ځان کاندید کړ. نوموړي د پوره قومي ملاتړ

خپل ولس د استازي په توګه پارلمان ته کامیاب او هلته د مـالي کمسـیون 

د یو مسلکي فوټو ژورنالست تر څنـګ، یـو تکـړه  غړی وټاکل شي. صافي

ښه خطاط، څیړونکی او د عرفـان د میاشـتینۍ مجلـې چلـوونکي  لیکوال،

 وو. 

جهـاد سـنګرونو تـه  وکیل صافی د روسي ښکیلاک په خونړي پـړاو کـې د

لاړ، ټوپک په اوږه او قلم په لاس یـې د خپـل ولـس د برحقـې داعیـې او 

م کال کې یې د پوهاند ډاکټـر مجـروح، ۲۱۱۲ارادې څخه ملاتړ وکړ. په 



ډاکټر غازي عالم، استاذ شپون او استاذ حکیم تڼیـوال سره پـه ګـډه، پـه 

د اروا ښـاد  پیښور کې افغان اطلاعا  مرکز جوړ کړ. په همدې وخت کې

شمس الدین مجروح تـر مشرـۍ لانـدې د کـونړ د مجاهـدینو د اتحـادیې 

مرستیال وټاکل شو. خو د هغه په خپله وینـا، کلـه یـې چـې ولیـدل ځینـې 

معلوم الحاله کړۍ او د هغوئ بهرني ملاتړي د ده آزاد فکر، له وطن سره 

ې وکـړه ملي مینه او شخصیت ورته یو ګواښ او خنډ بریښیده، نو پریکړه ی

م کال ۲۱۱۲چې له خپلې کورنۍ سره په مات زړه افغانستان پریږدي او د 

د فبرورۍ په میاشت کې له خپلې کـورنۍ سره د نـاروې شـاهي هیـواد تـه 

کــډه وکــړي. وکیــل ســمی  الله خــان صــافی لــه خپــل خــاورې ډیــر لــرې 

اوســیږي، خــو د وطــن خوشــبویي د خپــل ژونــد اسره بــولي او د غمونــو او 

 ونه یې د کړاو او نارامۍ لاملونه دي.دردونو خبر 

 

 جنرال مطیع الله خان صافی

جدال مطی  الله خان صافی، د ارواښاد سلطان محمد خان صافي ځـوی 

ــه  ــوړی پ ــل ســمی  الله خــان صــافي کشرــ ورور دی. نوم  ۲۱۱۱او د وکی

هجري لمریز کال کې د شبرغان د ځنګل باغ په سیمه کـې زیږیـدلی دی. 

کابـل کـې حـربي لیسـه ولوسـتله، بیـا کـونړ تـه لاړ او د درې کاله یې پـه 

م کال کې پيښور ته مهـاجر او د ۲۱۱۲ننګلام له لیسې څخه فارغ شو. په 

ملی محاذ د چوکاټ دننه یې جهاد پیل کړ. په دغه دوره کې ښـه وځلیـده 

او د مسودو د عمومي قوماندان په توګه یې په ګڼ شمیر جهادي عملیـاتو 

م کال کې د ولسمشر کرزي لخـوا، د تـورن ۰۲۲۱په  کې برخه واخیستله.

کـال د  ۰۲۲۲جدال په رتبه د کونړ د امنیـې قومنـدان وټاکـل شـو چـې د 

جون تر میاشـتې همدلتـه پـاتې شـو. بیـا د کاپيسـا ولایـت تـه د امنیـې د 



قومندان په توګه واستول شو او څه موده وروسته د ولسمشر ډاکټـر اشرف 

تورن جدالۍ رتبې ته ترقي وکړه او د لغمان  غني د حکومت په مهال یې د

ولایت د امنیې قومندان مقرر شو. نوموړی اوس مهـال تقاعـد او پـه کـور 

ناست دی. د یادونې ده چـې د جـدال صـافي ځـوان ځـوی، فیـروز خـان 

م کـال پـه ۰۲۰۲صافی )د چپـې درې د سـیمه ییـزو پولیسـو قومنـدان( د 

ې د خپلـو څلـورو تنـو همکـارانو فبرورۍ کې د یوې بمې چاودنې په تر  ک

 سره یو ځای شهید شو.

 

 څوکۍ -۰

څوکۍ، د کونړ د پنځلسو ولسوالیو له ډلۍ څخه د لومړۍ درجـې ولسـوالي 

ده. دغه ښکلی او شنه ولسوالي چې د دیوه ګل دره یـې شـمال لـوري تـه 

 ۱۱کيلومتر مرب  مساحت لري، د کلیو شـمیر یـې  ۰۲۲پرته ده، ټول ټال 

ته رسي، مګر کله چې د دیوه ګل درې خورې ورې بانډې ورسره مل شي، 

ته رسي. څوکۍ لا هغه مهال هم د کونړ د پنځو مهمو  ۲۲۸بیا دغه شمیر 

او ګڼ نفوسو ولسوالیو څخه وه چې کونړ د ننګرهـار د ولایـت اړونـده لویـه 

ــې  ولســوالي وه. ــوری تړل ــوکۍ پ ــل دواړه د څ ــګ او نورګ ــال نرن ــه مه هغ

رۍ وې. د څوکۍ جنوب تـه د کـونړ سـیند او پـورې غـاړه د خـاص علاقدا

لویـدیځ تـه د نورګـل  کونړ ولسوالي، ختیځ ته د نرنګ او باډیـل ولسـوالي،

 ولسوالي او شمال ته یې د ماڼوګي او چپې درې ولسوالۍ پرتې دي. 

څوکۍ ته ځکه څوکۍ وایی چې دلته به د هوارې سیمې صافو چې مسودو 

بت سره د درې له خلکو څخه د خپلـو کورونـو او مـالونو او ګربز دي، په نو

ساتنه کوله. نو د پهره دارۍ چوڼۍ چې په کلیواله لهجه کې ورتـه څـوکۍ 

ویل کیږي د دې ټولې سیمې د نـوم لامـل وګرځیدلـه. څـوکۍ د نرنـګ او 



نورګل په ګډون د یوې ډیرې ګڼ نفوسې ولسوالۍ په بڼه د کونړ ولایت په 

یو کې حساب شـوه. دا ولسـوالي دوه زره هکتـاره کرنیـزه لمړنیو پنځو ولسوال

مځکه او پریمانه اوبه لري. د دیوه ګل دره چـې د کـونړ لـه مهمـو او غټـو 

درو څخه ګڼل کیږي له چلس پرته، ټول خلک یې په قـوم صـافيان دي. 

دوئ په درې غټو خیلونو بانـدی ویشـل کیـږي: مسـود )مسـعود( ګربـز او 

 و دوه برخې زیات نفوس لري. ودیر )قندهاري( چې د نور 

 د څوکۍ او دیوه ګل غټ کلي

چمبیل، ملا مزید بابا، ترناو، کومبړ، کربوړۍ، اندر لچک، بد ګوړ، امرۍ، 

پلار دره، بنګو اوبه، کندی، جار ګو، میران کلا، سره کـلا، خـادي خیـل، 

سلیمانزي، ګـاکیزي، اسـلام خانـه، قنـدهارو کلـی، غـوړو مېنـه، ناڅاپـه، 

دار او ګیړیګـال. د څـوکۍ لـوی کلـی، کلمانـۍ، ګټـو قلعـه، سیرۍ، سـپی

کاندړ، چیناری، بابړو، شلوټۍ، غونډۍ، سپین جومات، خاديخیل، عیسی 

خیل، مسعود آباد، نو آباد، خاکی، ملایانو تنګی، کنډو، راوګې، فقیر آبـاد، 

خاره، کڅۍ، شهیدانو بانډه، سپیرکو بانـډه، آهنګـرو بانـډه، څنګـل بانـډه، 

 ډه او زړه بانډه.قاضي بان

پخوا په کونړ کې د سیند غـاړې تـه څیرمـه غټـو کلیـو کـې ځینـې مشـهور 

ګودرونه وو. ځوانو نجونو او میرمنو به په خپلو سرونو منجیلې وتړلې، د هغو 

د پاسه به یې سره منګي کیښودل او له مستې خیرامانې به روانـې شـوې. 

ې وو، پـه دی اړه یـوه په دغو ګودرونو کې یو ډیر مشهور ګودر په څوکۍ ک

 ټپه هم ښایسته مشهوره ده چې وایي: 

 هلکه روغ به لیونی شې

 که د څوکۍ مازیګری دې ولیدنه



 چلس

د چلس خلک په خټه پشه یان دي او پخپلو منځونو کې په پشـه اي ژبـه 

باندی ګړیږي. چلس چې د دیوه ګل په پاسنۍ برخې کې موقعیت لري او 

او رڼـو اوبـو لـه املـه زښـته زیـات شـهرت  د خپلې طبیعي هوا، شنو نښترو

لري، د درېو غټو کليو مجموعه ده )سیر ګل، نوریش، لوی کلي(. دلتـه د 

دولت لخوا درې ښوونځي جوړ شوي چې دوه یې لومړني او یو یې منځنـی 

ــې  ــت ی ــه دي چــې اکثری ــه صــافي پرات ــور واړه خــواو ت ــس څل دی. د چل

یانو سره ډیـر نـژدی اړیکـې قندهاري یا ودیر دي. چلسیان له خپلـو ګاونـډ

سا ؛ له دوئ سره ګډ مړی ژوندی او ښه راشه درشه لري او حتې لـه یـو 

له بل سره یې د ښځو خپلوۍ هم کړی دي. څرنګه چې چلس یـوه غریـزه 

سیمه ده او ډیره لږه مځکه لري نو د خلکو د ژوند مهم توکې مالداري او د 

هغـې راهیسـی چـې دلتـه د  نښترو او چار تراشو د لرګیو کارو بـار دی. لـه

دولت مخالفو اورپکـو پوسـتې او مرکزونـه جـوړ کـړل، د چلسـیانو ژونـد لـه 

کړاونو او بی امنیو سره مخ شـوی دی. لـه دی بابتـه ځینـې یـې لانـدې د 

څوکۍ هوارو سیمو او یو شمیر یې جلال آباد ته کډه شول. نوي نسل یـې 

ر بـې وزلي دي، لا د تعلیم لاره خپله کړه خو هغه شمیر چلسـیان چـې ډیـ

 هم پخپلو کورونو کې پاتی او له ګڼ شمیر ستونزو سره لاس ګریوان دي.

 

 الله )صاحب الحق( مولوي فقیر
 

ارواښاد مولوي فقیر الله )صاحب الحـق( د 

مرحوم ملا صابرالله ځوی او د مرحـوم مـلا 

مدیح الله لمسی په خټـه خلیـل مومنـد دی. 



هجري لمریز کال کـې د څـوکۍ ولسـوالۍ د دیـوه  ۲۰۱۸صاحب الحق په 

ګل درې د چمبیل په کلی کی زیږیدلی او ستر شـوی دی. مـلا صـابرالله 

یو تارک الدنیا روحاني او د هډې د نجـم الـدین اخونـد زاده مـاذون وو؛ د 

 ۲۰۱۲مولوي فقیرالله په ګډون یې څلور اولادونه یتیمان پریښـودل او پـه 

احب الحق او ورونو یـې پـه خپـل کـور کـې د لمریز کال کې وفات شو. ص

دیني علومو په زده کړو پیل وکړ او د مزار، دیوه ګـل، باډیـل او د پـیچ پـه 

درو کې د خپل پلار او نیکه د معتقیدنو او نژدی دوستانو پـه مرسـته یـې د 

خپلــو مشرـاـنو حجــره او دیــره پرانســتې او لنګــر همداســی جــاري وســاته. 

د نقشبندیه او قادریـه طریقـو پـه تسلسـل  ارواښاد صاحب الحق د تصوف

کې د سید زیـور شـاه پاچـا او د سرن رود، د محمـد سـعید جـان مجـددي 

ماذون وو. له همدی امله د کونړ د صافي قوم زیات شمیر خلکـو هغـه تـه 

 احترام درلود او د لنګر سره یې مرسته کوله. 

ومتونـو د اعلیحضرت ظاهر شاه، شهید سردار محمد داود او د شـاهي حک

نــژدې ټولــو صــدراعظمانو لــه صــاحب الحــق سره ښــې او نــژدې اړیکــې 

درلودې. دوئ به کونړ ته د سفرونو پر مهال په فقیر کوټ کې دمه کوله او 

کـال کـې د  ۲۱۲۸د غرمنۍ د تیرولو لپاره به له هغه سره پاتې کیـدل. پـه 

غوایي له خونړۍ کودتا لږه مـوده وروسـته، نومـوړی د یـوې لنـډې مـودې 

پاره د سیاسي بندي په نوم زنداني شو. د ببرک کارمل پرچمي نظام د څه ل

وخت لپاره صاحب الحق د خپلـې انقـلابي شـوری مرسـتیال او بیـا ډاکټـر 

نجیب الله نوموړی د جمهوري ریاست د مذهبي چارو سلاکار و ګمارلـو. د 

ارواښاد مولوي فقیرالله پلویان په دی اند دي چې هغه پـه ځینـو دریځونـو 

کې د پرچمیانو ښکاره مخالفت کولو او هر څه یې په پټو سترګو نـه منـل. 

کال کې د نجیب الله د حکومت لـه را پرزیـدو او د مجاهـدینو د  ۲۱۱۰په 



واکمنۍ سره سم، نوموړی بیرته خپلې سیمې ته ستون او د ځایې خلکو له 

 خوا یې تود هرکلی وشو. ارواښاد مولـوي فقیـرالله د ورپیښـۍ نـاروغۍ لـه

مه نیټه وفات او د چمبیل کـلي کـې، ۰۰لمریز کال د تلی په  ۲۱۸۱امله د 

 په خپلې پلرنۍ هدیرې کې خاورو ته وسپارل شو.

م کال په پسلي کې د سترګو د علاج لپـاره ۲۱۱۰مرحوم صاحب الحق د 

پیښور ته راغی. زه د هغـه د پوښـتنې لپـاره د پیښـور د سـپین جومـات پـه 

ته ورغلم. تـازه یـې د سـترګو جراحـي عملیـات سیمه کې سلام او احترام 

وو، خو زما څخه یې د مهـاجرینو د حالـت او جهـادي مشراـنو پـه اړه  کړي

ځینې داسې پوښتنې وکړې چې د هغه د سیاسي بصیرت او پراخو معلوماتو 

کوله. کمونستان یې ګرم او ملامت ګڼل، خو جهادي مشراـن  نماینده ګي

کیدل. په وطن او وطنوالو یې زړه خوږیـده  هم ورته سپین بازان نه ښکاره

او د یو داسی نظام تمه یې درلوده چې د څو لسـیزو د نـاخوالیو او کړاوونـو 

 درمل او د زخمونو مرهم شي. 

مرحوم صاحب الحق د کونړ په ډیرو شمله ورو او منورو خلکو کې شـمیرل 

مشرـ کیږي. دوه ودونه یې کړي وو، نهه ځامن او درې لوڼې یې درلودې. 

ځوی یې قاضي مطی  الله چمبیلی، ښـه لیکـوال او یـو وخـت د کابـل پـه 

راډیو کې د اسلامي پروګرام وړاندې کونکی وو. بل ځوی یې عبد الهـادي 

خلیلــزی، د افغانســتان لــوی څــارنوال وو، ورپســې ځــوی یــې عبــد الغنــي 

نومیږي چې د ډاکټر نجیب الله په وخـت کـې د مهـاجرینو او سرحـداتو د 

رستیال وو. یو ځوی یې، رضوان الله نومیده، زمـا همزولـی او ښـه وزارت م

ملګری وو، د جهاد په لومړیو وختونو کې شـهید شـو. مشـهور انځـورګر او 

مدني فعال، ارباب حمد الله یې د بل ځـوی )نجیـب الله( لـه اړخـه لمسـی 

دی. بل لمسی یې )څارنوال عبد الـرب( د حامـد کـرزي پـه مهـال د لـویې 



اند وو. د صاحب الحق د حجرې دروازې به همیشه پرانیستې څارنوالۍ وی

وې؛ د دیرې د ونو لاندې کټونه به له بالښتونو ډک او د جومات لـه منـارو 

 آذان خوږه ناره پورته کیدله. څخه به د پنځه وخته لمونځونو لپاره د 

 لوی څارنوال، عبد الهادي خلیل زی
 

لیکـوال او د هیـواد  سیاستوال،

ـــــارن ـــــوی څ ـــــاد ل وال، ارواښ

ــه  ــزی پ ــدالهادي خلیل  ۲۱۲۱عب

هجري لمریز کال کـې د څـوکۍ 

ولسوالۍ اړونـده د چمبیـل کـلي 

په یوې عـالمې او یـادې کـورنۍ 

کی زیږیدلی وو. د اروا ښاد پلار 

د کونړ مشهور روحاني شخصیت، مولوي فقیرالله )صـاحب الحـق( دی او 

باندی یې شهرت  نیکه یې مولوي صابرالله نومیده، د شګې په ملا صاحب

درلود. خلیلزي خپلې لومړنۍ زده کړې د کور دننه له خپل پلار او د سیمې 

لمریـز کـال کـې د  ۲۱۱۱له یو شمیر استادانو څخه تر لاسه کړې دي. په 

کال کې ورڅخه فارغ شو.  ۲۱۰۲کابل په عربی دارالعلوم کی شامل او په 

قل ریاسـت کـې د د لومړۍ دولتي دندې په توګه یې د مطبوعاتو پـه مسـت

کورنیو خپرونو په مدیریت کی د مسلکی غړي په توګه کـار پیـل کـړ. لـږه 

موده وروسته یې د معـارف وزارت کـې کـار پیـدا کـړ او د نجـات )امـاني( 

 لیسې کی د استاذ په حیث مقرر شو. 

درې نیم کاله وروسـته، د کـونړ اسـعد آبـاد تـه تبـدیل او د عمـرا خـان پـه 

تاد په توګه خپله دنده جـاري وسـاتله. د مرحـوم منځني ښوونځي کې د اس



خلیلزي د پرله پسې هڅو په پایله کـې، محمـد هاشـم میونـدوال د خپلـې 

صدراعظمۍ په مهال چی کونړ ته په سفر تللی وو، دغه ښـوونځي تـه لـه 

متوسطې څخه لیسی ته ارتقا ورکړه. څـه مـوده وروسـته نومـوړی د نرنـګ 

شو، هغه هم د ده د هلوځلو له برکته  ولسوالۍ منځني ښوونځي ته واستول

په لیسې بدل او نوموړی یـې مـدیر وټاکـل شـو. لـه څـو کالـه مـدیریت او 

تدریس وروسته، خلیلزی بیرته د خپل مسلک خوا ته لاړ او د څـارنوال پـه 

حیث مقرر شو. د کابل چاردهي، کـونړ، میـدان وردګ، لغـمان، کنـدوز او 

الۍ د رئـیس پـه حیـث دنـدې تـرسره ننګرهار په ولایتونو کې یـې د څـارنو 

کړې. وروستنۍ دولتي دنده یې د افغانستان د لویې څارنوالۍ سرپرستي او 

د اساسي قانون د شورا غړیتوب وو. د شهید ولسمشر، محمد داود خان د 

کسـیز  ۰۲۲حکومت لـه خـوا، سـعودي عربسـتان  تـه د حـج د فریضـې د 

ربستان ته واستول شـو د مشر په توګه د ځمکې له لارې سعودي ع ګروپ

 او په رسمي لیدنو کتنو کې یې د حکومت استازیتوب وکړ.

خلیلزي د صادقانه دولتي فعالیتونو له امله، د خپلواکۍ د شپیتمې کلیـزې 

نښان او غـازي امـان الله خـان د سـتوري پـه دولتـی لـوړ نښـان او مـډال 

لمي، ع ۲۱سربیره، درې مطبوعا  جایزې هم ترلاسه کړې دي. ارواښاد 

څــیړنیز  ۱ادبي او حقوقي اثار لیکلي او پـه کتـابي بڼـه چـاپ شـوي دي، 

کتابونه لاتر اوسه نا چاپه پاتې دي. نوموړي په سلګونو مقالې لـیکلي او د 

هیواد پـه ورځپـاڼو، جریـدو او مجلـو کـې خپـرې شـوې دي. د ښـوونې او 

اد روزنې په برخه کې یې د دیوه ګل د چلس لومړنی ښـوونځی، د اسـعد آبـ

اړونده د څپري او هډوال لومړنی ښوونځي، د چنـار لـومړنی ښـوونځی، پـه 

برګیمټال کی د آفسی لومړنی ښوونځی، په مزار درې کې د اریت، غـازي 

آباد او شومات لومړني ښوونځي د خلیلـزي د اوه کلنـې دورې د ماموریـت 



کلن تعلیمي او مسلکي ماموریـت پـه پـای  ۱۰په مهال جوړ شوي دي. د 

تقاعد واخیست او د شعر، ادب او سیاست په دنیا کې لیکنو ته یې  کې یې

ډول ډول غټـې او وړې دنـدې مـې » مخه کړه. په ډیر ویاړ بـه یـې ویـل 

کړیدي، خو د ژوند په دی وروستیو کلونو کې کوم خوند چې ما پـه پيښـور 

کې د افغانانو لپاره د اریانا په پوهنتون کی د حقوقو پوهنځي استاذي کـې 

 «. ، هغه بل چیرته نه ووولید

ارواښاد خلیلزي چې زما د مرحومې مور د ماما ځـوی او هـم یـې د کشرـې 

خور میړه دی، د نرنګ په لیسې کې زما استاذ او زموږ د لیسې مدیر وو. په 

م کال کې زه د خپلې ارواښادې مور سره د هغه او د خپلـې قـدرمنې ۰۲۲۸

خالا د سلام په پار کور ته ورغلم چې تازه یې د پيښـور د لنـډي سـړک پـه 

سیمه کې جوړ کړی وو. په دغو شپو ورځو کـې یـې د حامـد کـرزي سره د 

انتخابا  سیالیو لپاره ځان چمتو کولو او ډیر زیـات ملاقاتونـه او میلمانـه 

لرل. ما په کلیفورنیا کې د نور ټلویزیون لپاره د یوې مرکې په تر  کـې  یې

ماما جانه، چا څه وعده او لـوظ در سره کـړی چـې انتخابـاتو تـه »وپوښته 

ودریږه؟ کنه نو تاسې خپل امکانـات لـه کـرزي سره پـه کومـه تلـه بانـدی 

 « تلۍ؟

و پـه ګوره، کله چې حضرت یوسـ  خپلـو نـاځوانو ورونـ» ځواب یې راکړ: 

کوهي کې وغورځولو، نو یو کاروان هغه راوویست او مصر تـه یـې د خـر  

لپاره راوست. هلته د پاچا او صدراعظم لـه درباریـانو او اردلیـانو رانیـولې د 

غټو سوداګرو او زمیندارو پورې خلک د بولۍ لپاره په کتار کې ودریدل. په 

ټـه پـه لاس، دی تر  کې یوه سپین سرې بوډۍ هم د پسه د وړیو یوه غو 

لین کې ودریده. چا پرې د تمسخر په لهجـه غـږ کـړ چـې بـوډۍ تـه هـم 

یوس  اخلې؟ هغـې ځـواب ورکـړ: زه پـوهیږم چـې پـه دی وړیـو او وژغنـو 



یوس  نه شم اخیستلای خـو بـس غـواړم چـې د هغـه پـه خریـدارانو کـې 

حساب شم. زه همدا اوس پوهیږم چې کرزی نه شم ماتولاې، خـو ضـمیر 

ي چې د وطن د ژغورنې او ښیرازۍ په نیت دغـه میـدان کـې مې را ته وای

 «قدم کیږدم، وبه ګورم چې مخکې څه را روان دي؟

 حاجي جانداد خان صافی

حاجي جانداد خان صافی د مؤمن خان ځوی او د قمـبر خـان لمسـی دی، 

هجــري لمریــز کــې د پــیچ د چپــې درې د ســیدور بــه کــلي کــې ۲۱۲۱پــه 

اصــلا د دیــوه ګــل درې د کربــوړۍ  زیږیــدلی دی. د نومــوړي نیکونــه

اوسـيدونکي دي، مګـر پــلار یـې د څــه مـودې لپــاره د خپلـې کــورنۍ سره 

لومړی په نرنګ کې اوسیدلی او بیا پیچ ته تللی دي. د غوایي د خونکارې 

کودتا سره سم، جانداد خان د خپلې سیمې لـه نـورو ځوانـانو سره د خلقـي 

پيـل کـړه. د خپلـې زړورتیـا او  رژيم پر وړاندې وسـله وال جهـاد او مبـارزه

ځیرکتیا له مخې په لږ وخت کې سرګروپ او بیا د نرنګ او څوکۍ ترمنځ د 

بابړو په تنګي کې یوه غښتلې جهادي جبهه جوړه کـړه چـې د کمونیسـتي 

رژیم او روسي قطارونو لپاره یو غټ سرخوږی او د مقاومت پون سـنګر وو. 

ورې او د ښـېوې ولسـوالۍ پـه جانداد خان په پيچ، هـډوال، اسـمار، مـره 

 چریکي او جبهوي عملیاتو کې ښه مخکښ رول درلود. 

د پيچ په برکنډۍ کې له شورویانو سره د یوې لاس لستوڼي جګړې پـه تـر  

کې د کلکوف په نیم شاجور مرمیو لګیدلی او له همدې وجې یې ډیره مـوده 

پخواني سنګر په روغتون کې تیره کړیده. له رغیدو وروسته، یو ځل بیا خپل 

ته لاړ او د سلفیانو له خوا د عمومي قومندان په توګه وټاکـل شـو. پـه کـونړ 

کې له حزب اسلامي سره د تنظیمي سیالۍ او نزاکت له مخې، استاذ ربـاني 

هغه د لواء قومندان او د ډګـر جدالـۍ پـه رتبـه ونـازولو. کلـه چـې د طالبـانو 



ا د کونړ د پاڅونوالو پـه لیکـه امارت را منځ ته شو، قومندان صافی يو ځل بي

کې ودرید او د پنځو کالو لپاره یـې خـوره وره مقابلـه وکـړه. افغانسـتان تـه د 

امریکایانو راتګ او کابل ته د حامد کرزي راوستل، د جانداد خـان سـیاسي 

کـال کـې  ۲۱۱۱او پوځي اعتبار نور هم لوړ کړ. په لواء مشرۍ سربیـره، پـه 

ه کړ او د لنډې مودې لپاره د کونړ والي وټاکل یې د سولې عالي مډال ترلاس

کال کـې  ۲۱۱۰شو. ولسمشر، ډاکټر اشرف غني هم قومندان جانداد ته په 

د غازي مـير مسـجدي خـان دولتـي مـډال ورکـړ. نومـوړی د ډیـرې اوږدې 

مجاهدې او په سنګر کې د پاتې کیدو وروسـته، اوس ډیـری وخـت د خپـل 

 چندان مړنی نه دی.  کور د انګړ دننه تیروي او صحت یې

 مولوي شهزاده شاهد

لمریز کال کـې د حیـا  ۲۱۰۲مولوي شهزاده شاهد، د دیوه ګل درې دی، په 

خان صافي په کور کې زیږیدلی دی. د کمونستي رژیم د وحشتونو په پایلـه 

کې، د نوموړي کورنۍ هـم اړ شـوه چـې پیښـور تـه هجـرت وکـړي. لا ډیـر 

مه کـې یــې د پاکسـتان د جماعــت وړوکـې و چــې د پيښـور پــه ختیځـه ســی

اسلامي په یوې دیني مدرسې )جامعِ عربیـِ حدیقـِ العلـوم( کـې د شرعـي 

لمریـز کـال کـې فـارغ او پـه همـدې  ۲۱۲۱علومو زده کړې پیـل کـړې. پـه 

مدرسې کې د استاذ په توګه خپله لومړنۍ دنده پیل کړه. د هجرت په مهـال 

د اخترونو د مبارکیو په پار،  موږ او مولوي شاهد په یوې سیمې کې اوسیدلو؛

دوئ به شفقت کولـو او د هـر نـژدې ګاونـډي مبـارکۍ تـه بـه ورتللـو چـې د 

 نوموړي د تواض  او وطنپالنې یوه نښه بیلګه ده.

مولوي شاهد ډیر ذهین، حاضر جـوابی او پـه دیـن پوهـه شخصـیت دی. 

 کله چې د ډاکټر نجیب الله حکومت له کونړ څخه په تیښته او مجاهـدینو

مدرسه  کونړ ونیو، نو مولوي شاهد د څوکۍ د لیسې ترڅنګ یوه لویه دیني



په پاخه او اساسي ډول جـوړه کـړه. د پرانسـتې پـه غونـډې کـې د ډاکټـر 

عطاء الله فیضي، فضل الهي هدایت او نورو لسګونو ګډونوالو تر څنګ ما 

هم برخه درلوده. دغه دیني غونډه یو سـتر تعلیمـي فرصـت وو؛ کمونسـت 

یم تازه ماتې خوړلې وه او مجاهدین په رڼـا ورځ د څـوکۍ پـه بـازار کـې رژ

ښکته پورته کیدل. ما هلته د خلکو پـه سـترګو کـې د خوشـحالۍ اوښـکې 

ولیدلې چې اوس هم زما په سترګو کې دي. د کور دننه د دینـي مدرسـو د 

جوړولو غټه ګټه دا ده چې د دین د تعلیم سره جوخت، د وطـن سره مینـه 

کوي. مګر له هیواد څخه د باندې اکثرو مدرسـو کـې شـاګردان د هم زده 

وطن د ملي مصلحتونو او ارزښتونو خلاف روزل کیږي او د وطندارۍ حس 

 یې مړاوی کیږي.

مولوي شاهد په ډیر لږ وخت کې د خپلې فصیحې ژبـې، علمـي درایـت او 

سیاسي ذهانت له برکته، د حکومت د لوړ رتبه خلکو پـه مـنځ کـې د ځـان 

اره ځای او اعتبار پیدا کـړ. د کـونړ  د محـاکمو رئـیس وټاکـل شـو بیـا د لپ

کابل د مرافعې رئیس مقرر شو. د بیړنۍ لویې جرګۍ غـړی، بیـا د کـونړ د 

خلکو منتخب استازی او د علماوو د شوری یو مخکښ غـړی شـو. اسـامه 

کـال د کـب پـه  ۲۱۱۰بن لادن ته د شـهید خطـاب کولـو لـه کبلـه یـې د 

سولې د عالي شورا د ویاند په توګه خپله دنده له لاسه ورکړه میاشت کې د 

او تور پرې ولګید چې ګوندې د ترهګرۍ ملاتړې دی. مګر نومـوړي دغـه 

 تورونه سیاسي وبلل او په غو  ډول یې رد کړل.

له بله پلوه، مولوي شهزاده شـاهد د ډیـرو څیړونکـو لـه نظـره دوه سـیاسي 

هغه پوهیده، کونړي د اشرف غني پـه اشتباه ګانې وکړې؛ سره د دې چې 

وړاندې د احمد ضیاء مسعود ملاتړ تـه چمتـو نـه دي، خـو ده بیـا هـم لـه 

خلکو وغوښتل چـې د شـهید احمـد شـاه مسـعود کـورنۍ تـه د درنـاوي پـه 



خاطر، احمد ضیاء ته رایه ورکړي. مګر تردې غټه بله سیاسي تیروتنه یـې 

د ولسمشرـۍ سـوګند پورتـه دا وه کله چې ډاکټر اشرف غنـي د ارګ دننـه 

کولو، نو په عین وخت کې مولوي شاهد خپل تنظیمي انډیوال، ډاکټر عبد 

الله عبد الله ته د متوازي ولسمشر په توګه د سپیدار په ماڼۍ کې پـه غیـر 

قانوني ډول سوګند ورکړ. مولوي شهزاده دوه ودونه لري، د درې ځـامنو او 

 ږی.پنځو لوڼو پلار دی او په کابل کې اوسی

 



 

 ډاکټر عطاء الله فیضي

ء الله فیضي د ارواښاد، قندهار مولوي صـیب ځـوی  پـه عطا رپوهاند ډاکټ

لمریز کال کې په څوکۍ کې زیږیـدلی دی. پـلار یـې چـې اصـلا د  ۲۱۱۲

قندهار څخه دلته راغلی او بیا یې واده کـړی وو، د کـونړ د ډیـرو مشـهورو 

مـي ډګـر کـې د ښـه نـوم او شـهرت دیني عالمانو په کتار کې ولاړ او په عل

ء الله په کابل کې د امام ابوحنیفه رحمِ الله علیه له خاوند دی. ډاکټرعطا

لمریز کې له فراغت وروسته د کابل پوهنتـون  ۲۱۲۲مدرسې څخه په  عالي

په شرعیاتو پوهنځي کې وو چې د کمونسـتانو کودتـا رامـنځ تـه شـوه. بیـا 

پــه مــدینې منــورې کــې پوهنتــون  ســعودي عربســتان تــه لاړ او هلتــه یــې

ولوست. ورپسې یې د مکې مکرمې په ام القری پوهنتون کې خپـل عـالي 

تحصیلات بشپړ کړل او د فقهې او قانون په برخه کې یې لومړی ماستري 

ایــچ، ډي )ډکټــورا( واخیســتله. د لــږې مــودې ځنــډ وروســته،  او بیــا پــي،

مي پوهنتـون کـې یـې د پاکستان ته لاړ او د اسلام آبـاد پـه نړیـوال اسـلا 

استاذ په توګه کار پیل کړ. دا دې نژدی دیرت کاله کیږي چې په اسـلام 

آباد کـې اوسي او د شرعیـاتو پـه پـوهنځي کـې درس ورکـوي. نومـوړی د 

جهاد په مهال په سعودي عربستان کې د پوهاند سیاف تر مشرۍ لانـدې 

مګـر غالبـا  د اتحاد اسلامي سیاسي نماینده او یو منلي کس ګڼـل کیـده؛

داسی ښکاري چې اوس مهال د کوم سیاسي ګوند سره کار او فعالیت نـه 

 لري. 

 وږمه صافۍ

د ولسي جرګې غړې، آغلې وږمه صافۍ د ارواښاد ډګروال پیر محمد خان 



هجري لمریز کال کې د څوکۍ ولسوالۍ د مسودو په کلي ۲۱۰۰لور ده، په 

کې زیږیدلې ده. ابتدائیه ښوونځی یې په څوکۍ کې لوستې او ثـانوي زده 

لمریز کې  ۲۱۱۲کړې یې د عائشه دراني په لیسې کې ترسره کړی دي. په 

یې د پولیسو له اکاډمۍ څخه خپله ډیپلومه واخیسته او د کورنیو چـارو پـه 

ده پیل کـړه. نومـوړې لـه جرمنـي څخـه د خپـل مسـلک وزارت کې یې دن

اړونده تخصص لري او په هرات او بامیان کې یی د خپل میړه تر څنګ د 

نظامي مشاورې په توګه کار کړی دی. همدارنګه هغې د هیواد پـه ختـیځ 

زون کې د میرمنو د بشري حقوقو د مرستیالې په توګه دنده اجراء کـړې او 

یا او هغوئ ته د فرصتونو په برابرولـو کـې بریـالۍ د ښځو د حقوقو د پیاوړت

هڅې کړېدي. میرمن وږمه د تیرو اتو کالو راهیسې په ولسي جرګې کې د 

 کونړ د خلکو استازې ده.

 

 ډاکټر عبد الرشيد جليلي

هجـري  ۲۱۲۱ډاکترعبدالرشید جلیلي، د عبد الجلیـل خـان ځـوی دی، د 

و پـه کـلي کـې زیږیـدلی لمریز کال د وږي په میاشت د څوکۍ د خـادیخیل

دی. لومړنۍ زده کړې یې په څوکۍ او پاتې د کابل په ابن سینا او د کرنې 

په لیسه کې ترسره کړې دي. هغه د کابل پوهنتـون د کرنـې لـه پـوهنځي 

څخه لیسانس اخیستی، بیا یـې د امریکـا د متحـدو ایـالاتو پـه وایومنـګ 

کـال پـه  ۲۱۰۰پوهنتون کې خپـل عـالي تحصـیلات بشـپړ کـړي دي. د 

لیندۍ کې هیواد تـه راسـتون او د کرنـې پـه پـوهنځي کـې یـې د مـایکرو 

بیالوژي د استاد په توګه کار پیل او د خلق د ګونـد غـړی شـو. نومـوړی د 

کال کې اوکـراین تـه لاړ او دوه کالـه وروسـته ۲۱۲۰نورو زده کړو لپاره په 

کټـورا تـر یې د علومو له اکاډمۍ څخه د مایکرو بیالوژي پـه څانګـه کـې ډ 



لاسه کړه.  بیرته کابل ته راستون شو او د کرنې په پوهنځي کې یې خپلـه 

کـال د غـوایي د خـونړۍ  ۲۱۲۸دنده یو ځل بیا پیل کړه. ډاکټر جلـیلي د 

کودتا سره جوخت د کابل پوهنتون د رئیس، څو میاشتې وروسته د ښوونې 

ل وروسته د او روزنې وزیر او د خلق ګوند د مرکزي کمیټې غړی شو. یو کا

کرنې او ځمکو د اصلاحاتو وزیر، د ګوند د مرکزي کمیټې او سیاسي بیـرو 

غړی شو. د شوروي اتحاد له بربنډ یرغل او واک ته د پرچمیـانو د رسـیدلو 

کاله وروسته پـه اعـدام محکـوم شـو. ولـی د  ۲سره سم، جلیلي زنداني او 

ته د اعدام جـزا روسانو سره د پخوانۍ سابقې او ځینو شخصي اړیکو له برک

کال کـې آزاد او بیرتـه  ۲۱۲۱یې په ابدي بند واړول شوه. ډاکتر جلیلي په 

د پوهنوال په رتبه د کابل پوهنتون د کرنـې پـوهنځي کـې اسـتاد شـو. پـه 

 ۲۱۸۲لمریز کې پاکستان ته کـډه او راولپنـډۍ کـې میشـت شـو. د  ۲۱۸۲

خوانیــو لمریـز کــال د زمــري پـه میاشــت کــې د خپلـې مشرــۍ لانــدې، د پ

جوړ کړ. « د افغان ستر ملت د یووالي ګوند » ګوندي ملګرو له ډلې څخه 

هجري لمریز کې پاکسـتان پریښـود او دمګـړۍ پـه هالنـډ ۲۱۸۸ډاکټر جلیلي په 

م کال په مني کې د پوهاند سیاف د پخـواني مرسـتیال، ۲۱۱۱د  کې ژوند کوي.

د منشيـ، سـید نـورالله عـماد  انجنیر احمد شاه احمـدزي او د جمعیـت اسـلامي

هرا  له خوا، د پيښور په کانټی ننټل هوټل کې د لـویې جرګـې سره د مخـال  

په پار یو تنظیمي کنفرانس جوړ شوی وو چیرته چې ما هم د یو خبریال په توګـه 

ګډون درلود.  کله چې جلیلي د خبرو او وخـت غوښـتنه وکـړه نـو د تـالار لـه هـر 

نارې شوې او نوموړي تـه نـه یـواځې دا چـې د خـبرو کونج څخه د خلقي، خلقي 

وخت ورنکړل شو، بلکې غوښتنه تری وشوه چـې پـه سـوله ایـز ډول لـه صـحنې 

څخه د باندی ووځـي. زه اوس هـم د پخـوا پـه شـان، د ډاکټـر جلیلـې د خلقـي 

عقیدې او سیاست سره هیڅ اتفاق نه لرم، خو د انساني کرامت او یو کـونړي پـه 

 ټ مجلس کې د هغه د سپکاوي او شړلو مخال  ووم او یم.صفت، په دومره غ



 

 ډاکټر داود جنبش

نومیالی ژورنالست، ویانـد او لیکـوال، محمـد داود جنـبش پـه هـرات کـې 

زېږېدلى، خو پلرنى ټاټو  يـې د کـونړ ولايـت د څـوکۍ ولسـوالي ده. زده 

کړې يې له جلال آباد نه پيل کـړې او د هیـواد پـه شـمال کـې بـېلا بېلـو 

يمو ته اوږدې شوې. تر ښوونځي وروسته د کابل پوهنتـون د ادبيـاتو او س

بشري علومو پوهنځي ته بریالی شو؛ لیسانس یی واخیسـت او د ژورنـاليزم 

کال کې د مسکو دولتـي پوهنتـون تـه  ١٦٠٧په څانگې کې استاد شو. په 

ډي )ډکټـورا( ترلاسـه کـړه. لـه  لاړ او له هغـه ځایـه یـې خپلـه پـي، ایـچ،

ــه ١٦٦٧ ــومړى پ ــه پښــتو او دري څــانگو سره ل م راهيســې د بي بي سي ل

مسکو کې د خبريال او بيا په لندن کې د پروډيوسر او ویاند پـه توگـه کـار 

کې پراګ ته لاړ او د ازادۍ راډیـو د پښـتو او دري څـانګو  ۰۲۲۱وکړ. په 

 ایډیټر شو. 

و لپـاره په ليکل شوو کتابونو او څیړنو کې يې د کابـل پوهنتـون د محصـلین

درې درسي کتابونــه او يــو شــمېرعلمي مقــالې د يــادونې وړ دي. دوه نــور 

کلونـو کـې د  ١٦٠٣کتابونه يې له روسي ژبې نه پښتو تـه ژبـاړلي چـې پـه 

افغانستان په جگړو کې د ښکېلو دوو جدالانو خاطرې دي. ډاکټر جنـبش 

څـو تر ټولو لوی زیار، پـر سراج الاخبـار کـړې دی؛ دغـه ورځپاڼـه ېـې پـه 

جلدونو کـې پـه کتـابي بڼـه، پـه ډیـرې معیـاري پښـتو او دري راټولـه او د 

م کال کـې د طالبـانو ۲۱۱۲مطبوعاتو مینه والو ته وړاندې کړه. جنبش په 

له مشر، ملا محمد عمر سره مرکه وکـړه او د څـو کـالو لپـاره یـې د ازادې 

کړ. داود جرګې په نوم د بي بي سي لپاره د یو بریالي پروګرام کوربه توب و 

کلن مسـلکي کـار  ۰۲جنبش واده کړى، دوه لوڼې او يو ځوى لري، تازه د 



 څخه تقاعد شوی دی.

 جاوید صافی ،وکیل

په ولسي جرګې کې د کونړ د خلکو ځوان او هڅاند استازی، جاوید صافی 

لمریز کال کې د څوکۍ ولسوالۍ  ۲۱۲۰د معلم عمر ګل زوی دی. هغه په 

اړوند، د دیوه ګل درې د سیرۍ په کلي کې دنیا تـه سـترګې غړولـې دي. 

خپلې دیني زده کړې یې د هجرت په مهال، د جلوزو کمپ )هجرت کلي( 

د عمرو بن حزم په مدرسه کې کړې دي. ثانوي دوره یې د ثقافت په عالي 

د انګلیسيــ ادبیــاتو  لیســه کــې، د اقتصــاد ډیپلــوم یــې پــه پيښــور کــې او

لیسانس یې د ننګرهـار لـه اسـلامي پوهنتـون څخـه ترلاسـه کـړې دی. د 

مشرتابه )لیډرشپ( په برخـه کـې یـې لـوړ تحصـیلات کـړي، د بـاختر لـه 

پوهنتون څخه یې ماستري اخیستې ده. صافي په اقتصـادي چـارو کـې د 

 ده. پنځه کاله دنده اجراء کړې ،امریکا له سفارت سره د مشاور په صفت

وکیل صافي په واشنګټن ډي، سي کـې د افغـان سـفارت د انګـړ دننـه، د 

دیوال په جوړیدو کې غټه درغلي رسوا کړه او د ککړو خلکو د محاکمې په 

اړه د راپــور پــه ورکولــو سره یــې ډیــر ښــه شــهرت ترلاســه کــړ. همدارنګــه 

نوموړی په کـونړ کـې د خیریـه مؤسسـو سره د مـالي همکـارۍ او هـم لـه 

پروژو څخه د څارنې په هکله ډیر فعال او جدي ښکاري. د ځوانـانو دولتي 

محصلینو سره د سکالرشـپ او  ۲۲۲د تعلیمي بهیر د ښه والي په اړه یې د 

مالي همکارۍ کې په لړ کې له خپله اړخه ستره ونډه اخیستې، کومه چـې 

 د نورو د هڅونې لامل ګرځیدلې او د مننۍ مستحق دی.

 

 بادام ظریفي فقیر



وکۍ ولسوالۍ په لیکوالانو او مدني فعالانو کې یـو هـم بـادام ظریفـي د څ

 ۲۱۰۲فقیر دی. د پلار نوم یې باشي محمد ظری ، پـه خټـه ګربـز او پـه 

کـې زیږیـدلی دی. لـومړنۍ زده  هجري لمریز کال کې د شـلوټۍ پـه کـلي

کړې یې د څوکۍ په ابتدائیه ښوونځي کې کړې دي؛ د زراعت لـه لیسـې 

څخه فارغ شوی او مسلکي دنده یې د جلال آباد د شاهي قصر په باغ کې 

کـال کـې پيښـور تـه کـډه شـو، د افغـان ټولنپـال ۲۱۲۸پیل کړې ده. پـه 

ولنـو او مؤسسـو سره ولسواک ګوند )افغان ملت( او د ځینو نـورو کلتـوري ټ

یې خپلې سیاسي اړیکې جوړې کړې. د طالبانو د امارت له ړنګیدو وروسته 

م کـال کـې د نصرـالله ارسـلایي تـر ۰۲۲۲بیرته وطن ته راستون شو، پـه 

مشرۍ لاندې یې د ارواښـاد قومنـدان عبـدالحق د ټـولنیزو خـدمتونو اداره 

 جوړه کړه. 

ر پـه توګـه وکـولاې شـول د ظریفي د دغې ادارې د فرهنګي چـارو د مـدی

)افغـان یــووالي( پـه نــوم د خپرونــې چـارې پــرمخ بـوزي، د شــهید حــاجي 

عبدالقدیر او شهید حاجي عبـدالحق د ژونـد او خـدمتونو پـه اړه د )دسـتار 

 ۲۱۱۲سړي( په نوم د دریو ټوکو د یو کتـاب اهـتمام وکـړي. نومـوړي پـه 

ټر زیارمل، حاجي نور لمریز کې د یو شمیر یادو شخصتونو په ملیتا چې ډاک

آغا ملکزی، غوث حیدري او ډاکټر ریحان الله هم په کې ګـډون لـري، د 

مدني ټولنو د انسـجام یـوه شـوری رامـنځ تـه کـړي چـې اوس هـم ځینـی 

فعالیتونه لري. په ځینـو افغـان ویبپـاڼو کـې د مقـالو پـه لیکلـو سربیـره )د 

ی او چاپ کړی دی. افغانستان نن، پرون او یوه لار( په نوم یو کتاب لیکل

لمریز کې د افغان ملت له ګوند څخه استعفی وکـړه  ۲۱۱۲بادام ظریفي په 

 او په کور کیښناست. 

 



 د څوکۍ او دیوه ګل درې مخه ور مشران

وکیل میر باز خان او ملک زرین خان. د شـلوټۍ ملـک سردار، د کلمانـۍ 

انداز، ملک سید محمد، د بابړو ملک عبدالله، ملک تجور خان، ملک سر 

ملک زړور خان او ملک یاسین خان. ملک فضل، ملک عبدالرؤف، ډاکتر 

سلطان محمد، ملک علیم خان، ملک فتحو خان، د کلمانۍ پیلوټ دیـن 

محمد صافی، ملک عبد الغني، ملـک هاشـم خـان او مولـوي ابـراهیم. د 

جهاد په دوره کې دلته ځینی مشـهور قومانـدان او مشراـن پـه ټـولنې کـې 

لکه د اسـلامي حـزب ارواښـاد مولـوي غـلام رحمـن، ډاکـتر  مطرح شول،

حمیدالله او د اتحاد اسلامي معلم محمد امین. ملک میـا سـید، ګـل میـا 

صاحب، د جمعیت اسلامي قاضي محمـد حکـیم، ډاکـتر صـادق، د بـابړو 

معلم علي رحمان، ملک ګل جان، ډاکـتر عـلي محمـد، شـین ګـل، لعـل 

طاهر وطنیـار، قـاری دیـن محمـد،  شاه، معلم علي رحمن. ښاروال محمد

 میر اعظم خان او حاجي عبد الخالق. 

د ساپو د جنګ مشران: سـلیمې، شهسـوار، امـان الملـک، ملـک مامونـد. 

ملک قلم دین، ملک محمد عمر، محمد عثمان پاچا، مولوي سید جـمال 

استاد، ملک عبدالله او ملک ممتاز. د ګډيګال څخه ملک عبدالکریم. له 

لک محمد عمر او ملـک حیـدر خـان. ملـک محمـد جـان، چمبیل څخه م

ملک ایرانی، ملک میر رحمان، ملک سید الرحمن او ملک انځر ګل. لـه 

کربوړۍ څخه ملک مامون او ملک شاه سوار. لـه پـلار درې څخـه ملـک 

خان محمد او ملک ګل زار. له بادینزو څخه ملـک جمیـل، ملـک فـراز او 

ړوم، ملک غونډکی، ملک کـلام ملک بادام خان. له امرۍ څځه ملک نج

او ملک منور. له اندر لچک څخه ملک محمد قادیر او ملک عبـدالخالق. 

له سپیدار څخه ملک حضرت عظیم. له بدګوړ څخه ملک قلم دین، ملک 



سید احمد خان، ملک وکیل، ملک دان محمد، ملک سـید کـریم، ملـک 

ا د نوریش، ملک بیړا، ملـک حبیـب ګـل، ملـک ولي جـان او ملـک میـرز 

 یادولو وړ سپین ږیږي دي. 

 

 خاص کونړ -۱

د ډیورنـډ د لیکـې پـه شــمالي پـولې پرتـه د لــومړۍ درجـې د خـاص کــونړ 

ولسوالي، یو مهال د همدې ولایت مرکز وو. د حکمراني او لویې ولسوالي 

په تشکیل کې هم خـاص کـونړ، د پنځـو څخـه یـوه ولسـوالي وه. د ټـول 

ئیه ښوونځی همدلته جوړ شوی دی، د ولایت په کچه، لومړنی دولتي ابتدا

امانیه دورې قاضي القضات، مرحوم امیرالله یوسفزی هـم د خـاص کـونړ 

ګلنار بیګم او د کلیوالې موسـیقۍ  وو. د پښتو سندرو د جادوګر غږ خاونده،

مشــهوره څیــره، ارواښــاد ګــلا جــان اســتاذ هــم د خــاص کــونړ وو. د دې 

د سرکاڼو ولسـوالي او لوېـدیځې  ولسوالۍ شمال ته د کونړ سیند، ختیځ ته

خوا ته یې د ښېوې ولسوالي ده چې پخوا کوز کـونړ بلـل کیدلـه. مځکنـی 

کيلو متره مرب  دی، دری زره هکتاره کرنیزه مځکه لري  ۱۰۲مساحت یې 

 دی.  ۱۲او د کلیو شمیر یې 

لیکوال، سیاستوال او زما محترم دوست، شاه محمـود میاخیـل پـه خپلـې 

یاسي او قــومي جوړښــت( کــې لیکــي: د خــاص کــونړ څیړنــې )د کــونړ ســ

ولسوالي په پنځو ونډو تقسيم شوې ده، چې بيا هره ونـډه پـه کلیـو بانـدې 

ویشل کیږي او هر کلی بیا په پلرني سـهم تقسـيم دی. پـه دې وروسـتيو 

کلونو کې د خاص کونړ د ولسوالۍ سره د شـالۍ او ولـۍ پـه نامـه شـپږمه 

د شالۍ او ولۍ د قبایلو په نامـه یادېـدې ونډه هم اضافه شویده چې پخوا 

 مګر د دې سیمو خلکو تذکرې نه لرلې. تفصیل یې په لاندې ډول دی.



 

 مشهور کلي د خاص کونړ 

منګوال: د دې کلي ولس اکثره په خټـه اتمرخېـل مومنـد دي او د مـزري 

چينې له سیمې څخه دلته راغلي دي. ویل کېـږي چـې د منګـوال نفـوس 

ب شویدی، خو د ثور له کودتا وروسته د جهاد په کلونـو پخوا زر کوره حسا

کې د دې کلي ټول ولـس مهـاجر او کنډوالـه شـو. اوس تقرییـا  دوه سـوه 

کوره بېرته دې کلي ته را ستانه شويدي. د منګوال میا صاحب چې نوم یې 

سید محمد نعمان دی، د غازي امان الله خان په وخت کی د پـېچ د درې 

لا  د کامې ولسوالۍ د مست علي د کلي اوسېدونکی حاکم وو. نوموړی اص

او د میاعلي صاحب لـه کـورنۍ څخـه دی چـې د ثمرخېلـو پـه سـیمه کـې 

مشهور زیارت لري او لیوني او ذهني ناروغان ورته راوړل کیږي. د منګوال 

میا صاحب یو دیني عالم، د قرانکریم حافک او په عـین حـال کـې د پـيچ 

ت پریښـود، ځـان یـې د پیـرۍ او مریـدۍ ولسوال هم وو. بیـا یـې سیاسـ

 ترڅنګ د اسلامي ارزښتونو تدریس ته وق  کړ.

چمیارۍ: د دې کلي په اړه ویل کیږي چې چمیـار یـو هنـدو مـذهبی او د 

نو له مرګ وروسته یې دا کلی د چمیارۍ په نوم  سیمې اصلي استوګن وو،

او مشهور شو. د چمیارۍ کلی درې سهمه لري چې د چمرخېل، عطاخېل 

د منجیانو په نامه یادېږي. چمـر او عطـا د چمیـار ځـامن وو او منجیـان د 

مزار درې د ارېت او شومات څخه راغلي کډوال دي. د منجیانو ژبه پخوا 

دیګاني ژبه وه چې اوس هم د وټه پور په یوه محدوده سـیمه کـې ژونـدۍ 

سي جرګـې ده. د چندراو او لوټانو په ونډ کې نیمايي برخه د لوټانو ده. د ول

ارواښاد مرستیال او د کونړ سیاسي شخصـیت، محمـد معظـم اخونـد زاده 

چې په خټه یوسفزي دی، کورنۍ یې په همدې کـلي کـې میشـت ده. پـه 



چندراو کې مومند، ساپي، یوسفزي، ترکاڼان، جاله وانان او جولاګان هـم 

 اوسېږي.  

تد د کـونړ د ولایـت مرکـز پخـوانی مرکـز او د عالمـانو، عسـکري صـاحب 

منصبانو او مشهورو ملکانو کلي بلل کیږي. د صاحب جم، چاراکې کلي او 

د لوټانو نیمايي سیمه، میاګانو کـلى، ریـن، چـار کـلا، کرموټـا، کـلالان، 

دونـه زرګرانو بانډه، سید بانډه او طلا بانډه د تد برخه ده. لکه چې پاس یا

 ۲۱۲۱وشوه، د امانیه دورې قاضي القضات، امیـر الله خـان یوسـفزی پـه 

هجـري لمریـز کــې پـه ترکیــه او بخـارا کـې د افغانســتان سـفیر هــم وو. د 

نوموړي پلار، جمال الله هم د خپـل وخـت مخـور قـاضي وو. د بانـډې او 

اراضي ګانو په ونډې کې کوزه او بره اراضي، کوکې بانډه، قلاګۍ، لغـاني 

و د بانـډې نیمايـي برخــه، دې کـلي کـې شــامل دي. د اراضـۍ ســیمه د ا

خاص کونړ د ولسوالۍ مرکز ته نږدې ده او خلک يې له تعلیم سره خاصـه 

مینه لري. د کولي ګرام )حکیم آبـاد( او شـامکار ونـډه کـې د کـولي ګـرام 

ډاګ کلى، د کولي ګرام لاندې کلى، صاحب زادګان، اخوند زادګان، کوز 

سرای، شیخان، آهنګران، شـامکار او د یوسـ  کورونـه شـامل سرای، بر 

 دي. 

د شالۍ او ولۍ ونډه دوه تقسیمه ده. د شالۍ ولـس زوپیـالي خېـل مومنـد 

دي چې په هغو کې بره شالۍ، کوزه شالۍ، یخه چینه، مـاڼوګۍ او شـجاع 

کلى راځي. د شالۍ کلی له ډېر پخوا نه په دوه ګوندیو ویشل شـوی دى. 

ه کـې د کـلاول،، تـوتکي، اوبـو تنګـی، ننګوسـې، میرګـل د ولۍ په سـیم

تنګي، کربه ډاګ، سپینکۍ، بـرچنچن، کـوز څپـرې، بـر څپـرې، شـنیلۍ، 

آنارو کلی او کنډوالې کلي شامل دي. د ولـۍ د سـیمې ولـس بـوټي خېـل 

مومند دي، یو څو کوره فرمولي هم په بر څپري او د کنـډوالې سـیمې کـې 



 کليو ولس باره خېل مومند دي. اوسېږي. د بر چنچن او انارو د

 

 

 ډاکټر محمد کبير ستوری

کله چې د اراوا پوهنې، قومي سیاست او ولسواکۍ خـبره اتـره کیـږي، نـو 

جوخت ورسره د ارواښاد ډاکټر کبیر ستوري نوم هم یادیږي. د ده له فکر، 

مبارزې او شخصیت سره د لر او بر پښتانه ښه اشنا دی. دغه سیاسـتوال، 

م( کـې د ۲۱۰۰لمریـز هجـري ) ۲۱۰۲ساپوهنې متخصص، پـه شاعر او د 

خاص کونړ د تد په کلي کې زیږیـدلی دی. د پـلار نـوم یـې لعـل محمـد 

خان او نیکه یې میرزا محمد جان نومیده چې د خپلې سیمې یو مخور او د 

لیک لوست خاوند وو. د ډاکټر ستوري نیکونه د یوسفزو د میر داد خیل له 

پخوا له سوات او مردان نـه دلتـه راغـلي او میشـت ټبر څخه دي چې ډیر 

شوي دي. ستوري خپلې زده کړې په تـد کـې پیـل او ثـانوي پـړاو یـې د 

 کابل په رحمان بابا لیسې کې سرته ورسولو. 

د ښو نمرو په لاسته راوړلو سره، د اعلیحضرـت ظـاهر شـاه د حکومـت لـه 

م کال کې د یو دولتي بورس له لارې د جرمني د فرانکفورت ۲۱۲۰خوا په 

پوهنتون ته واستول شو چې د سـایکالوجۍ )اروا پـوهنې( پـه څانګـه کـې 

م کې له فراغت وروسـته یـې د المـان غـږ ۲۱۸۱لوړې زده کړې وکړي. په 

راډیو د پښتو ډیپارټمنټ کې د ویاند )نطـاقۍ( دنـده شروع کـړه چـې بیـا د 

وټاکل شو. څـه مـوده وروسـته یـې د خپلـو همفکـرو  همدغې څانګې مدیر

دوستانو په همکارۍ )د پښتنو ټولنيز ولسواکيز گوند( جوړ کـړ او هغـه یـې 

مشر وټاکل شو؛ د کـوزې پښـتونخوا ځینـې ځوانـان هـم ورسره مـل وو. د 



جرګې غړی وو؛ کشر  ډاکټر ستوري مشر ورور، عبد الجلیل ملنګ د ولسي

 میده او د شپږو خویندو ورور دی. ورور یې محمد نعیم خان نو 

ستوري د خپل مسلک او سیاست په اړه ګڼ شمیر کتابونه لیکلي او زیاتره 

یې چاپ شوي هم دي؛ په هغو کې سكروټه، پښتونخوا، ژوندي خيالونـه، 

سندريز پېغام او خوږې مصرۍ ترعنوانو لاندې په پنځو شعري ټولګـو کـې 

ې تلـه، د قلـم تـوره، د هوښـيارتيا دي. همدا شان وېره، هوښيارتيا، د وېـر 

تله، ژبسا پوهنه، د هوښيارتيا كلتوري بې پلوه تله او د خوب مانا په نومونو 

دي چې د اروا پوهنې )روانشناسۍ( په هکلـه دي. دغـه ټـول کتابونـه پـه 

کوزې پښتونخوا، جرمني او افغانستان کې چاپ شوي دي. مـا لـه ډاکټـر 

لیفون لـه لارې خـبرې وکـړې ترڅـو د کبیر ستوري سره په جرمني کې د ټ

» هغه د روغتیا پوښتنه وکړم. له ما سره د ده وروستۍ خبره همـدا وه چـې 

زه ښه یم، ښه کیږم او د ژونـد کـاروان هیڅکلـه د چـا پـه ودریـدو نـه تـم 

م کال د اپریل د میاشتې په څلورمه نیټه ۰۲۲۲ارواښاد ستوری د «. کیږي

کونړ ته یووړل شوه ترڅو په خپلې پلرنۍ  په جرمني کې ومړ او بیا یې جنازه

 هدیرې کې خاورو ته وسپارل شي.

 

 قاضي، عصمت الله روحاني

ــوم دی،  ــې ن ارواښــاد قــاضي عصــمت الله روحــاني، لکــه څرنګــه چــې ی

م کـال کـې د ۲۱۱۸همداسې پـه یـوې روحـاني او عـالمې کـورنۍ کـې پـه 

یـې مرحـوم  اګست په دریمه نیټه د بلخ په ولایت کې زیږیدلی دی. پـلار

مولــوي حمــد الله چــې پــه قــاضي بــزرګ بانــدې مشــهور وو، د نومــوړي د 

پیدایښت په مهال د غازي امان الله خان لخوا په مزارشری  کـې قـاضي 

ګمارل شوی وو. نیکه یې مولانا نقیب الله پشدی نومیده، د هندوسـتان د 



دیوبنــد لــه مشــهورې مدرســې څخــه فــارغ شــوې وو. قــاضي عصــمت الله 

لومړنی ښوونځی د بلخ د شاهي کوټ په احداد کې ولوست، بیا په  روحاني

مدرسه کې شامل او پـه  کابل کې د امام ابوحنیفه رحمِ الله علیه په عالي

لمریــز کــې کــال کــې لــه دولســم ټــولګې څخــه فــارغ شــو. د کابــل  ۲۱۱۲

کــال کــې یــې د  ۲۱۱۲پوهنتــون د شرعیــاتو پــوهنځی تــه کامیــاب او پــه 

 م کال کې یې د آسټرالیا د سـیډني۲۱۸۰ترلاسه کړه.  لیسانس شهادتنامه

له پوهنتون څخه د انګریزي ژبې کورس بشپړ کړ او درې کالـه وروسـته د 

افغان حکومت له خوا د جاپان د ټوکیو دولتي پوهنتـون تـه واسـتول شـو، 

 ترڅو د معاېې قضا نوی میتود ولولي او په دې برخه کې ډګري واخلي.

قضا او د هیواد په علمي او عدلي څانګو کې د رسمي له پنځه ویشت کاله 

دندو په پای کې اړ شو چې د کمونست رژیم لـه ظلمونـو څخـه پيښـور تـه 

کډه وکړي. د مهاجرت په شپو ورځو کې یې د ځینـو پخوانیـو همکـارانو او 

ځوانو کدرونو په مرسته د )افغاني حقوق پوهانو ټولنه( جوړه کړه. پـه عـین 

ګپـالو دوسـتانو سره یـو ځـای د شـورویانو د یرغـل او وخت کې یـې د فرهن

م کال کې د ۲۱۱۱خپل ولس د دفاع په خاطر، لیکنې او څیړنې کولې. په 

کورنیو جګړو او جهادي تنظیمونو د خپلمنځي اختلاف له املـه یـې کانـاډا 

ته کډه وکړه، ولې له خپلو خلکو او وطن سره یې اړیکې همداسی مزبـوتې 

 وساتلې. 

روحاني »کې د اوسیدو په مهال یې ګڼ شمیر لیکنې وکړې او د  په ټورنټو

پـه نـوم دوه کتابونـه ولیکـل. د « معنوي ښکلا»او « سلګۍ او روحاني رڼا

ارواښاد روحاني صیب مشره خور، زما د ارواښاد کاکا، قـاضي غـلام حیـدر 

ملکزي میرمن وه، نو ځکه موږ ټولو کشرانو به هغه ته قاضي ماما ویلو. په 

ورنیا کې د روحـاني صـیب لـه ځـوی او زمـا د قدرمنـد دوسـت، ډاکټـر کلیف



کمال روحاني څخه مننه کوم چې دغه دواړه کتابونه یې ماتـه ډالـۍ کـړي 

م کـال د ۰۲۲۸دي. دغه نومیالی قـاضي، لیکـوال او ټـولنیز شخصـیت د 

 نیټه په کاناډا کې وفات او خاورو ته وسپارل شو. ۰۰سپټمبر د میاشتې په 

 مياعلي صيبد منګوال 

د میا صیب اصلي نوم سيد محمد نعمان دی؛ د تصوف د قادريه ګروپ له 

ماذونانو څخه وو چې د هډې صیب )ملا نجـم الـدين اخونـد زاده( نـژدې 

ملګری او پيرو وو. ملا نجم الدين آخنـد زاده د مـلا عبـد الغفـور آخنـدزاده 

ي یـې نـه ځوی دی، د غزني له شلګر څخه ننګرهار ته راغلی وو. خپل بچ

ذونـانو ترڅنـګ یـې غټـه لنګـر درلودل، ولی د زرګونو مریدانو او لسګونو ما

خانه درلوده او په ختیځو ولایتونو کې د زښته زیات مذهبي او سیاسي نفوذ 

څخه برخمن وو. لـه همـدې املـه، لـه مـرګ څخـه وروسـته د افغانسـتان 

د نجـم لمریز کې  ۲۱۲۲حکومت د سیمې د خلکو د غوښتنې پر بنسټ، په 

المدارس په نوم د هډې په سیمه کې یوه لویه مدرسه جوړه کړه چې تر ننـه 

آباده ده او په زرګونو خدای پرست او هیواد دوسـت دینـي عالمـان ورڅخـه 

فارغ شوي او دغه لړۍ روانه ده. )یادونه: ماذون، یوه عربي کلمه ده چې 

ې او له اذن څخه اخیستل شوې او هغه چا تـه ویـل چـې د یـو کـار، خـبر 

 دندې اجازه له ځانه سره ولري(.

 

 

 شاه محمود میاخیل

سیاستوال، لیکوال او دولتي چارواکی، شـاه محمـود میاخیـل د ارواښـاد، 

هجري شمسي کال کې د کـونړ  ۲۱۱۸مدیر سید محمود حست ځوی په 



ولایت، د خاص کونړ د منګوال په کلي کې زیږیدلی دی. د کورنۍ شجره 

صیب تـه رسي. لـومړنۍ او منځنـۍ زده کـړې یـې د یې د ننګرهار میاعلي 

لمرېـز کـال  ۲۱۲۲کونړ په ګډون په مختلفو ولایتونو کې سرته رسولي، پـه 

کې د خاص کونړ د لیسې نه فارغ شوی دی. د کانکور د ازموینې وروسـته 

د کابل پوهنتون د کرنې پوهنځي ته بریالی شو، تر دریم ټولګي پورې یې 

رکړ. په افغانستان کې د غـوایي لـه خـونړۍ کودتـا خپلو زده کړو ته دوام و 

لمریز کال په سر کې کوزې پښتونخوا ته د خپلـې کـورنۍ   ۲۱۲۱وروسته د 

سره کــډوال شــو. پیښــور کــې یــې د ادارې او منجمنــټ پــه برخــه کــې د 

پریسټن پوهنتون څخه د ماسټرۍ ترکچـې پـورې خپلـې لـوړې زده کـړې 

و کـې د لیســانس او دوهمــه سرتـه ورســولي او هـم یــې پــه سـیاسي علومــ

ماستري په هسپانیه کې د برچم له نړیـوال پوهنتـون څخـه او د کمپیـوټر 

 زده کړې یې د امریکا په ویرجنیا کې سرته ورسولې.

م  کلونـو کـې د انټـرو پـالوژۍ پـه ۲۱۱۰ -م ۲۱۱۰شاه محمود میاخیـل د 

اني برخه کې د امریکا د ویلمز کالج سره په همکـارۍ د افغانسـتان او افغـ

کډوالو په هکله څیړنه وکړه چې د دوو کتابونو په بڼه په کلیفورنیا کې چاپ 

ــا یــې د بلجــیم د خیریــه مؤسســې سره د ښــوونې او روزنــې پــه  شــول. بی

فعالیتونو کې ونډه واخیسته او په زرګونـو ځوانـان یـې د انګریـزۍ ژبـې او 

نځ پـه م کلونـو تـر مـ۲۱۱۲-۲۱۱۲نورو مهارتونو سره اشنا کړل. نومـوړی د 

پیښور کې د امریکا غږ راډیو د پښتو او دري ژبو ځایي خبریال وو. بیا یـې 

م کال کې د  ۰۲۲۰د ملګرو ملتونو د پرمختېایي ادارې سره کار وکړ او په 

هېواد په ختېځو ولایتونو کې د بیړنۍ لویې جرګې پـه ټـاکنو کـې د ملګـرو 

ورې د کورنیو چـارو م پ۰۲۲۲ - ۰۲۲۱ملتونو د یونما د دفتر سلاکار وو. له 

م کـال کـې پـه افغانسـتان کـې د متحـدو  ۰۲۲۱وزارت اداري معین؛ پـه 



لمریز کال کې د ننګرهـار د  ۲۱۱۸ایالتونو د سولې د انستیتوت رئیس او په 

 والي په توګه وټاکل شو.

م کال پـه جـولایي کـې د افغانسـتان د مـلي ۰۲۰۲شاه محمود میاخیل د 

و سرپرست وزیر په توګه وټاکل شـو او پـه دفاع وزارت د لومړي مرستیال ا

دی وروستیو کې د قطر هیواد ته د افغانستان د سفیر په توګـه وروپيژنـدل 

شو چـې شـاید ډیـر ژر خپلـه ډیپلوماټیکـه دنـده پيـل کـړي. شـاه محمـود 

میاخیل څوارلس کتابونه څه پخپله لیکلي او څـه یـې ژبـاړلي دي چـې پـه 

قومي جوړښتونه، د شهید نقیب احمد هغو کې د کونړونو ولایت سېاسي او 

په یاد، غوره لیکنې، دودونه او تارېخي پېښې، د واقیعتونو په بهیر کـې، د 

کورنیو چارو وزارت لاسته راوړنې او خنډونه، بیړنۍ لویه جرګـه، پـه ختېځـو 

ولایتونو کې د ټاکنو بهیر او د وطن معماران یې د عبدالقیوم مشواڼي سره 

موړي د کور دننه او بهر ډیر مډالونـه او تقـدیر نـامې په ګډه لیکلی دي. نو 

 اخیستي، واده یې کړی، د اوو اولادونو پلار دی.

په مننۍ سره باید ووایم، کله چې ډیر کلونه وړانـدې مـوږ امریکـا تـه کـډه 

وکړه، نـو میاخیـل صـیب اولنـې وطنـدار او دوسـت وو چـې د خپلـې ټـولې 

ستړي مه شئ ته راغی. بیـا یـې  کورنۍ سره د میريلانډ په ایالت کې زموږ

بله ورځ موټر راووست، په خپل کور کې په میلمستیا سربیره، د هغه ځـای 

 د سیل لپاره اوږد چکر هم راکړ چې زه یې هیڅکله هم نه شم هیرولای.

 مشهور خلک د خاص کونړ 

د میاخیل د څیړنې په رڼـا کـې، نومونـه دا دي: ملـک شـیر محمـد خـان، 

ې پـه صـوبدار صـاحب مشـهور و، ملـک امانـت ملک شیر افضل خان چـ

خان، ملک عبد الوکیل، ډګروال شیر افضل خان مومند، ملک نور افضل، 

ملتان ملک، نادر خان ملک، مدیر سی  الرحمن خان، وکیل عبد القادر، 



مدیرعبد الباقي خان او سـید حنیـ  پاچـا. د منګـوال ملکـان حـاجي عبـد 

خان، میر سـلام خـان او انګـور  القیوم، ملک محمد آص ، ډګروال بهادر

ملک. د چمیارۍ ملک محمد طاوس، ملک محمد حنیـ ، ملـک نـاې، 

ملک غلام حسن، ملک محمد کریم او سرکاتب سـید امـین. د چنـدراو او 

لوټانو فراز ملک، ذوالفقار ملک، حاجي عبـد العـلي، غـازي محمـد خـان، 

مولـوي  ملک محمد علي، ملک خلیل، ملک شېر زمان او حاجي یاد ګل.

صفي الله، حاجي محمد عبدالله، ملک روح الله، ملـک حیـات الله، ملـک 

 عبدالولي او ملک مرجان.

د ولۍ د سیمې ملکان؛ ګل محمد ملک، عثمان ملـک، نبـي جـان، عمـر 

ګل، محمد حاجي، لالا ګل، حکیم خان، نادر، جلیل ملک، ملک محمد 

علي، ملک نوروز او ملک اسرار. د خاص کونړ د سـیمې ښـه جیـد عالمـان 

لکه مولوي محمد حسن اخوند زاده، مولوي عبـدالحنان اسـتاد او د کـولي 

. مولـوي ګـل رحـمان، مولانـا محمـد اجمـل حکـاک، ګرام مولوي مشهور

مولوي عطـاء الله، مولـوي مطیـ  الله، مولـوي سـمی  الله، مولـوي محمـد 

اسرائیل صاحبزاده او مولوي عبدالخالق. د جهاد په کلونو کـې د خـاص د 

کونړ د سیمې مشهور جهادي مشراـن او قومانـدانان؛ ارواښـاد مـدیر سـید 

څارنوال محمد صالح، قوماندان ظاهر محمود حست، حاجي غازي خان، 

خان، ګل سید میا، مولـوي نظرمحمـد، اسـتاد عبدالصـبورعزیزي، مولـوي 

غلام حسن چې په صحاف مـلا بانـدې شـهرت لـري، سـخي صـاحبزاده، 

ــامور او  ــي، م ــوجر، غن ــاوېړ ګ ــان، د ک ــد ج ــک محم ــان، مل ــود ج محم

نـي، اکـا عبدالوهاب چې د قوماندان ظاهر خان وروڼه وو. حبیـب الله منځ

 جان، خیالي ګل، طالب، ګلاب او اول خان حاجي. 

د تد په نورو مشهورو مشرانو کې میرزا غلام سرور اخوند زاده، میرزا عزیـز 



خان اخوند زاده، میزرا محمد جان خـان، لعلـو جـان، وکیـل عبـد الجلیـل 

ملنګ، ارکان حرب ډګروال فضل ربي خان، دیپلوم انجیـد غـلام رضـا، د 

ون استاد جلال الدین خان کونړی، د هوايي او مداف  هـوايي کابل پوهنت

قواو پخوانى قومندان جدال غـلام سـخي او مرحـوم مولـوي عبـدالحنان. 

ملک عبدالجلیل، ملک عمرا خان، اربـاب اسـد الله، ملـک عبـد الظـاهر، 

ملک محمد معصوم، ملک میرويس، ملک محمد نادر خان او ملک عـلي 

حاجي خدای رضا، حاجي علي رضا، علاقدار سید. وکیل محمد ګل خان، 

محمد حسین خان، ملک محمد صدیق ارباب، دیپلوم انجید نېک محمد 

 خان او د ډاکټر سید قاهر عاط  نومونه د یادولو وړ دي.

د بانډې او اراضۍ په مشرانو کې وکیل عبد القدیر، په ولسي جرګه کـې د 

خان، مـدیر محمـد  خاص کونړ استازی ظاهر منطق، مدیر حبیب الرحمن

رحیم خان، مدیر غني ګل، میا ګل ګودام دار، حاجي جلاد خان او ډاکټر 

غلام حیدر رفیقي د دغـه ونـډ اوسـېدونکي دي. د دې ونـډ ملکـان حیـات 

الله، ډاکټر بصیر، معلم نورالله، ملـک عبـد السـتار، ملـک محمـد جلیـل، 

کـلي  ملک طاوس، ملک مقبل او ملک ولایت خان دي. د کولي ګـرام د

په مشرانو کې مولوي ماهر، مولوي عبدالوهاب سـوزان، عزیـر الله، مـدیر 

رستم، ملک میر حبیب، حاجې سید حبیب او مـلا شـامکار. ملـک محمـد 

نور خان، ملک تاج محمد، ملک ګلستان، ډاکتر مجید، ملک احمد شـیر 

خان، ملک محمد صدیق، ډګروال عبدالقیوم او نظام الدین صاحب زاده. 

او ولۍ مشـهور مشراـن، حـاجي رضـا خـان، حـاجي عمـر، ملـک د شالۍ 

محمد ایوب خان، ملک خلیل او ملک جلیل، خټ ملک، خـواری ملـک، 

حکیم خان، نوروز ملک، د کنډوالې حاتم ملک، ایوب خان او امیـر جـان 

ملک. مدير حبيب الرحمن مومنـد، پوهانـد عبـاد الـرحمن مومنـد او ضـياء 



 الرحمن مومند. 

 

 دانګام -۶

نګام چـې اوسـمهال د کـونړ ولايـت د دوهمـي درجـې ولسـوالي ده، پـه دا

پخواني تشکیل کې د اسمار سره تړلې علاقداري وه. دا ولسوالي له اسعد 

کیلو مـتره مربـ  دی؛  ۰۱۲کيلو متره واټن لري؛ مساحت یې  ۰۰آباد سره 

کیلومترو پـه  ۱۰ته یې د  ځلوی او واړه کلي لري. جنوب او جنوب ختی ۲۱

الي د خیبر پښتونخوا د دير سیمه، شمال ته یې اسمار او لویدیځ تـه اوږدو 

یې د شلتن ولسوالي پرته ده. دانګـام دري غټـې درې لـري: لـوی ګريګـا 

دره، سياڼ دره او د بنسټ شاهي دره. د کرنـې مځکـې يـي لـږې دي او د 

خوړ په اوبو خړوبیږي؛ په کافي اندازه للمې لري خو حاصلات یې د باران 

ړلي دي. د بنشـۍ )بینـه شـۍ( سـتراتیژیکې سـیمې تـه د شـهید، پورې ت

سردار محمد داود د واکمنۍ په وخت کـې یـو سـړک وغځیـد او هلتـه يـې 

عسکري چـوڼۍ جـوړه کـړه. د کرښـې بلـې خـوا تـه څیرمـه سـیمه شـاهي 

ــد ده. د دانګــام د اســتوګنوغو   نــومیږي؛ د کــوزې پښــتونخوا د دیــر اړون

مونــد دي، البتــه دیګــان، ســیدان او د اکثریــت مشــواڼي، ســالارزي او ما

 ګانشالي یا وردګ په نوم نور واړه قومونه هم شتون لري.

 

 د دانګام مخور مشران

ملک څرګند مشواڼی، ملک عبيد الله خـان، ملـک عبـد الـرزاق، ملـک زر 

محمد، ملک شير محمد، ملک نور کريم، ملک محي الدين، ملـک باچـا 

او ملک مکرم. ډګروال ازاد خان مشـواڼی، ډګـروال محـب الله مشـواڼي، 



قومندان شير زمان، حاجي خان جان، ولسوال شاه محمود، ولسوال سـيد 

ب، مسـتوفي زيـر خـان مشـواڼي، وکيـل سردار خـان محبوب، ډاکټر شکي

ماموند او وکيل ګل زريـن سـالارزی. پـه مشـهورو دینـي عالمـانو کـې يـې 

مولوي ابراهيم، مولوي رياض الله، مولوي محمد اسلام او مولوي اسدالله 

شامل دي. ملک سلطان، اسـتاذ هـد جـان، اسـتاذ منلـی او اسـتاذ خـان 

و د کلي مولوي تورخان یـو تکـړه قـومي زرین یې نور یاد خلک دي. د کنډ

م ۰۲۲۰او جهادی شخصیت دی، خلک ورته په ډیـر درنـاوي ګـوري. پـه 

کال کې د حاجې مزمن په مشرـۍ ولسيـ خلکـو د طالبـانو او پاکسـتان د 

راکټي بریدونو خلاف پاڅون وکړ. نوموړی د خپلو ګـڼ شـمیر پلویـانو سره 

ې ووژل شـو او پـاڅون والا په اسعد آباد کې د یوې بمې چاودنې په تر  ک

یو زړور او شمله ور مشر له لاسه ورکړ. دانګام یو له هغو سـیمو څخـه دی 

چې د دولت مخالفین په کې ډیر فعاله او د ډیورنډ د لیکې لـه بلـې غـاړې 

 څخه ورباندې وخت نا وخته ړانده راکټي بریدونه کیږي.

 د دانګام غټ کلي

لوی گاریگا، وړوکـې ګاریګـا، بـر  شودن، دو بندی، ګر کوړ، ټانګه، خاره،

ګانشـالی،  کلی، لر کلی، ماڼوګې، مانو کڅۍ، ډکه، ډیرۍ، جبه، ماموند،

کچلـی،  زوړ بـرول، طبیله، دیوز، سور کمر، لر سور کمـر، ګوړ ګان، اوار،

خـوړ، سـیاڼ، بیـداد، انځـر کـوټ، سـا بنـدۍ  تورتم کلی، څاوونه، بنشۍ،

بـر  کلی. جانانی، شډن، بن شاهی کنډو، ډیری، چاقو لک، قاسـم کلـی،

هوار، بانډه دنده، شو گـانی، کودوگـو  کلی، جبه، بیداد کلی، بر سور کمر،

خوړ، آهنگران، کر گام، دیرکی، ټانگه، بانـډو خـوړ، گـوری گـام، طبیلـه، 

میخه، کڅ بانډه، خاره مـوره، بانـډی خـوړ، غزان، مرخڼو پټی، کار کوټ، 

گلی بانـډه، بانـډه، ولـی بانـډه، خـاره گـی، سـاون، بـرگ نـاو، ورگاریگـا، 



 خروپتی، تیبتل، کڅ او سره دره.

 سرکاڼو -۷

سرکاڼو، د کونړ د پنځلسو ولسوالیو څخه یوه سرحدي ولسوالي ده چـې د ډیورنـډ 

ه پرته ده. ختیځ ته یې د مـر په لیکې غزیدلې او هغه خوا یې د مهمندو ایجنسي 

لویـدیځ تـه یـې  .چې پخوا د سرکاڼو اړونده علاقداري وهکومه ورې ولسوالي ده 

خاص کونړ، شمال ته یې د کونړ سیند او پورې غاړه له اسـعد آبـاد او نرنـګ سره 

نښتې پولې لري. سرکاڼو لا هغه وخت هم د پنځو څخه یوه ولسـوالي وه، چـې د 

کیلـو مـتر  ۰۱۸لي او د ننګرهار مربـوط وه. مسـاحت یـې کونړ ولایت لویه ولسوا

ته رسي. د ګنجګـل مشـهور کلـی د  ۱۰مرب  دی او د غټو او وړو کلیو شمیر یې 

ولسوالۍ یوه ستراتیژیکه برخه او د شوروي یرغـل پـه مهـال د سـترو جګـړه  ېد

شاهده وه. د ګنجګل د نفوسو شمیر د یو نیم زر تنو په خواو شا کې اټکل شـوی 

ملک محمد میران او امیر شهید یې مشهور مشران او په خټه ترکـاڼي دي  دی.

خو دوئ ځانونه په سالارزو ګډوي. د باروګۍ څیرمه سیمه چې په ختیځ کـې لـه 

مره ورې سره نښتې ده، تقریبا درې سوه تنه نفوس لـري او شـهید عبـدالله جـان 

د سرکـاڼو بلـه   یې له یادو خلکو څخه ګڼل کیږي، د میاخیلو په ټـبر ورګـډیږي.

مشهوره سیمه، ګلا پړۍ ده چې د پشد په پاسنۍ برخه کـې د ډیورنـډ پـه لیکـې 

پرتـه ده او خلـک یـې پـه قـوم هـډوخیل دي. دلتـه د جهـاد پـه مهـال د اتحــاد 

اسلامي )پوهاند سیاف( د ګوند یو جهادي غونډ وو چې د کریړ په نوم یادیده. د 

ې د شـپې لـه خـوا پـه دغـه غونـډ م په پای ک۲۱۱۲شوروي اتحاد سرو لښکرو د 

باندی یرغل وکړ چې څوارلس تنه مجاهدین پـه کـې شـهیدان شـول. پـه عـین 

حال کې روسي ځواکونو ته هم ستره مرګ ژوبله اوښتې وه. د دغه خـونړي بریـد 

په سبانې ورځ ما )ملکزی( په خپلـه د کریـړ پـه جګـه څوکـه کـې د دو کیوبـايي 

څخه بوټـان ایلـه کـړل او بـل یـی جیبونـه کوماندو مړي ولیدل چې یو مجاهد ور 

تلاشي کړل، ګوندی که هغه هم څه غنیمت ترلاسه کړي. د همـدې ورځـې پـه 



 ماخوستن روسان بیا راغلل او هغه مړي یې له ځان سره یووړل.

 

 د شونکړۍ دره

ویشت کلي لري. دره  ۰۰شونکړۍ د سرکاڼو ولسوالۍ تر ټولو غټه دره ده، 

پـه لویـدیځ کـې دی، پیـل او  د پشـد د کـلي د ملاګورو له کلي څخه چې

آخرنې کلی یې شیخال نومیږي هغه د کرښې د هغـې غـاړې د میټـۍ سره 

نښتې دی. انځري ملا صیب چې د شونکړۍ د ګرګې د کلي استوګن وو، 

د هډې صاحب د کلکو لارویانو څخه شمیرل کیده. هغه یو روحاني سـپن 

ه برخمن وو. د سرکـاڼو یـو ږیری او په خپلې سیمې کې د ډیر درناوي څخ

تعلیم یافته کس له ما سره په خبرو کې وویـل چـې انځـري مـلا صـیب د 

دوئ د کورنۍ نژدی دوست وو، د جمعې په ورځ به سرکاڼو تـه د میاصـیب 

لږ خوراک به یې کولو او یوه  زیارت او جومات ته راتللو. ږیره یې سپینه وه،

ګـډ ګرځیـدل. دغـه مخـور او  ډله مریدان او مینه وال به هر وخـت ورسره

لمریز کال کې پـه حـق رسـیدلی دی. انځـري  ۲۱۰۲اغیزمن شخصیت په 

ملا صیب خپل اولادونه نه لرل، خـو یـو وراره یـې عبدالمجیـد نومیـده، پـه 

مدرسې څخه فارغ شـوی دی. نومـوړی  کابل کې د امام ابوحنیفه له عالي

انو د خپلــې د جهـاد او هجــرت پــه مهــال پــه کراچــۍ کــې اوســيده. ســلفی

واکمنۍ په تر  کې پـه یـادې سـیمې کـې ټـول غـټ قبرونـه، زیارتونـه او 

ګومبزې هوارې کړې، خو شونکړیوالو پرینښودل چې د انځري ملا صـیب 

 د قبر او ګومبزې سره غرض وکړي. 

پشد د سرکاڼو تر ټولو ګڼ نفوسه کلی، د کونړ د سیدانو اصلي ټاټوبی او د 

کز ګڼل کیږي. ورغـالی، ډمـن، بحـر آبـاد، سید محمود پاچا د واکمنۍ مر 

چینګۍ، نولۍ، دونایي، ټانګو، نـاوه او بیلـه یـې نـور مشـهور کـلي دي. د 



سرکاڼو په ولسوالۍ کې پاچایان، الکوزي، شینواري، ترکاڼاڼ، سـالارزي، 

مشواڼي، صافي او یو شمیر دراني اوسي چې نژدې یوه نیمه پیړۍ وړاندی 

طعاتو سره د خدمت په موخـه راغـلي او بیـا له قندهار څخه دلته د پوځي ق

همدلته پاتې شوي دي. د سوق الجیشيـ اهمیـت لـه مخـې، شـهید داود 

خان د خپلې واکمنۍ په وخت کې دلته یو عسکري کنډک ځای پـه ځـای 

کړ چې د ننګرهار د یولسمې فرقې برخه وه. بلـه دا چـې د سرکـاڼو لـه پـل 

وغـزاوه او څیرمـه یـې  څخه د ناوه پاس تر خوږې چینې پـورې یـې سـړک

ورته چوڼۍ هم ورغوله چې تر اوسـه آبـاده او د سرحـد د څـارنې او امنیـت 

 مهمه دنده په غاړه لري. 

لمریـز کـې کـونړ دهیـواد د لـومړني ولایـت پـه توګـه، د  ۲۱۲۸کله چې په 

کمونست رژیم څخه آزاد شو، د ناوه پاس اهمیت له حده زیات اوچت او د 

ره شوه. د څلور واړو ختيځو ولایتونو اکمالات، موټرو د تګ راتګ اصلي لا 

د ناروغانو انتقال او حتی د چارتراشو د قاچاق لاره وګرځیده. د یوې تورې 

او بدرنګې مرحلې پـه توګـه، پـه سرکـاڼو کـې د اسـلامي حـزب او جماعـِ 

الــدعو  الــی القــران والســنِ )ســلفیان( د مختلفــو جهــادي قومنــدانانو او 

سیالي پیل شوه. سره د دې چې د سلفیانو پله درنـه  ګروپونو ترمنځ خونړۍ

او په ټانګو کې یې د بهرنیو جنګیـالیو لپـاره د روزنـې نظـامي کمپونـه جـوړ 

کړي وو، اسلامي حزب ته وفادارو ځواکونو، د لغـمان څخـه د راغلـو ایلـه 

جاري حزبیانو په مټ وکولاې شول چې د سرکاڼو عسکري غونډ پـه خپلـه 

 تر پایه یې په خپل کنټرول کې وسا . ولکه کې راولي او 

 

 د سرکاڼو مخور مشران

د اعلیحضرت ظـاهر شـاه د واکمنـۍ پـه مهـال د ننګرهـار والي او د لـوي 



درستیز مرستیال، ارواښاد تورن جدال خان محمـد خـان، د پشـد د ډمـن 

مشــهور ملــک سرطیــب خــان، مرحــوم ملــک خورشــید او د هغــه ځــوی، 

ر وو. ارواښاد ملـک طالـب او د هغـه دری خوشحال چې د نرنګ علاقه دا

واړه ځامن انجنیر تـورا )پـه جرمنـي کـې اوسـیږي( ارواښـاد عاشـق الله او 

ارواښاد ذبیح الله شرر چې ښه شاعر، طنز لیکونکی او د کباړي په نوم د یو 

کتاب مؤل  هم دی. همدارنګه د ولسي جرګـې غـړی غنـي خـان، ملـک 

جـان چـې لـه شـونکړۍ څخـه  لعلي او ملک شـاه محمـود. حـاکم محمـد

سرکاڼو ته تللې وو، یو وخت علاقدار بیا ولسوال او په پای کې له سرکـاڼو 

څخه د ولسي جرګې غړی شو. اوه ځامن یې درلـودل نومونـه یـې دا دي: 

صفر، نادر، ظاهر، همایون، احمـد شـاه، شـیر شـاه، داود او میـرویس. د 

لور وه او بله یې د باروګۍ ارواښاد ولسوال یوه میرمن د سرکاڼو د میا صیب 

 وه.

د پشد د کشمیریانو په مشرانو کې حاجي لعل محمد )لعلي حاجي( حاجي 

خان محمد، حاجی سـید محمـد او د هغـه ځـوی اربـاب ګـل احمـد خـان 

)ګلاتی(. د میرزایانو د کورنۍ مشر، میجر صیب مومنـد، د ولسيـ جرګـې 

د، میـرزا محمـد غړی میرزا حبیب الرحمن مومند، میـرزا ګـل رحمـن مومنـ

هاشم، د نرنګ په لیسې کې زما استاذ غلام فاروق مومند، میرزا بابا جـان 

مومند او همایون پشدوال. غني اهنګر، عمرا خان او ضابط کـاظم. سـید 

عرب جاله وان، میر احمد خان او غـلام عـلي جـان. د بیلـې حـاجي سـید 

سـید  جمال، حاجي نیک محمد، حاجي پتنګ، حاجي عبـد الـرحیم، مـلا 

فقیر او معلم کبیر. سید ګل بابـا، رحـیم ګـل او حضرـت ګـل. آخنـد مـلا، 

محمد افضل مـلا، حـافک صـدیق، قـاري اسرائیـل، حـافک سـعد. محمـد 

اعظم زرګر او نری زرګر. فضل حاجي، نور پاچا، عبدالله جان، سـمی  الله 



 پشدوال، حسین حاجي او دلدار خان.

د قـاري فـدا محمـد یـوه پیژنـدل د حزب اسلامي په قومندانانو کې ارواښـا

شوې څیره او له ولسي احترام څخه بـرخمن سـړی وو. قـاري فضـل ربي، 

قومندان قتلان، رئیس خان، محمد شاهین، رامداد خـان، غـلام فـاروق، 

حاجي شیر او حاجي سرحدات پخپل وار سره په سیمه کې د ډیـر اغیـز او 

طلاعـاتو او کلتـور واک خاوندان وو. د خلق او پـرچم پـه نظـامونو کـې د ا

وزیر، محمد عیان عیان، اوسمهال په ډنمارک کی اوسیږي. د پشد تکړه 

شاعر، علي ګل پیوند یو مشهور خلقي او د تره کي د حکومـت پـه لومړنیـو 

م کـال کـې ۰۲۰۲وختونو کـې د اطلاعـاتو او کلتـور وزارت معـین وو؛ پـه 

امي بـل جرمني کې ومړ. د هغه اوښی او د کاکا ځـوی، حضرـت ګـل بارګـ

مشهور خلقي، د لغمان والي او د نرنګ په لیسه کې زما د تاریخ استاذ وو. 

د سوداګرۍ د خونې اوسنی مشر، خان جان الکوزی د همدغه خلقي رژیم 

 په وخت د هلمند والي وو. 

 د سرکاڼو ميا صاحب

د دې سیمې د روحاني او مذهبي شخصیتونو په لـړ کـې، میاګـل صـاحب 

خپـل ځـانګړی ځـای لـري.  صاحب بانـدې یـادیږي،چې د سرکاڼو په میا 

نوموړی په خټه میاخیل وو، له هر ځایه راغلي ملنګان به ېې په دیره کـې 

پراته وو چې کله نا کله به یې شمیر له سلو هم اوړیده. د کونړ د ډیرو لری 

پرتو سیمو خلکو به خپلې نذرانې او شـکرانې د خیـرات او صـدقې پـه ډول 

تي چــارواکو او ولسيــ خلکــو د میاصــیب د زیــارت او دلتــه راوړلــې. حکــوم

جومات ډیر زیات درناوی کولو او د کلیوالو خلکو ترمنځ داسې مشـهوره وه 

چې که څوک د هغه د زیارت او مقام سپکاوی او بی ادبي وکړي، نو یا بـه 

مري او یا به لږ تر لږه لیونی کیږي. زیارت یې د کونړ د آزادۍ پـه لـومړي 



رګندو خلکو له خوا د شپې په ترږمۍ کې وسوځول شـو چـې پړاو کې د ناڅ

مریدان یې تر ننه هک پک دي. د یادونې ده چې ارواښاد میا ګل، اصـلا 

د ننګرهار ولايت د کامې ولسوالې د قلعه اخوند د کـلي وو، د نجـم الـدین 

آخند زاده )هډې صيب( په مشوره په سرکاڼو کې ديره شوی وو. دوه ځامن 

 یر متواض  او الله پرست بنده وو. یې درلودل او ډ

 

 ولسوال، نور ستار درانی

ولسوال نور ستار درانـی، د سرکـاڼو ولسـوالۍ د یـو خولـه ور او جرګـه مـار 

ملک، ارواښاد عبد الستار خان درانـی ځـوی او د ملـک رحمـت الله خـان 

وراره دی. ارواښاد، نورستار خان درې وروڼه درلـودل؛ عصـمت الله خـان، 

او نعمت الله خان. مرحوم نورسـتار خـان د حـاکم صـاحب پـه  مسافر خان

لمریز کال کې په سرکـاڼو کـې زیږیـدلی وو. د  ۲۰۱۲نوم پیژندل کیده، په 

خپلې سیمې لـه اسـتاذانو څخـه د زده کـړو پـه پـای کـې، د کـونړ د یـوې 

امنیتي څانګې سره خپله رسـمي دنـده پیـل کـړه، بیـا د نورګـل علاقـه دار 

یې د ځمکو د خړوبولو لپاره د اوبو دغټې ویالې پروژه په وګمارل شو. هلته 

لږ وخت کې د ولسي خلکو په مرسته تیره او ګټې ته وسپارله؛ کومه چې د 

هغه د اعتبار او ښه شهرت لامل شوه. ورپسې په نورستان، آچـین او امـام 

 صاحب کی د ولسوال په توګه دندې تر سره کړې. 

لمریز کال کی د شهید ولسمشر، محمداود خان په لویه جرګه کـې  ۲۱۲۲په 

د سرکاڼو د وکیل په توګه یې د خپـل ولـس اسـتازیتوب وکـړ. د یـادونې ده، 

ولسوال ستار خان د شهید ولسمشر محمد داود د ملي غورځنګ تکړه غـړی 

وو. ولسوال نور ستار خان د غوایي د خونړۍ کودتا په لومړیو میاشـتو کـې د 

ت لپاره د خپلې ټولې کورنۍ سره کابل ته کـډه شـو او وروسـته یـې د څه وخ



پاړه چنار له لارې د نورو هیوادوالو په څیر، پیښور ته هجرت وکـړ. کلـه چـې 

وطــن د کمونســتانو لــه خــونړي رژیــم څخــه آزاد شــو، نومــوړی خپــل کــلي 

لمریز کال کې یې له دې نړۍ څخـه سـترګې  ۲۱۱۲)سرکاڼو( ته راغی او په 

 و د آخرت په ابدي سفر رهي شو.پټې ا

 

 وکیل، عصمت الله خان درانی

لمریز کال کې د سرکاڼو د ارواښاد  ۲۰۱۱مرحوم عصمت الله خان درانی په 

ملک عبدالستار خان په کور کې زیږیـدلی دی. نومـوړي د کـونړ د امنیـې 

قوماندانۍ د اداري چارو په برخه کی خدمت پیل کړ، بیا په برګیمټال کې 

لمریـز کـی د مـلي شـورا اتمـې دورې تــه د  ۲۱۱۲علاقـدار شـو. دراني پـه 

کړ، انتخابات یـې وګټـل. د دوهـم سرکاڼو د استازي په توګه ځان کاندید 

ځل لپاره د ولسي جرګې نهمې دورې ته ځان کاندید او انتخابـات یـې بیـا 

وګټل. خپل ولس ته د ښه خدمت کولو له املـه یـې د اعلیحضرـت ظـاهر 

شاه له خوا ستاینلیکونه ترلاسه کړل. نوموړی یو ښه جرګه مار، خبر لو  او 

ڼو پــه لــوی بــازار کــې یــې د یــو بریــالی تجــارت پیشــه ســړی وو. د سرکــا

مارکیټونو د جوړولو له لارې، ډیرو خلکو ته د کار زمینـه برابـره کـړه او هـم 

یې د سرکاڼو ترانزیتي لاره لا سمسوره او ښیرازه کړه. د عصمت الله خـان 

دراني دوو کشرانو ورونو هر یو، مسافر خان او نعمت الله خان هم د دولت 

 ۱۰ې خدمتونـه کـړي دي. نومـوړی د په مهمو ملکي او عسکري برخـو کـ

 لمریز کال کی په حق رسیدلی دی. ۲۱۱۰کلنۍ په عمر په 

 څارنوال، عبد الشکور الکوزی

د سرکاڼو بل اغیزمن شخصیت، څارنوال عبدالشکور خان الکوزی دی چې 



لمریز کال کې زیږیـدلی او  ۲۱۰۲په څارنوال سرتور باندی مشهور دی. په 

هستم خان الکوزی د سرکاڼو، ګنجګل، باروګۍ  پلار یې ارواښاد ملک نور

او پشد تر سیمو پوری د جرګو، شملو او حجـرو پـه یـادو خلکـو کـې ګڼـل 

کیده. څارنوال سرتور د کمونستانو د واکمنۍ په لومړیو وختونو کې پيښـور 

ته هجرت وکړ او په جهاد کې یې برخه واخیسته. د خپلو اولادونو روزنې او 

پاملرنه درلوده او ټول یې د عالي تعلیماتـو لیکـې تـه پالنې ته یې ځانګړې 

سیده کړل. څارنوال الکوزي په کونړ او ننګرهار کې د عـدلیې د وزارت پـه 

چوکاټ کـې رسـمي دنـدې تـر سره کـړي او فعـلا متقاعـد دی. د سرکـاڼو 

ولسوالۍ د مرکزي کلي د استوګنو اکثریت د الکوزو له ټبر څخه دي. دوئ 

نو پـه پرتلـه، پـه لـږه کیـو کـی حسـابیږي او ښـایي لـه د کونړ د نورو قومو 

همدی کبله دوئ تل د حکومتونو لمن نیولی وي او له ډیر پخوا راهیسـې د 

 قشلو او عسکري چوڼیو ساتنه او ملاتړ دوئ خپله دنده بولي.

 

 د شلتن ولسوالي -۸
 

د کونړ په اداري تشکیل کې، د شلتن د دریمـې درجـې ولسـوالي تـر ټولـو 

کم نفوسه ده. ختیځ ته یې دانګام، شمال ته یې د کونړ سـیند او  ځوانه او

پورې غاړه د شیګل ولسوالي، سهیل ته یې ډیورنډ لیکه چې بله خوا یـې د 

باجوړ ایجنسي ده او لویدیځ ته یې د مره ورې ولسوالي پرته ده. د شلتن د 

نوم په هکله ویل کیږي چې د ماموندو د قوم یو مخور ملـک صـدیر خـان 

یده په خپلو اتلسو اولادونو باندې د میراث د ویش په ورځ، د کلي مـلا نوم

امام او کسب ګر ته هم برابره ونډه ورکړه چې شل تنـه شـول. د وخـت پـه 

تیریدو له شلو تنو څخه، شلتن جوړ شو. لکه چې د مامونـدو د قـوم پـه اړه 



مخکې یادونه وشوه، دا قوم دوه مهمـې څـانګې لـري چـې یـوه یـې لـوی 

ند او بله وړ ماموند یادیږي. په باجوړ او مره ورې کـې د لـوی مامونـد مامو 

خیلونه اوسیږي او په شلتن کې د وړ ماموند درې غټ ټبرونـه میشـت دي 

 چې هغه بړوزي، اوریازي او برمکازي دي. 

بړوزي څلورغټ خیلونه لري: کیمل خیل، بجل خیل، نتـو خیـل او اکـوپ 

خپل منځ کې په لسو وړو ټبرونو یا خیلونو  خیل، البته دا څلور خیلونه بیا په

باندی تقسمیږي. آیا خیل، لعل محمد خیل، غلام خیل، نظر خیل، ګوجر 

مصري خان کور، خـانو خیـل او نـدايي  سعد الله خیل، خیل، موخه خیل،

خیل. اوریازی هم په ورته ډول په څلورو خیلونو باندی ویشل شـوي دي: 

فتح خیل، خاتون خیل او اکیخیل. د لومړنيو درې واړو خیلونـو،  پیر خیل،

شپونکي خیـل،  هر ټبر په څلورو څلورو پلرونو باندی تقسمیږي: بلند خیل،

اعظم خیل، خلیل خیـل،  اشرف خیل، جنجا خیل، ډابر خیل، انعام خیل،

عـلاء خیـل، شـیر عـلي خیـل او دولـت خیـل. د  آزاد خیـل، غریب خیـل،

لار څخه د اکیا خیل اولاده په پنځـو خیلونـو بانـدی تقسـیم ده: اوریازي پ

موسـی خیـل، رحـمان خیـل او ادا خیـل. د لـوی  پیرو خیل، پاینده خیل،

حیدر خیل او داو خیـل دي.  سوجا خیل، برمکازي څلور خیلونه راجا خیل،

کاسه خیـل او  سیمل خیل، واړه برمکازي هم څلور خیلونه لري؛ ابړ خیل،

 خیل.بنګي 

د شلتن زیاتره مځکې للمې دي، غوزان )چار مغز( او د غرونو طبیعي شهد 

/عسل یې ځانګړې مزه او ډیر زیـات شـهرت لـري. شـلتن دوه غټـې درې 

لري چې یوه یې د چوګام دره ده، چوګام شا، تاغه څپرې، سره شا او لمګې 

، یې غټ کلي دي. بله دره د سونو په نوم ده چـې ګویجـه، پـومبزاره، ونـډ

لویــه بیلــه، وړه بیلــه او خانــانو کــڅ یــې مشــهور کــلي دي. غنــډ د شــلتن 



 سرحدي او پاسنې برخه ده او لړم کڅ یې دوه نورې مشهورې سیمې دي.

په شلتن کې لومړنی ابتدائیه ښوونځی د اعلیحضرت ظاهر شاه په امر پـه 

ــه ده. کلــه چــې پــه  ۲۱۱۱ ــو چــې اوس لیس ــز کــال کــې جــوړ ش لمری

ل کې صافي قوم د حکومت خلاف پاڅون وکـړ، نـو هجري لمریز کا۲۱۰۰

شینوارو او د شلتن ماموندو په کرهاله باندی حملـه وکـړه او د کرهـالې لـه 

نیم څخه زیات کلی یې وسوځولو. په ځینو راپورنو کې راغلي چې له دواړو 

تنه ووژل شول او له دی شمیر څخه زیات یې په چړو او  ۲۰۲څخه نژدی 

 تبرګو ټپیان شول. 

 

 شلتن مشهور ملکان او سپین ږیري د

دي؛ ملک نور محمـد خـان، ملـک  په دوئ کې ځینې وفات او څه ژوندي

سید کریم خان، ملک روزمین خان، طوره باز خان، جان پاچا، ملک عبـد 

الرحمن، ملک نعمت الله، ملک محمد اکبر خان، ملک یـاره کـی، ملـک 

غـازي خـان، خان زمان، ملک سخي، ملک لعل ګل، ملک جمدر، ملک 

مولوي عبد الرحمن، مولوي محمود جان او مولوي عبد الرزاق. د شلتن یو 

کال د لیندۍ په میاشت کې د بم پـه  ۲۱۱۲مهم قومي مشر، گل پاچا د  

 یوې چاودنې کې ووژل شو.

ــالوژۍ او  ــو او نــوی ټکن سره د دې چــې وروســتیو بهرنیــو یرغلونــو، جنګون

ې ډیر ژور بدلونونه راوستي، خو د شلتن ایډیالوژیو زموږ د ولسونو په ژوند ک

د خلکو یوه ځانګړتیا دا ده چې تر اوسه ګډې حجرې لري، لانجې د سپن 

ږیرو او ملکانو په مشورو حل کوي او د غم او ښـادۍ پـه مهـال، پخـواني 

مثبت رواجونه یې تر اوسه ژوندي ساتلي دي. مثلا کله چې د چـا کـور تـه 

و خپلوان یې د خپل کـور غلـه، سـامان او میلمه راشي نو نژدی ګاونډیان ا



 حجره د میلمه په اختیار کې ږدي او د کوربه په شان یې خدمت کوي.

 

 شیګل -۹

کیلو مترو په واټن د دویمې  ۰۰شیګل د اسعد آباد شمال ختیځ لوري ته د 

درجې ولسوالي ده، پخوا د اسمار اړونده علاقداري وه. د شیګل ختیځ تـه 

ر ولسوالۍ، لویدیځ ته یې د وټه پور ولسـوالي، شـمال د غازي آباد او اسما

تـه یـې د نورســتان ولایـت، وایګــل او سـهیل تـه یــې د مـرورې او شــلتن 

( مــتره ۱۰۲سرحــدي ولســوالۍ پرتــې دي. د ســمندر لــه ســطحي څخــه )

کـلي  ۱۲کيلومتر مرب  دی، مجموعا  ۱۸۲لوړوالي لري؛ ټول مساحت یې 

دي، ولـې د ســالارزو، مشــواڼېو، یــې شــینواري  لـري. زیــاتره اوسـیدونکي

 کمانګرو او ګوجرو ولسونه هم دلته اوسي.

لرغونی شيګل په واق  کې د پخواني کافرستان هغه جنوبي څنـډه ده چـې 

کالـه  ۰۰۲د کوهستانیانو قوم په کې میشت وو. مګر لـه نـن څخـه نـژدی 

وړاندی د کوزې پښتونخوا د مومندو ایجنسۍ یو مذهبي مشر، شیخ زکریـا 

اری له خپل ایله جاري لښکر سره دلته راغی. لومړی یې دانګام، بیـا شینو 

نشګام او ورپسې د بارګام سیمې په مزه مزه د خپل مذهبي او ولسي اغیـز 

لاندې راوستې. د دعوت او تبلیغ ساحه یې تر اسمار پـورې وغزولـه او پـه 

دی پراخې سیمې کې یې پوره ملاتړي پیدا کـړل. خپـل څلـور واړه ځـامن 

)سليمان خان، عبد الرحيم خان، شبل خان او هـلال خـان( د سـیمه یې 

ییزو قومي مشرانو په ننګه، د ولسي لښکر مشران وټاکـل. پـه شـیګل یـې 

برید وکړ او د ډیرو خونړیو او اوږدو جګړو په پـای کـې یـې دا ټولـه پراخـه 

سیمه له بومي )اصلي اوسـیدونکو( څخـه ونیولـه. نومـوړي شـیخ، د خپـل 

وستیو کې د شـیګل دغـه ښـکلی او شـنې درې پـه خپلـو څلـورو ژوند په ور 



 ځامنو باندې وویشلې.

د درې « ګـل»شپږو تـه وایـي او « شي»شیګل یوه کوهستانۍ کلمه ده. 

معنی لري چې هغـه شـپږ درې دا دي: لـومړۍ د شـينکوړک دره ده، د لـر 

کلي له پاخه سړک څخه پیل او د وټه پور د چینـار بانـډو او څانګـار پـورې 

سي. دوهمه دره یې د سورانو په نوم ده چې د شنګر شاه د کلي له شمال ر 

لــوديځ څخــه پيــل او د لاحســین درې د بکــورۍ او پیانــدۍ کــلي پــورې 

غزیدلې ده او د ډنډې تر بریده رسي. دریمه دره شينګش نـومیږي چـې د 

لچې د کلي څخه د وټه پور د کټـار کـلي سره سرحـد لـري، پـه ښـکلي او 

ګل پوښل شویده. څلورمه یې د سملام دره ده؛ غرونـه یـې همیشه بهار ځن

د ننځړو او شونټیو په نښترو، څیړیو، ښـونانو، ټیټـاقو او ګورګـورو پـه بوټـو 

پوښل شوې او د وایګل د اشدل او د ګمبیـر کـلي د ډنـدې او چهـل ګټـو 

پورې رسي. پنځمه دره د چڼوسو دره ده، د بر ګلاي څخـه پیـل کیـږي او 

یو درو، د تختو خوړ او د ننګټا خوړ پوری رسـیږي. شـپږمه بیا په دوو کوچن

 دره یې د مادیش شنه دره ده چې د خوږو اوبو په چینو مالا مال ده. 

 

 د شیګل مشهور کلي

شنګر شاه، کڼاسیر، امان کوټ، کنډرو، چـاقورۍ، لچـۍ کلـی، ناریتونـه، 

. د خوړ کلی، امانکوټ، هوار، ګډولي، الانګو، رکړو، تختو خوړ، لاحسـین

ملا عالم کلی، د موړۍ کلی، د موڼی لوی کلی، کربـوړی کلـی، ډاګسـير 

کلی، هلالزو کلی، شوانټالی کلی، اتـو کلـی، شـينګرګل کلـی، غنـی کـڅ 

کلی، ايسارې ګټی کلی، للمه کڅ کلی، د غوښتو کڅ کلی، سورانو کلـی، 

سپينو ګټو، ډب، اوجوز تنګی، بر شينګش، لر شينګش، د ډيـرې کلـی )د 

پلرنې ټاټوبی( مټينی کلی، د ناريت دوه کلي چې پـه لـر او بـر  کشميرخان



ناريتونو شهرت لري، سورملو کلی، د ګلا  لـر او بـر کـلي، خـوړ کلـی، د 

 سملام کلی، چڼسو کلی، ماريش کلی، فيملام کلی او د ننګټا کلی.

د شيګل د مـاديش پـه کـلي کـې نـامتو عـالم، مولانـا شـمس العـلي او د 

کټاســير د لــر کلــی بــل عــالم، مولانــا محمــد نورګــل صــافی د د مــاڼوګي 

ولسوالۍ څخه دلته راغلي وو. دوئ په شـيګل کـې د دري نظـم، فقهـې، 

حــديث تفســير، نحــوې او ېف د علومــو تــدریس پيــل کــړ، پــه ســلګونو 

یګل کـې یـې د تعلـیم دروازه پرانیسـته. دغـه شاګردان یې ورزل او پـه شـ

کال کې د موڼي په کلی کې په لومړني  ۲۱۰۲مدرسه د حکومت له خوا په 

ښوونځي بدله شوه او حسن جان یې لومړنی سرمعلـم وټاکـل شـو. پـه پـه 

لمریز کال کې یـې ليسـې تـه ارتقـاء  ۲۱۸۰کال کې متوسطه او  په  ۲۱۰۰

 مول شوه.وکړه او د باب الجهاد په نوم، ونو 



 

 حاجي کشمیر خان

د خلق او پرچم د خونړي رژیم او شوروي اتحاد د یرغل په مهال، کشمیر 

خان داسی نوم وو چې هم شیګلي، هم کونړي او هم د جهادي چاپیریال 

اکثره وګړي ورسره اشنا وو. د ګلبدین حکمتیار د مشرۍ لاندې د اسلامي 

م ۲۱۲۲رحمن دی. پـه حزب د دغه نامتو قومنـدان اصـلي نـوم، فضـل الـ

کال کې د شیګل د ډیرې )ناریت( کلي کې زیږیدلی، په خټه شینواری او 

 ۲۱۲۸په کابل کې یې د خوشحال خان لیسه لوستې ده. کشـمیر خـان د 

کال د زمري په نهمه نیټه وسـله وال جهـاد پیـل کـړ. هغـه د خپلـو نـژدې 

وسته پـه خپـل خپلوانو او ملګرو سره د غوايي له کودتا مازې درې اونۍ ور 

کلي کې د خلقي رژیم له یو ضابط څخه وسله په غنیمت واخیسته او هغه 

 عسکر یې ووژل چې د دوئ د نیولو لپاره له اسمار څخه راغلي وو. 

کـال کـې د  ۲۱۲۰په مرحوم حاجي کشمیر خان دا تور هم شـته چـې پـه 

هغو څلورو معلمانو په مرګ کې لاس درلوده چې په شیګل کې اوسیدل او 

د شپې له خوا په مرموز ډول ووژل شول، خو د دغه تور سپینول ډیر ګـران 

دي. کشمیر خان نژدې څلویښت کاله په غرونو کې د وسله وال چریـک، 

بیا د یو منلي او آرام طبیعته قومندان پـه ډول ژونـد وکـړ. د مجاهـدینو پـه 

پلوي واکمنۍ کې نه د شمال له ټلوالې سره یو ځای شو او نه یې د طالبانو 

وکړه. کشمیر خان په خپله سیمه کې طالبانو او نورو وسـله والـو ډلـو تـه د 

پوځي فعالیت اجازه ورنه کـړه، خـو پـه عـین حـال کـې یـې د هغـو خلـک 

 مخنیوی هم نه کاوه چې حکومتي دندې یې درلودې. 

د تنظیمې جګړو او نورو بې خوندیو په اړه به همیشه اندیښمن وو. کشمیر 



بهرینـو ځواکونـو د شـتون مخـال  وو، لاکـن پـه خپلـه خان که څه هم د 

سیمه کې يې د هیڅ ډول پرمختیايي چارو مخه نه نیوله، خپل خلـک یـې 

هڅول چې ځوانان د افغان ځواکونـو لیکـو تـه ولیـږي. هـر دولتـي مـامور 

کولاې شول چې شیګل ته په ډاډه زړه تګ راتګ وکړي. کشـمیر خـان د 

نرم مزاجی، ښه مـدبر او پـاک نفسـی  اسلامي حزب د مشرتابه په ډله کې

شخصیت وو. پلویان یې وایي چې د قرانکریم یوه نسـخه بـه ېـې تـل پـه 

جیب کې د تـلاوت پـه موخـه ګرځولـه. کلـه چـې د ولسمشرـ، کـرزي پـه 

مشرــۍ حکومــت رامنځتــه شــو نــو دی لــه غــره راکــوز او د شــهید حــاجي 

امـد کـرزی هـم عبدالحق د فاتحې لپاره جلال آباد ته لاړ. په هغـه ورځ ح

راغلی و،  څه وخت چې کرزي وینا خلاصه کړه حاجي کشمیر خان ته يې 

غیږه ورکړه. په ځینو رسنیو کې داسې خبرونه هم چاپ شول چـې ګونـدې 

بهرنیو ځواکونو د کشمیر خان د نیولو او ځای ځګې د پیدا کولو لـه املـه د 

 څلور میلیونو ډالرو جائزه ایښې وه. 

لمریز کال د زمري په دریمه نیټه د دوشنبې په  ۲۱۱۲حاجي کشمیر خان د 

ورځ د پیځه شپیته کلونو په عمر وفات شو. لومړۍ جنازه یې د جلال آبـاد 

په سپور  لوبغالي کې وشوه، دوهمه په شیګل کې وشوه او بیا پـه خپلـې 

پلرنۍ هدیرې کې خاورو ته وسپارل شوه. کله چـې کشـمیر خـان پـه حـق 

سنیو کـې ورسره پراخـه خواخـوږي وښـودل شـوه او د ورسید نو په ټولنیزو ر 

نورو جهادي قومندانانو په څیر، ورپسې سپکې سپورې ونه لیکل شوې. ما 

م کال کې د راولپنډۍ په مدینِ الحجـاج ۲۱۱۱شخصا له اروا ښاد سره په 

شوری غونډې  کې هغه مهال دوه ځلې ولیدل چې د مجاهدینو د مشور 

ولې، همیشه به یـې کمربنـد لـه مـلا تړلـی، روانې وې. هغه لږې خبرې ک

خوت طبعه انسان وو. د یادونې وړ ده چې اوس یـې ځـوی، قـاري ضـیاء 



الرحمن چې په سعودي عربستان کې یـې لـوړ تحصـیلات کـړي دي، پـه 

 ولسي جرګه کې د کونړ د خلکو استازی دی.

لمریـز کـال د  ۲۱۱۱د اسلامي حزب مشر، ګلبدین حکمتیار د  له بله پلوه،

زمري په دیرشمه، ځینی خبریالان د انتخابا  کمپاین په توګه، هغه کـور 

ته له ځان سره بوتلل چې د ده په وینا له حکومت سره د مخالفت پر مهال 

یو ویشت کاله دلته پټ اوسېده. دغـه کلـی د بانـډۍ پـه نـوم یـادیږي، د 

و څیړونکـي شیګل په برنۍ منطقې کې پروت دي. خو خپلواکې سرچینې ا

ورته د شک په سترګه ګوري، ځکه د را څرګندیدو په وخت کې د حکمتیار 

روغتیـایي حالـت، د یــو درجـن کتـابونو لیکــل او د امریکایـانو د پرمختللــو 

کشفي وسائلو څخه ځان ګوښې ساتل، له دغې ادعـا سره چنـدان اړن نـه 

 لګوي. 

 وحید الله سباوون

م کـال ۲۱۲۰مونۍ د کلي دی پـه  وحید الله سباوون، د شیګل ولسوالۍ د

کې زیږیدلی دی. نوموړی په خټه اخونـد زاده او د شـیخ عبـد الـرحمن او 

قاضي عثمان لـه کـورنۍ سره تـړاو لـري چـې د شـیګل پـه سـیمې کـې د 

ي د کابــل اسـلامي دعــوت د خپرولــو او غزاګــانو اوږد تـاریخ لــري. نومــوړ

 ۲۱۲۲و چـې پـه تخنیک ثانوي لوستې او د انجنیرۍ د پوهنځي محصل و 

لمریز کې پيښور ته لاړ تر څو له ګلبدین حکمتیار او د شهید داود خـان لـه 

نورو سیاسي مخالفینو سره یو ځای شي. څه موده وروسته بیرتـه کابـل تـه 

راغی او د کارتوګرافۍ په مؤسسه کې مامور مقرر شو. سـباوون د اسـلامي 

اره د دغه ګوند د حزب پخوانی مهم غړی او په پيښور کې د یوې مودې لپ

اطلاعــاتو )اســتخباراتو( مشرــ وو. د ډاکټــر نجیــب الله د رژیــم لــه مــاتې 

وروسته یې له ګلبدین حکمتیـار سره د تنظیمـي او سـیاسي اختلافـاتو لـه 



 مخې، خپله لاره جدا او د شمال له ټلوالې سره مل شو. 

د اســتاذ ربــاني پــه کــاواکي حکومــت کــې د لنــډې مــودې لپــاره د دفــاع 

ست وزیر او د شورای نظار د مشر، احمد شاه مسعود پوځي سلاکار و سرپر 

ګمارل شو. کلـه چـې د طالبـانو امـارت ړنـګ او حامـد کـرزي تـه د بـن د 

کنفرانس له برکته د ولسمشرۍ پګړۍ وتړل شوه، سباوون یـې د قبـایلو او 

م کال ۰۲۲۲سرحدونو په چارو کې خپل مشاور وټاکه. وحید الله سباوون د 

میاشت کې په جلال آباد کې د یوې بمي چـاودنې پـه تـر  کـې د اګست 

سخت ټپي او د درملنې لپاره ترکیې ته واستول شـو. دوه میاشـتې وروسـته 

روغ او بیرته وطـن تـه راغـی او خپـل سـیاسي فعالیـت یـې بیـا پیـل کـړ. 

نوموړی نن سبا د سولې په غونـډو، جرګـو او لـه رسـنیو سره پـه مرکـو کـې 

د » ه رســمي دنــده نــه لــري. وحیــد الله ســباوون لیــدل کیــږي ولــې کومــ

په نوم یو کتاب هم لیکلي او په « افغانستان نهضت اسلامي ته لنډه کتنه

 لمریز کې په کابل کې چاپ شوی دی. ۲۱۱۰

 

 ډاکټر محمد ابراهیم شینواری

د ښوونې او روزنـې د وزارت پخـوانی مرسـتیال او د افغانسـتان د خـوړو او 

وسنی لوی رئیس، ډاکټر محمـد ابـراهیم شـینواری د درملو د ملي ادارې ا

ډیسـمبر( پـه شـیګل کـې  -۲۱۲۱کال د لینـدۍ پـه میاشـت کـې ) ۲۱۰۱

م کې د کابل پوهنتون د طب لـه پـوهنځي څخـه ۲۱۱۸زیږیدلی دی.  په 

م کـال کـې یـې د پریسـټون د پوهنتـون څخـه د ۰۲۲۲فارغ شـوی او پـه 

و کال وروسته یې په آنلایـن روغتیا په اداره کې ماسټري ترلاسه کړیده. ی

ډول، د کوستاریکا له پوهنتون څخه د نفوسو او پرمختیـا پـه برخـه کـې د 

م کې د عامه تغـذيې پـه برخـه کـې ډيپلومـه ۰۲۲۰پیژندنې تصدیق او په 



 اخیستې ده.  

د کــاري تجربــې پــه لــړ کــې یــې پــه افغانســتان کــې د مــایکرو نوټرینــټ 

ــو  ــان کلت ــو د ګــډې جرګــې د انیشــیټی  مؤسســې د مشرــ، د افغ ري ټولن

دارالانشاء د مشرـ، د ملګـرو ملتونـو د نفوسـو پـه صـندوق کـې د پروګـرام 

مسئول او د هیواد په ختیځ زون کې د یونیسـ  د یـو شـمیر پروګرامونـو د 

مدیر په توګه کار کړی دی. ډاکټر ابـراهیم د خپلـې مـورنۍ ژبـې )پښـتو( 

هـم پـوهیږي او د  ترڅنګ پـه دري، انګریـزي، اردو او څـه نـا څـه عـربي

کمپیوټر په ډیرو پروګرامونو کې کافي تجربـه لـري. نومـوړی پـه ټـولنیزو، 

سیاسي او طبي برخو کې د لسو کتابونو لیکوال او ژباړن دی. د پوهنتون د 

استادانو اووه کتابونه یې اډیـټ کـړي او پـه سـلګونو علمـي او اکـاډمیکې 

اصلاح )ریفورم( د سـند  مقالې یې لیکلې او ژباړلې دي. د پوهنې وزرات د

جوړولو رهبري، د تخنیکي عامو دندو او همه شمول دندو لپاره د لارښوونو 

میتودونه یې تیار کړي او د ځینو مسلکي ملګرو په ملاتړ یـې، د کابـل پـه 

ښوونځیو کې په مورنۍ ژبې د زده کړو فرصت برابر کړی او د نا امنـه  ۲۰۲

 ه هواره کړیده.سیمو لپاره یې د تحصیلي امکاناتو لار 

 

 جمال الدين سيار

لمريـز کـال کـې پـه  ۲۱۲۲جمال الدین سیار د ګل رحیم ځوی دی او پـه 

شــیګل کــې زېږېــدلى دی. د شرعيــاتو پــه برخــه کــې یــې د پاکســتان پــه 

الجامعه الاسلامیه کې د ليسانس تر کچې تحصیلات کړې دي. نوموړى 

جلال  -کاله د کونړ وړاندې له دې چې ولايتي شورا ته لاره ومومي، درې 

اباد د لویې لارې جوړېدو پرمهال د امنیتي چارو مسئول وو. څلور کاله يې 

د سولې عالي شورا بیا د کونړ د ولایتي دفـتر د اړیکـو د مسـئول پـه توګـه 



دنده ترسره کړېده. نوموړى د ولايتي شورا د غړو تـرمنځ پـه داخـلي ټـاکنو 

ټـولنیزو رسـنیو کـې ډیـر تـر  کې ددې شورا مرستيال وټاکل شو. سـیار پـه

سترګو کیږي، له مدني فعالینو سره ګرمې اړیکې سا  او له سیاسي پلـوه 

 د افغانستان د حزب اسلامي سره تړاو لري.

 د شیګل یاد مشران

د ارواښــاد ســید شــمس الــدین مجــروح د مشــهورې کــورنۍ ترڅنــګ چــې 

وې تفصیلي یادونه یې د همدې کتاب د سـاداتو ترعنـوان څپرکـي کـې شـ

ده، د شیګل په مشهورو خلکو کې دغه شخصیتونه هم شامل دي: وکیـل 

مغل خان، وکیل محمـد کـریم، ارواښـاد وکیـل صـاحب رحمـن مشـواڼې، 

غلام حجدر خان، ملک نور بازی او ملک شیر افضل. جهادي مشران یې 

مولوي سخي، حـاجي فـاروق، معلـم حضرـت جـان، حـاجي نـور رحـمان، 

الرحیم، حاجي وزیـر محمـد، حـاجي سـید  مولوی بهرام سید، ملک فضل

حسن، ملک نیاز محمد، معلم وهاب، قومندان شـین ګـل، صـاحب ګـل، 

قومندان خان محمد، قومندان نمیر، قومندان حیا ګل، قومنـدان شـهزاده 

سالارزی، حاجي فضل الرحمن سالارزی، ملک میـرزا ګـل، حـاجي عـلي 

ل، میـرزا محمـد احمد. ډاکټر عنایت الرحمن شینواری، اسـتاذ سـید جـما

ــدالعزیز حســت، اســتاد  ــر احمــد حامــد، ډاکټــر عب ســالارزی، ډاکټــر می

اسماعیل رهبر، استاد امین الله ستوری، استاد افغان کریمي، استاد جنت 

اکبر، استاد معراج الدین، انجید عبدالحمیـد کـمال او انجنیـر سـهار ګـل 

 سیرت. 

 

 غازي آباد -۰۱



په سپینو واورو او شنو ځنګلونو پوښل شوې د غازي آباد ولسوالي، د اسـعد 

کیلـو مـتره مربـ  دی او  ۲۱۰آباد په ختیځ کې پرته ده؛ ټول مساحت یـې 

کلي لري. د ولسوالۍ شمال او شـمال ختـیځ تـه نورسـتان، جنـوب او  ۱۲

جنوب ته اسمار او لویدیځ ته یې د شیګل ولسـوالي  جنوب ختیځ ته ناړۍ،

رتــه ده. غــازي آبــاد یــو ســيند، دوه لــوی خوړونــه او د کورنیــو او وحشيــ پ

حیواناتو لپاره د څړ پراخه ځایونه او ورشوګانې لری. له اسـعد آبـاد څخـه د 

شابل تر کلي پورې سړک یې قير او پاتې یې کچه )خام( دی. هغه وخت 

ري چې کونړ لویه ولسوالي وه، غازي آباد د اسمار ولسوالۍ اړونـده علاقـدا

 وه. د طالبانو په امارت کې یې د دریمې درجـې ولسـوالۍ تـه ارتقـا وکـړه،

مګر په اوسني اداري تشـکیل کـې دوهمـه درجـه ولسـوالي ده. د څونـک 

ارواښاد، غازي خان حاضر شو چې د ولسوالۍ د ودانۍ لپاره خپلـه مځکـه 

او نورې اسانتیاوې برابرې کړي، نو له همدې وجې ورباندې د غـازي آبـاد 

وم کیښودل شو. د حامد کرزي د واکمنۍ په مهـال د ولسـوالۍ مرکـز لـه ن

څونک څخه نیشه ګام ته را نقل شو او شاو خوا د دولت او ولسي خلکو له 

 خوا ډیره آبادي وشوه. 

د غازي آباد یو تن محصل، رحمت قیوم په خپل علمي تیسس کې کاږي: 

هوارو سیمو کې خـواره د غازي آباد اړوند کلي د زراعتي ځمکو په شاو خوا 

واره جوړ شوي دي او په غرنيو سیمو کې له دریـو تـر پنځـو کورونـو پـورې 

محدود دي چې بانډې بلل کیږي. د غازي آباد اکثره کلي د ځايي خوړونو 

يا د قبیلو د مشرانو په نومونو ياديږي. ځينې کلا ګانې یې غټ غټ برجونه 

دفـاعي سـنګرونو پـه ډول  لري چې د جګړو او کورنیو دښمنیو پـر مهـال د

کارول کیږي، د مېلمنـو لپـاره حجـرې، د کـلا ګـانو دننـه جـوړې دي. پـه 

غازي آباد کې د څوکۍ، هليګل او مريت ځنګلونه د کورنيو جګړو پرمهـال 



مګر د درين ځنګل تر اوسه روغ پاتې او  په غير فني ډول وهل شوي دي،

 د ولسوالۍ د ښکلا مهم عامل ګڼل کیږي.

اد په ولسوالۍ کې پنځه لوی قومونـه اوسـېږي: پښـتانه، ګـوار، د غازي آب

کوهستاني، ګوجر او نورستاني؛ دغه ياد قومونه بیا پـه خـورا ډيـرو کوچنيـو 

قبيلو باندې ويشل کېږي. په پښتنو کې سالارزي او مشواڼي له ټولو زيات 

دي. سالارزي په بارګام، نوی کلي، ولې بنـد، سـلام زی، ګـارداو، حـاجې 

او څونک خوړ کې آبـاد دي. مشـواڼي پـه کاڅګـل، چـړه سر، بارګـام، آباد 

ترۍ، لنډي کڅ، ابره ګل، ګنه کوي، حاجي اباد، ناګيناړ، جيګـل او خـورد 

کاړي کې اوسيږي. د ګوجرو قوم په غرنيو سيمو کـې لکـه ګـورين، توشـو 

ګل، ګوڼي ګل، لنډي خوړ، ايله سـوم بانـډه، د ګـوجرو خـوړ او سـلام زی 

مورنۍ ژبـه یـې ګـوجري ده خـو پـه پښـتو هـم پـوهيږي.  کې ميشت دي.

نورستانېان په درين، هيګل، څوکۍ او مريت کـې اوسي، مـورنۍ ژبـه یـې 

نورستاني ده خو پـه پښـتو هـم خـبرې کـوي، د کرهڼـې ډيـره برخـه یـې د 

ميرمنو په غاړه وي. ګواري او کوهستاني په نېشـه ګـام کـې ميشـت دي، 

هـم وایـي. د وګـړو اکثریـت يـې تعلـيم مورنۍ ژبه يې ګواري ده خو پښتو 

يافته او په دولتي دندو بوخت دي. ډير کم يې په زراعتي چارو کـې اختـه 

دي او اقتصادي وضعه يې متوسطه ده، زياتره وګـړي يـې حنفـي مـذهبي 

 دي او څه ناڅه اهل الحديث هم په کې پیدا شوي دي. 

 

 د غازي آباد مشهور کلي

پټـې، چنـار جـووړ، املـوک کڅـۍ،  جلالا، حـاجي آبـاد، سـاوګې، جـلال

توشیګل، هليګل، جیګل، شاهي کلـی، مریـت، سـلام زی خـوړ، انګـیچ، 

کموتی، څوکۍ، توحید آباد، چار قلعه، کربوړۍ، بنګړو، ادین، شیرو کلی، 



ګل آباد، مسلم آباد، سپین کاړ، بره کـلا، بکـرو، نـوی کلـی، مـوم دیـش، 

ه، هیله سوم، مرخڼو باغ، لنډې کڅ، لنډې جووړ، شه ګام دومباله، چوه سر 

نرې، ساوګې، پلوڅو حکیم آباد، اشپي، مونديش، ارین شاه، سيد مشال، 

 درين او نور. 

 د جلالا اوبه خوږې دي

 د کلي پیغلې تری منګي را ډکوینه

 د جلالا ګودره وران شې

 ساه لنډی ولګونه ېپه جینکو د

هکلـه ویـل  اګر که دغه ټپې د مردان سیمې ته نژدې د جلالا د ګودر پـه

ــل زړه  ــه د خپ ــې اوب ــوږې او روان ــې، خ ــلالا رڼ ــونړ د ج ــو د ک ــوې، خ ش

راښکونکي طبیعي چاپیریال له برکتـه د کـوزې پښـتونخوا لـه ګـودر څخـه 

 زیاتې دي، کمې نه.

 

 د څونک غازي

په غازي آبـاد کـې د نورسـتانيانو مهـم قـومي او جهـادي مشرـ، د څونـک 

ذبـیح الله ما محترم دوست، محمد غازي چوپان دی. د نوموړي ځوي او ز 

غازي نورستانې چې د امریکا د لاس ویګس په ایالـت کـې اوسـیږي او د 

حامد کرزي د سیال په توګـه انتخابـاتو تـه ولاړ وو، د خپـل پـلار د لنـډې 

م کـال ۲۱۰۱زما ارواښاد پـلار پـه » بیوګرافۍ په هکله ما ته داسې وویل 

نوم یې جمت الله خان او د  کې د څونک په سیمه کې زیږیدلی وو، د پلار

نیکه نوم یې طوطي بابا وو چې د ټول نورستان یو مخور مشر وو. ارواښـاد 

بنیادي زده کړې د خپل کلي په مدرسه کې چې پلار یې جوړه کړې وه، تر 

سره کړی دي. پلار مې کله نا کله اشعار هم لیکـل او ډیـر ښـه خطـاط او 



 «.خبر لو  سړی وو

په دفترونـو کـې  غازي خان سره د جمعیت اسلامي ما )ملکزی( د ارواښاد

چې د پيښور په فقیر آباد او دین بهار کالونۍ کې وو، څو ځلې لیدلي کتلي 

دي. خورا ډیر مجلسونه او سیاسي بحثونه مو کـړي او غرمنـۍ مـو پـه یـو 

دسترخوان تیرې کړی دي. هغه د ډیر پراخه نظر څښتن، خنده رویه او په 

هر شهید د خبر په اوریـدو بـه ځوریـده او د روسـانو وطن مین سړی وو. د 

زوال یې یقیني ګڼلو. همیشه به یې ښه په دنګه غړۍ ویـل چـې مـوږ پـه 

ــه نصــیب وي. مرحــوم د خپلــې ســیمې د  ــو او بــرې تــل د حــق پ حقــه ی

مجاهدینو او ولسي خلکو په منځ کـې لـه ځـانګړي درنـاوي څخـه بـرخمن 

د دیر او چترال ترمنځ لویې م کال کې ۲۱۱۲سړی وو. د څونک غازي په 

کمین کې شهید  لارې په تر  کې د ناپيژاندو دښمنانو لخوا په یو غلچکي

 شو. 

 

 د چترال شاهزاده، عبد الملک جلالا خان

د جلالا خان، ارواښاد عبد الملک د چترال د شـهزاده 

عبد الـرحمن ځـوئ او د چـترال د مهـتر اعلیحضرـت 

لیک له مخې چې  امان الملک لمسی دی. د هغه ژوند

ــولینز  ــواد ســیاسي او ټ ــونړ پخــواني والي او د هی د ک

شخصیت، شجاع المللک جـلالا مـا تـه راکـړ، راغـلي 

چې د دوئ د نیکه له مړینـې وروسـته د کـورنۍ دننـه 

ــې کــورنۍ غــړي خــواره واره شــول.  ــه او د دغــې واکمن ګــډوډي رامــنځ ت

ولـو لپـاره پـه انګریزانو له دغې لانجې څخـه د سـیاسي موخـو د ترلاسـه ک

سیمه کې خپل پوځونه او هم ځیني لاسپوڅي ځـای پـه ځـای کـړل. والي 



زما نیکه )عبد الرحمن( اړ شو چـې خپـل هـر څـه ترشـا » جلا لا زیاتوي: 

هجـري  ۲۰۱۱م کال کې چـې د ۲۱۲۱پریږدي او د بدخشان له لارې په 

 لمریز سره سمون خوري، کابل ته لاړ شي. نومـوړي تـه د امیـر حبیـب الله

خان له خوا د هغه د کـورني او ولسيـ مقـام پـه پـام کـې نیولـو سره، تـود 

هرکلی وویل شو. دوئ ته یې په باغ بالا کې چې اوس ورتـه پـروان مینـه 

ویل کیـږي، د هسـتوګنې ځـای او جایـداد ورکـړ او دوه کالـه وروسـته پـه 

 «.همدغې شاهي ماڼۍ کې زما پلار، عبد الملک وزیږید

لمریز کې د امانیه په لیسې کې چې بیا د نجات  هجري۲۰۱۸عبدالملک په 

لیسه شوه، د سقاوي حکومت تر راتګ پورې د لیـک لوسـت لـومړی پـړاو 

د یـوې مهمـې تـاریخي پیښـې پـه » همدلته بشپړ کړ. والي جلالا وایـي 

توګه، شهزاده عبد الرحمن، د غازي امان الله خان د واکمنۍ پـه مهـال د 

برخه واخیستله چـې د غـازي میـر زمـان پیرنګیانو پر ضد هغې جګړې کې 

خان او کرنیل عبد الوکیل خان نورستاني په مشرـۍ پـه بریکـوټ کـې تـر 

سره شوه. څرنګه چې په دغې جګړې کې سوبه د دوئ په نصیب شوه، نو 

امان الله خان زما نیکه ته په اسمار کې دوه اتیا جریبه ځمکـه د انعـام پـه 

عبـد الـرحمن د بارګـام د جـلالا پـه  ډول ورکړه. لږه موده وروسته شـهزاده

سیمه کې له محمد اعظم څخه نوره مځکه هم واخیسته او له کابل څخـه 

 «.هلته کډه شو

قوم د پاڅون پـه  لمریز کال کې د صافي ۲۱۰۰همدا شان، جلالا خان په 

مهال، د اسمار او بریکوټ سیمې له هر ډول بغاوت، چور او تـالان څخـه 

وساتلې او حکومتي ملکیتونه او د خلکـو جایدادونـه خونـدي پـاتی شـول. 

هغه د لنډي سیند د لانجې په تر  کې هم ډیـر اغیـزمن رول ولوبولـو او د 

سـړک وغـزول نورستان خلک یې په دی قان  کړل چې برګیمټال ته بایـد 



شي ځکه د دغه سړک جوړول او د سیمې طبیعي سرچینو ته لاس رسی، د 

اقتصادي پیل، پیلامه ده. د نوموړي دا مثبت او رغونکی ګام د ننګرهـار د 

اډ وړ وګرځیـد. د هغه مهال د والي، غلام فاروق خان د ډیرې ستاینې او ډ

خپلـې سـیمې خپلو ټولنیزو خدمتونو په لړ کـې، جـلالا خـان نـه یـواځې د 

شاړې مځکې آبادې او باغونه یې په میوه دارو بوټو سمسور کړل، بلکـې د 

خپلې منطقې ځوانان یې تعلـیم، هـد او کـار تـه وهڅـول. حجـره بـه یـې 

همیشه له میلمنو ډکه او د سخاوت او تواض  کیسې یې د کونړ لرې لـرې 

 سیمو ته ورسیدې.

ړي یرغـل لـه املـه اړ شـو جلالا خان په هیواد باندې د سرو لښکرو د خون

ولـی د زړه د نـاروغۍ  چې له خپلې کورنۍ سره پاکستان ته هجرت وکړي،

له امله چترال کې د خپلې لور کورته لاړ. لږه مـوده وروسـته د اتـه شـپیته 

هجري لمریز کال کې وفـات او بیـا هلتـه د شـاهي  ۲۱۲۱کلنۍ په عمر په 

ښـاد دری ودونـه کـړي وو، کورنۍ په هدیره کې خاورو ته وسپارل شو. اروا

نهه ځامن او اته لوڼې لـري چـې د کـورنۍ ډیـرې غـړي یـې لـه هیـواده د 

باندې اوسي. څرنګه چې جلالا خان پخپله یو ولسي او خیر خـواه انسـان 

وو، ځامنو یې هم د هغه پـه پـل، پـل کیښـود )د جـلالا خـان مرسـتندویه 

ینـو هیوادوالـو سره ټولنه( یې جوړه کړه، کومه چې د زرګونـو بـی وزلـو او اړ

 نغدي، خوراکي او طبي مرستې کوي.

 شجاع الملک جلالا

د سرحداتو د وزارت معین او د کـونړ پخـوانی والي، سـناتور شـجاع الملـک 

م ۲۱۲۰جلالا چې د کور د انګړ دننه ورته غلام رسول خان ویـل کيـږي د 

ی کال د جنورۍ په پنځلسمه د غازي آباد د جلالا خان په کور کې زیږیدل

دوره د  دی. لومړنی ښوونځی یې په بارګام، متوسطه په بریکوټ او ثـانوي



اسعد آباد د عمراخان په لیسه کې بشپړه کړیده. لومړنۍ دولتي دنده یې د 

تجارت په وزارت کـې وه، د غـوایي د خـونړۍ کودتـا لـه املـه یـې رسـمي 

وظیفه پریښوده او پيښور ته مهـاجر شـو. د روسي یرغـل پـه مهـال یـې د 

حضرت صبغِ الله مجددي د ملي نجات په ګوند کې جهادي جبهـه جـوړه 

 کړه او په اسمار کې یې د خپلې جبهې مشري په غاړه در لوده. 

د طالبانو د امارت له ړنګیدو وروسته، د لـویې جرګـې انتصـابي غـړی شـو. 

وروسته د ولسي جرګې د غړیتـوب سـیالې تـه ودریـد او د خپلـې سـیمې د 

ټاکل شو. د حامد کرزي د حکومت د دوهمـې دورې پـه استازي په توګه و 

م کال په جولایی کې د کونړ والي وټاکـل شـو. د ډاکټـر ۰۲۲۱تر  کې د 

اشرف غني له خوا مشاور، بیا د سرحداتو او قبایلو د وزارت مرسـتیال شـو. 

م کال د مارن په شپږمه نیټه د مشرانو جرګـې ۰۲۰۲شجاع الملک جلالا د 

 لوړه وکړه.د نوي غړي په توګه 

له جلالا خان سره مـا یـوه ټلیفـوني مرکـه درلـوده، زمـا د دې پوښـتنې پـه 

ځواب کې چې ته د والي په توګه د کونړ د ځنګلو پـه مخنیـوي کـې ځـان 

په تاس  سره باید ووایـم چـې » څومره بریالی یا پاتې بولې؟ داسې وویل 

سـړک او  ما د ځنګلو د وهلو په مخنیوي کې ډیر څه ونشو کولاې، خـو پـه

اوبو کې مې د قاچاق او قاچاقبرو مخه تر دیره ځایه ونیولـه. د ځنګلـو بـی 

رحمانه او خود سرانه وهل او بهر ته صادرول د یوې سترې مافیا کار دی. 

زه فکر کوم ترڅو چې په مرکز کې یـو ځـواکمن دولـت نـه وي راغلـی او د 

بـار بایـد خـتم سیمې خلکو په خپله تصمیم نه وي نیولی چې دا ناروا کار و 

ــواځې  ــارواکي ی ــور چ ــه وي. والي او ن ــادوده روان ــه دا ن ــې ب ــر هغ شي، ت

همدومره کولاې شي چې سړک او بازار کنټرول کړي. زه بایـد د یـو تـریخ 

حقیقت پـه ډول اعـتراف وکـړم هغـه څـه چـې بایـد شـوي وای، هغـه ونـه 



 «.شول

ــان ا ــتان، سیاســی رقیب ــان دوس ــلالا خ ــادونې وړ ده چــې د والي ج و د ی

مخالفین ټول په دې خبره یوه خوله دي چې نوموړی ډیـر پـاک نفسـی او 

ولسي شخصیت دی. د رشـوت او تـالان تـور داغ یـې لا تـر دی دمـه پـه 

سپینې لمنې نه دی لګیدلې او د ولایت په مقام کې یې چا ته سپکه سپوره 

نه ده ویلې. که کومک یې نه دی کړې یا یې نه شـو کـولاې چـې مرسـته 

پل ځای وزن لري، مګر هیڅکلـه یـې چـا تـه د تـاوان او ضرر وکړي په خ

 هڅه نه ده کړې.

 د جلالا مرستندویه خیریه ټولنه

د څلورو لسیزو کور ړنګې جګړې زموږ د وطنوالو اړتیاوې څو چنـده زیـاتې، 

څرګندې او ژورې کړی دي. طبیعي ده چې د جنګ پـه لمبـو کـې، ورځنـی 

یخي له منځه ځي. نـو لـه دې املـه ژوند او ټولنیز سیستم ګډوډ کیږي یا ب

هرڅوک په انفرادي ډول د خپلې بقا لپاره، هرې ممکنـې وسـیلې تـه لاس 

اچوي. دغه هڅې کله نا کله د نورو په حقوقو باندې په خیټـې اچولـو سره 

تمامیږي او کله د سرو کرښو د ماتولو تر سرحده غځیږي. لـه نیکـه مرغـه 

کسو خلکو د مرسـتې، پـالنې  ځینې داسې کسان هم پیدا کیږي چې د بې

 او خواخوږۍ په خاطر مټې رانغاړي.

یو له دغسې با احساسو خلکو څخه شـجاع الملـک جـلالا او د هغـه ورونـه 

هجري لمریز کال پـه غبرګـولي  ۲۱۱۱دي. د مرحوم جلالا خان ځامنو، د 

کې د عدلیي له وزارت څخه د جواز په اخسـتلو سره، د جـلالا مرسـتندویه 

کیښود. دغه خیریه ټولنه اړمنو ځوانانو ته د کمپیوټر کورسونه، ټولنې بنسټ 

د ننګرهار پـه ولایـت کـې د کـونړ محصـلینو تـه لیليـه، سـپور  سـیالۍ، 

قرطاسیه او د بي وزلو خلکو لپاره د خـوراکي توکـو مرسـتې برابـروي. دغـه 



ټولنه د غازي آباد ولسوالۍ د جلالا په سیمه کې د تیرو پنځه ویشت کـالو 

سې د خلکو لپاره وړیا کلنیک جوړ کړی، تـر اوسـه یـې د لسـګونو زرو راهی

بی وزلو خلکو سره طبي مرستې کړې او دا بهیر اوس هم په ښه بڼـه روان 

 دی.

م کال را پـه دیخـوا د هغـو بیوزلـو کورنیـو سره ۰۲۲۱دې خیریه بنسټ، له 

ټـک چې د نفقي ګټلو لپاره په کور کې نارینه نه لري، خپل فعالیتونـه لا چ

او د روژې په مبارکه میاشت کې د کونړ ټولـو ولسـوالیو تـه وغـزول. د دې 

شجاع الملک جلالا خـان، نـه د » ټولنې د اجرائیه بورډ یو غړي ماته وویل 

خپل وکالت، نه د ولایت او نـه هـم د معینیـت پـه دوران کـې، هـیڅ ډول 

د مالي امتیـاز نـه دی اخیسـتی. د خپلـو ورونـو او کـورنۍ پـه مرسـته چـې 

امریکا په متحدو ایالتونو کـې اوسـیږي، د خیریـه ټـولنې مشرـي پـه غـاړه 

لري. د دې غیر انتفاعي خیریه بنسټ د لا پیاوړتیا لپاره، د جـلالا خیریـه 

مؤسسه د ټولو با احساسو وطنوالو کمک او همکارۍ ته سترګې په لار ده. 

هر څوک کـولاې شي چـې د ټـولنې د رسـمي ویبسـایټ لـه لارې، خپلـې 

ستې ور ولیږي ترڅو مستحقو خلکو ته په خپل وخت په ډاډمنه توګـه ور مر 

 «.ورسیږي

 

 عبدالله غمخور

هجري لمریـز  ۲۱۲۲ملي شاعر او تکړه لیکوال، ارواښاد عبدالله غمخور په 

کــال کــې د غــازي آبــاد ولســوالۍ د بارګــام ســیمې د حــاجي عبــد الــودود 

چـې حـاجي عبـد  سالارزي پـه کـور کـې زيږيـدلې دی. پـلار او کاکـا یـې

الرحمن نومیده، د خپلـواکۍ د جگـړې پـه څلـورمې جبهـې )د بریکـوټ او 

چترال محاذ( کې ستره برخه اخیستې وه. همدارنګه دغو دواړو ورونـو او د 



سالارزو جنګیالیو، د پیرنګیانو خلاف د باجوړ او مومندو په مختلفو غزاگانو 

ت پـه خصوصـی کې هم گډون کړې وو. ارواښاد غمخـور لـومړني تعلـیما

توګه له خپل پلار او د کلي د جومات په مدرسه کې د دیني استاذانو څخه 

لمریز کـال کـې د کابـل د پښـتو ټـولنې د ادبیـاتو د  ۲۱۱۱ترلاسه کړل. په 

ډيـو د پښـتو ادبیـاتو څـانګې د یو کـال وروسـته د کابـل راڅانګې مدیر او 

کـال پـورې یـې دوام وکـړ.  ۲۱۰۱ر خپرونې چارې ورته وسپارل شوې او ت

همدغه کال یې د وطن په نوم یوه ترانه ولیکله چې د اعلیحضرـت محمـد 

ظاهر شاه له خوا ورته تقدیر نامه او انعام ورکـړل شـو. یـو کـال وروسـته د 

ننګرهار د ورځپاڼې مدیر او بیا د ننګرهار د قبایلو لوی مدیر وټاکل شو. پـه 

ولسـوالۍ لپـاره د لـوی جرګـې غـړی وټاکـل لمریز کال کې د اسمار  ۲۱۲۲

 شو، بیا يې رسمې دنده پریښوده.

کله چې روسانو په افغانستان باندې بربنډ یرغل وکړ نو هغه د خپلې کورنۍ 

سره پیښور ته کډه شو او لږه موده وروسته یې پـه اسـمار کـې یـو جهـادي 

ړي سنګر جوړ کړ. مرحوم د نجات ملي په تنظيم کې د مشاور، اجرائیه غـ

او د تفـاهم د مـلي یــوالي د شـورا د رئــیس پـه توګـه دنــدې اجـراء کــړې. 

ارواښاد غمخور د افغاني کلتور، پښتو ژبـې او د خپـل ولـس د سـوکالۍ او 

خپلواکۍ په خاطر، تل له قلم څخه کار اخیسـتی او هغـه یـې د ژوندانـه د 

ازغنې لارې په کږلیچونو کې د زړه تسل او تم ځایونه ګـڼلي دي. مرحـوم 

غمخور نه یواځی د کونړ په شاعرانو او ادیبانو کې یو شمله ور او سترګه ور 

شاعر وو، بلکې نوم یې د لرو او برو پښتنو په حجرو او دیرو کـې وخـت نـا 

 وخته د هدمندانو په حنجرو کې همدا اوس هم زمزمه کیږي.

یو ځل نوموړی د شهید صدراعظم، موسی شفیق د لیدلو لپاره د هغه دفتر 

ورغی او له ډیر انتظار وروسته بیا هم موفق نه شـو چـې لـه صـدراعظم ته 



سره وګوري. نو یو شعر یې ولیکه او د هغه سکرتر تـه یـې ورکـړ؛ سروکـی 

ډیر را باندې ګران یې خو اوس ستا لیـدل ګـران شـوي » یې دا ډول وو: 

کله چې صدراعظم لـږ « یاره مهربانه چې دا څه در باندې شوي دي -دي 

نو سکرتر یې دغه شعر په میـز بانـدی ورتـه کیښـود خـو بیـا ډیـر  وزګار شو

ناوخته وو. په چټکۍ سره یې د کابل راډیو رئیس ته امر وکړ چـې قمرګلـه 

را وغواړي، دغه شعر په موسیقي کې کمپـوز او بیګالـه خپـور کـړي. لويـه 

هنگامــه، يادونــه، زخمــي زړه، د آزادۍ غوغــا، د تُــورې پــه مــخ، د کابــل 

مخور کليات او د ضمير آواز هغه ادبي شاهکارونه دي چې له اوښکې، د غ

مرګ وروسته یې د پښتو ژبې او پښـتنو نـوي کـول تـه پـه میـراث پریښـي 

 دي.

م کال کې، فکـر کـوم د اپریـل میاشـت وه زمـوږ ۲۱۱۱ارواښاد غمخور په 

دفتر )د سهار خبري آژانس او ورځپاڼې( ته راغی چې د قیصه خوانۍ بازار 

تاڼۍ ته مخان په دریم منزل کـې وو. لـه لنـډې پیژنـدګلوۍ  کې د پولیسو

وروسته، دغه دروند او سپین روبي مشر د خپل واسکټ څخه څـو پـاڼې را 

وویستلې او هیله یې وکړه چـې دا زمـا تـازه اشـعار دي، تاسـې یـې خپـاره 

کړئ. له پيښورۍ شنې قهوې )کاوې( وروسته بیرته رخصت شو. مـوږ پـه 

اشعار په سبانې خپرونه کې نشر کړل. دغه مهال  ډیرې خوښۍ سره د هغه

زه د خبري آژانس چلوونکي او زما ښاغلی دوست، زبیر شفیقي د ورځپـاڼې 

مسئول وو. د ملي فکر، ژور احساس او رنګونو دغه شـاعر او سیاسـتوال د 

مه نیټه د پيښور د حیات آبـاد ۰۰لمریز کال د مرغومي د میاشتې په  ۲۱۱۱

خپله ساه، د ارواو خالق تـه وسـپارله. جنـازه یـې د  په رحمان روغتون کې

کونړ بارګام ته یووړل شوه او په خپلې پلرنۍ هدیرې کې خاورو ته وسپارل 

 شو.



 

 

 څېړنپوه، عبدالقيوم زاهد مشواڼی

القیوم زاهـد مشـواڼی د ارواښـاد حکـیم سـید ځـوی دی، پـه څېړنپوه، عبد

مې کې زیږیـدلی دی. لمریز کال کې د بارګام په ښکلې او شنې سی ۲۱۰۰

لمریز کـې د محمديـه لـه لېسـې څخـه چـې د کـوزې  ۲۱۲۸بکلوريا یې په 

لمریـز کـال کـې یـې د  ۲۱۸۲پښتونخوا په تیمرګرې کې ده، واخیسته. په 

کابل پوهنتون د ژبو او ادبياتو پوهنځي د پښتو له څـانګې څخـه لیسـانس 

ټمنـټ واخیست. لس کاله وروسته یې لـه همـدې پوهنتـون، همـدې ډیپار 

څخه د ماسترۍ عالي شهادتنامه ترلاسه کړه. د اتیایمې لسیزې په لومړیو 

کلونو کې یې په پېښور کې د تعليمي نصاب د ايډېټر، بیا د الفت او پښـتو 

مجلو مدیریت او د اساسي قانون له دارالانشاء سره د ژباړن په توګـه کـار 

د نړيوال علمـي  وکړ. مشواڼي د افغانستان د علومو اکاډمۍ د پښتو څېړنو

مرکــز پــه غړیتــوب سربیــره، لــه ګنــدهارا، کــونړ، ننګرهــار، ســباوون، رڼــا، 

خوځښت، ځولۍ، غونچې، ګوربت، ښکلا، جرګه، عرفان، اتحاد مشرقي، 

کونړ غږ او سـتوري د مجلـو او د فـردا، هېـواد او وحـدت لـه ورځپـاڼو سره 

 قلمي همکاري درلوده.

پښتو  -لیکنو په ډله کې، زاهد پښتو د زاهد مشواڼي د نهو چاپ شوو آثار او

سيند، د اتم ټولګي پښتو )د پوهنې وزارت تدریسي کتاب( کورنی طبيـب، 

د دستار نامې سپړنه، د ننګرهار اتنوګرافيک اطلـس، د کابـل اتنوګرافيـک 

اطلس، د بدخشان اتنوګرافيک اطلس او د پښتو ادب تاريخ ليکنې د بهير 

ــه، ــه دي. همدارنګــه  د اســتاذ مشــواڼي علمــي کــره کتن او څیړنیــز کتابون

نوموړي تر اوسه اتلس کتابونه او څیړنې ژباړلې دي چې په هغو کې د امير 



له سروبي تـر اسـماره، لـه ښـوونځي تـر « تاج التواريخ» عبدالرحمن خان 

پوهنتونه، بودا په افغانستان کې ويجاړ نه شو، له شرمه ونړېد، انسان په نا 

زنده ګي صلح آميـز، عمـل قليـل و ثـواب کثـير، اشنا جزيره کې، اسلام و 

افغانستان د تاريخ په بهير کې، د دستار نامې انتقادي متن، افغانسـتان د 

څیړنپوه زاهد، د  اسلام پر مهال او مشواڼي څوک دي؟ د یادونې وړ دي. 

افغانستان په کچه یو له هغـو کسـانو څخـه دی چـې د څیړنـې، ژبـاړنې او 

ه هکله یې ډیر د قدر وړ خدمتونـه تـرسره او زیـات پښتو د ادب او تاریخ پ

پـه ځـانګړي ډول نـوي کـول تـه  زحمتونه ګاللي دی. زه درنـو لوسـتونکو،

مشــوره ورکــوم کــه د پښــتو د ادب او تــاریخ پــه هکلــه د ښــاغلي مشــواڼي 

 څیړنیزې لیکنې ولولي، نو پښیمانه به نه شئ.  

 

 ډاکټر محمد يونس بارگامی

لمریـز کـال کـې د غـازى آبـاد ولسـوالۍ د  ١٠٥١محمد یونس بارګامې پـه 

بارگام په کلي کي زيږدلى دی. لومړنۍ زده کړې يي د مهاجرت په مهـال 

د کوزې پښتونخوا په تور کمپ کې او ثـانوي زده کـړي يـي پـه تيمرگـرې 

لمریز کال کې د پوهاند سیاف له خـوا د  ١٠٧٥کي پاى ته رسولې دي. په 

سیمې کې جوړ شوي، د دعوت او جهاد پوهنتون له طـب پـوهنځي پبو په 

څخه فارغ شـوی او د منجمنـټ )ادارې( پـه څانگـه کـې یـې لـه پرنسـټن 

پوهنتون څخـه ماسـټري اخیسـتې ده. ډاکټـر بارګـامی د ننګرهـار د طـب 

پوهنځي د علمي کدرغړی او د یوې مودې لپاره د پوهنتون اړونده روغتون 

 سرطبيب وو. 

اوښکي د »بت د مسلک ترڅنګ، ښه ليکوال او شاعر هم دی. هغه د طبا

يي شـعري ټـولګې دي او « وينه او مينه« » ارمانونه پرهرونه« »بڼو په سر



د تاريخ بدلون، ځنډنی التهاب او روح د قران په هنداره کي يي د نثر چاپ 

شوي آثار دي. همدغه کلونـه چـې ډاکټـر بارګـامی د دعـوت او جهـاد پـه 

د طب د پوهنځي محصل وو، ما د ادبیاتو په پوهنځي کې د پوهنتون کې 

تاریخ او ثقافت درس ورکولو او په قوي احتمال چې څو څو ځلې به مو یـو 

 له بل سره لیدلي وي.

 

 د غازي آباد ځینې مخور مشران

د نورستانیانو په مشرانو کې حـاجي سـين الله خـان، مولـوي جمعـه خـان، 

ملک کريم خـان او حـاجي يعقـوب شـاه شـامل دي. د ګـوجرو پـه قـومي 

مشرانو کې ملک صد بر، ملک خان جان، مـلا انـور، ملـک عبـد القيـوم، 

قومندان باز محمد، مولوي بلال او مولـوي عبـدالحنان د یـادونې وړ دي. 

حاجي ملک داود، ملک نورعزيز، ملک توره کـې، حـاجي په مشواڼیو کې 

شاه ولي، حاجي مـير حسـن، حـاجي محمـد هاشـم، حـاجي نـور محمـد، 

حاجي  محکم، ملک رفات خان، حاجی مير سلم خان، ملک دين محمـد 

او دابر ګل یاد خلک دي. د ګوار / کوهستانې قوم پـه مشراـنو کـې وکېـل 

حاجي صـالح محمـد، حـاجي   عبد القيوم، ملک رحمت ولي، حاجي زمان،

قادر او حاجي  محمد ولي خان مشهور مشران دي. د سالارزو په مشراـنو 

کې نور عالم خان، حاجي جمدا علي خان، حاجي  صـالح محمـد، حـاجي 

محمد سيد، ملک محمد افضل، ملـک محمـد رفیــق، حـاجي عبـدالله او 

 حاجي محمد نعيم  مهم مشران دي.

 

 ماڼوګې )پیچ دره( -۰۰



اڼوګي ولسوالي چې مرکـز یـې د نـنګلام ښـارګوټې دی، لـه اسـعد آبـاد د م

کیلومتره واټن لري، لومړۍ درجه ولسوالي ده. په شـمال کـې د  ۱۲څخه 

نورستان له ولایت، په سهیل کې د نرنګ او باډیل او لـږه برخـه د څـوکۍ 

ولسوالۍ، په ختیځ کې له وټه پور او په لویدیځ کې د چپې درې او څوکۍ 

کيلو مـتره مربـ  مسـاحت لـري، د  ۲۸۲والیو سره ګډې پولې لري. له ولس

ته رسي، ځینې غټې لرې پرتې بانـډې هـم پـه شـمیر  ۲۲۱کلیو شمیر یې 

کې شاملې دي. هغه مهال چې ماڼوګی او چپه دره دواړه د پیچ د ولسوالۍ 

په نوم یادیدله، پیچ د کونړ د پنځو مهمو او ګڼ نفوسو ولسوالیو څخـه وه. 

سیمو په څیر، ماڼوګې هم یـوه غرنـۍ ولسـوالي ده، ولـې ډیـر شـنه د نورو 

ځنګلونه او کرهڼیزې مځکې لـري. د مـاڼوګي غـو  اکثریـت، صـافي دي 

چې په درې خیلونـو: مسـود )مسـعود(، ګربـز او ودیـر )قنـدهاري( بانـدی 

ویشل کیـږي؛ دغـه خیلونـه د ښـځینه خپلولیـو او ګـډې وینـې لـه مخـې، 

 ه یو د بل تربوران ګڼي. خوږې اړیکې لري او ځانون

 

 د ګوړنګل دره

د ماڼوګي ولسوالۍ اړوند، ګوړنګل د پیچ د سیند او کنډه ګل په جنوب کې 

د لسو کلیومترو په اوږدوالي شنه او ښکلې دره ده، پلنوالی )عرض( یې له 

یو کیلو متر څخه زیات نه دی. خلک یې ډیر غښتلي، په خپله وعـده ولاړ 

دوئ په پشـه ايـي ژبـې خـبرې کـوي، ځـانګړي  او په خټه پشه یان دي.

دودونه لري او ډیری یې د سلفي عقیدې او فکر لارویان دي. د حکومـت 

اغیز ورباندې چندان مزبـوت نـه دی او د موجـوده حکومـت د وسـله والـه 

مخالفینو، مرکز ګڼـل کیـږي. کلـه چـې امریکـانو هلتـه عسـکري پوسـتې 

د درې نـوم یـې وربانـدې  جوړې کړې، نو وخت لا تیر نه وو چـې د مـرګ



کيښود. کوړنګل پخوا د کافرستان غربي څنـډه بلـل کیـده. دغـه سـیمه د 

امیر عبد الرحمن خان په وخت کې مسلمانه شوه خو د صافو لـه قـوم سره 

د دښــمنۍ ډیــر اوږد او خــونړی تــاریخ لــري. د دغــو جګــړو پــه تــر  کــې 

شرـ سر لـه تنـې ګوړنګلیانو د غازي خان په نوم د باډیل درې د یو قومي م

غـټ او واړه کـلي لـري،  ۰۲غو  او بدن ته یې ورله اور واچولـو. ګوړنګـل 

نومونه یې په دې ترتیب دي: ډونګا، لینیال، بیبیـال، آشـات، لـوي کلـی، 

علي آباد، دکلبـاټ، دربـاټ، شـړه بـاټ، چیچـل، کنـدلیک، لنـډیګل نـاو، 

لـر  بړونکتـا،ګټیګل ناو، شیلام، کنده لام، سیا پاله، یخـه چینـه، ایویـل، 

 اوبو او د بر اوبو ناو. 

 د شوړیک دره

شوړیک د مـاڼوګي ولسـوالۍ تـر ټولـو لویـه دره ده؛ پنځـه دیـرت کـلي او 

بانډې لري، د استوګنو اکثریت یې ګربز )صافي( دي او د اټکل له مخـې 

زرو تنو ته رسي. د کونړ د نورو درو پـه څیـر، شـوړیک یـوه ښایسـته او  ۲۰

کیلو متره اوږدوالی لري، په ځینو ځایونو کـې یـې پلـن  ۲۱زرغونه دره ده، 

والی دوه کیلومترو ته رسي. ختیځ لوري ته یـی د اډوال دره او د وټـه پـور 

څپری او کرمول، شمال ته یې د مټین کلي او برکنـډۍ، جنـوب تـه یـی د 

باډیل دره ده او لویدیځ ته یی د اومـار کـوچنۍ دره پرتـه ده. لـه میدالونـو 

ښې پریمانه زیرمې لري؛ دغه د خوږو او رڼو اوبو چینې یـې د  ډک، د اوبو

څښاک او زراعت مهمې سرچینې دي. شنه او هسک نښتر، ګورې څیړۍ 

په  او طبیعي ښونان یې د ښکلا نور مهم لاملونه دي. د شوړیک لویه دره،

خپله غیږه کې ځینی نورې کوچنۍ درې هم لـري چـې د ځـایي خلکـو پـه 

کیږي او شمیر یې له څلویښتو څخه اوړي. شوړیک د اصطلاح ناوونه بلل 

اوبو یو خوړ لري چې د درې له بر سر څخه ښکته راځي او د پیچ له سـیند 



سره یوځای کیږي. د شوړیک مشرانو د افغانستان په خپلواکۍ کې رغنده 

رول لوبولی او کارنامې یې ترشا پریښې دي. د دغو مشرانو لـه ډلـې څخـه 

ړاندې یې غزا ګانې کړي، الله میر غازي، حیدر خـان چې د پیرنګیانو په و

غازي، سید اعظم غازي، محمد اعظم غازي، ګـل اعظـم غـازي او  میـر 

اعظم خان غازي د یادولو وړ دي. د شوړیک یو شمیر مشران د ارنوۍ په 

جنګ کې له انګریزانو سره جنګیدلي، ځینی یې شهیدان شوي او څه یـې 

مشرانو کې محمد صـفدر خـان، معصـوم  د درې په نورو ټپیان شوي دي.

خان، اعظم ګل ، محمد علیم خـان ، ګـل احمـد خـان، جانـان خـان، او 

باول خان د یاد وړ خلک دي. په شـوړیک کـې د ګـاکیزو تـر څنـګ، نـور 

خیلونه او قومونه هم ژونـد کـوي؛ ملنـګ خیـل، بیتـي خیـل، شـهبازخیل، 

په خټـه ګربـز دي. باراخیل، ښادي خیل، بیانزي او سلیمانزي، دوئ ټول 

همدارنګه دلته مسود، کندهاري )ودیر( او شینواري هـم شـته. خلـک یـې 

غریب، د کښت حاصل خېزې ځمکې یې ډېرې کمې او د سواد کچـه یـې 

هم لوړه نه ده. مشهور کلي یې؛ مچمور، مسعود غونډۍ، پړانګ، کارین، 

از خیر کنۍ، ملنګ خیلو مینه، ګلایشال، خروه، میا کنـده، سـلامۍ، شـهب

خېلو مینه، کوزه، غازي خېلو مینه، قلاچۍ،  چینار ناو، دوه ښـون، جنـډه، 

 خان کریم مېنه، متنګا، ایبت او سېرۍ څام دي. 

 د ماڼوګي مشهور کلي

ننگلام، برکنډۍ، سوندرۍ، لیچلام، کولک، شمونډ، نـاتیګرام، وډیګـرام، 

. خاره لوټه لام، وره دیش، وردیش تنگی، کور باغ، مناګې، کونډیل، ګورو

ننگلام، بـی بیـال، کڅـی، دولـی زای، چـرو، ډونگـاه، پـاس قلعـه، پـاس 

ټنټیـل، پــاس غونـډۍ، ولــو تنگـی، گــازرک تنگـی، شــهباز خیـل، ترخــه، 

بیرکوټ، سپری، کوزه غونډۍ، چنار ناو، چم، گوتخی، کنډر، جوړ، واشـل 



تنگی، سنگ کلی، انځیر کلی، آهنگر کلـی، هیبـت کلـی، گلـو کلـی، بـر 

قلعه، لغم، درگۍ، خر کنۍ، تختور کلی، کل اشال، گوشـه، کلی، تنگی، 

لوټه، کارین، توت بانډه، مرخڼو کڅ، مورچه مـور، گنـډیل، سـومی کنـدو، 

ګور کڅ، پړانگه، سلامی، کسور دیش، درگۍ، چینه بیله، کندهاري، کوزه 

تارکه، شلوټۍ، ترله، علی خیل، ورگرم، جنډه، اشـنغر، لړمـانو، متـین، ون 

ناتی گرم، ویشتل کنډو، تنگی، ناڅاپـه، بـره کربـوړۍ، د اوبـو ناو، کنډار، 

 ناو، بیله، کولک، برچلک، کوز چم او کنډه ګل. 

 

 

 د ماڼوګي مشهور خلک

د برکنډۍ ارواښاد شیرو خان او مرحوم حسن جان، د ودیرو سید ملا جان 

آخند زاده او عبـد المتـین صـافی، د ریچـه لام محمـد الله ګربـز، د شـمونډ 

ظی  صافی، د کولک ملک قاسم خان صـافی، د کنـډه ګـل اروا مولوي ن

ښاد ایشان خان صافی، د مټین ګلاب سید صافی، د مسودو عبد القـادیر 

خان صافی او د هغه ځوی شیرعلي خان صافی، پوهاند ډاکټر عبد المالک 

صافی، مولوي حبیب الرحمن، مولوي رحیم الله، انجنیر سـباوون صـافی، 

فۍ، مولـوي نقیـب الله ننګلامـی )د اسـعد آبـاد د مقدس صافی، مريم صا

جام  جومات خطیب او د مولوي جمیل الرحمن خوری( د اتحاد اسـلامي 

 او جدال نصرالله صافی. جهادي قومندان، ارواښاد استاذ برکت الله وحید

 



 

 میر اعظم خان صافی

میر اعظم خان صافی د سید اعظم خان صافي ځوی او د الله میر صـافي 

 ۲۰۱۱لمسی دی. د پیچ ولسوالۍ د شـوړیک د خیرکنـۍ پـه کلـی کـې پـه 

لمریز هجري کال کې زیږیدلی او په خټه ملنګ خیل، ګربز دی. په تنکۍ 

لمریـز  ۲۰۱۱ځوانۍ کې د غازي حیدر خان له غورځنګ سره مـل شـو، پـه 

او چترال په جبهه کې د پیرنګیانو خلاف په غزا کې برخه کې یې د ارنوۍ 

واخیسته. د پیرنګیانو په یـوې مـورچې د بریـد پـه مهـال یـې د یـو ګـروپ 

مشري په غاړه درلوده او یو پنځه ډزی ټوپک یـې لـه غلـیم څخـه غنیمـت 

کړ. نوموړی د ساپي کال په پاڅون کـې چـې ځینـی مـؤرخین یـې بغـاوت 

سره مل، بلخ ته تبعید شـو او د ژونـد ډیـره برخـه  بولي، د څلور سوو کورنیو

لمریز کال کې د ورپیښې ناروغۍ له امله کابل  ۲۱۲۲یې هلته تیره کړه. په 

 ۲۱۲۰ته راغی او په خیر خانه مینه کـې میشـت شـو. دوه کالـه وروسـته )

لمریز( کې وفات او په کابل کې خاورو ته وسپارل شـو. دری ځـامن لـري، 

 ان، جند علي خان او عبدالقیوم خان صافی.هر یو عبد المتین خ

 

 میرزا فضل رحمن صافی

د ساپي کال په پای کې د افغانستان شاهي حکومت د صافي قوم مشرانو 

ته د سزا او هم په راتلونکې کې د بل پاڅون د مخنیوي پـه خـاطر، د دې 

قوم ګڼ شمیر اغیزمند قومي مشران له کونړ څخه نورو ولایتونـو تـه تبعیـد 

لمریـز  ۲۱۰۲پـه » هکله څیړنې کې لیکـي  ېعبدالمالک صافي په د کړل.

کال کې د صافو جګړه، د حکومتي ځواکونو په بریا سره پای ته ورسیده. د 

کـورنۍ لـه کـونړ څخـه  ۰۲۲همدغه کال په ژمي کې د صافي قـوم نـژدې 



په دغو کورنیو کې « هرات، قندهار، هلمند، بلخ او قطغن ته واستول شوې

یوه هم د ارواښاد، قطب خان صافي کورنۍ وه؛ لومړی قندهار بیـا هلمنـد 

ته تبعید شوه. مرحـوم میـرزا فضـل رحمـن صـافی د همدغـه قـومي مشرـ 

کـې د  لمریز هجري کال ۲۰۱۸)قطب خان صافي( ځوی دی. نوموړی په 

پیچ درې په کنډه ګل کې زیږیدلی، ولی د ژوند پاتې برخه یې د هلمند پـه 

نهر سراج، ګرشک او لښګر ګاه کې تیـره کړیـده. میـرزا فضـل رحمـن پـه 

خزانه دار باندې شهرت درلود او په هلمند کې د صافي قوم د ټولـو خیلونـو 

خاونـد  یو مهم مشر ګڼل کیده. نوموړی یو خوله ور سپین ږیـری او د قلـم

وو. خپل اته واړه ځامن یې ښه پاللي، دین او د وطن سره د مینـې روحیـه 

لمریـز کـې د  ۲۱۲۰یې ورته تزریق کړې ده. میرزا فضل رحمن صافی پـه 

کلنۍ په عمر په هلمند کې وفات او هلته دفن شو. څـو کالـه وروسـته  ۲۸

تـه  یې د کورنۍ خلک د حکومت له بندیزونو سره سره، له پیچ څخه هلمند

لاړل د هغه جسد یې کونړ تـه راوړ او پـه خپلـه سـیمه کـې یـې خـاورو تـه 

 وسپارلو.

د مرحوم فضـل رحمـن صـافي مشرـ ځـوی، ارواښـاد فضـل احمـد فضـلي 

نومیده؛ د هلمند د وادي رئیس او بیا د طالبانو د واکمنۍ په مهـال د پـیچ 

ولسوال وو. دوهم ځـوی یـې عبـد القاسـم فضـلي، ورپسـی ارواښـاد عبـد 

قدوس فضلي چې پـه امریکـا کـې اوسـیده او هملتـه وفـات شـوی دی. ال

څلورم ځوی یې ارواښاد ډاکټر اسدالله فضلي، بل ځوی یې ارواښاد ډاکټر 

فقیرالله فضلي، شپږم ځوی یې عبدالرحمن فضلي )حـاجې شـفیق الله( د 

کلیفورنیا په ایالت کې له تیرو دیرشو کالو راهیسـی د مـوټرو او پـرزه جـاتو 

کــوي. اووم ځــوی یــې ډاکټــر احســان الله د ختــیځ زون د عــامې تجــارت 

روغتیا په اداره کې یو مهم چارواکی او کشر ځوی یـې حبیـب الله فضـلي 



 نومیږي چې له امریکا څخه په اقتصاد کې ماستري لري.

 

 



 

 ډاکټر اسد الله فضلي

ارواښاد ډاکټر اسد الله فضلي، د ماڼوګي د ودیرو د قومي مشر میرزا فضل 

لمریـز کـال کـې د هلمنـد پـه  ۲۱۱۰لرحمن صافي ځوی دی. نوموړی په ا

مرکز لښکرګاه کې زیږیدلی او لومړنۍ او ثانوي زده کړې یې همدلته سرته 

لمریز کال کې د کانکور د بریالۍ ازمـوینې پـه پایلـه  ۲۱۲۱رسولې دي. په 

کال کې فارغ شـو.  ۲۱۲۲کې د ننګرهار د طب پوهنځي ته کامیاب او په 

نمــرو پـه درلودلــو سره، نومــوړی بیرتـه پــه همدغـه پــوهنځي کــې د  د ښـو

اسستانت استاذ په توګـه وګـمارل شـو. یـو کـال وروسـته د سرو لښـکرو د 

یرغل له وجې، کوزې پښتونخوا ته مهاجر شو. نژدی اته کاله یې د ملګرو 

ملتونو د روغتیایي پروګرام د چوکاټ دننه په کرمې ایجنسۍ کـې د ډاکټـر 

خپلو هیوادوالو صحي پالنه او خـدمت وکـړ. کلـه چـې د ډاکټـر  په توګه د

نجیب الله حکـومتي ځواکونـه پـه شـا او کـونړ د مجاهـدینو پـه لاس کـې 

ډاکټر فضـلي د  کیوت، نو د عبوري حکومت او ولسي غوښتنې پر بنستټ،

کالو پـورې همداسـی رئـیس  ۰۸کونړ د عامې روغتیا مشر وټاکل شو او تر 

 پاتې شو. 

سد الله فضلي د خپلو طبي خدمتونو پـه لـړ کـې د کـونړ د لـری پرتـو ډاکټر ا

ــه برخــه کــې  ــا وزارت د تشــکیلاتو پ ــه ګــډون، د عــامې روغتی  ۱۰ســیمو پ

روغتیایي کلینکونه جوړ یا بیرته ورغـول. همدارنګـه نومـوړي وکـولاې شـول 

ــاره  ــاروغیو لپ ــو ن ــان  او راضي کــړي چــې د مختلف ــه دې ق ــان پ ــي عالم دین

کاریدونکي واکسین حلال او د ژوند او نسلونو د بقا لپاره ډیر اړین دي. هغه 

ی تـه ورځ چې د ډاکټر فضلي د تقاعد پـه پـار د ځـانګړو مراسـمو غونـډه پـا



ورسیده، د یونیس  د ادارې له خوا په ختیځ زون کې د واکسـینو د کمپـاین 

عمومي مشر وټاکل شو او د مرګ تر ورځې یـې پـه ډیـره ښـه توګـه سـمبال 

کال د اپریل په لومړۍ اونۍ کې اسمار ته لاړ چـې لـه ځـايي  ۰۲۰۲کړه. د 

ې خلکو سره طبي مرستې وکـړي، ولـی د کـار پـه تـر  کـې د کورونـا وژونکـ

ناروغۍ ونیو او د اپریل په پنځه ویشـتمه یـې خپلـه سـاه، د ارواو خـالق تـه 

وسپارله. نوموړي واده کړی وو، یـوه کونـډه، شـپږ ځـامن او درې لـوڼې یـې 

 ترشا پریښودې.

 

 ډاکټر شمس الرحمن توره کی

لمریـز کـال کـې د پـېچ  ۲۱۲۰پوهاند ډاکتر شمس الـرحمن تـوره کـی پـه 

ې، د ارواښاد مولوي محمد قابل د کـور دننـه ولسوالۍ په وره دېش کلې ک

لمریـز کـې د خپـل کـلي پـه ابتدائيـه  ۲۱۲۱دنيا تـه سـترګې وغړولـې. پـه 

ښوونځي کې شامل شو، خو د صافیانو د قومي پاڅون لـه املـه د وخـت د 

حکومت له خوا کابل ته ولیږدول شو. هلته په عسکري لېسه کې شامل او 

روســته، د کابــل پوهنتــون د طــب لمریــز کــال کــې لــه فراغــت و  ۲۱۱۰پــه 

لمریز کې د طب له پوهنځي څخه فارغ  ۲۱۱۱پوهنځي ته کامیاب شو. په 

او د قوای مرکز په روغتون کې د جراح ډاکتر په توګه وګمارل شـو. د څـه 

کال کـې  ۲۱۰۱مودې لپاره یې د ابن سينا په روغتون کې کار وکړ، بیا په 

څانګه کې د زده کړو لپاره د ترکيـې د دفاع وزارت له لوري د اورتوپيدي په 

هېواد ته واستول شوو. د تحصیل په پای کې بیرته وطن ته راغـی او څـه 

موده وروسـته د ورپېښـې نـاروغۍ لـه املـه یـې د جګړنـۍ پـه رتبـه تقاعـد 

واخیست. د تدریس د سپڅلې دندې سره د مینـې لـه وجـې، د ننګرهـار د 



 رل شو. طب په پوهنځي کې د مشر استاذ په توګه وګما

پرته له کومې څرګندې ګناه، کمونستانو د خپلې کودتا په پیـل کـې اسـتاذ 

توره کی د اتو میاشتو لپاره بندي کړ. له زاندان وروسـته یـې د ابـن سـینا، 

جمهوریت او شهید محمد داود د څلور سوو کټونو په عسکري روغتون کې 

عـوت او جهـاد لمریز کال کې پیښور ته کـډه شـو او د د ۲۱۸۲کار وکړ. په 

پوهنتون د اورتوپيدي په څانګې کې یې په سـلګونو محصـلین وروزل. پـه 

عین وخت کې یـې پـه پیښـور کـې د خپـل شخصيـ کلينـک لـه لارې، د 

زرګونو مهاجرو هیوادوالو درملنه وکړه. ډاکټـر شـمس الـرحمن تـوره کـی د 

مهاجرت له اوږدې تجربـې وروسـته بیرتـه هیـواد تـه سـتون شـو، د يـوې 

لمریز کال د غوايي د میاشتې په شپاړسمه  ۲۱۱۲ي ناروغۍ له امله د ناڅاپ

 وفات شو. 

 حاجي ميا حسن عادل

د کونړ د ولايتي شورا پخوانی رئيس، حاجي مياحسن عادل د شهید میـرزا 

محمد خان ځوی، په برکنډۍ کې زیږیدلی دی. اته ورونه یې درلودل؛ لـه 

هیواد د مشرانو جرګۍ  هغوئ څخه یو تن یې صالح محمد خان دی چې د

په یوه دوره کې سناتور او بیا د ولسي جرګې غـړی وو. دوئ اصـلاَ د دېـوه 

ګل درې د کومبړخېلو څخه د پـیچ برکنـډۍ تـه راغـلي او همدلتـه میشـت 

شوي دي. ویل کیږي کله چې شیګل د اسـلامي حـزب مجاهـدینو ونیـو؛ 

ګډون شـیګل تـه میاحسن د څانګار د غرونو له لارې د خپلو وسله والو په 

لاړ او له طالبانو سره یې اړیکي نژدې کړې. د طالبـانو لـه مـاتې وروسـته، 

نوموړی د پشه یانو)شـاړو( د دوو مهمـو قومنـدانانو، حضرـت عـلي او ګـل 

کریم سره د همغږۍ له برکته، د ننګرهار د قول اردو په یو مهم ځای کـې 

ه ټلـوالې سره خپلـه وګمارل شو او د دغو قومندانانو له لارې یې د شمال ل



لمریـز کـال د زمـري پـه  ۲۱۱۰راشه درشه پخه کـړه. ارواښـاد میاحسـن د 

( د ښېوې په ولسوالۍ کې د ناڅرګنـدو وسـله ۰۲۲۲څلورمه نیټه )جولای/ 

والو له لوري په ډیـرې بـې رحمـې سره ووژل شـو. د ښـيوې ولسـوالۍ یـو 

؛ د ميـا حسـن امنيتي چارواکي د پيښې د جریان په اړه خبریالانو ته وویل

عادل مړی یې پداسې حال کې د ګمبېري په دښـتې کـې ومونـد چـې سر 

 یې له تنې څخه جلا پروت وو.

 سناتور، صالح محمد صالح

حاجي صالح محمد صالح د شهید میرزا محمد خان ځوی او د ارواښاد میا 

لمریز کال کې د پـیچ ولسـوالۍ د برکنـډۍ پـه  ۲۱۰۲حسن عادل ورور، په 

لی دی. لومړنی ښـوونځی یـې پخپـل کـلي کـې لوسـتې او کلي کې زیږید 

ثانوي دوره یې د هجرت په مهال د باجوړ ښار د امام ابو حنیفه صـیب پـه 

لیسه کې سرته رسولې ده. نوموړی په کونړ کې لـه آزادۍ وروسـته، د څـه 

وخت لپاره د ترانسپورت مدیر او بیا د مشراـنو جرګـې پـه پنځلسـمې دورې 

 په توګه غوره شوی دی.کې د کونړ د سناتور 

 عطاء الله فضلي

لمریـز کـال کـې د  ۲۱۲۰عطاء الله فضـلي د فضـل احمـد ځـوی دی، پـه 

ماڼوګي ولسوالۍ د کنډه ګل په کلي کې زیږیدلی دی. لـومړنۍ زده کـړې 

لمریــز کــال کــې د ننګرهــار  ۲۱۸۲یــې پــه خپلــې ســیمې کــې وکــړې، پــه 

پوهنتون، د اقتصاد له پوهنځي څخه فارغ شو. د لوړو زده کړو په موخه، د 

مدیریت او ادارې په برخه کې جاپان ته د يو رسمي بورس لـه لارې د زده 

کړو لپاره واستول شو. فضلي وکولاې شول خپل یو کلن تعلیمي کورس په 

رتـه وطـن تـه را وګرځـي. پـه کامیابۍ سره بشپړ کړي او له ډګـري سره بی



لمریز کال کې د آزادو سیالیو له لارې، فضلي لومړی پـه پکتيکـا او  ۲۱۱۲

ورپسې د ارزګان په ولايـت کـې د مرسـتیال والي پـه توګـه دنـدې تـرسره 

کـړي. نومـوړی پـه دولتــي اوغـيری دولتـي ســازمانونو کـې، د ښـه کــار او 

 فعالیت شل کلنه سابقه او تجربه لري.

 ځلمیامیر، شاه 

جهادي قومندان، امیر شـاه ځلمـي د مـاڼوګي د نـنګلام پـه کـلي کـې پـه 

م کال کې زیږیدلی دی. د سرو لښکرو خلاف د جهاد پـه مهـال، د ۲۱۸۲

کونړ لپاره د حضرت صبغِ الله مجددي د ملي نجات د جبهې ولایتي امیر 

وو. پلار یې، امیر غلام حبیب صافی هم د جهاد او هجرت په مهال یو له 

دو قومندانانو څخه شمارل کیده. مرحوم د افغان مهاجرینو په کمپونـو او یا

د جهادي ګروپونو ترمنځ لـه ښـه درنـاوي څخـه بـرخمن سـړی وو. د شـاه 

ځلمي نیکه، طالب اخند زاده هم په خپل وار د ساپي کال پـه تـر  کـې د 

دغه پاڅون له قومي مشرانو او اغیزمنو خلکو څخه ګڼل کیده. حاجي شاه 

ابتدائیه ښوونځی پـه خپـل کـلي کـې لوسـتی او ثـانوي دوره یـې د  ځلمي

هجرت په کلونو کې د امام ابوحنیفه )رح( په مدرسې کې سرته رسولې ده. 

بیا یې پيښور کې د مجاهدینو په حربي پوهنتون کې زده کړې وکـړي، لـه 

فراغت وروسته د خپلې جبهې د مشرۍ په پار کونړ ته لاړ. د قومندان شاه 

رور، انعام الله صافی نـومیږي دا وخـت د ننګرهـار د کرنـې رئـیس ځلمي و 

م کال راهیسې د خپلې کـورنۍ سره، د امریکـا د ۰۲۲۱دی. شاه ځلمی د 

 کلیفورنیا ایالت په پلازمینې، د سکرمنټو په ښار کې اوسیږي. 

 محمد طاهر شرر صافی

د محمد طاهر شرر ساپي پلرنې ټاټوبی د ماڼوګي ولسوالي ده، خو هغه پـه 



م کال کې د کندوز ولایـت د دشـت ارچـي ولسـوالۍ کـې زیږیـدلی ۲۱۸۱

دی. دوه کلن وو چې کورنۍ یې د شوروي یرغل د وحشت له لاسه پيښور 

ته کډه شوه. د مردان د باغیچې، د ملاکنډ تیمر او جلوزو په کمپونـو کـې 

او زده کړې یې د پوهاند سیاف د حراء په عالي لیسه کې تـرسره  اوسیدلی

م کال د دولسـم ټـولګي څخـه فـارغ شـو او د کـانکور ۲۱۱۱کړې دي. په 

وروسته، د ادبياتو پوهنځي عربي څانکې ته چې دغه مهال په پيښور کـې 

م کـال کـې د ننګرهـار لـه ۰۲۲۰وه بریالی شو. نوموړي خپل لیسانس پـه 

یست او لیکنو او ژباړو ته یې مخه کړه. شرر په فقهې او پوهنتون څخه واخ

قانون کې ماسټري لري او د سیرت النبي )ص( د شلو جلدو د ستر کتاب، 

څلور ټوکه یې پښتو ته ژباړلي او خپاره کړي دي. همدارنګه یې )د حسین 

ژوند( کتاب هم پښتو کړی او درې ځلـې خپـور شـوی دی. اوسـمهال پـه 

يزيون مرستیال دی او د پوهاند سیاف د دعـوت پـه کابل کې د دعوت ټلو

 پوهنتون کې درس هم ورکوي. 

 



 

 شفیع الله تاند

د یو شهید )محمد نعیم( ځوی چې د هجرت په مهال په یوې کیږدۍ کې 

چـې پاخـه  ېکـې ولاړ د لیکـې ېلوی شوی، نن د کونړ د ځوانانو پـه هغـ

غـه تانـد ځلمـی، لیکوالان یې اریان دریان کـړي دي. د قلـم او ژبـاړې د

لمریز کال کې د کوزې پښتونخوا په باجوړ  ۲۱۲۱شفی  الله تاند نومیږي په 

کې زیږیدلی دی. لومړنی او منځنی ښـوونځې یـې همدلتـه لوسـتې او پـه 

لمریز کې بېرته پلرني ټاټوبي ته کډه شوی دی. د نومـوړي د خپلـې  ۲۱۱۲

ه کړو په وړاندی وینا له مخې، د کورنۍ کمزوری مالي حالت یې د لوړو زد

خنډ وګرځید. خو همـت یـې وکـړ د ښـيوې ولسـوالۍ اړونـد، د شـهید لعـل 

لمریز کې فارغ شو. په کـور کـې یـې پلتـۍ  ۲۱۱۰محمد له لېسې څخه په 

ونه وهله، سم له واره یې د یو شخصي پوهنتون ور وټکـاوه او د حقوقـو او 

لی یـې لمریز کـال پس ـ ۲۰۲۲سیاسي علومو په پوهنځي کې شامل شو، د 

 وروستی سمستر دی.

شفی  الله تاند د خپلو همزولو په منځ کې، د کتاب، لیکنې او لـه نـورو ژبـو 

څخه د ژباړې دود ته مخه کړه او نوی کول یې وهڅولو چې دا کار یـوازې 

د مشرانو او استاذانو کار نه دی؛ بلکې هر هغه څوک چې پـه کومـه برخـه 

کار شي. تر څـو افغـان انسـان د کې مطالعه او تجربه لري، باید لاس په 

کتاب خاوند او د علم په ګاڼه سـمبال شي کـوم چـې د نننـۍ نـړۍ د ژونـد 

کولو تقاضا ده. هماغه وو چې تاند د نړیـوال اسـلامي مبلـغ، ډاکټـر ذاکـر 

نایک لس کتابونه، د ابو الاعلی مودودي، مشهور ادیب رابندر نات ټاګور، 

جمهوریـت پـه نومونـو پـه لسـګونه  امیر خسو، رومي، تبریـز او اسـلام او



کتابونه وژباړل او بې بېلګې هرکلی یې وشو. تاند په ننګرهار او کونړ کې د 

په خپرندویو ټولنـو وګرځېـد، ټـول هېـواد تـه یـې  کتاب پلورنځیو تر څنګ،

کتابونه ولېږل، ښه بازار او ګڼ مینه وال یې ومینـدل. مګـر نومـوړی ګیلـه 

ې حکومتونو ورسره نه یواځی دا چې هیڅ مند دی چې په دې علمي سفر ک

راز مرسته ونه کړه، بلکی د مالیې او ټیکس سر درد یـې ورتـه جـوړ کـړی. 

کلک هوډ یی کړی چې تر څو یـې  خو هغه نه پښيمانه دی او نه ستومانه،

 وس وي، منزل ته به خپل مزل جاري سا .

 

 مره وره -۰۰

مره وره د اسعد آباد ختيځ لور ته، د سیند پوری غاړه د ډیورنډ پر لیکې پرته 

لـوی  ۲۱کيلومتره مرب  تـه رسي،  ۲۲۱ولسوالي ده. ټول ټال مساحت یې 

او واړه کلي لري. ختیځ ته د شلتن ولسوالي، سهیل ته د ډیورنـډ لـه پـولې 

بـاد او د پورې غاړه د باجوړ ایجنسي، شمال ته یـې د کـونړ سـیند، اسـعد آ 

شیګل یوه کوچنۍ برخه او لویدیځ ته یې د سرکـاڼو ولسـوالي ده. مـره وره 

پخوا د سرکاڼو اړونده علاقداري وه، بیا یې د دوهمې درجـې ولسـوالۍ تـه 

ارتقاء وکړه. د استوګنو اکثریت یې په قام ماموند دي، یـوازې د ایسـار پـه 

همونه( دي کلي کې سالارزي میشت دي. د ماموندو قوم دولس پچې )س

چې له دی جملې څخه پنځه پچې )سهمه( د مره ورې دي، په دوئ کـې 

سلیمانخیل، یوس  خیل، مسعود خیل، خلـوزي او ادم خیـل شـامل دي. 

درې پچې )سهمه( په شلتن کې اوسي چې بړوزي، اوروزي او برکمانـزي 

دي. څلور پچې )سهمه( ماموند د ډیورنډ د لیکې هغې خوا ته، د باجوړ په 

 کې آباد دي.  سیمه

د لیکې دواړو خواو ماموند، د ګډې وینـې، ګـډو هـدیرو، ګـډو جایـدادونو، 



ښځینه خپلولیـو او سـوداګریز تـګ راتـګ لـه املـه ډیـرې خـوږې او ښـې 

اړیکې لري. د مره ورې ماموندو ته لوی ماموند او د شلتن ماموندو ته واړه 

غـټ او هـم  ماموند ویل کیږي. د لیکې د بلې غاړې په ماموندو کـې هـم

واړه ماموند خـواره واره آبـاد دي. د مـره ورې ولسـوالۍ کرهڼیـزې مځکـې 

ډیرې کمې او اکثره برخه یې للمي ده. خلک یې تجارت پیشه او د سرحد 

په دواړو خواوو کې له ډیـر پخـوا راهیسـی پـه کچـرو او اوس د مـوټرو لـه 

حمـد لارې خپل تجارت او ورځنی ژوند پرمخ بیـايي. د شـهید ولسمشرـ، م

داود د حکومت په دریم کال د سیند له غاړې څخـه د ډیورنـډ د لیکـې تـر 

برې غاړې پوری یو سړک وغزول شو چې د خلکو په ترانسـپورټ کـې یـې 

مهم بدلون راوست. په تیرو شلو کلونو کې ګڼ شمیر پرمختیایي پروژې په 

کار اچول شوې، په لسګونو ټولنیزې شوراګانې جوړې شوې او د مـره ورې 

 شمیر ځوانان د حکومت په لوړو چوکیو کې ګمارل شوي دي.  یو

 د مره ورې مشهور کلي

لوې کلی، سیرۍ، کمانګره، سینګام، نادر خان کلی، ډاک کلی، مصرـي 

غار، ناو، بابي نـاو، سـپینه ګټـه، حـاجي سردار کلـی، سرکـو کلـی، لاهـور 

، مینا ګل، بانډه، نرۍ اوبه، ترخې اوبه، موړه برولو کلی، رشید کلی، کلی،

چینار، پیران، بچه، لویه بچه، چهل ګزی، ګچ ګل، آدم خیل، سعید آباد، 

کوزه قلعه، مانو کڼدرو کلی، چینـو کلـی او د ډنـډوکې بانـډه. د غـوایي لـه 

کودتا او په ځانګړي ډول د شوروي اتحاد له خونړي یرغـل وروسـته، مـره 

شـهادتونو شـاهده وره د هجرت د لویو لویو کاروانونو، جهـادي عملیـاتو او 

وه. اکثرو جهادي تنظمیمونو دلته یوه جبهه درلوده او په اسعد آباد بانـدې 

د عملیاتو ډیر پروګرامونه همدلته جوړیدل او عملی کیدل. دا چې په هغه 

وخت کې پل نه وو، نو د مجاهدینو اکثره ګروپونه به د جالو او شنازونو پـه 



ته تلل راتلل. زه پـه خپلـه د  واسطه د سیند له یوې غاړې څخه بلې غاړې

دې ګواه یم چې د خلقي رژیم چورلکـو بـه د مجاهـدینو هغـه کاروانونـه او 

ګروپونه په نښه کول چې د بچې د جالې په واسطه به د سیند بلې خوا تـه 

 تیریدل.

 



 

 مولوي، حمد الله جان ماموندزی

، د ارواښاد مولوي حمد الله جـان مامونـدزي ځـوی او زمـا محـترم دوسـت

ادریس ماموندزی چې د ملګرو ملتونو په مرکز )نیویارک( کې د یو مسلکي 

د خپل پلار د ژونـد لیـک پـه اړه  ډیپلوماټ او څیړونکي په توګه کار کوي،

یوه ورځ مې د خپـل پـلار څخـه پوښـتنه وکـړه چـې » ما ته داسی ووویل: 

ې ستاسې په پوزه دا ورکوټی شان زخم ولې دی؟ نو هغه راتـه پـه خنـدا کـ

وویل، زما ورونه او خویندې نه پاتې کیدې، نـو کلـه چـې زه وزیږیـدم مـور 

م کال ۲۱۰۱مې راله پوزه سورۍ کړه چې ګوندې پاتې به شم. زما پلار په 

کې د کونړ ولایت د مره ورې په لر کلي کـې زیږیـدلی او د پـلار نـوم یـې 

ې د حفیک الله وو. پـه خټـه د مامونـدزو د مسـعود خیلـو پـه لویـه قبیلـه کـ

ادیخیلو له ټبر څخه دی چې د ډیورنډ د برې کرښې د ماموندو مشره قبیلـه 

ده. د لیکې کوزې خوا ته، په باجوړ کې د مسعود خیلو قبیله یې بلـه پښـه 

ده، د سامدین خیلو په نوم يادیږي. نیکه می متصـوف او پـه ادیـن خیلـو 

 «. کې یو له هغو خلکو څخه وو چې لیک لوست یې کولای شو

ماموندزي د قرانکـریم، فقهـې او فـارسي ادب لـومړني کتابونـه لـه  مرحوم

خپل پلار څخه لوستلي وو. لا دولس کلن نه وو چې پلار یې له دې نـړۍ 

څخه سترګې پټې کړې او خپلې ناروغې مور ته بې سرپرسته او یتیم پاتې 

شو. دوه کاله وروسته یې مور هم وفات شـوه او هغـه بـې وروره بـې خـوره 

تې شو. په څـوارلس کلنـۍ کـې د شرعـي علومـو د زده کـړې پـه یواځې پا

خاطر لومړی باجوړ بیا پیښور ته لاړ. د جامعه اشرفیه په مشهورې مدرسې 

کې یې ځان شامل کړ او د درس ترڅنګ یې د خپلـو اړتیـاوو د پـوره کولـو 



 لپاره مزدوري هم کوله. 

الـب علمـۍ پـه کـې د ط پیښـورارواښاد پلار مې په »  ماموندزی زیاتوي:

د لیکنـو سره اشـنا او د هغـه اسـتدلال یـې ډیـر  مهال، د مولانـا مـودودي

ملګری شو، څه موده وروسته یې رکن شو بیا  اسلاميخوښیده. د جماعت 

کله چې مولانا حمدالله بیرته افغانستان ته «. د پیښور د ښار امیر مقرر شو

طبابت له درکه ترلاسه ستون شو، نو خپل ورځني مصارف یې د تجارت او 

کول، د مسلکي امامت څخه یې همیشه ډډه کوله نو ځکه د ډاکټر مولوي 

مرغې کودتا په پیل کې کمونسـتانو دوه ځلـې په نوم مشهور وو. د ثور د بد

هڅه وکړه چې هغه بندي کړي، خو هغه د شپې له خوا پـه پټـه بـاجوړ تـه 

 واوښت. 

د » لــو ځلــو پــه اړه وایــي ادریــس مامونــدزی د خپــل پــلار د اصــلاحي ه

پاکستان د جماعت اسلامي او زما د پلار د ډیرو کوښښونو په پایله کې، د 

 ۰۲حزب او جمعیت تر منځ د وحدت خبرې پیل شوې او د سـولې پـه نـوم 

وشو او دواړو جهـادي ګونـدونو  اتحادهم  څهکسیزه کمیټه جوړه شوه. که 

جمیل الرحمن پـه څیـر ځینـی د یو امیر سره شرعي بیعت وکړ، خو د شیخ 

مهم کسان له صحنې بهر پاتې شول او د دغه اتحاد ملاتـړ یـې ونـه کـړ. 

هغوئ زما له پلار څخه غوښتنه وکړه چې د معاون په حیث ورسره ملګـری 

شي، خو پلار مې په دی خـاطر دغـه غوښـتنه ونـه منلـه چـې د تنظیمونـو 

م ونیو چـې د اسـتاذ تعدد، د ګټې په ځای تاوان راوړي. بالاخره یې تصمی

رباني د مشرـۍ لانـدی جمعیـت اسـلامي سره خپلـه ملګرتیـا اعـلان او د 

اجرائیه کمیټې او مرکزي شوری سره خپل جهادي او سیاسي فعالیت پیل 

 «.  کړي

کله چې تنظیمـي » ماموندزي د خپل پلار د سیاسي فعالیت په اړه وویل: 



داخـلي  کـې نتیجـه پـه اتحاد ړنګ شو نو د استاذ رباني د ګونګـو پالیسـیو

اختلافات را څرګند شول، سید نورالله عماد، ارواښـاد مولـوي میـر حمـزه، 

شهید جان محمد احمدزی او مرحوم استاد سخي داد فـایز پـه څیـر مهـم 

مشران ډیر خوابدي شول. دغه وخت زما پلار لیکنو او ژباړلو ته ځان وزګار 

دغـو لیکنـو کـې اسـلام او کړ او ډیر څـه یـې تـالی  او ترجمـه کـړل. پـه 

میرمن، د باري تعالی د وجود دلایل، سنت او بدعت، منصفانه قضاوت، د 

 «.علم سمندر، امام ابوحنیفه او ځیني منظوم کلامونه او اشعار هم ولیکل

مرحوم د افغان مهاجرینو په یو شمیر کمپونو او هم په خپلې پلرنۍ سیمې 

او په مـره ورې کـې یـې لـومړنۍ کې د مکتبونو او مدرسو تاداونه کیښودل 

جهادي جبهه جوړه کړه. د مطالعې او کتاب سره یې بې کچه مینه وه، هر 

کـې بـه یـې هـرو مـرو د  روژه وخت به یې کتاب په لاس کې نیولی وو؛ په

م کال د جون ۰۲۲۸کول. مولوي ماموندزی، د  ختمونه قرانکریم اوه، اته

کلنـۍ پـه  ۱۱وسـتۍ لسـیزه وه، د په اوومه نیټه چې د روژې د میاشتې ور 

عمر وفات او په پیښور کې دفن شو. نومـوړي یـوه کونـډه، دری ځـامن او 

 دری لوڼې ترشا پریښودې.

زه )ملکزی( د مرحوم ماموندزي صیب د یو څو ورځو شاګرد یم. ښه مې په 

هجري لمریز کال په ژمي کې موږ او دوئ د پیښور په ۲۱۲۱ي چې د یاد د

کې ګاونډیان وو، هغه زما د ارواښاد پلار )اسـتاذ محمـد  دین بهار کالونۍ

امین ملکزي( او زما د مرحـوم تـره )حـاجي فضـل محمـد ملکـزي( نـژدې 

دوست وو. زه به کله نا کلـه د ویـالې د غـاړې پـه جومـات کـې د دوئ پـه 

مازیګرنۍ تعلیمي حلقې کې درس ته کیښاسـتم. هغـه وخـت زه د دولسـم 

یې کله د ځوان کله د نرنګي په نوم غږ کولـو.  ټولګي شاګرد ووم، ما ته به

ارواښاد رښتیا هم ډیر سوله خوښی او په سیاسي مسائلو پوهه دینـي عـالم 



 وو. 

 

 حاجي سیفور )سیف الرحمن ماموند(

د لــوی مامونــدو د مســعود خیلــو د ټــبر مشــهور قــومي مشرــ، غــازي عبــد 

الرحمان ادیخیل د درېو ځامنو پلار وو: سی  الرحمان، سعید الرحمان او 

محمد رحمان. په دغو درې ځامنو کې حاجي سی  الرحمان، د ماموندو د 

م کال کې د مره ورې په لر کلي کې زیږیدلی وو، عامو ۲۱۱۲قام مشر په 

لمریـز هجـري کـال  ۲۱۰۲ملک سیفور په نوم پيژندلو. کله چې په  خلکو د

کې د ساپو او د افغانستان د دولت ترمنځ د ډزبندۍ او سـولې خـبرې پیـل 

شوې، ملک سی  الرحمن په دغه بهیر کې ډیره غوښـنه ونـډه لرلـه ترڅـو 

دغه دوه کلنه جګړه پای ته ورسیږي. د هغه په وړاندیز دولت موافقه وکـړه 

فی قوم هغو خلکو ته د جبیرې په توګـه، دولتـي مځکـې ورکـړل چې د صا

شي چې په جنګ کې زیـانمن شـوي دي، همدارنګـه ولـس بـه لـه دولـت 

 څخه خپله لاره نه جدا کوي. 

د ملــک ســی  الــرحمن د همــدې نوښــت لــه مخــې، د افغانســتان دولــت 

نوموړی د باجوړ او مومندو د قومونو لپاره، د پښتونستان د قومي خوځښـت 

شر وټاکلو او ایله جاري لښکر یې دیته تیار کـړ چـې د مـره ورې پـه لاره م

باجوړ ته واوړي. بله لاسـته راوړنـه یـې دا وه چـې د مامونـدو قـوم یـې پـه 

رسمي توګه د افغانستان سره وصل کړ او دولت ته یې اجازه ورکـړه چـې د 

خان غونډۍ په څوکه کې عسکري کنډک ځاې پـه ځـاې او د یـو مکتـب 

 م کیږدي. ده خپله مځکه د مکتب لپاره وق  کړه.بنسټ ه

څـو څـو  ملک حاجي سی  الرحمان له دین او وطن سره د مینـې لـه کبلـه،



ځلې د کمونست رژیم د ناکامو هڅو سره مخ شوی، ترڅو د زندان پنجـرو او 

د اعدام تختې ته یې سیخ کړي، خـو بریـالي نـه شـول. ارواښـاد د خلـق او 

پرچم د رژیم د مخالفینو په لیکه کې ودرید او په سـپینه ږیـره اړشـو چـې لـه 

هاد په پیل کـې خپلې کورنۍ او نژدې خپلوانو سره باجوړ ته مهاجر شي. د ج

یې خپل ځوی، ګل محمد خان او لمسی، عبد المعروف د شهیدانو له کاروان 

سره مل شول او څه موده ورسته یې بل لمسی، پیلـوټ عبـدالروف خـان هـم 

مـیلادي کـال کــې د ۲۱۱۲شـهید شـو. حـاجې صـاحب سـی  الـرحمن پـه 

 هجرت په مهال خپل روح، الله پاک ته وسـپارلو او د قـوم د مشرـۍ پګـړۍ

 یې ځوي، حاجي حضرت الرحمن ته په سر کړه.

 



 

 حضرت رحمن ماموند

د مره ورې ولسـوالۍ پـه جهـادي او ولسيـ مشراـنو کـې، حـاجي حضرـت 

ــد ځــوی دی،  ــرحمن مامون ــد چــې د ملــک حــاجی ســی  ال رحمــن مامون

ځانګړی ځای لري. ارواښاد حضرت رحمن په کونړ کـې د سـاپو د پـاڅون 

مره ورې ولسوالۍ کې نړۍ تـه سـترګې هجري لمریز کې د ۲۱۰۰په کال، 

غړولې دي. لومړنې زده کړې یـې پـه خپـل کـلي او منځنـۍ او ثـانوي زده 

کړې یې د کابل په خوشحال خـان لیسـې کـې تـر دولسـم ټـولګی پـورې 

 ترسره کړې دي.

د شهید ولسمشر، محمد داود د واکمنۍ پـر وخـت یـې د کورنیـو چـارو پـه 

خپلې کاري وړتیـا لـه مخـې، د پکتیـا وزارت کې رسمي دنده پیل کړه او د 

ولایت په منګل ځدراڼ کی علاقدار او بیا د ولسوال په توګه وګمارل شـو. 

د غوایي د کرغیړنې کودتا په رامنځ ته کیدو سره، ولسوال حضرـت رحمـن 

اړ شو چی د خپلې اسلامي روحیې په حکم او د خپل پلرني ټاټوبي څخه د 

بـاجوړ سـیمی تـه هجـرت وکـړي. د  دفاع په خاطر، د کـوزې پښـتونخوا د

روسانو او د هغوئ له بړیڅو سره د جهادي وجیبې د تر سره کولـو لـه املـه 

یې د استاذ رباني د مشرۍ لانـدې پـه مـره ورې کـې د جمعیـت اسـلامي 

جهادي قومندان وټاکل شو. مګر د ځینو ملاحظو او اختلافي ټکو له کبلـه 

ي خـالص د حـزب اسـلامي یې جمعیت اسلامي پریښود او د مرحوم مولـو 

سره یو ځای شو. په جهاد کی یې یو ورور او وریرونه شـهیدان شـول، خـو 

 هغه نه په شا شو او نه پښیمانه.

ولسوال ماموند په شیګل کی د طالبانو او ولسي خلکـو تـرمنځ شـخړه حـل 



کړه او ویې وکولاې شول چې د وینو توییدو او غټ قـتلان مخـه ونیسيـ. 

ز کــال د تلــې پــه یولســمه نیټــه د کــونړ ولایــت د لمریــ ۲۱۲۸کلــه چــې د 

مجاهدینو لاس ته ولوید؛ نو یوه عبوري سیمه ییزه اداره جوړه شوه. د ټولو 

جهادي تنظیمونو له خوا، حضرت رحمـن د ولایتـي ادارې د مرسـتیال پـه 

توګه وټاکل شو. په کابل کې د کـورنۍ جګـړې پـه وخـت، ملـک حضرـت 

بابا په غوښتنه کابل ته لاړ. مګر هلتـه د  خالصالرحمن د ارواښاد، مولوي

کوم ناڅرګند وسله وال ګروپ له خوا وتښتول شو، بیا د ډیـرو هڅـو او څـو 

میاشتو بند وروسته ازاد شو. کله چې جهاد پای تـه ورسـید او مجاهـدین د 

قدرت په خاطر په خپلو منځونو کې کیوتل، حضرت رحمن وسله په مځکه 

وپ سره یې په کورنیو جګړو کې نه ملتیا وکړه کیښوده او د هیڅ ډلې او ګر 

 او نه یې د چا په جایداد خیټه واچوله. 

زه شخصا د دغه ارواښاد د مجاهدې او میلمه پالنې شاهد یم. هغه وخـت 

چې حفیک الله امین، خپل ویاړلی خلاق استاذ او د شرق نابغه د بالښت په 

ي ځوان ووم او د ځینو پستو مالوچو باندې مړ کړ، زه په دغه ورځو کې تنک

خپلوانو او کليوالو سره له باجوړ څخه د باډیـل درې تـه پـه لار وو. د یـوې 

اوږدې او ستړې ورځې په مازیګر، موږ یولس تنه په مره ورې کـې د دوئ 

دیرې ته ورسیدو. د توتانو د سیوري لاندې مو په غټو غټو کټونو کې دمـه 

د لښتي دواړو غـاړو تـه پرتـې وې. برابره کړه، د ډمبرګلو او نرګسو ګلدانۍ 

په پراخه تنـدي یـې پـه اصـطلاح خـدا وس ډوډۍ راکـړه او چـای پـری د 

پاسه. بیا حاجي صیب یو کلیوال له موږ سره مل کړ ترڅو د سیند ترغـاړې 

له موږ سره په بدرګه لاړ شي او د بچې په منطقه کې جاله برابره کړي چې 

 د سیند بلې غاړې ته واوړ.

فغانستان پوره ازادۍ او داسې نظام ته هیله مند وو چـې د دې ارواښاد د ا



ولس د دردونو او ټپونو درمل شي. حاجي حضرـت رحمـن مامونـد یـو واده 

کړی وو، پنځه ځامن او څلور لوڼې لري. نومـوړی د ورپیښـې نـاروغۍ لـه 

لمریز کال د لړم د میاشتې په پنځه ویشتمه نیټه، د جمعې په  ۲۱۱۱امله د 

کالو په عمر په خپل کـور کـې وفـات او بیـا د مـره ورې د لـوي  ۸۱شپه د 

 کلي په هدیرې کې خاورو ته وسپارل شو.

 

 محمد ادریس ماموندزی

م کال د جون په لسمې نیټـې د کـونړ د ۲۱۲۲محمد ادریس ماموندزی د 

مره ورې ولسوالۍ په لر کلي کې زیږیدلی دی. لومړنی ښوونځی یې په لر 

یا د غوایي د تورې کودتا له امله د خپلـې کـورنۍ کلي کې سر ته رسولی، ب

سره پیښور ته مهاجر شویدی. د هجرت په پیل کې یـې د مولانـا چـترالي 

په مشهورې مدرسې، حديقِ العلوم کې درس ولوسـت،  د مدرسـو د ګـډوډ 

تدریسي سیستم له امله یې پلار د پیښور په دولتي مکتب کې شامل او له 

کریم ترجمه او د اسلامي علومو ډیره برخه یې لیسې څخه فارغ شو. د قرآن

د خپل پلار څخه ولوستله. ورپسی یې د پیښور له اسـلامیه کـالج څخـه د 

کیمیا او بیالوژي په څانګه کې لیسانس واخیست. مامونـدزي د محصـلۍ 

د وحدت او مجاهد په جریدو کې لنـډې سـیاسي او ټـولنیزې  په دوره کې،

سي هلو ځلو کې برخه اخیستله. همدارنګـه مقالې لیکلې او هم یې په سیا

ــو کــې یــې د افغانســتان د اســلامي جمعیــت د  ــه پوهنتونون د پاکســتان پ

محصلینو د مسئول او د جوانان د جريـدې د پښـتو برخـې د چلـوونکي پـه 

 توګه کار کړی دی.

م کال کـې د مـاین پـاکۍ یـوې مؤسسـې ۲۱۱۰لومړنۍ کاري دنده یې په 

ړه، دوه کاله وروسـته پـه اسـلام ابـاد کـې د کې د محاسب په توګه پیل ک



ملګرو ملتونو د بشري مرستو د همغږۍ له دفـتر سره د محاسـب پـه توګـه 

مقرر شو. له څلور نیم کاله خـدمت وروسـته د ملګـرو ملتونـو د خـوراک او 

کرنې له سازمان سره د اداري مسؤلیت ترڅنګ، د مالي امورو په اداره کې 

م کال کـې د ملګـرو ملتونـو د ۰۲۲۲کړه. په  د ماسترۍ شهادتنامه ترلاسه

نړیوال کارمند په توګه په مراکش )المغرب( کې د لویدیځې صـحرا لپـاره د 

ریفرنډم له هیئت سره د بودیجې د مسئول په توګه کار پیـل کـړ. لـه شـپږ 

د افریقا سيراليون بیا د آسیا نیپال تـه د محاسـبې او  کلنې دندې وروسته،

توګه د ازادې مقابلې له لاري انتخاب او ولیږل شو. بودیجې د مسئول په 

له هغه وروسته ایټالیا ته واستول شو او د ملګرو ملتونو د مرکزي منجمنـټ 

 شپږ کاله هلته پاتې شو.  د برخې د عمومي مسئول په توګه

نوموړی اوسمهال د ملګرو ملتونـو پـه مرکـزي دفـتر )نیویـارک( کـې د یـو 

وګـه کــار کــوي. مامونـدزي وکــولاې شــول د څیړونکـي او ډیپلومــاټ پــه ت

همدې رسمي بوختیا سره سره، د کارنل پوهنتون څخـه د بشرـي منـابعو د 

ادارې ډیپلومه ترلاسه کړي. په اسلام آباد کې د استوګنې په وخـت یـې د 

افغانستان د لرغوني تـاریخ د میـراث د سـاتنې د ټـولنې سره چـې د آغلـې 

یې غړیتوب درلود، له نژدې کار کړی نانسي ډوپرې په څیر مشهورو خلکو 

دی. همدارنګه نن سـبا پـه افتخـاري ډول، د خـورو ورو افغانـانو لـه هغـې 

ټولنې سره همکاري لري چې له هیواد څخه د باندی د هغوئ پـه کلتـوري 

او اړونده ستونزو باندې څیړنې او لیکنې کوي. په ټـولنیزو رسـنیو کـې ډیـر 

یاسي او انتقادي لیکنې خپـروي چـې فعاله او وخت نا وخت خپلې لنډې س

خورا ډیر مینه وال لري. ادریس ماموندزي واده کړی، د څلورو لوڼو او دوو 

 ځامنو پلار دی.

 



 یفرید ماموندز 

م کـال د ۲۱۱۱په هندوستان کې د افغانسـتان سـفیر، فریـد مامونـدزی د 

سپټمبر په میاشت کې زیږیدلی دی. د برمنګهم د جوسایا میسن کالج یې 

تې او د حسابدارۍ او نړیوالو مالي چارو په برخـه کـې یـې د بـرمنګهم لوس

پوهنتون )انګلستان( څخه د ماسټرۍ ډګري ترلاسه کـړې ده. نومـوړي د 

څو مشهورو علمي ژورنالونو لپاره د حاکمیت او پرمختیايي څیړنـو پـه برخـه 

څخـه تـر  ۰۲۲۱کې علمي مقالې لیکلې او چاپ شوې دي. ماموندزی له 

ــون د ســوداګرۍ م کــ۰۲۲۲ ــايي پوهنت ــل کــې د امریک ــه کاب ــورې پ ال پ

پــوهنځي د علمــي کــدر غــړی او د ملګــرو ملتونــو د بــیلا بیلــو بنســټونو د 

خپلواک مشارو په توګه دنـدې اجـراء کـړې دي. همـدا شـان یـې د دواړو 

ولسمشرانو )کرزي او اشرف غني( د حکومتونو په تر  کې د بهرنیو چارو د 

ستر سـلاکار او د سـیمه ییـزو ارګـانونو د تخنیکـي  وزارت او ملي امنیت د

م ۰۲۰۲چارو او پالیسۍ د معین په توګه کار کړی دی. فرید مامونـدزی د 

کال په لومړیو کې هندوستان تـه د افغانسـتان د سـفیر پـه توګـه واسـتول 

شو. هلته د کورونا د ناورین په دی حساسو شیبو کې د خپلـو افغانـانو سره 

 او تـر ممکنـه حـده د هغـوئ لاسـنیوی او رهنمايـي له نژدې اړیکې سا 

 کوي. سفیر واده کړی او د څلور اولادونو پلار دی.

 

 ناړۍ -۰۲

کيلـومترو پـه واټـن لیـرې  ۱۰د ناړۍ ولسوالي د اسعد آباد ختیځ خوا تـه د 

پرته ده چې د موټر پـه مـزل، دوه نـیم سـاعته لـرې ده. شـمال او شـمال 

ختيځ خوا ته یې د نورستان د کامدیش ولسوالي، سـهیل او سـهیل ختـيځ 



لوري ته یې د ډیورنډ لیکه ده چې بله خوا یې دیر او چترال دی. لويديځې 

نښتې دي. ناړۍ د ولایـت پولې یې د غازي آباد او اسمار له ولسوالیو سره 

کیلو متر مرب   ۰۱۲په تشکیل کې دوهمه درجه ولسوالي ده؛ مساحت یې 

سلنه خلـک یـې لیـک لوسـت کـولای  ۰۰لوی او واړه کلي لري؛  ۲۲دی؛ 

شي. غرونه یې په ډول ډول بوټو شـنه دي، سـيند تـه نـږدې غونـډۍ يـې 

ل شپږ زره نسبتا سپيرې او په ختریزو او غوړاڅکو پوښل شوې دي. ټول ټا

جریبه زراعتي مځکه لـري، دوه زره جریبـه یـې آبي او پـاتې څلـور زره یـې 

 للمه ده، د موسمي بارانونو له برکته فصل کوي. 

د کونړ سیند د ناړۍ ولسوالۍ په منځنۍ برخه کې بهیږي، مګـر د سـیند د 

ژور والي او د یو پرمختللي او مودرن سیستم د نه شتون له امله، د سیمې 

ت او کروندو په خړوبولو کې د پام وړ رول نه لـري. خلـک د بـاراني د زراع

موسم او سیلابونو په تر  کې شاوړي )هغـه لرګـي چـې سـیلابونه یـې لـه 

ځنګلونو څخه سیند ته راوړي( او خواږه کبان نیسي. د غرونو ترمنځ نـاوونو 

او په زړه پورې ابشارونو، ناړۍ ته ډیره ښـکلا بښـلې ده. دلتـه سـالارزي، 

شواڼي، ساوجي، نورستاني، ګوجر او کوهستاني قومونـه سـیند تـه نـږدې م

اوسیږي او ځینې په غرنیو سيمو کې خواره واره پـه بانـډو کـې آبـاد دي. د 

ناړۍ قیمتي ځنګلونه د ځايي خلکو د ګټې وټې یوه ستره سرچینـه وه چـې 

له بده مرغه د پخوانیو مجاهدينو او طالبـانو پـه وخـت کـې پـه ډیـرې بـې 

ۍ سره ووهل شول. ګټه د څو مافیايي کړیو جیبونو ته لاړه خو د عـام رحم

ولــس ځمکــې د ســيلابونو لــه ګــواښ سره مــخ شــوې او د كرونــدو ډیــړې 

مځکې په ون کاړ واوښتې. د خلکو د ورځني ژونـد او ګـوزارې غټـه وسـېله 

 مالداري ده.

ه د ولسوالۍ ځينو غرنيو کلیو ته فرعي سرکونه شته خـو تـر اوسـه د ګرځنـد



ټليفون تر پوښښ لاندې نه دي راغلي. دولتي برېښنا نشته، ځینو خلکو په 

شخصي ډول د اوبو واړه برېښنايي سيستمونه جوړ کړي او شتمن خلک په 

جداتورونو ګـوزاره کـوي. ولسـوالي نـه روغتـون لـري او نـه کومـه ښـځینه 

ډاکټره. مازی درې کلنیکوونه لري؛ یو پـه بریکـوټ کـې، بـل د نـاړۍ پـه 

کزي کلي کې او دریم د ساو پـه شـیر ګـل کـلي کـې دی. دوه د لرګیـو مر 

پلونه جوړ شوي چې موټر پرې تیریدلې شي. ناړۍ یو امتیاز لـري او هغـه 

دا چې دلتـه ټـول جهـادي تنظيمونـه ډلـې ټپلـې لـري، پـه ځـانګړي ډول 

حکمتیار، مولوي خالص او جماعِ الـدعو ، خـو دلتـه هـیڅ ډول تنظيمـي 

. حتـی د طالبـانو د واکمنـۍ پـر مهـال هـم د سـيمې جنګونه نه دي شوي

مشرانو د خپلمنځي يووالي او همغږۍ له امله جګړو او تنظیمي لانجـو تـه 

اجازه نه ورکړه. پـه ځینـو جهـادي قومنـدانانو دا تـور لګیـدلی چـې دوئ د 

ولسي خلکو زراعتي او شخصي جایدادونه په زور نیولي او په هغو کې یـې 

ګانې او باغونه جوړ کړي دي. ناړی لـه چـترال سره د ځان لپاره غټې کلا 

په دوکلام کې ګډه پوله لري، دا ځـای پخـوا د تجـارت او تـګ راتـګ یـو 

مهم مرکز وو، خو اوس  پوله له هغې خوا څخه تړل شوی او ځینی وختونه 

 یکه دوکه جګړې هم پیښیږي.

 د پښتنو ترڅنګ، کوهستانیان، نورسـتانیان او ګـوجر هـم یـو شـمیر تکـړه

شاعران، لیکوالان، دیني عالمان او د قرانکریم حافظان لري. کوهسـتانۍ 

ژبه ګواربا  نوميـږي او نورستانیان خپله جلا ژبه لري. مګر په زړه پـورې 

دا ده چې د پښتو او پښتنو سره د نژدې اوسیدو او له هغوئ څخه په خپـل 

رونـو کـې ورځني ژوند کې د اغیزمند کیدو له امله، دوئ حتـی پـه خپلـو کو 

هم په پښتو خبرې کـوي. بهـتره بـه وي چـې د دوئ ځـوان کـول د خپلـو 

مورنیو ژبو څخه ليرې نه شي، ځکه د خپلې ژبې ژوندي ساتل میـراث او د 



 بلې ژبې یادول او زده کول، کمال دی.

 

 د ناړۍ مشهور ولسي مشران

د ناړۍ په مشهورو ولسي مشرانو کې حاجي مرسلین، حاجي تاجبر، محمد 

، سـید نبـي، جمـت الله دعـوت، قومنـدان دیـن محمـد، مـلا رسـتم ایوب

سلفي، شاه ولي سلفي، ملا ګل اکبر، ارواښاد ملک عبد الخـالق او ملـک 

محمد نور. د ګوجرو حاجي محمد ایوب لعلي، حاجي دایم خان د بریکوټ 

ارباب سید احمد فقیر سالارزی، ملک ګل فات خـان، ملـک شـیر زمـین، 

، ارواښاد ملـک محمـد نـور خـان، ملـک محمـد مرحوم ملک محمد امین

ارواښاد قاضي  یوس  خان، ملک شیر زمین کوهستانی، ملک اکرم خان،

عبد الستار، ملک سید امین خان )د اسعد آباد پخوانی ښـاروال( سـناتوره، 

ګلهار جلال چې یو وخت د ولسي جرګې وکیله وه او اوس د سولې د عالي 

 شوری غړې ده. 

 د ناړۍ غټ کلي

ناړۍ مرکزي کلی، بر کلی، د بریکوټ لر کلې، هوار کلـی، د کوهسـتانو  د

کلی، ساو، ساو خوړ، دوکلام، پاشنګر، شینګر، شینه ګر، شامه ګل، سون 

ګل، بوزه ګل، چهره ګل، ازیر ګل، شير ګل، برچي ګل، آنچ ګـل، شـالي 

جمال آباد، ګلونو کلی، چینار کلـی، بهـادر مشـال،  کوټ، زوړ کڅ، ډولۍ،

ه، صادق آباد، ګرداب، شګه، جبه، شـاه مسـير، مچمڼـه، شـا میـرک، دیر 

 بدايي، ګلبون، لره جبه او بره جبه.

 

 ساوجي ژبه ساو او 



د ناړۍ ولسوالۍ اړونده د ساو کلی، د خپلې طبیعـي ښـکلا، پـاکو اوبـو او 

شنو بوټو په درلودلو سره ځانګړی اهمیت لري. دوئ خپله ژبه، خپـل جـلا 

کلتور او رواجونه لـري، ولـی د سـیمې د نـورو میشـتو قومونـو سره شریـک 

مړی ژوندی، راشه درشه او حتې د ښځو خپلوۍ لري. د نفوسو شـمیر یـې 

ږو او اتو زرو ترمنځ اټکل شوی او خلک یې پـه سـاوجي ژبـې خـبرې د شپ

کوي. دغه ژبه د چترال په اشریت، سوات، دیر، کوهسـتان، د پاکسـتان 

په سند او هندوستان کـی هـم ویـوونکي لـري. د سـاوجي ژبـې پـه اړه پـه 

م کال کی یو جرمن پروفیسور، بیډروس یوه څیړنـه خپـره کـړی وه؛ ۲۱۲۲

و تن ساوجي چې ګلاب شاه نومیږي د خپلې ژبـې د م کال کی ی۰۲۲۲په 

ګرامــر او لغــاتونو پــه اړه یــو کتــاب چــاپ کــړی او د افغانســتان د علومــو 

اکاډمۍ غړي، عبـدالقیوم مشـواڼی او انجنیـر فخرالـدین سـاوجی هـم پـه 

پیښور کې په دی ژبې یوه ګټوره څیړنـه لیکلـې او دوئ دواړه هڅـه کـوي 

 کي. چې په دی هکله یو کتاب هم ولی

 

 محمد نواز حقیقت سانین

 ۲۱۱۱شاعر، لیکوال او څیړونکی، ارواښاد محمد نواز حقیقـت سـانین پـه 

لمریز کال کې د ناړۍ په ولسوالۍ کې زېږېدلې دی. لومړنۍ زده کړې یـې 

په خپل کلي کې او لوړې زده کړې یې په کابل کې د پوهنتون د لیسانس 

ل د ترلاسـه کولـو پـه دې تر کچې رسولې دي. مرحـوم د تعلـیم او تحصـی

اوږد او ستړي سفر کې ډیرې نـاخوالې وګـاللې، خـو هیڅکلـه پښـیمانه او 

ستومانه نه شو. هغه د کلک هوډ څښتن وو، د خپلې ژبې )ګوري( پـه غنـا 

او نورو ته په پیژندلو کې یې مخکښ رول درلود. سانین د مـلي ارمـانونو د 

و. د کوچنیانو لپاره د ځانګړو فرهنګي ټولنې او د قلم نړیوالې ټولنې رئیس و 



او پریمانه لیکنو له مخې، هغه ته د پښتون ماشوم د ادب بابا ویل کیـده. 

د کونړ د ادب او کلتور د یو ځلانده ستوري په توگه د سانین لنډ ژونـد، لـه 

ویاړونو ډک دی. د ده کړاوونه، د خپلو خلکو او وطن کړاوونـه وو. ویاړونـه 

ګه ده چې د خپلو مسلکي او کلتـوري هلـو ځلـو یې هم د هغو خدمتونو ټول

 په تر  کې یې ترسره کړي وو. 

حقیقت سانین یو مینه ناک کس، عاطفي شخصیت او ښـه قلمـوال مبـارز 

وو. له ځوانانو سره ځوان او له ماشومانو سره مینه ګر انسان وو. مرحوم په 

لي دي کتابونـه لـیک ۰۱کلن ژوند کې د راز راز موضـوعاتو پـه اړه  ۲۱خپل 

چې زیاتره یې د کوچنیانو د ادبیـاتو پـورې تـړاو لـري. هغـه ډیـرې شـعري 

ټولګې هم لري؛ سـپینه کـوتره، د مورچـل ترانـې، د لمـر ترانـې، شـملې او 

لوپټې، خټین کورونه، د هیلو غوټۍ، ورکه سپوږمۍ، کږې الـرې، پیـالې، 

ږ سون او روپ، جنگي آس، گوارشي ژبه څنگه ولیکو؟ زموږ سرحدونه، زمـو

ویاړونه، د شهید همت یادونه، د خپلـواکۍ خـواږه یادونـه، د ادب خزانـه، 

قلم، د پوهې زیورات، گـوار کوهسـتان دودونـه او رواجونـه، جنتـي سـوم، 

 بوراگان، زمری او موږک او ښکلی نورستان د یادونې وړ دي. 

دغه ویاړلې لیکوال او جرګه مـار انسـان، محمـد نـواز حقیقـت سـانین پـه 

کـال کــې وفـات شـو. د ارواښــاد ځـوی، څیړنیـار شریــ  الله  لمریـز ۲۱۱۱

سانین وکولاې شول چې د خپل پلار په پل، پل کیږدي او د ګوري ژبې د 

ادبیاتو، پیدایښت او د دغې ژبې د ویونکو د اصلي ټاټوبي او د نورو اریایي 

ژبو سره د هغې د ریښو او ځیلو په اړه د علومو د اکاډمې پـه همکـارۍ یـو 

 کتاب ولیکي او چاپ یې کړي.څیړنیز 

 

 باډیل  نرنګ او -۰۰



د نرنګ او باډیل د دویمې درجې ولسوالي، د اسعد آباد لویدیځې خوا ته د 

کیلومترو په واټن پرته ده. شمال ته ئی د ماڼوګي ولسوالي، لویدیځ ته  ۲۸

یې د څوکۍ او جنوب لوري ته ئی د کونړ سیند او د سرکاڼو ولسوالي ده. د 

کیلومتره مرب  مساحت لـري، د کلیـو شـمیر  ۰۲۲باډیل ولسوالي نرنګ او 

دی، البته که د باډیل درې لرې پرتـې بانـډې ورسره حسـاب شي،  ۱۱یې 

کلیو ته رسي. دا ولسوالي د سـمندر لـه سـطحې څخـه  ۲۲۱بیا دغه شمیر 

 ۸۰کیلو مـتره سره فاصـله لـري. ٪ ۲۸۱متره لوړه ده او له کابل سره  ۸۰۰

ئـی کـوچنۍ غونـډۍ، هـوارې او جبـه زارې  ۰۲او پـاتې ٪سیمه یې غرنۍ 

هکتـارو تـه رسي او  ۲۲۲۲مځکې دي. د حاصل خیزو ځمکو مساحت ئی 

هکتاره للمي مځکه هم لري، خو فصـل  ۲۲۲په دوو لویو ویالو خړوبیږي. 

یې د باراني اوبو پوری تړلې دی. نرنګ د کونړ د هغو ولسوالیو پـه لـومړي 

مي، کرهڼیزو او اقتصادي ډګرونو کې تـر ډیـرو کتار کې راځي چې په تعلی

مخکې ده. د نرنګ په هوارې سیمې کې د بر نرنګ، کـوز نرنـګ، لمټـک، 

چار قلعه، کوډو، شـړلو، کـړه مـار، انـدر ګـوت، ډاک کلـی، کرونـده، بـره 

 غونډۍ، کوزه غونډۍ، خیر آباد، ټانګو بیله او کوټکی مشهور کلي دي.

 د باډيل دره

د باډیل دره چې د نرنګ ولسوالۍ شمال لويديځې ډډې تـه پرتـه ده، لـه  

ښي او کيڼ لوري د سپېره غره د دوو څانګو په پای کې وچه او ډبرينه ده، 

یواځې څیړۍ، سرګړي او غوړاڅکي او ځینې خود رویه شنیلي لري. د خوړ 

کيڼې خوا ته د کوټکي ډاګ او ښۍ خوا ته د کـوز نرنـک ډاګ پـروت دی 

په باراني موسمونو کې د هندوانو او خټکـو پـه ګـډون ځینـې میـوې پـه او 

طبیعي ډول زرغونیږي. د باډیل د غازي خان غونډۍ یو تکړه مدني فعـال 

او طبي ډاکټر، شیر حسن حسن چې په مسکو کې اوسي د خپلې درې په 



 هکله داسی کاږي: 

غونـډۍ د درې په پيل کې ښي اړن ته د قلاوونو او کيڼې خواتـه د صـوبه 

په نامه دوه لوي کلي پراته دي چې د باډیل درې تر ټولو لوی کـلي ګڼـل 

کیږي. دغه کلي ته د اعلیحضرت محمد ظاهر شاه په وروستيو کلونو کې 

د کړمار او اندرګوت د کليو لـه لاري یـو سـړک وغـزول شـو، کـوم چـې د 

حامد کرزي د حکومت په مهال پون او پراخـه شـو. د لتـه پخـوا شخصيـ 

چندان رواج نه درلـود، ولـی اوس هـر ماښـام دوه، دوه نـیم درجنـې  موټرو

 موټرې د درې دغو یادو کلیو ته راځي. 

د قلاوونو او صوبه غونډۍ ترمنځ د خوړ برخه چې ملکانه نومیږي، پـه دوو 

برخو ويشل شوېده، یـو ون نـاو او بـل لامـده نـاو بلـل کیـږي. ون نـاو لـه 

ه نــه لـري او نســبتا لنـډه دره ده. لــه سـيلابونو پرتــه بهانـدې او روانــې اوبـ

قلاوونو وروسته، د خوړ په غاړه د سرې کلا په نوم يوازې څـو کورونـه دي 

او نوره ابادي نشته. البته پاسنۍ بانډې او غرونه په شنو ځنګلونو ډک دي. 

احمد خان مېنه، کوزَړۍ، بړوګل او خوشحال بانډه واق  ده او زلزلو د کنډو 

ه نښلي. لوند ناو پـه پرتليـز ډول، لـه ون نـاو څخـه له لارې د شوړيک سر 

اوږد دی او له سيلابونو پرته په باراني موسمونو کې هم جـاري اوبـه لـري 

چې د کوټکي او کوز نرنګ تر ډاګونو پورې رسي او دغه ځمکې خړوبـوي. 

خوشحال بانډه، خوړه ګات، لیواټ، بـر باجیګـل، کـوز باجیګـل، لچـک، 

لقمان کڅۍ، املوک مینه، کوزړۍ، غار کـو،  قارغان، خلټک، سرو قلعه،

کنډر کلی، شهباز خیـل، قلعـه نـو، زر کنـده، حـاجي کـوټ، خپـه او شـینو 

 کنډو، د باډیل مشهور کلي دي.

تر وروستيو څلورو جنګـي لسـيزو پـورې پـه غومبـار کـلا، ريـدَون، بـادینزو 

ه د مېنې، بتي خېلو او د کڅۍ کليو کې د غنمو او جـوارو د اوړه کولـو لپـار 



اوبو ژرندې فعالې وي. د لامده ناو په پيل کې د صوبه غونډۍ ښي اړن ته 

د غومبار قلعه او کيڼې خوانه د پانـډ کلـی، ورپسـی د رېـدَون کلـی پـروت 

دی. بیا چپې خوا ته د کنډرو کلی او ښۍ خواته د غازي خان د مشـهورې 

وا ته د غونډۍ کلی او د غازي خان بابا لویه او شریکه هديره ده. کيڼې خ

وشمير په نوم کوچنۍ ناوه جلا شوې او پـه پاسـنۍ برخـه کـې یـې د مـاڼو 

بانډه ده چې د ژمي په موسم کـې د رمـو او حیوانـاتو خاونـدان لـه پاسـنیو 

کونډونو څخه دلته راځي. په لويه دره کې د وشمير تـر خـولې وروسـته پـه 

شاپور مينه، ترتیب سره، کيڼې خواته د بانديزو کلی، بیا د بتي خيلو کلی، 

خواص او تګير مېنه، کڅۍ او د ميرخاني کـلي پراتـه دي او لويـه دره پـه 

دوو خوړونو بېليړي. ښۍ خوا ته خوړ د شوړيک پـورې رسي او کيڼـې خـوا 

ته د درې د وروستی غاښې کونـډ او هـم د ديـوه ګـل لـه درې سره نښـتې 

بنګـو  دی. همدلته په ترتيب سره شينو، خوړه ګات، لېواټ، موسی بانډه،

اوبه، کلیګل او د تورتم کـلي پراتـه دي او باډيـل پـه پـای کـې د شـينو د 

 غاښي له لارې، له کوړنګل  سره نښلي. 

غرونه یې د ګور ګورو، مماڼو، شنيو، څېړيو او ښـونانو پـه ونـو پټـې دي او 

لوړې څوکې يې د نښترو په ګڼو ځنکلونو پوښلې وې چې اوس يـې اکـثره 

، څېړيو، ښـونانو او غوړاسـکو پـه ځنګلونـو لـه وهل شوي دي. د ګور ګورو

ډيرو پخوا وختونو راهیسی قومي ناغه لګول شوې او خلـک پرتـه لـه وچـو 

لرګيو، لانده بوټي وهلی نه شي. په مجموعي ډول، د باډيل دره او خوړونه 

یې په دوبي او مني کې چندان روانې اوبـه نـه لـري او د لـرې پرتـو سـیمو 

ولیدل، خـو اوس د نړيوالـو خيريـه مؤسسـو او د خلک به یوې چيني ته راټ

ملي پيوستون د پرمختایي پروګرامونو لـه برکتـه د ژورو څاګـانو پـه کينـدلو 

 سره دغه ستونزه حل شوېده. 



د وچکالۍ په کلونو کې به د باډيل خلکو په لاسي ميچنو باندې غلـه دانـه 

و ته د خـرو پـه اوړه کوله او يا به يې د کوز نرنګ، چار قلعه او کوټکي ژرند

وسېله وړله. نن سبا خلک خپل غنم او جوار په ماشينونو بانـدی اوړه کـوي 

او د ژرندو د کاڼو ټکول او تېره کول یو ځانګړی هد او لوي زحمت وو چې 

هغه هم له منځه تللی دی. په باډيل کې د کرنې ځمکې ډيرې کمـې دي 

ړي د کوټکي، او ځینې خلک یې هیڅ نه لري. له همدې وجې د باډیل وګ

کوز نرنګ، چار قلعه، لمټک، بر نرنګ او پشد په کلیو کې دهقاني  کـوي. 

پخوا به د باډیل خواريکښو خلکو د ژمي په موسم کې د وچو لرګیو ګیـډي 

په شا باندې هوارو سیمو ته وړل او هغه به یې په نغدو پیسو يا په غنمو او 

لـک بـه جـلال ابـاد، جوارو خرڅول او خپله ګوزاره به یـې کولـه. ځينـې خ

 کابل،  پېښور او حتی پنجاب ته د مزدوۍ لپاره تلل. 

د باډیل په تاریخي شخصیتونو کـې غـازي خـان او حيـدر خـان دوه لـوي 

جنګيالي تېر شوي چې په بابا ګانو باندې یادیږي. د غازي خان زيارت، د 

هغه په خپل نوم لويې هديرې کې دی او د حيدر غازي زيارت د رېدَون په 

کلي کې دی. ويل کيږي چې دوئ دواړو په نورستان کې غزاګـانې کـړې 

او هلته يې د اسلام د مقدس دين  په خپراوي کې برخه اخيستې ده. ولی 

د نورستان خلک تور لګوي چې غازي خان ډير بې رحمه سړی و، په ښځو 

او کوچنيانو یې هم اسره نه کوله. د نادر شـاه او ظـاهر شـاه د پاچـاهيو او 

ر محمد هاشم خان او سردار محمد داود خان د صدرارت پـه وختونـو سردا

کې د باډيل يو بل نامتو سړی ميرسلام خان نومېده. نومـوړی د قلاوونـو د 

خادي خیلو سپین ږیړې او د ساپي کـال پـه جنګونـو کـې د باډيـل د درې 

قومي مشر وو. کله چې د ساپي کال جنګونو پـه پـای کـې صـافيان مـات 

سلام خان ډير کلونه په هرات او بيا په دهمزنګ کې ولچک شول، نو مير 



او زولانه بندي پاتې شو، بیا د وزیر محمد ګل خان مومنـد پـه مرسـته ازاد 

شو. د یادونې ده چې د باډیل درې ټول استوګن صافیان دي او پـه دریـو 

 پلرونو ویشل شویدي: ګربز، مسود )مسعود( او ودیر.

 

 د باډيل درې مشران

درې په مشرانو کې د غازي خان بابا، حيدر بابا او میر سلام خان د باډيل 

یادونه پـاس وشـوه. د مـير سـلام خـان وراره او زوم، ارواښـاد حـاجي مـير 

ملنګ هم د قلاوونو د کلي مخور او  ياد سړی و چې تر ډيرو کلونو پورې د 

ر سرحداتو او قبايلو په وزارت کې دنده درلوده. د قلاونـو حـاجي عبـد القـاد

چې یو وخت په تورخم  کې د ګمرک مامور او  په شاهي دوره کې د ولسي 

جرګې وکالت ته د غـلام محمـد صـافی پـه وړانـدې کانديـد وو، پـلار یـې 

ارواښاد حاجي عابد خان، د صـوبه غونـډۍ ملـک رسـتم خـان، د بـادینزو 

ملک عبـدالقادير، د بتـي خيلـو ملـک شـېر زمـان خـان، د صـوبه غونـډۍ 

نډرو هوس خان، د خوشحال بانډې ملک محصـل خـان عسکر خان، د ک

او د خوړه ګات ملک رحمت خان  د يادولو وړ دي. ډاکـتر بـادام شـفق د 

ننګرهار د طب پوهنځي استاد چې اوس مهال په ډنمـارک اوسي او هلتـه 

هم د یو متخصص په توګه کار کوي. مدیر جمت الله خان، مـدير محمـد 

رحـمان جـان حسـاس، ډګـرمن بهـادر حسين نور، انجنير ميا ګل، اسـتاد 

خان، ډګروال رحمت الله خان، ډګـروال پـير محمـد خـان، امیـر مخلـوق 

خادي خیل، حاجي سخي، مولوي زر باز، ملـک زاهـد الله، محمـد کـلام، 

کــال را وروســته د  ۲۱۲۸عبــد المجيــد، کوکــو مُــلا او همايــون ســاپي. لــه 

تاذ رباني د جمعیـت حکمتیار د اسلامي حزب قومندان، مُلا عبدل او د اس

اسلامي مُلا عبد الجليل چې بیا وروسته له سلفیانو سره مـل شـو د باډیـل 



اغیزمن خلـک وو؛ د دغـو قومنـدانانو اولاده اوس کـافي ثـروت او شـهرت 

 لري.

 



 

 قاضي مهتاب ګل صافی
 

د هیواد د ختیځو ولایتونو په سطحه، قـاضي 

مهتــاب ګــل صــافی یــو منلــی دینــي عــالم او 

ــړې  ــې زده ک ــاضي وو؛ خپل ــهور ق ــې مش د ی

هندوستان په دیوبنـد کـې سرتـه رسـولې وې. 

هجري لمریز کال کې د دیوه ۲۰۸۰ارواښاد په 

ګــل درې پــه ســیرۍ کــې د مــلا ســید کــریم 

صافي په کور کې زیږیدلی وو. د هغـه شـجره 

سب له مخې چې هغه په خپـل ښـکلي خـط ن

سره لیکلې او ما کتلې ده، نیکونه یې له پیچ څخه دیوه ګل ته راغلي دي. 

د دیوه ګل مشهور روحاني شخصیت، ملا عبد المجید )ملا مزید بابـا( یـې 

دولســم نیکــه دی. ارواښــاد پــه تنکــۍ ځــوانۍ کــې لــومړی پيښــور او بیــا 

د حاصلولو لپاره پـه سـفر وتلـې وو.  هندوستان ته د دیني او طبي تعلیماتو

کله چې نوموړی له هند څخه راستون شو، نو د نرنګ د چار قعله پـه کـلي 

کې میشـت او لـږه مـوده وروسـته د غـازي امـان الله خـان د واکمنـۍ پـه 

 ولایتونو کې قاضي وګمارل شو.  مهال، د هیواد په شمالي

یې د شهرت انګـازې  د خپل ځانګړي علمي مقام او طبي مهارتونو له کبله

تر شاهي درباره ورسیدې او له غازي امان الله خان سره یې په جلال آبـاد 

کې پيژندګلوي پیدا شوه. دغه دوستي د وخت په تیریدو سره لا پیاوړې او 

پراخه شوه، د نورو انعامونو تر څنګ، د شاه امان الله له خوا ورته په بغلان 

وګنې کور او یـو مـډال د انعـام پـه په کابل کې د است کې کرنیزې مځکې،



ډول ورکړل شول. مرحوم قـاضي مهتـاب ګـل صـافي پـه کابـل، بغـلان، 

ایبک، لغمان او لوګر کې د قضا او فتوی رسمي دندې ترسره کړېدي. تل 

به یې پـه خپـل کـور کـې د ولـس د درملنـې پـه پـار، یـوه ځـانګړې خونـه 

وکړي. هر چیرې بـه یـې  پرانیستې وه ترڅو د بی وزلو ناروغانو وړیا درملنه

چې دولتي دنده درلوده، هلته به یـې د هغـې سـیمې شـاګردانو تـه شرعـي 

 علوم تدریسول او طبي مهارتونه به یې ورته زده کول. 

ارواښاد درې ودونه کړي وو، درې ځامن او اوه لوڼې یې درلودې چـې یـوه 

ی پـه یې زما ارواښاده مور ده. ښایي دا به هیڅ مبالغـه نـه وي چـې نومـوړ 

ټول کونړ کې یو له هغو یادو شخصیتونو څخه وو چې لـه نـن څخـه پنځـه 

اتیا کاله وړاندې یې خپلو لوڼو ته لیک او لوست ښوولی او با سـواده غټـې 

کړې وې. زما ارواښـاده مـور، د خپلـو خوینـدو پـه څیـر ډیـره فـوق العـاده 

ې خطاطه وه، د پښتو، دري او عربي ژبـو د ګـڼ شـمیر کتـابونو مطالعـه یـ

درلوده او زموږ د خواو شا کليو د زیات شـمیر ځوانـو نجونـو د قرانکـریم او 

خط استاذه وه. په ویـاړ سره وایـم، زه بـه چـې کلـه د فـارسي ژبـې د کـوم 

نومیالي شاعر د شعر په ویلو او معنی کې بند پاتې شوم، نو ګرانې مـور بـه 

 زما مرسته او رهنمایي کوله. 

ه خوینـدې او دوه وروڼـه درلـودل: د مرحوم قاضي مهتـاب ګـل صـافي دو 

مشر ورور نوم یې همیش ګل صافی او د کشر نوم یې حسام الدین صافی 

وو. له قضا څخه د تقاعد وروسته یې سوداګرۍ ته مخه کـړه او ښـه ډیـره 

لمریـز کـال  ۲۱۰۰پراختیا یې ومیندله. ارواښاد د څلور اویا کالو په عمر په 

کې وفات او د نرنګ ولسـوالۍ پـه چـار پيښې په تر   کې د یوې ترافیکي

 قلعه کې خاورو ته وسپارل شو.

 



 څارنوال عبد الرزاق صافی

ارواښــاد مولــوي عبــد الــرزاق صــافی د امــاني دورې د مشــهور قــاضي او 

هجري لمریز ۲۱۰۲دیوبندي عالم، قاضي مهتاب ګل صافي ځوی دی، په 

رواښاد پـلار کال کې لوګر کې زیږیدلی دی. لومړنۍ زده کړې یې د خپل ا

لمریز  ۲۱۱۸د قضا د دندې په مهال، په مختلفو ولایتونو کې تر سره او په 

کې د لوړو دیني زده کړو په خاطر د کابل په عربي دارالعلوم کې شـامل او 

لمریز کې فارغ شوی دی. لـومړۍ دولتـي دنـده یـې د نرنـګ پـه  ۲۱۰۰په 

لیسې کـې معلمـي وه چـې هغـه مهـال منځنـی ښـوونځی وو. د څـو کالـه 

استاذۍ وروسته، د عدلیې وزارت ته لاړ او په چاریکارو کـې قـاضي مقـرر 

شو. څه موده بعـد پـه خوږیـاڼو، بیـا سرکـاڼو او پـه پـای کـې د ښـیوې پـه 

ه توګـه دنـده اجـراء کـړه. د کمونسـتي رژیـم پـه ولسوالۍ کې د څارنوال پ

 راتګ سره پيښور ته مهاجر شو او په جهاد کې یې پوره برخه واخیسته. 

م کال کې د امریکا د کلیفورنیا ایالت ته کډه او هلته د بی ایریـا ۲۱۱۰په 

د هیورډ په ښار کې میشت شو. له دین او خپلـو خلکـو سره د ژور تـړاو لـه 

افغانانو په ملتیا، د مهاجرینو په نوم یـو جـام  جومـات  امله یې د یو شمیر

جوړ کړ. هر مازیګر به یې ځوانانو ته د اسلامي ښوونو درسونه ورکول او په 

دې سر خلاصې ټولنې کې د هغوئ د ښې روزنې پـه خـاطر، د نـوي کـول 

ځوانانو او پیغلو ته اړینې دینې او فقهـې مشـورې ورکـولې. د وړوکـي کـور 

هرې جمعې او اخترونو په ورځو کې لـه میلمنـو څخـه ډکـه  حجره به یې د

وه. دغه عالم، مجاهد او ټولنیز شخصیت د دوه زره لسم کال د جنورۍ په 

لــومړې ورځ وفــات شــو او بیــا یــې جنــازه کــونړ تــه واســتول شــوه. مرحــوم 

 سکنې ورور دی.، څارنوال، عبد الرزاق صافی زما د ارواښادې مور

 



 څارنوال لطف الله صافی

څــارنوال، لطــ  الله صــافی د امــاني دورې د مشــهور قــاضي او دیوبنــدي 

عالم، قاضي مهتاب ګل صافي ځوی او د څارنوال عبد الرزاق صافي ورور 

هجري لمریز کال کـې د نرنـګ د چـار قلعـه کـلي کـې ۲۱۱۰دی. هغه په 

زیږیدلی او لومړنۍ زده کړې یې د نرنګ په منځنـي ښـوونځي کـې تـرسره 

وي مرحلې لپـاره کابـل تـه لاړ او د امـام ابـو حنیفـه عـالي کړې دي. د ثان

لمریز کال کې د کانکور لـه بریـالۍ ازمـوینې  ۲۱۲۰مدرسه یې ولوستله. په 

 ۲۱۲۲وروسته د کابل پوهنتون د شرعیاتو په پوهنځی کې شامل شـو. پـه 

کال کې یې د اسلامي تعلیماتو ډیپارټمنټ څخـه د لیسـانس لـه اخیسـتلو 

تیـا کـې مرسـتیال څـارنوال وټاکـل شـو. د کمونسـتانو د سره جوخت په پک

کودتا په لومړیو میاشتو کـې پيښـور تـه مهـاجر او د لـږې دمـې وروسـته د 

جهاد په نیت د یوې ډلې ځوانانو د مشر په توګه کونړ تـه لاړ. د څـو کالـه 

جهاد، مبارزې او روسانو د ماتې په پای کې، نوموړی د خپلې کـورنۍ سره 

 م کال راهیسې هلته میشت دی. ۰۲۲۲ته کډه او له  د ډنمارک هیواد

 پوهاند عبد الحق ایمل

ــولنیز  ــدل شــوي ټ ــو پيژن ــل د ی ــګ او باډی ــدالحق ایمــل د نرن ــد عب پوهان

شخصیت، ارواښاد مدیر محمد عمـر ایمـل ځـوی او د میـرزا فقیـر محمـد 

هجري لمریز کال کې د نرنګ په کړه مار کلي کې  ۲۱۰۲ایمل لمسی دی. 

کـال کـې  ۲۱۰۲لومړنې ښوونځې یې په نرنګ کې لوستې او په زیږیدلی؛ 

د ننګرهار د اصول تحریر له منځني ښـوونځي څخـه فـارغ شـوی دی. پـه 

کابل کې د مسلکي تدریساتو په ریاسـت کـې د ماموریـت تـر اړخـه یـې د 

شپې لیسه ولوستله او د کانکور د ازموینې د مثبتو پایلو په پایله کې د کابل 



 ۲۱۲۲نس پوهنځي ته کامیـاب شـو. څلـور کالـه وروسـته )پوهنتون د سای

لمریز( کې یې لیسانس واخیست او د عالي نمرو د لرلو له بابتـه، بیرتـه پـه 

همدې پوهنځي کې د اسسـتانت اسـتاذ پـه توګـه وګـمارل شـو. د یـو څـه 

مودې تدریس په پای کې د شوروي اتحاد د خارکوف پوهنتون ته واستول 

د ماسترۍ دوره بشپړ کـړه او وطـن تـه راسـتون  شو، په درې کالو کې یې

 شو. 

پوهاند ایمل د ساینس په پوهنځي کې د څلورو لسیزو استاذۍ او تدریس 

پــه تــر  کــې څلویښــت علمــي او تحقیقــي کتابونــه لــیکلي چــې شــل یــې 

تدریسي کتابونه او ټول چاپ شوي دي. اته علمي څیړنـې یـې لا نـه دي 

نې یې د هیواد په یو شـمیر معتـبرو چاپ شوې، مګر دولس نورې ورته لیک

کالـه اسـتاذۍ  ۰۰مجلو او ژورنالونو کې خپرې شوی دي. اسـتاذ ایمـل د 

وروسته، د پوهاند په کدري رتبه تقاعد او فعلا په کور کې په مطالعې او د 

 ځینو علمي څیړنو په بیا کتنې او لیکنې باندی بوخت دی. 

و د قوم د پادشاه خیلـو د ټـبر باید په ګوته کړم چې د ایمل کورنۍ د مومند

څانګه ده او ستر نیکه یې په ایمل بابا بانـدې مشـهور دی. د ننګرهـار پـه 

هزار ناو کې د دغه بابا د کورنۍ یوه څانګه غـزني تـه تللـې، بلـه یـې شـپږ 

پشته )یوه نیمه پیړۍ( وړاندې دلته نرنګ ته راغلی او دریمه څانګه یې په 

د ایمل د نیکه پلار )میر احمد ایمل( له کوز هزار ناو کې پاتې ده. د پوهان

نرنګ څخه کړه مار ته کډه شوی او څلور ځامن یـې درلـودل: میـرزا فقیـر 

محمد، شیر محمد، سـید احمـد او عبـد الاحمـد. د یـو وفـادار دوسـت پـه 

توګه، کله چې غازي امان الله خان د هیواد پریښودو ته اړ شو، نو ارواښاد 

بـل بـاوري کـس، لـه غـازي امـان الله خـان سره میرزا فقیر محمـد او یـو 

ترغزني پورې د لارې ملګرتیـا وکـړه. غـازي قنـدهار تـه لاړ او دوئ بیرتـه 



کونړ ته راستانه شول. د مرحوم میرزا فقیر محمـد یـوه لـور د کـونړ د لـوی 

خان ننګور )د محمد هاشم زماني میرمن( ده. د ارواښاد شیر محمد ایمـل 

وث ایمل په پولي تخنیک کې او بل ځوی یـې یو ځوی، پوهنوال محمد غ

پوهاند محمد جعفر ایمل د کرنې په پوهنځي کـې اسـتاذ وو. دریـم ځـوی 

یې ارواښاد، محمد انور ایمل معلم وو؛ کشر ځوی یې حیـات الله ایمـل د 

هیواد په شمال کې د خلق د ګوند مخکښ او فعال غـړی وو چـې پـه دی 

 وروستیو کې په اروپا کې ومړ. 

 

 وکیل، غلام محمد صافی

د کونړ د څوکۍ ولسوالۍ څخه، د ولسي جرګـې د دولسـمې او دیارلسـمې 

هجري لمریـز کـال کـې ۲۰۱۱دورې وکیل، ارواښاد غلام محمد صافی په 

م( سره سمون خـوري، د ۲۱۲۲چې د نړیوالې لمړې جګړې له دوهم کال )

ټـر نرنګ د برې غونډۍ په کلي کې زیږیـدلی دی. د نومـوړي ځـوی، ډاک

فرید صافي د ټلیفون په لیکه، له کاناډا څخه ما تـه د خپـل پـلار د لنـډې 

زما د پلار نیکه، مولوي محمد امـین آخنـد زاده » بیوګرافۍ په هکله وویل 

نومیده، د پیچ له ولسوالۍ څخه د امیر عبـد الـرحمن خـان د واکمنـۍ پـه 

رسه جـوړه مهال د نرنګ چار قلعه کلي ته راغلی وو. دلته یې یوه دیني مد

کړه او ګڼ شمیر شاګردان یې وروزل. دغه مهال په کونړ کې او د بـاجوړ، 

ناوه ګې او شیخ بابا ترغرونو پورې د پشد د سید محمود پاچـا واکمنـي وه. 

زما نیکه بیا له چار قلعه څخه د باډیل خوا تـه لاړ او د درې پـه خولـه کـې 

 جوړه کړه او همدلته یې د برې غونډۍ په سر، د ځان لپاره یوه برجوره کلا

میشت شو. زما د پلار نیکه )مولوي محمد امین( دوه ځـامن درلـودل، یـو 

ځوی یې عبد الحمید آخندزاده نومیده، د څلورو لوڼو او څلـورو ځـامنو پـلار 



وو. بل ځوئ یې زما نیکـه، عبـدالحکیم آخنـد زاده وو، اوه لـوڼې او پنځـه 

 «.ځامن یې درلودل 

زده کـړې پـه نرنـګ کـې او ثـانوي پـړاو یـې د  غلام محمد صافي لومړنۍ

کابل د شپې په لیسې کې سرته ورسولو. د ولسي خدمت او سیاست سره د 

مینې له کبله یې د اعلیحضرـت ظـاهر شـاه د واکمنـۍ پـه وروسـتیو دواړو 

دورو کې ځان ولسي جرګې تـه کاندیـد او دواړه ځلـې یـې ټـاکنې وګټلـې. 

نرنـګ او نورګـل د څـوکۍ د ولسـوالۍ کونړ دغه وخت لویه ولسوالي وه او 

اړونده علاقداراۍ وې. د شهید محمد داود په حکومت کې، غـلام محمـد 

صــافی د لــږې مــودې لپــاره د مــره ورې ولســوال وو. مرحــوم صــافی هــم 

نومـوړی د  هم یـو ځیرکـه او بریـالی تجـارت پیشـه. سیاسي شخصیت و،

ا تـه یـې د اوړو څوکۍ په ولسوالۍ کې لومړنی کس وو، د نرنګ لیسې خو 

او شولو )وریجو( برقي ماشـینونه فعالـه کـړل او هـم یـې د ټرانسـپورټ پـه 

برخه کې، دوه روسي جیپونه د اسعد آباد او جلال آباد په عمومي لین کـې 

په کار واچول. د ښـځینه تعلـیم سـخت پلـوي وو، لـه همـدې کبلـه یـې د 

تـب د نسوانو د منځني ښـوونځي لپـاره، خپلـه شخصيـ مځکـه د دغـه مک

 جوړولو لپاره وق  کړه.

د ارواښاد صافي یـو ځـوئ، عبـدالغفار صـافی د نرنـګ پـه لیسـه کـې زمـا 

همصنفي او همزولې دی. نوموړی زموږ په ټولګې کې ډیر غلی او بـا ادبـه 

م په اختر کې زه او زما یو ملګری د مبارکۍ په خـاطر، ۰۲۲۰شاګرد وو. د 

ا د مانټیکا په ښـار کـې دی. د د هغه کور ته ورغلو چې د شمالي کالیفورنی

ښایسته اوږدې جرګې مرکې پـه پـای کـې، ارواښـاد وکیـل صـیب د خپـل 

کالو وو، له دروازې د بانـدې راووت  ۱۱شفقت له مخې چې ډیر زهیر او د 

 ۰۲۲۲او له موږ سره یې مخه ښـه وکـړه. نومـوړی د سـلو کـالو پـه عمـر د 



ا کې په حق ورسید؛ جنازه میلادي کال د مارن په پنځمه نیټه په کالیفورنی

یې کونړ ته یووړل شو او په خپل کلي کې خاورو ته وسپارل شوه. نوموړي 

دوه ودونه کړي وو، اته ځامن او شپږ لوڼې یې ترشا پریښودې. د ارواښـاد 

وکیل صافي مشر ورور، عبد القیوم خان او بل ورور یې ملنګ جان نومیده 

یې غلام الله خان صافی نومیـده  چې د کونړ د معارف مدیر وو. دریم ورور

ډیر زاهد سړی وو؛ د کشر ورور نوم یې شـاه ولي خـان دی. هغـه د کابـل 

پوهنتون د ادبیاتو له پوهنځي فارغ او په پښتو ټولنه کـې یـې د څیړنـو پـه 

برخه کې دنده درلوده، دوئ ټول اوس وفـات شـوي دي. د بـرې غونـډۍ 

خـان او د کـوزې غونـډۍ محمد یوس  خان، مدیر بهلول او شاه محمـود 

عبد المتین خـان )د وکیـل صـافي اوښـې او د انجنیرعبـد الوکیـل متـین او 

حاجي منګل متین پلار( د نرنګ او باډیل د یادو سـپین ږیـرو څخـه ګڼـل 

 کیږي.

د مرحوم وکیل صافي مشر ځوی او زما محترم دوست، حاجي فقیر صـافی 

پلار د میلمه پـالنې  چې د کالیفورنیا په لاس انجلس کې اوسیږي، د خپل

کله به چې زما پلار د سهار لمونځ وکړ نو خپلـې دیـرې » په اړه ما ته وویل 

او باغ ته به ووت او د ماخوستن تر لمانځه پورې به د باندی ناست او خپلـو 

کله چې ما و پوښته آیا رښـتیا هـم « خلکو سره به یې خبرې او کتنې کولې

ره سپین زر او مشدۍ روپۍ درلـودې ستا نیکه )عبدالحکیم آخندزاده( دوم

چې هر دوه کاله وروسته به یې ورباندی د بوسو غوبل کولـو چـې زنـګ نـه 

هــو، زمــا نیکــه ډیــرې پیســې »بیــا یــې وویــل  غلــی غونــدېشي؟ نــو اول 

د انتخابا  سیالیو په شپو ورځو کـې یـوه کلیوالـه سـندره ډیـره «. درلودې

 ډول وو:  ه دېمشهوره وه چې سروکې یې پ

 کونړ غلام محمده!  باډیل ته مه ځه ساپو ډیر وژلي دینهد 



ډیا او د ګوګـل سرن ماشـین څرګنـدوي، یپـاګر کـه ځینـې لیکـوالان، ویک

لمریز کې ویل شوی کوم چې په سـاپي کـال بانـدې  ۲۱۰۰پورتني شعر په 

یادیږي. هغه وخت د خوګیاڼو د مملې څخه راغلي د احصـائيې یـو مـامور 

باډیل ته لاړشي، نو خلکو د خبرداري پـه توګـه )غلام محمد( غوښتل چې 

ورته وویل چې باډیل ته مـه ځـه سـاپو ډیـر وژلي دینـه. ولـی عـام ولسيـ 

وګړي اوس د دغې سندرې شهرت له وکیل غلام محمد صـافی سره تړلـې 

 . او د مملې مامور  صیب یواځې تعلیم یافته خلک پيژني بولي

 

 انجنیر، عبد الوکیل متین

هجـري ۲۱۰۱کیل متین د ارواښاد عبدالمتین خان ځوی، په انجنیر عبد الو 

لمریز کال کې د نرنګ د کوزې غونډۍ په کلي کې، د څپانده سیند په غاړه 

کال کې په کابل  ۲۱۰۱د باډیل د غرونو په زیږه لمن کې زیږیدلی دی. په 

کې د رحمان بابا له لیسې څخه فـارغ او بیـا د کابـل د پـولي تخنیـک پـه 

شامل شو. د جیالوجي او کانونو د پلټنې له پـوهنځي څخـه  انستیتوت کې

یې ډیپلوم ترلاسه کړ. د پوهنتون د لایحې له مخې چې لیسـانس یـې پـه 

ډیرو عالی نمرو اخیستی وو، له فراغت سره سم په همدغه پوهنځي کې د 

پوهیالې په کدري رتبې سره استاذ مقـرر او لـومړنۍ علمـي دنـده یـې پیـل 

 کړه.

وروسته شوروي اتحاد ته لاړ او د مسکو له دولتي پوهنتون څخه څه موده 

انجنیرۍ په څانګـه کـې د دیپلـوم انجنیـر سـند ترلاسـه او  یې د جیولوجي

بیرته هیواد ته راستون شو. د پوهنیار د علمي رتبې په لرلو سره یې د استاذ 

پــه صــفت خپلــې دنــدې تــه دوام ورکــړ. د ډیــرې کمــې تدریسيــ مــودې 

شو چـې لـه خپلـې کـورنۍ سره پیښـورته کـډه او بیـا د امریکـا  وروسته، اړ



متحدو ایالتونو ته جلا وطن شي. هغه له نژدې درې نیمو لسیزو راهیسـې 

 د کالیفورنیا ایالت په مانټیکا کې اوسي.

انجنیر او شاعر متین، په شمالي کالیفورنیا کـې د افغانـانو لـه خـوا جـوړې 

. هغـه د حلالـۍ روزۍ د ګټلـو او شوې کلتوري ټولنې کې رغنده رول لري

ورځنیو مصروفیتونو سره سره، د افغانانو په اکثرو ملي او کلتوري غونـډو او 

د خوښیو او دردونو په مراسمو کې برخه اخلي او کلـه نـا کلـه د شـعر مینـه 

والو ته خپل تازه او خواږه شعرونه هم وړاندې کـوي. نومـوړی د )رژیـدلي 

ه هم لري؛ زه یې منندوئ یم یو ټوک یې په ګلان( په نوم یوه شعري ټولګ

خپــل لاس مــا تــه ډالــۍ کــړی دی. ځینــو ســندرغاړو د انجنیــر متــین یــو 

شــمیرغزلونه ســندریز کــړي او پــه یوټیــوب او فیســبوک کــې موجــود دي. 

 نوموړي واده کړی او د دریو ډاکټرانو پلار دی.

 

 محمد صدیق رازقي نړیوال ،پوهاند

لمریـز کــال کــې د نرنــګ  ١۱۰۲نړیــوال پــه پوهانـد محمــد صــدیق رازقـي 

ولسوالۍ د بر نرنګ د ملک عبد الرازق بزرګخیل په کور کې زيږيدلي دی. 

لــومړنۍ او منځنــئ زده کــړې يــې پــه نرنــګ او ثــانوي یــې د اســعد آبــاد د 

عمراخان په لیسې کې او لوړې زده کړی یـې د کابـل د حـربي پوهنتـون، 

رسولې دي. پوهاند رازقي د پښتو  کیمیا او انجیدئ په پوهنځي کې سرته

ادبیاتو، کیمیا او ګاز، عسکري اصول نامو او د حرب د تـاریخ اسـتاد دی. 

د همدې علمي او کدري فعالیتونو او څیړنو له بابته، د افغانستان پخـواني 

ولسمشر، حامد کرزي له خوا ورته د غازي میر مسجدي خان عالي دولتي 

ال د پښتو ژبي په اوسنيو ليکوالانو کي مډال ورکړل شوی دی. رازقي نړیو 

یوه وتلی څیره ده او د تیرو څلورو لسیزو راهیسـی یـې پـه پښـتو ژبـې ګـڼ 



شیمر مهم تاریخي او څیړنیز آثار لـیکلي دي؛ د ځینـو نومونـه یـې پـه دې 

« د لرغوني غور استحکامي کلاوې او د هغوئ تاریخی پیښـې» ډول دی 

لرغـونی « » صارونه او بالا حصارونهد افغانستان استحکامي کلاوې، ح» 

پـه دوو ټوکـو  -د هیواد لرغوني ښارونه او د تاریخ پاڼې « » او اوسنی کونړ

د لرغـوني « »افغان سید جمال الدین د پوهی او آزادئ علمـبر دار« »کې

لـه اوو څخـه زیـاتې «  د شعرونو ټولګـه -اندیښنې « » کابل فرهنګي څیره

 نه دي چاپ شوې. ژباړنې ځینې یې چاپ او څه لا

 حبیب خان

د کړه مار، حبیب الرحمان چې په حبیـب خـان سره یـې شـهرت درلـود، د 

کیجان خان ځوی او د پلار نیکه یې )محمـد افضـل خـان( د غـازي میـر 

زمان خان کاکا دی. حبیب خان د نرنګ د دوو ویالو د اوبو او سربنـدونو د 

ه میلمنو ډکه او دیره ویش او څارنې سرپرست وو. د نوموړي حجره به تل ل

به یې د زیړو نرګسو خشبويي په سر اخیستې وه. حبیب خان په نرنګ کې 

لومړنې کس وو چې موټرسایکل یې درلـود. یـو ځـوی یـې )همایـون( زمـا 

څخه د نرنګ په لیسې کې دوه صنفه مخکې وو، د کجکي پـه بنـد کـې د 

نکـۍ ځـوانۍ لامبلو په مهال په اوبو کې ډوب او خپل ژوند یې په ډیـرې ت

کې له لاسه ورکړ. حبیب خان د روسي یرغل لـه لاسـه بـاجوړ تـه هجـرت 

وکړ او د ناوه ګۍ په پنډ غـالي کـې اوسـیده. زمـوږ د کورنیـو د دوسـتۍ او 

ګاونډ له مخې، موږ تل هغه د خپل کاکا په څیر ګڼلـو او لـه مـوږ سره یـې 

ور کـې م کې د هغـوئ پـه کـ۲۱۱۲ډیر شفقت کولو. د آخر ځل لپاره ما په 

ولیدل چې د افغان مهاجرینو د ډوډا په کمپ کـې )نـاوه ګـۍ( د بـازار پـه 

ختیځه څنډه کې جوړ شوې وو. د ارواښاد حبیب خان یـوه ځانګړتیـا دا وه 

چـې د وطــن او وطــن لـه شــمله ورو شخصــیتونو سره یـې بــې کچــه مینــه 



درلوده. د پښتنو ستر سیاسي او ملي شخصیت، ارواښاد وزیر صیب محمد 

ان مومند به تقریبا هر ژمې د دوئ کـور تـه راتللـو او زمـوږ د سـیمې ګل خ

مشران او تعلیم یافته خلک به جوپه جوپه د حبیب خان دیـرې تـه ورتلـل 

 چې له ښاغلي وزیر صیب مومند سره وګوري.

 حاجي محمد حنیف شهباز خیل

د باډیل بل مهـم ټـولنیز او سـوداګریز شخصـیت، ارواښـاد حـاجي محمـد 

لمریـز کـال  ۲۱۲۰خیل دی. د پلار نوم یې نعیم الله دی، په  حنی  شهباز

کې د باډیل درې د شهبازخیلو په کلي کې زیږیدلی دی. لومړنۍ زده کړې 

یې د خپل کلي په جومات کې کړې وې، بیا چې کله کابل ته لاړ نو هلته 

یې د شپې لیسه ولوستله. د کابل ښاروالۍ کې یې د مامور په توګـه خپلـه 

کړه، له څو کاله ماموریت وروسته د اریانا د دولتـي سـیمنا مـدیر  دنده پیل

مقرر شو. نوموړی د روکي شهد لـه کمپنـۍ وروسـته پـه افغانسـتان کـې د 

فارمي شاتو )عسلو( د تولید او زرګونو مچیو د صندقونو مالک او روزونکـی 

ګڼل کیږي. اروا ښاد د لسو کالو څخه په کمې مودې کـې وکـولاې شـول 

ري شات او مشتقات یې د هیواد د باندې ځینې ملکونو ته صادر خپل معیا

نو پـه ژونـد  کړي. کله چې د کمونست رژیم له لاسه پيښور ته مهاجر شو،

کې یې روحاني بدلون راغی. د نیا او تجارت ته یۍ شا کـړه او د کـال پـه 

دولسو میاشتو کې به نژدی لس میاشـتې روژه وو. مرحـوم د ډیـر ثـروت او 

ه سره، عادي ژوند درلود او ډیـر وخـت بـه یـې پـه جومـات کـې شهرت سر 

نیټـه  ۰۸م کال د نومبر په ۰۲۲۱حاجې محمد حنی  شهبازخیل د  تیرولو.

وفات او جنازه یې د پيښور په حضر خانۍ هدیرې کې د رحمان بابا د قـبر 

 سره نژدی خاورو ته وسپارل شوه.

 



 ډاکټر شېر حسن حسن

هجري لمريز کـال د کـونړ د باډيـل درې  ۲۱۰۲ډاکټر شیر حسن حسن په 

په غازي خان غونډۍ کـې زيږيـدلی دی. سره د دې چـې کـورنۍ یـې پـه 

بزګرۍ کې مصروفه وه، خو ارواښاد پلار یې د تعلیم او قلم په ارزښت ښه 

پوهیده. لومړنۍ او منځنۍ زده کړې يې د نرنګ پـه لېسـې کـې وکـړې، د 

کـال کـې د کابـل ولايـت د  لمریـز ۲۱۲۲دولسم ټولګي شهادتنامه یې پـه 

چهار آسـياب لـه لېسـې څخـه واخیسـتله. یـو کـال وروسـته د کـانکور پـه 

م ۲۱۱۰ازموينې کې بریالی شو او د ننګرهار د طـب پـوهنځي تـه لاړ. پـه 

کال کې د يو تحصيلي بورس له لارې پخواني شوروي اتحاد تـه واسـتول 

کستان د طب له م کال کې د ابوعلي ابن سينا په نوم د تاج۲۱۱۰شو؛ په 

پوهنتون څخه فارغ شو. په همدغه کال کې د ډاکټر نجیـب الله حکومـت 

 ړنګ او په افغانستان کې کورنۍ جګړې پیل شوې. 

په هیواد کې د جنګ د زياتوالي له امله یې د روسيې پلازمینې، مسکو تـه 

کډه وکړه او تر اوسه هلته ژوند کوي. ډاکټر حسـن پـه خصـوصي سـکټور 

ی سوداګریز فعالیـت لـري او د چـين او روسـيې تـر مـنځ د کې خپل کوچن

تجار  توکو راکړه ورکړه کوي. نوموړی نه یواځې د حلالې روزۍ د ګټلـو 

لپاره منډې ترړې وهي، بلکې په علمي ډګر کې هـم خپلـې هڅـې جـاري 

سا  او د مسکو په دولتي پوهنتون کې د پښتو ژبې درس ورکوي. ډاکټر 

وه تـاریخي او سـیاسي کتابونـه او ګـڼ شـمیر حسن له روسي ژبې څخـه د

څیړنیزې لیکنې پښتو ته ژباړلې دی. شیر حسن یو ښه ليکوال، د هيواد په 

سياسې بهیر کې د ځانګړي نظر خاوند او په رسـنیو ښـه ځلیـدلی شـنونکی 

دی. د مسکو میشتو افغانانو په ټولنيزو او کلتوري فعالیتونو کې پـوره ونـډه 

ې غورځنـګ )پـي، ټـي، ام( لـه لارويـانو او ملاتـړو لري او د پښتون ژغورن



 څخه دی.

 

 ارمان  شاعر، ممتاز

م( کـال کـې د نرنـګ او باډیـل ولسـوالۍ د ۲۱۲۲لمریـز ) ۲۱۰۲ممتاز ارمان پـه 

غازي خان غونډۍ په کلي کې زېږېدلی دی. لـومړنۍ زده کـړې يـې پـه نرنـګ، 

منځنۍ د کابل په چهار آسیاب او ثانوي زده کړې د کابل په تخنیکم کې سر تـه 

رسولې دي. تر زده کړو وروسته د اطلاعاتو او کلتـور پـه وزارت او بیـا د پیـام پـه 

خبریال په توګه کار کړی دی. د کډوالۍ په بهیر کې د څـو کـالو  ورځپانې کې د

لپاره په مسکو کې د لیمې ادبي فرهنګي مجلې مسئول مدیر وو. له یـوې نیمـې 

لسیزې راهیسې په ډنمارک کې اوسي او د افغانستان د کلتوري ټولنې له بنسـټ 

 ړه بیلګه: اېښودونکو غړو څخه دی. دا هم د ممتاز ارمان د شعر او کلام یوه و

 لکه برېښنا چې د اسمان سره خبرې کوي

 چیچي غاښونه او د ځان سره خبرې کوي

 کلي کې څوک دي چې اواز د بلال غبرګ کړي بېرته؟

 دغره انګۍ ده، د اذان سره خبرې کوي

 خدای خو دې غوڅه کړه د زلفو کبرجنه ژبه

 لکه بادار چې د دهقان سره خبرې کوي

 چې ګوري ما ته خپلو منځو کې داسې څه وایي

 چې دې دا شونډې د پېزوان سره خبرې کوي

 دردونو غلي شئ چې یو د بل خبره واوري

 د زړه پرهر مې د ارمان سره خبرې کوي

 



 

 د نرنګ ولسوالۍ یاد مشران

د نرنګ د هوارې سیمې خلک چـې اکـثره یـې تعلـیم یافتـه او پـه دولتـي 

لسیزو کې پيښور ته مهاجر کارونو بوخت وو، زیات شمیر یې په تیرو څلورو 

شول، ځینې اروپا او امریکـا تـه لاړل او څـه یـې کابـل او جـلال ابـاد تـه 

ده.  ېوکوچیدل. د بر نرنګ د پاچایانو یادونه د سیدانو په څپرکي کې شـو 

په نورو یادو خلکو کې محمد هاشم خان بزرګ خیل، پوهانـد عبـدالغیاث، 

پوهاند انجنیر محمد اسحاق رازقي، ډاکټر فضل محمد، ډاکټـر ګـل شـیر 

عابد، عبد اللطی  الفضلي، جهـادي قومنـدانان، معلـم ملنـګ او ارواښـاد 

خان محمد. زموږ د جغرافیا مرحوم استاذ، سلطان محمد خان چې مور یې 

فلسطین وه. د لمټک شیر محمد بابړ، ارواښاد ګلشیر خان بابړ او انجنیر  د

نجیب الله بابړ. میرزا عبد الرحمن اخند زاده، د شړلو ارواښاد معلـم نعمـت 

الله، میرزا محمد جان او ځامن یی، ډاکټر همایون همـت او جویـا )دواړه 

ر قلعـه په جرمني اوسي(. الحـاج روح الله او ګـل رحمـن بزرګخیـل. د چـا

معلم اعظم ګل صافی، شهید لعل سید، عبد الرحمن زرګر، ارواښاد میـرزا 

محمــد بیــانزی، مرحــوم ډګــروال هجــوم خــان بیــانزی، د کابــل پوهنتــون 

، شیر آغا بیانزی او معلم مصطفی بیـانزی. او سیاسي فعال پخوانې استاذ

د کوډو ډاکټر محمـد نـواب ویسـاند، ډاکټـر عمـر جـان او انجنیـر محمـد 

حاق. جهادي قومندانان معلم اسد الله بزرګخیل او جرنیل. د کـړه مـار اس

ملک عبدالرشید، ملک حکیم خان بیانزی، ملـک غـلام حسـن او قـاضي 

ملا. د بهرنیو چارو په وزارت کې پخوانی کارمند، د برې غونډۍ احمد شاه 

حبیب او په متحدو عربي امـاراتو کـې ځـوان افغـان سـفیر، احمـد جاویـد 



کوټکي ملک نیاز محمد، حـاجي عطـاء الله، حـاجي مطیـ  الله، حبیب، د 

استاذ آغا محمد، حاجي جلال صاحب زاده او غـلام محمـد نجـار. د کـوز 

نرنګ استاذ شـمس الـرحمن شریـ ، ارواښـاد خـاني مـلا او شـهید خـان 

محمـــــــــــــــــــــــــــــــــــــــــــــــــــــــــــــــــــــــــــــــــــــــــــــــد. 



 

 

 ملکزي څوک دي؟
 

د حدود العـام د تـاریخي کتـاب، پټـې خزانـې، تـاریخ مرصـ ، د نومیـالي 

استاذ، عبد الحی حبیبي، ډاکټر عبد اللطی  یاد او د حسن ګل بانـډه وال 

واکمنـان  د څیړنو او لیکنو لـه مخـې، د پښـتنو لمـړني، مشـهور او تـاریخي

لودیان، سوریان او د غور سـلاطین دي. اسـتاذ سـنګروال کـاږي: د غـور 

اتلان نه يوازې د تاريخ په پاڼو کې ستايل شوي دي، بلکـې پـه کيسـو او 

افسانو کې هم د دوئ يادونه شوې ده. د دغو هسکو غرونو اتلان، د غـور 

په غرونو کې تم نه شول او د هنـد تـر نيمـې وچـې پـورې ورسـېدل. دغـه 

مهال لودیانو په ملتان کې يوه پراخه واکمنۍ درلوده، خو له بده مرغه چې 

د د خپلو افغانانو له لاسه د غزنوي سلطان محمود په پلوۍ وځپل شول او 

ملتان افغاني سلطنت يې ړنـګ کـړ. سـلطان عـلاء الـدین حسـین غـوري 

م کې د غزنویانو د واکمنۍ، ظلمونو او تـاړاکونو پـه ۲۲۰۲)جهان سوز( په 

وړاندې د غور په فیروز کوه کې د غوریانو یـو جـلا او ځـواکمن سـلطنت را 

م کال کې یې په غزني لوی برید وکـړ او دغـه سـتره ۲۲۲۲منځ ته کړ. په 

 مني چې د هریرود په ختیځه څنډه کې پرته وه، له منځه یو وړه.واک

م کـال کـې د ۲۲۱۱د غوريانو مشـهور قومنـدان، قطـب الـدین ایبـک پـه 

هندوستان پر ډهلي برید وکړ او د څو میاشتني کلک مقاومت وروسته یـې 

تر خپلې ولکې لاندې راووست. لودیانو د دغه بریـد پـر مهـال، د سـلطان 

ي د مشهور سپاه سـالار، بختيـار خلجـي مزبـوت ملاتـړ شهاب الدين غور 

وکړ او په هندوستان کـې یـې د غوریـانو د پراخـې واکمنـۍ پـه جوړولـو او 



پایښت کې ستره ونډه واخیسته. دا نومیالی او باتور سلطان، شهاب الدین 

م کال د مارن په پنځلمسه نیټه په غور کې زیږیـدلی او پـه ۲۲۲۰غوري د 

کلنۍ په عمر د پنجاب په جهلم کې د یو متعصـب  ۰۰م کال کې د ۲۰۲۲

هندو او په بل روایت د یو اسماعیلي شیعه له خوا د ماخوستن د لمانځه پـه 

مهال شهید کړل شو. سلطان غیاث الدین غوري چـې د غوریـانو تـر ټولـو 

م کې په فیروز کوه کې وزیږید او ۲۲۲۱ځواکمن او عادل سلطان دی، په 

ۍ په ګدۍ کښیناست. د نومـوړي د سـلطنت پـه کلنې کې د پاچاه ۰۱په 

ــورې  ــولې تــر بنګــال او ګجــرات پ ــانو د اغیــز او واکمنــۍ پ مهــال د افغان

کـالو پـه عمـر پـه  ۲۱وغزیدلې او د څلویښت کلنې دورې پـه پـای کـې د 

 هرات کې ومړ او همدلته خاورو ته وسپارل شو.

مندان میلادي کال کې د سلطان شهاب الدین غوري د باوري قو ۲۰۱۰په 

او ملګري )التمش( لور، رضیه سـلطانه لـومړنۍ مسـلمانه، پـه هـډ د غـور 

پښتنه وه چې په ډهـلي او د هندوسـتان پـه زیـاترو سـیمو یـې څلـور کالـه 

اختلافونو، کورنیو جګړو، د مغلو ډار، د  پاچاهي وکړه. د غوریانو خپلمنځي

شـاهي رنجیت سنګ ظلمونو او د انګریزي اسـتعمار چلوټـو، دغـه واکمنـه 

کورنۍ په خپل وار سره ښه وځپله. ګوښه شوي غوري واکمنان او د هغوئ 

د دربــار اشراف دی تــه اړ شــول چــې پــه اجمیــر، جهلــم، ژوب، صــوابۍ، 

نوښار، درګۍ، حسن ابدال او پیښور کې د خپل کم رنګـه سـیاسي حضـور 

په سـاتلو سره، خـواره واره شي. کلـه چـې د امیـر دوسـت محمـد خـان او 

ترمنځ لومړۍ افغان انګلیس جګړه ونښته، د غوریـانو لـوی مشرـ پیرنګیانو 

دغه مهال په نوښار کې اوسیده. هغه د افغان امیر په ګټه ولسي خلـک د 

پیرنګیانو خلاف پاڅون ته وهڅول. له همدې ځایه پیرنګیان متوجه شول 

چې غوريان بیا پخواني خوبونه ویني، نـو د هغـوئ د نیولـو او بنـدي کولـو 



 ل کړه. لړۍ یې پی

امیر دوست محمد خان د خبر په اوریدو سره، خپلـو پوځیـانو تـه امـر وکـړ 

چې د غوريانو د پاشل شوې کورنۍ په سلګونو غـړي چـې دغـه مهـال پـه 

حسن ابدال، امانګړ او درګۍ کې اوسیدل، په عزت سره د هیـواد ختیځـو 

ی سیمو ته راولي او دولتي جایدادونه او مځکې ورکړي. د دغې لړۍ لومړن

میلادي کلونو تـرمنځ د ننګرهـار د  ۲۱۰۲او  ۲۱۰۱مشر کامران نومیده، د 

دره نور شنې سیمې ته راغی او د قلعه شاهي ستره برجـوره کـلا یـې آبـاده 

کړه. کامران د خپلو پوځونو او آسونو لپاره د قلعه شاهي ګرد چاپیره ودانـۍ 

قلعه  او چوڼۍ جوړې کړې. کله چې وفات شو اولادې یې د همدې سترې

په څنګ کې دفن کړ او د غوریانو په ځای، دوئ  د ملکزو په نوم وپيژندل 

 شول. 

د هغه له مرګ وروسته یې ځوی، ملک جهانګیر ځای ناستی او په منطقـه 

کې د خپل نفوذ او واکمني د غزونې په لټه کـې شـو. لـه دوو ودونـو څخـه 

حمد ارشد یې، دوه ځامن پیدا شول؛ یو ځوی یې محمد شفی  او بل یې م

نومیده. د جهانګیر کورنۍ مالداره، نسبتا تعلـیم یافتـه او د هغـه وخـت لـه 

هدونو سره اشنا خلک وو. په ډیر لږ وخت کـې د سـیاسي اغیـز او ولسيـ 

نفوذ خاوندان او د ښیوې او نرنګ خوا ته د کوچیـدو پـه تکـل کـې شـول. 

او بیـا  تـه اشـاره بـې ګټـې نـه بـولم او هغـه دا چـې د مغلـو دلته یـو ټکـي

پیرنګیانو د زور زیا  او تنګولو له وجې، دغې واکمنې کورنۍ خپـل قـومي 

هویت نه شو څرګندولاې. همدا اوس په بغلان کې نـژدې دوه نـیم زره او 

په هلمند کې څه باندی شپږ زره غوریان اوسي، هلته ورتـه  ملکـزاده ویـل 

د د غـور د تیـورې د  هرات په ښـار ، انجیـل او ځینـو ولسـوالیو او کیږي. 

زرو څخـه زیـات دی، د دغـو  دیـرتچې نفوس یـې لـه اکثریت  ۍولسوال



ویل کیـږي. ځینـې  ورته سرداران او سوریان ه ده او غوري سلاطینو اولاد

څیړنې په ګوته کوي چې د پاکستان په پنجاب کې هغه مشهور نوابـان او 

د  سیاستمداران چې د ملک تخلص یـې لـه نومونـو سره نښـتی دی، لکـه

کرکټ پخوانی کپتان شعیب ملـک، مشـهور سـاینس پـوه، ډاکټـر اشـفاق 

ملک او په لسګونو نور مشهور لوبغاړي او جاګیر داران، دوئ په اصل کې 

د غوریانو د واکمنې کورنۍ غړي دي چې د مغلو پـه وخـت کـې لـه ډهـلي 

 او استوګن شوي دي. څخه دلته راغلي

ه خپـل کتـاب )پښـتنې قبيلـې مشهور څیړونکې، ډاکټر عبد اللطی  یاد پـ

وپيژنئ( او د افغانستان د سرحدونو د چارو وزارت )معلومات مختصر درباره 

ملکزي له » مخ کې راغلي  ۱۰۲اقوام و قبایل ولایات سرحدي کشور( په 

آره غلجي پښتانه دي، د کونړ په نرنګ، د ننګرهار په قلعه ټک او سره رود 

ي. سره د دې چې شمیر یـې لـږ دی، او د لغمان په قرغیو کې استوګنه لر 

خو په عمومي ډول ملکزي ډیر تعلیم یافته خلـک دي، مشـهور لیکـوالان 

او شاعران لري او د دولت په لوړو او مهمو څوکیـو کـې پـه کـارونو بانـدې 

 «.ګمارل شوي دي

 

 د قلعټک ملکزي

په تیرو شاهي نظامونو کـې د کـوز کـونړ )د شـګې او ښـیوې ولسـوالۍ( د 

زو د هیواد په سیاست او مطبوعاتو کې ډیر مخـکښ او رغنـده قلعټک ملک

رول درلود. ارواښاد عبدالقدوس پرهیز ملکزی د اعلیحضرت ظاهر شاه په 

واکمنۍ کې د مشرقـي د مطبوعـاتو عمـومي رئـیس وو. پـلار یـې شـمس 

الدین خان ملکزی د غازي امان الله خان مدیر قلـم مخصـوص ) د دفـتر 

ز څلــورم نیکــه، محمــد شــفی  ملکــزی د امیــر رئــیس( وو. د مرحــوم پرهیــ



شیرعلي خان پـه وخـت کـې د ختیځـې سـیمې چـې اوس ور څخـه څلـور 

ولایتونه جوړ شويدي، ډیر واک او دبدبـه درلـوده. د ارواښـاد پرهیـز کشرـ 

ورور، رفی  الدین ملکزی په نیویارک کې د ملګرو ملتونو د سترې ودانۍ د 

نو له ډلـې څخـه وو چـې پنځـه کالـه معلوما  ټکنالوجۍ د مشرانو انجنیرا

وړانــدې تقاعــد شــو. د دوئ وراره ډاکټــر اکــرم ملکــزی )د مرحــوم صــلاح 

الدین ملکزي ځوي( نه یواځی د جرمني په افغانانو کې یـو مشـهور ډاکټـر 

پښـتو ډکشـدۍ لیکـوال هـم دی چـې د المـان  -دی، بلکې د هغې جرمن 

 رکړل شویده. دولت له خوا ورته د ادب او کلتور غوره جائزه و 

نمــارک کــې د د مرحــوم پرهیــز یــو ځــوی، عبــدالملک پرهیــز ملکــزی پــه ډ

سپرغۍ د مشـهورې ویبپـاڼې چلـوونکې دی. د ولسيـ جرګـې لنـډ مهـالی 

رئیس او غړی، قیس نور آغا ملکزی، د کابل پخوانی ښاروال، انجنیر روح 

تان الله ملکزی، د بهرنیو چـارو د وزارت مرسـتیاله ناهیـد ملکـزۍ، د نورسـ

والي، ډاکټر عبدالغفور ملکزی د همدې غټې کورنۍ غړي دي. د ننګرهـار 

په سلطانپور کې د انجنیر حیدر ملکزي او د لغمان په قرغیو کې د جـدال 

ــدین ملکــزي کــورنۍ هــم د همــدې شــجرې سره تړلــې دي. د  صــلاح ال

ــد الرشــید ملکــزي د دې کــال  ننګرهــار د پوهنتــون اســتاد، پوهنــدوئ عب

پیل کې د خپلـو همکـارانو پـه مرسـته وکـولاې شـول چـې د م( په ۰۲۰۲)

عدلیې له وزارت سره ملکزي د یو ځانګړي قـوم پـه نـوم رسـمي ثبـت او د 

 ولسمشر له خوا توشیح کړي.

 

 د نرنګ ملکزي

د نرنګ د ملکزو مشر نیکه د امیر شیر علي خان په وخت کې د ننګرهار د 

ۍ سیمې ته راغلی چې د ښیوې د چار قلعه له کلي څخه دلته د برې غوڼد



باډیل درې په خوله کې پرته ده. بیا یې خپل جایداد لـه ځـايي خلکـو سره 

تبادله کړ او هماغه د چار قلعه نوم یې په خپل نوي کـلي بانـدی کیښـود. 

نوموړي دوه ځامن درلودل؛ یو ځوی یې خالد او بل میر بـاز نومیـده. خالـد 

زینت خان ملکزی. محمد ملکزي دوه ځامن لرل، محمد اشرف ملکزی او 

اشرف ملکزی د خپل وخت ډیر شتمن او اغیزمن سړی وو، دوه ځامن یې 

لرل: یو یې داد محمد ملکزی او بل یې عظیم خان ملکـزی نومیـده، یـوه 

لور یې هم درلودله. داد محمـد ملکـزي درې ځـامن لـرل: مشرـ یـې شـاه 

کشرـ یـې پسند ملکزی، بیا خرسند ملکزی )په ځوانۍ کې مړ شـویدی( او 

عبدالخالق ملکزی دی. شاه پسند ملکزي درې ودونه کړي وو؛ شپږ لوڼې 

او څلور ځامن یې لرل: غلام حیدر ملکزی، محمد امـین ملکـزی، محمـد 

عمر ملکزی او عبد القیوم بزګر ملکزی. عبـدالخالق ملکـزي دوه لـوڼې او 

ــزی او  ــل محمــد ملک ــزی، فض ــرازق ملک ــودل: عبــد ال درې ځــامن درل

 ملکزی. عبدالهادي 

زینت خان ملکزی، د محمد اشرف ملکزي کشرـ ورور دی، یـو ځـوئ یـې 

درلود، نوم یې فتح الله وو. د هغه دوه اولادونه وو، یو عبد الله ملکزی بـل 

یې سعادت خان ملکـزی. د عبـدالله ملکـزي دوه ځـامن وو، محمـد اکـبر 

خان ملکزی او سلطان محمد خان ملکزی. د سعادت خـان ملکـزي درې 

فر خـان ملکـزی، پیـر محمـد خـان ملکـزی او عمـر خـان ځامن وو: مسـا

 ملکزی. 

د چار قلعه د ملکزو دوهمه کورنۍ د ارواښاد میـر بـاز ملکـزي اولاده ده، د 

ځوی نوم یې باز محمد او د لمسي نوم یې محمـد بـاز وو. د محمـد بـاز یـو 

ځوی وو، میر زمان نومیده او هغه د درېو ځامنو پلار وو: اول نظام الدین، 

م یــې سردار او دریــم یــې شــیر محمـد نومیــده. ارواښــاد شــیر محمــد دویـ



ملـک، ډیـر خولـه ور او د جرګـو د کلیـو ملکزی د چار قلعه، کوډو او شړلو 

څلور ځامن لري: ارواښاد محمـد نـادر خـان ملکـزی، عبـد  ؛مرکو سړی وو

الغفار ملکزی، مطی  الله ملکزی او محمد انور ملکزی. مرحوم نظام الدین 

وه ځـامن درلـودل، مرحـوم عبـد الله جـان او مرحـوم حبیـب الله. ملکزي د

ارواښــاد حــاجي میــرعلم خــان ملکــزی او انجنیــر سردار ولي همدارنګــه، 

ملکزی د همدې کورنۍ غړي دي. دریمه کورنۍ د محمد یوسـ  ملکـزي 

ده، مشر ځوی یې ارواښاد محمود خـان ملکـزی دی. هغـه د چـار قلعـه د 

و په کلي کې اوسيده، دوه ځامن یې لرل. یـو کلي په پاسنۍ برخې، د کوډ

یې مرحوم احمد جـامي او بـل یـې د کابـل  ښـاروالۍ د املاکـو د څـانګۍ 

 مدیر، نور رحمان ملکزی دی چې په کابل کې اوسیږي. 

څلورمه کورنۍ د ارواښاد سید محمد ملکـزي ټـبر دی. دوئ لـه چـار قلعـه 

چې ټانګو نومیږي، څخه لومړی پشد، بیا د همدغه کلي ختیځې برخې ته 

کوچیدلي او میشت شوي دي. ټانګو د سرکاڼو ولسوالې مرکـز تـه نـژدې د 

سیند د غاړې کلی دی. د دوناهي په کـلي کـې د ملکـزو بـل کـور د خـان 

حاجي )حاجي ګک( او په ناوه پاس کې د ډاکټـر محمـد ملکـزی کـورنۍ 

و ده. د سید محمد ملکزي د ټبر ډیری وګـړي کـوزې پښـتونخوا تـه کـډه ا

هلته آباد شوي دي. مرحوم فید محمد، ارواښـاد ټیکـه دار عبـد الکـریم 

خان، شمشیر خان، ملک ګل کریم، قومندان عبدالوکیل، مامور سلطان، 

تاج محمد، انجنیر جـان محمـد او حـاجي محمـد امـین او حـاجي حبیـب 

الرحمن د ټانګو په ملکزو کې یاد خلک دي. د اسمار په شنګر کې هم یو 

اوسیږي، خو داسی ښکاري چې د دوئ مشراـن نـژدې یـوه  شمیر ملکزي

نیمه پیړۍ پخوا د کوزې پښتونخوا د درګۍ له سیمې څخه اول باجوړ، بیا 

 دیر ته او له هغه ځایه دلته راغلي او استوګن شوي دي.



غواړم د چار قلعه د ملکزو په اړه دلته لږ تم شم. زما ارواښـاد نیکـه، میـرزا 

ځې د نرنـګ، باډیـل، پشـد، سرکـاڼو، څـوکۍ او پسند ملکـزی نـه یـواشاه 

چغسای په مهمو جرګو مرکو کې د جګ غـږ او یـو مـنلي سـړي پـه توګـه 

پيژندل کیده، بلکې د یادو سیمو په کچه د ښه قلم میرزا هم وو. کله چې 

کونړیانو د خپلـواکۍ پـه څلـورمې جبهـې )ارنـوۍ او چـترال( کـې د نائـب 

غازي میر زمان خـان پـه مشرـۍ ډیـره  سالارعبد الوکیل خان نورستاني او

میړانه او شهامت وښود، نو شاه امان الله خان د کونړ مشراـن د مننـې پـه 

خاطر د خپلو لیدلو لپاره ور وغوښتل. د ملاقات په پـای کـې اعلیحضرـت 

امان الله خان له کونړ څخه د غازي میر زمان خـان پـه مشرـۍ لـه راغلـو 

دې بهادرۍ او وفـادارۍ پـه اړه لـه  مشرانو څخه پوښتنه وکړه چې تاسې د

ما څخه د څه شي غوښتنه لرئ؟ نو لـوی خـان )میـر زمـان خـان( مرحـوم 

میرزا شاه پسند ملکزي ته د مشـورې لپـاره مـخ کـړ چـې څـه فکـر کـوې؟ 

هغـوئ ورتــه وویــل چـې تاســې مشرــ یاسـت، څرنګــه چــې تـا تــه مناســب 

ي او د چغسای ښکاري. خو زما یوه مشوره به دا وي که امیر مهرباني وکړ 

څخه د ښکته ولسوالیو د غلې دانـې د مالیـاتو لپـاره ځـایي ګودامونـه جـوړ 

کړي. ځکه زموږ خلک نه شي کولاې هر کـال دوه ځلـې د خپلـو فصـلونو 

مالیه اسمار ته راوړي. هماغه وو چې غـازي امـان الله خـان د هغـه کـال 

کــې نــوي  مالیــه چورلټــه معــاف او د را روان کــال لپــاره پــه اړونــده ســیمو

ګودامونه جوړ کړل. دا رغنده وړاندیز، د میرزا شاه پسند ملکزي درایـت او 

 ځیرکتیا په ګوته کوي.

 

 قاضي غلام حیدر ملکزی



ــدر ملکــزی د  ــاضي غــلام حی ارواښــاد ق

خپلې سیمې د یو ډیر مخـور او شـمله ور 

ولسي مشر، میرزا شاه پسند ملکزي مشر 

هجري لمریـز کـې د ۲۰۱۲ځوی دی، په 

د چار قلعه پـه کـلي کـې زیږیـدلی  نرنګ

دی. لومړنۍ دیني زده کړې یې په خپـل 

کلي کې پیل کړې خو لا تنکې ځوان وو 

چې اول پيښور ته او لږه موده وروسته، هندوسـتان تـه لاړ او د دیوبنـد پـه 

مشهورې مدرسې کې یې ځان شـامل کـړ. پنځـه کالـه وروسـته فـارغ او د 

و سره یـې د طبابـت پــه برخـه کــې خپـل پـلار د مړینــې د خـبرو پـه اوریــد

تحصیلات نیمګړي پريښودل او بیرته وطن ته راغی. لـه راتـګ سره سـم 

یې د چار قلعه پـه کـلي کـې یـوه دینـي مدرسـه پرانیسـته، لـه څـه مـودې 

تدریس وروسته د صدراعظم، سردار محمد هاشـم د حکومـت لـه خـوا پـه 

 کامدیش او برګیمټال کې قاضي وګمارل شو.

په محمد آغې، د پروان په جبل الساج، د قندهار پـه نـوزاد  مرحوم د لوګر

او د کابل د سروبي په ولسوالیو کې د قاضي په توګـه دنـدې اجـراء او پـه 

لمریز کې تقاعد شوی دی. ارواښاد نـه یـواځی یـو ډیـر تکـړه دینـي  ۲۱۱۱

عالم او شرعي قاضي وو، بلکې هغه په خپلې سیمې کې یو ولسي مخه ور 

ت ګڼل کیده. دغه دیوبندی عالم، خوله ور سپین ږیړی او او منلی شخصی

لمریز  ۲۱۲۲د قضایي او شرعي چارو متخصص، د زړه د ناروغۍ له امله د 

کال د لړم د میاشتې په پنځلسمه نیټه په کابل کې وفات او د قلعـه زمـان 

خان په هدیره کـې خـاورو تـه وسـپارل شـو. ارواښـاد قـاضي غـلام حیـدر 

 اښاد پلار، استاذ محمد امین ملکزي مشر ورور دی.ملکزی، زما د ارو 



 

 استاد محمد امین ملکزی

زما ارواښاد پلار، استاد محمد امین ملکزی د خپلـې سـیمې د یـو پيژنـدل 

  ۲۱۲۱شوي میرزا، شاه پسند ملکزي ځوی د نرنګ د چار قعله کلي کې په 

هجري لمریز کې زیږیدلی دی. لومړنۍ دیني زده کړې یـې پـه خپـل کـلي 

کې پیل کړې او د ځوانۍ په درشل کې د کوزې پښتونخوا سوات ته لاړ او 

لمریـز کـې د کابـل پـه  ۲۱۱۲هلته یې خپلې دیني زده کړې پوره کړې. په 

کال کې فارغ شـو چـې د لیسـانس  ۲۱۱۲عربي دارالعلوم کې شامل او په 

معادل ګڼل کیده. لومړنۍ دنده یې د استقلال په لیسې کې د ښوونکي په 

وه، بیا یې د یوې لسـیزې لپـاره پـه پغـمان کـې د شرعیـاتو پـه سـتر  توګه

مرکز کې د استاذۍ دنده اجراء کړه. د امـام ابوحنیفـه دغـه عـالي  تعلیمي

مرکز بیا وروسته د کابل پوهنتون په چوکاټ کـې د شرعیـاتو پـه پـوهنځي 

 ونومول شو.

زیـر، پخوانی ولسمشر، پوهانـد برهـان الـدین ربـاني، د عـدلیې پخـواني و 

شهید وفي الله سمیعي، پخوانی قاضي القضا ، پوهاند عبدالسلام عظيمي 

او د دعوت او جهاد پوهنتون پخوانی مرستیال رئیس، ارواښاد پوهاند اسد 

 ۲۱۰۸الله شینواری یې شاګردان او نژدې دوستان وو. مرحوم ملکـزی پـه 

ه لیسـو کامـدیش او نرنـګ پـ لمریز کال کې کونړ ته راغی او د عمرا خان،

کې یې د ثور د کرغیړنې کودتا تر لومړیو دریو میاشتو پورې د ښوونکي پـه 

لمریز کال کې یې د کـونړ د غـوره  ۲۱۲۲توګه خپله دنده سرته ورسوله. په 

استاد مډال او د معارف د وزیر لخـوا را اسـتول شـوې ځـانګړې جـایزه تـر 

 لاسه کړه. دغه مهال هغه د نرنګ په لیسې کې استاذ وو.



تاذ ملکزي په سپینه ږیره د هجـرت د سـپیرو د ښـتو او د جهـاد د تـودو اس

سنګرونو ډیره اوږده او ویاړمنـه تجربـه درلـوده. سره د دی چـې پـه حنفـي 

فقهې کې په لبنیاتو او سبزیجاتو کې زکات نشته، خـو هغـه بـه همیشـه د 

ایه مستحقو خلکو برخه بیلوله. زه د الله تعالی لپاره ګواهي ورکوم تر هغه ځ

چې زما شخصي انګیرنه او تجربه ده، ما په خپل ټول ژونـد کـې لـه خپـل 

پلار څخه درواغ نـه دي اوریـدلي او نـه یـې د چـا حـق خـوړلی دی. دغـه 

هجري لمریـز ۲۱۲۱عالم، مجاهد او د زرګونو شاګردانو او پوهانو استاذ، د 

ډیسـمبر( پـه پيښـور کـې د زړه د  -۲۱۱۲کال د مرغومي په میاشت کـې )

وغۍ له کبله وفات شو. جنازه یې د نرنګ، چار قلعه ته یوړل شـوه چـې نار 

په خپلې پلرنۍ هدیرې کې د بی شمیره سـیمه ییـزو خلکـو او دوسـتانو لـه 

 خوا خاورو ته وسپارل شي.

 محرر محمد عمر ملکزی

ارواښاد محمد عمر ملکزی، د نرنګ او اړونده 

سیمو د یو ښاغلي، میـرزا شـاه پسـند ملکـزي 

لمریــز کــال کــې د چــار  ۲۱۲۸ځــوی دی، پــه 

قلعه پـه کـلي زیږیـدلی دی. زده کـړې یـې د 

هغه وخت له دیني عالمانو څخه په خپـل کـلي 

ـــې  ـــه رســـولې دي. مرحـــوم د خپل کـــې سرت

ــوصي تعلیمــي دورې پــه پــای کــې، د  خص

ــا،مامو  ــت د قض ــول وخ ــت ټ ــارنوالۍ او  ری څ

عدلي ارګانونو سره د محـرر او اداري چـارو د مسـئول پـه توګـه تیـر کـړی 

دی. مرحوم یـو بهـترین محـرر، پـه حقـوقي دعـوو او چـارو ښـه خـبر او د 

کلیوالي شخړو په حل او فصل کې کـافي تجربـه درلـوده. پـه لعـل او سر 



رشو کالو څخـه زیـات خـدمت جنګل، بغلان، هزاره جاتو او کونړ کې له دی

کړی او د شورویانو د خونړي یرغل په لومړنیو میاشتو کې د خپلو اولادونـو 

 سره پيښور ته په هجرت کولو اړ شوی دی. 

سره د دې چې په وروستیو کلونو کې یې صـحت دومـره مړنـی نـه وو، خـو 

ډیره غټه حوصله یې درلودله. پاتې عمر یې عبادت او د خلکو لاسنیوي ته 

ق  کړی وو. د محرر ملکزي بله ځانګړتیا دا وه چې هیڅکله یې د چا په و 

چارو کې لاسوهنه نه کوله؛ لږې خبرې یې کولې او د وطن او وطنوالـو پـه 

لمریـز کـال  ۲۱۱۸درد، ځوریده. دغه خاکساره او آرام طبیعته انسـان پـه    

وړل کې د نوي کالو په عمر په پيښور کې وفات او جنـازه یـې کـونړ تـه یـو 

شوه چې د خپل پلار، ورونو او خویندو په څنګ کې د ګڼ شمیر خپلوانو او 

 دوستانو له خوا خاورو ته وسپارل شي. 

 

 حقوق پوه، عبد القیوم بزګر )ملکزی(

حقوقپــوه، عبــدالقیوم بزګــر )ملکــزی( د نرنــګ 

ــل  ــې د خپ ــلي ک ــه ک ــه پ ــار قلع ــوالۍ د چه ولس

رزا شـاه چاپیریال د یو ډیر مخور او منور پلار، میـ

لمریـز کـال د  ۲۱۲۲پسند ملکـزی پـه کـور کـې د 

مرغــومي پــه میاشــت کــې دې نــړۍ تــه ســترګې 

پرانســتې دي. لــومړنۍ زده کــړې یــې د ســیمې د 

دیني عالمـانو څخـه وکـړې، بیـا کابـل تـه لاړ او د 

 ۲۱۲۰دولتي وظیفې تر څنګ یې د ابن سـینا د شـپې لیسـه ولوسـتله. پـه 

قــو لـه پــوهنځي څخــه یــې د لیســانس لمریـز کــې د کابــل پوهنتــون د حقو 

چوکاټ ته ستون شو. ارواښاد تکړه  شهادت نامه واخیستله او بیرته دولتي



ليکوال، شاعر او ژباړن وو؛ د هغه ډیرې ليکنې او شعرونه د هغه وخت پـه 

پښتون ږغ، پیام حق، له ناروې څخـه خپرېـدونکې دعـوت مجلـې او نـورو 

یـوه ليکنـه يـې د اريانـا دائـر   خپرونو کې چاپ شـوې دي. د کـونړ اړونـد

المعارف کې خپره شوې چې تر اوسه ترې د يوې معتبرې سرچینې پـه ډول 

کار اخیستل کيږي. هغه د هېواد په ورځپاڼې، افغان کونسلګرۍ )پيښـور( 

د مشرانو په جرګه کې د پښتو ژبـې د پرمختیـا د مُـدير، لـويې څـارنوالۍ د 

 ې کار کړی دی.تفتیش په څانګه او ځینې نورو ادارو ک

ــر، ارواښــاد هــم د روسي یرغلګــرو د  ــو پــه څی ــواد وال ــو هی ــورو ملیونون د ن

وحشتونو له لاسه اړ شو چې وطن پریږدي او له خپلې کـورنۍ سره پيښـور 

ته د هجرت لاره ونیسي. دغه په خپل ولس مین او د هیواد په سیاسي او 

پـه پیښـور م کال د ډسمبر په څلورمه ۰۲۲۲حقوقي چارو آګاه شخصیت د 

کې د ماخوستن د لمانځه پر مهال د زړه د لنډې ناروغۍ په پاي کـې خپلـه 

ارواه، ستر خالق ته وسپارله. د عبد القیوم بزګر )ملکـزي( جنـازه کـونړ تـه 

یووړل شوه او د خپل پلار، وروڼو او خویندو تر څنګ د چار قلعـه پـه کـلي 

 شوه. کې د بی شمیره وطنوالو په وړاندې خاورو ته وسپارل 

 

 حاجي فضل محمد ملکزی

ارواښـــاد حـــاجي فضـــل محمـــد ملکـــزی، د مرحـــوم 

م کال کې د نرنـګ ۲۱۲۲عبدالخالق ملکزي ځوی؛ په 

د چار قلعـه پـه کـلي کـې پیـدا شـوی دی. کلـه چـې د 

نرنګ د منځني ښوونځي څخه فارغ شـو، نـو درې کالـه 

وروسته یې په اسعد آباد کې د عمراخان له لیسې څخه 

م ۲۱۸۲ګي شهادت نامه ترلاسـه کـړه. پـه د دولسم ټول



کال کې د کانکور د عمومي ازموینې له لارې، د کابل پوهنتون د ادبیاتو د 

م کې د سعودي عربسـتان ۲۱۸۱عربي ژبې ډیپارټمنټ ته کامیاب شو. په 

د دولتي بورس له لارې د مدینې منورې اسلامي پوهنتون ته واسـتول شـو 

واخیست. څرنګه چې همدغه کال په م کې یې خپل لیسانس ۲۱۸۱او په 

کابل کې کمونستانو تازه کودتا کړې وه، نـو اړ شـو چـې د کابـل پـه ځـای 

 پيښور ته لاړ شي.

د جمعیـت اســلامي د مشرـ پوهانــد ربــاني سره د نـژدې پیژنــدګلوۍ او پــه 

عربي ژبې باندی د تسلط له مخې، د دعوت او تنظیم د کمیټې مرسـتیال 

یې په جهاد کې د برخې اخیسـتنې پـه خـاطر،  وټاکل شو. یو کال وروسته

م کال کـې د اتحـاد اسـلامي لـه ۲۱۱۲جبهه جوړه کړه او کونړ ته لاړ. په 

مشر پوهاند سره د هغـه پـه تنظـیم )د افغانسـتان اسـلامي اتحـاد( کـې د 

مرکزي کمیټې غړی او د کونړ ولایت عمومي آمر مقرر شـو. ارواښـاد هـم 

ولایتونو پـه جبهـو او سـیاسي ګونـدونو  په خپل تنظیم کې او هم د ختیځو

 کې د یو مهم شخصیت په توګه ځان ته ځای پیدا کړ. 

م کال کې د ډاکټر نجیب الله د واکمني د ختمیـدو او واک تـه د ۲۱۱۰په 

مجاهدینو د رسیدو په درشل کې، فضل محمد ملکزی کابل ته لاړ. هلتـه 

چـارو د مسـئول او  د څه مودې لپاره په پغمان کې د پوهاند سیاف د مالي

مشاور په توګه پاتې شو. دغه مهال کورنیو جنګونو زور واخیست کوم چـې 

نو هر ډول سیاسي فعالیت یې څنـګ  د ارواښاد ملکزي لپاره د منلو نه وو،

ته کړ او په پيښور کې یې د امام بخاري په پوهنتون کې د استاذۍ دنـده 

ت سره لیـرې او نـږدې غوره وګڼله. وخت نا وخته بـه یـې د تبلیغـي جماعـ

 سفرونه هم کول او پاتې وخت به یې په کور کې په مطالعه تیرولو.

م کې ورته ناروغي پیدا شوه او بالاخره د همدې ناروغۍ له کبلـه ۰۲۲۱په 



م کال د فبرورۍ په شپږمه نیټه وفات او په پيښور کې خـاورو تـه ۰۲۰۲د 

هرت او نفـوذ وسپارل شو. ارواښاد فضـل محمـد ملکـزی، د ډیـر واک، شـ

سره سره، یو متواض  او بی کبره شخصیت وو. تر ممکنه حده یـې هـر چـا 

ته د مرستې لاس ورکولو، هیڅکله یې د چا سپکه نه کولـه او همیشـه بـه 

 یې موسکا په خوله وه.

 

 څارنپوه، کلیم الله ملکزی

د اتو کالو لپاره د هیواد مرستیال لوی څارنوال، کلیم الله ملکزی د ارواښاد 

لمریـز کـال د سـلواغې پـه شـپږ  ۲۱۱۲قاضي غلام حیدر ملکـزي ځـوئ د 

ویشتمه د نرنګ د چار قلعه په کلي کې زیږیدلی دی. د خپل پلار د قضـا 

د دندې له امله یې ابتدائیه ښـوونځی د نرنـګ تـر اړخـه، پـه څـو مختلفـو 

ولایتونو کې او متوسطه یې د کابل په غازي لیسه کې سر تـه رسـولې ده. 

لمریز کال کې یې خپلې ثانوي زده کړې د امام ابوحنیفه په عالي  ۲۱۰۸په 

مدرسه کې چې د کابل په بګرامیو کې موقعیت لري، پای ته ورسولې. یـو 

کال وروسته د کابـل پوهنتـون د شرعیـاتو پـه پـوهنځي کـې شـامل او پـه 

کال کې چې په افغانستان کـې د جمهوریـت لـومړنی کـال دی، د  ۲۱۲۰

 ه واخیسته. لیسانس شهادتنام

لومړنۍ دولتي دنده یې د مرستیال څارنوال په توګه د څوکۍ پـه ولسـوالۍ 

کې پیل کړه او اته ویشت کاله وروسته د یـوې پراخـې کـاري تجربـې پـه 

مړنۍ لـویې و لمریز کال کې د حامد کـرزي د لـ ۲۱۱۲لاسته رواړلو سره، په 

نپوه ملکزي د جرګې په ورځ د هیواد مرستیال لوی څارنوال وټاکل شو. څار 

خپل مسلک په مختلفو څـانګو کـې د لـوړو تحصـیلاتو پـه موخـه، مصرـ، 

ازبکستان، ایټالیا او متحدو عربي اماراتو تـه سـفرونه وکـړل، ډیپلـومې او 



شهادتنامې یې تر لاسه کړې. نوموړي تر دی دمـه، څلـور کتابونـه لـیکلي 

کیلات چې په هغو کې د حقوقي مقالو ټولګـه، سـیر ایجـاد فعالیـت و تشـ

څارنوالي در افغانستان، د جزا د قانون شرحه او د جزا حقـوق. دا وروسـتی 

کتاب یې د افغانستان د بهرنیو چارو د وزارت له خوا د کال غوره کتاب بلل 

چوکاټ  شوی او لیکوال یې په جایزې نازول شوی دی. د دولت په رسمي

ک لـه لـوري د کې له دندې وروسته، هغه د یوې مودې لپاره د اسیایې بان

افغانستان د مالیې وزارت د حقوقي مشاور په توګه کار کړی او نن سبا پـه 

خپل کور کې د عدلي او جزایي اصولو پورې په یوې تړلې موضـوع بانـدې 

 په لیکنې او څیړنې بوخت دی. 

 

 عبد القادر ملکزی

لمریز کال کې د نرنګ ولسوالۍ په چار  ۲۱۱۰پوهنیار عبد القادر ملکزی په 

لعه کې د ارواښاد محرر، محمد عمر ملکزي پـه کـور کـې زیږیـدلی دی. ق

لومړنۍ، منځنۍ او ثانوي زده کړې یې د نرنګ په لیسې کې پوره کـړې او 

کــال کــې د کــانکور د عمــومي ازمــوینې پــه پایلــه کــې د کابــل  ۲۱۲۱پــه 

 ۲۱۲۲پوهنتون د کرنې او مالـدارۍ پـوهنځي تـه بریـالی شـو. نومـوړی د 

ژمي کې لـه پوهنتـون څخـه د لیسـانس پـه درجـه فـارغ او د  لمریز کال په

عالي نمرو په درلودلـو سره، د ننګرهـار د زراعـت پـه پـوهنځي کـې چـې د 

 د اسستانت استاذ په توګه مقرر شو. کابل پوهنتون پورې تړلې وو،

د تدریس په څنګ کې، د پوهنتون اړوند په یو تحقیـا  فـارم کـې یـې د 

ې وکړې او د روسي وحشتونو له کبله یې پيښور ته کال تر پایه څیړن ۲۱۲۲

ــه  ــار ملکــزي د آی، آر، سي پ هجــرت وکــړ. د کــډوالۍ پــه مهــال، پوهنی

ژبې د استاد په صفت د څو کالو لپـاره درس ورکـړ  مؤسسه کې د انګریزي



او بیا د )اومر( په نوم د ماین پاکۍ د مؤسسې په اداري څانګه کې چـې د 

پيښور په حیات آباد کې وه، کار وکړ. نوموړی مؤسسې د زرګونو افغانـانو د 

ژوند په خوندي کولو او د ړندو ماینونو په خنثی کولو کې ښـه غوښـنه وڼـده 

خدمتونه یې د قدر وړ دي. استاذ عبـد القـادر ملکـزی اوسـمهال درلوده او 

په کابل کې اوسي او د یو خصوصي مکتب د مدیریت چارې پـرمخ بیـایي 

 او د جنګ په تورو وریځو کې، د نوي کول لپاره د رڼا په لټون بوخت دی.

 

 ډاکټر فريد بزګر )ملکزی(

بزګـر )ملکـزي( ډاکټر محمد فريد بزګـر )ملکـزی( د ارواښـاد عبـد القيـوم 

لمریز کال د غبرګولي په دیارلسمه د نرنګ د چهارقلعـه پـه  ۲۱۱۱ځوی، د 

کلي کې زيږېـدلی دی. لـومړنۍ زده کـړې يـې د نرنـګ پـه ليسـې کـې او 

کال کې د کابل د حبيبيـې پـه ليسـې کـې بشـپړه ۲۱۲۱ثانوي دوره یې په 

معالجوي کړی ده. د کانکور له بریالۍ ازموینې وروسته د کابل پوهنتون د 

لمریز کال کې فارغ شو. ډاکټر فريد  ۲۱۲۲طب پوهنځي ته کامیاب او په 

م کې له ۲۱۱۱د کابل په عدلي طب کې له يو څه وخت دندې وروسته په 

خپلې کورنۍ سره پيښور ته کډه شو. د کډوالۍ په چاپيريال کې يې د بیلا 

ه صـفت کـار بیلو  نړيوالو او افغاني مؤسسو او عبوري دولت سره د ډاکټر پ

وکړ او په تر  کې يې د ادارې، ژورنالیزم او روغتیا په برخو کـې زده کـړې 

سره د روغتيـايي زده  OIR Internationalکالـه يـې د  ۲۲ جاري وسـاتلې.

د پروژو د مشر پـه صـفت او د سـلامتۍ د  HIV Aidsکړو، صحي پروژو او 

و د ادارې مجلې د مسئول په صفت کار وکړ. ډاکټر فرید د بشرـي سرچینـ

او روغتیایي څارنې په برخه کې دوه جلا جلا ماسترۍ لـري چـې د هنـد د 

 تجارت د ملي انستتیوت څخه یې اخیستې دي. 



م کې يې د ختيځ بيارغونې مؤسسې )کور( بنسـټ کېښـود چـې د ۲۱۱۰په 

خپرونو، صحت، روزنې او ماشومانو برخـې يـې تـر اوسـه هـم فعـالې دي. 

، سريلانکا، مراکش او پاکستان کې لنډ مهـالي بزګر په مصر، تايلنډ، هند

روغتیایي اداري او روزنيز کورسونه لوستي او له يونيس  سره د سـيمه ييـز 

ټريد او د عامې روغیتا له وزارت سره د نشه اي توکو د غوښتنې د راکمولو 

ټوکـه مخلتـ  النـوع  ۰۸په برخه کې د سلاکار دنده ترسره کړي ده. بزګر 

او کیسې پښتو او فارسي ته ژباړلی چې په هغو کې د اپينو  کتابونه، رسالې

لار، هغه نجلۍ چې له مار سره يي واده وکړ، د سند باد پيښې )د ماشومانو 

لپــاره انځــوریزه کیســه( د طــرابلس زمريــان، د درملــو د اســتعمال عمــلي 

لارښود، ايډز څه شی دی؟ حفک الصحه شخصـی و محیطـی د یـادولو وړ 

هال د فریـد بزګـر د بنسـټ او کـور د مؤسسـې مشرـي دي. نوموړی اوسم

 کوي او په کابل کې اوسیږي.

 

 محمد طارق بزگر )ملکزی(

محمد طارق بزگـر )ملکـزی( یـوه ځوانـه کلتـوري څېـره ده، لـه هیـواده د 

م کـال ۲۱۱۸باندې د افغان کلتور او ارزښتونو د ژوندي ساتلو پـه پـار، لـه 

و افغان سباوون په نـوم خپرونـې راهیسي د ناروې په هیواد کې د دعوت ا

کوي. د دعوت انټرنیټي خپرونه اوسمهال، د افغان قلموالـو پـه مرسـتې د 

هیواد د سياسي، فرهنگي او ټولنيزو پېښو د یـو مهـم أرشـي  او د ورځنيـو 

مسايلو اړوند د ولس د نظرياتو او عقايدو د انعکاس یوه مهمـه وسـیله ده. 

لوېزيـوني چينـل د جوړېـدو لپـاره هڅـې همدارنګه بزګر د پښتو ژبې د یـو ټ

کوي ترڅو د وړیا ټولنیزو وسایلو له لارې د هیوادوالو ترمنځ د اړیکو یو پل 



لمریز کال کې د نرنګ د چار قلعه په کـلي کـې،  ۲۱۰۲جوړ کړي. بزګر په 

د کـــونړ د یـــو پيژنـــدل شـــوي او تعلـــیم یافتـــه شخصـــیت، عبـــدالقیوم 

لومړنۍ او منځنۍ زده کړی یـې د  بزګر)ملکزي( په کور کې زیږیدلی دی.

کابل ښار په مختلفو ښوونځيو کـې سرتـه رسـولې دي. کلـه چـې شـوروي 

اتحاد په افغانستان باندی خونړی ناتار ګډ کړ، نو هغه د نادريې ليسې پـه 

يولسم ټولگي کې وو. سره د دې چې کورنۍ یې لا په کابل کـې وه، هغـه 

ج او بیا د پېښـور پـه پوهنتـون پېښور ته هجرت وکړ. هلته یې اسلاميه کال

 کې سياسي علوم او اسلاميات ولوستل.

 Nord Universityم کال کې د ناروې هيواد ته کـډه شـو او پـه ۲۱۱۱په 

Bodø  کې یې ژورنالیزم ولوست. ورپسې یې په ژورنالیزم کـې نـورې لـوړې

 Oslo Metropolitanزده کــړې او د ترجمانــۍ بنســټیزي زده کــړې د )

University (OsloMet–storbyuniversitetet  کې تر سره کړې. نوموړي

 ۰۱۲( تـر دوه زرم کـال پـوري ۲۱۱۱وکولاې شول د دعوت له پیل څخه )

ــا ګڼــو  ــو خپــرې او د دنی ــاروېژي ژب گڼــې پــه پښــتو، دري، انگليسيــ او ن

هیوادونو ته په خپل شخصي لګښت سره واستوي. د ډاکټر نبي مصـداق، 

استاذ سیستاني، مجاور احمد زیار او رحمت آریا په څیر تکړه څیړونکـي او 

لیکوالان په دی باور دي چې په تک تنها صورت، په یـو پـردي هیـواد او 

ال کې د اقتصادي ستونزو سره سره، د دعوت مجلـې چلـول او پـه چاپیری

ویبپـاڼې او افغـان سـباوون پـه څیـر د یـوې ۰۰څنګ کې د دعـوت میـډیا 

خبري رسنۍ چلول او هغه هم د دومره کلونو لپاره جاري ساتل، د هر چا د 

 وس کار نه دی.

ې ساعته تـازه خبرونـه او څیړنیـز  ۰۰د دعوت جريده اوس بريښنایي ده او 

پـه کییـ  کـې یـوه افغانـه »لیکنـې خپـروي. بزګـر پـه دی وروسـتیو کـې 



« یو زر لنډۍ» په نوم کتاب سربیره، له پښتو څخه انګریزي ته « ښاپیرۍ

پښـتو لـوي  -د نـارویژۍ »ژباړلي دي. همدارنګـه « یو زر پښتو متلونه»او 

چاپ تـه تیـار « زموږ کاکا مراد»چې پنځوس زره لغاتونه لري او « قاموس

ي دي. د ورځنــي ژونــد د لګښــتونو او روزۍ د ګټلــو لپــاره، د نــاروې د کــړ 

سره د ژورنالست په توګـه کـار کـړی او پـه څنـګ  (NRKدولتي ټلویزیون )

( مسـتند فلـم چـې پـه شـهید Skuddene i Kabulکې یـې د کابـل ډزې )

ولسمشر، محمد داود باندې را څرخي، د بزګر او ورسره ټیم په هڅـو جـوړ 

جایزې یې ګټلې دي. بزګر د اوسلو د تعلیم لـه ادارې سره شوی او ډیرې 

د اړتیا په وخت کې د ټلیفون له لارې ژباړې هم کوي. په امریکا او اروپـا 

کې یې د یو شمیر کلتوري ټولنو څخه تقدیر نامې ترلاسه کړې دي. همدا 

شان یې ګڼ شمیر هیوادونو ته د علمي او کلتـوري کنفرانسـونو پـه موخـه 

ي ترڅو د خپل هیواد، ژبې او کلتور په اړه مقالې وړاندې کړي. سفرونه کړ 

د محمد طارق بزګر ملکزي ارواښاد پلار، عبد القیوم بزګـر ملکـزی، زمـا د 

 ارواښاد پلار، محمد امین ملکزي کشر ورور دی.

 

 سمیع الله ملکزی

ارواښاد سمی  الله ملکزی، د نرنګ او باډیل ولسوالۍ د پیژندل شوي عالم 

م( کـال ۲۱۲۸لمریـز ) ۲۱۰۲او استاد، محمد امین ملکزی ځوی دی. پـه 

کې د چار قلعه کلي کې زیږیدلی دی. د لومړنیو زده کړو په پار د نرنګ په 

لیسۍ کې شامل شو، ولی د شوروي یرغل له وجې، د خپلې کورنۍ سره د 

دیوه ګل درې بیا پيښور ته هجرت وکړ. هلته یې د راحت آباد په اسـلامي 

مرکز کې خپلـې زده کـړې لـه سره پیـل او دوه کالـه وروسـته یـې د معهـد 

م کـال کـې د ۲۱۱۲شرعي څخه د دولسم ټولګي بری لیک واخیست. په 



کانکور له ازموینې وروسته د دعوت او جهاد پوهنتون د شرعیـاتو پـوهنځي 

 ی شو. ته بریال

م کې له فراغت وروسته یې د اتحاد په عـالي لیسـې او د افغـان ۲۱۱۱په 

مهاجرینو په نورو ښوونځیو کې د یوې لسـیزې لپـاره د ښـوونکي پـه توګـه 

دنده ترسره کړه. هغه په دې تر  کـې دوه لاسـته رواړنـې هـم درلـودې؛ د 

ې هـم دوبي د رخصتیو په مهال به د مجاهدینو سنګر ته تللو او درس به ی

ورکاوه. بله یې دا وه چې په همدې وخت کې یې په پښتو ژبه د میـراث د 

شرعي احکامو په اړه یو کتاب ولیکلو، کوم چې د مشهورو دینـي عالمـانو د 

پــاملرنې وړ او د پوهتنــون د محصــلینو لپــاره یــوه مهمــه څیړنیــزه سرچینــه 

 وګرځیده.

ت او جهـاد لـه م کال کې یې د فقه مقارن په څانګه کـې د دعـو ۲۱۱۰په 

پوهنتون څخه ماستري واخیسته او په هیـواد کـې د نـاروا کـورنۍ جګـړې 

سره د مخالفت له کبله یې هر ډول تنظیمي سیاست ته شا کړه. په پپښـور 

کې یې د شهدو )عسلو( تجارت پیل او د خپلو اولادونو پالنې او روزنـې تـه 

او پـه ټـولنیزو یې ځان وزګار کړ. یو ځوی یې عبید الله ملکزی ښـه شـاعر 

رسنیو کې ځلیدلی ځوان دی. ژوند له سمی  الله ملکزي سره وفا ونکـړه؛ د 

م کال د می د میاشتې په اوومه نیټه چې د روژې څوارلسمه مبارکـه ۰۲۰۲

کلنۍ په عمر د کورونا د وژونکې ناروغۍ له کبلـه یـې خپلـه  ۲۰ورځ وه، د 

و ته وسپارل شـو. زه پـه ساه، د ارواو خالق ته حواله او په پيښور کې خاور 

دې مناسبت د ټولو هغو دوستانو څخه مننه کوم چې ځما د دې ځوانیمرګ 

 ورور په غم کې یې له ما سره خواخوږي او غمرازي وکړه.

 

 مزار دره نورګل او  -۰۱



د نورگل او مزار درې ولسوالي د هیواد په ټولو مختلفو نظامونو کې د ډیـرو 

کیلو مـتره  ۰۰ه مشهوره ده. له اسعد آباد سره کونړیو وزیرانو په درلودلو سر 

کیلو متره واټن لري. نورګل پخوا د څـوکۍ اړونـد  ۱۸او له جلال آباد سره 

لمریز کال کې یې دوهمې درجې ولسوالۍ ته ارتقا  ۲۱۲۸علاقداري وه، په 

لوی او واړه کلي لـري.  ۲۰کيلو متره مرب  دی او  ۱۲۲وکړه. مساحت يې 

د نورګل او مزار دره د علم، سیاست او آبادو زراعتـي مځکـو ولسـوالي ده، 

څه باندی دوه زره هکتاره زراعتي مځکه لري، برني ځنګلونه یې تک شـنه 

او په لسګونو ډولونو خود رویه بوټي لري. ختیځـې څنـډې یـې د څـوکۍ د 

ه یـې چپـه دره او دیوه ګل درې او خاص کونړ سره نښـتې دي؛ شـمال تـ

لویدیځ ته یې د ننګرهار د دره نور او ښیوې ولسـوالۍ پرتـې دي. د نورګـل 

هواره سیمه په دوو برخو ویشل شوې ده، یو ته بر نورګل او بل ته یې کوز 

 نورګل ویل کیږي. 

 



 

 درې غټ کلي د نورګل او مزار 

 سورۍ تیـږه، تـوره تیـږه، پـتڼ، بـر پـتڼ، غـازي آبـاد، سـیرۍ، کربـوړۍ،

سینزي، باړیزي، غونډۍ، توده چینه، چانچي، شین کوړک، مسود، ودیر، 

ګربز، اورګ، معاض، دور کنډک، شیخ قلعه، فید الله قلعه، ګروا قلعـه، 

میا قلعه، روزي قلعه، کینل، شولت، ده مجګل، واما ګل، کار مګـل، لـود 

لام، ورینه، شاه نور کلی او غونډۍ. جبه ګۍ، کنډۍ، تیتک، کـوزه بیلـه، 

بره بیله، نورګل علیا، شاهنور کلی، غنډۍ کلی، پانډ غـاړه، کرچنـدو، مـانو 

بانډه، مانو خیل، دارو خیل، خاشاک، دیم پور، شادي کلی، کوچیانو کلی 

او پمن. د یادونې وړ ده چې د مزار دره، د نور ګل د شـمالي برخـې څخـه 

وږد پیل کیږي او د شومات تر پاسني کونډ پوری پنځه ویشـت کیلـومتره ا

 والی لري او د استوګنو اکثریت یې صافیان دي.

 

 اريت او شوماش

مشهور لیکوال او کلتوري څیره، اکـبر کرګـر د شـومات پـه اړه وايـي چـې 

هغه یو ستر کلی دی، د مزار درې د پاسـنۍ برخـې پـه شـمال ختـیځ کـې 

پروت دی. خلک یې اریایي نژادي د پشـه اي تـوکم څخـه دي، ژبـه یـې 

. د اټکل لـه مخـې، د شـومات د اسـتوګنو مجمـوعي ځانګړې لهجه لري

شمیر پنځو زرو تنو ته رسي، ولی یو تـریخ حقیقـت دا دی چـې خلـک یـې 

اکثره په کورنیو دښمنیو کې ژوند کوي، اقتصاد یې په اهلي حیوانـاتو او د 

ځنګل په لرګیو روان دی او د خلکو غټ کسـب او مشـغولا یـې کرهڼـه او 

و لپاره یـو منځنـی او د نجونـو لپـاره یـو لـومړنی مالداري ده۔  دلته د هلکان



 ښوونځی د دولت له خوا تاسیس شوی دی.

ــه ده او د  ــه پرت ــو ت ــديځ پل د ارېــت دره د مــزار درې شــمال او شــمال لوې

ولسوالۍ په کچه تر ټولو لویه سیمه ده۔ بر چم، کوز چم او کنده یې غـټ 

څخـه زیـات  تنو ۲۲۲۲۲کلي دي او ویل کیږي چې د نفوسو شمیر یې له 

دی۔ د ارېت اړونده ځينې نور کلي هم شته چې پـه هغـو کـې کنـدا، بـړي 

کندا، اوشن کنلک، سلام بټ، رانسـپاټ، خلـيلا او مامـا ګـل نـومیږي. د 

ارېت په شـمال کـې د ننګرهـار ولایـت د دره نـور ولسـوالۍ د اتـران کلـی 

پروت دی. په ارېت کې د رسمي ښوونځيو شمیر پنځـه دی او د شـومات 

خلکو سره د پشه اي ژبې په لهجو کـې تـوپير شـته. د ثـور لـه اومـې د  له

مخه، اريت دوه ملکان درلودل یو یې  ملک عبد الله جان او بل یې ملـک 

 محمد عمر وو، شومات يو ملک درلود چې عزم الدین نومیده. 

په اریت او شومات کې دستور دا دی چې ښځې په پټيـو او کرونـدو کـي 

نو څخه لرگي او واښه راوړي، خو نارينه په کورونـو کـې کار کوي او له غرو 

کار کوي، ماشومان سا  او شيروار شاربي. ميرمنې يې زياتره پگـړۍ پـر 

سر کوي خو په دی توپیر سره چـې پیغلـه نجلـۍ تـوره او ميړوښـه یـا واده 

شوې سپينه پگړۍ پر سر کوي. ښځې يې پـه غوږونـو کـې زيـات سـوري 

. همدا رنګه ميرمنې يـي زيـاتره کـونجکې پـه کوي او اوږدې والۍ کاروي

کميسونو او گڼوڼو ټک وهي. سړي يې زړور، تورزن او چسـت او چـالاک 

دي۔ د خوراک مهمه او زیاته برخه یې پنیر، غوښې او حبوبات دي چـې د 

دوئ په خپله سیمه کې پـه طبیعـي ډول راشـنه کیـږي او دوئ تـری کـار 

چې وايي: که په اريت او شومات اخلي. په مزار دره کې يوه اصطلاح ده 

کې ميلمه شوې نو کوربه درته وايي )لالا پنډير( یعنی پنیر ډيـر ډيـر خـوره 

 او ډوډۍ لږه لږه. ځکه هلته د کر ځمکې کمې او حیوانات ډیر دي. 



 

 

 درې مشهور شخصیتونه د نورګل او مزار 
 

 عبد الوهاب صافی

او قـاضي، فـید محمـد نوموړی د نورګل او مزار درې د یو مشهور عـالم 

صافی ځوی دی او په معاض قلعه کې زیږیدلی دی. لومړنۍ زده کړې یې 

په خپل کلي کې ترسره کړې، بیا په پغمان کې د امام ابو حنیفه رحمِ الله 

علیه په عالي مدرسه کې شامل شو، ورپسې د کابـل پوهنتـون تـه بریـالی 

ګــه کــې خپــل شــو او د شرعیــاتو لــه پــوهنځي څخــه یــې د قــانون پــه څان

لیسـانس واخیســت. نومــوړی د ډاکټــر نجیـب الله د واکمنــۍ پــه مهــال د 

عدلیې وزیر او د یوې مودې لپاره لوی څارنوال وو. عبد الوهاب صـافی، د 

ډاکټر نجیب په کابینې کې ډیر مخور وزیر ګڼل کیده او د اسـاسي قـانون 

 په تدوین او د مسودې په جوړولو کې یې لوی لاس درلود.

 

 الدین صافی مفتاح

هجري لمریز کال د وږي پـه میاشـت کـې، د  ۲۱۲۲مفتاح الدین صافی د 

مزار درې د اباز خان په کور کـې زیږیـدلی دی. صـافی د خپـل لیاقـت او 

ګوندي فعالیت لـه مخـې، د سرحـداتو او قبـایلو د وزارت تـر مرسـتیالۍ او 

کـې، د ختیځ زون د ریاست تر مقام ورسید. لومړنۍ زده کړې یې په کـونړ 

لیسانس دوره پـه کابـل کـې او لـوړ تحصـیلات یـې د امریکـا پـه متحـدو 

ایالتونو کې سرته ورسول. نوموړی یو تکـړه لیکـوال، ښـه شـاعر، داسـتان 



لیکونکی او ژباړونکی دی. د یو شمیرغربي شـاعرانو او لیکوالانـو اثـار پـه 

یـزۍ پښتو ژبه ژباړلي او خپاره کړي دي. د پښتو او دري ترڅنګ، په انگر

ژبې او ادب کې ښـه مهـارت درلـود او شـعرونه یـې لـیکلي دي. )رژیـدلي 

ارمانونه( یې د شپږو لنډو کیسو ټولګـه ده چـې پـه دی وروسـتیو کـې تـازه 

چاپ شوی ده. دغـه پخـوانی ډیپلومـات، صـاحب منصـب او لیکـوال پـه 

م د جون سره سمون خوري، د هالنډ په ۰۲۲۱لمریز کال کې چې د  ۲۱۱۱

ړ او تر شا یـې ډیـرې علمـي څیړنـې او ادبي لیکنـې پريښـې هیواد کې وم

دي. د بیلګې په توګه د ځینو نومونه یی دا دي: نړیـوالې سـندرې )ژبـاړه( 

سپیدې )د شـعرونو ژبـاړه( مـات وزر )د لنـډو کیسـو ژبـاړه( ادبي او هـدي 

څیړنې، نیمگړي انځورونه )شعري ټولگه( ده. نوموړی د عدلیې د پخـواني 

 څارنوال، قانونپوه عبدالوهاب صافي  د ترور ځوی وو.وزیر او لوي 

 

 شمس الهدی شمس

د افغان ملتپال ولسواک ګونـد )افغـان ملـت( د یـوې ډلـې مشرـ، شـمس 

لمریز کال کې د کونړ د کوز نورګل پـه سـیمه کـې  ۲۱۲۲الهدی شمس په 

پیدا شـوی دی. د ارواښـاد کـورنۍ چـې د قاضـیانو پـه نـوم یـادیږي؛ یـوه 

مذهبي کورنۍ ده؛ پلار یې نور الهدی نومیده او د افغانسـتان د مـلي اردو 

ډګروال وو. شمس خپلې لومړنۍ زده کړې د نورګل په علاقدارۍ کې پیل 

ه څیر، د کابل په حربي پوهنتون کـې شـامل او کړې بیا یې د خپل پلار پ

کې فارغ شو. د یو صاحب منصب په توګه، خپله مسـلکي دنـده  ۲۱۰۰په 

یې د ننګرهار په یولسمې فرقې کې پیل کړه. د غوايي له کرغیړنـې کودتـا 

څو اونۍ وروسته د جګړنۍ پـه رتبـې د کورنیـو چـارو تـه تبـدیل شـو، مګـر 

 سمدلاسه په کور کښینول شو. 



کال په ژمي کې نوموړی پيښور ته کډه شو او هلتـه یـې د خپلـې  ۲۱۲۸ د

مشرۍ لاندی ګوندي فعالیـت پیـل کـړ او د کـوزې پښـتونخوا د نشنلسـتو 

سیاسي مشرانو، هر یو ولي خان، اسفند یـار خـان، افضـل خـان لالا او د 

بلور له کورنۍ سره اړیکې مزبوتې شوې. دغه ګوند وایي چې موږ د روسي 

مهال، د کونړ او ننګرهار پـه ځینـو غرنیـو سـیمو کـې خـال خـال یرغل په 

جنګي جبهې درلودلې، ښه مقاومت او جهاد مـو کـړی دی. سیاسـتوال او 

لیکوال، اروا ښاد شمس الهدی شمس د کـډوالۍ لـه ژونـد وروسـته بیرتـه 

م کال د ا کتوبر د میاشتې په نهمـې نیټـې د زړه د ۰۲۲۲کونړ ته راغی. د 

په داسې حال کې چې ځان یې ولسي جرګـې تـه نومانـد  ناروغۍ له امله،

 کړی وو، په خپل کلي کې وفات او خاورو ته وسپارل شو.

د یادونې وړ ده، کله چې د افغان ملت د ګوند بنسټګر مشر، انجنیر غـلام 

م کال کې ومړ، نو دغه ګوند په دریـو ټوټـو وویشـل ۲۱۱۰محمد فرهاد په 

الله حداد، د بلې ډلې محمد امـین  شو. د یوې انشعابي ډلې مشري قدرت

واکمــن او د دریــم ګــروپ قیــادت د شــمس پــه لاس کــې وو. دا مهــال د 

افغان ملت د یوې ډلې مشر، ډاکټر انوارالحق احـدي د شـورای نظـار پـه 

 ټکټ د ډاکټر اشرف غني په کابینې کې د کرنې وزیر دی.

 

 کرگر محمد اکبر 

هجـري لمریـز کـال کـې د ۲۱۱۰محمد اکبر کرگر د محمد امان ځوی پـه 

نورگل ولسوالۍ د مـزار درې پـه يـوې بزگـرې کـورنۍ کـې زيږيـدلی دی. 

لومړنۍ زده کړې یې د مزار په درې کې ترسره کړې، بيا کابل تـه لاړ او د 

لمریـز کـال کـې د کابـل  ۲۱۲۲ابن سينا د عالي ليسې څخه فارغ شو۔ پـه 



د فلســفي او  پوهنتــون د ادبيــاتو او بشرــي علومــو لــه پــوهنځي څخــه یــې

ټولنيزو پوهنو په څانگې کې د لیسانس شهادتنامه واخیسته۔  کرگر آن لـه 

لسم ټولگي څخه د پښتو ټولنې د زيري په جريده کې په ليکلو پيل وکړ او 

لـه پوهنتـون څخـه د . و خپرونو سره هم همکار پـاتې شـوبيا د هيواد د نور 

تو څيړنو پـه نړيـوال فراغت وروسته يې د افغانستان د علومو اکاډمۍ د پښ

کال په لومړيو وختونو کې له سياسي  ۲۱۲۱مرکز کې په کار پيل وکړ او د 

په ورځپاڼې کـې کـار پيـل کـړ. پـه « حقيقت نقلاب ثور»زندان وروسته د 

لمریز کې د راډيو افغانستان په ادارې کې د خپرونو د لوي رئيس په  ۲۱۲۲

توگه، بیا د افغانستان د چاپ او خپرونو د دولتي کميټـې د مشرـ پـه توگـه 

لمریـز کـې د  ۲۱۲۸چې د وزارت له پوست سره انډول وه، وټاکل شو۔  پـه 

ــه وروســته د  ــو مشرــ او دوه کال ــد د حــزبي خپرون ــق گون افغانســتان د خل

م ۲۱۱۰ستان د ليکوالو ټولنې د منتخب مرستيال په توگه وټاکل شو۔ افغان

کال کې په پيښور کې د بي بي سي راډیو )نوی کور، نوی ژوند( په پـروژه 

. ټولولو د څانگې مسئول وټاکل شوکې د ليکوال او ورپسې د معلوماتو د را

م کـال ۰۲۲۰ - ۰۲۲۰م کې انګلستان ته کـډه وکـړه او لـه ۲۱۱۱کرگر په 

رې د ژبو د زده کړو په کالج کې د پښتو ژبي د ښـوونکي پـه توگـه دنـده پو 

ترسره کړه. کرگر واده لري او د پنځو تعلیم یافته لوڼو او يو زوی پلار دی۔ 

کیسې، ناولونـه،  ۱۱کرگر یو څيړونکي، نقاد او ناول نګار دی. تراوسه یې 

نه لـیکلي ادبي څیړنې، علمي ژباړې او د تصوف او شعر په هکله شاهکارو 

او ژباړلي چې زیاتره یې چاپ او خپاره شوي دي. د یـو څـو نومونـه یـې دا 

دی: شيبې، د زمانو سندره، انځورونه، کـه هينـداره؟ يادونـه او نکلونـه، دا 

ټول د لنډو کيسو ټولگې دي. غنـي د شـگو پـه محـل کـې، د مـيرزا خـان 

قـرآن، لـپ عرفاني، فلسفي نړۍ ليد، اقبال او د شاعر د خـودۍ قلمـرو او 



 ټاپ او کلاشينکوف له انگريزۍ ژباړه ده.

 زرغونه کرگر

کونړ پـه مـزار  زرغونه کرګر، د مشهور ليکوال محمد اکبر کرگر لور ده او د

لومړنۍ او د ليسې زده کړې يې په کابل کې تر سره  .درې کې زيږيدلي ده

کړې او په پيښور کې یې د سـيد جـمال الـدين افغـاني پـه پوهنتـون کـې 

اليزم لوستې دی. اوس مهال په لندن کـې ژونـد کـوي؛ د بي بي سي ژورن

لندن میشته بریالۍ خبریاله ده او په نړیوالې برخې کی د پـرډوسرۍ دنـده 

ترسره کوی. زرغونه، تر دې وړانـدې د افغانسـتان لپـاره د بي بي سي پـه 

 راډیویي پروګرامونو کې د دري او پښتو پروګرامونو ویانده وه. د ښځو لپاره

یې په پښتو او دري ژبو ځانګړي پروګرامونه جوړ کړي او د افغانستان دننه 

 یې ګڼ شمیر ښځینه خبریالې روزلې دي. 

زرغونه د افغان میرمنو او نجونو د ژوند په هکله په انګلیسی ژبی د مشهور 

کـال کـی د برتـانیی د  ۰۲۲۲لیکواله هم ده چی په « گرانې  زری»کتاب 

له خوا چـاپ شـو. زرغـونې د خپـل مسـلکي  ژونـد  یوی نامتو چاپي ادارې

ډیره برخه د ښځو او نجونو لپاره په لیکلو، راپورتاژونو او په نړیوالـو فلمونـو 

م کـال کـې د ۰۲۲۱باندې راپورونو ته بیله کـړې ده. همدارنګـه هغـې پـه 

ډاکــومنټرۍ لپــاره پــه افغانســتان کــې د آمنــې « نجــونې راپورتــه کیــږي»

ا کې د لـومړي ځـل لپـاره خپـره ليکلی چی په امریک د ژوند کیسه« امينه»

زرغونه اوس هم د افغانستان ښځینه لیکوالانو سره د دوئ د لیکنو د . شوه

پیاوړتیا او په انګریزي کې د دغو لیکنو د چاپ په برخه کـې لارښـوونې او 

مرستې کوي. زرغونې کرګر واده کړی، د دوو بچو مور ده د پښتو، دري او 

تر څنګ په اردو ژبې هم خـبرې او هـم تـرې ژبـاړې کـولاې انګریزي ژبو 

 شي. 



 

 ډګر جنرال عبد الله حبیبي

هجري لمریز کال کې د مزار پـه درې کـې ۲۱۱۲جدال عبد الله حبیبي په 

پیدا شوی دی. لومړنې ښوونځی یې پخپل کلي کې ولوست بیا د کابل په 

ه یې د کې د حربي پوهنځي څخ ۲۱۲۲حربي ښوونځي کې شامل شو. په 

توپچي په مسلک کـې خپلـه ډیپلومـه واخیسـته. د لـوړو تحصـیلاتو لپـاره 

شــوروي اتحــاد تــه واســتول شــو او څلــور کالــه وروســته یــې د ماســترۍ 

شـهادتنامه ترلاسـه او بیرتـه وطـن تـه راسـتون شـو. پـه مختلفـو جبهـو او 

کال کـې یـې د تـورن جدالـۍ  ۲۱۲۱نظامي دفترونو کې له کار ورسته په 

کې د ولسي جرګې څخه د بـاور د رایـې پـه  ۲۱۱۲رتبې ته ارتقاء وکړه. په 

لاسته راوړلـو سره د مـلي دفـاع وزیـر وټاکـل شـو؛ خـو یـو کـال وروسـته د 

شاهين په قل اردو کې د سلو څخه د زیاتو عسکرو او پوځیـانو د مـرګ لـه 

قستان ته د افغانسـتان د سـفیر امله استعفا ته اړ شو. لږه موده وروسته قزا

په توګه واستول شو او د دې لیکنې تر مهاله په همدغې دندې کې بوخت 

 دی. 

 

 پوهاند، ډاکټر فرید سینزی

د یوې څیړنې له مخې، پوهاند ډاکټر فرید سینزی دوهـم افغـان دی چـې 

کلنۍ کې یې د انګلستان د اکسفورډ له پوهنتون څخه پـه سیاسـت  ۱۰په 

ترلاســه کــړې ده. « ډکټــورا»اړیکــو کــې خپلــه پــي، ایــچ، ډي او نړیوالــو 

نوموړی د نورګل د مزار درې د یو بل پوهانـد، ډاکټـر محمـد داود سـینزي 

ځوی او د خلقي رژیم د لوی درستیز، جدال غلام نبـي وسـتلي وراره دی. 



م کال د اپریل په میاشت کې په کابل کې زیږیدلی او ۲۱۸۲ډاکټر فرید د 

الي کې د خپل مور او پلار سره د امریکا متحدو ایالتونو تـه په ډیر کوچنیو 

تللی دی. هلته یې په دریو مختلفو ایالتونو کې خپل بنسټیز تعلـیم سر تـه 

رسولې؛ لیسانس یې په کالیفورنیا کې او ماسټري یې د نیویـارک د کولمبیـا 

له پوهنتون څخه اخیستې، هلته چې ډاکټر محمد اشرف غنـي اسـتاذ وو. 

م کـال کـې د ۲۱۱۲فرید دوه نورې ځانګړتیاوې هم لري، هغـه پـه  ډاکټر

ملګرو ملتونو د پنځوسمې کلیزې په عمومي غوڼدې کې چې د ګڼ شـمیر 

هیوادونو مشران هم ناست وو، د ټولې امریکا د ځوانانو په استازیتوب وینا 

وکړه. فرید د خپلې محصلې په تر  کې، لومړې د کلیفورنیا په ایالت کـې 

پــه نیویــارک کــې د کولمبیــا پــه پوهنتــون کــې د مســلمانو ځوانــانو د  او بیـا

 فدراسیون مشر وو. 

سـینټا »پوهاند فرید سینزی له یوې نیمې لسیزې راهیسـې د کالیفورنیـا د 

په پوهنتون کې د اسلام او سیاست او د منځني ختیځ د سیاسـتونو « کلارا

مسـلمانان  د امریکـا» او شخړو پـه هکلـه درس ورکـوي. هغـه یـو کتـاب 

م کې لیکلی ۰۲۲۱د بل لیکوال سره په ګډه په « څرنګه تعلیم یافته کړو؟

پـه « آیا سیاسي اسلام د ډیموکراسۍ عمر ته ننوتې؟» او دوهم کتاب یې 

م کې په خپله لیکلی، ډیر لوستونکي او په امازون آنلایـن کـې ښـه ۰۲۲۱

یړنیـزو بازار لري. همدا شان، نومـوړی پـه واشـنګټن ډي سي کـې د دو څ

مشرـ « د نړیوالې پالیسیۍ مرکز» او «  ټولنیزې پالیسۍ او پوهه»مؤسسو 

دی. ډاکټــر فریــد ســینزي واده کــړی، یــو ځــوی لــري او میــرمن یــې پــه 

انګریزي ژبې نهه کتابوبه لیکلي چې دوه یې د افغانستان په هکله ناولونه 

شرهـ د ډاکټر فرید نیا، د نرنګ د ارواښاد قاضي مهتاب ګل صـافي مدي. 

 لور ده.



 

 نور یاد شخصیتونه مزار  د نورګل او 

په جهادي شخصیتونو کې؛ مولـوي شـهید عبـد المتـین شوماشـی، مولـوي 

محمد عمر، شهید قاضي عبـد المتـین، شـهید قـاضي بابـا ګـل، قومنـدان 

حسن خـان، ارواښـاد قومنـدان سردار خـان او ورور یـې مرحـوم قومنـدان 

عبدالغني. ملک تېمور، ملک جوره باز، ملک احمد خـان، ملـک سـیدال، 

یم خان اکا، ارسلا خان، ملک شاه محمـود خـان، ډګروال غلام عمر، حک

حیاء الدین، ګلستان، سید کریم خان، ملک سکندر، وهاب جان، حـاجی 

عبد الرحیم، باز محمد خان او جـلال خـان. د غـوایي د کودتـا وروسـته د 

خلقي رژیم لومړنې لوی درستیز، جدال غلام نبي وستلي، د هغه ورور او د 

وهنځي اســتاذ، پوهانــد ډاکټــر محمــد دواد کابــل پوهنتــون د زراعــت د پــ

سینزی، د کابل پوهنتـون د جغرافیـا اسـتاذ، پوهانـد لطـ  الله صـافی، د 

ــت او د  ــیرآقا حرک ــیس، داود ش ــون رئ ــداف  پوهنت ــوايي م افغانســتان د ه

پوهنتــون اســتاذ بهــاء الــدین حرکــت. د هیــواد نومیــالې او پیژنــدل شــوی 

ل د کابـل نیـوز ټلویزیـون لـه ژورنالست، غلام جیلاني ځواک چې اوسمها

 مشرانو څخه ګڼل کیږي، د کوز نورګل استوګن او د ملتپـالي سیاسـتوال،

 شمس الهدی شمس د کاکا ځوی دی. 

 

 وټه پور -۰۶

وټه پور، د اسعد آباد شمال ته د لسو کیلـو مـترو پـه واټـن د پـیچ درې پـه 

ــه کــې د ســیند دواړو غــاړو تــه پرتــه ولســوالي ده. د ولایــت د اداري  خول

معیارونو له مخې، وټه پور د دوهمې درجې ولسوالۍ ده؛ شـمال تـه یـې د 



نورستان وانټ وايگل، ختـیځ تـه یـې شـیګل، لویـدیځ تـه یـې مـاڼوګی او 

ته یې اسعد آباد او لږه برخه یې د نرنګ سره ګـډه پولـه لـري. ټـول جنوب 

کیلو متر مرب  دی. د وټه پـور د اسـتوګنو غـو  اکثریـت  ۰۲۲مساحت یې 

پښتانه دي، البته د ګوجر او نورستانیانو یو لږ شمیر خلک هم دلته میشـت 

دي چې د پښتو تر اړخه، پخپلو مورنیو ژبو هـم ګړیـږي. د منـاگي برېښـنا 

بند، د پېچ درې پر سيند په همدې ولسوالۍ کې جوړېږي چې څلـور  کوټ

سوه کیلو واټه برېښنا به توليدوي، ولی پوره ظرفیت یـې لـه یـو میګـا واټ 

 څخه هم زیات دی.

م( دلته د وټـه پـور پـه ولسـوالۍ ۲۱۸۱د غوایي له خونړۍ کودتا وړاندې )

ان اوسـېدل. کې یواځې ماموند، نورستاني، ګوجر، دیګـان او اخونـد زادګـ

مګر د جماعِ الدعو  الی القران والسنِ ارواښاد مشر، جمیل الرحمن هغه 

د کونړ ولایتـي مشرـ وو دلتـه لـه پـیچ  مهال چې نوموړی د حزب اسلامي

څخه صافي راوستل. صافو له ځایي خلکو څخه په ډیره ارزانه بیه مځکې 

ــوذ او ت ــې د خپــل ســیاسي نف ــه واخیســتل. ورو ورو ی نظیمــی او جایدادون

تشکیلاتو دائره پراخه کړه، فعلا په وټه پور کې د دوئ خبره میره او شمیر 

 یې له نورو کم نه دی. 



 

 د وټه پور غټ کلي

لوی او واړه کلي او بانډې لري چې د مشهور کلیـو نومونـه یـې  ۱۸وټه پور 

په دې ډول دي: شامیر کوټ، څانګار، سـیمتام، کټـار قلعـه، بـر کرمـول، 

رمــول ډاګ، پیرونــۍ، لــودم، شــینګام، کــور بــاغ، څپــرې، کــوز کرمــول، ک

قمچۍ او بره قمچۍ. ګوجګل، ډونګل، ماشـو ګـل، اتیګـل، پنجـي ګـل، 

ماشیر ګل، ستي ګـل او میـران. همدارنګـه نـور مشـهور کـلي یـې اسـلام 

قلعه، کارین، دروازګۍ، دیوز )دهوز( دیوز نورستان، دیوز وران کنډو، دیوز 

ګمبیر پاس کلی، قرو لـوې کلـې، قـرو بانـډه، لوی کلې، ګمبیر نورستان، 

شړلو کلی، آهنګـران، چـم، غـاره، غونـډۍ، صـدر بانـډه، چمـدین، منـات 

بانډه، سر اغزو بانډه، خاطر پاڼه، ملکانه، درګـۍ، اوچـال، ډاګ، شـګۍ، 

سید انور بانډه، محمود خیل، بادین خیل، کنج او صافی کلی د یـادولو وړ 

کلیـوالې پراختېـایي، قـومي او د ځوانـانو  دي. په وټه پور کې پـه لسـګونو 

شوراګانې جوړې شوې دي او د مدني ټولنو ځوانان ډیـر فعـال او لاس پـه 

کار ښکاري. د رنګاخېلو، میرجان خېلو، ناني خېلو او شاربي خېلو هـم یـې 

پخواني مشران او هم یـې نـوی کـول، د تعلـیم یافتـه طبقـې پـه سر کـې 

 راځي. 

 یاسي مشرانس او  د وټه پور ټولنیز 

د وټه پور ولسوالۍ په ټولنیزو او سیاسي مشرانو کې د رنګاخیلو څو نومونـه 

ځانګړی ځای لري. په دوئ کـې حـاجي جمـدر خـان د نـور محمـد خـان 

ځوی او د حاجي امید یار )امید وار( لمسی، د وټه پـور ډیـر یـاد شخصـیت 

خـور وه، ګڼل کیږي. د حاجي امید یار میرمن د کټار قلعه د ملک کامران 



دوه ځامن یې درلودل، یو نور محمد خان او بل محمد عمر خان او یوه لور 

یې هم لرله. د کامران خان بله خور د حاجي ګلروز خان میرمن او د غازي 

میر زمان خان مور وه. له بله پلوه، نور محمد خان چې د لوې خان سکنی 

ن رنګـا ترورزی وو، د مشری خور څښـتن یـې هـم وو. د غـازي جمـدر خـا

خیل نیکه د وټه پور سیمې ته د باجوړ د بړوزو څخـه راغـلي وو. د پوهانـد 

جمدر ځوی او زما محترم دوست، شیر شاه جمدر د خپلو مشرانو لـه خـولې 

دوئ د امیر فولاد اولاده ده او د غور څخه دلته راغـلي دي. » ما ته وویل 

پیښـور  دوئ لومړی د سلطان غیاث الدین غوري د پاچاهۍ په وخت کـې

ته کوچیدلي وو، بیا د مغلو د واکمنۍ په دوران کـې بـاجوړ تـه لاړل او لـه 

هغه ځایه وټه پور ته راغلل او همدلته پاتی شول. د رنګا خیلو بله څانګه د 

 «. شلتن په ولسوالۍ کی میشت ده

له تاریخي پلوه، د امیر عبد الرحمن خان د حکومت په دوره کې د ډیورنـد 

تو پښـتنو تـه د سـیاسي اهـدافو د ترلاسـه کولـو پـه لیکې دې څنډې میشـ

خاطر، د سپاه سالار غلام حیدر خان څرخي له خـوا تـذکرې یـا د معرفـت 

پاڼی د تاجکو په نوم وویشل شوې. د غازي امان الله خان پـه وخـت کـی 

هم په دولتي فرمانونو کې د دې سیمې مشرانو ته د تاجکو نوم وکارول شو 

د پښتنو د هویت سره جفا ده. نور محمـد خـان چې طبعا صحیح نه دی او 

)د جمدر خان پلار( د امیر حبیب الله خان د پاچاهۍ په مهال پـه ځـوانۍ 

کی وفات شو او درې ځامن یی لرل؛ مشر یې جمدر خان، بیـا اکـبر خـان 

او کشر یی محمد امین خان نومیده. د غازی امان الله خان د سلطنت په 

وو چـې د اسـتقلال جګـړه پیـل شـوه.  مهال، جمدر خان شل کلن ځلمي

نوموړي د خپل ماما )غازي میر زمان خان( تر مشرۍ لاندې د وټـه پـور د 

غازي کامل خان، غـازي سـالارزې، غـازي میـرعلم خـان، غـازي حسـن 



جان، غازي غلام حسـین، غـازي ګلنـام او نـورو ولسيـ خلکـو پـه ملتیـا د 

ه ونـډه واخیسـته. د اسمار، ارنـوۍ او چـترال پـه جګـړو کـې پـوره او فعالـ

استقلال د څلورمې جبهې د بریالیتوب په ویاړ، امان الله خان، لوی خـان 

ته د فرقه مشرۍ، خان محمد خان ته د لـوا مشرـۍ او جمـدر خـان تـه د 

 غنډ مشرۍ عسکري رتبی ورکړې. 

د غازي جمدر خان یو ورور، محمد امین خان په جنوبي کې د غازي امان 

ملا په مشرۍ د خلکو د بغاوت په ځپلو کې د خپل الله خان په ضد د ګوډ 

ماما )غازي میر زمان خان( ترڅنګ د دریدلو او میړانې له املـه د کرنیلـۍ 

عسکري رتبه تر لاسـه کـړه او بـل ورور یـې حـاجي محمـد اکـبر خـان پـه 

قطغن، بیا په په اسمار کی حکمران وټاکل شو. د ساپي کال د پـاڅون او 

( پـه تـر  کـې حـاجي جمـدر خـان د حکومـت پـه د ځینو په تعبیر )بغاوت

طرفدارۍ په چوڼۍ کی پاتې شو، خـو صـدراعظم هاشـم خـان نومـوړی د 

 ۲۱۰۲دواړو ورونو، حاجي محمد اکبر خان او محمـد امـین خـان سره پـه 

لمریز کال کې لومړی هرات بیا بلخ ته تبعید کړل. همدارنګه د لوی خان د 

باډیل میر سـلام خـان، د کـور  کورنئ غړي، د پیچ سلطان محمد خان، د

باغ ملک عبد القادر خان، د ننګرهار د خوږیاڼو ملک قیس او د ګوشـتې د 

حسن خان په ګډون، یاد مشران له خپلـو سـیمو څخـه هـم تبعیـد شـول. 

حکومت ځینی مشران سیده د کابل په دهمزنګ کی بنـدیان کـړل او څـه 

پـه جـبري ډول یې قنـدهار، هـرات، فاریـاب، شـبرغان او مزارشریـ  تـه 

 واستول. 

د اتلس کلـن تبعیـد او داخـلي جـلا وطنـۍ وروسـته، د صـدراعظم محمـد 

یوس  خان حکومت نوی اساسي قانون جوړ کړ او له برکته یې دغو قومي 

شخصیتونو او د دوئ کورنیو ته اجازه ورکړل شوه چې بیرته خپلو کورونو او 



غازي جمـدر خـان د  ولسونو ته را وګرځي او خپل جایدادونه ترلاسه کړي.

فید اباد په علاقه دارۍ کی د جلا وطنۍ په مهال پـه حـق ورسـید او د 

شاه جهان په قلعه کی خاورو ته وسپارل شو. مګر ډیر کلونـه وروسـته یـې 

ځوی، پوهاند ډاکتر قاسم جمدر د خپل پلار مړی وټه پور ته راوړ او خاورو 

څخـه چـې سـکندر جمـدر، ته یې وسپارلو. د اروا ښاد جمدر له پنځو زامنو 

محمد ولـی جمـدر، غـلام فـاروق جمـدر، محمـد قاسـم جمـدر او سـلطان 

محمود جمدر نومیږی، یـواځی د کابـل پوهنتـون پخـوانې اسـتاذ، پوهانـد 

محمد قاسم جمدر ژوندی دی، پـه المـان کـې اوسـیږي. د جمـدر د غټـې 

لیا کی کورنۍ نژدی ټول غړي له هیواده د باندې په اروپا، امریکا او استرا

دیره دي، ولی له خپلې سیمې او ولـس سره اړیکـې سـا  او تـګ راتـګ 

 کوي. 

د اروا ښاد حاجي محمد اکبر خـان لـه څلـورو ځـامنو څخـه دوه یـې؛ شـاه 

محمود اکبر او عبد الغفور اکبر وفـات شـوي دي. د کابـل پوهنتـون د پـل 

تخنیک پخوانی استاد، ډاکـتر غـلام رسـول اکـبر او د افغانسـتان د راډیـو 

ټلویزیون پخوانی نطاق، تاج محمد اکبر دا مهال د استرالیا د ملبـورن پـه 

ار کې له خپلو کورنیو سره ژوند کوي. د مرحوم محمد امین خان د شپږو ښ

زامنو له ډلی څخه څلور ځامن یې هر یو: د کابل پوهنتون پخـوانې اسـتاذ 

او د حامد کرزی د کابینی د پوهنی وزیر، پوهاند عبد الرسول امین، محمد 

، نوروز خان امین، محمد رسول امین او پیلوټ ظـاهر شـاه امـین مـړه دي

البته احمد شاه امین په لندن کې او ممتاز امین په استرالیا کـی لـه خپلـو 

 اولادونو سره یو ځای اوسیږي. 

 

 وکیل محکم خان



اروا ښاد وکیل محکم خان چې اصـلي 

نوم یې محمد اکرم خان دی، د غـازې 

ملک محمد عمر خـان ځـوی، د ملـک 

امید یار خـان لمسـی او د الله یـار خـان 

هجري  ۲۰۱۱ړی په کړوسی دی. نومو

لمریــز کــال کــې د کــونړ د وټــه پــور پــه 

ــترګې  ــه س ــړۍ ت ــې دې ن ــوالۍ ک ولس

غړولـــې دي. محکـــم خـــان پـــه قـــوم 

رنګاخیــل دی، نیکونــه یــې نــژدی یــوه 

نیمه پیړۍ وړاندی له باجوړ څخه وټه پـور تـه راکوچیـدلي او همدلتـه آبـاد 

له  شوي دي. لومړنۍ زده کړې یې په خپل کلي کې د سیمې د هغه مهال

مشـهورو عالمــانو څخــه سرتـه ورســولې او د لیــک لوسـت مهمــه برخــه یــې 

همدلته بشپړ کړه. ارواښاد یو شتمن سړی وو، خو په تواض ، میلمه پالنې 

او ولسي خدمتونو یې حتی مخـالفین هـم معـترف دي. ښـایي همـدا ښـه 

لمریـز کـال کـې د  ۲۱۰۱اخلاق او نیک شهرت د دې لامـل شـو چـې پـه 

مشور  جرګې افتخـاري غـړی وټاکـل شي. هغـه مهـال اساسې قانون د 

چې نورستان ته سړک تیریده، نو هغه د خپلو خلکـو سره یـو ځـای پـه داو 

طلبه توګه برخه واخیسته او  قاشقار ته یې د ترانسـپور  لارې د جوړیـدو 

 په برخه کې د پام وړ خدمت وکړ.

ه دولسمې او مرحوم محکم خان بیا د انتخاباتو له لارې، د ولسي جرګې پ

ــیڅ ډول  ــړ او د ه ــتازیتوب وک ــو اس ــونړ د خلک ــې د ک دیارلســمې دورې ک

اخلاقي، سیاسي او ټولنیز فساد داغ یې په سپینې لمنې ونه لګیدلو. محکم 

خان څلور ورونه او یولس خویندې درلـودې، دوه ودونـه یـې کـړي وو، اوه 



محکـم  ځامن او څلور لوڼې یې درلودې. په جرمني کـې د اروا ښـاد وکیـل

خان کشر ځوی او زما محترم دوست، حاجي عبدالواس  ما تـه لـه جرمنـي 

د غوایي د خونړۍ کودتـا لـږ وروسـته، وکیـل » څخه په ټلیفون کې وویل 

اسعد آباد په لویه لاره  -صیب کابل ته په سفر تللی وو، بیرته د جلال آباد 

 کې د خپل یو ځوان ځوئ سره چې د سرکاڼو په کنډک کـې یـې عسـکري

خدمت کاوه، له موټره ښکته او د خلقیانو لخـوا ونیـول شـول. دا دی دري 

څلویښت کاله وشول خو زما د شـهید پـلار او شـهید ورور د مـرګ نیټـه او 

د یـادونې ده چـې د محکـم خـان «. قبرونه لاهم ګمنامـه او لا درکـه دي

ګـر کـې د مهمـو خـدمتونو تـر مشر ځوی، ډاکټر عبدالقیوم د طبابت پـه ډ

یو فعاله سیاسي او ټولنیز شخصیت وو. په پیښـور، بـاجوړ او کـونړ څنګ، 

کې یې ګڼ شمیر روغتیایي کلینکونه جوړ کړي وو، په پیښور کې د افغان 

ډاکټرانــو د اتحــادیې مشرــ وو، پــه لســګونو مســلکي او کــدري غــړي یــې 

م کال کې د زړه د ناروغۍ له امله په پيښور کې ۲۱۱۲درلودل. نوموړی په 

 نازه یې په کونړ کې خاورو ته وسپارل شوه.وفات او ج

 

 پوهاند رسول امين

م کال د می ١٦٠٦پوهاند رسول امين د  د پوهنې پخوانی وزیر او لیکوال،

د مياشتې په لسمه نيټه د وټه پور په ولسوالۍ کې زيږيدلی او د پـلار نـوم 

یې محمد امین خان وو. لومړنۍ زده کـړې يـې پخپلـه سـیمه کـې او لـوړ 

لات یې د پېښـور پـه فـار ورډ سـکول او اسـلامیه کـالج کـې سرتـه تحصی

ــه  ــولې.  پ ــه ۲۱٩٩ورس ــته بيرت ــو وروس ــه کول ــټرۍ د ترلاس ــې د ماس م ک

افغانستان ته ستون شو او د پښتو ټولنې غړيتوب یې ترلاسه کـړ. د کابـل 

پوهنتون د ادبياتو او بشري علومو په پوهنځي کې یـې د ټـولنیزو علومـو د 



د څیړنیزو مسلکي لیکنو لړۍ جاري وساتله خـو پـه ګونـدي  استاد په توگه

لمریز کال کې د خلق او  ١٠٥٠سیاست کې یې چندان برخه وانخیسته. په 

پرچم د خونړي رژيم سره د مخالفت له امله په زندان کې واچول شـو او د 

شوروي اتحاد د سرو لښکرو له راتگ سره سم، د نـورو زرګونـو بنـدیانو پـه 

 آزاد او پرته له ځنډه پېښور ته مهاجر شو. ډله کې دی هم

د اتیایمې لسیزې په لومړیو کلونو کـې یـې پـه پېښـور کـې د مـلي اسـلامي 

محاذ په تنظيم کې سیاسي او تنظیمي فعالیت تر اړخه، د افغان اطلاعـا  

م کال کې یې د )وفـا( پـه نـوم د ازاد ١٦٠٥مرکز سره همکاري درلوده او په 

نســتان د افغانســتان د ليکوالــو یــوه ټولنــه جــوړه کــړه. دغــه ټولنــه بیــا د افغا

مطالعاتو په مرکز بدله شوه او د خپلواکۍ مجله، د وفا مجله، د وفا اخبـار، د 

افغانانو جريده او د مشهورو لیکوالانو په سلگونو کتابونه يې د دغه مرکـز لـه 

لارې چاپ او خپاره کړل. د افغانستان د مسئلې په اړه د ایټالیا په روم کې، 

ښ غړی وو. د جرمنـي پـه بـن کـې پـه رسول امين د افغانانو د ډلې یو مخک

منځ مهالي حکومت له موافقې وروسته، نومـوړی د پـوهنې د وزيـر پـه توگـه 

وټاکل شو، په کابینه کې له شپږو میاشتو غړیتـوب وروسـته، د افغانسـتان د 

مطالعاتو د رئيس په توگه خپله دنـده پـرمخ وړلـه او د سـیاسي فعـالیتونو پـر 

 ه ته مخه کړه.ځای یې کلتوري او علمي څیړون

کال د اکتوبر په یو دیرشمه د اسټراليا د ملبورن پـه ښـار  ٠٣٣٦نوموړی د 

کې د ورپېښې ناروغۍ له امله له دې نړۍ سره د تل لپاره مخـه ښـه وکـړه 

او جنازه یې کونړ ته راوړل شوه ترڅو په خپلې پلرنۍ هدیره کې خـاورو تـه 

انجنیـر مسـیح الملـک وسپارل شي. ما له ارواښاد سره پـه وروسـتي ځـل د 

جلالا په کور کې ولیدل. نومـوړی د کالیفورنیـا د یـونین سـټي )ښـار( تـه 

راغلی وو، له میشتو کونړو او د دغه ښار لـه یـادو افغانـانو سره یـې لیـدنې 



 کتنې درلودې.

 

 پوهاند محمد قاسم جمدر

پوهاند ډاکتر محمد قاسم جمدر، د ارواښاد حـاجي جمـدر خـان ځـوی دی، 

ریز کال کې د وټه پور د شامیرکوټ په کـلي کـې زیږیـدلی دی. لم ۲۱۰۲په 

په ډیر کوچنیوالي کې یې دیني او عنعنوي زده کـړی پیـل کـړې خـو کـورنۍ 

یې د سیاسي نزاکتونو او سیمه ییزو شرارتونو لـه مخـې، د حکومـت لـه خـوا 

لومړی هرات او دوه کاله وروسته د بلخ ولایت د فید اباد ولسوالۍ ته چـې 

ل د جوزجان پوری تړلې ده، تبعید شوه. نوموړي د فید آباد لومړنی اوسمها

کال کې د کابل د ابـن سـینا لیسـې تـه لاړ.  ۲۱۱۱ښوونځې ولوست، بیا په 

درې کاله وروسته له دغې لیسې فارغ او د کابل په عـالي دار المعلمـین کـې 

ــه  ــاضي  ۲۱۱۱شــامل شــو. پ ــک او ری ــون د فزی ــل پوهنت ــز کــې د کاب لمری

نټ ته بریالی او څلور کاله وروسته یې د سـاینس لـه پـوهنځي څخـه ډیپارټم

خپل لیسانس ترلاسـه کـړ. سره لـه دې چـې د یونسـکو لـه خـوا پـه دنـده و 

ګمارل شو، خو هغه د ننګرهار طب په پوهنځي کـې د اسـتاذۍ دنـده غـوره 

 وبلله او بیا د همدې پوهنځي د فزیک او ریاضي د څانګی امر مقرر شو.

ل کی یې د شوروي اتحاد د خـارکوف لـه پوهنتـون څخـه د م کا۲۱۸۰په 

فزیــک پــه څانګــه کــې خپلــه ماســتري واخیســته. لــه راتــګ ورورســته، د 

ننګرهار د طب پوهنځي او یو کال وروسته د کابل پـه پـولي تخنیـک کـې 

کال کـی د عـالي تحصـیلاتو  ۲۱۲۸یې د استاذۍ دنده جاري وساتله. په 

م کی یی په مسکو کـې ۲۱۱۲شو او په په وزارت کې اداري رئیس وټاکل 

د نوي کیدو وړ انرژۍ په برخه کی د ساینسي علومو له ډیپارټمنټ څخـه د 



ډکټورا په ترلاسه کولـو بریـالی شـو. د پوهانـدۍ د کـدري رتبـې ترڅنـګ، 

ډاکتر محمد قاسم جمدر د کابل د پولي تخنیک د انستیتیوت رئـیس او د 

سجام د لومړني مشر په توګه، هیواد عالي تحصیلاتو د اکاډمیکو چارو د ان

 کې د علمي کدرونو د روزنی په ډګر کې مټې را ونغښتۍ.

م کـی پیښـور تـه مهـاجر شـو، یـو کـال وروسـته د ۲۱۱۱پوهاند جمدر پـه 

جرمني هیواد سیاسي پناه ورکړه او هلته یې د مونشن ګلادبخـش پـه ښـار 

م ۰۲۲۱کې افغاني ټولنه جوړه کړه. د ولسمشر کـرزي د بلنـې لـه املـه پـه 

ــترۍ د  ــاره د ماس ــلان لپ ــارغونې د پ ــو د بی ــه لاړ ترڅ ــل ت ــې کاب ــال ک ک

م پورې دوام وموند. ډاکټر ۰۲۲۲هیر د پروګرامونو محصلین وروزي، دغه ب

جمدر د عالي زده کړو د محصلینو لپاره شپږ تدریسيـ او علمـي کتابونـه او 

علمي مقالې د ساینس، تعلیم او تربیې په برخـه کـې لیکلـې او چـاپ  ۱۲

کړې دي. هغه د خپلـې مـورنۍ ژبـې )پښـتو( تـر اړخـه پـه دري، ازبکـي، 

 لیکنی کوي. انګلیسي، روسي او جرمني ژبو خبرې او

پوهاند محمد قاسم جمدر د وټه پور د یـاد شخصـیت، حـاجي امیـد یـار خـان 

کړوسی او د غازي میر زمان خان د لور ځوی دی. واده لري، د درې ځامنو او 

دری لوڼو پلار دی. د خپل اکاډمیک خدمت له املـه یـې د تعلـیم او تربیـی د 

ګرهار د طـب پـوهنځي لومړۍ درجې مډال، د غازي میر بچه خان مډال، د نن

د پنځوس کلنۍ مډال او د پولي تخنیک د ښـو اکـاډمیکو خـدمتونو مـډال تـر 

 لاسه کړي دی.

 

 تاج محمد اکبر

د شــهید ولسمشرــ، محمــد داود د واکمنــۍ پــه مهــال د مــره ورې او پــیچ 



ولسوال او د کابل د راډیو، ټلویزیون پخوانی ویاند، تاج محمد اکبر د وټـه 

لمریز کال کې د کابل پوهنتون د ادبیاتو او  ۲۱۰۸په پور اوسیدونکې دی. 

ژورنالیزم له پوهنځي څخه فارغ شوی دی. ما له نوموړی سره چې اوس د 

استرالیا د ملبورن په ښار کې میشت دی، د هغه د ژوند په هکله یوه لنـډه 

څرنګـه چـې » ټلیفوني مرکه وکړه، د خپل ځان په هکله یې داسـې وویـل 

و سیاسي ملحوظاتو او مخالفتونو له امله د هیواد لویدیځ زموږ کورنۍ د ځین

او بیا شمال تـه جـبرا تبعیـد شـوې وه، نـو زه لـه کـونړ څخـه ډیـر لیـری د 

م کال په سپټمبر کې په هرات کې زیږیدلی یم. لـومړنۍ ښـوونه او ۲۱۰۸

روزنه می هم د خپل کلي او ولسوالۍ په ځای د آقچې، مزار او د کابل پـه 

م ۲۱۰۸کله چې هغه د « رحمان بابا لیسو کې تر سره شوې دهابن سینا او 

کال خبره وکړه، نو ما ته دغه تاریخ جالب ښکاره شـو او بیـا مـی وپوښـته؛ 

څــه فکــر کــوې د پاکســتان د جوړیــدو او هنــد د خپلــواکۍ پــه کــال ســتا 

بلکـل » پیدايښت یو خاص کیفیت نه لري؟ نـو پـه خنـدا یـې راتـه وویـل 

 «. واړه سم دم همزولي یوهمداسې ده، موږ درې 

تاج اکبر د روسانو د بربنډ یرغل څخه لږ وروسته پاکستان ته پناه یو وړه، د 

مهاجرت په مهال یې د پيښـور لـه راډیـو سره همکـاري پیـل کـړه او د یـو 

مسلکي ژورنالست په توګه یې خپل اونیز پروګرام پـر مـخ بیولـو چـې ډیـره 

. په پاکستان کې له درې کاله برخه یې سیاسي تبصرې او خبري برخه وه

تم کیدو وروسته، نوموړی د پنجاب د واګې له لارې هندوسـتان تـه لاړ او 

څلور کال وروسته له هغه ځای څخه د ملګـرو ملتونـو پـه همکـارۍ، د یـو 

سیاسي کډوال په توګه د استرالیا د ملبورن ښار ته کـډه شـو. نـژدې دري 

سره اوسـیږي او د میشـتو  دیرت کاله وشول چې هملته لـه خپلـې کـورنۍ

افغانانو لپاره د خبري او تفریحي خدمتونو په لړ کې، له یوې سـیمه ییـزې 



 راډیو څخه خپرونې کوي. 

 ډاکټر غلام رسول اکبر

ډاکټر غلام رسول اکبر د وټه پور د یـاد شخصـیت، اروا ښـاد محمـد اکـبر 

م کـال کـې زیږیـدلی دی. پـه کابـل کـې یـې پـولي ۲۱۰۲ځوئ دی، په 

م کال کـې یـې د مسـکو لـه دولتـي پوهنتـون ۲۱۱۲ک لوستی او په تخنی

څخه د جیالوجي په څانګه کې خپله ډکټورا )پي، ایچ، ډي( اخیسـتې ده. 

له فراغت وروسته په پولي تخینک کې د استاذۍ تر څنګ یې د عینـک د 

مسو په کان )معدن( کې د یو جیالوجست په توګه دنده تر سره کړې کـوم 

صنایعو د وزارت برخه وه. د کډوالۍ پـه مهـال، پـه پيښـور چې د کانونو او 

کۍ د مجاهدینو په عبوری حکومت کې د مسلکي کورسونو اسـتاذ وو چـې 

بیا د استرالیا د ملبورن ښار ته کډه شو. هلته یې هـم پـه ځـايي پوهنتـون 

(RMIT)  کې د یو رضا کار په صفت درس ورکړ او په دی وروستیو کې یې

ډاکټر غلام رسول اکبر، د تاج محمد اکـبر مشرـ ورور تقاعد اخیستې دی. 

دی، پنځه ځامن او یوه لور لري او ټول یې د خپلـې وړې مسـافرې ټـولنې 

او هلته میشتو افغانانو سره کلتوري اړیکې پالي او په غم  ښـادۍ کـې یـو 

 بل ته لاس ورکوي.

 

 سناتور، عبد الخالق اخلاص

سناتور، دیوبندی عالم او لیکوال، عبد 

ــوز  ــور د ده ــه پ الخــالق اخــلاص د وټ

ــد زاده  )دیــوز( کــلي د مــلا جــان اخون

ــوی دی، پــه  ــري لمریــز  ۲۰۸۱ځ هج



م( کې زیږیدلی او په خټه ګربز صافی دی. پـلار یـې تکـړه دینـي ۲۱۱۱)

عالم او درې ورونه یې درلودل: عبد الکریم، نورا جان او عبـد الجبـار چـی 

یو یې د خپل وخت ښـه عالمـان او پوهـه خلـک وو. اروا ښـاد اخـلاص هر 

درې ځامن درلودل؛ غلام قـادر، غـلام رحمـن او غـلام یاسـین. لیکـوال، 

اروا ښـاد » نصیر احمد د مرحوم اخلاص د رسمي ماموریتونو پـه اړه وایـي 

لمریز کال کې د نظامي کنډک د کاتـب  ۲۱۲۱خپله لومړۍ دولتي دنده په 

لمریز کې د  ۲۱۲۲کړه او د کنډک مشرۍ رتبی ته ورسید. په  په صفت پیل

ولس د استازي او سناتور په توګه وټاکل شو او درې کلنه قانوني دوره یـی 

کی د چغسای د ابتدائیه ښوونځي سرمعلم شو،  ۲۱۲۰پای ته ورسوله. په 

لمریـز  ۲۱۲۸کوم چې ده پخپله د حکومت په همکارۍ جـوړ کـړی وو. پـه 

د اخبار مرستیال او یو کال وروسته د پښتو ټولنې د « اتحاد مشرقی»کی د 

کـال کـې د دوهـم ځـل لپـاره د  ۲۱۰۲لغاتو د څانګی مدیر وټاکل شو. په 

مشرـاـنو جرګــې غــړې شــو. لــه درې کلنــې اســتازولۍ وروســته یــې تقاعــد 

 «.واخیست او ځان یې تالی  او ادبي لیکنو ته وزګار کړ

لیکلي، لـه دغـې ډلـې څخـه یـو یـې د ارواښاد اخلاص ګڼ شمیر کتابونه 

لمریز کال کې  ۲۱۲۲تصحیح التلاو  فی علم القرأ  مهم کتاب دی او په   

د نهضـت »فصلونه لري. دوهم کتاب یې  ۱۱بابونه او  ۱۸یې لیکلی دی، 

پــه دري ژبــه لیکلــې ده. پــه دې رســالې کــې نومــوړي د « منظومــه رســاله

نصـاب »ابـو نصرـ فراهـی  افغانستان د اومې هجري پیړۍ د نـامتو شـاعر

په طرز د پښتو ضروري نومونه معرفي کـړي دي. دریـم کتـاب « الصبیان

په نوم دی، په دې لیکنې کې مؤل  له « نورستان یا جدید الاسلام»یې د 

اسلام څخـه د مخـه، د نورسـتان د خلکـو کلتـور او رواجونـه څیـړلي دي. 

ه دی او هغـه څلورم یې هم له کافرستان څخـه د نورسـتان کیـدو پـه هکلـ



چاپیریال یې انځور کړی چې دغه ستر مذهبي بدلون څرنګه را منځ ته شو 

او خلکو د دغه نوي غورځنګ سره څه ډول ځانونه هم رنګه او عادت کړل 

. 

پنځمه لیکنه یې د لوړو تعلیماتو په اړه ده چې غالبا تـر اوسـه نـه ده چـاپ 

هغـه د منګلـو د  «سی  الامان»شوې. شپږمه لیکنه یې منظومه بڼه لري 

لمریز کال د بغاوت له پیل څخه تر پایـه  ۲۱۲۰ګوډ ملا په هکله ده چې د 

تشریح کوي. د لیکنې یوه برخه یـی د هغـه د خپلـو سـترګو لیـدلی پیښـې 

دی، دا هم په منظوم « منتج الفرائد فی المیراث»دي. اووم کتاب یې د 

د استقلال » او دري ژبې دی. اتم کتاب یې د تاریخي پیښو لړۍ ده چې

نومیږي، د استقلال د جنګ او چترال د جهاد په بـاره کـی « څلورمه جبهه

پوره معلومات ورکوي اکثره یی د لیکوال د خپلـو سـترګو مشـاهده ده. بـل 

کتاب یې د کال د دولسو میاشتو، مهالونو او تقویم )جنـتري( پـه اړه دی، 

هجـري، قمـري درې برخی لري: اوله برخه یې د فارسی نظم دی د لمریـز 

هجري او میلادي میاشـتو د نومونـو ترتیـب او انـدازې پـه ګوتـه کـوي. د 

کتاب دویمه برخه د پښتو نثر دی چی د هر کال د میاشتو د پیـل او پـای 

وختونه څرګندوي. دریمه برخه یې د وختونو مهال ویش، د استواء لیکه او 

قو حساب، په د سیوري په اساس د وخت اندازه، مهالونه، د ساعت او د قی

هر موسم او برج کې د هغې کیفیت ښودل شـوی او داسـې ښـکاري چـې 

مرحوم په علم نجوم کی هم پوره مهارت درلود. هغه د پښتو تر څنګ، پـه 

دري کی نثر او هم نظمونه لیکل چـې ځینـې یـې د کابـل مجلـې، اتحـاد 

 مشرقي او د هیواد په نورو مطبوعاتو کی خپاره شوي دي.

د انسـانانو د منشــو او پیدایښـت اړونـد دی. بـل یــې د ورپسـې کتـاب یـې 

روسـانو د ظلمونـو سره تــړاو لـري چــې تـر اوسـه نــه دی چـاپ شــوی او د 



مهاجرت د ناخوالو شپو ورځو ژوند په کې انځور شـوی دی. دولسـم کتـاب 

په نوم دی. د افغانستان د پاچاهانو « مختصر حالات شاهان کابل»یې د 

دري ژبـې د نظـم پـه بڼـه لیکـل شـوی او د هـر لنډ لنډ تاریخونه دي؛ پـه 

واکمن د پیل او ختم وختونه یی په ګوته کړی دي. وروستنۍ رساله یـې د 

کال کې یې لیکلې ده، د  ۲۱۱۲په نوم ده چی په « رهنمای مناسک حج»

حج او عمرې احکام او اداب یې په ډیره او ښـه روانـه توګـه څرګنـد کـړي 

 دي.

د خپلـو خلکـو اسـتازی، د کمونسـتي رژیـم د دغه نومیالی عالم، شاعر او 

وحشت د لاسه په سپینه ږیره پیښور ته کډه شو. د افغـان مهـاجرینو لپـاره 

په صوابۍ کې جوړ شوي پنډ غالي )کمپ( کې اوسیده، ولی قلمي مبـارزه 

یــې تــر مرګــه همداســې جــاري وســاتله. مولــوي عبــد الخــالق اخــلاص د 

هجـري ۲۱۲۸ه نیټـه چـی د م کال د جنـورۍ د میاشـتې پـه نولسـم۲۱۱۱

خپـل سـاه د ارواحـو خـالق تـه وسـپارله او پـه  شمسي سره سمون خوري،

همدغه پنډ غالي کې د مهاجرینو لپاره په جوړې شوې هدیرې کـې خـاورو 

 ته وسپارل شو. 

 

 د کونړ مرستیاله والي، بریښنا شیرزۍ

آغلې بریښنا شیرزۍ د علي احمد لور او د وټه پور د مشـهور مـدني فعـال، 

لمریـز کـال د وري د  ۲۱۲۲سید رحمان رحماني )بیکور( میرمن ده چـې د 

م( د کابـل ولایـت پـه پغـمان کـې ۲۱۸۰میاشتې په شـپږمه نیټـه )مـارن،

کال کې د پغمان د نسوانو په لومړني ښوونځي کې  ۲۱۲۸زیږیدلې ده. په 

کـې د خیـر خـانې مینـې د سرور سـنګري د نجونـو لـه  ۲۱۲۱و پـه شامل ا

لیسې څخه فارغه شوه. د کانکور په ازموینه کې د کابـل د طـب پـوهنځي 



ته بریالې شوه، خو دوه کالـه وروسـته پـه کابـل کـی د سـیاسي او نظـامي 

حالاتو د خرابیدو په پایله کې یې د خپلې کورنۍ سره کوزې پښـتونخوا تـه 

مؤسسې سره د ښـوونکې پـه توګـه  GTZه یې نهه کاله د هجرت وکړ. هلت

کار وکړ. بیرته وطن ته راستنه شوه او د اسعد آبـاد د فـاطمې د نجونـو پـه 

لمریـز  ۲۱۱۱لیسې کې یې د معلمې په توګه خپله دنده بیـا پیـل کـړه. پـه 

ډيو ټلویزیون اداره کې د خبریالې په توګه دنده پيل کال کې یې د کونړ را

د رسمي کار ترڅنګ یې د کونړ په دار المعلمـین کـې د پښـتو څانګـه  کړه.

لمریـز کـال کـې د کـونړ  ۲۱۱۱کـې فارغـه شـوه. پـه  ۲۱۱۲ولوستله او په 

ولایت د سید جمال الدین افغاني پوهنتون په دریم صن  کې شامله او په 

کال کې یې د پښتو ادبیـاتو لـه څـانګې څخـه د لیسـانس ډیپلومـه  ۲۱۱۰

 . ترلاسه کړه

د کونړ ولایت د سولې شوری په غړیتوب سربیره، په دریو لویو جرګـو کـی 

لمریــز کــال  ۲۱۱۱یـې د یــوې فعــالې میرمنـې پــه توګــه برخــه درلـوده. لــه 

راهیسی تر ننه، د کونړ ولایت د میرمنو له خوا، د میرمنو د کلتوري وړتیا او 

مـدیره  عامه پوهاوي لپاره، د مشهورې میاشتینۍ مجلې )لـوپټې( مسـئوله

کال د تلې په میاشت کې د ولسمشر ډاکټرغني  ۲۱۱۱ده. آغلې شیرزۍ د 

د ځانګړي فرمان له مخې، د کونړ ولایت په ټولنیزو او اقتصادي چارو کې 

 د والي مرستیاله وټاکل شوه. 

 

 خبریال، ذبیح الله غازي

 د هیواد په څلورو ختیځو ولایتونو کې د نیویارک ټایمز او امریکا غږ ځیرکه

م ۲۱۱۰او غښتلی خبریال، ذبیح الله غازي د حیـات الله ربـاني ځـوی پـه 

کال کې د وټه پور په شامیرکوټ کې زیږیدلی دی. له ابتدائیه تـر دولسـم 



ټــولګي زده کــړې یــې پــه خپــل کــلي او ســیمه کــې سرتــه ورســولې او پــه 

هجري لمریز کې د کانکور له لارې د ننګرهار پوهنتون، د ښـوونې او ۲۱۱۱

لمریز کال کې یې  ۲۱۱۰د پوهنځي پښتو څانګې ته کامیاب شو. په  روزنې

لیسانس واخیست او په همدې پوهنتون او همدې څانګه کې یې دوه کاله 

وروسته خپله د ماسترۍ مرحله په بریا سره، سرته ورسوله. غازي لا تنکـې 

ځوان او د لېسې په لسم ټولګي کې وو چې په کونړ کـې یـې د )ځـلا( لـه 

 ه خبریالي پیل کړه او ښه وځلیده. راډیو سر 

م کې یې د امریکا غږ د پښتو برخې او ور سره د نړیوالې معتبرې ۰۲۲۰په 

ورځپاڼې، نیویارک ټایمز د ختیځ زون خبریالي هـم شروع او پـه لـږ وخـت 

کې یې ډیـر پاخـه او ګړنـدي ګامونـه واخیسـتل. د خپلـو مسـلکي لیکنـو، 

و سره، نومـوړی پـه ننګرهـار کـې د ازادو راپورتاژونو او مرکو په وړاندی کول

خبریالانو د دفاع د کمېټـې مشرـ وټاکـل شـو. ذبـیح الله غـازي د شـعر او 

شاعرۍ ښه استعداد او ځانګړې سلیقه لري، خـو اوس د شـعر پـه ځـای د 

زړه راښکونکو منظرو له انځورونو سره ناشنا مینه پیـدا شـوی او پـه ټـولنیزو 

خوا اخیستل شوي تصویرونه، بیا بیا کتـل  رسنیو کې وخت نا وخته د ده له

کیږي. باید ووایم چې نوموړي په دی وروسـتیو کـې د ښـې خبریـالۍ څـو 

 جائزې ترګوتو کړې دي چې د ده کاري وړتیا او مسلکیتوب څرګندوي.

 

 ډاکټر جمال الدین اسحاق

ډاکټر جمال الدین اسحاق، د وټه پور د یو قومي مشرـ حـاجي غـلام نبـي 

کال د تلې میاشت کې کـې  ۲۱۲۲ځوی او د ملک غلام اسحاق لمسی، د 

زیږیدلی دی. لومړنۍ او منځنۍ زده کړې یې د هجرت په مهال پـه خیـبر 



پښتونخوا کې ترسره کړې او د کانکور له لارې د ننګرهار د طب پـوهنځي 

لمریـز کـال کـې د طـب لـه پـوهنځي فـارغ شـو،  ۲۱۱۲شو. پـه  ته بریالی

لمریز کې یې د عامې روغتیـا پـه  ۲۱۱۰ورپسې بیرته پاکستان ته لاړ او په 

برخې کې خپله ماسټري واخیستله. د مسلکي دندې پیـل یـې د نورسـتان 

ولایت د عامې روغتیا د ریاست مرستیالي وه. ډاکټر اسحاق، د ډاکټرۍ د 

ت ته هم مخه کړه، یو ساختماني شرکت یې جوړ کړ. د مسلک سره، تجار 

هیواد په ځینو ولایتونو کې یې د بیارغونې د چوکاټ دننـه، ډیـر روغتیـایي 

مرکزونه، پلونه، ښـوونځي او د پـاکو اوبـو شـبکې جـوړې او فعالـه کـړې. 

ډاکټر اسحاق په ولسمشریزو ټاکنو کې د تحول او بدلون ټیم غړی او پـه 

ډاکټر اشرف غني د کمپاین ولایتي مسئول وو. د اشرف غنـي کونړ کې د 

له خوا د بادغیس د والي په توګه وټاکل شو، خو بدمرغې اوږدې روغتیايي 

ســتونزې، د هغــه پــه ځــوانۍ او ارمــانونو ســړې اوبــه تــوئ کــړې. زرګونــو 

خواخوږو او دوستانو یې جنازه وکـړه او پـه خپـل کـلي کـې یـې خـاورو تـه 

 رلو.وسپا

 ړونسمیع الله ت

سمی  الله تړون د حاجي مکرم خـان ځـوی او د محبـوب خـان لمسـی، پـه 

لمريز کال کې د وټه پور ولسوالۍ د کرمـول پـه کـلي کـې زيږېـدلی  ۲۱۲۱

دی. لومړنۍ زده کړې او د قرانکريم حفک یې په خپل کـلي کـې کـړی او 

شوی دی.  کال کي د اسعد آباد د عمرا خان له لیسې څخه فارغ ۲۱۸۱په 

د کانکور په ازموینې کې له بریا وروسته، د ننګرهار پوهنتون ته لاړ او څلور 

کاله وروسته یې د حقوقو له پوهنځي څخه لیسانس واخیست. د محصلۍ 

او بـل « تـا تـه دې در پـاتې وي»په جريان کي یې د شعرونو دوه کتابونه 

خوځښت پـه نـوم د  له چاپه را ووتل. د« زه دې نور، نوم په ژبه نه اخلمه»



يوې سياسي مجلې د مـدیریت وروسـته د غـازي آبـاد ولسـوالۍ، ولسـوال 

وټاکل شو خو خپل فرهنګي کارونه یې جاري وساتل او د شعرونو بل کتاب 

په نوم خپور کړ. اوس مهال یې دولتي دندې پریښې او « د بلا لاس» یې 

 په آزاد تجارت بوخت دی. دا هم د تړون د شعر یوه بیلګه:

 د زړه کنډول کې مې تحفه ورته ايمان ونيوه

 کافر جانان را نه د کور ديوال ته ځان ونيوه

 د کابل پيغله بم وژلې ده ليوان ترې تاو دي

 تورې بلبلې ترې مښوکه کې پيزوان ونيوه

 

 د وټه پور، نور یاد مشران

د وټه د نورو مشهورو خلکو له ډلې څخه د حکمتیـار د اسـلامي حـزب دوه 

مهم جهادي قومندان هر یو، مولـوي رحمـت خـان څانګـاری او د کـونړ د 

عالمانو د شوری مشر، مولوي محمد هاشم منیب دي. مولوي منیب د خپل 

کال د اپریل په شپږمه نیټه د جمعې لمانځه ته  ۰۲۲۰ځوی سره یو ځای د 

، په یوې ځـانمرګې چـاودنې کـې شـهید شـو. حـاجي محمـد روزی په لار

حقیار، د ډاکټر نجیب الله د واکمنۍ د مهال وکیل، ملک غلام حسین، د 

دوشا خیلو ملک پردیس خان او د پیرونۍ مولوي محمد امین، نور هغه یاد 

کسان دي چې د وټه پور په خلکو سربیره د کونړ اکثره خلک یې پیژني او 

وي. حاجي ګل محمـد خـان، حـاجي فضـل الـرحمن، غـلام درناوی یې ک

رسول همت چی په غلا م پاچا باندې مشهور دی، حـاجي محمـد اشرف، 

قومندان رسول محمد، مولوي انعام، قومندان عبد القدیر، انجید امین، د 

ولایتــي شــورا غــړی شــاه ولي همــت او د علــماو د شــورا غــړی، مولــوي 

یز برید کې شهیدان شول، د یادونې وړ عبدالرحمن چې دواړه په یو ترهګر



 دي. 

 

 کونړي دودونه او کلیوال رواجونه
 

 جرګه او جرګه ماري

 جانان له ما نه مرور دی

 د آسمان ستوري به جرګه ورته لېږمه

 عالمه ټول شئ جرګه وکړئ

 ليلی پټی غواړي لونګ په کې کرينه

 

جرګـو او مرکـو د کونړیان، لکه د هیواد د نورو قومونو او سـیمو پـه څیـر د 

غښتلي میکانزم تر څنګه، جلا جلا رسمونه، رواجونـه او تـړې لـري. دغـه 

ملي، فولکوریک او کلیوال دودونه په میراثي اوعنعنـوي ډول لـه يـو نسـل 

څخه بل نسل ته انتقاليږي. کله له نورو سره یو شانته وي او کله بیا خپلـه 

قبيلوي ټولنو کې د ژونـد چـارې جلا رنګ او بیله ښکلا لري. په  ځانګړیتا،

د دیني ارزښتونو او ملي باورونو، جرګـو مرکـو او د مشراـنو لـه خـوا د غـوره 

شوو پرنسیپونو له لارې پر مخ بیول کیږي. د ټولنې عام وګړي دغـو عنعنـو 

او د سپین ږیرو پریکړو ته د سرو کرښو په سترګه ګوري او لـه هغـو څخـه 

 ه بیه پریوځي.پښه هاخوا کول ورته په ډیره درن

د جرګــې پــه هکلــه د غــازي آبــاد یــو تــن محصــل، رحمــت قیــوم د خپــل 

جرګه د »  مونوګراف په یوه برخه کې د استاذ روهي تعری  داسې رانقلوي

ولس د ارادې مظهر او د قومي تړون سمبول دی. جرګه د هغو باصلاحیته 

نو پـه او تجربه کارو ولسي خلکوغونډې ته ویل کیږي چې د قبيلوي رواجو 



سیوري کې د شخړو د هوارولو او يا د کـوم تـړون د منظورولـو لپـاره جـوړه 

په عام ډول، جرګې په ډيرو مهمو وختونو او حساسو شرائطـو «. شوي وي

کې د قبيلو تر منځ د تخاصم د شتون په صورت کې د تفاهم پـه خـاطر را 

ی وايي غوښتل کېږي. یو بل عالم او اروا پوه، ډاکټر کبیر ستوری بیا داس

جرګــه یــو ولسيــ نظــام دی چــې ډیموکراټیکــه ځانګړنــه لــري. جرګــه د » 

منطقې، قبیلې او قام په سویه راغونډیږي، کله هغه ډیره اوږده او د ورځـو 

ورځو لپاره وي خو دایمي نه وي، مؤقته او خپلواکه بڼه لري. څرنګـه چـې 

ه خپلـو نو له دی کبل په زیاترو جرګو کې د خپلې سویې خلک راغونډیږي،

 «.پریکړو ته د عمل جامه اغوستلې شي

مګـر  جرګه د هر چا له خـوا راغوښـتل کېـدلې شي،» ډاکټر ستوري لیکي

ډیری وخت د کمزوري او مظلوم له خوا وي. که هغه په ملي کچه وي بیا 

جرګــه « د واکمنــانو لــه خــوا رابلــل کیــږي او هغــې تــه لویــه جرګــه وايــي

کولې شي او په جرګه کـې د هـر چـا  ټولنیزې، سیاسي او حقوقي پرېکړې

رايه معتبره او یو شان ګڼل کېږي. خـبرې ترهغـې روانـې وي ترڅـو ټـولې 

خواوې په خوښۍ او اتفاق سره یوې موافقې ته ورسېږي. قبیلوي جرګو په 

افغان لیکوالانو سربېره، د نړۍ د یو شمېر څیړونکو پام هم ځانته را اړولی 

ځـولې ده. جرګـه یـو پـون اجتماعـي او او د خپلو ګرويژنـو موضـوع ئـې ګر 

فلسفي بنسټ لري او د ورځنیو ربړو او چارو د سمبالولو جوګه او پوره وړتیـا 

م کـال ۲۸۰۸لري. د دې خـبرې ښـه بیلګـه پـه قنـدهار کـې د شـیر سرن 

 جرګه وه چې احمد شاه بابا یې پاچا کړ. 

تر میـنځ  زموږ په ټولنه کې د پښتو ویلو او پښتو کولو»ډاکټر ستوری وایی 

یو توپیر پروت دی. مثلا ننګ، ناموس، غیرت، میړانه، میلمه پالنـه، خیـر 

ښېګڼه، توره، وفا، ورور ولي، انصاف، پنا ورکـول، د روغ نـا روغ پوښـتنه، 



په ښه بده کې ګډون او د ژوند په چارو کې د مشرانو او دوستانو سره سـلا 

یرتـه او کنجـوس پښتو ګڼل کیږي. له دی وجـې بـی ناموسـه، بېغ مشوره،

انسان په خپل کلي او ټبر کې درناوی لـه لاسـه ورکـوي. پـه همزولـو کـې 

ناسته ولاړه ورسره کمېږي، د راکړې ورکړې باور پرې نـه کیـږي او خلـک 

ور سره پریکون کوي. دغـه ډول سرغړونکـی انسـان، ولـو کـه پښـتو هـم 

« کـويوایي، بی پښتو شمیرل کیږي او په ټولنه کې خپل وقار له لاسه ور 

ټولنیز عدالت او ولسي چلند، د خلکو د اخلاقي او سلوکي نظم په ټینګولـو 

او جاري ساتلو کې د یو غیر حکومتي سیستم رول لوبوي. ځينـې رواجونـه 

اوعنعنې لنډ مهالې او زود ګذره وي چې د زمان پـه يـو ټـاکلي پـړاو کـې د 

ي چـې یـو يوې اړتیا له مخې منځ ته راځي او بیا له منځه ځي. لیدل کیـږ

شمیر پخواني رواجونه له منځه تللي، ټولنې نوي خویونه او معیارونه خپـل 

کړي دي. دغه ډول بدلولونه د انساني ذهنيت د ارتقـا، پراختیـا او د بـل د 

 منلو شعور ګڼل کیږي.

جرګه په حساسو وختونو او دوه ډوله شرايطو کې راغوښتل کېږي: لـومړی 

ان په خپل منځ کـې کـومې روغـې تـه دا چې د دعوې دواړه لوري یا مدعي

ونه رسيږي. دوهم دا چې يو زورور پر کمزوري زیا  وکړي، نو په روایتي 

ډول قومي جرګه راغونډيږي. که چیرې یو اړن د مشرانو پریکړه ونه منـي، 

ولسي خلک د سرتمبه سړي کـور تـه اور اچـوي، څـاروې یـې حلالـوي او 

دی ورسره پریـږدي. جرګـه تیری کونکی له کلي کـوره شـړي او مـړی ژونـ

زمـوږ پــه کلیـوال شــفاهي ادب او شـعر او شــاعرۍ کـې هــم یـو پراخــه او 

ځــانګړی مقــام لــري. د جرګــې مرکچیــان بایــد دواړو متخاصــمو او ســیالو 

خواوو ته د منلو وړ وي. د شـخړې دواړه خـواوې، د جرګـې غـړو تـه واک 

اهمیت له  ورکوي، تر واک وروسته دواړه خواوې جرګه مار ته د موضوع د



مخې مچلغه ورکوي. بیا د دواړو اړخونو غوښتنو، اعتراضـونو او دلایلـو تـه 

غوږ نیول کیږي، د هغو په رڼا کې پریکړه کیږي او اړونده خواو تـه اورول 

کیږي. که د جرګې پریکړه دواړو اړخونو ته د منلو وړ وي، نو هغـوئ خپلـه 

اتلـونکې کـې د پریکړه پلـې او طـرفین پخـلا کـوي. کـه کـوم لـوری پـه ر 

فيصلي نه سرغړونه وکړي، جرګه مار بيا د خپلې فيصلې نه دفـاع کـوي او 

 ناغیړه طرف ناغه او جريمه کوي. 

کونړیان نه یواځې دا چې د کور دننه، له دوستانو او ګاونډیانو سره خپلې تا 

ویلی ما ویلی او زاره چاودې لانجـې د خـبرو او جرګـو لـه لارې هـواروي، 

نو سره هم خپلې دښمنۍ او د وینو په رنګ کې رنګ شـوې بلکې له دښمنا

غوټې، د جرګو په واسطه پرانیزي. لیدلي مو دي چې يوه ډيره وړه مسـئله 

په کلونو کلونو د محاکمو له لارې نه حل کيږي خـو د جرګـو لـه لارې پـه 

ډيره کمه موده کې حل کيږي. په جزايـي عـدالت کـې قـاضي يـوازې پـه 

ه ګـوري چـې دا حکـم بـه د دواړو خـواو تـرمنځ مجرم حکم کوي خـو دا نـ

دښمني ختمه کړي که نه؟ مګر په ترميمي عدالت کې د راتلونکې دښمنۍ 

مخنيوی هم په خيال کې ساتل کيږي. په اسلامي اصولو کې، بخښـنه د 

غچ اخیستنې څخه غـوره ده کومـه چـې د جرګـو مرکـو لـه لارې کيـږي او 

 دواړه خواوې يو بل بښي. 



 

 ه:میلمه پالن

د کونړ خلک لکه د نورو هیوادوالو پـه ځـانګړي ډول د پښـتنو د سـيمو پـه 

شان دودونه لري. حجرې او ديرې یې له میلمنو ډکې او د هـر اشـنا او نـا 

اشنا پر مخ یې دروازې بیرته وي. د کور ښه لوښي او اسباب د ميلمه لپاره 

ې ديـرې پـه سا  او د ټولو نه ښه خواړه ميلمه ته ورکـوي. د کـونړ کلیـوال

حقيقت کې د مکتب حيثيت لري چې ځوانان د خپلو مشرانو څخه ادب او 

تربيه، د پښتونولۍ اصول او نرخونـه زده کـوي او د بنـډارونو مرکزونـه هـم 

وي. کله چې میلمانه ډیـر شي یـا ښـه بـده وي، نـو بیـا ګاونـډیان راغـلي 

 ميلمانه په خپلو حجرو باندی تقسيموي او سبا ناری هم ورکوي. 

 ناغه:

لکه څرنګه چې په پښتنو کې قانون ته نرن ویل کیږي، همدارنګـه ناغـه د 

جريمې دوهم نوم دی چې له ملامت او پړ کس څخه اخیستل کیږي. پـه 

نرن کې د جرايمو لپاره د ناغې اندازه ټاکلې )مشخصه( وي، نو څومره چې 

 . ګناه او سرغړنه ستره وي، په هماغه کچه ناغه هم درنه او سخته وي

 

 تېږه ايښودل:

تېږه ايښودل په کونړیانو کې یو ډېر پخوانی قـومي رواج او ولسيـ دسـتور 

دی چې تر ننه پوری په کلیوالو سیمو کې خپل وزن او ارزښت لري. تېـږه 

د دواړو خواو ترمنځ هغه وخت ايښـودل کیـږي کلـه چـې د طرفینـو تـرمنځ 

یـو حالـت کـې د  کومه ناغیړه او یا ناوړه پيښه رامنځ تـه شـې. پـه دغسـی

نژدی او لیرې پرتو قومونو مشران راټولیږي او د لانجې د سوله ییز حل په 



خاطر پریکړه کوي. کله چې جرګـه مـار مشراـن پریکـړه وکـړي، نـو دواړه 

لوري به د جرګې خبره مني او هیڅوک به له هغې څخه سرغړونه نه کـوي 

ی سرغړونه چې دې حالت ته تیګه ایښودل ویل کیږی. که چېرې کوم لور 

کوي نو بیا قومي مشران په ملامت اړن باندې ناغه ږدي چې د نغدو پیسو 

 یا بل کوم تاوان په بڼه وي.

 بدل:

بدل ډیـر کلـه د پیغـور پـه پایلـه کـې اخیسـتل کیـږي؛ دا هغـه رواجـي او 

چې پښتانه د رسمي او قانوني لارو پر ځـای؛ پخپـل  کلاسیک دستور دي

مټ د بدل اخیستلو ته ملا تړي. له بده مرغه، په کلیوالو سـیمو کـې چـې 

ګناه د هر چا وي خو قربانیان یې ډیر کله پیغلې نجونې وي چې د مړي په 

بدل کې مقابل لوري ته ورکول کیږي. له بله پلوه، کله چې د مقتول ورثې 

ورته ورکول کیږي، بیا هغه کس پټ « کشنده»ته شي چې ته یو تن په ګو 

ګرځي او یا بل وطن ته تښتي. خو که په سپینه ږیره هم د مقتول وارث ته 

 په لاس ورشي، ژوندی یې نه پریږدي او خپل غچ او بدل ور څخه اخلي.

 برمته:

د برمتې رواج تر ډیر ځایه د ډیورنډ د لیکې د پـورې غـاړې پښـتنو تـر مـنځ 

لري، ولې د کونړ په غرنیو بانډو او لیرې پرتـو کلیوالـو سـیمو کـې  ډیر دود

اوس هم باب ده. د بیلګې په توګه، که د يو کلي کوم سړی په چا بانـدې 

پور )قرض( ولري او مقابل لوری منکر شي یا وتښتي، نـو د پـور څښـتن د 

نورو خپلوانو او دوستانو په مرسته د پوروړي د کلي هر سړي چـې پـه لاس 

، برمته کوي. کور ته یې بیایي او ترهغه وخته یې نه پریږدي تر څـو ورشي

يې د ده پور یا حق نه وي سپارلی. داسې هم شوي چې د برمتې پیښـې د 



وینو په تویولو او اوږدو کورنیو شخړو باندې بدلې شوې دي. مګر کله چې 

حق، حقدار ته وسپارل شي بیا برمتـه د جرګـو او مرکـو لـه لارې ځـای پـه 

 ی حل کېږي او هر سړی په خپله مخه ځي.ځا

 ننواتې:

ده. « هم تولـه»کلمه د پښتو له ننواتې سره مرادفه « عذر»د عربي ژبې د 

د انساني پرګنو ترمنځ هـر چیـرې او هـر وخـت دعـوې دنګلـې او نـادودې 

رامنځ ته کیږي، ولی د پښتنو په قبیلوي قاموس کې ننواتې یو جلا ارزښت 

ي یا ورته اړتیا لیدل کیږي، کله چـې څـوک پـه چـا لري. ننواتې هلته کیږ

تیری او ظلم وکړي. نو تیری کونکی اړن د پښیمانۍ او عـذر پـه خـاطر د 

هغه چا ننواتې کوي چې احساس او شخصیت یې ټکنی شوی وي یـا یـې 

مالي صدمه لیدلی وي. ځینی خلک ننواتې ته د مقابل اړن د کمـزورۍ او 

حقیقت دا دی چې ننواتې د مظلمې د بې وسۍ له زاویې څخه ګوري، خو 

رفـ  کولــو یـو معقــول میکـانیزم او عمــلي بـدیل دی چــې لـه پیړیــو پیړیــو 

راهیسی زموږ په ټولنه کې د یو اصل په توګه رواج لري. په کلیوالـو سـیمو 

او بانډو کې، پړ )ملامت( کس د خپلې منطقـې ملایـان، سـپین ږیـړی او 

ته له يو ډنګـر )څـاروي( سره  قومي مشران راټولوي او د هغه شخص کور

ورځي. یا یوه زړه بوډۍ قرانکریم په سر، د عذر او بښنې د غوښتلو په نیت 

ورولي او مقابل لورې بښنه ورته کوي. پیغور بیا هغه بـد صـفت یـا ټـولنیزه 

منفي ټاپه ده چې مقابل لوری د خپلې غلطۍ منلو او یـا غـچ اخیسـتلو تـه 

و درو کــې د ننـواتې پـه اړه د دوئ پــه چمتـو کـوي. د کونړیــانو پـه دیـرو ا

 شفاهي ادبیاتو کې دغه لاندینۍ ټپې ډیرې اوریدل کیږي: 

 په ننواتې به زه ورشم

 په مرور اشنا به واچوم لاسونه



 سر مې سرتور، قرآن په غيږ کې

 د بی وفا يار ننواتې له ورځمه

 

اهمیت منلی استاد، عبد الحي حبيبي زموږ په دودیزه ټولنه کې د ننواتې د 

ننواتې په پښتنو کې د عذر غوښتنې یـو عنعنـوي ډول » په اړه داسی وایي 

دی او د کلونو کلونو دښمنۍ او عداوتونه په ننواتې سره له منځه ځې. هغه 

داسې چې د يو خورا لوی کار او لـوی خصـومت د عـذر او بخښـنې لپـاره، 

تـه  مجرم سړي د خپل کلي يا قام سـپين ږيـري او دوسـتان مقابـل لـوري

ورليږي. کله نا کله چې څوک ډير مجرم او د بښلو قابـل نـه وي نـو خپلـې 

تور سرې په ننواتې ورليږي، دا ننواتې دومره اهميت لري چې پښتون مري 

خو ننوا  نه کوي او که يې وکړي نو د مقابل اړن پښـتون هـم هغـه هـرو 

 مرو مني او همدا د پښتنو یو عمده صـفت دی او لـه هغـې وروسـته د غـچ

 «.اخيستلو ويره او ډار له منځه ځي

 چېغه:

اګر چې چېغه یا د نجات او ژغـورنې لپـاره غـږ د کونړیـانو یـو پخـوانی دود 

دی، خو نن سبا د پخوا په څیر چندان نه استعمالیږي. پخوا به چې کله د 

يو کلي په کوم کس يا قوم د بل کس لـه خـوا تېـرې وشـو، نـو کوڅـه پـه 

ه ناره شوه چـې لـه فـلاني سره ظلـم وشـو! پـه کوڅه او کلي په کلي به یو 

ځینـو ســیمو کـې بــه ســورني او نغـارې وډنګــول شــوې او تواچيـانو بــه پــه 

هيجاني غږونو خپل سـتوني ډډ کـړل. منـډې بـه شـوې، چـا بـه ټوپـک را 

اخیستی وو، چا غاړه کۍ، چا لور او چا تبرګی. بیا به د کلي امام او مخورو 

رامنځ ته شوي ظلم تپوس کولو تر څو  سپین ږیرو د تېري کوونکي څخه د

جوته کړي چې آیا رښتیا هم تیری شوی که هسـې هـوایي دعـوه ده؟ خـو 



روسي یرغل، بی شمیره هجرتونو او نوی ټکنالوژۍ د خلکو په کـړو وړو او 

کلاسیکو طریقو کې ژور بدلونونـه راوسـتل، دغـه رواجونـه ورو ورو مـخ پـه 

هر څوک خپل غم پخپله خوري کمیدو څه چې حتی په ورکیدو دي. اوس 

 او نه غواړي چې په ټولنه کې کمزوری او بی وسه وګڼل شي.

 اشر )ګډ کار(:

حشر يوه عربي کلمه ده چې د خلکو راغونډولو او راټولـو تـه ويـل کېـږي. 

ولی زموږ زیاتره خلک هغه په اشر سره تلفـک کـوي او د ډیورنـډ لیکـې تـه 

یـوه عـام فهمـه اصـطلاح ده چـې څیرمه ولسونه ورته پګړه هم وایي. اشر 

کله یو کار د یو کس له وسه پوره نـه وي نـو بیـا خپلـو دوسـتانو او کلیوالـو 

باندې غږ کوي چې له هغه سره مرسته او لاسنیوی وکړي. لکه د غنمو لو، 

د جوماتونو د بامونو اخیړول، د  د جوارو ټکول، غوبل کول، کوهي کیندل،

. البته د اشرګرندي سړي له خوا ټولو رابلل ویالو او لښتیو پراخول او پاکول

شو میلمنو ته ښایسته ډوډۍ او میلمستیا ورکول کیږي او مـالي یـا نغـدي 

معاوضه په کې نه وي. د اشر او بيګار ترمنځ یو توپیر شته او هغـه دا چـې 

بيګار د زور او جبر بڼه لري او اشر د خوښـې پـه توګـه برخـه اخیسـتنه ده. 

د پـور شـکل هـم لـري کـه يـو کـس د چـا سره اشر اشر په عين حال کې 

وکړي نو هغه هم اړ دی، د هغه نفر په اشر کـې برخـه واخـلي چـې لـه ده 

 سره یې مرسته کړې ده. 

شک نشته چې دا یوه مـذهبي او دینـي فلسـفه هـم لـري چـې پـه ټـولنیزو 

کارونو کې یو بل ته لاس ورکول د اخروي اجـر تـر څنـګ انسـاني اړیکـې 

اخــوږۍ او همکــارۍ احســاس پیــاوړی کــوي. اوس چــې مزبوتــوي، د خو 

، دغـه کلاسـیک اغیـزمن دود تراکتورنه او نور موډرن وسایل را پیدا شوي

اوس سوکه سوکه مخ په له منځه تللو ښکاري. همدا شان پـه هغـه وخـت 



کې خیریه مؤسسې او بهرني کومکونه نه وو، نو عام ولس دا ټـول کارونـه 

 پيسې لږې وې، مګـر همـت او خواخـوږي په خپله کول. بل دا چې پخوا

ډیره وه. په تيرو څلورو لسيزو کې چـې مـونږ يـو لـوی تـاوان کـړی هغـه د 

درویـزې او خیــرات کلتــور دی چــې زمــونږ ولــس او حکومــت دواړه د نــورو 

 سترګو او لاسونو ته ګوري.  

 سپورتي لوبې

د کونړ ځوانان او حتی د پاخه عمر خلک، په درو، میـرو، ډاګونـو، غرونـو، 

جبو، بیلو، کلیو او بانډو کې د خوند، روغتیا او پلرنیو روایتونو او ارزښتونو د 

ژوندي ساتلو په پار، ډول ډول سپور  لوبي کـوي. لـه بـده مرغـه، د دې 

له مودرنو او مجهزو  خروارونو ډالرو او بی توله خیراتونو سره سره، کونړیان

لوبغالو څخه چورلټه محروم دي. هلکان په خلپو منځونو کې د مکتبونو په 

میدانونو، د غرونو په لمنو او یا هم په زړو هدیرو کې خپلې لـوبې او سـیالۍ 

کوي. په دغو کلیوالو لوبو کې والیبـال، میـداني ځغاسـتې، خوسـی، تیـږه 

، د غوزانـو جنګـول، تـود اچول، مچینوغزه ویشتل، ډنډاس، غرګي جنـګ

پرې »کاڼې، ټیقان )توشلې( خر حلال او خر مردار، توپ ډنډه او د قیطو 

شاملې دي. د زرکو او سيسيو ښکار، د کبانو نيـول، د مرغيـو نيـول « لوبې

هم د ځوانانو لپاره د سپورت او ښکار په زړه پورې نـورې مشـغولاوې دي. 

کریکـټ، بـوکس وهـل، په دې وروسـتیو څـو کلونـو کـې پـه کـونړ کـې د 

شترنج، فټبال، تکواندو، د بدن ښکلا، هاکي او جمناستک ځینـی کلبونـه 

 پرانستل شوي او بلا مینه وال لري.

پخوا واليبال تر ټولو زیاته او مشهوره لوبه وه، د ښوونځییو د زده کوونکو او 

ښوونکو او کلیوالو ترمنځ به یې سیالۍ کیدلې، حتی د نورو ولایتونـو څخـه 

تکړه ټیمونه دلته راتلل. خو له هجرت څخه بیرته راستنو شوو ځوانانو له به 



ځان سره د کریکټ لوبه سوغات راوړه او نورې لوبې یـې شـاته پریښـودې 

پــه انــډیوالۍ او شریــک ډول د خــوړو تیــارولو او « صــحبت»دي. ســوبت 

پخولو ته وایي. پخوا به معمولا ځوانان او پیغلې جلا جلا له خپلو همزولـو 

سره راټولیدل او د خپلې وسې لـه مخـې بـه یـې خـوارکي تـوکي پـه یـوې 

حجرې یا دیرې کې په ګډه پخول. ټوکې ټکالې بـه یـې کـولې، سـیتار او 

منګی به یې وهلـو او تـر نیمـې شـپې بـه ناسـت وو. اوسـمهال فیسـبوک، 

یوټیوب او سیاسي بحثونو د دغه کلیوال دود ځای نیولی او اجتماعیت پـه 

 ی دی. فردیت بدل شو 

په تیرو وختونو کې د نجونو لپـاره د نـانځکو واده د سـاتیرۍ او خنـدا ګـانو 

خوږې او ښې شیبې وې. په عین حال کې نجونو به د خپلو حویلیو، د کور 

مخ ته چوترو او چوپالونو کې لرغونې لوبې کولې چې لـه مینـدو او نیاګـانو 

ځ ډیـر رواج و، څخه ورته په میراث پـاتې دي. ميرګـاټ، د پیغلوټـو تـر مـن

چیندرۍ به د جینکو ترمنځ په کليوالو او اطرافي سيمو کې ډیره کیده چـې 

اوس هم خال خال پاتې ده. مګر اوس دغه لوبې هم مخ پـه ورکیـدو دی 

او نجونې په ټلویزیوني سریـالونو او موبایـل ټلیفونونـو بانـدی خپـل وخـت 

مشــهورو  تیــروي. د کــال د اخــرې چارشــنبې ورځ، د بــرات شــپه او ځینــو

زیارتونو ته تګ نورې هغه میلې وې چې ښځو به ښایسته جـامې اغوسـتې 

او ډله ډله به روانې وې. د زیارتونو دغه میلې زیـاتره د بـی امنیـو او هـم د 

سلفي او پنج پیري فکـر د پلویـانو لـه خـوا تقریبـا لـه منځـه وړل شـوې او 

 چندان نه په سترګو کیږي.

 

 

 هنرونه موسيقي او سندریز 



پښتانه موسیقي خوښوي خو هدمندان نه نازوي، بلکې په ښه » وایي چې 

سندرغاړي او هدمندان داسـې «  سترګه ورته نه ګوري او ډمان ورته وایي

خلک دي چې پخپلو جـادو ګـرو غږونـو او مسـتو حرکتونـو د خلکـو ولـولې 

راپاروي او د مینـه والـو پـه جـذبو سـیوری اچـوي. کونړيـان هـم د خپلـې 

ۍ لپاره او هم د ودونو او سنت ګریو پـه مهـال موسـيقي اوري، ساعت تير 

پــه خپلــو حجــرو او دیــرو کــې منګــي، دوکــړۍ، بــاجې، ډولونــه، ربابونــه، 

بنجوګانې او شـپیلۍ سـا . زه شخصـا پـه دې بـاور یـم چـې د  سيتارونه،

موسیقي د حلال والي او حرمت په هکله ډیرې خبرې شته چـې بحـث ور 

باید د دین قدرمنو عالمانو او مفتیانو تـه پریښـودل  باندې وشي. دا موضوع

شي. څرنګه چې زه شرعي عالم نـه یـم، پـه دې هکلـه د زیـات څـه ویلـو 

 جرئت نه شم کولاې.

 

 بېگم گلنار 

د پښتو د سندریز هد په دنیا کې، اروا ښاده گلنار بېگم داسـې تکـړه سـندرغاړې 

عجـب خـبره دا ده، ډیـر کـم وه چې هر څوک یې له نوم او غږ سره اشنا دي. د ت

م کال ۲۱۰۰خلک پوهیږي چې ګلنار بیګم د خاص کونړ د شالۍ په کلي کې د 

د مارن په اومه د ګل محمد خـان پـه کـور کـې زیږیـدلې وه. ارواښـاده پـه ډیـر 

وړوکوالي کې له خپلې کورنۍ سره پيښور ته لاړه او د مردان په شهباز ګړۍ کـې 

کورنۍ بنو )کرمه ایجنسۍ( ته کـډه شـوه، ګلنـار دیره شوه. څه موده وروسته یې 

بیګم هلته د يوې بلې سندرغاړې له ورور سره واده وکـړ. د بنـو د سـیمې مشـهور 

شاعر او لیکوال، غازي سیال د ګلنار بیګم د هد اصلي اسـتاذ او پـالونکی ګڼـل 

ه کیږي. نوموړي ګلنار بیګم لومړی د پيښور راډیو ته ور وپيژندله بیا یې لاهـور تـ

ارواښـاد سـیال د  بوتله او په فلمي دنیـا کـې یـې د سـندرو ویلـو سره اشـنا کـړه.



کلنۍ په عمر وفـات شـو، ګلنـار بـیګم  ۱۲لمریز کال د ليندۍ په شپږمه د  ۲۱۱۱

باندې د )سندرې روح( په نوم یو کتاب یـې لیکلـی دی. د ارواښـادې د لـومړنۍ 

په مینه مینه مـا لـه . اځهاغلې مسافره یم اشنا راځه ر ر » مشهورې فلمي سندرې 

شاعر غازي سیال دی چې په لاهور کـې یـې ریکـارډ کـړې « په خندا راځه راځه

ده. د ارواښادې یوې سترګې لیدل نه شو کولاې او هیڅکله چا د سـټیج پـه سر 

کې « پښتنې قبیلې او شجرې»نه ده لیدلې. ډاکټر عبد اللطی  یاد پخپل کتاب 

تنو د يوې معتبرې کورنۍ لور وه، نـو پـه همـدې ګلنار بیګم د کونړ د پښ» لیکي 

م ١٦٦۲دغـه وتلـې هدمنـده د « خاطر یې هیڅ کله هم خپل مخ ښـکاره نـه کـړ

کال د اکتوبر په لومړۍ نیټې پـه بنـو کـې خپـل پـور، پـوره او هملتـه خـاورو تـه 

 وسپارل شوه.

 

 ګلا جان استاذ

ر نوم یې دوا د کونړ بله مشهوره او هدي څیره، ګلا جان استاذ دی. د پلا 

جان او د خاص کونړ د صاحب جـم د کـلي اوسـیدونکی وو. د کـونړ دغـه 

کلی په دوو برخـو ویشـل شـوی دی، یـو یـې صـاحب جـم او بـل چـارکۍ 

نومېږي. ګلا جان اسـتاد  تـر دولسـم ټـولګي پـورې زده کـړې کـړې وې. 

لومړی ځل یې د منور استاد سره په خاص کونړ کې د حاجي خدای رضا د 

واده کې میداني سیل وکـړ، ضـمنا یـې د حضرـت بـاز اسـتاد سره زوې په 

نژدی والی د نوموړي د شهرت لامل  وګرځیدې. د غوایي د خونړۍ کودتـا 

وروسته یې نظامي زده کړې وکړې او لومړی بریدمن شو. د اسـتاذ زاخیـل 

او نورو مشهورو هدمندانو سره به یې پـه کابـل راډیـو کـې سـندرې ویلـې، 

ته به بلل کیده او د مرحوم حضرت باز استاد پیښـې او تقلیـد  کلیو او بانډو

م کال په وروستیو کې له کابل څخه کونړ ته پـه لاره ۲۱۱۲به یې کولو. د 



وو، چې چورلکه یې جلال آباد ته نژدی وویشتل شو او ځای په ځـای یـې 

خپل ژوند له لاسه ورکړ. نوموړی درې ځامن لري چې یو تـن یـې سـندرې 

ې ټکـالې هـم کـوي. ویـل کیـږي چـې لـور ګـانې هـم لـري. وایي او ټوک

نوموړي بلا سندرې ثبت کړې دي، خو یوه سندره یې د شهرت جګو څوکو 

 ته وخته چې سروکې یې په دی ډول دی: 

 

 ریدیه ګله، ګله ریدیه ببو جانې له دې وړمه

 ریدي ګلونه، جنکو راوړه ما لیدلي په اوربل کې

 وګورئ سیځل کي د خدای لپاره، عالمه تاسې ورته

 یاري نه کوي، جینکۍ ټولې دي ټګانې چل او ول کي

 سودمند به نه شې، که ورته ټول عمر زاری وکړې مینه

د کــوز نرنــګ مشــهور ســیتارغږونکی، مرحــوم جمــدر او د کــوز نرنــګ بــل 

هدمند، ارواښاد نادر خان چې په نادر باجه وان مشهور وو. ما دواړه په څو 

لیدلي وو. د نورګل ولسوالۍ عبد الرحمن اور چې  ودونو کې له نژدې څخه

د حضرت باز استاذ د ډلـې سـړی او د خـوږ غـږ څښـتن وو، د هجـرت پـه 

مهال په ناې باغ کې وفات شو. همدا شـان پـه دیـوه ګـل، مـزار درې او 

پیچ کې ځیني محلي سندرغاړي شـته چـې د مـلي ورځـو، ودونـو او سـنت 

و باجې غږوي. په څوکۍ او دیوه ګـل ګیریو په محفلونو کې رباب، سیتار ا

درې کې بـه د جـلا  او محبـوبې، سـی  الملـوک او بـدرې جمالـې، ګـل 

اندامې او ترابان، دیوانو او پیریانو کیسـې بـه وې. د څـوکۍ شیرحسـن او 

عزیز خان به منګې وهلو، عبد الظـاهر او مـامور محمـد حسـین بـه سـیتار 

دیوه ګـل شریـ ، وکیـل خـان،  وهلو، ادم خان باجه مار، د بابړو ګوډا، د

غلام نبي، محمد اعظم او حسین خان دا ټـول د څـوکۍ شـوقي او امـاتور 



 سندر غاړي وو.

 

 د پیغلې خوښول  واده او

ـنْ  لكَُـم خَلـَقَ  أنَْ  ٓ  ۦوَمِـنْ ايَااتـِهِ » الله تعالی پـه قرانکـریم کـې فرمـایي   مر

ا أنَفُسِكُمْ  اْ  أزَوَْاج  وَدَّ    بيَْنكَُم لَ وَجَعَ  إِليَهَْا لرتسَْكُنوُ  ِ   مَّ قدرت لـه  د الله د - ۚ وَرحَْمَ

نښو څخه یوه دا ده چې له تاسې څخه یې ستاسې جـوړه پیـدا کـړې چـې 

« ارام ورسره وکړئ او ستاسې په منځ کې یې مینه او خواخوږي اچـولې ده

ـبَابِ، مَـنِ » د پیغمبر )ص( په یو صحیح حدیث کې راغلي  ـ الشَّ يـَا مَعْشَرَ

، وَ أحَْصَنُ للِفَْرْجِ، وَمَـنْ لـَمْ اسْتطََ  اعَ مِنكُْمُ البَْاءََ  فلَيَْتزَوََّجْ، فإَِنَّهُ أغََدُّ للِبَْصَرِ

وْمِ؛ فإَِنَّهُ لـَهُ وِجَـاء   ای د ځوانـانو ډلـې! کـه تاسـو کـې  -يسَْتطَِْ  فعََليَهِْ بِالصَّ

رج څوک د واده کولو وس لري، نو ویې کړئ. ځکه چې هغه د سترګو او ف

)جنسي آلې( د ساتنې او ژغورنۍ ښه وسیله ده، که څوک بی وسه وي، بیا 

د یو ځـوان او « دې روژې ونیسي چې د شهوت په کمولو کې مرسته کوي

یوې پيغلې لپاره واده کول، نه یواځی دا چې د ګډ ژوند بنسـټ دې، بلکـې 

هغه د بشري پرګنو د تسلسل او پایښـت لپـاره یـو اړیـن شرط دی. واده د 

ړۍ د هرې طبقـې، دیـن او کلتـور د پیروانـو او منونکـو پـه مـنځ کـې یـو ن

 ځانګړی ځای او حتی د تقدس مقام لري. 

نن سبا ډیرې ځوانان او پیغلې هڅه کوي چې لومړی د کـالج او پوهنتـون 

شهادتنامه تر ګوتو کړي، ترڅو په خپلو پښو ودریږي او د مور پـلار د اوږو 

بار نه شي. پخوا به نه یـواځې پـه کلیوالـو سـیمو او بانـډو کـې، حتـی پـه 

ښــارونو کــې بــه مینــدو او پلرونــو د جینــۍ د خیښــۍ او واده ټــولې چــارې 

سمبالولې. خو اوس په غټو او تعلیم لرونکو کورنیـو کـې دغـه دود ورو ورو 



پیکه او ښاري بڼه خپله کړې ده. په کونړ کې مور او پـلار د خپـل ځلمـي 

ځوي د واده په ټولو پړاوونو کـې مخـکښ رول لـري او ډیـر کلـه پریکـړې 

همدوئ کوي. په دودیـزو ودونـو کـې کـورنۍ معمـولا د خپلـې شـړۍ سره 

غزوي او د خپل ټـبر دننـه یـا د ځـان پـه انـډول کورنیـو سره د  سمې پښې

خپلوۍ تارونه تړي. د خواستګارۍ لپاره هلک خپل مور او پلار له څـو تنـو 

نژدې دوستانو، مـلا امـام او د چـم ګاونـډ لـه سـپين ږيـرو سره د پيغلـې د 

غوښتنې په نیت استوي. دغه جرګې مرکې ځینی وخت ډیرې لانجمنې او 

له بیا په لومړي وار راضي او د هوایي ډزو او نقلو په ویشـلو اوږدې شي، ک

 هغه اعلان کړي.  سره، سمدستي

د پنج پیریانو او سلفیانو )اهل الحدیث( پلویان په دې اند دي چې د دوئ 

د غورځنګ او دعوت یوه ګټـه دا راووتـه چـې پـه کـونړ کـې د درونـد ولـور 

ویده. ځکه پخـوا بـه د نکـاح )مهر( مسئله له منځه تللې او یا ډیره کمه ش

په شپه ښې ډیرې چنې وهل کیدې او د سرو او سـپینو زرو تـر اړخـه بـه د 

غټو پيسو غوښتنه هم کیدله. په غرنیو سیمو کـې بـه د نغـدو پـه ځـای، د 

لسګونو ګډو )میږو( بزو، سیرلو او غواګانو شمیره ټاکل کیدله. له کلتـوري 

کې له خاطرو او یادونو ډکه شـپه  پلوه، د نکريزو شپه د یوې ناوې په ژوند

وي چې له واده څخه یوه ورځ مخکې ترسره کیږي. په دې شـپه د هلـک 

ګاونـډیانې او د نـژدې دوســتانو میرمنـې او لـوڼې راټــولیږي او د  خپلـوانې،

هغوئ لپاره خواږه او خوندور خواړه برابروي. ځوانې نجـونې ترنیمـې شـپې 

يي. فالونه اچول کیږي او ځینی چمبې وهي، ګډا ګانې کوي او سندرې وا

میندې او عمه ګانې د خپلو ځوانو اولادونو لپاره د ښایستوکو نجونو په لټـه 

 کې وي. 

مګر د یو ټولنیز بدلون په توګه، نـن سـبا دغـه د نکریـزو د شـپې محفلونـه 



زیاتره په کرایه شوو تالارونو کـې نیـول کیـږي. ټـولې ګـډون کـونکې یـې 

اده هلــک تــه اجــازه وي چــې د ســټیج پــه سر میرمنــې وي او یــواځی د و 

کښیني. همدارنګه اوس د ډولۍ ځای ګل پوشو موتړو نیولی دی. پخوا به 

د کټ د دوو بازوګانو د پاسه یوه زانګو تړل کیده چې رنګا رنګ شـالونه بـه 

ورباندې غوړیدلي وو او څلورو کسـانو بـه وار پـه وار پـه اوږو وړلـه.  پیسـه 

د خیالو خلکو به د باجوړ، جلال آبـاد او حتـی کابـل دارو او په اصطلاح آزا

څخه مشهور سندرغاړي راوستل او ځوانو هلکانو به ګرد چاپیره نڅـا ګـانې 

کولې. ګیسونه او غټ غټ څراغونه به د دیرو او حجرو په میدانونو کې بل 

 وو او د سګرټو او چلمانو لوخړې به پورته کیدې.

ا دی چې هلـک تـه اجـازه نـه ورکـول په ځینو ځایونو کې یو ناشنا عادت د

کیږي د واده په لـومړۍ شـپه د نـاوې خـوا تـه ورشي. نـاوې هـم د نـژدی 

خپلوانو د جینکو سره ټوله شپه په ټوکو او خنـداګانو رڼـه کـوي او لـه میـړه 

سره نه شي لیدلاې. د واده په لومړي سهار د هلک د کورنۍ ټول غـړي د 

ره کـې راټـولیږي. هـر څـوک د چای په مهال د مخ ښکاره کولو پـه دسـتو 

او د هغـې لـه  خپلې وسې په حساب ناوې ته نغدې پيسې په مخ کې ږدي

لوري هغه تحفې ورکول کیږي چې د پلار له کوره یې له ځانـه سره راوړې 

ــوم  ــه ن ــې پ ــو اوس د ولیم ــه خ ــل کیدل ــاري ورځ بل وي. د واده ورځ، د ن

نـو نـژدې  هلـک وو،یادیږي. پخوا به چې کله ماشوم پیدا شو او هغـه بـه 

خپلوانو به هوايي ډزې کولې، ملا امام ته به یې ځانګړې تحفې ورکولې او 

د سنت ګرۍ او نوم ایښودلو مراسـم بـه تـرسره کیـدل چـې مریجـي ورتـه 

وايي. خو په تاس  سره، کله چې خلک پوهه شي، زیږیدلی ماشوم جینۍ 

ی ښـکاري ده بیا خاموشي وي او خوشحالي نه په سترګو کیږي. خـو داسـ

چې دا د مودرن جاهلیت ناوړه دود، مزه مزه په بدلیدو دی، ځکه ډیر کلـه 



 لوڼې د ځامنو څخه غوره او د مور او پلار تکیه وي.

 



 

 مړي خښول د  جنازه او 

الله تعــالی فرمــایي ) کــلُّ مَــنْ عَلیهــا فـَـان وَ یبقَــی وَجْــهُ رَبَّــک ذوالجــلالِ 

مځکې کې دي، هغوئ بـه پـو پنـاه ټول هغه څوک چې په دې  -والاکرامِ 

شي او یواځی ستا رب به پاتې وي چې د جلال او عزت څښتن دی( ژوند 

یــوه ډالــۍ، یــو ازمیښــت او یــو الهــي امانــت دی. انســان کــه هــر څــومره 

ګم نامې، هستمن او نیسـتمن وي، یـوه ورځ  ځواکمن، بی وزلی، مشهور،

ذاهبو پیروان خپـل مـړي به خپله ارواه، د اراوو خالق ته سپاري. د ځینو م

سوځوي، ځیني یې په غارونو او سمڅو کې همداسې ثابـت سـا ، څـوک 

ورته ښکلې دریشي واغوندي او له ډیزاین شوي تابوت سره یې پـه خـاورو 

کې خښ کړي. مسلمانان یې له غسل وروسته په درنـاوي سره پـه سـپین 

انګړتیا دا کفن کې تاو او بیا یې لحد کې کیږدي. د اسلامي شریعت یوه ځ

ده چې څومره ژر ممکن وي، مړی باید خاورو تـه وسـپارل شي. د مـړي د 

غمرازۍ موده مازې درې ورځې ده، په دریمې خیـرات کـول او څلویښـتي 

نه شته. د غم له مخې د مخ وهل، چیغې وهل او د ګریوان څیريول مړي 

لـل ته هیڅ ګټه نه رسوي، ولې د ژوندو خپلوانو د ګنـاه او ناشـکرۍ نښـه ب

 کیږي چې له شریعت سره ټکر لري.

په کونړ کې سلفي او پنج پیري غورځنګونه چې د همدې کتاب په پیل کې 

ورباندی نسبتا تفصیلي بحث شوی، د ځینو منفي پایلو ترڅنګ، ګڼ شمیر 

ښه بدلولونه هم رامنځ ته کړي دي. پخوا بـه د اسـقاط پـه نـوم خلکـو پـه 

څو په هـدیره کـې پـه خـوارو او قرض او حتی سود سره پيسې اخیستلې تر 

مسکینو خلکو باندې وویشل شي. همدا رنګه د مړي کور به مجبور وو چې 



دوه درې غوایــان او ســیرلي حــلال کــړي او راغلــو میلمنــو او کلیوالــو تــه 

ډوډۍ برابره کړي. له نیکه مرغه په کـونړ کـې دغـه نـاوړه رواج تقریبـا لـه 

ت له مخې یو څه خیر خیرات منځه تللی او هر څوک د خپل مالي استطاع

کوي او یا یې په عام المنفعه کارونو کې مصروـفوي. پـه تیـرو وختونـو کـې 

داسې پیښې هم رامنځته کیدلې چې ځینو خلکو به د مړي کور تـه پیسـې 

په پور ورکولې. هر کله به چې د پـور ورکـونکي، د پـوروړي سره پـه کومـه 

به یـې پیغـور ورکـاوه چـې موضوع خوابدي رامنځته شوه نو د مړي کور ته 

 ستا مړی خو زما د پور په پیسو ښخ شوې دې !؟

 

 پای

 

 

  

 



 

 

 

 

 

 سرچینې )مأخذونه(

اړونده اشخاصو سره ځما ټلیفوني  ۰۲د دې کتاب د محتوی په اړه، له  -۲

 او مخامخ مرکې.

 د کونړ د ولایت مقام او د رسنیو څانګه  -۰

 ادارې رسمي ویبپاڼهد سیمه ییزو ارګانونو د خپلواکې  -۱

 د سرحدونو او قبایلو د چارو وزارت رسمي سايټ -۰

 د کورنیو چارو د وزارت خبري بولټن -۲

 م  کال روغتیايي او پرمختیایی راپور ۰۲۲۰یونیس ، د ختیځ زون د  -۲

 د سیمه ییز دفتر کلنۍ ارزونه  UNHCRپه جلال آباد کې د  -۸

 خبري لنک PRTپه کونړ کې د  -۱

 هجري لمریز کال( ۲۱۱۱راپور ) ADAPTپه کونړ کې د کرهڼې په اړه د  -۱

  Wikipediaوړیا ویکيپډیا /  -۲۲

 Google Searchوړیا ګوګل سرن /  -۲۲

 پښتنې قبیلې او شجرې )ډاکټر عبد اللطی  یاد طالبي( -۲۰

 تاریخ مرص  )أفضل خان( -۲۱

 ود میاخیل(د کونړ ولایت سیاسي او قومي جوړښتونه )شاه محم -۲۰

 غازي آباد )د یو محصل، رحمت قیوم لیکنه / تیسس( -۲۲

د غازي میر زمانخان ژونـد او مبـارزو تـه یـوه لنـډه کتنـه )ډاکټـر عبـد  -۲۲



 الرحمان زماني(

 سرګذشت من )سید شمس الدین مجروح( -۲۸

 تاریخ مختصر افغانستان )پوهاند حبیبي(  -۲۱

ې پښتانه نوابان )استاذ شهسـوار ګورګاني اورنګ او د هند د نیمې وچ -۲۱

 سنګروال(

 بي، بي، سي / پښتو )د کونړ په هکله یوه څیړنیزه مباحثه( -۰۲

 صبح ورځپاڼه )د کونړ په کانونو تالان ګډ دی / راپورتاژ( ۱د  -۰۲

د پیــام افتــاب ســایټ )ځنګــل او د هغــه اقتصــادي اهمیــت / خسـوـ  -۰۰

 مومند(

نګلونـه د زرغـون چاپیریـال بنسـټ د ملي احساس جریده )د هیواد ځ -۰۱

 دی/ فضل وزیر هیله من(

 )د کونړ امنیتي وضعیت( ٠٠,FMکلید راډیو،  -۰۰

د پژواک خبري آژانـس )د پـوهنې او انتخابـاتو پـه اړه څلـور مختلـ   -۰۲

 راپورونه(

 د باختر خبري آژانس )دوه امنیتي راپورونه( -۰۲

غــان جــرمن آنلایــن دعــوت ســباوون، ســپرغۍ او اف د تانــد، روهــي، -۰۸

 ویبپاڼې / سایټونه

ــاپي -۰۱ ــهورې درې/  د س ــونړ مش ــز )د ک ــا مرک ــو او پراختی ــتو څیړن د پښ

 عبدالمالک ساپی(

د آزادۍ راډیـــو )د کـــونړ د اوبـــو او امنیـــت پـــه اړه درې بـــیلا بیـــل  -۰۱

 راپورتاژونه(

د الجزیرې نړیـوال ټلویزیـوني چینـل )جنـګ او پرمختـګ / څیړنیـزه  -۱۲

 مقاله(



 

  

  

 



 

 

 

 

 

 

 ليکلړ
 

 ع  ............................................................. !ېچار  ښې

 ق  .............................................................کيټ وڅ وی

 ت  .................................................... ړۍل غرونو د ړکون د

 ن  .................................................. لونهګنځ سمسور ړکون د

 أ أ  ............................................... ېتنښسپار  هړ ا په لونوګنځ د

 د د  ....................................................... سيلانيان او ړکون

 و و  .................................................. ندونهیس پاندهڅ ړکون د

 ح ح  ............................ لاملونه دوړیجو نه د بندونو، د ندیس پر ړکون د

 ن ن  .................................... پلونه شوي ړجو ۰۱ ندیس پر ړکون د

 س س  ................................................. قومونه شتيیم ړکون

 ع ع  ..............................................ټېس هځپن ېستر  تنوښپ د

 ع ع  ....................................................... يڼکرلا  ،ړیلوم

 ع ع  ....................................................... تښغرغ دوهم،

 ف ف  ........................................................ بنړ س م،یدر

 ف ف  ........................................................ نيیټب لورم،څ



 ص ص  ............................................ لوديان/  غلجيان م،ځپن

 ت ت  ...................................................... (ساپي) صافي

 ث ث  ........................................................... کال ساپي

 غ غ  ............................................................... يڼمشوا

 ظ ظ  ............................................................. شينواري

 ب ب ب  .......................................................... سالارزي

 ج ج ج  ............................................................ وسفزيی

 د د د  .................................................................. ړباب

 د د د  ............................................................... يڼترکا

 ه ه ه ................................................................. خليل

 و و و  .............................................................. يڼسرکا

 ز ز ز  ............................................................... الکوزي

 ح ح ح  ............................................................. يڼياګګ

 ط ط ط  ..................................................... (مهمند) مومند

 ي ي ي  ............................................................ ماموند

        .......................................................... وريګملا

 ل ل ل  ......................................................... لیخ ګبزر 

 م م م  .............................................. (انیپاچا) سادات ړکون د

 س س س  .................................... افغاني نیالد جمال دیس نابغه،

 ق ق ق  ........................................... مجروح الدين شمس سيد

 ث ث ث  ...................................... مجروح الدين بهاء سيد پوهاند

 ذ ذ ذ  .......................................................... شال مستوره

 ض ض ض  ................................................. اکبر فضل دیس



 ظ ظ ظ  ...................................................... سيدان پشد د

 ظ ظ ظ  ................................................... پاچا محمود دیس

 و و و و  ...................................................... پاچا سردار دیس

 ح ح ح ح ............................................ حسني نیالد جمال دیس

 ط ط ط ط  ........................................... ريیفق شاه سکندر دیس

 ط ط ط ط  ........................................ اریسعادت شاه سليمان سيد

          ......................................... دیفر الله دیفر دیس ریانجن

 ل ل ل ل  .......................................... انیهاشم الله لیخل رټاکډ

 م م م م  .......................................... دانیس ګنرن او اسلامپور د

 ع ع ع ع  ...................................... دانیس پور هټو  او ړکون خاص د

 ص ص ص ص  ................................... دانیس بهسودو او لګنور  د

 ص ص ص ص  ............................................. دانیس ۍوکڅ د

 ر ر ر ر  .....................رټګبنس ونوګنځغور  سلفي او ريیپ پنج د ېک ړکون په

 ر ر ر ر  ................................................ (الرحمن لیجم خیش)

 ن ن ن ن ....................................... شهادت الرحمن لیجم خیش د

 ذ ذ ذ ذ  .................................. ېدنیل زما سره الرحمن لیجم خیش له

 غ غ غ غ  ..............................................دي؟ وکڅ انیریپ پنج

 ب ب ب ب ب  ...................................... دي؟ سلفيان ان،یوهاب ایآ

 ه ه ه ه ه  ....................................... انیوال او ولسوالان یلو  ړکون د

 ز ز ز ز ز  .......... مرکزونه ميیتعل او يځوونښ خصوصي او دولتي( ۲۲۲) ړکون د

 ل ل ل ل ل  ............................... پوهنتون افغاني نیالد جمال دیس د

 ن ن ن ن ن  .............................. توليدات اقتصادي او زڼیکره ړکون د

 ف ف ف ف ف  .............................. ېولنټ مدني او ۍرسن ېک ړکون په



 ق ق ق ق ق  ........................ ېرنیشم کليټا لورڅ نفوسو د تیولا ړکون د

 ت ت ت ت ت  .......................... ارقام او رنهګیان ېادار  د نویواکس د

 ث ث ث ث ث  ...........................ېرنیشم او احصائيه رسمي حکومت د

 ذ ذ ذ ذ ذ  ............................ لويګژند یپ واحدونو اداري د تیولا ړکون د

 غ غ غ غ غ  .......................................... آباد اسعد مرکز، تیولا د

 ج ج ج ج ج ج  ........................................... خان زمان مير غازي،

 ح ح ح ح ح ح  .............................................. زماني هاشم محمد

 ي ي ي ي ي ي  .................................... زماني الرحمن عبد رټاکډ

 م م م م م م  ........................................ محمد دیس ملک ونو،ډنډ د

 ن ن ن ن ن ن  ....................................... ابیکر الله نعمت ل،یوک

 ن ن ن ن ن ن  .......................................دريیح الله  یرف سناتور،

 س س س س س س  ............................. نظامي عبدالله دیس ال،یخبر

 ع ع ع ع ع ع  ........................................ مشران مخور آباد اسعد د

 ف ف ف ف ف ف  .................................. زهیغم( ېکرهال) ېرالیک د

 ر ر ر ر ر ر  ................................................... !وو ون چينار هغه

 ت ت ت ت ت ت  ................................................... اسمار -۰

 ث ث ث ث ث ث  ........................................ کلي مشهور اسمار د

 ن ن ن ن ن ن  ..................................... نیزر محمد ملک قومندان،

 ذ ذ ذ ذ ذ ذ  ........................................ ڼیمشوا هاشم محمد ل،یوک

 ذ ذ ذ ذ ذ ذ  ............................................. ىڼمشوا سخي سناتور،

 ض ض ض ض ض ض  ....................................... لېمياخ آغا دېس

 غ غ غ غ غ غ  ................................................ صادق زمان ریش

 ظ ظ ظ ظ ظ ظ  ................................................... دره چپه -۱



 ظ ظ ظ ظ ظ ظ  ...................................... کلي مشهور ېدر  ېچپ د

 أ أ أ أ أ أ أ  ............................................. خان محمد سلطان چیپ د

 ج ج ج ج ج ج ج  .................................. یصاف خان الله  یسم ل،یوک

 ه ه ه ه ه ه ه  ....................................... یصاف خان الله  یمط جدال

 و و و و و و و  ........................................................ ۍوکڅ -۰

 ز ز ز ز ز ز ز  ...................................... کلي ټغ لګ وهید او ۍوکڅ د

 ح ح ح ح ح ح ح  ....................................................... چلس

 ح ح ح ح ح ح ح  ................................ (الحق صاحب) راللهیفق مولوي

                ......................... یز  لیخل الهادي عبد ارنوال،څ یلو 

 ن ن ن ن ن ن ن  .................................... یصاف خان جانداد حاجي

 س س س س س س س  ................................ شاهد شهزاده مولوي

 ص ص ص ص ص ص ص  .............................ضيیف الله عطاء رټاکډ

 ص ص ص ص ص ص ص  .......................................ۍصاف مهږ و

 ق ق ق ق ق ق ق  .................................... جليلي الرشيد عبد رټاکډ

 ت ت ت ت ت ت ت  ................................... جنبش داود رټاکډ

 ت ت ت ت ت ت ت  ....................................... یصاف دیجاو لیوک

 ت ت ت ت ت ت ت  ........................................ ریفق فيیظر بادام

 ن ن ن ن ن ن ن  ...................... مشران ور مخه ېدر  لګ وهید او ۍوکڅ د

 ذ ذ ذ ذ ذ ذ ذ  ................................................... ړکون خاص -۲

 ض ض ض ض ض ض ض  ................... کلي مشهور او ټغ ړکون خاص د

 ظ ظ ظ ظ ظ ظ ظ  ................................... یستور  کبير محمد رټاکډ

 أ أ أ أ أ أ أ أ  .......................................... روحاني الله عصمت قاضي،

 ج ج ج ج ج ج ج ج  ...................................... صيب مياعلي والګمن د



 ج ج ج ج ج ج ج ج  ......................................... لیاخیم محمود شاه

 ه ه ه ه ه ه ه ه  .................................... خلک مشهور نور ړکون خاص د

 ح ح ح ح ح ح ح ح  .................................................. امګدان -۲

 ح ح ح ح ح ح ح ح  ....................................... مشران مخور امګدان د

 ط ط ط ط ط ط ط ط  ........................................ کلي ټغ امګدان د

 ي ي ي ي ي ي ي ي  .............................................. وڼسرکا -۸

                  ........................................... دره ړۍشونک د

 ل ل ل ل ل ل ل ل  ..................................... مشران مخور وڼسرکا د

 ن ن ن ن ن ن ن ن  ...................................... صاحب ميا وڼسرکا د

 س س س س س س س س  ........................... یدران ستار نور ولسوال،

 ع ع ع ع ع ع ع ع  ................................ یدران خان الله عصمت ل،یوک

 ع ع ع ع ع ع ع ع  ................................. یالکوز  الشکور عبد ارنوال،څ

 ف ف ف ف ف ف ف ف  ................................... ولسوالي شلتن د -۱

 ق ق ق ق ق ق ق ق  ....................... ريږی نیسپ او ملکان مشهور شلتن د

 ر ر ر ر ر ر ر ر  ........................................................ لیګش -۱

 ت ت ت ت ت ت ت ت  .............................. کلي مشهور لیګش د

 ث ث ث ث ث ث ث ث  ..................................... خان ریکشم حاجي

 ذ ذ ذ ذ ذ ذ ذ ذ  ............................................... سباوون الله دیوح

 ض ض ض ض ض ض ض ض  .................. ینوار یش میابراه محمد رټاکډ

 غ غ غ غ غ غ غ غ  ............................................ سيار الدين جمال

 ظ ظ ظ ظ ظ ظ ظ ظ  ....................................... مشران ادی لیګش د

 ظ ظ ظ ظ ظ ظ ظ ظ  ............................................ آباد غازي -۲۲

 ب ب ب ب ب ب ب ب ب  .............................. کلي مشهور آباد غازي د



 ج ج ج ج ج ج ج ج ج  ............................................ غازي ونکڅ د

 د د د د د د د د د  ......................... خان جلالا الملک عبد شاهزاده، چترال د

 و و و و و و و و و  ............................................. جلالا الملک شجاع

 ح ح ح ح ح ح ح ح ح  ............................. ولنهټ هیریخ هیمرستندو جلالا د

 ط ط ط ط ط ط ط ط ط  .......................................... غمخور عبدالله

 ل ل ل ل ل ل ل ل ل .......................... ڼیمشوا زاهد عبدالقيوم نپوه،څېړ 

 م م م م م م م م م  ................................... یبارگام يونس محمد رټاکډ

 ن ن ن ن ن ن ن ن ن  ........................... مشران مخور ېنځی آباد غازي د

 ن ن ن ن ن ن ن ن ن  ................................... (دره چیپ) ګېو ڼما -۲۲

 س س س س س س س س س  .................................. دره لګنړ وګ د

 ع ع ع ع ع ع ع ع ع  .............................................. دره کړیشو د

 ف ف ف ف ف ف ف ف ف  .............................. کلي مشهور يګو ڼما د

 ص ص ص ص ص ص ص ص ص  ..................... خلک مشهور يګو ڼما د

 ق ق ق ق ق ق ق ق ق ................................... یصاف خان اعظم ریم

 ق ق ق ق ق ق ق ق ق ................................. یصاف رحمن فضل رزایم

 ت ت ت ت ت ت ت ت ت ................................. فضلي الله اسد رټاکډ

 ث ث ث ث ث ث ث ث ث ......................... یک توره الرحمن شمس رټاکډ

 ن ن ن ن ن ن ن ن ن  ..................................... عادل حسن ميا حاجي

 ذ ذ ذ ذ ذ ذ ذ ذ ذ  ...................................... صالح محمد صالح سناتور،

 ذ ذ ذ ذ ذ ذ ذ ذ ذ  ................................................ فضلي الله عطاء

 ض ض ض ض ض ض ض ض ض  ............................ یلمځ شاه ر،یام

 ض ض ض ض ض ض ض ض ض  ..................... یصاف شرر طاهر محمد

 ظ ظ ظ ظ ظ ظ ظ ظ ظ  ........................................... تاند الله  یشف



 أ أ أ أ أ أ أ أ أ أ  ....................................................... وره مره -۲۰

 ب ب ب ب ب ب ب ب ب ب  ............................. کلي مشهور ېور  مره د

 د د د د د د د د د د  ............................... یماموندز  جان الله حمد مولوي،

 ز ز ز ز ز ز ز ز ز ز  ............................. (ماموند الرحمن  یس) فوریس حاجي

 ط ط ط ط ط ط ط ط ط ط  ................................. ماموند رحمان حضرت

                      .............................. یماموندز  سیادر محمد

 م م م م م م م م م م  ............................................. ماموندزي دیفر

 م م م م م م م م م م  .................................................. ړۍنا  -۲۱

 ع ع ع ع ع ع ع ع ع ع  ............................... مشران ولسي مشهور ړۍنا  د

 ع ع ع ع ع ع ع ع ع ع  .......................................... کلي ټغ ړۍنا  د

 ع ع ع ع ع ع ع ع ع ع  ........................................ ژبه ساوجي او ساو

 ف ف ف ف ف ف ف ف ف ف  ......................... نیسان قتیحق نواز محمد

 ص ص ص ص ص ص ص ص ص ص  ...................... لډیبا او ګنرن -۲۰

 ق ق ق ق ق ق ق ق ق ق  ........................................... دره يلډبا د

 ث ث ث ث ث ث ث ث ث ث  ............................... مشران ېدر  يلډبا د

 ذ ذ ذ ذ ذ ذ ذ ذ ذ ذ  ...................................... یصاف لګ مهتاب قاضي

 غ غ غ غ غ غ غ غ غ غ  ................................. یصاف الرزاق عبد ارنوالڅ

 ظ ظ ظ ظ ظ ظ ظ ظ ظ ظ  ............................... یصاف الله لط  ارنوالڅ

 ظ ظ ظ ظ ظ ظ ظ ظ ظ ظ  ................................ ملیا الحق عبد پوهاند

 ب ب ب ب ب ب ب ب ب ب ب  ....................... یصاف محمد غلام ل،یوک

 ه ه ه ه ه ه ه ه ه ه ه  ...................................... نیمت لیالوک عبد ر،یانجن

 و و و و و و و و و و و  ............................. والړین رازقي قیصد محمد پوهاند

 ز ز ز ز ز ز ز ز ز ز ز  .................................................... خان بیحب



 ح ح ح ح ح ح ح ح ح ح ح  .......................... لیخ شهباز  یحن محمد حاجي

 ط ط ط ط ط ط ط ط ط ط ط  .............................. حسن حسن رېش رټاکډ

 ي ي ي ي ي ي ي ي ي ي ي  ............................... ارمان ممتاز شاعر،

                        ........................ مشران ادی ۍولسوال ګنرن د

 م م م م م م م م م م م  ........................................ دي؟ وکڅ ملکزي

 ع ع ع ع ع ع ع ع ع ع ع  ........................................ ملکزي کټقلع د

 ف ف ف ف ف ف ف ف ف ف ف  ................................. ملکزي ګنرن د

 ر ر ر ر ر ر ر ر ر ر ر  ...................................... یملکز  دریح غلام قاضي

 ت ت ت ت ت ت ت ت ت ت ت  ........................ یملکز  نیام محمد استاد

 ث ث ث ث ث ث ث ث ث ث ث  ......................... یملکز  عمر محمد محرر

 ن ن ن ن ن ن ن ن ن ن ن  .................... (یملکز ) رګبز  ومیالق عبد پوه، حقوق

 ذ ذ ذ ذ ذ ذ ذ ذ ذ ذ ذ .................................... یملکز  محمد فضل حاجي

 غ غ غ غ غ غ غ غ غ غ غ  ................................ یملکز  الله میکل ارنپوه،څ

 ظ ظ ظ ظ ظ ظ ظ ظ ظ ظ ظ  ................................... یملکز  القادر عبد

 أ أ أ أ أ أ أ أ أ أ أ أ  ........................................ (یملکز ) رګبز  فريد رټاکډ

 ب ب ب ب ب ب ب ب ب ب ب ب  .................... (یملکز ) بزگر طارق محمد

 د د د د د د د د د د د د  .......................................... یملکز  الله  یسم

 ه ه ه ه ه ه ه ه ه ه ه ه  ....................................... دره مزار او لګنور  -۲۲

 ز ز ز ز ز ز ز ز ز ز ز ز  ................................. کلي ټغ ېدر  مزار او لګنور  د

 ز ز ز ز ز ز ز ز ز ز ز ز  ............................................. شومات او اريت

 ط ط ط ط ط ط ط ط ط ط ط ط  ............. تونهیشخص مشهور ېدر  مزار او لګنور  د

 ط ط ط ط ط ط ط ط ط ط ط ط  ................................ یصاف الوهاب عبد

 ط ط ط ط ط ط ط ط ط ط ط ط  ................................ یصاف نیالد مفتاح



 ي ي ي ي ي ي ي ي ي ي ي ي  ........................... شمس یالهد شمس

                          ................................. کرگر اکبر محمد

 م م م م م م م م م م م م  .............................................. کرگر زرغونه

 ن ن ن ن ن ن ن ن ن ن ن ن  .......................... بيیحب الله عبد جدال رډګ

 ن ن ن ن ن ن ن ن ن ن ن ن  ......................... ینز یس دیفر رټاکډ پوهاند،

 ع ع ع ع ع ع ع ع ع ع ع ع  ...................... تونهیشخص ادی نور مزار او لګنور  د

 ع ع ع ع ع ع ع ع ع ع ع ع  ........................................... پور هټو  -۲۲

 ص ص ص ص ص ص ص ص ص ص ص ص  .......کلي مشهور او ټغ پور هټو  د

 ص ص ص ص ص ص ص ص ص ص ص ص  .. مشران اسيیس او زیولنټ پور هټو  د

 ت ت ت ت ت ت ت ت ت ت ت ت  ..................... خان محکم لیوک

 ث ث ث ث ث ث ث ث ث ث ث ث  ............................ امين رسول پوهاند

 ذ ذ ذ ذ ذ ذ ذ ذ ذ ذ ذ ذ  .................................... جمدر قاسم محمد پوهاند

 ض ض ض ض ض ض ض ض ض ض ض ض  ................... اکبر محمد تاج

 ظ ظ ظ ظ ظ ظ ظ ظ ظ ظ ظ ظ  ............................ اکبر رسول غلام رټاکډ

 ظ ظ ظ ظ ظ ظ ظ ظ ظ ظ ظ ظ  ....................... اخلاص الخالق عبد سناتور،

 ج ج ج ج ج ج ج ج ج ج ج ج ج  ................. ۍرز یش نایښبر والي، الهیمرست ړکون د

 د د د د د د د د د د د د د  .................................... غازي الله حیذب ال،یخبر

 ه ه ه ه ه ه ه ه ه ه ه ه ه  .................................. اسحاق نیالد جمال رټاکډ

 و و و و و و و و و و و و و  ............................................ ونړ ت الله  یسم

 ز ز ز ز ز ز ز ز ز ز ز ز ز  ..................................... مشران ادی نور پور، هټو  د

 ح ح ح ح ح ح ح ح ح ح ح ح ح  ..................... رواجونه والیکل او دودونه يړ کون

 ل ل ل ل ل ل ل ل ل ل ل ل ل  ..................................... :پالنه لمهیم

 ل ل ل ل ل ل ل ل ل ل ل ل ل  ........................................... :ناغه



 ل ل ل ل ل ل ل ل ل ل ل ل ل  .................................... :ودلښاي هېږ ت

 م م م م م م م م م م م م م  ................................................... :بدل

 م م م م م م م م م م م م م  .................................................. :برمته

 ن ن ن ن ن ن ن ن ن ن ن ن ن  ......................................... :ېننوات

 س س س س س س س س س س س س س  ............................. :غهېچ

 ع ع ع ع ع ع ع ع ع ع ع ع ع  ....................................... (:کار ګډ) اشر

 ف ف ف ف ف ف ف ف ف ف ف ف ف  ............................. ېلوب سپور 

 ص ص ص ص ص ص ص ص ص ص ص ص ص  ......هدونه زیسندر او موسيقي

 ق ق ق ق ق ق ق ق ق ق ق ق ق  ...................................... گمېب گلنار

 ر ر ر ر ر ر ر ر ر ر ر ر ر  .............................................. استاذ جان لاګ

 ت ت ت ت ت ت ت ت ت ت ت ت ت  ..................... ولښخو  ېغلیپ د او واده

 ض ض ض ض ض ض ض ض ض ض ض ض ض  ......... ولښخ يړ م د او جنازه

 ظ ظ ظ ظ ظ ظ ظ ظ ظ ظ ظ ظ ظ  .............................. (موخذونه) ېنیسرچ

 

 




